
ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᑦ), ᑐᕌᒐᖃᖅᐳᑦ 
ᓯᕗᒻᒧᐊᒃᑎᑦᑎᔪᒪᓪᓗᑎᒃ ᐊᒻᒪ ᑐᓴᐅᒪᑎᑦᑎᔪᒪᓪᓗᑎᒃ ᐱᕙᓪᓕᐊᑎᑕᐅᔪᓂᒃ 
ᐊᑐᐃᓐᓇᐅᔪᓄᑦ ᐊᑐᐊᒐᒃᓴᓂᒃ ᐃᓄᐃᑦ ᑕᐅᑐᖅᑰᖅᑕᖓᒍᑦ, 
ᐋᖅᑭᒃᑕᐅᓯᒪᑦᑎᐊᖅᓗᑎᒃ ᓄᓇᕗᒻᒧᑦ. 

ᐃᓚᐅᑎᑦᑎᓂᖅ ᓄᓇᕗᒻᒥᐅᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ, ᐱᓕᕆᔨᒻᒪᕆᖕᓂᒃ, ᐊᒻᒪ 
ᐱᓕᕆᖃᑎᒋᔭᐅᔪᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ, 
ᑖᓐᓇ ᐱᓕᕆᐊᖅ ᓇᓗᓇᐃᖅᓯᔾᔪᑕᐅᓇᓱᒃᐳᖅ 
ᐊᔾᔨᒌᒃᑎᑦᑎᓪᓗᑎᒃ ᐃᓚᐅᖃᑦᑕᖁᓪᓗᒋᑦ 

ᑲᑎᑎᓪᓗᒋᑦᓗ ᓄᓇᓕᖕᒥᐅᑦ 
ᐱᔪᓐᓇᕐᓂᖃᕐᓂᖅᓴᐅᓗᑎᒃ ᐅᖃᖃᑎᒌᒍᑎᓂᒃ.  
ᑕᐃᒪᐃᓐᓂᖓᓄᑦ, ᖃᐅᔨᓴᖅᑏᑦ ᐳᓚᕋᓚᐅᖅᐳᑦ 
ᑕᒪᐃᓐᓂᒃ 25−ᓂᑦ ᓄᓇᕘᑉ ᖃᖓᑕᓪᓗᑎᒃ 
ᓄᓇᓕᖕᓄᑦ ᐊᐱᖅᓱᖅᓱᑎᒡᓗ 543−ᓂᑦ 
ᐊᐱᖅᓱᖅᑕᐅᔪᓂᑦ. ᐃᓄᑑᖃᑎᖃᖅᓱᑎᒃ 
ᑲᑎᙵᓪᓗᑎᒡᓗ ᐅᖃᖃᑎᒌᒃᑎᓪᓗᒋᑦ 3-25 ᐃᓄᐃᑦ, 
ᑲᑎᒪᖃᑕᐅᔪᑦ ᑐᓴᖅᑎᑦᑎᓚᐅᖅᐳᑦ ᓇᖕᒥᓂᖅ 
ᖃᐅᔨᖃᑦᑕᖅᓯᒪᔭᖏᓐᓂᒃ ᐊᒻᒪ ᑕᐅᑐᖅᑰᖅᑕᖏᓐᓂᒃ 
ᖃᓄᖅ ᓄᓇᕗᑦ ᐃᓚᓕᐅᔾᔨᓂᖅᓴᐅᔪᓐᓇᕐᒪᖔᑦ ᐊᒻᒪ 
ᐊᑐᐃᓐᓇᐅᓂᖅᓴᐅᔪᓐᓇᕐᒪᖔᑦ. ᐊᔾᔨᒌᙱᑦᑐᓂᒃ 
ᐅᖃᐅᓯᖃᖅᓱᑎᒃ, ᓄᓇᕗᒻᒥᐅᑦ ᑭᐅᓚᐅᖅᐳᑦ 
ᐃᑲᔪᖅᑐᖅᑕᐅᔭᕆᐊᖃᓪᓚᕆᖕᓂᖏᓐᓂᒃ 
ᖃᐅᔨᒪᔭᐅᖁᓪᓗᒋᑦ ᐊᑦᑕᕐᓇᖅᑕᐃᓕᒪᔾᔪᑎᑦ ᐊᒻᒪ 
ᐊᑐᐃᓐᓇᐅᓂᖏᑦ ᑭᒃᑯᓕᒫᓄᑦ.

ᖃᐅᔨᔭᐅᓪᓗᐊᑕᖅᑐᑦ ᐊᐱᖅᓱᖅᑕᐅᔪᓂᑦ 
ᑲᑎᙵᐅᖅᑐᓂᓪᓗ ᐅᖃᖃᑎᒌᓐᓂᕐᒥᑦ ᓇᓗᓇᐃᖅᓯᔪᑦ 
ᐱᔭᕆᐊᖃᕐᓂᕐᒥᑦ ᓄᓇᓕᓐᓂᑦ ᐃᖏᕐᕋᔾᔪᑎᓂᑦ, 
ᐊᑦᑕᕐᓇᖏᑦᑐᒥᑦ ᐊᑐᐃᓐᓇᐅᔪᒥᓪᓗ ᐃᓪᓗᖃᕐᓂᕐᒥᑦ, 
ᐱᙳᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐱᓕᕆᐊᓂᑦ, ᐱᐅᓯᕚᓪᓕᑎᑦᓯᓂᕐᒥᓪᓗ 
ᐱᔨᑦᓯᕋᕐᓂᕐᒧᑦ ᒪᓕᒋᐊᓕᓐᓂᑦ (ᐃᓚᒋᔭᐅᑦᓱᑎᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᕐᓂᕐᒥᑦ). 
ᐊᑐᐃᓐᓇᖃᕐᓂᕐᒧᑦ ᒪᓕᒃᑕᐅᕙᒃᑐᑦ 
ᓇᓗᙱᑦᑎᐊᕈᑕᐅᓂᐊᖅᐳᑦ ᐃᓚᐅᑎᑦᑎᓗᓂ 
ᓄᓇᕗᒻᒥ ᐱᐅᓯᒋᐊᖅᑎᑦᑎᓂᐊᖅᑐᒥᒃ 
ᓇᑉᐸᖅᑎᖅᑕᐅᓯᒪᔪᓂᒃ (ᐃᒡᓗᓂᒃ, 
ᐊᖅᑯᑎᓂᒃ, ᐃᖏᕐᕋᔾᔪᑎᓂᒃ), ᑭᐅᓯᓗᑎᒃ 
ᐱᑕᖃᙱᓐᓂᕆᔭᖏᓐᓂᒃ ᐱᔨᑦᑎᕋᕐᓂᕆᔭᐅᔪᓂ 
(ᐱᐅᓯᒋᐊᖅᓯᒪᔪᑦ ᐊᔪᕈᓐᓃᖅᓴᕐᓃᑦ, 
ᐊᑐᖅᑕᐅᔪᓐᓇᖅᑐᑦ ᐱᓇᔪᖕᓂᕐᒧᑦ ᑲᔪᓯᓂᕆᔭᐅᕙᒃᑐᑦ, 
ᐱᐅᓯᒋᐊᖅᓯᒪᔪᓂᒃ ᑐᓴᐅᒪᑎᑦᑎᓂᕐᒥᒃ 
ᑕᑯᒃᓴᐅᑦᑎᐊᕐᓂᕐᒥᒡᓗ), ᐱᑎᑦᑎᓗᑎᒡᓗ 
ᓄᓇᕗᒻᒥᐅᓕᒫᓂᒃ ᐱᕕᒃᓴᓂᒃ ᐃᓚᐅᔪᓐᓇᕐᓂᕐᒥᒃ 
ᓄᓇᓕᖕᓂ ᐃᓅᓯᕆᔭᐅᔪᒥ (ᑭᐱᙳᐃᔭᕐᓂᖅ, 
ᐃᓕᓐᓂᐊᖅᑐᓕᕆᓂᕐᒧᑦ, ᐃᓅᖃᑎᒌᒃᐸᖕᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐱᓕᕆᐊᒃᓴᕆᔭᐅᔪᓄᑦ).

“ᐅᕙᑦᑎᓐᓄᑦ, ᑭᓱᑐᐃᓐᓇᓂᒃ ᐊᑐᐃᓐᓇᐅᑎᑦᑎᓂᖅ 
ᐱᓕᕆᖃᑎᒌᓐᓂᕐᒨᖓᔪᖅ ᓄᓇᓕᐅᓪᓗᑕ. 
ᖃᐅᔨᓪᓗᐊᖅᑐᒍᑦ ᑭᓱᑦ ᓄᖅᑲᕈᑕᐅᖕᒪᖔᑕ ᐃᓄᖕᓄᑦ 
ᐃᓚᐅᔪᓐᓃᖅᑎᓪᓗᒋᑦ ᖃᐅᔨᓇᓱᒡᓗᑕᓗ ᖃᓄᖅ 
ᐋᖅᑭᖃᑎᒌᒍᓐᓇᕐᒪᖔᑦ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

﻿ᖁᔭᒋᔭᐅᔪᑦ

ᖁᔭᓕᕐᔪᐊᖅᐸᕗᑦ ᐃᓚᐅᔪᓕᒫᑦ ᑐᓴᖅᑎᑦᑎᑦᑎᐊᓚᐅᖅᑐᑦ ᐊᑐᖅᓯᒪᔭᒥᓂᒃ 
ᐃᓱᒪᒋᔭᒥᓂᒡᓗ. ᐃᑲᔫᑎᓯ ᐱᒻᒪᕆᐅᕗᑦ ᑐᑭᓯᐅᒪᓕᒃᑲᓐᓂᖁᓪᓗᑕ ᐊᑐᐃᓐᓇᐅᔪᓄᑦ 
ᐱᔭᐅᔭᕆᐊᖃᖅᑐᓄᑦ ᓄᓇᕗᒻᒥ. 

ᐅᖃᕈᒪᕗᒍᑦ ᑲᑎᒪᔩᑦ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ, 
ᖁᔭᓕᑦᑎᐊᖅᐸᕗᑦ ᐃᓚᐅᔪᓕᒫᑦ ᑖᔅᓱᒥᖓ ᐱᓕᕆᐊᒥᒃ. ᐊᖏᖅᓯᒪᓃᑦ 
ᐃᑲᔪᖅᑐᐃᓃᓪᓗ ᐊᑑᑎᖃᒻᒪᕆᒃᐳᑦ ᐃᑲᔪᖅᓱᑎᒃ ᐅᕙᑦᑎᓐᓂᑦ 
ᐃᓚᓕᐅᔾᔨᓂᕐᓴᐅᓂᖕᒥᑦ ᐊᑐᐃᓐᓇᐅᔪᓂᒡᓗ ᓄᓇᕗᒻᒥᑦ. 

ᖁᔭᓐᓇᒦᑦᑎᐊᖅᐸᕗᑦ ᐱᓕᕆᖃᑎᕗᑦ ᐃᑲᔪᓚᐅᖅᑐᓪᓗ 
ᐃᑲᔪᖅᑐᐃᑦᑎᐊᓚᐅᖕᓂᖏᓐᓄᑦ. 

ᖁᔭᒋᑦᑎᐊᖅᐸᕗᑦ ᐃᓚᒋᔭᐅᔪᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓄᑦ 
ᐱᕕᒃᓴᖃᖅᑎᑦᑎᓚᐅᕐᓂᖏᓐᓄᑦ ᐊᔪᙱᓐᓂᖃᕐᓂᖏᓐᓄᓪᓗ ᑕᓯᐅᖅᓯᔪᒪᓪᓗᑎᒃ 
ᐋᖅᑭᒃᓱᐃᓂᐊᖅᓱᑎᒡᓗ ᑖᔅᓱᒥᖓ ᐱᓕᕆᐊᒃᓴᒥᒃ.  

ᖁᔭᓕᔪᒪᖕᒥᔭᕗᑦ ᓄᓇᓕᖕᓂ ᐱᒃᑲᐅᓛᑦ, ᑐᓵᔨᑦ ᑐᑭᓕᐅᕆᔨᓪᓗ ᐃᑲᔪᖅᑐᐃᓚᐅᖅᑐᑦ 
ᑕᒪᑐᒥᖓ ᐱᓕᕆᐊᒥᑦ ᐊᐅᓚᑦᑎᓪᓗᑎᒡᓗ ᑲᑎᙵᑎᑦᑎᓂᖕᓂᑦ. 

ᑭᖑᓪᓕᖅᐹᒥ, ᖁᔭᓐᓇᒦᕈᒪᓪᓚᕆᒃᑕᕗᑦ ᐊᑐᐃᓐᓇᖃᕈᓐᓇᕐᓂᕐᒧᑦ 
ᒪᓕᒃᑕᐅᔭᕆᐊᓖᑦ ᑲᓇᑕᒥ/ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒥᖓ ᐱᓕᕆᐊᒃᓴᒥᒃ 
ᐊᔪᕐᓇᕈᓐᓃᖅᑎᑦᑎᓚᐅᕐᒪᑕ.

ᐃᓕᔅᓯᓐᓄᑦ, ᑲᑐᔾᔨᖃᑎᒌᓐᓂᓯ ᐊᒻᒪ ᐃᑲᔪᕐᓱᐃᓃᑦ ᐱᒻᒪᕆᐅᓯᒪᕗᖅ 
ᑖᓐᓇ ᐱᓕᕆᐊᖅ ᑲᔪᓯᑎᑕᐅᖁᓪᓗᒍ. ᐱᓕᕆᖃᑎᒌᖏᓐᓇᕈᒪᕗᒍᑦ 
ᐃᓚᓕᐅᔾᔨᓯᒪᑦᑎᐊᕐᓂᖅᓴᒥᒃ ᓯᕗᓂᒃᓴᒥᒃ ᓄᓇᕗᒻᒥᐅᓕᒫᓄᑦ.

﻿ᑐᑭᖏᑦ

ᐱᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᑲᓇᑕᒥ, ᓯᕗᓪᓕᐅᔾᔭᐅᒋᐊᓖᑦ

ᑖᓐᓇ ᐱᓕᕆᐊᒃᓴᖅ ᐊᑐᖅᑎᓪᓗᒍ, ᐱᔭᒃᓴᐅᓂᖏᑦ ᑲᓇᑕᒥ ᓇᓗᓇᐃᖅᓯᓚᐅᖅᐳᑦ 
7−ᓂᒃ ᓯᕗᓪᓕᐅᔾᔭᐅᔪᒪᔪᓂᒃ, ᓇᓗᓇᐃᖅᑕᐅᓯᒪᓪᓗᓂ ᑲᓇᑕᒥ ᐱᔭᒃᓴᐅᔪᑦ ᐱᖁᔭᕐᒥ, 
ᐋᖅᑭᒃᓯᔾᔪᑕᐅᓪᓗᓂ ᖃᐅᔨᓴᖅᑕᐅᔪᓂᒃ ᐊᒻᒪ ᑐᓴᕋᓱᒃᑐᓂᒃ ᑐᓴᖅᑎᑦᑎᓇᓱᒃᑐᑎᒃ 
ᑲᓇᑕᒥ ᑲᓇᑕᒥ ᒪᓕᒃᑕᐅᕙᒃᑐᓂᒃ ᐊᑐᐃᓐᓇᐅᔪᓄᑦ ᓄᓇᓕᒡᔪᐊᓄᑦ. ᑕᒪᒃᑯᐊ 
ᓯᕗᓪᓕᐅᑦᔭᐅᖁᔭᐅᔪᑦ ᐱᖃᓯᐅᔾᔨᔪᑦ ᐃᖅᑲᓇᐃᔭᕐᓂᕐᒥᒃ; ᓴᓇᔭᐅᓯᒪᔪᖅ; 
ᑐᓴᐅᒪᔪᓕᕆᔾᔪᑎᑦ (ᑐᑭᓯᒋᐊᕈᑎᐅᙱᑦᑐᖅ ᐊᒻᒪ ᑐᓴᐅᒪᔪᓕᕆᔾᔪᑎᑦ); 
ᓂᐅᕕᐊᖑᓯᒪᔪᑦ ᐱᖁᑎᓄᑦ, ᐱᔨᑦᑎᕋᐅᑎᓄᑦ ᐊᒻᒪ ᐱᓕᕆᕝᕕᖕᓄᑦ; ᐋᖅᑭᒃᓱᐃᓂᖅ 
ᑲᔪᓯᑎᑦᑎᓂᕐᓗ ᐱᓕᕆᐊᒃᓴᕆᔭᐅᔪᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ; 
ᑐᓴᐅᒪᔭᒃᓴᓄᑦ ᑐᓴᐅᒪᔪᓕᕆᓂᖕᓄᓪᓗ ᖃᕆᑕᐅᔭᑦ; ᐃᖏᕐᕋᔪᓕᕆᔨᒃᑯᓪᓗ..i  ᑖᒃᑯᐊ 
ᓯᕗᓪᓕᐅᑎᑕᐅᔪᒪᔪᑦ ᐱᑎᑦᑎᓪᓗᑎᒃ ᑕᐅᑐᓪᓗᐊᑕᕐᓂᕐᒥᒃ ᑖᔅᓱᒧᖓ ᖃᐅᔨᓴᕐᓂᕐᒧᑦ. 
ᓄᓇᕗᒻᒥᐅᑦ ᑐᙵᓱᒃᑎᑕᐅᓚᐅᖅᐳᑦ ᐅᖃᐅᓯᖃᖁᔭᐅᓪᓗᑎᒃ ᑕᒪᒃᑯᓂᖓ 
ᐅᖃᐅᓯᐅᔪᓂᒃ ᐃᑲᔪᖁᓪᓗᒋᑦ ᐃᓚᐅᑎᑦᑎᓂᕐᒧᑦ ᓄᓇᕗᒻᒥ ᐊᑐᖅᑕᐅᔪᓐᓇᖅᑐᒥᒡᓗ 
ᑲᓇᑕᒥ.

﻿ᓄᓇᓕᖕᓂ ᐱᓕᕆᒃᑳᓗᐃᑦ

ᐅᒃᐱᕆᔭᐅᔪᓐᓇᖅᑐᑦ  ᓄᓇᓕᖕᒥᐅᑕᐃᑦ ᐃᑲᔪᓚᐅᖅᑐᑦ ᖃᐅᔨᓴᖅᑎᓂᑦ 
ᖁᕝᕙᕆᐊᖅᑎᑦᑎᓪᓗᑎᒃ ᐱᓕᕆᐊᒥᑦ, ᖃᐅᔨᒋᐊᖅᑎᑦᑎᓪᓗᑎᒃ 
ᐃᓚᐅᑐᐃᓐᓇᕆᐊᓕᖕᓂᑦ, ᐱᑎᑦᑎᕙᒃᑐᑎᒃᓗ ᓄᓇᓕᖕᒥᑦ ᐃᓱᒪᒋᔭᓂᑦ ᐊᓂᒍᐃᓂᕐᒧᑦ 
ᖃᐅᔨᓴᕐᓂᕐᒧᑦ ᑐᓗᖅᑕᕈᑕᐅᔪᓂᑦ.

ᐊᔪᕈᑎᖃᕐᓂᖅ

ᓇᓗᓇᐃᖅᑕᐅᓯᒪᓪᓗᓂ ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ, 
ᑐᑭᖃᕈᓐᓇᖅᑐᖅ ᑭᖑᓂᑦᑎᓐᓂ ᐅᕝᕙᓘᓐᓃᑦ ᐱᑕᖃᖅᐸᒌᖅᑐᓂᒃ ᐅᕝᕙᓘᓐᓃᑦ 
ᐃᓱᒪᒋᔭᐅᔪᓂᒃ ᐃᓱᒪᒥᒍᑦ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᓕᖕᓂᒃ, ᐃᓚᒋᔭᐅᓪᓗᓂ 
ᐋᖓᔮᕐᓇᖅᑐᓂᒃ ᐊᑐᕐᓂᕐᓗᖃᑦᑕᕐᓂᖅ. ᐱᒻᒪᕆᐅᔪᖅ ᐃᖅᑲᐅᒪᓗᒍ ᑖᓐᓇ ᑐᑭᖓ 
ᐃᓚᖃᖕᒪᑦ ᐊᔾᔨᒌᙱᑦᑑᑎᓂᒃ ᐊᑐᕆᐊᓕᖕᓂᑦ ᑭᒃᑯᓕᒫᓄᓪᓗ ᓈᒻᒪᒋᔭᐅᓇᓂ 
ᓇᓗᓇᐃᖅᑕᐅᓇᓂᓘᓐᓃᑦ ᓄᓇᕗᒻᒥᐅᓄᑦ.

ᐃᓄᐃᓐᓇᖅᑐᓐ

i	 Creating accessibility standards. Creating accessibility standards - 
Accessibility Standards Canada. (2024, May 17). https://accessible.canada.
ca/creating-accessibility-standards

ᐃᓄᐃᓐᓇᖅᑐᓐ ᐅᖃᐅᓯᖅ ᐅᖃᓪᓚᒃᑕᐅᖃᑦᑕᖅᑐᖅ ᐃᓄᖕᓄᑦ ᕿᑎᕐᒥᐅᓂ 
ᕿᑎᖅᐸᓯᐊᓂ ᐊᒻᒪᓗ ᐱᖓᓐᓇᖅᐸᓯᐊᓂ ᓄᓇᕗᑦ ᐊᒻᒪᓗ ᐃᓚᖓᓐᓂ ᓄᓇᑦᓯᐊᑉ. 
ᐊᒃᑐᐊᓂᖃᕋᓗᐊᖅᑎᓪᓗᒍ ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐅᖃᐅᓯᖅ ᓇᖕᒥᓂᖅ 
ᐅᖃᐅᓯᐅᕗᖅ. 600 ᑐᖔᓂ ᐅᖃᕈᓐᓇᑦᑎᐊᖅᑐᑦ ᓱᓕ, ᔭᒐᑎᑦᑎᑦᑕᐃᓕᒪᓂᖅ ᐊᒻᒪ 
ᐆᒻᒪᖅᑎᑦᑎᒃᑲᓐᓂᕋᓱᖕᓂᖅ ᐱᓕᕆᐊᖑᕙᓪᓕᐊᕗᑦ. ii

ᐃᓄᐃᑦ

ᐃᓄᐃᑦ ᐊᔾᔨᒌᙱᕈᓘᔭᖅᑐᑦ ᓱᓕ, ᑕᐃᒎᓯᕐᓗ “ᐃᓄᐃᑦ” ᑭᒡᒐᖅᑐᐃᕗᖅ 
ᐃᓕᖅᑯᓯᑦᑎᓐᓂ ᐊᔾᔨᐅᙱᑦᑑᖃᑎᒌᙱᑦᑐᓂᒃ ᐃᓄᖕᓂᒃ ᐅᑭᐅᖅᑕᖅᑐᒥᐅᓄᑦ. 
ᐃᓄᐃᑦ ᓄᓇᖃᖅᐳᑦ ᑲᓇᑕᓕᒫᒥ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᓂ, ᐊᒻᒪᓗᑦᑕᐅᖅ 
ᓄᓇᖃᖅᓱᑎᒃ ᑲᓛᖦᖡᑦ ᓄᓈᓐᓂ, ᐅᓛᓴᒥ, ᐊᓛᔅᑲᒥᓗ. iii ᐃᓄᐃᑦ ᓄᓇᖓ 
ᖃᐅᔨᒪᔭᐅᔪᖅ ᐃᓄᐃᑦ ᓄᓇᖓᑦ. ᐃᓄᒃᑐᑦ ᐅᖃᐅᓯᑐᐃᓐᓇᕆᔭᐅᕗᖅ ᐃᓄᐃᑦ 
ᐅᖃᐅᓯᖏᓐᓄᑦ, ᐃᓄᐃᓐᓇᖅᑐᓐ ᐊᒻᒪ ᐃᓄᒃᑎᑐᑦ ᐅᖃᓪᓚᒃᑕᐅᓪᓗᓂ ᓄᓇᕗᒻᒥ.

﻿ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓄᐃᑦ ᖃᐅᔨᒪᔭᑐᖃᖏᑦ, ᐅᕝᕙᓘᓐᓃᑦ “ᖃᓄᖅ ᐃᓄᐃᑦ ᖃᐅᔨᒪᐃᓐᓇᐅᔭᕐᒪᖔᑕ 
ᓱᓕᓂᖏᓐᓂᒃ” ᑕᑯᒃᓴᐅᑎᑦᑎᖕᒪᑦ ᓄᓇᕐᔪᐊᕐᒥᐅᓄᑦ ᑕᐅᑐᒃᑕᐅᓂᖓᓂᒃ, 
ᐱᒻᒪᕆᐅᒋᔭᖏᓐᓂᒃ, ᐊᒻᒪ ᐱᐅᓯᖏᓐᓂᒃ ᐃᓅᓪᓗᑎᒃ.iv ᖃᐅᔨᒪᔭᐅᔪᖅ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᔭᐅᓯᒪᔪᑦ ᐱᒻᒪᕆᐅᓂᖏᓐᓄᑦ 
ᖃᓪᓗᓈᑦ (ᖃᓪᓗᓈᓂᕐᒥᐅᑕᐅᔪᓄᓪᓘᓐᓃᑦ) ᑐᑭᓯᐅᒪᓂᖅ ᐊᒻᒪᓗ ᐊᑐᖅᑕᐅᓂᖓ. 
ᑖᒃᑯᐊ ᐱᒻᒪᕆᐅᒋᔭᑦ ᐃᓚᐅᑎᑦᑎᔪᑦ ᑭᓯᐊᓂ ᐃᓱᓕᕝᕕᖃᙱᓪᓗᑎᒃ ᐱᓕᒻᒪᒃᓴᕐᓂᖅ 
(ᖃᐅᔨᒪᓂᖅ ᐊᔪᙱᓐᓂᕐᓗ ᑎᒍᓯᓂᖅ), ᐊᕙᑎᒥᒃ ᑲᒪᑦᑎᐊᕐᓂᖅ (ᐊᕙᑎᒥᒃ 
ᑲᒪᔨᐅᓂᖅ), ᖃᓄᖅᑑᕐᓂᖅ (ᐊᑐᒐᒃᓴᖃᑦᑎᐊᕐᓂᖅ ᓴᓇᑐᓂᕐᓗ), ᐱᓕᕆᖃᑎᒌᖕᓂᖅ 
(ᐱᓕᕆᖃᑎᒌᖕᓂᖅ ᑐᕌᒐᑦᑎᐊᕙᖕᒧᑦ), ᐋᔩᖃᑎᒌᖕᓂᖅ (ᐊᖏᖃᑎᒌᖕᓂᖅ), 
ᑐᙵᓇᕐᓂᖅ (ᑐᙵᓱᒃᑎᑦᑎᓂᖅ ᒪᑐᐃᖓᓂᕐᓗ), ᐱᓕᕆᖃᑎᒌᖕᓂᖅ 
(ᐱᔨᑦᑎᕐᓂᖅ ᐊᓯᖏᓐᓂᒃ) ᐊᒻᒪ ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ 
ᐊᓯᒥᓂᒡᓗ ᐃᒃᐱᒍᓱᑦᑎᐊᕐᓂᖅ). ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᒐᔪᒃᐳᑦ 
ᐊᓯᔾᔨᖃᑦᑕᐅᑎᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ.

 ᐃᓄᒃᑎᑐᑦ

ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᓪᓗᐊᑕᖃᑦᑕᖅᑐᖅ ᕿᑭᖅᑕᓂ ᑭᓪᕙᖅ 

ii	 Inuinnaqtun Language Survival- Pitquhirnikkut Ilihautiniq Kitikmeot 
Heritage Society (n.d.). https://www.kitikmeotheritage.ca/language

iii	 ICC’s political universe- Bringing the united Inuit voice to the world- Inuit 
Circumpolar Council (n.d.) https://www.inuitcircumpolar.com/about-icc/icc-
political-universe/

iv	 Department of Culture and Heritage, Government of Nunavut. (n.d.). Inuit 
Qaujimajatuqangit Katimajiit and Tuttarviit. Retrieved from https://www.
gov.nu.ca/en/culture-language-heritage-and-art/inuit-qaujimajatuqangit-
katimajiit-and-tuttarviit

ᐊᕕᒃᑐᖅᓯᒪᓂᖏᓐᓂ. ᓇᑉᐸᖓᑕ ᐅᖓᑖᓂ ᐃᓄᐃᑦ ᓄᓇᕗᒻᒥ ᑐᓴᐅᒪᑎᑦᑎᕙᒃᐳᑦ 
ᐃᓄᒃᑎᑐᑦ ᐊᖏᕐᕋᕆᔭᒥᓂ.v ᐊᒥᓲᒐᓗᐊᖅᑎᓪᓗᒋᑦ ᐅᖃᓪᓚᓲᑦ, ᓱᓕ ᑭᖑᕚᕇᓄᑦ 
ᐅᖃᐅᓯᖅ ᐊᑐᖅᑕᐅᔪᓐᓃᖅᐸᓪᓕᐊᕗᖅ. ᐃᓄᒃᑎᑐᑦ ᓱᓕ ᐅᓄᕈᓐᓃᖅᐸᓪᓕᐊᔪᑦ, 
ᐊᒥᓱᓪᓗ ᐱᓇᔪᒃᑕᐅᓇᓱᒃᐳᑦ ᓴᐳᔾᔨᓇᓱᒃᑐᑎᒃ.

﻿ᐃᓄᒃᑐᑦ

ᐃᓄᒃᑐᑦ ᐅᖃᐅᓯᖅ ᐅᖃᐅᓯᓪᓚᕆᐅᕗᖅ ᐃᓚᓕᐅᔾᔨᓪᓗᓂ ᐃᓄᐃᑦ 
ᐅᖃᐅᓯᖏᓐᓂᒃ ᐊᒻᒪ ᐅᖃᐅᓯᖅᑕᖏᓐᓂᒃ. ᑕᒪᕐᒥᒃ ᐃᓄᐃᓐᓇᖅᑐᓐ ᐃᓄᒃᑎᑐᓪᓗ 
ᐃᓚᓕᐅᔾᔭᐅᓯᒪᕗᑦ ᐃᓄᒃᑐᑦ ᐅᖃᐅᓯᖅ ᒪᓕᒡᓗᒍ,vi ᑕᒪᕐᒥᒡᓗ ᒪᓕᒐᑎᒎᖓᓪᓗᑎᒃ 
ᐅᖃᐅᓯᖅᑕᕆᔭᐅᓪᓗᑎᒃ ᓄᓇᕘᒥ.vii

﻿ᔪᐊᑕᓐ ᑐᙵᕕᖓ/ᐃᓄᐃᑦ ᓱᕈᓯᖏᑦ ᓯᕗᓪᓕᐅᑎᓪᓗᒋᑦ 
ᐱᓕᕆᐊᖑᕙᓪᓕᐊᔪᒪᔪᑦ 

ᔪᐊᑕᓐ ᑐᙵᕕᖓ ᐱᒋᐊᕈᑕᐅᕗᖅ ᓄᓇᖃᖅᑳᖅᓯᒪᔪᑦ ᓄᑕᖅᑲᑦ 
ᐊᔾᔨᒌᒥᒃ ᐊᑐᕈᓐᓇᖁᓪᓗᒋᑦ ᐱᔨᑦᑎᕋᐅᑎᓂᒃ ᐊᒻᒪ ᐃᑲᔪᖅᑐᐃᔾᔪᑎᓂᒃ, 
ᑭᖑᕙᕆᐊᖅᑎᑦᑎᙱᓪᓗᑎᒃ ᑭᒡᒐᖅᑐᐃᕕᐅᔪᓂᒃ ᐊᑲᐅᙱᓕᐅᕈᑎᖃᕐᓂᖏᓐᓄᑦ 
ᒐᕙᒪᒃᑯᑦ ᑎᒥᖁᑎᖏᓐᓂᒃ.viii ᐊᑎᖃᖅᑎᑕᐅᓪᓗᓂ ᔪᐊᑕᓐ ᑰᒃ ᐋᓐᑐᓴᓐᒧᑦ, 
ᐱᓕᕆᐊᒃᓴᖃᖅᑎᑕᐅᕗᖅ ᓄᑕᖅᑲᑦ ᑲᒪᒋᔭᐅᖃᑦᑕᖁᓪᓗᒋᑦ ᓈᒻᒪᖅᑰᑦᑎᓗᑎᒃ 
ᐊᒻᒪ ᓈᒪᔪᓂᒃ ᑲᒪᒋᔭᐅᖃᑦᑕᕐᓗᑎᒃ, ᐅᑯᓂᖓᓗ ᐋᓐᓂᐊᖃᕐᓇᙱᑦᑐᓕᕆᓂᖅ, 
ᐃᓕᓐᓂᐊᖅᑐᓕᕆᓂᖅ, ᐃᓄᓕᕆᔨᒃᑯᑦ, ᐊᒻᒪ ᐃᓕᖅᑯᓯᕐᒧᑦ ᐃᑲᔪᖅᓱᖅᑕᐅᓂᖅ. 
ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓗᒋᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᑎᕆᔭᐅᕗᖅ 
ᔪᐊᑕᐅᑉ ᑐᙵᕕᖓᓂ ᑐᕌᖓᓪᓗᓂ ᐃᓄᖕᓄᑦ ᓄᑕᖅᑲᓄᑦ.

ᓄᓇᕗᒻᒥᐅᑦ/ᓄᓇᕗᒻᒥ

ᓄᓇᖃᖅᑐᑦ ᐅᕝᕙᓘᓐᓃᑦ ᐃᓄᐃᑦ ᓄᓇᕗᒻᒥ, ᐊᖏᓂᖅᐹᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᐅᓂᖅᐹᖑᔪᑦ ᑲᓇᑕᒥ.ix 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑏᑦ ᑲᑐᔾᔨᖃᑎᒌᑦ 
(ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᑦ)

v	 Campaigns and Advocacy- Qikiqtani Inuit Association (n.d.). https://www.
qia.ca/what-we-do/campaigns/

vi	 Inuktut- Inuit Tapiriit Kanatami (n.d). https://www.itk.ca/projects/inuktut/

vii	 Official Languages Act. S. Nu. 2008 c. 10.

viii	 Government of Canada; Indigenous Services Canada. (2024, August 14). 
Jordan’s principle. https://www.sac-isc.gc.ca/eng/1568396042341/156839615
9824 

ix	 About Nunavut- Government of Nunavut. (n.d.). https://www.gov.nu.ca/en/
culture-language-heritage-and-art/about-nunavut

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑏᑦ ᑲᑐᔾᔨᖃᑎᒌᑦ (ᓄᓇᕗᒻᒥ 
ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᑦ) ᓄᓇᕗᒻᒥ ᑎᒥᒥᒍᑦ 
ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑏᑦ ᑲᑐᔾᔨᖃᑎᒌᑦ ᐃᓄᖕᓄᑦ−ᐊᐅᓚᑕᐅᓪᓗᑎᒃ 
ᑮᓇᐅᔾᔭᒃᓴᕋᓱᐊᖅᑎᐅᙱᓪᓗᑎᒃ ᑲᑐᔾᔨᖃᑎᒌᖑᕗᑦ, ᑭᒡᒐᖅᑐᐃᕙᒃᑐᑎᒃ, 
ᐃᑲᔪᖅᑐᐃᕙᒃᑐᑎᒃ ᐊᒻᒪ ᐱᓕᕆᑎᑦᑎᕙᒃᑐᑎᒃ.x ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ 
ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᑦ ᓄᓇᕗᒻᒥᐅᑕᐅᖃᑎᒌᙱᑦᑐᑑᕗᑦ ᐊᒻᒪ ᑎᒥᒥᒍᑦ 
ᐊᔪᕈᑎᖃᖅᑐᑦ ᑲᑐᔾᔨᖃᑎᒌᖑᓪᓗᑎᒃ ᓄᓇᕗᒻᒥ, ᐃᑲᔪᖅᑐᐃᓪᓗᑎᒃ ᓄᓇᕗᒻᒥᐅᓂᒃ 
ᑐᓗᖅᑕᕈᑎᖃᖅᐸᒃᑐᓂᒃ ᓄᓇᓕᖕᓂ ᐃᓚᐅᔪᓐᓇᕐᓂᕐᒥᒃ ᓄᑕᕋᓛᓂᒃ ᐃᓐᓇᕐᓄᑦ.

﻿ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ (NNI) ᐊᑐᐊᒐᖓ

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ (NNI) ᐊᑐᐊᒐᐅᕗᖅ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᓴᖅᑭᔮᖅᑎᑦᑎᔭᕆᐊᖃᖅᓱᑎᒃ ᐅᓄᖅᓯᒋᐊᖅᑎᑦᑎᓗᑎᒡᓗ 
ᒪᑭᒪᔾᔪᑎᒃᓴᓂᒃ ᓄᓇᕗᒻᒥᐅᓄᑦ. xi 

﻿ᐱᓕᕆᖃᑎᒌᖕᓂᖅ ᖃᐅᔨᓴᕐᓂᕐᒧᑦ ᐊᑐᖅᑕᐅᕙᒃᑐᖅ/
ᐱᓕᕆᔾᔪᑎᒋᔭᐅᓪᓗᐊᑕᖅᑐᖅ

ᐱᓕᕆᖃᑎᒌᒡᓗᑎᒃ ᖃᐅᔨᓴᖅᓱᑎᒃ ᐱᓕᕆᖃᑎᒌᒋᐊᖃᓪᓚᕆᒃᐳᑦ ᐊᔾᔨᒌᒥᒃ, 
ᐃᓚᓕᐅᔾᔨᓗᑎᒃ ᓄᓇᓕᖕᓂ ᑕᐅᑐᖅᑰᖅᑕᐅᔪᓂᒃ ᐊᒻᒪ ᐃᓱᒫᓘᑕᐅᔪᓂᒃ 
ᖃᐅᔨᓴᖅᐸᓪᓕᐊᑎᓪᓗᒋᑦ.xii 

﻿ᖃᓪᓗᓈᓂᒥᐅᑦ

ᐃᓄᐃᑦ ᓄᓇᕗᑦ ᓯᓚᑖᓂᙶᖅᓯᒪᔪᑦ, ᐱᓗᐊᖅᑐᒥ ᖃᓪᓗᓈᑦ ᓄᓇᖓᓐᓂ.

x	 Nunavummi Disabilities Makinnasuaqtiit Society – we all do better, all 
together!. Nunavummi Disabilities Makinnasuaqtiit Society (NDMS). (2021b, 
December 29). http://www.nuability.ca/

xi	 Welcome. Welcome | Nunavummi Nangminiqaqtunik Ikajuuti. (n.d.). 
https://nni.gov.nu.ca/ 

xii	 Healy, G., & Tagak Sr., A. (2014). PILIRIQATIGIINNIQ ‘Working in a 
collaborative way for the common good’: A perspective on the space where 
health research methodology and Inuit epistemology come together. 
International Journal of Critical Indigenous Studies, 7(1), 1-14. https://doi.
org/10.5204/ijcis.v7i1.117

ᓇᓗᓇᐃᔭᐅᑎᑦ

ᖃᐅᔨᓴᓗᐊᖅᓯᒪᙱᒻᒪᑕ ᖃᐅᔨᔭᐅᖃᑦᑕᖅᓯᒪᔪᓂᑦ 
ᑎᒥᒥᒍᑦ ᐊᔪᕈᑎᓕᓐᓂᑦ ᓄᓇᕗᒻᒥ. ᐱᑕᖃᕇᖅᑐᑦ 
ᑎᑎᕋᖅᓯᒪᔪᑦ ᑐᕌᒐᖃᕋᔪᑦᑐᑦ ᖃᓄᐃᑦᑑᓂᖏᓐᓂᑦ ᑎᒥᒥᒍᑦ 
ᐊᔪᕈᑎᓖᑦ ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᐊᑕᐅᓯᑐᐃᓐᓇᕐᒥᑦ 
ᒪᕐᕉᓐᓂᓪᓘᓐᓃᑦ ᓄᓇᓕᓐᓂᑦ.

ᑖᓐᓇ ᐱᓕᕆᐊᒃᓴᖅ, ᑭᓯᐊᓂ, ᐊᔾᔨᒋᙱᑦᑎᐊᖅᑕᖓ ᓲᖃᐃᒻᒪ ᐱᑎᑦᑎᖕᒪᑦ 
ᐊᑕᖐᑦᑎᐊᖅᑐᓂᑦ ᖃᐅᔨᓴᕐᓂᕐᓂ ᐊᔪᕈᑎᖃᕐᓂᕐᒧᑦ ᑕᒪᐃᓐᓂᒃ 25 
ᓄᓇᓕᕋᓛᖑᓂᖅᓴᓂᑦ ᓄᓇᕗᒻᒥ. ᐱᓕᕆᐊᕆᓪᓗᒋᑦ ᐊᔾᔨᒌᙱᑦᑐᑦ 
ᖃᐅᔨᔭᐅᖃᑦᑕᖅᓯᒪᔪᑦ ᑎᒥᒥᒍᑦ ᐊᔪᕈᑎᓖᑦ ᐃᓚᓕᐅᔾᔭᐅᓪᓗᑎᒡᓗ ᐃᓚᐅᓂᕆᔭᐅᔪᑦ 
ᓄᓇᓕᓕᒫᓂᒃ, ᖃᐅᔨᓴᕈᑕᐅᔪᖅ ᐊᑐᐃᓐᓇᐅᑎᑦᑎᕗᖅ ᐊᔾᔨᒌᙱᑦᑐᓂᒃ ᐊᒻᒪ 
ᐃᓚᓕᐅᔾᔨᓯᒪᔪᓂᒃ ᑕᐅᑐᖅᑰᖅᑕᐅᔪᓂᒃ. ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ 
ᒪᑭᒪᓇᓱᐊᖅᑏᑦ ᑲᑐᔾᔨᖃᑎᒌᑦ ᑎᒥᒥᑎᒍᑦ ᐊᔪᕈᑎᓕᓐᓄᑦ ᑭᒡᒐᖅᑐᐃᔪᑐᐊᑦᑎᐊᖑᕗᑦ 
ᓄᓇᕗᒻᒥ. ᑕᐃᒪᐃᓐᓂᖓᓄᑦ, ᑖᓐᓇ ᐱᓕᕆᐊᖅ ᐅᕙᑦᑎᓐᓄᑦ 
ᐊᑑᑎᖃᓗᐊᙳᐊᖅᐳᖅ ᐱᒻᒪᕆᐅᔪᓂᒃ ᖃᐅᔨᔾᔪᑕᐅᔪᓐᓇᕐᒪᑦ ᐊᒃᓱᕉᑕᐅᓲᓂᒃ 
ᐃᓄᖕᓄᑦ ᐊᔪᕈᑎᓕᖕᓄᑦ ᐅᑭᐅᖅᑕᖅᑐᒥ. ᑖᓐᓇ ᐱᓕᕆᐊᒃᓴᖅ ᒪᓂᒪᑎᑦᑎᕗᖅ 
ᓄᓇᕗᒻᒥᐅᓂᒃ ᐊᑐᖅᑕᐅᔪᓐᓇᖅᑐᒥᒃ ᐊᒥᖅᑳᖃᑎᖃᕐᓂᕐᒥᒃ ᐊᑐᖃᑦᑕᖅᓯᒪᔭᒥᓂᒃ 
ᑎᒥᒥᒍᑦ ᐊᔪᕈᑎᓕᖕᓄᑦ, ᐃᑲᔪᖅᓱᓂ ᐋᖅᑭᒃᓱᐃᓂᕐᒥᒃ ᑎᑎᕋᐅᔭᖅᓯᒪᔪᒥᒃ 
ᑭᒡᒐᖅᑐᐃᓂᕐᒧᑦ ᐱᓇᔪᒃᑕᐅᔪᓄᑦ. ᑐᕌᕆᔭᐅᓪᓗᐊᑕᖅᑐᖅ ᓴᖅᑭᑎᑦᑎᔪᒪᓂᐅᕗᖅ 
ᐊᑐᖅᑕᐅᑦᑎᐊᕈᓐᓇᖅᑐᒥᒃ ᐃᓚᐅᑎᑦᑎᑦᑎᐊᖅᑐᒥᒡᓗ ᓄᓇᕗᒻᒥᒃ, ᑐᓴᐅᒪᑎᑕᐅᓗᓂ 
ᑕᐅᑐᖅᑰᖅᑕᖏᑎᒍᑦ ᐊᑐᖃᑦᑕᖅᓯᒪᔭᒥᓄᓪᓗ ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᓕᖕᓄᑦ 
ᖃᐅᑕᒫᑦ.

ᐃᓄᐃᑦ ᖃᐅᔨᒪᔭᑐᖃᖏᑦ, ᑐᑭᓕᐅᕆᓂᖅ ᐃᒪᓐᓇᐸᓗᒃ “ᐃᓄᐃᑦ 
ᖃᐅᔨᒪᐃᓐᓇᐅᔭᖅᑕᖏᑦ ᓱᓕᓂᖏᓐᓂᒃ,” ᐅᖃᐅᓯᓪᓗᐊᑕᐅᔪᖅ ᐃᓗᓕᖃᖅᓱᓂ 
ᐃᓄᐃᑦ ᐃᓕᖅᑯᓯᖏᓐᓂ ᐃᓅᖃᑎᒌᓄᓪᓗ ᐊᑐᖅᑕᐅᕙᒃᑐᓂᒃ. ᑕᑯᓗᒍ ᐅᐃᒍᖓ 
A ᑎᑎᕋᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ ᑐᑭᖏᓪᓗ. 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ ᑐᙵᕕᒋᔭᐅᓚᐅᖅᐳᑦ ᓄᓇᕗᒻᒥ 
ᓄᓇᕘᑖᖅᐸᓪᓕᐊᓪᓗᑎᒃ 1990 ᐃᓱᖅᐸᓯᐊᓂ, ᑐᙵᕕᖏᓪᓗ ᐃᓚᓕᐅᔾᔭᐅᓚᐅᖅᓱᑎᒃ 
ᐱᓕᕆᔾᔪᓯᕐᓄᑦ, ᐊᑐᐊᒐᕐᓄᑦ ᐊᒻᒪ ᐊᐅᓚᔪᓐᓇᐅᑎᓄᑦ. ᑭᓯᐊᓂ, ᒫᓐᓇ ᐱᓇᔪᒃᑕᐅᔪᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᔮᖅᑯᑕᐅᙱᑦᑐᒥᒃ ᑐᑭᓯᓇᖅᓯᑎᑦᑎᑐᐃᓐᓇᕆᐊᖃᖅᐳᑦ 
ᑖᒃᑯᓂᖓ ᐊᔾᔨᒌᙱᑦᑐᓂᒃ ᐃᓕᖅᑯᓯᒃᑯᑦ ᐱᒻᒪᕆᐅᒋᔭᐅᔪᓂᒃ ᐱᓕᕆᔾᔪᓯᕐᒥᒃ 
ᐊᑐᖅᑕᐅᑦᑎᐊᕈᓐᓇᖅᑐᓄᑦ ᐱᓇᔫᑎᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᔪᕈᑕᐅᓪᓚᕆᖕᒪᑦ 
ᐃᓄᐃᑦ ᓄᓇᖏᓐᓂᑦ, ᓇᓗᓇᖅᑐᑯᓘᓪᓗᓂ. ᐊᒥᓱᑦ ᐃᓚᐅᔪᑦ ᑕᒪᑐᒪᓂ 
ᖃᐅᔨᓴᕐᓂᕆᔭᐅᔪᒥ ᑐᕌᑲᐅᑎᒋᙱᒃᑲᓗᐊᖅᓱᑎᒃ ᐅᖃᐅᓯᖃᕋᓗᐊᖅᑎᓪᓗᒋᑦ 
ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᒃᓯᒪᑎᑦᑎᕙᖕᒪᖔᑕ ᐊᑐᖃᑦᑕᖅᓯᒪᔭᒥᓂᒃ 
ᐃᓱᒪᒋᔭᒥᓂᒡᓗ ᐊᑐᕈᓐᓇᕐᓂᕐᒥᒃ ᐃᓚᓕᐅᔾᔨᓂᕐᒥᒡᓗ, ᑕᒪᒃᑯᐊ ᐊᓐᓂᕆᔭᐅᔪᑦ 

ᑐᑭᖃᖅᑎᑕᐅᒐᔪᒃᐸᒃᐳᑦ ᐊᑎᓪᓚᑦᑖᕆᙱᓪᓗᒍᓗ. 
ᑖᓐᓇ ᐱᓕᕆᐊᖅ ᑐᕌᒐᖃᖅᑐᖅ 
ᑲᑎᑎᑦᓯᓂᕐᒥᑦ ᐃᓱᒪᒋᔭᐅᔪᓂᑦ ᑐᓴᖅᑕᐅᔪᓂᑦ 
ᐊᐱᖅᓱᕐᓂᖃᖅᑎᓪᓗᒋᑦ ᑲᑎᙵᐅᖅᑐᓂᓪᓗ 
ᐅᖃᖃᑎᒌᓐᓂᕐᒥᑦ ᓇᓗᓇᐃᖅᓯᓂᕐᒥᓪᓗ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᑦ. 
ᑕᐃᒪᐃᒃᑲᓗᐊᖅᑎᓪᓗᒍ, ᐱᒻᒪᕆᐅᕗᖅ 
ᐃᓕᓴᖅᓯᔭᕆᐊᒃᓴᖅ ᑕᒪᓐᓇ ᐱᓇᓱᐊᕐᓂᖅ 
ᑭᒡᒐᖅᑐᐃᖕᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑖᓐᓇ 
ᑐᑭᒧᐊᒍᑎᐅᓪᓗᓂ ᓇᐅᒃᑯᓕᒫᖅ ᐃᓅᖃᑎᒌᓂᒃ.

ᑕᐃᒪᐃᓐᓂᖓᓄᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᙵᕕᒋᔭᐅᓪᓗᐊᖅᑐᑦ ᓴᖅᑭᑦᑎᓂᖕᓂᑦ 
ᐊᑐᐃᓐᓇᐅᔪᓂᑦ ᐱᐅᓯᖕᓂᑦ ᓄᓇᕗᒻᒥᑦ. 
ᑖᒃᑯᐊ ᑐᙵᕕᓪᓗᐊᑕᐅᔪᑦ ᐱᑕᖃᕆᐊᖃᕐᒪᑕ 
ᐊᑐᕐᓂᐊᕐᓗᒋᑦ ᖃᓄᐃᙱᑦᑎᐊᖅᑐᑦ 
ᐊᒻᒪ ᐃᓚᓕᐅᔾᔨᓯᒪᔪᑦ ᓄᓇᓖᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ 
ᑐᑭᒧᐊᒍᑕᐅᓲᑦ ᐱᕙᓪᓕᐊᑎᑕᐅᔪᓄᑦ ᐱᔭᒃᓴᐅᔪᓄᑦ 
ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᓄᑦ ᐋᖅᑭᒃᓯᓂᒃᑯᑦ 
ᑐᙵᕕᖕᓂᒃ ᐱᓕᕆᔾᔪᓯᒃᑯᑦ ᖃᐅᔨᒪᔾᔪᑕᐅᓗᑎᒃ 
ᐃᒻᒥᒃᑰᕈᓐᓇᕐᓂᖅ, ᐱᔾᔪᑎᒃᓴᖃᑦᑎᐊᕐᓂᖅ, 
ᐃᒃᐱᒍᓱᑦᑎᐊᕐᓂᖅ (ᐃᓄᖕᓄᑦ, ᐊᕙᑎᒧᓪᓗ), 
ᑲᒪᒋᔭᐅᔾᔪᑎᑦ ᐊᒻᒪ ᒪᓕᒋᐊᓕᑦ ᑕᒪᐃᓐᓄᑦ 
(ᐃᓚᓕᐅᔾᔭᐅᓪᓗᑎᒃ ᐊᒃᑐᖅᑕᐅᓴᕋᐃᑦᑐᑦ), 
ᐊᒻᒪ ᐊᖏᖃᑎᒌᖕᓂᒃᑯᑦ ᐊᐅᓚᑕᐅᔪᑦ, 
ᐃᓚᓕᐅᔾᔨᓯᒪᓂᒃᑯᑦ ᐃᓱᒪᓕᐅᕆᓂᕐᒧᑦ 
ᐱᓕᕆᔾᔪᓯᑦ.  

ᑐᙵᕕᓕᐅᕐᓂᖅ, ᐊᑖᓃᑦᑐᖅ ᐊᓕᓚᔪᖅ 
ᓴᖅᑭᔮᖅᑎᑦᑎᓂᐊᖅᑐᖅ ᓄᓇᕗᒻᒥᐅᑦ 
ᐊᑐᕐᓂᑯᖏᓐᓂᒃ ᐱᓪᓗᒍ ᐱᔪᓐᓇᕐᓂᖅ, 
ᐃᓚᐅᖃᑕᐅᔪᑦ ᐱᔪᒪᓪᓗᑎᒃ ᐱᔪᒪᑦᑎᐊᕐᓂᕐᒥᓂᒃ 
ᐊᖏᒃᓕᒋᐊᕐᓗᒍ ᓇᖕᒥᓂᖅᓱᕈᓐᓇᕐᓂᖅ 
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ), ᐊᒻᒪᓗᑦᑕᐅᖅ 
ᐱᕕᒃᓴᒃᑲᓐᓂᕐᓂᒃ ᓄᓇᓕᖕᓂ ᑲᑎᒍᑎᓂᕐᒧᑦ ᐊᒻᒪ 
ᑕᒪᐃᓐᓄᑦ ᐃᑲᔪᕐᓂᕐᒥᒃ (ᐱᓕᕆᖃᑎᒌᖕᓂᖅ). 
ᓇᒡᓕᒍᓱᖕᓂᕋᓚᐅᖅᑐᑦ ᐃᓚᒥᓂᒃ ᐊᒻᒪᓗ 

ᖁᕕᐊᓱᖃᑎᒌᑦᑎᐊᓚᐅᖅᑐᑦ ᐃᒻᒥᖕᓂᒃ ᐃᒃᐱᒍᓱᑦᑎᐊᖅᓱᑎᒃ ᐊᒻᒪᓗ ᑲᒪᒋᔭᐅᑦᑎᐊᖅᓱᑎᒃ 
ᐅᑎᒧᑦ (ᐃᓅᖃᑎᒌᑦᓯᐊᕐᓂᖅ). ᖁᕕᐊᓲᑎᖃᓚᐅᖅᐳᑦ ᓴᐱᓕᖅᓴᕋᐃᙱᓐᓂᕐᒥᒃ ᐊᒻᒪ 
ᐊᑐᖅᓯᔪᓐᓇᑦᑎᐊᕐᓂᕐᒥᒃ ᐃᓄᐃᑦ (ᖃᓄᖅᑑᕐᓂᖅ), ᐅᐱᒍᓱᒃᑐᑎᒃ ᓄᓇᖅᑲᑎᖏᓐᓂᒃ ᓄᑖᓂᒃ 
ᓴᖅᑭᑦᑎᔪᓐᓇᕐᓂᕐᒥᒃ ᐊᒻᒪ ᓱᖏᐅᓴᔪᓐᓇᕐᓂᕐᒥᒃ. ᓇᓗᓇᐃᔭᐃᓚᐅᖅᑐᑦ ᑕᐅᑐᙳᐊᖅᑕᐅᔪᒥᒃ 
ᓯᕗᓂᒃᓴᖓᓄᑦ ᓄᓇᕗᑦ—ᓯᕗᓂᒃᓴᒥ ᐊᑐᐃᓐᓇᐅᓗᓂ ᐊᒻᒪᓗ ᐃᓚᐅᑎᑦᑎᓗᓂ ᑕᒪᐃᓐᓄᑦ, 
ᑐᙵᕕᖃᕐᓗᓂ ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪᓗ ᖃᐅᔨᒪᔭᖏᓐᓂᒃ.

ᑕᑯᒍ ᐄᑕ !
ᐄᑕ 26-ᓂᒃ ᐅᑭᐅᓕᒃ ᐃᓅᓪᓗᓂ 
ᓄᓇᓕᖕᓂᙶᖅᑐᖅ ᒥᑭᑦᑐᒥᒃ. 

ᐃᓛᓐᓂᒃᑯᑦ ᑲᐃᓪᓗᐊᕈᑎᒥ ᐊᑐᓲᖅ 
ᐅᕝᕙᓘᓐᓃᑦ ᐊᔭᐅᑉᐱᐊᕐᒥᑦ ᐋᓐᓂᕋᒥ 
ᑐᓄᒥᒍᑦ ᓯᕝᕕᐊᒃᑯᓪᓗ ᐱᕐᕈᓗᐊᕿᓪᓗᓂ.

ᐊᔾᔨᙳᐊᖅ 1	 ᑕᑯᒍ ᐄᑕ !

ᐄᑕ ᑭᒡᒐᖅᑐᐃᕗᖅ ᐊᒥᓱᓂᒃ ᐅᓂᒃᑲᐅᓯᕐᓂᒃ 
ᐊᑐᖅᑕᐅᖃᑦᑕᖅᓯᒪᔪᓂᒡᓗ ᐊᒥᖅᑳᕈᑕᐅᓯᒪᔪᓂᒃ ᑕᒪᑐᒧᖓ 
ᖃᐅᔨᓴᕐᓂᕆᔭᐅᔪᒧᑦ. ᒪᓕᒡᓗᒍ ᓇᒧᙵᐅᕙᓪᓕᐊᓂᕆᔭᖓ 
ᑕᕝᕙᓂ ᐅᓂᒃᑳᒥ.

﻿ᑎᒥᒥᒍᑦ ᐊᔪᕈᑎᖃᕐᓂᖅ ᐊᒻᒪ 
ᑭᓇᐅᓂᖓ

ᑐᑭᓯᐊᓗᒍ ᑕᐃᒎᓯᖅ “ᐊᔪᕈᑎᖃᕐᓂᖅ” ᓄᓇᕗᒻᒥ 
ᐃᓚᖃᕐᒪᑦ ᐃᓚᖏᓐᓂᒃ ᐱᔭᕆᑐᔪᓂᒃ. ᐃᓄᒃᑐᑦ 
ᐅᖃᐅᓯᖅᑕᖅᑕᖃᙱᑦᑐᖅ “ᐊᔪᕈᑎᖃᕐᓂᕐᒧᑦ,” ᐊᒥᓱᓪᓗ 
ᐊᐃᕙᔾᔪᑕᐅᓲᑦ ᐃᓱᒪᒋᔭᐅᓂᖓ ᐊᔪᕈᑎᖃᕐᓂᕐᒧᑦ 
ᐃᓕᖅᑯᓯᒃᑯᑦ ᐊᒃᑐᐊᓂᖃᙱᓐᓂᖓᓂᒃ ᐃᓄᖕᓄᑦ.

ᒫᓐᓇ ᑐᑭᓯᐅᒪᓂᖅ ᑐᑭᖓᓂᒃ ᖃᓄᐃᓕᖓᓕᖅᑎᑕᐅᔪᓂᒃ ᖃᓪᓗᓈᖑᖅᑎᑕᐅᓂᕐᒧᑦ 
ᐊᒻᒪᓗ ᐅᐊᓕᓂᖅᐸᓯᖕᒥ ᐃᓗᐊᖅᓴᐃᓂᕐᒧᑦ ᐃᓂᒋᔭᐅᔪᓄᓪᓗ ᐊᑐᖅᑕᐅᕙᒃᑐᓄᑦ.  
ᖃᓪᓗᓈᙳᖅᑎᑕᐅᓚᐅᙱᑎᓪᓗᒋᑦ, ᓄᓇᓖᑦ ᐱᓕᕆᖃᑎᒌᖃᑦᑕᕐᓂᐊᖅᐳᑦ 
ᖃᐅᔨᒪᖁᓪᓗᒋᑦ ᓄᓇᓕᖕᒥᐅᑦ ᐱᔭᕆᐊᖃᖅᑕᖏᑦ ᐱᓕᕆᐊᖑᒐᓗᐊᕐᒪᖔᑕ. 
ᑕᒪᓐᓇ ᐱᕕᖃᖅᑎᑦᑎᓚᐅᖅᐳᖅ ᐋᓐᓂᐊᕐᓂᕐᒥᒃ ᐊᔪᓕᖅᑎᑦᑎᓂᕐᒥᒡᓘᓐᓃᑦ 
ᓴᖅᑭᓕᕈᓐᓇᕐᓂᕐᒥᒃ ᐱᔭᕆᐊᖃᖅᑐᖃᙱᓪᓗᓂ ᓇᓗᓇᐃᒃᑯᑦᑎᖅᓯᒪᔪᒥᒃ.

“ᐃᖅᑲᐅᒪᔭᕆᐊᖃᖅᑰᖅᑐᒍᑦ ᑎᒥᒃᑯᑦ ᐊᔪᕈᑎᖃᕐᓂᖅ ᐃᓅᓯᐅᑉ ᐃᓚᒋᖕᒪᒍ, 
ᑕᒪᓐᓇᓗ ᐊᒃᑐᐃᓲᖑᓪᓗᓂ ᐃᓄᖕᓂᒃ ᓄᓇᑦᑎᓐᓂ ᓇᓂᑐᐃᓐᓇᑦᑎᐊᖅ 
ᑭᓯᐊᓂ ᑕᐃᒪᓐᓇᑦᑕᐃᓐᓇᖅ ᑕᐅᑐᓚᐅᙱᓐᓇᑦᑎᒍᑦ.”

“ᐱᓗᐊᖅᑐᒥᑦ ᓄᓇᕗᒻᒥᐅᓄᑦ, ᑖᓐᓇ ᐅᖃᐅᓯᖅ ᐱᐅᙱᒻᒪᑦ, ᐊᒥᓱᑦ 
ᐃᓄᐃᑦ ᓇᓗᓇᐃᕐᓯᓇᔭᖅᑰᙱᒻᒪᑕ, ᓲᖃᐃᒻᒪ ᐃᓱᒪᒋᔭᐅᓂᖓ ᖃᓄᖅ 
ᐃᓄᐃᑦ ᐃᓚᐅᑎᑕᐅᕙᖕᒪᖔᖏᑦ, ᐊᑐᖅᓯᒪᔭᒃᑯᑦ... ᑎᒥᒥᒍᑦ ᐊᔪᕈᑎᖃᕐᓂᖅ 
ᐅᖃᐅᓯᖅ ᐅᖃᐅᓯᐅᕙᙱᑦᑐᖅ ᓄᓇᕗᒥᐅᓕᒫᑲᓴᑦ ᐊᑐᕋᔭᖅᑰᙱᑕᖏᑦ 
ᓲᖃᐃᒻᒪ ᐃᓅᖃᑎᒌᓂᒃ ᐃᓚᐅᑎᑦᑎᓂᖅ ᓴᙱᓂᖅᓴᐅᖕᒪᑦ ᐃᓅᖃᑎᒌᓂᒃ.”

“ᐄ, ᖃᓪᓗᓈᑦ ᓄᓇᑐᖃᕆᙱᑕᖓ ᐊᓯᔾᔨᖅᑰᓚᐅᖅᑐᖅ ᖃᓄᖅ 
ᑕᑯᕙᖕᒪᖔᑦᑕ ᑎᒥᒥᒍᑦ ᐊᔪᕈᑎᓕᖕᓂᑦ ᐅᓪᓗᒥ ᑎᑭᒻᒪᑕ, ᓄᑖᓂᑦ 
ᐃᓱᒪᑖᓚᐅᖅᑐᑦ, ᐊᒃᑐᐃᓂᖃᓚᐅᖅᑐᑦ ᑐᑭᓯᓂᑦᑎᓐᓂᑦ ᐃᑲᔪᖕᓂᑦᑎᓐᓂᒡᓗ 
ᐃᓄᖕᓂᑦ ᑎᒥᒥᒍᑦ ᐊᔪᕈᑎᓕᖕᓂᑦ ᐊᓪᓛᑦ ᓇᖕᒥᓂᖅ ᐃᓄᖁᑎᑦᑎᓐᓂᑦ. 
ᐃᓱᒪᒋᔭᖏᑦ ᐅᕙᑦᑎᓐᓂᒃ ᑕᐅᑐᒐᖃᕐᓂᖅᓴᐅᑎᑦᑎᑐᐃᓐᓇᕆᐊᓖᑦ 
ᐃᓄᖕᒧᑦ ᐊᑕᐅᓯᕐᒧᑦ ᐊᑲᐅᙱᓕᐅᕈᑎᓂᒃ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ, 
ᓲᕐᓗ ᐋᖅᑭᒃᓯᓂᖅ ᐃᓄᖕᓂᒃ ᐅᕝᕙᓘᓐᓃᑦ ᑕᐃᒪᓐᓇᑎᑐᑦ 
ᓈᒻᒪᙱᑦᑐᖃᕐᓂᖓᓂᒃ, ᐱᓕᕆᖃᑎᒌᙱᖔᕐᓗᑕ ᓄᓇᓕᖕᓂ 
ᐃᑲᔪᖅᓱᐃᓂᕐᒧᑦ ᑭᒃᑯᓕᒫᓂᒃ.”

ᒫᓐᓇᐅᔪᖅ, ᑐᑭᖓ ᐊᔪᕈᑎᐅᑉ ᐊᑐᖅᑕᐅᔪᖅ ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᐱᖁᔭᖅ ᐅᖃᖅᓯᒪᔪᖅ ᐊᔪᕈᑎᖃᕐᓂᖅ ᑐᑭᖃᕈᓐᓇᖅᑐᖅ ᑭᖑᓂᑦᑎᓐᓂᑦ 
ᐱᑕᖃᕇᖅᑐᒥᓪᓘᓐᓃᑦ ᐃᓱᒪᒋᔭᐅᔪᒥᓪᓘᓐᓃᑦ ᐃᓱᒪᒃᑯᑦ ᑎᒥᒥᒍᓪᓘᓐᓃᑦ 
ᐊᔪᕈᑎᖃᕐᓂᕐᒥᑦ, ᐃᓚᒋᔭᐅᑦᓱᓂ ᐋᖓᔮᕐᓇᖅᑐᓂᑦ ᐊᑐᕐᓂᓪᓗᓐᓂᖅ. ᐋᖓᔮᕐᓇᖅᑐᑦ 
ᐃᒥᐊᓗᐃᓪᓗ ᐅᓄᖅᑐᑦ ᓄᓇᕗᒻᒥ ᐱᔾᔪᑎᖃᕈᓐᓇᖅᐳᑦ ᖁᐊᖅᓵᕐᓇᖅᑐᒃᑰᖅᓯᒪᔪᑦ 
ᐅᓄᖅᑐᐊᓘᓂᖏᓐᓂᒃ, ᐃᒻᒥᓃᕈᒪᖃᑦᑕᖅᑐᑦ ᐊᒻᒪ ᐃᓅᓯᕆᔭᒧᑦ ᒪᑭᒪᓇᓱᐊᕐᓂᕐᒧᑦ 
ᐱᔾᔪᑕᐅᓗᐊᖃᑦᑕᖅᑐᑦ. ᑖᓐᓇ ᑐᑭᖓ ᑐᑭᖃᕐᒪᑦ ᓄᓇᕗᒻᒥᐅᑦ ᐃᓄᖁᑎᖏᑦ 
ᓇᒻᒥᓂᖅ ᓇᓗᓇᐃᖅᓯᔪᓐᓇᖅᑐᑦ ᑎᒥᒥᒍᑦ ᐊᔪᕈᑎᖃᕐᓂᖏᓐᓂᒃ. ᑭᓯᐊᓂᓕ, ᐊᒥᓱᑦ 
ᓄᓇᕗᒻᒥᐅᑦ ᓇᓗᓇᐃᖅᓯᕙᙱᒻᒪᑕ ᐊᔪᕈᑎᖃᕐᓂᖏᓐᓂᒃ.

“ᐱᓕᕆᔾᔪᑎᓄᑦ ᖃᕋᓴᐅᔭᓄᑦ ᐊᔪᖅᑐᖓ, ᑭᓯᐊᓂ ᑎᒥᒥᒍᑦ 
ᐊᔪᕈᑎᖃᖅᑰᔨᙱᑦᑐᖓ ᑲᒪᓇᖅᑐᒻᒪᕆᐊᓗᒃᑯᑦ, ᐅᕙᖓ, ᐱᓗᐊᖅᑐᒥᒃ 
ᐃᓅᓯᓐᓂ ᐊᒻᒪ ᐃᓄᐃᑦ ᓄᓇᑦᑎᓐᓃᑎᓪᓗᖓ, ᐃᒃᐱᒍᓱᙱᑦᑐᖓ, “ᐆ”, 
ᓄᓇᕐᔪᐊᕐᒥᐅᓄᐊᓲᖑᙱᑦᑐᖓ “ᐆ, ᐊᑏ,  ᐊᔾᔨᒋᙱᑖ”. ᐅᕝᕙᓘᓐᓃᑦ, 
ᖃᐅᔨᒪᔪᑎᑦ, ᐱᐅᙱᑦᑐᒥᒃ ᐃᒃᐱᒍᓱᒋᐊᒃᓴᖅ ᐅᕝᕙᓘᓐᓃᑦ ᐃᒃᐱᒍᓱᒋᐊᒃᓴᖅ 
ᑭᒡᓕᒋᑎᑕᐅᔪᓂᒃ. ᐅᕙᖓᑐᐃᓇᐅᔪᖓ.”

ᐊᒥᓱᑦ ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ, ᑕᐃᒎᓯᖅ ᑎᒥᒥᒍᑦ ᐊᔪᕈᑎᓕᒃ ᓱᓕ 
ᑕᓗᕈᒃᑯᑎᔾᔪᑕᐅᖏᓐᓇᖅᐳᖅ. ᐅᖃᐅᓯᐅᓯᒪᔪᖅ ᖃᔅᓯᑲᓪᓚᖕᓄᑦ ᑭᐅᔪᓄᑦ, ᑕᐃᒎᓯᖅ 
“ᐅᖁᒪᐃᓐᓂᖃᖅᑐᖅ”, ᐊᒥᓱᓪᓗ ᐊᑐᕈᒪᙱᓪᓗᑎᒃ ᓇᖕᒥᓂᖅ ᐊᑐᕐᓂᑯᖏᓐᓂ 
ᐊᑐᕐᓂᑯᖏᓐᓂᓘᓐᓃᑦ ᓇᒡᓕᒋᔭᖏᓐᓂ. ᐃᓚᖏᑦ ᑭᐅᔪᑦ ᐅᖃᐅᔾᔨᓚᐅᖅᑐᑦ 
ᐱᐅᒋᖏᑕᖓᓂᑦ ᐅᖃᐅᓯᕐᒥᑦ ᑭᓯᐊᓂ ᐊᖏᖅᓯᒪᔪᑦ ᐃᑲᔪᖅᑕᐅᓂᕐᒧᑦ, ᐱᓗᐊᖅᑐᒥᑦ 
ᐃᑲᔪᖅᑕᐅᓂᕐᒥᑦ ᐊᒻᒪ ᐃᑲᔪᖅᑕᐅᓂᕐᒥᑦ ᒐᕙᒪᒃᑯᓐᓂᑦ ᐊᒻᒪ ᐋᓐᓂᐊᕕᓐᓂᑦ.

“ᐅᓄᖅᑐᐊᓘᖕᒪᑕ ᐱᔾᔪᑎᑦ ᓲᕐᓗ ᑕᓗᕈᒃᑯᔾᔨᓂᖅ, ᓲᕐᓗ ᐃᓯᕈᓐᓇᕐᓂᖅ. 
ᐅᖃᐅᓯᐃᕐᖓᕋᒪ. ᐅᖃᐅᓯᖅᑕᖏᑦ, ᑭᓯᐊᓂ ᐅᑉᐱᕈᓱᒃᑲᒪ, ᐊᒥᓲᒻᒪᑕ 
ᐅᖃᐅᓰᑦ ᐊᔪᕈᑎᖃᕐᓂᕐᒧᑦ ᐱᒡᒐᓇᖅᑐᒻᒪᕆᐅᒻᒪᑕ. ᐅᖃᖅᑲᐅᒐᒪ, 
ᐅᖃᐅᓯᑐᐃᓐᓇᐅᒻᒪᑦ ᐊᒻᒪᓗ ᐃᓕᒃᓯᓐᓄᐊᖓᓪᓗᓂ.”

“ᐅᕙᖓ, ᐅᖃᐅᓯᖅᑕᖓ, ᐊᖏᔪᐊᓘᖕᒪᑦ, ᐅᖁᒪᐃᓐᓂᖃᖅᑰᔨᖕᒪᑦ. 
ᐅᖁᒪᐃᑦᑑᕗᖅ, ᐃᕝᕕᓪᓗ, ᐊᓯᖕᓄᑦ ᐃᓱᒪᓕᐅᕈᓐᓇᙱᓪᓗᑎᑦ. ᑭᓯᐊᓂᓕ, 
ᐅᕙᓐᓄᑦ, ᐃᕝᕕᑦ, ᒪᓕᓪᓗᒍ ᐃᓄᒃ, ᐅᐱᓐᓇᕋᓂ ᐃᓄᐃᑦ ᐊᔾᔨᒌᙱᑦᑐᓂᒃ 
ᐊᔪᕈᑎᖃᕐᒪᑕ ᑕᐃᒫᒃ ᐅᖃᐅᓯᖅᑎᑐᑦ, ᑕᐃᒪᓕ ᐊᑲᐅᒋᓂᕐᓴᕆᒐᔭᖅᑕᕋ 
ᐅᖃᐅᓯᖃᕈᕕᑦ ᐃᓄᓐᓂᒃ ᖃᓄᐃᑦᑐᓂᒃ ᐊᔪᕈᑎᖃᕐᒪᖔᑕ. ᑭᓯᐊᓂ 
ᐅᖃᐅᓯᖅ ᐅᖁᒪᐃᑦᑑᕗᖅ.”

ᐅᖃᖃᑎᒌᖕᓂᖅ ᐃᓚᐅᔪᓂᒃ ᓴᖅᑭᑎᑦᑎᓚᐅᖅᐳᖅ ᐱᐅᔪᒥᒃ 
ᐱᓕᕆᖃᑎᖃᖅᐸᖕᓂᕐᒥᒃ ᐅᖃᐅᓯᕐᒥᒃ “ᐊᔪᕈᑎᖃᕐᓂᕐᒧᑦ”. ᖃᔅᓯᑲᓪᓚᑦ ᑲᑎᒪᖃᑕᐅᔪᑦ 
ᓯᕗᓪᓕᕐᒥ ᐅᖃᖃᑦᑕᓚᐅᖅᐳᑦ ᓇᓗᓇᐃᖅᓯᓚᐅᙱᓐᓂᖏᓐᓂᒃ ᑎᒥᒥᒍᑦ 
ᐊᔪᕈᑎᖃᕐᓂᖏᓐᓂᒃ, ᑭᓯᐊᓂ ᐅᖃᐅᓯᐅᕙᓪᓕᐊᑎᓪᓗᒍ, ᓴᖅᑭᑦᑎᓇᔭᕐᓂᖏᓐᓂᒃ 
ᖃᓄᐃᑦᑑᓂᖏᓐᓂᒃ ᐃᓕᑕᕆᔭᐅᓯᒪᔪᓂᒃ ᑲᓇᑕᒥ ᑐᑭᖏᓐᓂᒃ ᑎᒥᒥᒍᑦ 
ᐊᔪᕈᑎᓕᖕᓄᑦ, ᓲᕐᓗ ᖀᖅᓱᕐᓂᖅ ᐅᕝᕙᓘᓐᓃᑦ ᑐᓵᔭᒐᖃᕐᓂᖅ. ᑖᓐᓇ 
ᐊᔾᔨᒌᖏᓐᓂᖓ ᑕᑯᑦᓴᐅᑎᑦᓯᔪᖅ ᐊᖏᔪᒥᑦ ᐊᔾᔨᒌᖏᓐᓂᖏᓐᓂᑦ ᐃᓕᖅᑯᓯᕐᒥᑦ 
ᐃᓱᒪᒋᔭᖏᓐᓂᑦ ᒪᓕᒐᓕᕆᓂᕐᒧᓪᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᖏᓐᓂᑦ. 

ᓄᓇᕗᒻᒥ, ᐃᓱᒪᒋᔭᐅᓂᖓ ᑎᒥᒥᒍᑦ ᐊᔪᕈᑎᖃᕐᓂᖅ ᐊᒃᑐᐊᓂᖃᕐᒥᔪᖅ 
ᐃᒻᒪᓂᓴᕐᓂᒃ ᖃᐅᔨᔭᐅᖃᑦᑕᖅᓯᒪᔪᓂᒃ ᖃᓪᓗᓈᑦ ᓄᓇᑐᖃᕆᙱᑕᖏᓐᓂᒃ. 
ᖃᓪᓗᓈᑦ ᐊᔾᔨᖏᑑᙱᑦᑐᖅ, ᐃᓄᐃᑦ ᖃᐅᔨᒪᔭᑐᖃᖏᑦ ᐃᒻᒪᑲᓪᓚᒃ 
ᓇᓗᓇᐃᖅᓯᖃᑦᑕᓚᐅᙱᑦᑐᑦ ᐃᓄᖕᓂᒃ ᑐᙵᕕᖃᖅᓱᑎᒃ ᑎᒥᒥᒍᑦ ᐊᔪᕈᑎᓕᖕᓂᒃ. 
ᐃᓄᐃᑦ ᐃᓕᖅᑯᓯᕆᕙᓚᐅᖅᑕᖏᓐᓂᒃ ᐅᐸᒃᓯᕙᓚᐅᖅᐳᑦ ᐋᓐᓂᐊᕐᓂᕐᒥᒃ 
ᐅᕝᕙᓘᓐᓃᑦ ᐱᑕᖃᕈᓐᓃᖅᑎᑕᐅᓂᕐᒥᒃ ᐃᓚᒋᔭᐅᓪᓗᓂ ᓄᓇᓕᖕᓂ 
ᓴᓇᔭᐅᓯᒪᔪᓂᒃ, ᓇᓗᓇᐃᒃᑯᑕᖃᕆᐊᖃᙱᓪᓗᑎᒃ. ᑖᓐᓇ ᐊᔾᔨᒌᖏᓐᓂᖓ 
ᐃᓱᒪᒋᔭᐅᔪᓂ ᑐᙵᕕᖃᖅᑐᖅ ᓄᓇᓕᖕᓅᖓᓪᓚᕆᒃᑐᓂ ᐃᓄᐃᑦ ᐃᓅᖃᑎᒌᖏᓐᓂ, 
ᐃᓚᒋᔭᐅᔪᓕᒫᑦ ᐱᔭᕆᐊᖃᖅᑕᖏᓐᓂ ᐅᖃᐅᓯᐅᓪᓗᑎᒃ ᐊᑕᐅᑦᑎᒃᑯᑦ, ᐱᑎᓪᓗᒍ 
ᐊᑐᓂ ᐃᓄᐃᑦ ᐃᑲᔪᕈᓐᓇᕐᓗᑎᒃ ᓄᓇᓕᐅᑉ ᖃᓄᐃᙱᑦᑎᐊᕐᓂᖓᓄᑦ.

“ᐅᓄᖅᑐᒻᒪᕆᐅᖕᒪᑕ ᑭᓱᑐᐃᓐᓇᐃᑦ ᐊᔪᕈᑎᖃᕐᓂᐅ  ᐅᖃᐅᓯᖅ 
ᐱᒡᒐᓇᖅᑐᒻᒪᕆᐅᕗᖅ. ᐅᖃᖅᑲᐅᒐᒪ, ᐱᒻᒪᕆᐅᒻᒪᑦ ᐅᖃᐅᓯᖅ 
ᐊᒻᒪᓗ ᐃᓕᒃᓯᓐᓄᐊᖓᓪᓗᓂ.”

ᓴᖅᑭᑕᐅᑎᓪᓗᒋᑦ ᑖᒃᑯᐊ ᓯᓚᑖᓂᙶᖅᑐᑦ ᐱᓕᕆᔾᔪᓰᑦ ᓴᖅᑭᑎᑦᑎᓯᒪᕗᑦ 
ᓇᓗᓇᐃᒃᑯᑕᕐᓂᒃ ᑲᙳᓱᒍᑕᐅᓲᓂᒃ ᐊᒻᒪ ᐱᐅᙱᑦᑐᓂᒃ ᐊᒃᑐᐃᔾᔪᑕᐅᓲᓂᒃ. 
ᑕᐃᒪᐃᓐᓂᖓᓄᑦ, ᐊᒥᓱᑦ ᓄᓇᕗᒻᒥᐅᑦ ᐊᑐᓕᑲᐅᑎᒋᕙᙱᓚᑦ ᓇᓗᓇᐃᒃᑯᑕᖓᓂᒃ 
ᑎᒥᒥᒍᑦ ᐊᔪᕈᑎᖃᕐᓂᕐᒧᑦ, ᑕᐃᒪᐃᔾᔪᑎᖃᙱᓪᓗᓂ ᐱᔪᒃᓯᙱᓐᓂᕆᔭᐅᔪᒧᑦ, 
ᑭᓯᐊᓂᓗᑦᑕᐅᖅ ᑕᒪᓐᓇ ᒪᓕᙱᓐᓂᖓᓄᑦ ᐃᓕᖅᑯᓯᑐᖃᒃᑯᑦ ᓄᓇᕐᔪᐊᕐᒥ 
ᑕᐅᑐᖕᓂᕆᔭᒥᓄᑦ ᐃᓕᖅᑯᓯᑐᖃᕐᓄᓪᓘᓐᓃᑦ ᑐᑭᓯᐅᒪᓂᕆᔭᒥᓄᑦ. ᑕᒪᓐᓇ 
ᓇᑲᑕᐅᓂᖅ ᓇᓗᓇᐃᖅᓯᖕᒪᑦ ᐊᒃᓱᕈᕐᓇᐃᓐᓇᕐᓂᖓᓂᒃ ᐋᖅᑭᒃᓯᓇᓱᒃᑐᓂ 
ᐃᓕᖅᑯᓯᒃᑯᑦ ᐃᓕᓴᕐᓇᐅᑎᓂᒃ ᓯᓚᑖᓂᙶᖅᑐᓂᒃ ᑐᑭᖏᓐᓂᒃ. ᐊᔭᐅᖅᑐᕐᓗᒋᑦ 
ᐃᓄᐃᑦ ᐊᑐᓕᖁᓪᓗᒋᑦ ᑖᒃᑯᓂᖓ ᓇᓗᓇᐃᒃᑯᑕᕐᓂᑦ ᑕᐅᑐᒃᑕᐅᔪᓐᓇᖅᑐᖅ 
ᐃᓕᕋᓇᖅᑑᓗᓂ, ᑲᔪᓯᓗᓂ ᐃᒻᒪᓂᓴᕐᓂᑦ ᐋᖅᑭᒃᓯᒪᓂᑐᖃᕐᓂᑦ ᓴᖅᑭᑎᑦᑎᓂᕐᒥᑦ 
ᑲᓇᑕᐅᑉ ᓯᓚᑖᓂᙶᖅᑐᓂᑦ ᑕᐅᑐᒃᑕᐅᔪᓂᑦ ᐃᓄᖕᓄᑦ. ᐊᑐᖅᓯᓂᖅ 
ᑖᔅᓱᒥᖓ ᐃᓗᓕᖃᐅᑦᑎᐊᖅᑐᒥᒃ ᓄᓇᒥᒃ ᐊᑐᕆᐊᖃᖅᐳᖅ ᑲᔪᓯᑎᑦᑎᓗᓂ 
ᐃᓚᐅᑎᑦᑎᔪᓂᒃ ᐅᖃᖃᑎᒌᖕᓂᕐᓂᒃ ᐃᒃᐱᒋᔭᖃᑦᑎᐊᖅᑐᓂᒃ ᐃᓚᓕᐅᔾᔨᔪᓂᒡᓗ 
ᐃᓄᐃᑦ ᑕᐅᑐᖅᑰᖅᑕᖏᓐᓂᒃ ᖃᓄᐃᙱᑦᑎᐊᕐᓂᕐᒥᒃ ᓄᓇᓕᖕᒥᐅᓪᓗ 
ᐃᑲᔪᖅᑐᖅᑕᐅᓂᖏᓐᓂᒃ, ᑕᐃᒪᐃᓕᐅᕐᓂᕐᒥᓂᓗ ᑭᐅᓯᓗᑎᒃ ᐊᑕᖐᔪᒥᒃ 
ᐊᑐᖅᑕᐅᕙᒃᑐᑐᖃᕕᓂᕐᓂᒡᓗ ᐱᔾᔪᑕᐅᕙᒃᑐᓂᒃ ᐋᖅᑭᒃᓯᒪᑎᑦᑎᔪᓂᒃ 
ᐃᓱᒪᒋᔭᐅᕙᒃᑐᓂᒃ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᓄᓇᕗᒻᒥ.

ᑭᐅᔪᒪᓪᓗᒍ ᑖᓐᓇ ᐅᖃᐅᓯᐅᔪᖅ, ᖃᐅᔨᓴᖅᑏᑦ ᑕᐅᑐᒐᖃᓪᓗᐊᑕᓚᐅᖅᐳᑦ 
ᐅᖃᐅᓯᖃᕐᓂᕐᒥᒃ ᐊᔭᖅᑭᑦᑕᕈᑕᐅᕙᒃᑐᓂᒃ ᖃᐅᔨᓴᕐᓂᕐᒧᑦ ᐃᓚᐅᔪᓄᑦ. 
ᑐᓗᖅᑕᕈᑏᑦ ᐃᖅᑲᓇᐃᔭᕐᓂᕐᒧᑦ, ᐱᔾᔪᑎᒃᓴᓄᑦ, ᐃᓚᐅᖃᑕᐅᓂᕐᒧᓪᓗ ᓄᓇᓕᖕᓂ 
ᐃᓅᓯᕐᓂ ᐊᑐᕐᓱᑎᒃ ᐅᖃᖃᑎᒌᒍᑎᒥᒃ ᐱᔭᐅᔪᓐᓇᕐᓂᖏᓐᓂ ᓄᓇᕗᒻᒥ 
ᐱᒋᐊᖅᑎᑦᑎᙱᓪᓗᑎᒃ ᑕᓗᕈᒃᑯᑎᓂᕐᒥᒃ ᐅᕝᕙᓘᓐᓃᑦ ᓱᖁᑎᒃᓴᙱᓐᓂᕐᒥᒃ. 
ᐅᖃᖃᑎᒌᒍᑎᒋᓗᒍ ᑐᓗᖅᑕᕈᑏᑦ ᐊᑑᑎᖃᑦᑎᐊᕐᓱᓂ ᐃᓕᖅᑯᓯᒃᑯᓪᓗ ᓈᒻᒪᒃᑐᓂ 
ᑐᙵᓱᒃᑎᑦᑎᓗᓂ ᐃᓚᐅᖃᑕᐅᔪᓂᒃ ᐅᖃᖃᑎᒌᒍᑎᓄᑦ ᐱᔪᓐᓇᕐᓂᕐᒥᒃ 
ᐃᓚᐅᑎᑦᑎᔪᓂᒃ ᐅᖃᐅᓯᖃᕐᓱᑎᒃᓗ ᓄᓇᓕᐅᑉ ᐱᔭᕆᐊᖃᖅᑕᖏᓐᓂ ᑕᒪᒃᑭᕐᓱᑎᒃ. 

ᐊᒥᓱᑦ ᐃᓚᐅᔪᑦ ᐅᖃᐅᓯᖃᕈᒪᑦᑎᐊᓚᐅᖅᐳᑦ ᐊᔭᖅᑭᑦᑕᕈᑕᐅᕙᒃᑐᓂᒃ 
ᐃᓱᒪᒥᐅᑕᕆᔭᒥᓄᑦ ᓄᓇᓕᖕᒥᐅᓄᑦ, ᐱᓗᐊᙳᐊᖅᓱᓂ ᐃᓐᓇᐃᑦ, 
ᐊᑐᑐᐃᓐᓇᕆᐊᖃᖅᑕᖏᓐᓂᒃ. ᑭᐅᔪᑦ ᑕᑯᔪᒪᓚᐅᖅᑐᑦ ᑐᓗᖅᑕᕈᑎᓂᒃ ᐲᖅᑕᐅᔪᓂᒃ 
ᓄᓇᓕᖕᒥᐅᓕᒫᑦ ᐃᓅᓯᖃᑦᑎᐊᖁᓪᓗᒋᑦ.

﻿ᐊᑐᖅᑕᐅᕙᓪᓕᐊᓇᔭᖅᑐᑦ

ᑖᓐᓇ ᓄᓇᓕᖕᓂ-ᑐᙵᕕᓕᒃ ᖃᐅᔨᓴᕐᓂᕐᒧᑦ 
ᐱᓕᕆᐊᖑᔪᖅ ᑲᔪᓯᑎᑕᐅᓚᐅᖅᐳᖅ ᐅᑯᓇᙵᑦ, 
ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑏᑦ 
ᑲᑐᔾᔨᖃᑎᒌᖏᓐᓂᑦ, ᓄᓇᓕᖕᓂ−ᐊᐅᓚᑕᐅᓪᓗᓂ 
ᑲᑐᔾᔨᖃᑎᒌᒍᓪᓗᓂ ᑲᑎᒪᔨᖃᖅᓱᑎᒃ ᑭᒡᒐᖅᑐᐃᔨᖃᖅᓱᑎᒃ 
ᓄᓇᓕᖕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.i

ᑖᓐᓇ ᐱᓕᕆᐊᖑᔪᖅ ᐊᑐᓚᐅᖅᐳᖅ ᐱᓕᕆᖃᑎᒌᖕᓂᖅ ᖃᐅᔨᓴᕐᓂᕐᒧᑦ 
ᐊᑐᖅᑕᐅᕙᒃᑐᒥᒃ, ᖃᓅᓇᓱᒋᔭᐅᔪᒥᒃ ᐊᑐᖅᑕᐅᓇᔭᖅᑐᒥᒃ ᐱᓕᕆᕝᕕᒋᔭᐅᕙᒃᑐᒥᒃ 
“ᐱᓕᕆᖃᑎᖃᖅᓱᓂ ᐱᓕᕆᖃᑎᒌᖕᓂᕐᒥᒃ ᑖᔅᓱᒧᖓᑦᑕᐃᓐᓇᖅ ᐱᐅᔪᒧᑦ” (Healey 
& Tagak, 2014)ii ᑐᙵᓂᖃᖅᑎᓪᓗᒋᑦ ᐃᓱᒪᒋᔭᐅᓯᒪᔪᑦ ᐃᓱᒫᓘᑕᐅᔪᓪᓗ 
ᓄᓇᕗᒻᒥᐅᓄᑦ, ᐱᓯᒪᓕᕐᓗᒋᑦ ᐅᓂᒃᑲᐅᓯᖏᑦ ᐊᑐᖃᑦᑕᖅᓯᒪᔭᖏᑦ, 
ᕿᑎᐊᓃᑎᓪᓗᒋᓪᓗ ᓯᕗᓪᓕᖅᐸᐅᔾᔭᐅᓯᒪᔪᑦ ᐊᑐᖅᑕᐅᔪᓐᓇᖅᑐᒧᑦ ᓄᓇᕗᒻᒧᑦ. 
ᐱᓕᕆᐊᖑᓂᓕᒫᖏᓐᓂᒃ, ᖃᐅᔨᓴᖅᑕᐅᔪᖅ ᐱᓕᕆᐊᖅ ᐊᐅᓚᑕᐅᖃᑦᑕᖅᓯᒪᕗᖅ 
ᓄᓇᓕᖕᒥᐅᓄᑦ ᑭᐅᔾᔪᑕᐅᖏᓐᓇᖅᓱᓂᓗ ᑭᐅᔾᔪᑕᐅᔪᓄᑦ ᖃᓄᖅ 
ᐱᓕᕆᑦᑎᐊᕈᓐᓇᕐᒪᖔᑕ ᑐᓴᐅᒪᑎᑕᐅᓗᑎᒡᓗ ᓄᓇᕗᒥᐅᓄᑦ.

ᐱᒋᐊᕈᑎᒋᓗᒍ, ᖃᐅᔨᓴᖅᑏᑦ ᓯᕗᓪᓕᕐᒥᑦ ᐱᓚᐅᖅᑐᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᑦ 
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᑦ (NRI). ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ 
ᐊᐅᓚᑦᑎᔪᑦ ᑎᒥᒋᔭᐅᓪᓗᑎᒃ ᖃᐅᔨᓴᕐᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᓄᓇᕗᒻᒥ ᐊᒻᒪᓗ 
ᐊᑐᐃᓐᓇᐅᑎᑦᑎᕙᒃᑐᑎᒃ ᐃᓕᖅᑯᓯᖃᑦᑎᐊᕐᓂᒃᑯᑦ ᑲᒪᔨᐅᓂᕐᒥᒃ ᖃᐅᔨᓴᕐᓂᕐᒧᑦ 
ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓅᖃᑎᒌᖕᓂᕐᒧᑦ ᖃᐅᔨᓴᕐᓂᕐᒧᑦ, ᐊᒻᒪᓗ 
ᑎᒥᒃᑯᑦ/ᓄᓇᒦᓪᓗᑎᒃ ᖃᐅᔨᓴᕐᓂᕐᒧᑦ.iii 

ᖃᐅᔨᓴᖅᑏᑦ ᐃᓚᐅᓕᖅᑎᑦᑎᓚᐅᖅᐳᑦ ᐊᔾᔨᒌᙱᑦᑐᓂᒃ ᐱᓕᕆᔾᔪᓯᒃᑯᑦ ᓈᒻᒪᒃᑐᓂᒃ 
ᐅᖓᓯᒋᔭᐅᔪᒦᑦᑐᓄᑦ. ᐃᓄᖕᓄᑦ ᑐᓴᐅᒪᖃᑦᑕᐅᑎᔾᔪᑎᑦ, ᐃᓚᒋᔭᐅᓪᓗᑎᒃ Facebook 
ᐊᒻᒪ Instagram, ᐱᒻᒪᕆᐅᓚᐅᖅᐳᑦ ᑐᓴᖅᑕᐅᖃᑎᒌᒍᑕᐅᓪᓗᑎᒃ. ᐊᒻᒪ ᓱᓕ, 

i	 Nunavut Tunngavik Inc. (2017, June 7). About NTI. https://www.tunngavik.
com/about/

ii	 Healy, G., & Tagak Sr., A. (2014). PILIRIQATIGIINNIQ ‘Working in a 
collaborative way for the common good’: A perspective on the space where 
health research methodology and Inuit epistemology come together. 
International Journal of Critical Indigenous Studies, 7(1), 1-14. https://doi.
org/10.5204/ijcis.v7i1.117

iii	 Nunavut Research Institute. (n.d.). Nunavut Research Institute (NRI). https://
www.nri.nu.ca/ 

ᓈᓚᐅᑎᒃᑯᑦ ᐱᒻᒪᕆᐅᓕᓚᐅᕆᕗᑦ ᓄᓇᓕᖕᓂᕐᒥᐅᓂᒃ ᑐᓴᖅᑎᓐᓇᓱᒃᑐᒋᑦ 
ᐱᓕᕆᐊᒥᒃ ᖃᓄᕐᓗ ᐃᓚᐅᔪᓐᓇᕐᒪᖔᑕ. ᐳᓚᕋᑦᑎᐊᖃᑦᑕᕐᓂᖅ ᓯᕗᓂᐊᒍᑦ 
ᐱᒻᒪᕆᐅᓚᐅᖅᑐᖅ ᓄᓇᓕᖕᒥᐅᑦ ᐱᕕᖃᖅᑎᓪᓗᒋᑦ ᐃᓕᑦᑎᒃᑲᓐᓂᕐᓂᕐᒥᑦ 
ᐱᓕᕆᐊᒃᓴᒥᑦ ᐊᒻᒪᓗ ᐋᖅᑭᒃᓱᐃᓂᕐᒥᑦ, ᓲᕐᓗ ᐃᖏᕐᕋᔪᓕᕆᓂᕐᒥᑦ ᐊᒻᒪᓗ 
ᐸᐃᕆᕝᕕᓕᕆᓂᕐᒥᑦ. ᐃᓚᐅᖃᑕᐅᔪᑦ ᐅᑭᐅᖃᕆᐊᖃᓚᐅᖅᑐᑦ 18-ᓂᒃ 
ᐅᖓᑖᓄᓪᓘᓐᓃᑦ. ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᑕᐃᒃᑯᐊᓗ ᑲᒪᓚᐅᖅᑐᑦ ᑎᒥᒥᒍᑦ 
ᐊᔪᕈᑎᓕᓐᓂᒃ ᐃᓚᐅᖁᔭᐅᓚᐅᖅᑐᑦ.

ᖃᐅᔨᓴᖅᑏᑦ ᑎᑎᕋᓚᐅᖅᑐᑦ ᕼᐋᒻᓚᑦᑯᓐᓄᑦ ᑎᑎᕋᕐᕕᖏᓐᓄᑦ ᑐᓴᖅᑎᑦᑎᔭᖅᑐᖅᓱᑎᒃ 
ᒪᐃᔭᒥᑦ ᓄᓇᓕᖕᓂᓪᓗ ᑲᑎᒪᔨᓂᑦ ᐱᓕᕆᐊᒥᑦ ᐳᓛᕆᐊᓛᖕᓂᖏᓐᓂᒡᓗ. 

ᐃᓚᖓ ᐅᔾᔨᕐᓇᓛᖑᖃᑕᐅᓚᐅᖅᑐᖅ ᐃᓚᒋᐊᖅᑕᐅᓪᓗᓂ ᐱᓕᕆᐊᒃᓴᐅᑉ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᒪᔪᒧᑦ ᐃᓚᔭᐅᓪᓗᑎᒃ 
ᓄᓇᓕᖕᓂ ᐊᔪᙱᓛᖑᖃᑕᐅᔪᑦ. ᑕᒪᕐᒥᒃ 25 ᓄᓇᓖᑦ ᐅᖓᓯᒃᑐᒦᒻᒪᑕ, 
ᓄᓇᓕᖕᓂ ᖃᐅᔨᒋᐊᕐᕕᐅᔭᕆᐊᖃᓪᓚᕆᓚᐅᖅᐳᖅ. ᓄᓇᓕᖕᓂ ᓵᓚᒃᓴᖅᑐᑦ 
ᓈᓚᐅᑎᒃᑰᓚᐅᖅᐳᑦ ᐅᔾᔨᕆᔭᐅᓕᖅᑎᓐᓇᓱᒃᑐᒋᑦ ᐱᓕᕆᐊᖅ ᐊᒻᒪ 
ᐳᓛᖅᑕᐅᓛᖅᑐᑦ, ᓴᖅᑭᑕᐅᓪᓗᑎᒡᓗ ᐅᖃᓕᒫᒐᕋᓛᑦ ᓄᓇᓕᖕᓂ. ᐃᓚᖏᑦ 
ᓄᓇᓕᖕᓂ ᓵᓚᒃᓴᖃᑕᐅᓚᐅᖅᑐᑦ ᑐᓴᐅᒪᑎᑦᑎᖃᑦᑕᓚᐅᕐᒥᔪᑦ Facebook−ᑯᑦ 
ᐅᕝᕙᓘᓐᓃᑦ ᖃᐅᔨᒋᐊᖅᓱᑎᒃ ᖃᕋᓴᐅᔭᓕᕆᔾᔪᑎᖏᓐᓂᒃ. ᓄᓇᓕᖕᓂ ᓵᓚᒃᓴᖅᑐᑦ 
ᐱᒻᒪᕆᐅᓚᐅᖅᐳᑦ ᓇᓗᓇᐃᖅᓯᓇᓱᒃᑎᓪᓗᒋᑦ ᑐᓗᖅᑕᕈᑎᓂᒃ ᖃᐅᔨᓴᖅᑎᓂᒃ 
ᐊᒻᒪ ᐃᓚᐅᑐᐃᓐᓇᕆᐊᖃᖅᑐᓂᒃ. ᐅᒃᐱᕐᓇᑦᑎᐊᓚᐅᖅᑐᑦ ᓄᓇᓕᖕᒥᐅᑦ 
ᐃᓚᐅᔪᒪᔪᑦ ᑐᑭᓯᒋᐊᒃᑲᓐᓂᕈᓐᓇᖅᓱᑎᒃ. ᓄᓇᓕᖕᓂ ᓵᓚᒃᓴᖅᑐᑦ ᐃᑲᔪᓚᐅᕆᕗᑦ 
ᖃᐅᔨᓴᖅᑎᓂᒃ ᐃᓗᐊᓂ ᑐᑭᓯᒋᐊᒐᒃᓴᓂᒃ ᓄᓇᓕᖕᓂ ᐱᓕᕆᐊᖑᔪᓂᒃ, ᓲᕐᓗ 
ᐱᕕᒃᓴᑦᑎᐊᕙᒃᑯᑦ ᐳᓛᕆᐊᕈᓐᓇᖅᓱᑎᒃ ᐊᒻᒪ ᖃᓄᐃᓕᐅᖅᑐᖃᑐᐃᓐᓇᕆᐊᖃᕐᒪᖔᑦ 
ᓄᓇᓕᖕᓂᙶᖅᑐᓂᒃ ᐊᒃᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᖃᐅᔨᓴᖅᑎᓂᒃ (ᓲᕐᓗ 
ᐃᓗᕕᖅᓯᔪᖃᖅᑎᓪᓗᒍ ᐅᕝᕙᓘᓐᓃᑦ ᓄᓇᓕᖕᓂ ᐱᓕᕆᔪᖃᖅᑎᓪᓗᒍ).

ᐊᒻᒪ ᓱᓕ ᓈᓚᐅᑎᒃᑯᑦ ᐊᒻᒪ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓄᑦ ᐅᔾᔨᕆᔭᐅᓕᕈᑎᓄᑦ, 
ᓄᓇᓕᖕᓂ, ᖃᐅᔨᓴᖅᑎᑦ ᐋᖅᑭᒃᓯᓲᖑᕗᑦ ᑐᑭᓯᒋᐊᒐᒃᓴᓂᒃ ᑎᑎᕋᖅᓯᒪᔪᓂᒃ 
ᓄᓇᓕᖕᓂ ᓂᐅᕕᕐᕕᖕᒥ. ᐅᐸᒍᑎᓗᓂ ᐱᕕᖃᖅᑎᓪᓗᒍ ᓄᓇᓕᖕᒥᐅᑕᑦ 
ᑲᑎᖃᑎᖃᕈᓐᓇᕐᓗᑎᒃ ᖃᐅᔨᓴᖅᑎᓂᑦ ᓯᕗᓂᐊᒍᑦ ᑐᑭᓯᒋᐊᒃᑲᓐᓂᕐᓗᑎᒃᓗ 
ᐱᓕᕆᐊᒃᓴᐅᑉ ᒥᒃᓵᓄᑦ. ᑖᒃᑯᓇᓂ ᑐᓴᒐᒃᓴᓂ, ᐊᒥᓱᑦ ᓄᓇᓕᖕᒥᐅᑦ ᐃᓚᐅᓚᐅᖅᐳᑦ 
ᐅᖃᖃᑎᒌᖕᓂᕐᒥᒃ ᓇᖕᒥᓂᖅ ᐊᑐᖃᑦᑕᖅᓯᒪᔭᒥᓂᒃ ᑎᒥᒥᒍᑦ ᐊᔪᕈᑎᓕᖕᓄᑦ, ᑖᒃᑯᐊᓗ 
ᑐᓴᖅᑎᑦᑎᓚᐅᖅᓱᑎᒃ ᐱᓕᕆᐊᖑᔫᑉ ᖃᐅᔨᔭᖏᓐᓂᒃ ᐃᓕᖅᑯᓯᕆᔭᐅᕙᒃᑐᑎᒍᑦ.

ᓄᓇᓕᖕᓄᑦ ᐳᓚᕋᕐᓃᑦ ᐱᒻᒪᕆᐅᓚᐅᖅᐳᑦ ᐱᓕᕆᐊᖑᓂᖓᓄᑦ 
ᑕᒪᑐᒪ ᐱᓕᕆᐊᖑᔫᑉ, ᑕᒪᒃᑯᐊ ᐅᐸᒃᑐᑎᒃ ᐅᖃᖃᑎᒌᖕᓂᐅᕙᒃᑐᑦ 
ᐱᒻᒪᕆᐊᓘᓚᐅᕐᓂᖏᓐᓄᑦ ᑐᑭᖃᑦᑎᐊᖅᑐᓄᑦ ᐃᓚᐅᓪᓚᕆᖕᓂᕐᒧᓪᓗ. 
ᐊᒥᓱᑦ ᓄᓇᕗᒻᒥᐅᑦ ᐅᖃᓚᐅᖅᑐᑦ ᐱᔪᒪᓂᖅᓴᐅᖃᑦᑕᕐᓂᖏᓐᓂᑦ 
ᐅᐸᓪᓗᑎᒃ ᐱᓕᕆᖃᑎᖃᕐᓂᕐᒥᑦ ᐱᓕᕆᔨᒻᒪᕆᓐᓂᑦ ᐱᔨᑦᓯᕋᖅᑎᓂᓪᓗ 
ᖃᕆᑕᐅᔭᒃᑯᑦ ᓂᕈᐊᕐᕕᖃᕈᓐᓇᓂᕐᒥᑦ. ᐊᒻᒪ ᓱᓕ, ᑐᓵᔨᑕᖃᕐᓂᖓ 
ᑲᒪᒋᔭᐅᑦᑎᐊᕐᓂᖅᓴᐅᓚᐅᖅᐳᖅ.

ᑐᓵᔨᐅᓂᖅ ᑐᑭᓕᐅᕆᓂᕐᓗ ᐱᒻᒪᕆᐅᓚᐅᖅᑐᑦ ᐱᓕᕆᐊᒧᑦ ᑖᒃᑯᐊ ᑭᐅᔪᑦ 
ᓂᕈᐊᕈᓐᓇᖁᓪᓗᒋᑦ ᖃᓄᖅ ᐃᓚᐅᓇᔭᖕᒪᖔᖏᑦ ᐊᑲᐅᒋᓛᖏᓐᓂᑦ. ᑐᑭᓕᐅᕆᓂᖅ 
ᐱᒻᒪᕆᐅᓚᐅᕐᒥᔪᖅ ᖃᐅᔨᒪᒋᐊᕐᓗᓂ ᓯᐊᒻᒪᒃᑎᕆᓂᖅ ᐃᓕᖅᑯᓯᕐᒨᖓᔪᓂᒃ 
ᐃᓱᒪᒋᔭᐅᔪᓂᒃ ᐃᓗᓕᖏᓐᓂᒃᓗ, ᑕᒪᒃᑮ ᑭᐅᔨᒥᑦ ᖃᐅᔨᓴᖅᑎᒧᑦ, ᖃᐅᔨᓴᖅᑎᒥᒃᓗ 
ᑭᐅᔨᒧᑦ.

ᓯᕗᓪᓕᕐᒥ, ᐱᓕᕆᐊᖅ ᐸᕐᓇᒃᑕᐅᓯᒪᔪᖅ ᑎᑎᖅᑲᓕᒫᑦ ᑲᑎᑕᐅᓗᑎᒃ 
ᖃᔅᓯᑲᓪᓚᒃᑎᒍᑦ “ᐊᒥᖅᑳᖃᑎᒌᒃᓗᑎᒃ ᐊᖕᒪᓗᖅᓯᓯᒪᔪᑦ”. ᑭᓯᐊᓂ, ᑭᐅᔭᐅᔪᑦ 
ᖃᔅᓯᑲᓪᓚᖕᓂ ᐃᓚᐅᔪᓂᒃ ᓇᓗᓇᐃᖅᓯᓚᐅᖅᐳᑦ ᓈᒻᒪᒋᙱᓪᓗᒍ ᑖᓐᓇ 
ᑲᑎᒪᔨᐅᓂᖅ, ᐊᒥᓱᑦ ᐃᒃᐱᒍᓱᓚᐅᕐᒪᑕ ᓈᒻᒪᒐᓱᒋᙱᓪᓗᒋᑦ ᐃᓄᐃᑦ 
ᖃᐅᔨᓴᖅᑕᐅᔪᑦ ᓯᕗᓪᓕᐅᑎᔪᒪᔭᖏᓐᓂᒃ. ᑭᐅᔪᒪᓪᓗᒋᑦ ᑖᒃᑯᐊ ᓄᓇᓖᑦ 
ᐱᔪᒪᓂᕆᔭᖏᑦ, “ᐊᒥᖅᑳᖃᑎᒌᖕᓂᖅ ᐊᖕᒪᓗᖅᓯᓯᒪᔪᓂᒃ” ᐊᓯᔾᔨᖅᑕᐅᓚᐅᖅᐳᖅ 
“ᓄᓇᓕᖕᓂ ᐅᖃᖃᑎᒌᖕᓂᕆᔭᐅᔪᑦ,” ᑕᒪᓐᓇᓗ ᐊᒃᑐᐊᓂᖃᕐᓂᖅᓴᐅᓪᓗᓂ 
ᖃᐅᔨᒪᓂᖅᓴᐅᓂᕐᒥᒃ ᐃᓗᐊᕐᓂᖅᓴᐅᔪᒥᒡᓗ ᐋᖅᑭᒃᓯᒪᔪᒥᒃ ᓂᕿᓕᐅᕐᕕᖕᒥ ᑭᐳᒥ 
ᐅᖃᖃᑎᒌᖕᓂᕆᔭᐅᓂᐊᓕᖅᑐᒥᒃ. ᑖᓐᓇ ᐋᖅᑭᒋᐊᖅᑕᐅᔪᖅ ᓇᓗᓇᐃᖅᓯᓚᐅᖅᐳᖅ 
ᐱᓕᕆᔾᔪᓯᖅ ᒪᓕᑦᑎᐊᕐᓂᖅᓴᐅᓂᖓᓂᒃ ᓂᕈᐊᕆᔭᐅᔪᓂᒃ ᐊᒻᒪ 
ᐃᓕᖅᑯᓯᕐᒨᖓᔪᓂᒃ ᐃᓚᐅᔪᓂᑦ, ᐃᓚᓕᐅᔾᔨᓂᖅᓴᐅᓗᑎᒃ ᐊᒻᒪ ᐊᑑᑎᖃᑦᑎᐊᕐᓗᑎᒃ 
ᖃᐅᔨᓴᖅᑕᐅᕙᓪᓕᐊᓗᑎᒃ.

ᐊᒻᒪ ᓱᓕ, ᓯᕗᓪᓕᖅᐹᒥ ᓄᓇᓕᖕᓄᑦ ᐳᓛᕆᐊᖅᑐᖃᓚᐅᖅᑎᓪᓗᒍ 
ᓇᓗᓇᕈᓐᓃᓚᐅᖅᐳᖅ ᐃᓄᖕᓂᒃ ᐊᐱᖅᓱᖅᑐᓂᒃ ᐃᓚᓯᒃᑲᓐᓂᕋᔭᕐᓂᖏᓐᓂᒃ 
ᐊᔾᔨᒌᙱᑦᑐᓂᒃ ᐱᔾᔪᑎᖃᕐᓗᑎᒃ. ᓯᕗᓪᓕᕐᒥ, ᐊᒥᓱᑦ ᐃᓚᐅᔪᑦ 
ᐃᓚᐅᔪᓐᓇᓚᐅᙱᓚᑦ ᐱᓕᕆᖃᑎᒌᓂ ᐱᓕᕆᐊᖑᔪᓄᑦ ᑕᐃᒪᐃᔾᔪᑎᖃᖅᓱᑎᒃ 
ᖃᖓᒃᑰᕋᔭᕐᓂᖏᓐᓄᑦ ᐊᑲᐅᙱᓕᐅᕈᑎᒋᔭᐅᔪᓄᑦ, ᓄᒃᑕᖅᑐᖃᑦᑎᐊᙱᓐᓂᖓᓄᑦ, 
ᐊᔪᕐᓇᖅᑐᖅᓯᐅᕐᓂᕐᒧᓪᓘᓐᓃᑦ ᐊᖏᕐᕋᒥᓂᒃ ᕿᒪᐃᔭᕆᐊᒃᓴᖅ. ᐊᒻᒪᓗᑦᑕᐅᖅ, ᐊᒥᓱᑦ 
ᐃᓚᐅᔪᑦ ᑐᓴᖅᑕᐅᔭᕆᐊᖃᙱᑦᑐᓕᕆᔪᒪᓚᐅᖅᑐᑦ ᑲᑎᙵᓗᑎᒃ ᐅᖃᖃᑎᒌᒃᓗᑎᒃ. 
ᖃᔅᓯᑲᓪᓚᑦ ᑲᑎᒪᖃᑕᐅᔪᑦ ᓈᒻᒪᒃᓴᓚᐅᙱᑦᑐᑦ ᐅᖃᐅᓯᖃᕆᐊᒃᓴᖅ ᑲᙳᓇᖅᑐᓂᒃ 
ᑐᑭᓯᒋᐊᒐᒃᓴᓂᒃ ᓂᕈᐊᖔᖔᖅᓱᑎᒡᓗ ᑲᙳᓇᖅᑐᓂᒃ ᐃᓄᑑᖃᑎᖃᕐᓗᑎᒃ 
ᐱᓕᕆᐊᒃᓴᓂᒃ ᐅᓂᒃᑳᕐᕕᒋᓂᐊᕐᓗᒋᑦ. ᑕᐃᒪᐃᓐᓂᖓᓄᑦ, ᖃᐅᔨᓴᖅᑏᑦ 
ᐅᑎᓚᐅᖅᑐᑦ ᓄᓇᕗᒻᒥᑦ ᖃᐅᔨᓴᖅᑐᓕᕆᔨᒃᑯᓐᓄᑦ ᐃᓚᓯᔭᖅᑐᖅᓱᑎᒃ 
ᐃᓄᑑᖃᑎᖃᖅᓱᑎᒃ, ᐊᐃᓯᒪᓪᓗᑎᒃ, ᐊᐱᖅᓱᖅᓱᑎᒡᓗ ᖃᐅᔨᓴᖕᓂᖕᓄᑦ ᐱᐅᓯᖕᓂᑦ. 
ᐃᓚᐅᓂᖅᓴᐅᔪᓐᓇᖁᓪᓗᒋᑦ, ᖃᐅᔨᓴᖅᑏᑦ ᐃᖏᕐᕋᔾᔪᑎᖃᖅᑎᑦᑎᓚᐅᕆᕗᑦ 
ᐊᔪᕐᓇᙱᑦᑕᕌᖓᑦ, ᑭᓯᐊᓂ ᐊᑐᐃᓐᓇᐅᖏᓐᓇᖅᐸᓚᐅᙱᑦᑐᖅ 
ᓄᓇᓕᕋᓛᖑᓂᖅᓴᓂᑦ ᐃᖏᕐᕋᔾᔪᑎᖃᑦᑎᐊᙱᑦᑐᓂᒃ. ᖃᐅᔨᓴᖅᑏᑦ ᑲᔪᓯᓚᐅᕆᕗᑦ 
ᑲᔪᓯᑎᑦᑎᓪᓗᑎᒃ ᐱᓕᕆᖃᑎᒌᒃᑐᓂᒃ ᐅᖃᖃᑎᒌᖕᓂᕐᒥᒃ ᐃᓛᒃᑰᖅᑐᓂᒡᓗ 
ᐊᐱᖅᓱᕐᓂᕐᓂᒃ, ᑕᒪᓐᓇᓗ ᓴᖅᑭᑎᑦᑎᓚᐅᖅᓱᓂ ᐆᒻᒪᕆᒃᑐᒥᒃ ᐊᔾᔨᒌᙱᑦᑐᓂᒡᓗ 
ᑎᑎᕋᖅᓯᒪᔪᓂᒃ ᐋᖅᑭᒃᓯᒪᔪᓂᒃ.

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ. ᑲᑎᒪᔨᕋᓛᑦ 20-ᓂᒃ 22-ᓄᑦ ᑲᑎᒪᔨᖃᓚᐅᖅᐳᑦ 
ᖃᖓᑐᐃᓐᓇᑦᑎᐊᖅ, ᑭᒡᒐᖅᑐᖅᑎᖃᖅᓱᑎᒃ ᓄᓇᕗᒻᒥ ᐱᖓᓱᓂᒃ 
ᐊᕕᒃᑐᖅᓯᒪᔪᓂᙶᖅᑐᓂᒃ. ᑲᑎᒪᔨᕋᓛᑦ ᓇᓕᒧᒌᒃᑐᒥᒃ ᐊᕐᓇᐃᑦ/ᐊᖑᑎᑦ 
ᑭᒡᒐᖅᑐᖅᑕᐅᓂᖏᑦ ᐃᓚᖃᖅᓱᑎᒡᓗ ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ, ᐸᖅᑭᔨᓂᒃ 

ᐊᒻᒪ ᐃᓚᖏᓐᓂᒃ, ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ, ᐊᒻᒪ ᐱᓕᕆᔨᒻᒪᕆᖕᓂᒃ 
ᐱᔨᑦᑎᕋᖅᑎᓂᒃ. ᑲᑎᒪᔨᕋᓛᑦ ᐊᒥᓲᓂᖅᓴᐅᓚᐅᖅᑐᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ 
(ᐃᓄᐃᑦ) ᐃᓚᒋᔭᐅᑦᓱᑎᓪᓗ ᓄᓇᑖᖃᑕᐅᓯᒪᙱᑦᑐᑦ ᓄᓇᕗᒻᒥᐅᑦ (ᐃᓅᖏᑦᑐᑦ). 
ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ ᐃᑲᔪᓚᐅᖅᐳᑦ ᐊᒻᒪ ᖃᓄᐃᓕᐅᖁᔨᔪᓂᒃ 
ᐱᓕᕆᐊᒃᓴᑦ ᑐᕌᒐᖏᓐᓂᒃ, ᐱᓕᕆᐊᒃᓴᓂᒃ, ᐊᒻᒪ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ.

ᑎᑎᕋᖅᑕᐅᒋᐊᕐᖓᖅᑐᖅ ᑖᓐᓇ ᐅᓂᒃᑳᖅ ᑐᓴᖅᑕᐅᓚᐅᖅᐳᖅ ᐱᓕᕆᐊᒧᑦ 
ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ ᐊᒻᒪ ᖃᐅᔨᓴᖅᑎᓄᑦ ᐃᓚᐅᔪᓄᑦ 
ᑭᐅᔪᓐᓇᖁᓪᓗᒋᑦ. ᑭᖑᓪᓕᖅᐹᖅ ᐅᓂᒃᑳᖅ ᑐᑭᓕᐅᖅᑕᐅᓚᐅᖅᑐᖅ ᖃᓪᓗᓈᑎᑐᑦ, 
ᐅᐃᕖᑎᑐᑦ, ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ. ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ 
ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᑦ ᐱᕙᒌᔭᖅᓯᒪᕗᑦ ᑐᓂᐅᖅᑲᐃᔪᒪᓪᓗᑎᒃ 
ᑎᑎᕋᖅᓯᒪᓕᖅᑎᑕᐅᓯᒪᔪᓂᒃ ᐊᔾᔨᖏᓐᓂᒃ ᐅᓂᒃᑲᐅᓯᐅᑉ ᑕᒪᐃᓐᓄᑦ ᐃᓚᐅᔪᓕᒫᓄᑦ 
ᓄᓇᓕᖕᓄᑦ. ᖃᕆᑕᐅᔭᒃᑯᑦ ᐊᔾᔨᖏᑦ ᓇᒃᓯᐅᔾᔭᐅᓂᐊᖅᑐᑦ ᐃᓚᐅᖃᑕᐅᔪᓄᑦ 
ᑐᓂᓯᓚᐅᖅᑐᓄᑦ ᖃᕆᑕᐅᔭᒃᑯᑦ ᑐᕌᕈᑎᓂᒃ ᐊᒻᒪᓗ ᐊᑐᐃᓐᓇᐅᑎᑕᐅᓗᑎᒃ 
ᐊᑭᖃᙱᑦᑐᒧᑦ ᐃᑭᐊᖅᑭᕕᑦᑎᓐᓂ.

 ᑭᒡᓕᖃᖅᑎᑕᐅᔪᑦ

ᑖᓐᓇ ᐱᓕᕆᐊᒃᓴᖅ ᖃᔅᓯᑲᓪᓚᖕᓂᒃ 
ᑭᒡᓕᖃᖅᑎᑕᐅᓚᐅᖅᐳᖅ ᐅᖓᓯᒋᔭᐅᔪᒦᙶᓪᓗᐊᑕᖅᓱᓂ 
ᓄᓇᕗᒻᒥ, ᐊᑐᓂ ᓄᓇᕗᒻᒥ 25−ᖑᓪᓗᑎᒃ 
ᓄᓇᓖᑦ ᐊᔾᔨᒌᙱᒻᒪᑕ ᖃᖓᑕᓲᒃᑯᓪᓗ ᑭᓯᐊᓂ 
ᑎᑭᑕᐅᔪᓐᓇᖅᑎᑕᐅᓪᓗᑎᒃ. 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᑦ ᓄᓇᕘᓕᒫᒥ 
ᑲᑐᔾᔨᖃᑎᒌᖑᒐᓗᐊᖅᑎᓪᓗᒋᑦ, ᖃᖓᑦᑕᖅᑎᑕᐅᓯᒪᔪᒃᑯᑦ ᑎᑎᕋᕐᕕᖃᙱᒻᒪᑕ 
ᑕᒪᐃᓐᓂᒃ ᓄᓇᓕᖕᓂ, ᑕᐃᒪᐃᒻᒪᑦ ᐊᒃᑐᐊᖃᑎᒌᖏᓐᓇᕋᓱᖕᓂᖅ ᑕᒪᐃᓐᓄᑦ 
25−ᓄᑦ ᓄᓇᓕᖕᓄᑦ ᐊᒃᓱᕈᕐᓇᕈᓐᓇᖅᐳᖅ. ᐊᒻᒪ ᓱᓕ, ᐅᑭᐅᖅᑕᖅᑐᒥ 
ᓄᓇᓖᑦ ᖃᐅᔨᓴᖅᑕᐅᓗᐊᖅᓯᒪᔪᑦ, ᐊᒥᓱᑦ ᖃᐅᔨᓴᖅᑏᑦ ᐱᔪᒪᖃᑦᑕᖅᓱᑎᒃ 
ᓄᓇᓕᕋᓛᖑᓂᖅᓴᓂᒃ 100-ᖏᓐᓃᑐᐃᓐᓇᖅᑐᓂᒃ ᐃᓄᖕᓂᒃ. ᑖᓐᓇ ᐱᓕᕆᐊᖑᔪᖅ 
ᓯᕗᓪᓕᖅᐸᐅᑎᓪᓗᒍ ᐅᖃᐅᓯᐅᑎᓪᓗᒍ, ᓯᕗᓪᓕᖅᐹᖑᓚᐅᖏᑦᑐᖅ ᖃᐅᔨᓴᕐᓂᐅᔪᖅ 
ᐳᓛᕆᐊᕐᓗᓂ ᕼᐋᒻᓚᒃᑯᓐᓂᑦ. ᐊᒻᒪ ᓱᓕ, ᑮᓇᐅᔭᑦ ᑭᒡᓕᖃᖅᑎᑕᐅᓂᖏᓐᓄᑦ 
ᐊᒻᒪ ᖃᐅᔨᓴᖅᑕᐅᔾᔪᑎᓄᑦ ᐋᖅᑭᒃᓯᒪᓂᕆᔭᖏᑦ, ᖃᔅᓯᑲᓪᓚᑦ ᖃᐅᔨᓴᖅᑕᐅᔪᑦ 
ᓄᓇᓕᖕᓄᑦ ᐅᑎᕈᓐᓇᙱᑦᑐᑦ ᐊᑯᓂᐅᔪᒃᑯᑦ ᐊᒃᑐᐊᖃᑎᒌᓕᕐᓗᑎᒃ ᐅᕝᕙᓘᓐᓃᑦ 
ᖃᐅᔨᓴᖅᑕᐅᔪᓂᒃ ᖃᐅᔨᔭᐅᕙᓪᓕᐊᔪᑦ ᐅᑎᖅᑎᑕᐅᓗᑎᒃ ᖃᐅᔨᒪᔭᐅᔪᓂᒃ 
ᑐᓴᖃᑎᒌᒍᑕᐅᓗᑎᒃ. ᑖᒃᑯᐊ ᐱᔾᔪᑕᐅᔪᓕᒫᑦ ᐱᔾᔪᑎᒋᓪᓗᒋᑦ, ᑖᓐᓇ ᐱᓕᕆᐊᖅ 
ᑭᒡᓕᖃᖅᑎᑕᐅᓚᐅᖅᐳᖅ ᓄᓇᓕᖕᓂᙶᖅᑐᓂᒃ ᑲᑎᙵᖃᑎᖃᖅᑎᓪᓗᒋᑦ 
ᖃᐅᔨᓴᖅᑕᐅᓂᐊᖅᑐᓂᒃ ᑲᑎᒪᔾᔪᑎᒃᓴᓂᒃ.

ᐅᖃᐅᓯᖅ ᑐᓗᖅᑕᕈᑕᐅᒃᑲᓐᓂᓚᐅᕐᒥᔪᖅ ᖃᐅᔨᓴᖅᑎᓪᓗᒋᑦ, ᖃᐅᔨᓴᖅᑎᑦ 
ᖃᓪᓗᓈᑐᑦ ᐅᖃᓪᓚᖃᑦᑕᕐᓂᖏᓐᓄᑦ. ᖃᐅᔨᓴᖅᑏᑦ ᖁᔭᓕᔪᒻᒪᕆᐅᕗᑦ ᑐᓵᔨᓄᑦ 
ᐃᓚᐅᓚᐅᖅᑐᓄᑦ ᑕᕝᕙᓂ ᐱᓕᕆᐊᒥ ᐃᓚᐅᔪᓐᓇᓚᐅᕐᒪᑕ ᐃᓄᒃᑐᑦ, ᐅᐃᕖᑐᑦ, 
ᐊᒻᒪ ᐃᓄᒃᑎᑐᑦ ᐊᒻᒪ ᐊᒥᐊᓕᒐᕐᒥ ᐆᒃᑐᕋᐅᓯᒃᑯᑦ ᐅᖃᓪᓚᒍᓯᒃᑯᑦ.

ᐊᓯᐊᒍᑦᑕᐅᖅ ᓄᖅᑲᖓᔾᔪᑕᐅᓚᐅᕐᒥᔪᖅ ᖃᐅᔨᓴᕐᓂᐅᔪᒥᑦ ᑭᓪᓕᖃᖅᑎᑕᐅᓂᖏᑦ 
ᑲᓐᖑᓇᖅᑎᑦᑎᓂᕐᒧᑦ ᓄᓇᓕᕋᓛᖑᓂᖅᓴᓂᑦ. ᐱᓇᔪᐃᓐᓇᖅᑎᓪᓗᒋᑦ 
ᐋᖅᑭᒃᓯᒪᐃᓐᓇᖅᑎᓪᓗᒋᑦ ᑐᓴᖅᑕᐅᔭᕆᐊᖃᙱᑦᑐᑦ ᐊᒻᒪ ᑭᓇᐅᓂᖏᑦ 
ᐃᓚᐅᖃᑕᐅᔪᑦ, ᐱᓕᕆᑎᑦᑎᔪᑦ ᑲᑎᙵᔪᓂ ᐅᖃᖃᑎᒌᒍᑎᑦ ᐊᐱᖅᓱᕐᓂᓪᓗ 
ᑭᒃᑯᑐᐃᓐᓇᕐᓄᑦ ᐃᒡᓗᕐᔪᐊᖏᓐᓂ (ᐃᓛᒃᑰᖅᑐᓂ ᐃᒡᓗᕈᓯᕐᓂ) ᑐᓵᔨᓄᓪᓗ 
ᓄᓇᓕᖕᒥ ᐃᓱᖃᖅᑎᓪᓗᒍ ᑐᓴᖅᑕᐅᔭᕆᐊᖃᙱᑦᑐᑦ ᐃᓚᐅᖃᑕᐅᔪᑦ 
ᐋᖅᑭᒃᓯᒪᐃᓐᓇᕈᓐᓇᖅᑕᖏᓐᓂᒃ.

ᐱᓕᕆᔾᔪᑎᓄᑦ ᑐᓗᖅᑕᕈᑏᑦ ᓴᖅᑭᓚᐅᖅᐳᑦ ᓄᓇᕗᒥᐅᓄᑦ ᐃᓚᐅᔪᒪᔪᓄᑦ. 

ᐊᒥᓱᑦ ᓄᓇᕗᒻᒥᐅᑦ ᐊᑐᕈᓐᓇᙱᒻᒪᑕ ᐊᑐᕈᓐᓇᖅᑐᓂᑦ ᐊᑭᑐᓗᐊᙱᑦᑐᓂᒡᓗ 
ᐃᑭᐊᖅᑭᕕᖕᓂᑦ, ᖃᕆᑕᐅᔭᒃᑯᑦ ᐊᐱᖅᓱᖅᑕᐅᔪᓐᓇᓗᐊᓚᐅᙱᑦᑐᑦ, 
ᖃᕆᑕᐅᔭᒃᑯᓪᓗ ᐅᖃᖃᑎᒌᖕᓃᑦ ᓈᒻᒪᓚᐅᙱᓚᑦ. ᐅᖃᓘᑎᒃᑯᑦ ᐊᐱᖅᓱᕈᑎᓄᑦ, 
ᑲᑎᓐᓂᐅᔪᑦ ᐱᐅᓗᐊᒐᔪᓚᐅᙱᑦᑐᑦ, ᐊᓱᐃᓛᒃ ᐊᐱᖅᓱᖅᑕᐅᓂᕐᒧᑦ ᓂᐱᓕᐅᖅᓯᒪᔪᑦ 
ᐊᔪᕐᓇᓚᐅᖅᑐᑦ ᑎᑎᕋᕆᐊᒃᓴᖅ, ᐃᓚᖏᓪᓗ ᑐᑭᖏᑦ ᐊᓯᐅᓪᓗᑎᒃ. ᐊᒻᒪᓗᑦᑕᐅᖅ, 
ᐊᐱᖅᓱᕈᓐᓇᖕᓂᖅ ᐅᖄᓚᐅᑎᒃᑯᑦ ᑭᒡᓕᖃᓚᐅᖅᑐᖅ ᑲᑎᙵᓂᖏᓐᓄᑦ 
ᐃᓂᒃᓴᖏᓐᓄᓪᓗ.

ᑐᕌᒐᕆᔭᖓ ᐅᓄᖅᑐᑦ ᐅᖃᖃᑎᒌᒍᑎᑦ ᑕᕝᕙᓂ ᐅᓂᒃᑳᒥ ᐅᖓᑖᓅᒐᔪᒃᑐᖅ 
ᑕᐅᑐᓪᓗᐊᑕᕐᓗᒍ ᐱᔪᓐᓇᕐᓂᖅ ᒪᓕᒐᒃᓴᖏᓐᓂ ᑲᓇᑕᐅᑉ ᐊᕙᑎᖏᓐᓂ 
ᓯᕗᓪᓕᐅᔾᔭᐅᔭᕆᐊᓕᖕᓂ. ᑖᒃᑯᐊ ᒪᓕᒃᑕᐅᕙᒃᑐᑦ ᐱᕐᔪᐊᖑᑎᓪᓗᒋᑦ 
ᖃᐅᔨᒪᔭᐅᖁᓪᓗᒋᑦ ᐱᔭᒃᓴᐅᓂᖏᑦ, ᓴᖅᑭᑦᑎᒐᔪᙱᑦᑐᑦ ᐊᔾᔨᒋᔭᐅᙱᑦᑐᓂᒃ 
ᐊᒃᓱᕈᕐᓇᖅᑐᓂᒃ ᐃᓄᖕᓄᑦ ᐊᔾᔨᒌᙱᑦᑐᓂᒃ ᓄᓇᓕᖕᓂᙶᖅᑐᓂᒃ. 
ᓲᕐᓗ, ᐅᔾᔨᕐᓇᖅᑐᓂᒃ ᓈᒻᒪᙱᓪᓕᐅᕈᑎᖃᕐᒪᑕ ᐃᓄᖕᓄᑦ ᓄᒃᑕᐅᑎᓄᑦ 
ᐊᒻᒪ ᑖᒃᓯᓕᕆᔾᔪᑎᓄᑦ. ᑕᒪᒃᑯᐊ ᐊᑲᐅᙱᓕᐅᕈᑏᑦ ᓴᖅᑭᔾᔪᑕᐅᕗᑦ 
ᑐᓗᖅᑕᕈᑕᐅᕐᔪᐊᖅᑐᓂᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, ᐊᒃᑐᐃᔾᔪᑕᐅᓪᓗᑎᒃ 
ᐊᐅᓪᓚᕈᓐᓇᕐᓂᕆᔭᖏᓐᓄᑦ ᐱᔭᕆᐊᖃᓪᓚᕆᒃᑐᓄᑦ ᐃᓂᓄᑦ, ᐃᓚᒋᔭᐅᓪᓗᑎᒃ 
ᒥᑦᑕᕐᕕᑦ ᑲᓇᑕᒥ ᑭᒡᒐᖅᑐᐃᕕᐅᔪᑦ. ᐃᓕᓴᕆᙱᓪᓗᒋᑦ ᐱᓕᕆᐊᕆᙱᓪᓗᒋᓪᓗ 
ᑖᒃᑯᐊ ᐊᒃᑐᐊᖃᑦᑕᐅᑎᔪᑦ ᓈᒻᒪᙱᓪᓕᐅᕈᑎᑦ, ᐱᐅᓯᒋᐊᕋᓱᒃᑐᒋᑦ ᐱᔭᐅᔪᓐᓇᕐᓂᖏᑦ 
ᓈᒻᒪᙱᑐᐃᓐᓇᕆᐊᖃᖅᐳᑦ, ᐱᑕᖃᙱᓐᓂᐅᔪᑦ ᐱᑕᖃᕈᓐᓃᖅᑎᓪᓗᒋᑦ 
ᐃᑲᔪᖅᓱᐃᔾᔪᑎᓄᑦ ᐃᓄᖕᓄᑦ ᐊᔪᕈᑎᓕᖕᓄᑦ. ᑕᐃᒪᐃᒻᒪᑦ, ᑖᒃᑯᐊ ASC−
ᑯᑦ ᐱᐅᓯᖏᑦ ᐊᑑᑎᓕᖕᓂᑦ ᑐᙵᕕᓕᐅᖅᐳᑦ, ᐊᑐᓕᖅᑎᑦᑎᑦᑎᐊᖕᓂᖏᑦ 
ᐊᑐᓕᕐᑎᑦᑎᔭᕆᐊᖃᖅᑐᑦ ᓱᖏᐅᑎᓗᑎᒡᓗ ᓄᓇᓕᖕᓂᑦ ᐊᑐᓪᓚᕆᒃᑐᓂᑦ 
ᐱᐅᓯᕚᓪᓕᕋᓱᒡᓗᒋᑦ ᐊᑐᐃᓐᓇᐅᓂᖏᑦ ᑲᓇᑕᒥᐅᓕᒫᓄᑦ.

ᖃᐅᔨᓴᖅᑕᐅᔪᖅ ᑖᔅᓱᒧᖓ ᐅᓂᒃᑳᓕᐊᒧᑦ ᐱᔭᕆᑐᓚᐅᖅᐳᖅ−ᐊᐱᖅᑯᑎᑦ 
ᐊᔾᔨᒌᙱᑦᑐᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ ᐅᖃᐅᓯᖃᓚᐅᖅᐳᑦ ᐊᒻᒪ ᐅᓄᖅᑐᓂᒃ 
ᐱᓕᕆᐊᒃᑯᒥᒋᔭᐅᔪᓂᒃ. ᐱᕕᒃᓴᖃᑦᑎᐊᙱᓐᓂᖏᓐᓄᑦ, ᖃᐅᔨᓴᖅᑏᑦ 
ᖃᐅᔨᓇᓱᐃᓐᓇᕈᓐᓇᓚᐅᙱᑦᑐᑦ ᐱᔾᔪᑕᐅᔪᓂᑦ. ᐊᒥᓱᑦ ᐅᖃᐅᓯᐅᖃᑦᑕᓚᐅᖅᑐᑦ 
ᑎᑎᖅᑲᓂᑦ ᓄᐊᑦᑎᓂᖕᓂᑦ ᐊᑑᑎᖃᕋᔭᖅᑐᑦ ᖃᐅᔨᓴᒃᑲᓐᓂᖕᓂᖕᓂᑦ.

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ 
ᑲᑐᔾᔨᖃᑎᒌᒃᑯᑦ ᐳᓚᕋᓚᐅᖅᐳᑦ ᑕᒪᐃᓐᓄᑦ 25−ᓄᑦ 
ᓄᓇᓕᖕᓄᑦ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ 
ᑲᔪᓯᑎᑦᑎᔪᒪᓪᓗᑎᒃ ᐱᓕᕆᖃᑎᒌᒡᓗᑎᒃ ᐅᖃᖃᑎᒌᖕᓂᕐᒥᒃ 
ᑲᔪᓯᑎᑦᑎᔪᒪᓪᓗᑎᒡᓗ ᐊᐱᖅᓱᕐᓂᕐᓂᒃ ᒪᓂᒪᑎᑦᑎᓪᓗᑎᒡᓗ ᖃᕆᑕᐅᔭᒃᑯᑦ 
ᐱᓕᕆᖃᑎᒌᖕᓂᕐᓂᒃ ᐃᓂᖃᖅᑎᑦᑎᔪᒪᓪᓗᑎᒃ ᑕᒪᒃᑯᓂᖓ ᐃᓚᐅᔪᒪᓇᔭᖅᑐᓂᒃ 
ᐃᑭᐊᖅᑭᕕᒃᑯᑦ. ᖃᐅᔨᓴᖅᑏᑦ ᐊᐱᖅᓱᓚᐅᖅᑐᑦ 543-ᓂᒃ ᓄᓇᕗᒻᒥᐅᓂᒃ 
ᑲᑎᓪᓗᒋᑦ. ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᓐᓂᒃ ᖃᐅᔨᓴᕐᓂᖅ 
ᐊᐅᓚᑕᐅᓚᐅᖅᑐᖅ, ᐃᓚᐅᔪᓕᒫᑦ ᐱᐊᓂᒃᓯᓚᐅᙱᒃᑲᓗᐊᖅᑎᓪᓗᒋᑦ. ᖃᐅᔨᓴᕐᓂᕐᒧᑦ 
ᐃᓚᐅᖃᑕᐅᓂᖅ ᐃᓱᒪᖅᓲᑕᐅᓚᐅᖅᑐᖅ, ᐊᒥᓱᓪᓗ ᑭᐅᔪᑦ ᓂᕈᐊᓚᐅᖅᑐᑦ. 
ᑕᐃᒪᐃᓐᓂᖓᓄᑦ, ᐱᒻᒪᕆᐅᕗᖅ ᓇᓗᓇᐃᖅᓯᔭᕆᐊᒃᓴᖅ ᐅᑯᐊ ᑭᒡᒐᖅᑐᐃᔪᑦ 
ᓇᓗᕝᕕᕝᕕᑦᑎᓐᓂ ᑭᒡᓕᖃᑐᐃᓐᓇᕆᐊᖃᕐᒪᑕ, ᐳᓴᑐᐃᓐᓇᖏᑦ ᑭᐅᔪᓕᒫᑦ ᓄᓇᓖᑦ 
ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᓐᓂᒃ ᑐᓴᖅᑎᑦᑎᓚᐅᕐᒪᑕ.

ᐅᑭᐅᖓ

ᖃᐅᔨᓴᕐᓂᖅ ᐊᔾᔨᒌᓐᓂᖃᓚᐅᖅᑐᖅ ᐊᕐᕌᒍᖃᑎᒌᓂᑦ ᐃᓚᐅᖃᑕᐅᔪᓂᑦ, 
ᐊᕐᕌᒍᖃᓚᐅᖅᑐᑦ 18-ᒥ 88-ᒧᑦ.

ᐊᔾᔨᙳᐊᖅ 2	 ᐊᔾᔨᙳᐊᖅ 2 ᐃᓚᐅᖃᑕᐅᔪᑦ* ᐅᑭᐅᖏᑎᒍᑦ

ᑕᒪᓐᓇ ᖃᐅᔨᓴᕐᓂᖅ ᐃᓚᐅᑎᑦᑎᓚᐅᖅᐳᖅ ᓇᓂᑐᐃᓐᓈᕐᓂᖏᓐᓂᒃ ᑕᒪᐃᓐᓂᑦ ᐊᔪᖅᑎᑕᐅᙱᑦᑐᓂ ᐊᕐᕌᒍᖃᑎᒌᓂ. ᐊᒥᓱᑎᒍᑦ 
ᖃᐅᔨᓴᖅᑏᑦ ᐊᐱᖅᓱᓚᐅᖅᑐᑦ 2−ᓂᑦ 3−ᓂᒡᓘᓐᓃᑦ ᑭᖑᕚᕇᓂᑦ ᐃᓚᒌᓂᑦ. 

*ᖃᐅᔨᒪᔭᕆᐊᓕᒃ� ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ

20%
18–25 ᐅᑭᐅᖏᑎᒍᑦ

23%
26–35 ᐅᑭᐅᖏᑎᒍᑦ

19%
36–45 ᐅᑭᐅᖏᑎᒍᑦ

17%
46–55 ᐅᑭᐅᖏᑎᒍᑦ

21%
56+ ᐅᑭᐅᖏᑎᒍᑦ

428 ᐃᓚᐅᔪᑦ
86 99 81 72 90

ᐊᔾᔨᙳᐊᖅ 2 ᐃᓚᐅᖃᑕᐅᔪᑦ* ᐅᑭᐅᖏᑎᒍᑦ

﻿ᐊᕐᓇᐅᖕᒪᖔᑦ ᐊᖑᑕᐅᖕᒪᖔ

ᑭᐅᔪᑦ ᐊᕐᓇᐃᑦ ᐊᖑᑏᓪᓗ ᓇᓕᒧᒌᒃᑐᒥᒃ ᐊᕐᓇᖃᓚᐅᖅᐳᑦ, ᐊᒻᒪ ᐅᓄᙱᓪᓗᑎᒃ 
ᐳᓴᖏᑦ ᐃᓕᓐᓂᐊᖃᑕᐅᙱᑦᑐᑦ.

ᐊᔾᔨᙳᐊᖅ 3	ᐃᓚᐅᖃᑕᐅᔪᑦ* ᑭᓲᓂᖏᑎᒍᑦ ᐊᕐᓇᐅᖕᒪᖔᑦ ᐊᖑᑕᐅᖕᒪᖔ

ᐃᓚᐅᖃᑕᐅᓂᖏᑦ ᐊᖑᑎᓂᒃ ᐊᕐᓇᓂᒡᓗ ᐃᓚᐅᖃᑕᐅᓚᐅᖅᑐᑦ ᐊᔾᔨᒌᐸᓗᓚᐅᖅᑐᖅ, ᐊᒥᓲᓂᖅᓴᐅᓗᑎᒃ ᐊᕐᓇᐃᑦ. ᐅᓄᙱᑦᑐᑦ 
ᐳᓴᓐᑎᖏᑦ ᐃᓚᐅᔪᑦ ᓇᓗᓇᐃᖅᓯᕙᙱᑦᑐᖅ ᐊᕐᓇᐅᓂᖓᓂᒃ ᐊᖑᑕᐅᓂᖓᓂᒃᓘᓐᓃᑦ.

*ᖃᐅᔨᒪᔭᕆᐊᓕᒃ: ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ.
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ.

ᐊᕐᓇᐃᑦ
(230 ᐃᓚᐅᔪᑦ)

ᐊᖑᑏᑦ
(193 ᐃᓚᐅᔪᑦ)

ᐃᓚᐅᖃᑕᐅᔪᑦ* 
ᑭᓲᓂᖏᑎᒍᑦ 
ᐊᕐᓇᐅᖕᒪᖔᑦ 
ᐊᖑᑕᐅᖕᒪᖔ

54%

45%

1%
ᓇᓗᓇᐃᖅᓯᕙᙱᑦᑐᖅ
ᐊᕐᓇᐅᓂᖓᓂᒃ

ᐊᖑᑕᐅᓂᖓᓂᒃᓘᓐᓃᑦ
 (4 ᐃᓚᐅᔪᑦ)

﻿ᓄᓇᖃᖅᑳᖅᓯᒪᔪᑦ ᓇᓗᓇᐃᖅᑕᐅᓂᖏᑦ

ᐅᓄᕐᓂᖅᓴᑦ ᐃᓚᐅᖃᑕᐅᔪᖁᑎᕗᑦ (88%), ᖃᐅᔨᓪᓗᑎᒃ ᓇᖕᒥᓂᖅ ᐃᓅᓂᖏᓐᓂᒃ. 
ᑕᒪᓐᓇ ᒪᓕᑉᐳᖅ ᓄᓇᕗᒻᒥ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᓐᓂᑦ. 

﻿ᑲᑎᑎᑕᐅᓯᒪᓂᖓ

ᐃᓚᐅᔪᑦ ᐅᖃᐅᓯᖃᓚᐅᖅᐳᑦ ᐊᔾᔨᒌᙱᑦᑐᓂᒃ ᑲᑎᑎᑕᐅᓯᒪᓂᖏᑕ 
ᖃᓄᐃᓕᖓᓂᖓᓂᒃ, ᐅᓄᕐᓂᖅᓴᐃᑦ ᐃᓚᐅᔪᑦ ᓇᓗᓇᐃᖅᓯᓪᓗᑎᒃ ᐊᐃᑉᐸᖃᙱᑦᑐᖅ 
(38%) ᑭᖑᓂᑦᑎᐊᖓᒍᑦ ᐊᐃᑉᐸᕇᒃ  ᐃᒡᓗᒥᐅᑕᐅᓗᑎᒃ ᑲᑎᑎᑕᐅᓯᒪᙱᑦᑐᖅ (31%). 

ᐊᔾᔨᙳᐊᖅ 5	  ᐃᓚᐅᖃᑕᐅᔪᑦ* ᑲᑎᑎᑕᐅᓯᒪᓂᐅᑉ ᖃᓄᐃᓕᖓᓂᖓ 

*ᖃᐅᔨᒪᔭᕆᐊᓕᒃ: ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ.
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ.

ᐊᔾᔨᙳᐊᖅ 4	ᐃᓚᐅᖃᑕᐅᔪᑦ* ᓄᓇᖃᖅᑳᖅᓯᒪᔪᑦ ᑭᓇᐅᓂᖏᑎᒍᑦ

*ᖃᐅᔨᒪᔭᕆᐊᓕᒃ: ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ.
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ.

88%
ᐃᓄᒃ

1%
ᐊᓪᓚᖓᔪᑦ

2
444 ᐃᓚᐅᔪᑦ

392

11%
ᓄᓇᖃᖅᑳᖅᓯᒪᙱᑦᑐᑦ

50

6%
ᐅᐃᒡᒐᖅᑐᖅ

38%
ᐃᓄᑐᐊᖅ

340 ᐃᓚᐅᔪᑦ

131

22%
ᑲᑎᑎᑕᐅᓯᒪᔪᖅ

74

31%
ᐊᐃᑉᐸᓕᒃ 

ᐃᒡᓗᒥᐅᑕᐅᓗᑎᒃ

107

3%
ᐊᕕᒃᓯᒪᓪᓗᓂ�
ᐊᕕᖅᑐᖅᓯᒪᔪᖅ

9
19

 ᐃᓕᓐᓂᐊᕐᓂᖅ  

ᐃᓕᓐᓂᐊᖃᑕᐅᔪᑦ ᐊᔾᔨᒌᙱᑦᑐᓂᑦ ᐃᓕᓐᓂᐊᖅᓯᒪᓂᖃᓚᐅᖅᑐᑦ, ᐊᒥᓲᓂᖅᓴᐃᑦ 
ᐃᓕᓐᓂᐊᖃᑕᐅᔪᑦ ᓇᓗᓇᐃᖅᓯᓪᓗᑎᑦ ᖃᑦᑏᓐᓇᐅᓂᖅᓴᓂᑦ ᐃᓕᓐᓂᐊᕐᕕᐊᓗᒻᒥᑦ 
ᐃᓕᓐᓂᐊᖅᓯᒪᓂᖏᓐᓂᑦ.

ᐊᔾᔨᙳᐊᖅ 6	 ᐃᓚᐅᖃᑕᐅᔪᑦ* ᐃᓕᓐᓂᐊᕐᓂᒃᑯᑦ ᓇᓃᓐᓂᖏᑦ 

*ᖃᐅᔨᒪᔭᕆᐊᓕᒃ: ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ.
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ.

0 25 50 75 100 125 150

55%

27%

7%

6%

ᖁᑦᑎᓛᒥᑦ ᑐᙶᓃᑐᑦ

ᐃᓕᓐᓂᐊᕌᓂᒍᓯᐊᖅ

ᓯᓚᑦᑐᖅᓴᕐᕕᒡᔪᐊᕐᒥ 

ᐃᓕᓐᓂᐊᕈᑎᑖᕐᓂᕐᒧᑦ

ᖁᑦᑎᓂᖅᓴᓄᑦ ᐃᓕᓴᕕᒃ

ᐃᓚᖏᑦ ᓯᓚᑦᑐᖅᓴᕐᕖᑦ

ᓯᓚᑦᑐᖅᓴᕐᕕᖕᒥ ᐊᓂᒍᐃᔾᔪᑎ

ᐱᔭᕇᖅᓯᔾᔪᓯᐊᖅ ᓯᕗᓪᓕᖅ 4%

1%

ᖃᔅᓯᐅᓂᖏᑦ ᐃᓚᐅᔪᑦ

ᐊᔾᔨᙳᐊᖅ 7	 ᐃᓚᐅᖃᑕᐅᔪᑦ* ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑎᒍᑦ

ᑖᓐᓇ ᑕᒻᒪᖓᑐᐃᓐᓇᕆᐊᓕᒃ ᐊᒃᑐᐊᓂᖃᕐᓗᓂ ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᓐᓂ, ᐅᓄᖅᑐᑦ ᑭᐅᔪᑦ ᓇᓗᓕᓚᐅᕐᒪᑕ ᖃᓄᖅ 
ᑐᑭᖃᖅᑎᑦᑎᔪᓐᓇᕐᒪᖔᑦ “ᐃᒡᓗᒥ”.

*ᖃᐅᔨᒪᔭᕆᐊᓕᒃ: ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ.
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ.

 ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑦ

ᐊᔾᔨᒌᖏᑦᑐᑦ ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑦᑕᑯᒃᓴᐅᓚᐅᖅᑐᑦ ᖃᐅᔨᓴᖅᑕᐅᔪᒥᑦ, 
ᐊᖏᓛᒥᑦ ᐳᓴᓐᑎᖓᓂ ᐅᓂᒃᑳᖅᓱᑎᒃ ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᓐᓂᑦ 
$20,000/ᐊᕐᕌᒍᒧᑦ. ᖃᐅᔨᒪᔭᐅᔭᕆᐊᖃᕐᒥᔪᖅ ᖃᔅᓯᑲᓪᓚᑦ ᑲᑎᒪᖃᑕᐅᔪᑦ 
ᓇᓗᓕᐅᒪᓂᖏᓐᓂᒃ ᑖᒃᑯᓂᖓ ᐊᐱᖅᑯᑎᓂᒃ ᐃᒡᓗᒥᐅᖃᑎᒌᑦ ᐃᓚᓕᐅᔾᔨᔪᓐᓇᕐᒪᑕ 
ᖃᔅᓯᑲᓪᓚᖕᓂᒃ ᖃᑕᙳᑎᖏᓐᓂᒃ ᐊᒻᒪ ᐱᖃᓐᓇᕆᔭᖏᓐᓂᒃ.

ᑲᑎᓪᓗᒋᑦ ᐃᓚᐅᖃᑕᐅᔪᑦ = 220

$20,000
ᑐᖔᓂ

$20,000–
$34,999

$35,000–
$49,999

$50,000–
$74,999

$75,000–
$99,999

$100,000
ᐅᖓᑖᓂ

 ᐃᖅᑲᓇᐃᔮᖃᕐᓂᖅ

313−ᐸᓗᐃᑦ ᐃᓚᐅᔪᑦ ᐅᖃᐅᓯᖃᓚᐅᖅᐳᑦ ᐃᖅᑲᓇᐃᔭᕐᓂᕆᔭᖓᑕ 
ᖃᓄᐃᓕᖓᓂᖓᓂᒃ. ᐊᖏᔪᖅ ᐳᓴᓐᑎᖓ (31%) ᑐᓴᖅᑎᑦᑎᓪᓗᓂ 
ᐃᖅᑲᓇᐃᔭᖃᑦᑕᕐᓂᖓᓂᒃ ᐅᓪᓗᓕᒫᖅ. ᐊᖏᔪᑲᓪᓚᒃ ᐳᓴᓐᑎᖓ (21%), 
ᐅᖃᐅᓯᐅᓚᐅᖅᑐᖅ ᐃᖅᑲᓇᐃᔭᕈᓐᓇᖏᓐᓂᕋᖅᑕᐅᓪᓗᓂ.

ᐊᔾᔨᙳᐊᖅ 8	 ᐃᓚᐅᖃᑕᐅᔪᑦ* ᐃᖅᑲᓇᐃᔮᑉ ᖃᓄᐃᓕᖓᓂᖓᑎᒍᑦ 

*ᖃᐅᔨᒪᔭᕆᐊᓕᒃ: ᐃᓚᐅᓂᖅ ᓇᒦᓐᓂᖏᓐᓂᒃ ᖃᐅᔨᓴᕐᓂᖅ ᐃᓱᒪᖅᓲᑕᐅᓚᐅᖅᑐᖅ.
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᓇᒧᙵᖅᐸᓪᓕᐊᓂᖏᓐᓂᒃ ᑐᑭᓯᒋᐊᒐᒃᓴᓂᒃ ᑕᐃᒃᑯᓄᖓ ᐃᓚᐅᔪᒪᔪᓄᑦ.

ᐅᓪᓘᑉ ᐃᓚᐃᓐᓇᖓᓄᑦ
(50 ᐃᓚᐅᔪᑦ)

ᐃᖅᑲᓇᐃᔭᙱᑦᑐᑦ 
ᐊᒻᒪ ᐱᓕᕆᐊᒃᓴᖅᓯᐅᖅᑐᑦ

(42 ᐃᓚᐅᔪᑦ)

ᐅᓪᓗᓕᒫᖅ
(118 ᐃᓚᐅᔪᑦ)

ᐃᖅᑲᓇᐃᔭᙱᑦᑐᑦ 
ᐊᒻᒪ ᐱᓕᕆᐊᒃᓴᖅᓯᐅᙱᑦᑐᑦ

(23 ᐃᓚᐅᔪᑦ)

ᐃᓕᓐᓂᐊᖅᑎ
(9 ᐃᓚᐅᔪᑦ)

ᐃᓐᓇᐅᓕᕐᓂᕐᒧᑦ ᓄᖅᑲᖅᑐᖅ
(5 ᐃᓚᐅᔪᑦ)

ᐃᓚᐅᖃᑕᐅᔪᑦ 
ᐃᖅᑲᓇᐃᔮᑉ 

ᖃᓄᐃᓕᖓᓂᖓᑎᒍᑦ

ᐃᖅᑲᓇᐃᔭᕈᓐᓇᙱᑦᑐᖅ
(66 ᐃᓚᐅᔪᑦ)

38%

16%
13%

7%

2%
3%

21%



36� ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᑯᐊ ᐅᖃᐅᓯᐅᓚᐅᖅᑐᑦ ᐃᓚᓕᐅᔾᔨᕗᑦ ᐃᓱᒪᒋᔭᓂᑦ ᐊᐱᖅᓱᖅᑕᐅᔪᓂᑦ 
ᑲᑎᙵᐅᖅᑐᓂᒡᓗ ᐅᖃᖃᑎᖃᖕᓂᖕᓂᑦ ᓄᓇᕗᒻᒥᐅᓂᑦ. 

ᖃᐅᔨᔭᐅᔪᑦ ᐃᓚᓕᐅᔾᔨᕗᑦᐃᓚᐅᔪᑦ ᑭᐅᔾᔪᑎᖏᓐᓂᒃ 7-ᓂᒃ ᓯᕗᓪᓕᐅᑎᑕᐅᔪᒪᔪᓂᒃ 
ᐊᑐᐃᓐᓇᐅᔪᓄᑦ ᒪᓕᒃᑕᐅᕙᒃᑐᓄᑦ ᑲᓇᑕᒥ, ᐅᑯᓂᖓᓗ; ᐃᖅᑲᓇᐃᔭᕐᓂᖅ, 
ᐊᕙᑎᓕᐅᕐᓂᖅ, ᑐᓴᐅᒪᖃᑦᑕᐅᑎᓂᖅ, ᓂᐅᕕᖃᑦᑕᕐᓂᖅ, ᐱᓕᕆᐊᒃᓴᑦ 
ᐱᔨᑦᑎᕋᐅᑎᓪᓗ, ᑐᓴᐅᒪᔾᔪᑎᒃᓴᑦ ᑐᓴᐅᒪᔪᓕᕆᔾᔪᑎᓪᓗ ᖃᕆᑕᐅᔭᓕᕆᔾᔪᑎᑦ, 
ᐃᖏᕐᕋᔪᓕᕆᓂᕐᓗ. ᑖᒃᑯᐊ ᒪᓕᒃᑕᐅᕙᒃᑐᑦ ᓇᓗᓇᐃᖅᑕᐅᓯᒪᒃᑲᓐᓂᖅᐳᑦ ᐅᐃᒍᖓ 
B−ᒥ. 

ᑖᓐᓇ ᐱᓕᕆᐊᖅ ᓇᓗᓇᐃᖅᓯᔪᒪᖕᒪᑦ ᐅᐱᒋᓗᒋᓪᓗ ᑕᐅᑐᖅᑰᖅᑕᐅᔪᑦ ᓄᓇᕗᒥᐅᓄᑦ 
ᑎᒥᒥᒍᑦ ᐊᔪᕈᑎᓕᖕᓄᑦ, ᑖᓐᓇ ᐅᖃᐅᓯᐅᓂᐊᖅᑐᖅ ᑕᑯᒃᓴᐅᑎᑦᑎᓂᐊᖅᐳᖅ 
ᐊᒥᓱᓂᒃ ᐅᖃᐅᓯᐅᔪᓂᒃ ᑭᐅᔪᓂᒃ. 

ᖃᐅᔨᔾᔪᑕᐅᔪᑦ ᖃᐅᔨᓴᕐᓂᕐᒧᑦ ᐃᓚᐅᔪᓂᑦ ᐱᒻᒪᕆᐊᓘᕗᑦ ᑐᑭᓯᐅᒪᓂᕐᒥᒃ 
ᑭᓱᓂᒃ ᐱᔭᕆᐊᖃᖅᑐᖃᕐᒪᖔᑦ ᓴᖅᑭᑎᑦᑎᓂᐊᕐᓗᓂ ᑲᔪᓯᑎᑦᑎᓂᐊᕐᓗᓂᓗ 
ᐊᑕᖐᑦᑎᐊᖅᑐᒥᒃ ᐊᑐᖅᑕᐅᔪᓐᓇᖅᑐᒥᒃ ᐃᓚᐅᑎᑦᑎᔪᒥᒡᓗ ᓄᓇᕗᒻᒥ. 
ᐊᒥᓱᑦ ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ ᓄᓇᓕᖏᑦ ᐱᖁᑎᒋᔭᐅᓂᖏᓐᓂᒃ 
ᑲᒪᒋᔭᐅᑦᑎᐊᕐᓂᖏᓐᓂᒡᓗ. ᑐᓴᖅᑎᑦᑎᓚᐅᖅᐳᑦ ᑕᐅᑐᖅᑰᖅᑕᐅᔪᒥᒃ 
ᖃᓄᐃᙱᑦᑎᐊᖅᑐᓂᒃ ᐊᒻᒪ ᐊᑐᐃᓐᓇᐅᔪᓂᒃ ᓄᓇᓕᖕᓂ ᑕᒪᐃᓐᓄᑦ, 
ᓇᓗᓇᐃᖅᓯᓪᓗᑎᒃ ᐱᐅᓯᒋᐊᖅᑕᐅᔪᑦ ᐊᐅᓚᔪᓐᓇᐅᑎᓄᑦ ᐃᑲᔫᑕᐅᓂᐊᕐᓂᖏᓐᓂᒃ 
ᓄᓇᕗᒥᐅᓄᑦ ᐊᓂᒍᖅᑕᐅᓇᓱᒃᑎᓪᓗᒍ ᑕᐅᑐᖅᑰᖅᑕᐅᔪᖅ ᐃᓚᓕᐅᔾᔭᐅᓗᓂ. 

ᑲᓇᑕ ᐱᕚᓪᓕᕈᑎᖃᕋᔭᖅᑐᖅ ᐊᑐᐃᓐᓇᐅᓂᕐᒧᑦ ᒪᓕᑦᑕᐅᒋᐊᖃᖅᑐᓂᑦ 
ᑐᙵᓇᕐᓂᕐᒥᑦ ᐃᓚᓕᐅᔾᔨᓂᕐᒥᓪᓗ ᓄᓇᕗᒻᒥ 25-ᓂ ᓄᓇᓕᓐᓂᑦ. 



ᑕᒪᑐᒪ ᖃᐅᔨᓴᕐᓂᐅᑉ ᒥᒃᓵᓄᑦ
ᐊᕐᕌᒍᑦ ᐱᖓᓱᑦ ᐅᖓᑖᓄᑦ, 25−
ᓄᑦ ᓄᓇᓕᖕᓄᑦ ᐳᓛᕆᐊᓚᐅᖅᐳᒍᑦ 
ᐊᒻᒪ 543-ᓂᒃ ᓄᓇᕗᒻᒥᐅᓂᒃ 
ᐅᖃᖃᑎᖃᓚᐅᖅᐳᒍᑦ ᐊᑐᐃᓐᓇᐅᓂᐅᑉ 
ᒥᒃᓵᓄᑦ.

ᐅᖃᖃᑎᒌᓚᐅᖅᑐᑦ ᑲᑎᙵᐅᖅᑐᑦ 
(ᐅᖃᖃᑎᒌᑦᓱᑎᒃ ᐊᑕᐅᑦᑎᒃᑯᑦ), 
ᐃᓄᑑᖃᑎᖃᖅᓱᑎᓪᓗ ᐊᐱᖅᓱᕐᓂᕐᒥᑦ.

ᓄᓇᕗᒻᒥᐅᑦ ᐅᖃᖃᑎᒋᓚᐅᖅᐸᕗᑦ ᐅᑭᐅᓖᑦ 
18-ᒥᑦ 88-ᒧᑦ, ᐊᕐᓇᐃᑦ/ᐊᖑᑎᑦ.

88% ᐃᓚᐅᔪᑦ ᐃᓅᓚᐅᖅᑐᑦ (ᐃᓄᐃᑦ).

81%
ᐅᖃᐅᓯᖃᓚᐅᖅᑐᑦ 
ᐃᖏᕐᕋᔪᓕᕆᓂᕐᒥᑦ, 
ᑕᒪᓐᓇ ᐱᒻᒪᕆᐅᓛᖑᑎᓪᓗᒍ 
ᓄᓇᕗᒻᒥᐅᓄᑦ.
80% ᐅᖃᐅᓯᖃᓚᐅᖅᑐᑦ ᐊᑐᐃᓐᓇᐅᔪᓂᑦ 
ᐱᐅᔪᓂᓪᓗ ᐱᓕᕆᐊᓂᑦ ᐱᔨᑦᓯᕋᕐᓂᕐᒥᓪᓗ 
ᐱᔾᔪᑕᐅᑦᓱᓂ. 

“	ᐅᓄᙱᑦᑐᑦ ᓄᓇᓕᖕᒥᐅᑦ ᑎᒥᒥᒍᑦ ᐊᔪᕈᑎᓖᑦ 
ᐃᓚᐅᖃᑕᐅᑦᑎᐊᕈᓐᓇᖅᑐᑦ ᓄᓇᓕᖕᓂ. ᐋᒃᑲ, ᑕᐃᒃᑯᐊ 
ᑎᒥᒥᒍᑦ ᐊᔪᕈᑎᓖᑦ ᐃᓚᐅᕙᙱᒻᒪᕆᖅᑰᖅᑐᑦ ᑭᓱᑐᐃᓐᓇᕐᒧᑦ... 
ᐃᖏᕐᕋᔾᔪᑎᖃᖏᑦᑐᑦ [ᐊᒻᒪᓗ] ᐃᓐᓇᑐᖃᐃᑦ ᐱᓱᒍᓐᓇᑎᐊᖅᑐᑦ... 
ᐃᓐᓇᒃᑯᕕᖃᕆᐊᖃᖅᑐᒍᑦ ᕙᓯᒥᒃ.”

ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖓ | ᓯᕗᕙᖅᑎᑦᓯᓂᖅ  ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ  ᐊᖅᑯᑕᐅᓗᓂ  ᐃᓄᐃᑦ  ᖃᐅᔨᒪᔭᑐᖃᖏᑦ



7
ᐃᖅᑲᓇᐃᔮᖃᕐᓂᖅ
ᓄᓇᕗᒻᒥᐅᑦ ᐊᑐᖅᐸᒃᐳᑦ ᐊᔭᖅᑭᑦᑕᕈᑎᓂᒃ 
ᐃᖅᑲᓇᐃᔭᕐᓂᕐᒧᑦ, ᓲᕐᓗ ᑕᓗᕈᒃᑯᑎᓂᖅ ᐱᔾᔪᑎᖃᕐᓗᓂ 
ᑎᒥᒥᒍᑦ ᐊᔪᕈᑎᓕᖕᓂᒃ ᐅᔾᔨᕆᔭᖃᑦᑎᐊᙱᓐᓂᕐᓗ 
ᐃᖅᑲᓇᐃᔭᕐᕕᒋᔭᐅᔪᓂ ᐃᓂᒋᔭᐅᕙᒃᑐᓂᒃ.

53%−ᐸᓗᐃᑦ ᐃᓚᐅᔪᑦ ᐱᔭᕇᖅᓯᓚᐅᖅᑐᑦ 
ᖃᐅᔨᓴᕐᓂᕆᔭᐅᔪᒥᒃ, ᓇᓗᓇᐃᖅᓯᓪᓗᑎᒃ ᐃᓚᐅᓂᕐᒥᓂᒃ 
ᐅᓪᓗᓕᒫᖅ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓄᑦ 
ᐃᖅᑲᓇᐃᔭᕐᓂᕐᒥᒃ. ᐱᓕᕆᐊᖅ ᓇᓗᓇᐃᖅᑕᐅᓚᐅᖅᑐᖅ 
ᐅᑯᓄᖓ ᐊᒥᓱᑦ ᖁᕕᐊᓇᖅᑐᑦ ᐊᒻᒪ ᑲᔪᓯᑦᑎᐊᖅᑐᑦ.

ᓴᓇᔭᐅᓯᒪᔪᖅ ᐊᕙᑎᖓ
ᓄᓇᕗᒻᒥᐅᑦ ᐊᑦᑕᕐᓇᙱᑦᑐᒥᑦ ᐊᒻᒪ 
ᐅᐸᒃᑕᐅᔪᓐᓇᖅᑐᓂᑦ ᐃᒡᓗᑖᕈᒪᕗᑦ ᐊᒻᒪ ᑭᒃᑯᑐᐃᓐᓇᓄᑦ 
ᐃᓂᒃᓴᓂᑦ. ᓄᑖᓂᒃ ᐃᒡᓗᕐᔪᐊᓂᒃ ᐱᔪᒪᔪᑦ 
ᐃᓚᐅᖁᓪᓗᒋᑦ ᐊᔭᐅᕐᕖᑦ, ᐊᖏᓂᖅᓴᑦ ᐹᑦ, ᐅᐸᒐᒃᓴᐅᔪᑦ 
ᐊᓇᕐᕖᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᔾᔨᕐᓇᕐᓂᐅᔪᑦ.

ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ, ᐱᓗᐊᙳᐊᖅᓱᓂ 
ᑭᐱᙳᐃᔭᕐᓂᕐᒧᑦ ᓯᓚᒥᓗ ᐃᓂᒋᔭᐅᕙᒃᑐᑦ, 
ᐊᑐᖅᑕᐅᔪᓐᓇᙱᓚᑦ. ᓄᓇᕗᒻᒥᐅᑦ ᐱᐅᓯᕚᓪᓕᖁᔨᖕᒪᑕ 
ᖁᕕᐊᒋᔪᓐᓇᕐᓗᓂᔾᔪᒃ ᕿᑎᖕᓂᖕᓂᑦ ᓄᓇᐃᓐᓇᖕᒥᓪᓗ 
ᖃᓄᐃᓕᐅᕈᓘᔭᖕᓂᖕᓂᑦ.

ᑐᓴᐅᒪᖃᑦᑕᐅᑎᓂᖅ
ᐱᐅᓯᒋᐊᖅᑕᐅᔪᑦ ᑐᓴᐅᒪᖃᑦᑕᐅᑎᓃᑦ 
ᐱᔨᑦᑎᕋᖅᑎᐅᔪᓂᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 
ᐱᔪᒥᒋᔭᐅᔪᑦ. ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᐳᑦ 
ᐊᔪᕐᓇᖅᑐᖅᓯᐅᕐᓂᖏᓐᓂᒃ ᐃᑲᔫᓯᐊᓂᒃ 
ᐊᒻᒪ ᐱᔨᑦᑎᕋᐅᑎᓂᒃ ᓲᖃᐃᒻᒪ ᐱᓕᕆᔾᔪᓯᑦ 
ᑐᑭᓯᓇᙱᓐᓂᖏᓐᓄᑦ. ᐊᑐᖅᑕᐅᔪᓐᓇᖅᑐᑦ 
ᑕᑯᒃᓴᐅᑦᑎᐊᖅᑐᓪᓗ ᐊᑐᖅᑕᐅᕙᒃᑐᑦ ᐊᑐᖅᑎᑦᑎᕙᒃᑐᑦ 
ᑐᑭᓯᓇᑦᑎᐊᖅᑐᓂᒃ ᐅᖃᐅᓯᕐᓂᒃ ᐱᔭᐅᔭᕆᐊᖃᖅᐳᑦ.

ᓂᐅᕕᖃᑦᑕᕐᓂᖅ
ᐃᓚᐅᔪᑦ ᑭᒡᒐᖅᑐᐃᓂᖅᓴᐅᔪᒪᕗᑦ ᐃᓄᖕᓂᒃ 
ᑎᒥᒥᒍᑦ ᐊᔪᕈᑎᓕᖕᓂᒃ ᐃᓱᒪᓕᐅᕆᑎᓪᓗᒋᑦ 
ᐊᒻᒪ ᑕᑯᒃᓴᐅᓂᖅᓴᐅᓕᕐᓗᑎᒃ ᖃᓄᖅ ᑮᓇᐅᔭᑦ 
ᓴᓂᕐᕙᒃᑕᐅᖃᑦᑕᕐᒪᖔᑕ.

ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ
ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᓄᓇᕗᒻᒥ ᐱᓕᕆᐊᒃᓴᓂᑦ 
ᐱᔨᑦᑎᕋᐅᑎᓂᒡᓗ ᐱᔪᒪᔪᑦ ᐱᔭᕆᐊᖃᖅᑕᖏᓐᓂᑦ 
ᐃᓱᒪᒋᓪᓗᓂᔾᔪᒃ, ᐊᒻᒪᓗ ᒪᓂᒪᑎᑕᐅᕙᒃᐳᑦ 
ᐊᕗᖓᑲᓪᓚᒃ.

ᓄᓇᕗᒻᒥᐅᑦ ᕿᓂᕐᒪᑕ ᐱᕕᒃᓴᓂᒃ ᐃᓚᐅᔪᓐᓇᕐᓂᕐᒥᒃ 
ᐊᖑᓇᓱᖕᓂᕐᒥᒃ, ᒥᖅᓱᕐᓂᕐᒥᒃ, ᓄᓇᓕᖕᓂᓗ 
ᐱᙳᐊᕈᓯᕐᓂᒃ.

ᑐᑭᓯᒋᐊᕈᑎᓄᑦ ᑐᓴᐅᒪᖃᑎᒌᒍᑎᓄᓪᓗ 
ᐱᓕᕆᔾᔪᑏᑦ
ᐊᑭᑐᓗᐊᙱᑦᑐᒃᑯᑦ ᐊᑐᕈᓐᓇᑦᑎᐊᖅᑐᒃᑯᓪᓗ 
ᐃᑭᐊᖅᑭᕕᒃᑰᕈᓐᓇᐅᑎᖃᕆᐊᖃᖅᑐᑦ ᓄᓇᕗᒻᒥ 
ᐱᓕᕆᐊᒃᓴᓄᑦ, ᐱᔨᑦᑎᕋᐅᑎᓄᑦ, ᐃᓕᓐᓂᐊᕐᓂᕐᒧᑦ, 
ᐃᖅᑲᓇᐃᔮᒃᓴᓄᓪᓗ. 

ᐃᖏᕐᕋᔾᔪᑎᓄᑦ
ᓄᓇᕗᒻᒥ 25−ᓂᑦ ᓄᓇᓕᖕᓂᑦ 
ᐃᖏᕐᕋᔾᔪᑎᒃᓴᖃᑦᑎᐊᙱᒻᒪᑕ. 
ᐅᖃᐅᓯᐅᓪᓗᐊᑕᓚᐅᖅᑐᖅ ᐃᓱᒫᓘᑕᐅᓪᓗᓂ

ᐊᐱᖅᓱᖅᑎᓪᓗᑕ ᐊᒻᒪ ᐱᓕᕆᐊᖃᖅᑎᓂᑦ. ᓄᓇᕗᒻᒥᐅᑦ 
ᐊᑭᑐᓗᐊᙱᑦᑐᓂᑦ ᐊᑐᐃᓐᓇᐅᔪᓂᒡᓗ ᑭᒃᑯᓕᒫᓄᑦ 
ᐃᖏᕐᕋᔾᔪᑎᓂᑦ ᐊᑐᐃᓐᓇᖅᑕᖃᖁᔨᖕᒪᑕ ᐃᓐᓇᖕᓄᑦ 
ᐃᓄᓐᓄᓪᓗ ᑎᒥᒥᒍᑦ ᐊᔪᕈᑎᓕᖕᓄᑦ.

ᖃᐅᔨᓴᕐᕕᐅᓂᐊᖅᑐᑦ ᐱᔾᔪᑎᖃᓗᐊᖅᑐᑦ 
ᐊᑐᐃᓐᓇᖃᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓄᑦ 
ᑲᓇᑕᒥ ᓯᕗᓪᓕᐅᑎᔪᒪᔭᖏᓐᓂᒃ:

ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖓ | ᓯᕗᕙᖅᑎᑦᓯᓂᖅ  ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ  ᐊᖅᑯᑕᐅᓗᓂ  ᐃᓄᐃᑦ  ᖃᐅᔨᒪᔭᑐᖃᖏᑦ

﻿ᐃᖅᑲᓇᐃᔮᖃᕐᓂᖅ

ᑲᓇᑕᐅᑉ ᐱᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓕᖓ 
ᐃᖅᑲᓇᐃᔭᕐᓂᕐᒧᑦ ᐅᖃᐅᓯᖃᖅᑐᖅ ᑐᓗᖅᑕᕈᑕᐅᔪᓂᑦ 
ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐃᖅᑲᓇᐃᔭᖅᑎᓪᓗᒋᑦ.

ᒫᓐᓇᐅᔪᖅ ᑎᑎᕋᖅᑕᐅᒋᐊᖓᖅᑐᖅᒥ, ᑖᓐᓇ 
ᒪᓕᑦᑕᐅᒋᐊᖃᖅᑐᖅ ᓇᓗᓇᐃᔭᐃᔪᖅ 
ᐱᔭᕆᐊᖃᕐᓂᖏᓐᓂᑦ ᑲᑐᔾᔨᖃᑎᒌᑦ 
ᐱᕙᓪᓕᐊᑎᑦᓯᓂᕐᒥᑦ ᐊᑕᖐᑦᑎᐊᖅᑐᓂᑦ 
ᐊᑐᖅᑕᐅᖃᑦᑕᖅᑐᓂᑦ, ᐊᑐᐊᒐᕐᓂᑦ, 
ᐱᓕᕆᔾᔪᓯᕐᓂᓪᓗ ᐃᑲᔪᖅᑐᖅᑐᓂᑦ ᐱᔪᓐᓇᕐᓂᕐᒥᑦ 
ᐃᓚᒋᔭᐅᑎᑦᓯᓂᕐᒥᓪᓗ. ᓇᓗᓇᐃᖅᓯᓲᖑᖕᒪᑦ 
ᓯᕗᓕᖅᑎᐅᓂᕐᒧᑦ ᐊᖏᖅᓯᒪᓂᖏᓐᓂᒃ, 
ᐆᒃᑐᕋᒐᒃᓴᐅᔪᓂᒃ ᑎᑭᑕᐅᓇᓱᐊᖅᑐᓂᒃ, 
ᐊᒻᒪᓗ ᑐᑭᓯᓇᑦᑎᐊᖅᑐᓂᒃ ᐱᓕᕆᐊᒃᓴᓂᒃ 
ᑲᔪᓯᑎᑦᑎᓂᕐᒧᑦ ᐃᑲᔪᖅᓱᐃᔪᒥᒃ ᐃᖅᑲᓇᐃᔭᕐᕕᖕᒥ 
ᐃᓕᖅᑯᓯᐅᔪᒥᒃ. ᐊᒻᒪᓗᒃᑲᓐᓂᖅᑕᐅᖅ, ᑭᒡᒐᖅᑐᐃᕗᖅ 
ᐊᑐᓕᖅᑎᑦᑎᓂᕐᒥᒃ ᑎᒥᒥᒍᑦ ᐊᔪᕈᑎᓕᖕᓄᑦ 
ᐊᐅᓚᑦᑎᔾᔪᑕᐅᕙᒃᑐᓂᒃ ᑭᐅᓯᔪᒪᓪᓗᑎᒃ ᐃᓂᖃᕐᓂᕐᒧᑦ 
ᐱᔭᐅᔭᕆᐊᓕᖕᓂᒃ ᑲᔪᓯᓂᖃᑦᑎᐊᖅᑐᒃᑯᑦ.i 

ᑎᑎᕋᖅᑕᐅᒋᐊᖓᖅᑐᖅ ᒪᓕᑦᑕᐅᒋᐊᖃᖅᑐᖅ 
ᑐᕌᒐᖃᖅᑐᖅ;

	■ ᓇᓗᓇᐃᖅᓯᓂᕐᒥᑦ ᐊᑐᖅᑕᐅᔪᓐᓇᖅᑐᓂᑦ 
ᑐᑭᓯᒋᐊᕈᑎᓂᑦ ᑐᔪᕐᒥᕕᓐᓂᑦ 
ᐱᓕᒻᒪᑦᓴᕐᓂᕐᒧᓪᓗ ᐱᕕᖃᕐᓂᐅᔪᓂᑦ 
ᑲᒪᒋᔭᖃᕐᓂᕐᒥᑦ ᐃᓚᓕᐅᔾᔨᓂᕐᒥᑦ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐱᓕᕆᔾᔪᓯᕐᓂᑦ ᖃᓄᐃᓕᐅᕈᑕᐅᔪᒪᔪᓂᓪᓗ 
ᐃᖅᑲᓇᐃᔮᓂᑦ ᐱᓯᒪᑦᓯᓂᕐᒧᑦ.

	■ ᐋᖅᑭᒃᓱᐃᕙᓪᓕᐊᓂᖅ 
ᐊᑐᐊᒐᕐᓂᒃ ᐊᑐᖅᑕᐅᕙᒃᑐᓂᒡᓗ 

i	 Accessibility Standards Canada. (n.d.). CAN-
ASC-1.1 Draft standard on employment. https://
accessible.canada.ca/can-asc-1-1 

“	[ᐃᖅᑲᓇᐃᔭᕐᕕᐅᔪᑦ] ᐃᑲᔪᖅᑐᐃᔪᓐᓇᖅᐳᑦ 
ᒪᓂᒪᑎᑦᑎᓗᑎᒃ ᐃᓂᒃᓴᒃᑲᓐᓂᕐᓂᒃ, ᓲᕐᓗ 
ᐱᑎᑦᑎᕙᒡᓗᑎᒃ ᐊᔪᕈᓐᓃᖅᓴᕐᓂᕐᒥᒃ 
ᐃᑲᔪᖅᑐᐃᓂᕐᒥᒡᓗ. ᑕᐃᒪᐃᒻᒪᑦ 
ᐊᒥᓱᐃᖅᓱᖅᓱᑎᒃ ᐃᓄᐃᑦ ᑐᓂᔭᐅᕙᙱᒻᒪᑕ 
ᐱᔭᕆᐊᖃᖅᑕᒥᓂᒃ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᐄᑕᐅᑉ ᐃᖅᑲᓇᐃᔮᖓ

ᐄᑕ ᐃᖅᑲᓇᐃᔭᖅᑐᖅ ᓂᐅᕕᕐᕕᖕᒥ.

ᐃᖅᑲᓇᐃᔭᖃᑎᖏᑦ ᑲᐃᓪᓗᐊᕈᑎᒥ 
ᐊᐳᑎᖃᖏᑎᑦᑎᓲᑦ ᓂᓚᖃᖅᑎᑎᓪᓗᒋᓪᓗ, ᐊᒻᒪᓗ 
ᐊᖏᔪᖅ ᓵᖓ ᓈᒻᒪᑦᓴᖅᑐᖅ ᐊᔭᐅᕈᑎᖓᓄᑦ.

ᐄᑕ ᐋᓐᓂᐊᓕᖃᑦᑕᖅᑐᖅ ᐋᓐᓂᐊᓗᐊᖅᑎᓪᓗᒍ. 
ᐊᐅᓚᑦᑎᔨᒋᔭᖓ ᑐᑭᓯᐅᒪᔪᖅ ᑖᓐᓇ 
ᑐᔪᕐᒥᕕᐅᓂᖓᓂᒃ. 

ᐄᑕ ᐃᖅᑲᓇᐃᔮᒥᓂᒃ ᐱᐅᒃᓴᖅᐳᖅ ᐊᐅᓚᑦᑎᔨᖓᓗ 
ᐅᖃᖃᑎᖃᖁᓪᓗᓂᐅᒃ ᖁᕝᕙᕆᐊᖅᑎᑕᐅᓂᐅᑉ 
ᒥᒃᓵᓄᑦ

ᑎᑎᕋᐅᔭᖅᓯᒪᔪᖅ 9 ᐄᑕᐅᑉ ᐃᖅᑲᓇᐃᔮᖓ

ᐄᑕ ᐊᑐᕐᓂᑯᖃᕐᓂᖅ ᑕᑯᒃᓴᐅᑎᑕᐅᕗᑦ ᐊᒥᖅᑳᕈᑕᐅᔪᓂᒃ 
ᑕᒪᑐᒧᖓ ᖃᐅᔨᓴᕐᓂᕆᔭᐅᔪᒧᑦ. ᒪᓕᒡᓗᒍ ᐅᓂᒃᑳᖓ.

“ᐃᓄᐃᑦ ᐱᐅᒃᓴᖅᑐᑦ, ᐃᓱᒪᒋᔭᖃᖅᑐᑦ ᑎᒥᒥᒍᑦ 
ᐊᔪᕈᑎᓕᖕᓂᑦ ᖃᓄᐃᓕᐅᕈᓐᓇᙱᒻᒪᖔᑕᓗ. ᑭᓯᐊᓂ 
ᐃᑲᔪᖅᑕᐅᑲᓐᓂᕆᐊᓖᑦ ᐃᑲᔪᖅᑐᖅᑕᐅᑲᓐᓂᕐᓂᕐᒧᑦ 
ᑕᐃᒪᐃᑦᑕᖅᑯᓪᓗ, ᖃᐅᔨᒪᔪᓯ, ᖃᓄᐃᓕᐅᕈᓐᓇᖅᑐᑦ 
ᖃᓄᑐᐃᓐᓇᖅ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᐃᓂᖃᖅᑎᑦᑎᔪᒪᓂᕐᒧᑦ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ.

	■ ᐅᔾᔨᕐᓇᖅᓯᑎᑦᑎᓂᖅ ᐊᔾᔨᒌᒃᑎᑦᑎᓂᕐᒧᑦ ᐱᕕᒃᓴᓂᒃ 
ᐱᓕᕆᔨᓪᓚᕆᐅᓂᕐᒧᑦ ᐊᖏᒡᓕᕙᓪᓕᐊᓂᕐᒧᑦ ᓯᕗᒻᒧᐊᖅᐸᓪᓕᐊᓂᕐᒧᓪᓗ.

ᒪᓕᒃᑕᐅᒋᐊᖃᖅᑐᖅ ᐱᔾᔪᑎᖃᓗᐊᖅᑐᖅ ᓴᖅᑭᑦᑎᓇᓱᒃᑎᓪᓗᒋᑦ ᐃᖅᑲᓇᐃᔮᒃᓴᓄᑦ 
ᐊᒃᓱᕉᑕᐅᓲᓂᒃ ᖃᐅᔨᔭᐅᖃᑦᑕᖅᓯᒪᔪᓂᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᐱᕐᔪᐊᖑᓗᐊᖅᐳᖅ ᐊᕕᒃᑐᖅᓯᒪᔪᓂᒃ ᓲᕐᓗ ᓄᓇᕗᒻᒥ, ᐊᔾᔨᒋᔭᐅᙱᑦᑐᑦ ᓄᓇᐃᑦ 
ᐊᒻᒪ ᐃᓕᖅᑯᓯᕐᒧᑦ ᐱᔾᔪᑕᐅᓲᑦ ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᓲᑦ ᐱᔭᒃᓴᐅᓂᖏᓐᓄᑦ 
ᐊᒻᒪ ᐃᓚᓕᐅᔾᔭᐅᔪᓐᓇᕐᓂᖏᑦ ᐃᖅᑲᓇᐃᔭᖅᑎᑦ. ᓲᕐᓗ, ᑐᙵᕕᒋᓪᓗᒋᑦ 
2021-ᒥ ᓈᓴᖅᑕᐅᓚᐅᖅᑐᑦ, 60,235 ᐃᓄᐃᑦ ᓇᖕᒥᓂᖅ ᓇᓗᓇᐃᓚᐅᖅᑐᑦ 
ᓄᓇᖃᖅᑳᖅᓯᒪᓂᖏᓐᓂᒃ, 51.0%−ᖑᓪᓗᑎᒃ ᑲᓇᑕᒥ ᐱᖓᓱᑦ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᑦ. ᑭᓯᐊᓂ, ᐃᖅᑲᓇᐃᔭᖅᑎᑦ ᐃᓚᐅᖃᑦᑕᖅᑐᑦ ᓄᓇᕘᒥ 
ᓄᓇᖃᖅᑳᖅᓯᒪᔪᑦ ᐃᓄᒋᐊᖕᓂᖏᑦ ᐅᓄᙱᓐᓂᖅᓴᐅᕗᑦ ᓄᓇᖃᖅᑳᖅᓯᒪᙱᑦᑐᓂᒃ. 
ᓄᓇᕗᒻᒥ, ᓄᓇᖃᖅᑳᖅᓯᒪᔪᑦ ᐃᓄᒋᐊᖕᓂᖏᑦ ᖃᐅᔨᖃᑦᑕᖅᑐᑦ ᐊᑦᑎᓛᒥᒃ 
ᐃᓚᐅᔪᓂ ᐅᓄᕐᓂᐅᔪᓂ ᑲᓇᑕᒥ, ᑕᐃᒪᐃᑐᐃᓐᓇᖅᑐᒥ 52.3%-ᒥ. ii

2021-ᒥ, ᐃᖅᑲᓇᐃᔭᙱᑦᑐᑦ ᐅᓄᕐᓂᖏᑦ ᔫᑳᓐᒥ ᐊᒻᒪ ᓄᓇᑦᓯᐊᒥ 
ᐅᓄᙱᓐᓂᖅᓴᐅᓚᐅᖅᐳᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ 7.5%−ᒥ; ᔫᑳᓐ (5.5%) ᐊᒻᒪ 
ᓄᓇᑦᓯᐊᖅ (5.2%), ᓱᓕ ᖁᑦᑎᓂᖅᓴᖅ ᓄᓇᕗᒻᒥ (10.1%). iii ᖃᖓᑦᑎᐊᓕᓴᐅᓛᖅ 
ᑭᒡᓕᓯᓂᐊᖅᑕᐅᓯᒪᔪᑦ ᓄᓇᕗᒻᒥ ᐃᖅᑲᓇᐃᔮᖃᙱᑦᑐᑦ ᐅᓄᕐᓂᖏᑦ 11.3%−ᒦᑉᐳᑦ, 

ii	 Government of Canada. (2023). Economic Scan - Yukon, Northwest 
Territories and Nunavut: 2023. https://www.jobbank.gc.ca/trend-analysis/
job-market-reports/nunavut/environmental-scan

iii	 Statistics Canada. (n.d.). Statistics Canada labour force survey - What it’s 
all about - Nunavut, the Northwest Territories and Yukon. https://www.
statcan.gc.ca/sites/default/files/north-brochure-nord-eng.pdf

ᖁᑦᑎᓛᖑᓪᓗᓂ ᑲᓇᑕᒥ.

ᓄᓇᖃᖅᑳᖅᓯᒪᔪᑦ ᐃᓄᐃᑦ ᐅᓄᕐᓂᖅᓴᐅᖕᒥᔪᑦ ᑎᒥᒥᒍᑦ ᐊᔪᕈᑎᓖᑦ 
ᓄᓇᖃᖅᑳᖅᓯᒪᙱᑦᑐᓂᒃ.iv ᐱᓗᐊᖅᑐᒥᒃ, ᖃᔅᓯᐅᓂᖏᑦ ᑎᒥᒥᒍᑦ ᐊᔪᕈᑎᓖᑦ 
ᓄᓇᖃᖅᑳᖅᓯᒪᔪᑦ ᐃᓄᖕᓄᑦ ᑲᓇᑕᒥ 30-35%−ᒦᑉᐳᑦ, ᒥᒃᓴᐅᓪᓗᒋᑦ 22% 
ᓄᓇᖃᖅᑳᖅᓯᒪᙱᑦᑐᓄᑦ. ᖃᔅᓯᐅᓂᖏᑦ ᐃᓄᐃᑦ ᓄᓇᓕᖏᓐᓂ ᓇᓚᐅᑦᑖᖅᑕᐅᔪᖅ 
ᖁᑦᑎᖕᓂᖅᓴᐅᓇᓱᒋᔭᐅᓪᓗᓂ. ᐆᒃᑑᑎᒋᓗᒍ, ᑲᓇᑕᒥ ᑭᒡᓕᓯᓂᐊᖅᑎᒃᑯᑦ 
ᖃᐅᔨᓴᓚᐅᖅᑐᑦ ᓇᓗᓇᐃᖅᓯᓚᐅᕐᒪᑕ 1-ᒥ 3-ᓄᑦ ᐊᓪᓚᖓᔪᑦ ᐊᒻᒪ ᐃᖅᑭᓖᑦ 
ᐃᓄᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ, ᐊᒻᒪ ᐊᑕᐅᓯᖅ ᑕᓪᓕᒪᐅᑎᓪᓗᒋᑦ ᐃᓄᐃᑦ ᑎᒥᒥᒍᑦ 
ᐊᔪᕈᑎᓖᑦ.v

ᓄᓇᕗᒻᒥ, ᓄᓇᖃᖅᑳᖅᓯᒪᔪᑦ ᐃᓄᒋᐊᓛᖑᕗᑦ, ᓴᓂᐊᓂ ᐊᓯᖏᑦ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᓂ 86%−ᒦᓪᓗᑎᒃ, (ᐊᒻᒪ 85% ᐳᓴᓐᑎᖓ ᐃᓅᕗᑦ).vi  
ᑭᓪᓕᖃᖅᑎᓪᓗᒋᑦ ᓈᓴᖅᑕᐅᓯᒪᔪᑦ ᖃᑦᓯᐅᓂᖏᑦ ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᓖᑦ, 
ᐊᒥᓱᑦ ᓄᓇᓕᓐᓂᑦ ᐱᔨᑦᓯᕋᐅᑏᑦ ᓄᓇᕗᒻᒥ, ᐃᓚᒋᔭᐅᑦᓱᑎᒃ ᓄᓇᕗᒻᒥ ᑎᒥᒥᒍᑦ 
ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᑦ, ᐅᑉᐱᕈᓱᑦᑐᑦ ᖃᑦᓯᐅᓂᖏᑦ 
ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᓄᓇᕗᒻᒥ ᖁᑦᓯᓂᖅᓴᒻᒪᕆᐅᒋᐊᖓᓂᑦ ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ ᐅᓂᒃᑳᖏᓐᓂᑦ, ᓇᓚᐅᑦᓵᖅᑕᐅᓯᒪᔪᑦ 90-ᐳᓴᓐᑎᓄᑦ ᐃᓄᐃᑦ 
ᐃᓄᒋᐊᓐᓂᖏᓐᓄᑦ.vii

ᑕᐃᒪᐃᓐᓂᖓᓄᑦ, ᐃᖅᑲᓇᐃᔮᖃᕐᓂᖅ ᓄᓇᕗᒻᒥ ᓴᖅᑭᑎᑦᑎᕗᖅ ᐅᔾᔨᕐᓇᖅᑐᓂᒃ 
ᐊᒃᓱᕈᕐᓇᖅᑐᓂᒃ ᐊᒻᒪ ᐱᕕᒃᓴᐅᔪᓐᓇᖅᑐᓂᒃ ᐱᐅᓯᒋᐊᕈᑎᓄᑦ. ᐃᖅᑲᓇᐃᔭᕐᓂᖅ 
ᐅᖃᐅᓯᐅᓚᐅᖅᑐᖅ 48%−ᒥ ᐅᖃᖃᑎᒌᒃᑎᓪᓗᒋᑦ ᑖᔅᓱᒧᖓ ᖃᐅᔨᓴᕈᑎᒧᑦ. 
ᐃᓚᐅᔪᑦ ᐃᓱᒫᓘᑎᖃᓛᖑᕗᑦ ᑐᓗᖅᑕᕈᑎᓂᒃ ᓇᓂᓯᓂᕐᒧᑦ ᑲᔪᓯᑎᑦᑎᓂᕐᒧᓪᓗ 
ᐃᖅᑲᓇᐃᔭᕐᓂᕐᒥᒃ (37%-ᖏᑦ ᐅᖃᖃᑎᒌᖕᓂᓕᒫᑦ), ᐃᓂᖃᖅᑎᑕᐅᓗᑎᒃ 
ᑭᖑᓪᓕᕐᒥ ᑲᒪᒋᔭᐅᓪᓗᐊᑕᕐᓂᐊᖅᑐᓂᒃ (26%-ᖑᔪᑦ ᐅᖃᐅᓯᐅᔪᑦ). ᐃᓗᐃᑦᑐᒥᓕ, 
ᐃᓚᐅᔪᑦ ᐊᓕᐊᓇᐃᒍᓱᖕᓂᕋᓚᐅᖅᑐᑦ ᐊᑭᓕᖅᓱᖅᑕᐅᓪᓗᑎᒃ ᐃᖅᑲᓇᐃᔭᕐᓂᕐᒥᒃ 
ᐊᒻᒪᓗ ᐱᔪᒪᓪᓗᑎᒃ ᐃᓚᖏᓐᓂᒃ ᑐᓗᖅᑕᕈᑎᓂᒃ ᖃᐅᔨᖃᑦᑕᖅᑕᖏᓐᓄᑦ 
ᐲᖅᑕᐅᓗᑎᒃ ᐱᔪᓐᓇᕐᓂᕐᒧᑦ ᓄᑖᓂᒃ ᐊᒻᒪᓗ ᐱᐅᓂᖅᓴᓂᒃ ᐃᖅᑲᓇᐃᔮᒃᓴᓂᒃ.

ᐃᓚᖏᑦ ᑭᐅᔪᑦ ᐱᐅᔪᓂᒃ ᖃᐅᔨᖃᑦᑕᖅᓯᒪᔭᒥᖕᓂᒃ ᑐᔪᕐᒥᑎᑕᐅᖃᑦᑕᓚᐅᖅᓱᑎᒃ 
ᐃᖅᑲᓇᐃᔭᕐᕕᖕᒥ, ᐊᓯᖏᑦ ᐊᔪᕐᓇᖅᑐᖅᓯᐅᕈᑕᐅᕐᔪᐊᖃᑦᑕᓚᐅᖅᓱᑎᒃ 
ᐃᖅᑲᓇᐃᔭᖅᑎᑦᑎᔨᓄᑦ ᐱᕙᒌᔭᖅᓯᒪᑦᑎᐊᖅᑰᔨᙱᓪᓗ ᑎᒃ. ᖃᔅᓰᓐᓇᐃᑦ 
ᑭᐅᔪᑦ ᐅᓂᒃᑳᓚᐅᖅᑐᑦ ᐃᖅᑲᓇᐃᔭᕐᓂᕐᒥ ᒪᓕᖕᓂᖃᖅᑐᒥ ᐃᖅᑲᓇᐃᔮᖏᓐᓂ 

iv	 Hahmann, T., Badets, N., & Hughes, J. (2019). Indigenous people with 
disabilities in Canada: First Nations people living off reserve, Métis and Inuit 
aged 15 years and older. Statistics Canada.

v	 Hahmann, Badets, & Hughes (2019)

vi	 Government of Canada; Indigenous Services Canada. (2020, November 3). 
Annual report to parliament 2020. https://www.sac-isc.gc.ca/eng/16020106
09492/1602010631711 

vii	 NDMS. (n.d.). Definition of disability. Nunavummi Disabilities 
Makinnasuaqtiit Society. https://nuability.ca/definition-of-disability/

ᐊᑯᓂᐅᔪᒃᑯᓪᓘᓐᓃᑦ ᓯᕗᒻᒧᐊᒍᑎᓂᑦ. ᑭᓯᐊᓂ, ᐱᕈᖅᐸᓪᓕᐊᑐᐃᓐᓇᕆᐊᖃᕐᓂᖅ 
ᐊᒻᒪ ᐱᕙᓪᓕᐊᑎᑦᑎᓂᖅ ᐃᖅᑲᓇᐃᔮᒃᓴᓂᒃ ᓇᓗᓇᙱᓚᖅ, ᓄᑖᓂᒃ ᐱᕕᒃᓴᓂᒃ 
ᓴᖅᑭᑦᑎᔪᓐᓇᖅᓱᓂ ᐃᖅᑲᓇᐃᔭᖅᐸᒃᑐᓄᑦ ᓄᓇᕗᒥᐅᓄᑦ.

ᐃᖅᑲᓇᐃᔭᕐᓂᖅ ᐅᖃᐅᓯᐅᓚᐅᖅᑐᖅ 48%−ᒥ 
ᐅᖃᖃᑎᒌᒃᑎᓪᓗᒋᑦ ᑖᔅᓱᒧᖓ ᖃᐅᔨᓴᕈᑎᒧᑦ. ᐃᓚᐅᔪᑦ 
ᐃᓱᒫᓘᑎᖃᓛᖑᕗᑦ ᐊᔭᖅᑭᑦᑕᕈᑕᐅᕙᒃᑐᓂᒃ ᓇᓂᓯᓂᐊᕐᓗᓂ 
ᑲᔪᓯᑎᑦᑎᓂᐊᕐᓗᓂᓗ ᐃᖅᑲᓇᐃᔭᕐᓂᕐᒥᒃ (37%−ᒋᔭᖏᑦ 
ᑕᒪᕐᒥᑦᑎᐊᖅ ᐅᖃᖃᑎᒌᖕᓂᕆᔭᐅᔪᑦ).

 ᓇᓂᓯᓂᖅ ᐱᓯᒪᐃᓐᓇᕐᓂᕐᓗ ᐃᖅᑲᓇᐃᔮᒥᒃ 
 ᐊᒥᓱᑦ ᑲᑎᒪᖃᑕᐅᔪᑦ ᐃᓱᒫᓘᑎᖃᓚᐅᖅᐳᑦ ᐃᖅᑲᓇᐃᔮᒃᓴᖅᑕᖃᙱᓗᐊᕐᓂᖓᓂᒃ 
ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ ᐃᖅᑲᓇᐃᔮᒃᓴᓂᒃ ᐊᑲᐅᔪᓂᒃ, ᐊᑦᑕᕐᓇᙱᑦᑐᓂᒃ, 
ᐅᕝᕙᓘᓐᓃᑦ ᐱᔪᒥᓇᖅᑐᓂᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ. ᑐᓴᖅᑎᑦᑎᔪᑦ 
ᓇᓗᓇᐃᓚᐅᖅᑐᑦ ᐊᑭᓕᖅᓱᖅᑕᐅᓗᑎᒃ ᐃᖅᑲᓇᐃᔭᕈᒪᓪᓗᑎᒃ ᐱᔾᔪᑎᖃᖅᑰᔨᓗᑎᒃ, 
ᖃᑕᙳᑎᒥᓄᑦ, ᐃᑲᔪᕐᓗᑎᒡᓗ ᓄᓇᓕᖏᓐᓄᑦ.

“ᐱᓗᐊᖅᑐᒥ ᐃᖅᑲᓇᐃᔮᒃᓴᖅᑕᖃᙱᒃᑳᖓᑦ ᐅᑭᐅᖅᑕᖅᑐᒥ. 
[ᐃᖅᑲᓇᐃᔭᙱᑦᑐᑦ ᐅᓄᕐᓂᖏᑦ ᖁᑦᑎᒃᑑᕗᖅ. ᐃᓄᐃᑦ − ᐊᒥᓱᑦ 
ᐃᓄᐃᑦ ᐃᖅᑲᓇᐃᔭᕈᒪᔪᑦ, ᐃᖅᑲᓇᐃᔮᖅᑖᕈᓐᓇᙱᑦᑐᑦ. ᐊᒻᒪᓗ, ᐄ, 
ᐊᔪᕐᓇᕐᓂᖅᓴᐅᔪᖅ ᐃᓄᖕᓄᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ, ᐱᓗᐊᖅᑐᒥᒃ 
ᓄᓇᕗᒻᒥ ᐃᖅᑲᓇᐃᔮᖃᙱᑦᑐᑦ ᐅᓄᕐᓂᖏᑦ, ᐃᖅᑲᓇᐃᔮᖃᕐᓗᓂ 
ᐅᕝᕙᓘᓐᓃᑦ ᐃᖅᑲᓇᐃᔮᒃᓴᖅᓯᐅᕆᐊᒃᓴᖅ.”

ᐊᒥᓱᑦ ᑭᐅᔪᑦ ᐅᖃᓚᐅᖅᑐᑦ ᐊᒥᓲᓗᐊᖅᑐᓂᑦ ᐊᐳᖅᑕᕈᑎᖃᖃᑦᑕᖅᑐᑦ 
ᐃᖅᑲᓇᐃᔭᓂᕐᒧᑦ ᐊᒻᒪ ᐱᔪᒪᖏᓂᕐᒧᑦ. ᐃᓚᐅᔪᑦ ᐅᖃᓚᐅᖅᐳᑦ 
ᑲᙳᓱᖕᓂᖅ ᐊᒻᒪ ᐊᔾᔨᒌᒃᑎᑦᑎᙱᓐᓂᖅ ᐃᖅᑲᓇᐃᔭᖅᑎᑦᑎᔨᓄᑦ 
ᐃᖅᑲᓇᐃᔮᒃᓴᖃᑦᑎᐊᙱᓐᓂᖏᓐᓂᒃ.

“ᐃᖅᑲᓇᐃᔮᖅᓯᐅᕋᓱᒃᓯᒪᒐᓗᐊᖅᑐᖓ ᑭᓯᐊᓂ 
ᐃᖅᑲᓇᐃᔮᖅᑖᕈᓐᓇᙱᓪᓗᖓ ᐊᔪᕈᑎᖃᕐᓂᓐᓄᑦ.”

ᐊᓯᖏᑦ ᑐᓗᖅᑕᕈᑏᑦ ᐃᖅᑲᓇᐃᔭᕐᓂᕐᒧᑦ ᐃᓚᐅᑎᑦᑎᔪᑦ ᐸᐃᕆᕝᕕᖃᙱᓗᐊᕐᓂᖅ, 
ᐱᓕᒻᒪᒃᓴᖅᓯᒪᙱᓗᐊᕐᓂᖅ ᐃᓕᓐᓂᐊᕐᓂᕐᓗ ᐱᕕᒃᓴᓂᑦ, ᐱᔭᕆᐊᖃᕐᓂᕐᓗ 
ᐊᔪᙱᓐᓂᒃᑲᓐᓂᕐᓂ ᐊᑐᕐᓂᑯᓂᒃᓘᓐᓃᑦ. ᓲᕐᓗ, ᐃᖅᑲᓇᐃᔭᕐᓇᐅᑉ ᐅᓪᓗᖓ 
ᐱᒋᐊᓲᖅ 8:30-ᒥ ᐅᓪᓛᒃᑯᑦ ᐃᓱᓕᓪᓗᓂᓗ 5:00-ᒥ ᐅᓐᓄᓴᒃᑯᑦ. ᑭᓯᐊᓂ, 
ᐊᒥᓱᑦ ᐃᓕᓐᓂᐊᕐᕖᑦ ᓄᓇᕗᒻᒥ ᐱᒋᐊᖅᓯᒪᖏᑦᑐᑦ ᑭᓯᐊᓂ 9:00 ᐅᓪᓛᒃᑯᑦ. 
ᑖᓐᓇ ᐊᔾᔨᒌᖏᓐᓂᖅ ᓴᖅᑭᑎᑦᓯᔪᖅ ᐊᑦᓱᕉᑕᐅᔪᒥᑦ ᐊᖓᔪᖅᑳᕆᔭᐅᔪᓄᑦ 
ᐃᖅᑲᓇᐃᔮᑦᓴᖅᓯᐅᖅᑐᓄᑦ, ᐱᓗᐊᖅᑐᒥᑦ ᓄᓇᕗᒻᒥ ᑭᓪᓕᖃᕐᓂᖏᓐᓄᑦ 
ᐊᑐᐃᓐᓇᐅᓂᖏᑦ ᐸᐃᕆᕖᑦ ᐱᔨᑦᓯᕋᕐᓂᕐᒥᑦ. ᐊᒥᓱᓂ ᓄᓇᓕᖕᓂ, 

ᐱᑕᖃᑦᑎᐊᙱᓚᖅ ᐸᐃᕆᕝᕕᖃᕐᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᓂᒃ, 
ᑕᒪᓐᓇᓗ ᐊᔪᕐᓇᖅᑐᖅᓯᐅᕈᑕᐅᓕᖅᐸᒃᑐᖅ ᐃᖅᑲᓇᐃᔭᕐᓂᐊᕐᓗᓂ 
ᐊᖓᔪᖅᑳᓂᒃ ᓇᓂᓯᔭᕆᐊᖃᖅᐸᒃᑐᓂᒃ ᖃᓄᖅ ᐱᑕᖃᙱᓐᓂᕆᔭᖓᓂᒃ 
ᐃᖅᑲᓇᐃᔭᕐᓂᕆᕙᒃᑕᖏᑕ ᖃᖓᒃᑰᕋᔭᕐᓂᖏᓐᓂᒃ ᓄᑕᖅᑲᖏᑕᓗ 
ᐃᓕᓐᓂᐊᕐᕕᖏᑕ ᐃᑲᕐᕋᖏᓐᓂᒃ. ᑖᓐᓇ ᐱᔾᔪᑕᐅᔪᖅ ᓇᓗᓇᐃᖅᓯᕗᖅ 
ᐱᒻᒪᕆᐊᓗᖕᒥᒃ ᑐᓗᖅᑕᕈᑕᐅᔪᒥᒃ ᐃᖅᑲᓇᐃᔭᕐᓂᕐᒧᑦ ᐊᒥᓱᓄᑦ ᓄᓇᓕᖕᒥᐅᓄᑦ, 
ᐱᓗᐊᙳᐊᖅᓱᓂ ᐅᐸᒐᕐᓂᙱᑦᑐᓂ ᐱᔨᑦᑎᕋᖅᑕᐅᕝᕕᐅᙱᑦᑐᓂᓘᓐᓃᑦ 
ᐃᓂᓂ ᑕᒪᒃᑯᐊ ᐸᐃᕆᕝᕕᖕᓄᑦ ᐊᑐᖅᑕᐅᔪᓐᓇᖅᑐᑦ ᐱᑕᖃᑦᑎᐊᙱᑎᓪᓗᒋᑦ 
ᐱᑕᖃᙱᑦᑐᓂᒡᓘᓐᓃᑦ. ᐃᖏᕐᕋᔾᔪᑎᖃᙱᓗᐊᕐᓂᖅ ᓄᓇᓕᖕᓂ 
ᐅᖃᐅᓯᐅᓚᐅᕐᒥᔪᖅ ᑐᓗᖅᑕᕈᑕᐅᓂᖓᓂᒃ ᐃᖅᑲᓇᐃᔭᕐᓂᕐᒧᑦ. 

ᐃᓚᐅᔪᑦ ᓄᓇᓕᖕᓂ ᐱᔨᑦᑎᕋᖅᑕᐅᔪᒪᓂᖅᓴᐅᖃᑦᑕᓚᐅᕆᕗᑦ ᐃᑲᔪᖅᑐᐃᔪᒪᓪᓗᑎᒃ 
ᐃᖅᑲᓇᐃᔮᒃᓴᒥᓂᒃ ᕿᓂᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔮᓂᒃ 
ᐱᕙᓪᓕᐊᑎᑦᑎᓗᑎᒃ. ᑖᓐᓇ ᐃᓚᒋᔭᖃᖅᑐᖅ ᐃᑲᔪᕐᓂᕐᒥᑦ ᐃᖅᑲᓇᐃᔮᕆᓯᒪᔭᖏᑦ 
ᑎᑎᕋᖅᓯᒪᔪᑦ ᓴᓇᔭᐅᑎᓪᓗᒋᑦ ᐅᕝᕙᓘᓐᓃᑦ ᐊᑯᓂᐅᖏᑦᑐᒧᑦ ᐊᔪᙱᑕᖃᕐᓂᕐᒧᑦ 
ᐱᕕᖃᕐᓂᐅᔪᓂᑦ. ᐃᓚᐅᖃᑕᐅᔪᑦ ᑕᐃᒪᓐᓇ ᐱᔨᑦᑎᕋᖅᑎᓪᓗᒋᑦ, ᖁᕕᐊᓱᓚᐅᖅᑐᑦ 
ᖃᓄᐃᖓᓂᐅᔪᒥᒃ ᐊᒻᒪᓗ ᐊᑑᑎᖃᕈᒥᓇᖅᑑᑉᓗᓂ. ᐱᑐᐃᓐᓇᐅᙱᑦᑐᓂᒃ 
ᐊᔪᕈᓐᓃᖅᑕᐅᕙᒃᑐᓄᑦ ᐊᔪᕈᓐᓃᖅᓴᕐᓂᖅ (ᓲᕐᓗ ᐃᒪᓐᓇ, ᓯᕗᓪᓕᖅᐹᒥᒃ 
ᐃᓗᐊᖅᓴᐃᕙᖕᓂᖅ/ᐊᓂᖅᓵᖅᑎᑦᑎᓇᓱᒍᓐᓇᕐᓂᖅ, ᐊᖁᑦᑐᓐᓇᐅᑎᓄᑦ 
ᐊᔪᕈᓐᓃᖅᓴᕐᓂᖅ) ᐅᖃᐅᓯᐅᓚᐅᕆᕗᖅ ᐱᔪᒥᓇᕐᓂᖓᓂᒃ ᐃᑲᔪᕋᔭᕐᓂᖓᓄᑦ 
ᐃᖅᑲᓇᐃᔮᒧᑦ ᐊᔪᙱᑎᑕᐅᓂᕐᒧᑦ ᐊᖏᒡᓕᒋᐊᖅᑎᑦᑎᓗᓂᓗ ᐃᖅᑲᓇᐃᔮᒃᓴᒥᒃ 
ᕿᓂᕐᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᓂᒃ.

“ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᒃᑲᓐᓂᕐᓂᒃ ᐱᔭᕆᐊᖃᖅᑐᒍᑦ ᐃᑲᔪᕐᓗᒋᑦ 
ᐃᓄᐃᑦ ᐃᓕᑦᑎᓗᑎᒃ ᓄᑖᓂᒃ ᐊᔪᙱᓐᓂᕐᓂ ᐱᐅᓂᖅᓴᓂᒃᓗ 
ᐃᖅᑲᓇᐃᔮᖅᑖᕐᓗᑎᒃ [...] ᐊᒻᒪ ᐃᖅᑲᓇᐃᔭᖅᑏᑦ ᓄᓇᓂᑦ 
ᐊᔾᔨᐅᖏᑦᑐᒥᑦ ᐃᓕᓐᓂᐊᖅᑎᑕᐅᒋᐊᖃᕐᒥᔪᑦ. ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᑦᑎᐊᖅᐸᑕ, ᑲᒪᑦᑎᐊᕈᓐᓇᓂᖅᓴᐅᕗᑦ ᐅᕝᕙᓘᓐᓃᑦ 
ᐃᑲᔪᕈᓐᓇᖅᑐᑎᒃ ᐃᓄᓐᓂᒃ. ᓲᕐᓗ ᐋᓐᓂᐊᓯᐅᖅᑎᓅᖓᒍᓐᓇᕐᒪᑦ 
ᐅᕝᕙᓘᓐᓃᑦ ᐃᓄᓐᓄᑦ [ᓂᐅᕕᕐᕕᖕᒥ].”

ᐃᓚᐃᓐᓇᖅᓯᐅᕐᓂᖅ ᐃᖅᑲᓇᐃᔭᖅᑎᑖᖅᐸᓪᓕᐊᑎᓪᓗᒋᑦ 
ᐅᖃᐅᓯᐅᓚᐅᕐᒥᔪᖅ. ᑭᐅᔪᑦ ᐃᓱᒪᓚᐅᖅᑐᑦ ᐃᖅᑲᓇᐃᔭᖅᑎᑖᓂᕐᒧᑦ 
ᐊᐅᓚᑦᑎᔨᓂᑦ ᐃᖅᑲᓇᐃᔭᖅᑎᑖᖔᕈᒪᓪᓗᑎ ᓈᒻᒪᖏᑦᑐᒥᑦ ᐃᓄᒻᒥᑦ 
ᐊᑲᐅᒋᔭᖓᒍᑦ. ᓄᓇᓕᕋᓛᖑᓂᖅᓴᓂᑦ ᑭᒃᑯᓕᒫᑦ ᖃᐅᔨᒪᔭᐅᑎᓪᓗᒋᑦ, 
ᐊᒥᓱᑦ ᐃᓚᐅᔪᑦ ᐃᒃᐱᒍᓱᓚᐅᖅᐳᑦ ᐃᖅᑲᓇᐃᔭᖅᑎᑦᑎᔨᐅᑐᐃᓐᓇᕆᐊᓖᑦ 
ᐃᖅᑲᓇᐃᔭᖅᑎᑖᕈᒪᙱᓪᓗᑎᒃ ᖃᐅᔨᒪᒐᒥᒃ ᑐᓗᖅᑕᕈᑎᖏᓐᓂᒃ. ᑕᐃᒃᑯᐊ 
ᐃᖅᑲᓇᐃᔮᒃᓴᖅᓯᐅᖅᑐᑦ ᓄᓇᓖᑦ ᓯᓚᑖᓂ ᐅᔾᔨᕈᓱᓚᐅᖅᐳᑦ ᐊᓯᔾᔨᖅᑐᒥᒃ 
ᐃᓕᖅᑯᓯᖃᕐᓂᖏᓐᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᒋᑦ ᖃᐅᔨᑎᓪᓗᒍ 
ᐃᒡᓗᑖᕆᐊᖃᑐᐃᓐᓇᕆᐊᖃᕐᓂᖏᓐᓂᒃ.

“ᑐᓂᓯᓚᐅᖅᑐᖓ ᑐᑦᓯᕋᐅᑎᒥᑦ ᖃᕆᑕᐅᔭᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᓕᕆᕝᕕᖓᓄᑦ. ᐅᖄᓚᑎᑕᐅᓚᐅᕋᒪ 
[...] ᐊᒻᒪᓗ ᐅᖃᓕᕆᓪᓗᖓ ᑎᒥᒥᒍᑦ ᐊᔪᕈᑎᖃᕐᓂᕋᖅᑐᖓ ᐊᒻᒪᓗ 
ᑕᐃᒃᑯᐊ, ᐊᒻᒪᓗ ᑐᓵᒍᓐᓇᖅᑕᓯ ᑕᐃᓐᓇ ᐃᓄᒃ ᐊᓯᐊᓅᕐᓗᓂ, “ᐆ”. 
ᐊᒻᒪᓗ ᓇᓗᓇᐃᖅᓯᒐᓱᓕᖅᑯᖓ ᖃᓄᖅ ᑐᑭᖃᕐᒪᖔᖅ ᐊᔪᕈᑎᒐ. ᐊᒻᒪᓗ, 
ᖃᐅᔨᒪᔪᑎᑦ, ᑕᒪᓐᓇ ᐱᔾᔪᑕᐅᔾᔮᓐᖏᑦᑐᖅ [...] ᑭᓯᐊᓂ ᑭᖑᓂᐊᒍᑦ, 
ᐅᖃᓚᐅᖅᑐᖓ, ᑎᒥᒃᑯᑦ ᐊᔪᕈᑎᖃᕐᓂᕋᖅᑐᖓ, ᓂᐱᖓ ᓴᖑᓪᓗᓂ [...] 
ᐱᕕᖃᕋᓱᒋᓚᐅᙱᓐᓇᒪ ᐅᖃᐅᓯᕆᔭᕆᐊᒃᓴᖅ ᖃᓄᐃᓕᖓᓂᓐᓂᒃ, 
ᐃᒃᐱᒍᓱᓚᐅᙱᑦᑐᖓ ᐃᓚᐅᑦᑎᐊᕋᓱᒋᙱᓪᓗᒋᑦ ᐅᖃᕆᐊᒃᓴᖅ, ᐆᑮ, 
ᖃᓄᐃᓕᐅᕈᓐᓇᖅᐱᑕ ᐃᓕᖕᓄᑦ?”

ᐃᓚᐅᔪᑦ ᐃᒃᐱᒍᓱᓚᐅᖅᑐᑦ ᑎᒥᒥᒍᑦ ᐊᔪᕈᑎᖃᕐᓂᖏᓐᓂᒃ, ᓴᖅᑭᑕᐅᒐᓗᐊᕈᑎᒃ 
ᐅᕝᕙᓘᓐᓃᑦ ᖃᐅᔨᒪᔭᐅᕙᒌᖅᐸᑕ, ᐊᑐᖅᑕᐅᑲᐅᑎᒋᓚᐅᖅᐳᑦ ᐲᖅᑕᐅᓪᓗᑎᒃ 
ᓂᕈᐊᖅᑕᐅᓇᓱᐊᖅᑐᓄᑦ..ᓄᓇᕗᒻᒥᐅᑦ ᐃᓚᐅᓚᐅᖅᑐᑦ ᖃᐅᔨᓴᕐᓂᐅᔪᒥᑦ 
ᐃᓚᓕᐅᔾᔨᓂᖅᓴᐅᔪᒪᕗᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ 
ᐊᑐᐊᒐᕐᓂᓪᓗ, ᐱᖃᓯᐅᑎᓪᓗᓂᑦ ᐱᓕᕆᔾᔪᓰᑦ ᑕᐅᑐᒐᖃᖅᑐᑦ 
ᐱᑐᐃᓐᓇᕆᐊᖃᕐᓂᖓᓂ ᐊᖏᓂᖓᓂᒡᓗ ᐃᓅᑉ ᐊᒻᒪᓗ ᕿᓂᕐᓗᑎᒃ ᐲᔭᐃᓂᕐᒥᑦ 
ᑐᓗᖅᑕᕈᑕᐅᔪᓂᑦ ᐃᓂᖃᕐᓂᕐᒧᑦ. ᐊᑕᐅᓯᖅ ᐃᓚᐅᔪᖅ ᐅᖃᖅᓱᓂ, ᐊᐅᓚᑦᑎᔩᑦ 
“ᐃᖅᑲᓇᐃᔮᒥᓂᒃ ᓈᒻᒪᒃᑎᑦᑎᔭᕆᐊᖃᖅᐳᑦ, ᑖᓐᓇᐅᙱᑦᑐᖅ ᐃᓄᒃ ᓈᒻᒪᒋᙱᓪᓗᒍ 
ᐃᖅᑲᓇᐃᔮᒧᑦ.”

ᑕᒪᒃᑭᕐᓱᒋᑦ, ᓄᓇᕗᒻᒥᐅᑦ ᓄᓇᓕᖏᓐᓂ ᐱᓕᕆᑦᑎᐊᕐᓂᖅᓴᐅᖁᔨᔪᑦ ᐲᔭᐃᓗᑎᒃ 
ᑐᓗᖅᑕᕈᑎᓂᒃ ᑭᒃᑯᓕᒫᑦ ᐃᓚᐅᖃᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᕐᓂᕐᒥ, ᓄᓇᓕᖕᒥ 
ᐱᔨᑦᑎᕋᕐᓂᕐᒥ, ᐊᓯᖏᓐᓂᒃᓗ ᐋᖅᑭᒃᓯᒪᔪᓂᒃ ᓄᓇᓕᖕᒥ ᐃᓅᓯᕐᓂ.

“ᐅᕙᒍᑦ, ᑕᑯᑲᐃᓐᓇᕈᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᓐᖓᕕᖏᑦ, 
ᕿᒥᕐᕈᑲᐃᓐᓇᕈᓐᓇᖅᐱᑖ ᑭᖑᓪᓕᖅᐹᑦ ᐅᖃᖅᓯᒪᔪᒥᒃ ᐃᑉᐱᒍᓱᓐᓂᑎᓐᓂᒃ 
ᐊᕙᑎᑦᑎᓐᓂᒃ, ᓄᓇᒧᑦ ᐊᒻᒪᓗ ᐆᒪᔪᕐᓄᑦ. ᐊᐳᖅᑕᕈᑎᒥᒃ ᑕᑯᙱᑦᑐᑦ; 
ᑭᒡᓕᓕᐅᖅᑕᐅᓯᒪᔪᒥᑦ ᑕᑯᙱᑦᑐᑦ [...] ᐃᓕᑕᖅᓯᒐᓗᐊᖅᑐᑕ ᑕᒪᓐᓇ 
ᑕᑯᒃᓴᐅᖏᑦᑐᖅ ᑭᓪᓕᐅᔪᖅ. ᓱᓕ ᐱᕕᖃᑦᑎᒋᐊᖃᖅᑕᕗᑦ ᑕᐃᒃᑯᐊ 
ᐱᔪᒪᓂᖃᑦᑐᑦ ᐊᒻᒪᓗ ᐃᑲᔪᕈᓐᓇᖅᑐᑦ ᐱᔨᑦᑎᓂᕐᒧᑦ. ᐃᑲᔪᖅᑐᕐᓂᐊᕐᓗᒋᑦ.”

 ᓂᑲᓪᓗᖓᓂᖅ ᑐᓗᕈᑕᐅᕐᔪᐊᕈᓐᓇᖅᑐᖅ ᐃᓄᖕᓄᑦ ᐃᖅᑲᓇᐃᔮᒃᓴᖅᓯᐅᖅᑐᓄᑦ, 
ᐅᖃᐅᓯᐅᖏᓐᓇᓚᐅᖅᑐᖅ. ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᓖᑦ 
ᐃᓄᑑᖅᑰᔨᑐᐃᓐᓇᕆᐊᓖᑦ ᐊᒻᒪ ᐃᓄᑑᓗᑎᒃ. ᖃᔅᓯᑲᓪᓚᑦ ᑲᑎᒪᖃᑕᐅᔪᑦ 
ᐅᖃᖃᑦᑕᓚᐅᖅᐳᑦ ᖃᐅᔨᒪᙱᓐᓂᕋᖅᓱᑎᒃ ᑭᒃᑯᓐᓂᒃ ᐃᑲᔪᖅᑕᐅᔪᒪᔭᕆᐊᖃᕐᒪᖔᑦ. 
ᓄᓇᕗᒻᒥᐅᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ, ᑖᒃᑯᐊ ᐊᐳᖅᑕᕈᑏᑦ 
ᐃᓚᒋᔭᐅᖃᑦᑕᖅᑐᑦ ᐊᔾᔨᐅᖏᑦᑐᓂᑦ ᐊᑦᓱᕉᑕᐅᔪᓂᑦ ᐃᓅᓇᓱᐊᕐᓂᕐᒧᑦ 
ᐅᖓᓯᑦᑐᒥᑦ ᐃᑲᔫᑎᑦᓴᖃᑦᓯᐊᖏᒐᔪᑦᓱᑎᓪᓗ ᐊᕕᑦᑐᖅᓯᒪᔪᓂᑦ. ᐋᖅᑭᐅᒪᔪᖅ 
ᐊᑐᐃᓐᓇᖃᙱᓗᐊᕐᓂᖅ ᐃᖅᑲᓇᐃᔭᕐᕕᖕᓂᑦ ᐱᒋᐊᖅᑎᑦᑎᔪᓐᓇᖅᑐᖅ 
ᐱᐅᔪᓐᓃᖅᑎᑦᑎᓗᓂᓘᓐᓃᑦ ᐃᓱᒪᓕᕆᓂᕐᒧᑦ ᐱᔾᔪᑎᓂᑦ. ᑕᒪᓐᓇ 
ᐱᔾᔪᑎᖃᑐᐃᓐᓇᙱᓚᖅ ᑎᒥᒃᑯᑦ ᐊᑐᕈᓐᓇᕐᓂᕐᒥᒃ, ᑭᓯᐊᓂᑦᑕᐅᖅ ᓴᖅᑭᑎᑦᑎᓂᕐᒥᒃ 
ᐃᓚᐅᑎᑦᑎᔪᓂᒃ ᐃᓂᓂᒃ ᑕᒪᒃᑯᐊ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐃᒃᐱᒋᔭᖃᕐᓗᑎᒃ 

ᐃᒃᐱᒋᔭᖃᕐᓗᑎᒃ ᐃᑲᔪᖅᑐᖅᑕᐅᓯᒪᓂᕐᒥᓂᒡᓗ.

“ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐊᑲᐅᙱᓕᐅᕈᑎᖃᖅᑐᑦ [...] 
ᐊᒻᒪᓗ ᐱᓗᐊᖅᑐᒥᒃ ᐊᔪᕈᑎᖃᕐᓂᕐᒧᑦ. ᖃᓄᐃᔾᔪᑎᖃᕐᓂᖅ 
ᐃᓱᒪᔮᓗᐊᕐᓂᕐᒧᑦ, ᓯᕘᕋᓂᕐᒧᑦ ᓂᑲᓪᓗᖓᓂᕐᒧᓪᓗ ᖁᕝᕙᓯᒃᑑᔪᑦ. 
ᑕᒪᒃᑯᐊ ᐊᑐᖃᑦᑕᕋᒃᑭᑦ. ᓱᓕᓪᓗᖓᓗ, ᓂᑲᓪᓗᓚᐅᖅᓯᒪᙱᑦᑐᖓ 
ᑭᓯᐊᓂ ᐊᑐᐃᓐᓇᐅᑦᑎᐊᙱᓪᓗᖓ, ᐱᓗᐊᖅᑐᒥᒃ, ᐱᓕᕆᔾᔪᓯᕐᒥᒃ 
ᐃᖅᑲᓇᐃᔭᕐᕕᒋᔭᓐᓂ, ᐊᔭᐅᖅᑐᕈᑎᒋᑦᑎᐊᓚᐅᖅᑕᕋ ᐃᓱᒪᒃᑯᑦ 
ᖃᓄᐃᔾᔪᑎᖃᑦᑎᐊᙱᓪᓗᖓ.”

ᐃᑲᔪᖅᑕᐅᑲᓐᓂᕆᐊᓕᒃ ᓇᐅᒃᑰᕐᓂᐊᕐᓂᖓᓄᑦ ᐃᖅᑲᓇᐃᔮᒧᑦ ᐱᓇᓱᐊᕐᓂᕐᒧᑦ 
ᐱᓕᕆᔾᔪᓯᕐᒥᑦ. ᑭᐅᔪᑦ ᓇᓗᓇᐃᓚᐅᖅᑐᑦ ᐃᖅᑲᓇᐃᔮᓄᑦ ᒪᓂᓴᐅᑎᑦ 
ᐅᖃᐅᓯᑦᑎᐊᕙᐅᔪᓐᓇᕐᓂᖏᓐᓂ ᓇᓗᓇᕈᓐᓇᕐᓂᖏᓐᓂᒡᓗ ᐊᑐᐃᓐᓇᐅᒐᔪᒃᑐᑎᒃᓗ 
ᖃᓪᓗᓈᑎᑐᑐᐊᖅ, ᐃᓄᐃᑦ ᐱᓇᔪᙱᓐᓂᖅᓴᐅᔪᑦ ᐃᑲᔪᖅᑕᐅᔭᕆᐊᖃᖅᑐᓪᓘᓐᓃᑦ 
ᑐᑭᓯᐅᒪᓗᑎᒃ ᐃᖅᑲᓇᐃᔮᒧᑦ ᐱᔭᕆᐊᓕᖕᓂᑦ.

ᐃᓚᐅᔪᑦ ᐊᔪᕐᓇᖅᑐᖅᓯᐅᖃᑦᑕᓚᐅᖅᐳᑦ ᐃᖅᑲᓇᐃᔮᒃᓴᑦᑎᐊᕙᖕᓂᑦ 
ᓇᓂᓯᓇᓱᒋᐊᒃᓴᖅ, ᐱᓗᐊᖅᑐᒥ ᑐᓗᖅᑕᕈᑎᖃᖅᑎᓪᓗᒋᑦ ᓲᕐᓗ 
ᑕᓗᕈᒃᑯᑎᓂᖅ, ᐃᓚᐃᓐᓇᖅᓯᐅᕐᓂᖅ, ᐸᐃᕆᕝᕕᖃᑦᑎᐊᙱᓐᓂᖅ, ᐊᒻᒪ 
ᐃᖏᕐᕋᔾᔪᑎᖃᑦᑎᐊᙱᓐᓂᖅ. ᓇᓗᓇᐃᖅᓯᓚᐅᖅᐳᑦ ᐱᔭᕆᐊᖃᕐᓂᖏᓐᓂᒃ 
ᓄᓇᓕᖕᓂ ᐱᔨᑦᑎᕋᐅᑎᓂᒃ ᐃᑲᔪᖅᓱᐃᔾᔪᑎᒃᓴᓂᒃ ᐃᖅᑲᓇᐃᔮᒃᓴᓂᒃ ᕿᓂᖅᑐᓂᒃ 
ᐊᒻᒪ ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕚᓪᓕᖅᑎᑦᑎᓂᕐᒧᑦ, ᐃᓚᓕᐅᔾᔭᐅᓪᓗᑎᒃ 
ᐃᓕᓐᓂᐊᖅᑕᐅᔪᒃᓴᑦ ᐊᒻᒪ ᐃᑲᔫᑎᑦ ᐃᖅᑲᓇᐃᔮᒧᑦ ᐱᔪᒥᓴᐅᑎᒃᓴᓄᑦ. ᐃᓄᐃᑦ 
ᑕᓗᕈᒃᑯᑎᖃᑦᑕᓚᐅᖅᑕᖏᑦ ᑐᓗᖅᑕᕈᑎᓪᓗ ᑐᔪᕐᒥᔾᔪᑎᓄᑦ ᐱᔾᔪᑕᐅᕐᔪᐊᓚᐅᖅᐳᑦ, 
ᓇᓗᓇᐃᖅᓯᓪᓗᑎᒃ ᐱᔭᕆᐊᖃᕐᓂᖏᓐᓂᒃ ᐃᓚᓕᐅᔾᔨᓂᖅᓴᐅᔭᕆᐊᖃᕐᓂᕐᒥᒃ.

ᐊᒥᓱᑦ ᐃᓚᐅᔪᑦ ᓇᓗᓇᐃᖅᓯᓚᐅᖅᐳᑦ ᐱᔭᕆᐊᖃᕐᓂᕐᒥᒃ ᐃᖅᑲᓇᐃᔮᒃᓴᓂᒃ 
ᐱᕕᒃᓴᓂᒃ ᓄᓇᓕᖕᒥᓂ. ᓇᓗᓇᐃᖅᓯᓪᓗᑎᒃ ᑭᒡᓕᖃᖅᑐᑦ ᑮᓇᐅᔭᓕᐅᕋᓱᖕᓂᕐᒧᑦ 
ᐊᐅᓚᔪᓐᓇᐅᑎᑦ ᐊᒻᒪ ᐃᓄᑑᑎᑕᐅᓂᖅ ᐊᖏᓂᖅᓴᓂᒃ ᓂᐅᕕᐊᒃᓴᓂᒃ 
ᐃᖅᑲᓇᐃᔮᒃᓴᖅᑕᖃᙱᓐᓂᖅᓴᐅᓕᕐᒪᑦ, ᐊᒃᓱᕈᕐᓇᖅᓯᓪᓗᓂ ᓄᓇᕗᒥᐅᓄᑦ 
ᑐᑭᖃᑦᑎᐊᖅᑐᓂᒃ ᐊᒻᒪ ᑲᔪᓯᑎᑕᐅᔪᓐᓇᖅᑐᓂᒃ ᐱᓕᕆᐊᒃᓴᓂᒃ ᓇᓂᓯᓇᓱᒋᐊᒃᓴᖅ. 
ᑕᒪᓐᓇ ᐱᑕᖃᑦᑎᐊᙱᓐᓂᖓ ᐱᕕᒃᓴᓂᒃ ᐊᒃᑐᖅᓯᑐᐃᓐᓇᙱᓚᖅ ᐃᓄᑐᐃᓐᓇᓂᒃ 
ᐃᓅᓯᕆᔭᐅᔪᓂᒃ ᑭᓯᐊᓂᑦᑕᐅᖅ ᐊᒃᑐᖅᓯᒋᓪᓗᓂ ᐊᑕᖐᔪᒥᒃ ᑮᓇᐅᔭᓕᐅᕋᓱᖕᓂᕐᒧᑦ 
ᐱᕙᓪᓕᐊᓂᕆᔭᐅᔪᒥᒃ ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ ᓄᓇᓕᖕᓂ.

 ᐋᖅᑭᒋᐊᖅᑕᐅᔾᔪᑏᑦ
53%−ᐸᓗᐃᑦ ᐃᓚᐅᔪᑦ ᐱᔭᕇᖅᓯᓚᐅᖅᑐᑦ ᖃᐅᔨᓴᕐᓂᕆᔭᐅᔪᒥᒃ (ᐅᕝᕙᓘᓐᓃᑦ 
31%−ᒋᔭᖏᑦ ᐃᓚᐅᔪᓕᒫᑦ) ᓇᓗᓇᐃᖅᓯᓚᐅᖅᐳᑦ ᐃᓚᐅᓚᐅᕐᓂᕐᒥᓂᒃ ᐅᓪᓗᓕᒫᖅ 
ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᕐᓂᕐᒥᒃ. ᖃᔅᓯᑲᓪᓚᐃᑦ ᐃᓄᐃᑦ 
ᐅᖃᓚᐅᖅᐳᑦ ᐃᖅᑲᓇᐃᔭᕈᓐᓇᕐᓂᕐᒥᓂᒃ, ᖁᕕᐊᓱᖕᓂᕋᖅᓱᑎᒃ ᐃᖅᑲᓇᐃᔮᒥᓂᒃ, 
ᐃᑲᔪᖅᑐᖅᑕᐅᖅᑰᔨᓪᓗᑎᒡᓗ ᐃᖅᑲᓇᐃᔭᖃᑎᒥᓄᑦ ᐃᖅᑲᓇᐃᔭᕐᕕᒋᔭᒥᓄᓪᓗ. ᐊᒥᓱᑦ 

ᑭᐅᔪᑦ ᐅᖃᓚᐅᖅᑐᑦ ᐊᖏᖃᑎᖃᖏᓐᓂᕋᖅᑐᑎ ᐃᖅᑲᓇᐃᔭᖅᕕᒻᒥ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑦᑎᓗᑎ ᐃᓚᐃᓐᓈᖅᑕᐅᓂᕐᒥᑦ ᐃᓄᓐᓂ ᑎᒥᒥᒍᑦ ᐊᔪᕈᑎᓕᓐᓂᑦ.

ᐅᔾᔨᕈᓱᖕᓂᖅ ᐃᖅᑲᓇᐃᔭᖅᑎᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐃᑲᔫᑎᒃᓴᖏᓐᓂᒃ 
ᐱᔭᕆᐊᖃᓪᓚᕆᒃᑐᖅ ᐃᖅᑲᓇᐃᔭᖅᑎᓄᑦ ᖁᓱᔪᓐᓃᖁᓪᓗᒋᑦ ᐃᓂᖃᑦᑎᐊᕐᓂᕐᒥᓂᒃ. 
ᐃᖅᑲᓇᐃᔭᕐᕕᖕᒥ ᐊᑐᐊᒐᐃᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᒻᒪ ᑲᑐᔾᔨᖃᑎᒌᓄᑦ 
ᐱᓕᕆᐊᖑᒃᑲᓐᓂᖁᔭᐅᔪᑦ ᐅᖃᐅᓯᐅᔪᐃᓐᓇᐅᓚᐅᖅᐳᑦ ᐊᑕᐅᓯᐊᖅᓱᑎᒃ. 
ᐊᒥᓱᑦ ᐃᓄᐃᑦ, ᑭᓯᐊᓂ, ᐱᔭᕆᐊᑐᑦᓴᖅᓯᒪᔪᑦ ᐃᓂᖃᕐᓂᕐᒧᑦ ᐃᖅᑲᓇᐃᔭᕐᕕᒻᒥᑦ. 
ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐊᖏᖏᓐᓂᕋᖅᑐᑎ ᐃᓂᖃᖅᑎᑦᑎᓗᑎ ᐊᒻᒪ 
ᓱᓕᖏᑦᑐᓂᑦ ᓂᕆᐅᒋᔭᐅᔪᓂᑦ ᖃᓄᐃᓘᖃᑦᑕᕐᓂᖓᓄᑦ.  ᖃᔅᓯᑲᓪᓚᑦ 
ᑲᑎᒪᖃᑕᐅᔪᑦ ᑐᓴᖅᑎᑦᑎᓚᐅᖅᐳᑦ ᒫᓐᓇ ᐋᖅᑭᒋᐊᖅᑕᐅᖃᑦᑕᙱᓐᓂᖏᓐᓂᒃ 
ᐃᖅᑲᓇᐃᔭᕐᕕᖏᓐᓂᒃ ᑭᓯᐊᓂ ᓴᖅᑭᑦᑎᓚᐅᙱᓪᓗᑎᒃ ᐋᖅᑭᒋᐊᖅᑕᐅᖁᔨᖕᒪᖔᑕ 
ᐅᕝᕙᓘᓐᓃᑦ ᖃᓄᐃᑦᑑᖕᒪᖔᑕ ᐋᖅᑭᒋᐊᖅᑕᐅᔪᑦ ᐃᑲᔪᖅᓱᕋᔭᖅᑕᖏᓐᓂᒃ.

“ᐊᒥᓱᑦ ᐃᖅᑲᓇᐃᔭᕐᕕᒋᔭᒃᑲ ᑭᖑᓂᑦᑎᓐᓂ ᓂᕆᐅᐃᓐᓇᖅᐸᓚᐅᖅᐳᑦ 
ᐅᕙᓐᓂᒃ ᐱᓕᕆᓇᔭᕐᓂᕐᒥᒃ ᑭᒃᑯᓕᒫᑎᑐᑦ, ᐊᔪᕌᖓᒪ, ᐊᔪᕌᖓᒪ. ᑕᒪᓐᓇ 
ᐅᕙᓐᓄᑦ ᐊᒃᓱᕈᕐᓇᒻᒪᕆᓚᐅᖅᑐᖅ.”

ᐊᑕᐅᓯᖅ ᐃᓄᒃ ᐅᖃᓚᐅᖅᐳᖅ ᐱᓕᕆᐊᖃᕋᓱᐊᕐᓂᕋᖅᑐᑎᒃ ᔫᓐᓂᐊᒃᑯᓐᓄᑦ ᐊᒻᒪ 
ᐊᔪᐃᓐᓇᕆᐊᒃᑲᓐᓂᖅᑐᑎᒃ ᐊᖏᓐᖏᒋᐊᖓ. ᔫᓂᐊᓐᑯᑦ ᓇᓗᓚᐅᖅᑐᑦ ᑕᒪᑐᒥᖓ 
ᐱᑦᔪᑎᒋᓪᓗᒍ ᓯᕗᓪᓕᖅᐹᖑᓚᐅᕐᒪᑦ ᑭᓇᑐᐃᓐᓇᖅ ᐃᓱᒫᓘᑎᒥᓂᒃ ᓴᖅᑮᒻᒪᑦ. 
ᑖᓐᓇ ᐃᓄᒃ ᓇᒻᒥᓂᖅ ᖃᐅᔨᒋᐊᕆᐊᖃᓚᐅᖅᑐᖅ ᐊᒻᒪᓗ ᐱᓕᕆᖃᑎᖃᓪᓗᓂ 
ᑲᑐᔾᔨᖃᑎᒌᒃᑯᓐᓂᑦ ᐃᓕᓐᓂᐊᑎᓪᓗᒋᑦ ᐊᑕᐅᑦᑎᒃᑯᑦ.

“... ᓯᕗᓪᓕᖅᐹᒥ ᐊᑐᖅᓯᒪᔭᕋ ᐃᖅᑲᓇᐃᔭᕐᕕᓐᓂ, ᐊᐱᕆᓪᓗᖓ 
ᐋᖅᑭᒋᐊᖅᑕᐅᖁᔨᕕᒃᓴᓂᑦ, ᐱᓗᐊᓚᐅᖅᑐᖅ. ᐊᒻᒪᓗ ᐃᒪᐃᓕᖓᓪᓗᓂ, 
ᖃᓄᖅ ᑕᒪᓐᓇ ᐊᔪᐃᓐᓇᕆᐊᒃᑲᓐᓂᕈᓐᓇᖅᐸᕋ ᑲᑐᔾᔨᖃᑎᒌᓐᓄᑦ? 
ᐊᒻᒪᓗ ᔫᓐᓂᐊᒃᑯᑦ ᐅᖃᖅᑐᑎᒃ, ᖃᐅᔨᒪᓪᓚᕆᖏᑦᑐᒍᑦ. ᑕᒪᓐᓇ 
ᐊᑐᖅᑕᐅᓚᐅᖅᓯᒪᓐᖏᒻᒪᑦ. ᐊᒻᒪᓗ ᑭᐅᔾᔪᑎᒐ ᑕᑕᑎᕆᐊᓕᑐᐃᓐᓇᐅᓪᓗᓂ. 
ᑎᑎᕋᕐᓗᑎᑦ, ᑕᑕᑎᕆᐊᓕᐅᖏᑦᑐᒥᒃ, ᑎᑎᕋᕐᓗᑎᑦ ᑭᓇᑐᐃᓐᓇᕐᒧᑦ 
ᑲᑎᓚᐅᖅᓯᒪᙱᑕᕐᓄᑦ ᐊᒻᒪᓗ ᖃᐅᔨᒪᙱᑕᕐᓄᑦ. ᐅᖃᕐᐳᖓᓗ, 
“ᐊᑑᑎᖃᔾᔮᙱᓐᓇᒪ ᐅᕙᓐᓄᑦ.” ᑕᐃᒪᓕ ᐱᓕᕆᖃᑎᒋᓕᓚᐅᖅᐸᕗᑦ 
ᐱᔪᓐᓇᖁᓪᓗᒋᑦ, ᐅᕝᕙᓘᓐᓃᑦ ᓴᖅᑮᓗᑎᒃ ᐅᕙᖓ ᓇᒻᒥᓂᖅ 
ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐱᓕᕆᔾᔪᓯᖏᓐᓂᑦ [...] ᑕᒪᓐᓇ ᓇᖕᒥᓂᖅ 
ᓴᖅᑭᑦᑕᕆᐊᖃᓚᐅᖅᑕᕋ.”

ᑕᒪᓐᓇ, ᑭᓯᐊᓂᓕ, ᑭᒃᑯᓕᒫᓄᑦ ᑕᐃᒪᐃᓚᐅᙱᑦᑐᖅ. ᖃᔅᓰᓐᓇᐃᑦ ᑭᐅᔪᑦ 
ᑐᓴᖅᑎᑦᑎᓚᐅᖅᑐᑦ ᐱᐅᔪᓂᑦ ᐊᑐᖅᓯᒪᔭᖏᓐᓂ ᑐᑦᓯᕋᖅᑐᓂᑦ ᑐᔪᕐᒥᓂᕐᒧᑦ:

“ᐃᓱᒪᒋᔭᕋᑦᑕᐅᖅ, ᐱᓕᕆᓂᕐᒨᖓᓇᓱᒋᓪᓗᒍ ᑭᒃᑯᓕᒫᓄᑦ 
ᐅᕝᕙᓘᓐᓃᑦ ᐱᓇᓱᐊᖅᑐᓄᑦ. ᐃᖅᑲᓇᐃᔭᓕᖅᑎᓪᓗᖓ (ᐊᐅᐸᖅᑐᖅ) 
ᐊᐱᕆᓚᐅᖅᑐᖓ ᓯᐅᒻᒥᒑᓂᑦ ᓂᐱᖅᑯᖅᑐᓗᐊᒧᑦ ᓯᕘᕋᓕᕐᐸᒃᑐᖓᓗ 
ᓯᐅᒻᒥᒑᖅᑖᖅᑎᓪᓗᓂᖓᓗ. ᐃᑲᔪᕐᓂᖃᒻᒪᕆᓚᐅᖅᑐᖅ ᐊᒻᒪᓗ ᐊᑐᓕᕋᒪ 

ᑭᓱᓕᒫᓄᑦ ᐃᖅᑲᓇᐃᔭᕈᓐᓇᖅᑐᓄᑦ ᓯᐅᒻᒥᒑᖃᕐᓇᖓ. ᑭᓯᐊᓂ ᑕᒪᒃᑯᐊ 
ᒥᑭᑦᑑᑎᑦ ᐊᓯᔾᔩᔾᔪᑕᐅᔪᓐᓇᕐᒥᔪᑦ ᐃᓄᖕᓄᑦ.”

ᐱᔭᐅᔪᖕᓇᕐᓂᕐᒧᑦ ᐃᓱᒫᓘᑕᐅᔪᑦ ᐃᓚᐅᑎᑦᑎᔪᑦ ᑐᓗᖅᑕᕈᑎᓂᒃ 
ᐃᓕᓐᓂᐊᕐᓂᕐᒧᑦ. ᐊᑕᐅᓯᖅ ᐃᓄᒃ ᐅᖃᓚᐅᖅᑐᖅ ᐱᔨᑦᑎᓂᕐᒧᑦ 
ᐃᖅᑲᓇᐃᔮᑦ, ᓲᕐᓗ ᑮᓇᐅᔭᙳᖅᑐᑦ, ᓇᖏᕆᐊᖃᖃᑦᑕᕐᒪᑕ ᐃᑲᕐᕋᒐᓴᖕᓄᑦ, 
ᐊᒥᓱᑦ ᐃᓄᐃᑦ ᐊᔪᖅᓱᑎᒃ. ᑭᓯᐊᓂ, “ᑎᑎᕋᕐᕕᖕᒥ - ᐃᖅᑲᓇᐃᔮᓄᑦ,” 
ᓇᓗᓇᐃᒃᑯᑕᖅᑖᕆᐊᖃᑐᐃᓐᓇᕆᐊᖃᖅᑐᑎᑦ ᐅᕝᕙᓘᓐᓃᑦ ᐱᔭᕇᕈᓯᐊᕐᒥᒃ, 
ᑭᐅᔪᖅ ᐃᓱᒪᓚᐅᕆᕗᖅ ᐊᔪᕋᓱᒋᓪᓗᓂ ᐊᒥᓱᓄᑦ ᐃᓄᖕᓄᑦ, ᐃᓚᐅᓪᓗᑎᒃ 
ᐃᖕᒥᖕᓂᒃ. ᓄᓇᕗᒻᒥ, ᐃᓕᓐᓂᐊᒃᑲᓐᓂᕋᓱᖕᓂᖅ ᐊᒃᓱᕈᕐᓇᓗᐊᖅᐳᖅ ᓄᓇᓕᖕᓂ 
ᐃᓕᓐᓂᐊᖅᑕᐅᕙᒃᑐᑦ ᐊᒥᒐᕐᓂᖏᓐᓄᑦ, ᑮᓇᐅᔭᑎᒍᑦ ᐊᒥᒐᕐᓂᖏᓐᓄᑦ, ᐊᒻᒪ 
ᓄᓇᑎᒍᑦ ᐃᓄᑑᑎᑕᐅᔭᕆᐊᖃᙱᓐᓂᖏᓐᓄᑦ. ᐊᕕᒃᑐᖅᓯᒪᔪᓂ ᓯᓚᑦᑐᖅᓴᕐᕕᖕᓂ 
ᐅᓄᙱᓐᓂᖅᓴᓂᒃ ᐃᓕᓐᓂᐊᕐᕕᖃᖅᐳᑦ ᐃᓄᒋᐊᖕᓂᖅᓴᐅᓪᓗᑎᒃ, ᓄᓇᓕᖕᓂ 
ᖁᑦᑎᖕᓂᖅᓴᓂᒃ ᐃᓕᓐᓂᐊᒐᒃᓴᖃᖅᑎᑦᑎᓗᐊᙱᓪᓗᑎᒃ. ᐊᒻᒪ ᓱᓕ, ᐃᓕᓐᓂᐊᕐᓂᖅ 
ᐊᑭᖓ, ᐱᖃᓯᐅᑎᓪᓗᒋᑦ ᐃᓕᓐᓂᐊᕈᑎᑦ, ᐃᓕᓐᓂᐊᕈᑎᒃᓴᑦ, ᐊᒻᒪ ᐃᓅᓇᓱᐊᕐᓂᕐᒧᑦ 
ᐊᑭᓕᖅᓱᕆᐊᓖᑦ, ᐊᔪᖅᑎᑕᐅᔪᓐᓇᖅᐳᑦ, ᐱᓗᐊᖅᑐᒥᒃ ᐊᑭᑐᓂᖅᓵᓘᓂᖏᓐᓄᑦ 
ᐃᓅᓇᓱᐊᕐᓂᖅ ᐅᖓᓯᒃᑐᒥ. ᓯᓚᑦᑐᖅᓴᕐᕕᒡᔪᐊᓕᐊᕐᓂᖅ ᑐᑭᖃᕋᔪᒃᐳᖅ ᐅᖓᓯᒃᑐᒧᑦ 
ᓅᑦᑐᓐᓇᕐᓂᕐᒥᒃ ᐊᖏᕐᕋᒥᓂᒃ, ᐊᒥᓱᓄᑦ ᐊᔪᕐᓇᐃᓐᓇᐅᔭᖅᓱᓂ.

“ᐊᒥᓱᑦ ᐃᖅᑲᓇᐃᔭᕐᕕᒋᔭᒃᑲ ᑭᖑᓂᑦᑎᓐᓂ 
ᓂᕆᐅᐃᓐᓇᖅᐸᓚᐅᖅᐳᑦ ᐅᕙᓐᓂᒃ ᐱᓕᕆᓇᔭᕐᓂᕐᒥᒃ 
ᑭᒃᑯᓕᒫᑎᑐᑦ, ᐊᔪᕌᖓᒪ, ᐊᔪᕌᖓᒪ. ᑕᒪᓐᓇ ᐅᕙᓐᓄᑦ 
ᐊᒃᓱᕈᕐᓇᒻᒪᕆᓚᐅᖅᑐᖅ.”

ᑕᒪᒃᑯᐊ ᐱᔭᒃᓴᐅᓂᖏᑦ ᐱᔾᔪᑕᐅᓕᖅᐸᒃᑐᑦ ᐊᖏᓂᖅᓴᒥᒃ ᐊᒃᑐᖅᓯᓂᖃᖅᐳᑦ, 
ᐊᔪᖅᑎᑦᑎᓪᓗᑎᒃ ᑮᓇᐅᔭᓕᐅᕋᓱᖕᓂᕐᒧᑦ ᐃᓚᐅᓂᕆᔭᐅᕙᒃᑐᓂᒃ ᐃᓄᖕᓄᑦ 
ᑎᒥᒥᒍᑦ ᐊᔪᕈᑎᓕᖕᓄᑦ, ᑕᒪᓐᓇᓗ ᓴᖅᑭᑎᑦᑎᓕᖅᐸᒃᑐᓂ ᖁᑦᑎᖕᓂᖅᓴᓂᒃ 
ᐃᖅᑲᓇᐃᔭᙱᓐᓂᕆᔭᐅᔪᓂᒃ ᐃᖅᑲᓇᐃᔭᙱᓐᓂᕆᔭᐅᕙᒃᑐᓂᒡᓗ 
ᑖᒃᑯᓇᓂ ᐃᓄᒋᔭᐅᔪᓂ, ᑕᒪᓐᓇᓗ ᓴᖅᑭᑎᑦᑎᕙᒃᑐᓂ ᐊᒃᑐᓗᐊᕐᓂᕐᒥᒃ 
ᑮᓇᐅᔭᓕᐅᕋᓱᖕᓂᕐᒧᓪᓗ ᐊᔾᔨᒌᙱᓐᓂᕆᔭᐅᔪᓂᒃ. ᓂᙵᒃᓴᕋᐃᓐᓂᖅ 
ᐊᒻᒪ ᐊᒃᓱᕈᕐᓇᖅᑐᖅᓯᐅᕐᓂᖅ ᑖᒃᑯᓇᙵᑦ ᑐᓗᖅᑕᕈᑎᓂᒃ ᐱᐅᙱᑦᑐᒃᑯᑦ 
ᐊᒃᑐᐃᔪᓐᓇᖅᐳᖅ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒥᒃ, ᐃᒃᐱᒋᔭᖏᑦ ᓈᒻᒪᙱᑦᑐᑦ, 
ᓂᑲᓪᓗᖓᓂᖅ, ᐊᒻᒪ ᐃᓄᑑᑎᑕᐅᓂᖅ. ᐊᒻᒪ ᓱᓕ, ᐅᔾᔨᕐᓇᖅᑐᒥᒃ 
ᐃᓄᖏᑦ ᐃᓚᐅᑎᑕᐅᙱᒃᑳᖓᑕ ᐃᑲᔫᑕᐅᔪᓂᒃ ᓄᓇᓕᖕᓂ ᒪᑭᒪᔾᔪᑎᓄᑦ 
ᐊᑐᐃᓐᓇᐅᓂᖏᓐᓄᑦ ᐱᔾᔪᑕᐅᓪᓗᑎᒃ, ᑐᓗᖅᑕᕈᑕᐅᓲᖑᕗᑦ ᐊᑕᖏᕐᓗᒍ ᓄᓇᓕᖕᓂ 
ᐱᕙᓪᓕᐊᓂᕆᔭᐅᔪᓂᒃ ᐊᒻᒪ ᐊᔪᖅᓴᕈᓐᓃᖅᐸᓪᓕᐊᔪᓄᑦ.

ᐊᕙᑎᒧᑦ ᐱᔾᔪᑕᐅᔪᑦ ᓲᕐᓗ ᐆᓇᕐᓂᖅ, ᖃᐅᒪᓂᖅ, ᐊᒻᒪᓗ ᓂᐱᖓ 
ᐅᖃᐅᓯᐅᓚᐅᕐᒥᔪᖅ ᐊᒥᓱᓄᑦ ᐃᓄᖕᓄᑦ ᐊᒃᓱᕈᕐᓇᑐᐃᓐᓇᕆᐊᖃᖅᑐᓄᑦ 
ᐱᓕᕆᕝᕕᖕᒥᑦ.

“ᐃᑉᐱᒍᓱᑦᑎᐊᓲᖑᔪᖓ. ᖃᐅᒪᓗᐊᕐᓂᖅ ᓂᐱᓗ, ᐆᓇᕐᓂᖓ ᐊᒃᑐᕐᓗᒍᓗ. 
ᐊᒻᒪᓗ ᑕᒪᒃᑯᐊ ᐱᒡᒐᓇᖅᑐᒻᒪᕆᐅᕗᑦ ᓇᒧᙵᕋᓱᐊᖅᑐᓂ ᐊᖏᕐᕋᒪ 
ᓯᓚᑖᓂ. ᖃᖓᑐᐃᓐᓇᑦᑎᐊᒃᑯᑦ ᑭᒃᑯᑐᐃᓐᓇᕐᓃᑎᓪᓗᑎᑦ, ᑭᓯᐊᓂ 
ᐱᓗᐊᖅᑐᒥ ᐃᖅᑲᓇᐃᔭᕐᕕᖕᒦᑎᓪᓗᑎᑦ ᓲᕐᓗ 8-ᓂᒃ ᐃᑲᕐᕋᓂᒃ ᐅᓪᓗᕐᒥ [...] 
ᑕᒪᒃᑯᐊ ᐅᕙᓐᓄᑦ ᐊᒃᑐᐃᓂᖃᕈᓐᓇᖅᑐᑦ.”

“ᐃᓛᓐᓂᒃᑯᑦ ᐊᔪᕐᓇᖃᑦᑕᕐᒪᑦ ᓂᒡᓚᓱᒃᑎᓪᓗᒍ, ᓂᒡᓚᓱᒃᑎᓪᓗᒍ.”

ᐅᔾᔨᕈᓱᙱᓗᐊᕐᓂᖅ ᐊᒃᑐᐃᓂᐅᕙᒃᑐᑦ ᐃᓱᒪᒥᒍᑦ ᐋᓐᓂᐊᕈᑎᓕᖕᓄᑦ 
ᐊᒃᑐᐃᔪᓐᓇᖕᒥᔪᑦ ᐃᓄᐃᑦ ᐃᖅᑲᓇᐃᔭᕐᕕᖕᒥᑦ ᐊᑐᕐᑕᖏᓐᓂᑦ. ᓲᕐᓗ ᐃᒪᓐᓇ, 
ᐃᓄᒃ ᐅᐃᒪᔮᓕᖅᑕᖅᓱᓂ ᐃᓕᖅᑯᓯᖅᓱᙱᔾᔪᑎᓕᒃ ᐅᖃᐅᓯᖃᓚᐅᖅᐳᖅ 
ᐃᒃᐱᒋᔭᖃᕐᓂᕐᒥᓂᒃ ᐊᓂᑕᐅᓂᕐᒥᓂᒃ ᐃᖅᑲᓇᐃᔭᕐᕕᒋᔭᒥᓂᑦ ᐅᖃᐅᓯᖃᖅᑎᓪᓗᒋᑦ 
ᐱᐅᓛᖑᓂᖓᓂᒃ ᐊᖏᕐᕋᖅᓯᒪᔭᕆᐊᒃᓴᖅ ᐊᔪᕐᓇᖅᑐᖅᓯᐅᕈᑎᖃᖅᑎᓪᓗᒋᑦ 
ᐅᓪᓗᒥ. ᖃᔅᓯᑲᓪᓚᐃᑦ ᐃᓄᐃᑦ ᐅᖃᓚᐅᖅᐳᑦ ᐃᖅᑲᓇᐃᔭᕐᕕᒋᔭᐅᔪᑦ 
ᖃᐅᔨᒪᓂᖅᓴᐅᓪᓗᐊᕐᓂᖏᓐᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ ᖃᓄᕐᓗ 
ᐊᒃᑐᖅᓯᑐᐃᓐᓇᕆᐊᖃᕐᒪᖔᑕ ᐃᓅᑉ ᐃᖅᑲᓇᐃᔭᕐᓂᕆᔭᖓᓂᒃ. 
ᑐᒃᓯᕋᖅᑐᖃᓚᐅᕆᕗᖅ ᐃᖅᑲᓇᐃᔭᖅᑎᑦᑎᔨᑦ ᐃᓕᓐᓂᐊᖅᑎᑦᑎᒃᑲᓐᓂᖁᔭᐅᓪᓗᑎᒃ 
ᐅᔾᔨᕈᓱᖕᓂᖅᓴᐅᓗᑎᒡᓗ ᓈᒻᒪᒃᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪ ᐊᑦᑕᕐᓇᙱᑦᑐᓂᒃ 
ᐊᒻᒪ ᖁᕕᐊᓇᖅᑐᓂᒃ ᐃᖅᑲᓇᐃᔭᕐᕕᖃᖁᓪᓗᒋᑦ ᑭᒃᑯᓕᒫᑦ.

“ᐊᔪᕐᓇᙱᑦᑐᒻᒪᕆᐅᔪᓐᓇᖅᐳᖅ, ᐱᓗᐊᖅᑐᒥ ᐃᓄᐃᑦ ᐱᐅᒋᔭᒻᒪᕆᒋᓗᒋᑦ, 
ᓲᖃᐃᒻᒪ ᐃᓄᖕᓄᑦ ᒪᓕᒐᐃᑦ ᐅᖃᒪᔭᙱᑦᑐᑦ. ᐊᑐᐊᒐᖅᑕᖃᓐᖏᑦᑐᖅ. 
ᐅᖃᓕᒫᒐᕐᒥᒃ ᑐᓂᔭᐅᕙᙱᑦᑐᑎᑦ ᐅᖃᖅᓯᒪᔪᒥᒃ ᖃᓄᖅ ᐃᖅᑲᓇᐃᔮᕐᓂᒃ 
ᐱᓯᒪᔪᓐᓇᕐᒪᖔᖅᐱᑦ ᐊᒻᒪ ᐃᖅᑲᓇᐃᔭᖃᑎᑎᑦ [...] ᐊᒻᒪᓗ ᑕᒪᒃᑯᐊ 
ᓴᖅᑭᖃᑦᑕᖅᑐᑦ ᐊᐃᑉᐸᕆᓕᖅᑕᖓᓂ ᐃᓚᖏᓐᓄᑦ ᑭᖑᓪᓕᐅᕙᙱᑦᑐᑦ 
ᑭᒃᑯᓕᒫᓄᑦ.”

“[Employers] can support by offering more 
accommodations, like providing training and support. So 
many times, people aren’t given the things they need at 
all.”

Lack of accessibility in the workplace was cited multiple times 
as a cause of depression and negative mental health states. 
Feeling discouraged and anxious about work often came up in 
discussion. Respondents reported wanting support to feel more 
confident in the workplace.

“I think having someone you can go to to help you or ask 
questions, maybe not your boss but like, someone you 
work with and I know that having a support network 
there at the office or in the workplace would be really 
helpful for everyone. Like, having someone I could talk to 

about my challenges and get advice from would make 
me feel more confident about working and you don’t feel 
bad asking questions all the time.”

ᖃᔅᓯᑲᓪᓚᑦ ᑭᐅᔪᑦ ᐅᖃᖃᑦᑕᓚᐅᖅᐳᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ 
ᐃᖅᑲᓇᐃᔭᕐᕕᖕᒥ ᐊᕙᑎᖏᑦ ᓇᓂᒥᐅᑕᐅᓂᐊᕐᒪᖔᑦ. ᐊᑕᐅᓯᖅ ᓄᓇᓕᖕᒥᐅᑕᖅ 
ᐅᖃᐅᓯᖃᓚᐅᕐᒪᑦ, ᐃᓚᖏᑦ ᐃᓄᐃᑦ ᐊᑐᕈᓐᓇᕐᒪᑕ ᐃᑲᔪᖅᓱᐃᓂᕐᒥᑦ 
ᓇᐅᒃᑰᕆᐊᖃᕐᓂᕐᒥᑦ ᐃᓅᖃᑎᒌᓐᓂᕐᒧᑦ ᒪᓕᒐᕐᓂᑦ ᐃᖅᑲᓇᐃᔭᕐᕕᒻᒥᑦ.

“ᐅᖃᕈᒪᙱᑦᑐᖓ ᑐᑭᖃᑦᑎᐊᖅᑐᓂᒃ. ᑭᓯᐊᓂᓕ ᐃᓱᒪᔪᖓ, 
ᐅᓪᓗᒥᐅᓕᖅᑐᖅ, ᑐᑭᖃᑦᑎᐊᕐᓂᖅ ᐃᓕᓐᓂᐊᖅᑎᑕᐅᔭᕆᐊᖃᓕᖅᑐᖅ. 
ᓲᕐᓗ ᐃᓕᓴᐃᓂᖅ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᐃᖅᑲᓇᐃᔭᕐᕕᒻᒥ, ᓲᕐᓗ 
ᐊᓪᓚᕝᕕᒃᑎᑐᑦ. ᑭᓱ ᓈᒻᒪᒃᐸᑦ, ᑭᓱᑦ ᓈᒻᒪᙱᓚᑦ ᓲᕐᓗ ᐅᖃᐅᓯᑦ, ᐅᖃᐅᓰᑦ, 
ᐊᑐᙱᑦᑕᕆᐊᒃᓴᖅ, ᓇᕿᑦᑕᐃᓂᖅ ᐊᔪᖅᑕᐅᙱᑦᑐᓂᒃ ᐅᕝᕙᓘᓐᓃᑦ [...] 
ᐱᖃᕐᓂᖅ− ᓲᕐᓗ ᖃᓄᐃᓕᐅᕐᓂᖅ ᐊᖏᔪᖅ ᐃᓄᐃᑦ ᐊᑲᐅᙱᓕᐅᕈᑎᖓ. 
ᐃᓚᖏᑦ ᓱᕈᔾᔭᐃᒃᑯᑎᖃᙱᒻᒪᑕ ᐊᒻᒪᓗ ᐅᖃᑲᒻᒪᑐᐃᓐᓇᕆᐊᖃᖅᑐᑎᒃ 
ᐊᕕᑕᐅᑐᐃᓐᓇᖅᑐᓂᒃ. ᖃᐅᔨᒪᔪᓐᓃᖅᓱᑎᒡᓗ ᐅᖃᑦᑎᐊᕆᐊᒃᓴᖅ ᑕᒻᒪᖅᓱᓂ.”

ᑭᐅᔪᑦ ᐃᑲᔪᖅᑕᐅᒃᑲᓐᓂᕈᒪᔪᑦ ᓄᓇᕗᒻᒥᐅᓄᑦ ᑎᒥᒥᒍᑦ ᐊᔪᕈᑎᓕᓐᓂᑦ 
ᐃᖅᑲᓇᐃᔭᕐᕕᒻᒥᑦ. ᖃᐅᔨᓴᑦᓯᐊᕐᓂᖅ ᐃᖅᑲᓇᐃᔭᖅᑏᑦ ᐱᔪᓐᓇᕋᓗᐊᕐᒪᖔᑕ 
ᐱᔪᓐᓇᕐᓂᓕᓐᓂᒃ-ᑐᙵᕕᖃᕐᓂᕐᒧᑦ ᐱᓕᒻᒪᑦᓴᕐᓂᕐᒥᒃ, ᐃᑉᐱᓐᓂᐊᓂᒃᑯᑦ ᐃᓱᒪᒃᑯᓪᓗ 
ᖃᓄᐃᓐᖏᓯᐊᕐᓂᕐᒧᑦ ᐃᑲᔪᖅᑐᖅᑕᐅᓂᕐᒥᒃ, ᐊᒻᒪᓗ ᑐᓴᕋᑦᓴᓂᒃ ᐅᔾᔨᕈᓱᓐᓂᕐᒥᓪᓗ 
ᐃᓂᖃᖅᑎᑦᓯᓂᕐᒥᒃ ᐲᔭᐃᓯᓐᓈᑦ ᐊᐳᖅᑕᕈᑎᓂᒃ ᓲᕐᓗ ᐸᐃᕆᕕᖃᓐᖏᓗᐊᕐᓂᖅ 
ᐃᖏᕐᕋᔾᔪᑎᖃᕐᓂᕐᓗ, ᐃᑲᔪᕐᓂᖃᕋᔭᖅᑐᖅ ᐊᒥᓲᓂᖅᓴᓂᒃ ᓄᓇᕗᒻᒥᐅᓄᑦ 
ᐱᕚᓪᓕᕈᑎᖃᖅᑐᓂᒃ ᐃᖅᑲᓇᐃᔮᑦᓴᓂᒃ ᓄᓇᓕᖏᓐᓂ.

ᐃᓚᖏᑦ ᐅᖃᐅᓯᐅᑎᓪᓗᒋᑦ ᐱᐅᔪᑦ ᐊᑐᕐᓂᑯᑦ, ᐅᓄᖅᑐᑦ ᐊᑐᖅᓯᒪᔪᑦ 
ᐊᒃᓱᕈᕐᓇᖅᑐᓂᑦ ᓲᕐᓗ ᓱᓕᙱᑦᑐᓂᒃ ᐱᓕᕆᐊᖃᕐᓂᕐᒧᑦ ᓂᕆᐅᒋᔭᑦ 
ᐅᔾᔨᕈᓱᙱᓗᐊᕐᓂᕐᓗ ᐊᔪᕈᑎᖃᕐᓂᕐᒧᑦ ᐊᒃᑑᑎᔪᓂᑦ. ᐱᔭᕆᐊᖃᕐᓂᖅ ᐱᐅᓂᖅᓴᓂᒃ 
ᐃᓂᖃᖅᑎᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ, ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 
ᐃᑲᔪᖅᑐᖅᑕᐅᓂᕐᒥᒃ, ᐃᖅᑲᓇᐃᔭᕐᕕᒋᔭᐅᔪᓄᓪᓗ ᐃᓕᓐᓂᐊᖅᑎᑕᐅᕙᖕᓂᖅ 
ᑎᒥᒥᒍᑦ ᐊᔪᕈᑎᓕᖕᓄᑦ ᐅᖃᐅᓯᐅᓪᓚᕆᓚᐅᖅᐳᖅ ᓴᖅᑭᑎᑦᑎᔪᒪᓪᓗᓂ 
ᐃᑲᔪᖅᑐᐃᔪᒥᒃ ᐃᖅᑲᓇᐃᔭᕐᕕᒋᔭᐅᔪᒥᒃ.

 ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ
﻿ᓄᓇᕗᒻᒥᐅᑦ ᐃᓱᒫᓘᑎᖃᖅᐳᑦ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ ᑕᒫᓂ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕆᔭᐅᔪᒥ. ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᓄᓇᓕᖕᓂᙶᖅᑐᓂᒃ 
ᐃᖅᑲᓇᐃᔭᖅᑎᑖᖁᔨᓪᓗᑎᒃ ᓯᕗᓪᓕᐅᔾᔭᐅᖁᓪᓗᒋᑦ ᐱᓕᕆᕝᕕᓕᒫᓂᒃ. 
ᐊᒥᓱᑦ ᐅᖃᓚᐅᖅᐳᑦ ᐃᖅᑲᓇᐃᔮᑦ ᓄᓇᓕᖏᓐᓂᑦ ᐱᓯᒪᔭᐅᒐᔪᖕᓂᕋᖅᓱᑎᒃ 
ᖃᓪᓗᓈᓃᑦᑐᓄᑦ ᑳᓐᑐᓛᓕᕆᔪᓄᑦ. ᖃᐅᔨᒪᔭᐅᔭᕆᐊᓕᒃ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒃᑯᑦ, ᐃᖅᑲᓇᐃᔭᖅᑎᑖᕐᓂᖅ ᓯᕗᓪᓕᐅᔾᔭᐅᔭᕆᐊᓕᒃ 
ᓄᓇᑖᖃᑕᐅᓯᒪᔪᓄᑦ, ᐊᒥᓱᓪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ 

ᓇᓗᓇᐃᖅᓯᓯᒪᑦᑎᐊᖅᑐᑦ ᐊᖏᖅᓯᒪᓂᖏᓐᓂᑦ ᓯᕗᓪᓕᐅᔾᔨᓂᕐᒥᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑖᕐᓂᕐᒥᑦ.viii

ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᐃᓂᒃᓴᓕᐅᕆᐊᖃᕐᓂᖏᓐᓂᒃ ᓄᓇᕗᒻᒥᐅᑦ 
ᐃᖅᑲᓇᐃᔮᖅᑖᕈᓐᓇᑦᑎᐊᖁᓪᓗᒋᑦ ᐊᒻᒪ ᑎᓕᐅᖅᑕᐅᓗᑎᒃ ᐊᒻᒪ ᑐᙵᓱᒡᓗᑎᒃ 
ᐱᓇᔪᖃᑕᐅᔪᒪᒍᑎᒃ. ᐃᖅᑲᓇᐃᔮᒃᓴᑦ ᓴᖅᑭᔮᖅᑎᑕᐅᔭᕆᐊᖃᖅᐳᑦ ᐃᓄᒃᑐᑦ, 
ᓴᖅᑭᔮᖅᑎᑕᐅᓗᑎᒃ ᓄᓇᓕᖕᓂ, ᑕᑯᒃᓴᐅᑦᑎᐊᖅᑐᓂᒃ, ᐊᒻᒪ ᐊᔾᔨᐸᓗᖏᑦ 
ᐊᖏᖅᑕᐅᖃᑦᑕᕆᐊᖃᖅᐳᑦ. ᐃᓕᓐᓂᐊᒐᒃᓴᒃᑲᓐᓂᕐᓂᒃ ᐱᔭᕆᐊᖃᑐᐃᓐᓇᕆᐊᖃᕐᒥᔪᑦ 
ᐱᕙᒌᔭᕐᓗᒋᑦ ᐃᓄᐃᑦ ᐊᔪᙱᑦᑎᐊᖅᑐᑦ ᐃᖅᑲᓇᐃᔮᒃᓴᓄᑦ.

“ᐃᑲᔪᕐᓂᖃᕋᔭᖅᑐᖅ ᑐᓴᐅᒪᖃᑎᒌᑦᑎᐊᕐᓂᖅᓴᐅᒍᑦᑕ ᑭᓱᑦ ᐊᓯᖏᑦ 
ᐃᖅᑲᓇᐃᔮᒃᓴᑦ ᑕᕝᕙᓃᒻᒪᖔᑕ ᐊᒻᒪ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ ᐊᒻᒪ 
ᐱᓕᒻᒪᒃᓴᒃᑲᓐᓂᕐᓗᑎᒃ ᓲᕐᓗ, ᐃᖅᑲᓇᐃᔭᕐᓗᑎᒃ ᐊᒻᒪ ᐃᒻᒪᖄ ᐱᓕᕆᐊᒃᓴᑦ 
ᑭᒃᑯᓕᒫᑦ ᓇᖕᒥᓂᖅ ᐱᔭᕆᐊᖃᖅᑕᖏᓐᓂᒃ ᐊᒻᒪ ᐃᓄᐃᑦ ᑎᒥᒥᒍᑦ 
ᐊᔪᕈᑎᓖᑦ ᐱᔭᕆᐊᓕᖏᓐᓂᒃ ᐱᓗᐊᖅᑐᒥ ᐊᓯᔾᔩᕐᔪᐊᕋᔭᖅᑐᖅ.”

ᖃᔅᓯᑲᓪᓚᑦ ᑲᑎᒪᖃᑕᐅᔪᑦ ᐃᓱᒫᓘᑎᖃᕐᓂᖅᓴᐅᓚᐅᖅᐳᑦ ᐃᖅᑲᓇᐃᔮᒃᓴᓂᒃ 
ᐃᓐᓄᒃᑕᐅᑎᑦᑎᖃᑦᑕᕐᓂᖏᓐᓂᒃ ᓄᓇᓕᖕᓂ ᐃᖅᑲᓇᐃᔮᒃᓴᓂᒃ 
ᐃᑲᔪᖅᓱᐃᑐᐃᓐᓇᙱᓪᓗ ᑎᒃ. ᐃᓱᒫᓘᑕᐅᓚᐅᕐᒥᔪᖅᑕᐅᖅ ᐃᓚᐅᔪᓂᑦ 
ᐃᖅᑲᓇᐃᔭᖅᑎᑦᑎᔨᑦ ᐃᖅᑲᓇᐃᔭᖅᑎᑖᖔᕈᒪᖕᒪᑕ ᑎᒥᒥᒍᑦ ᐊᔪᕈᑎᓕᖕᓂᑦ 
ᐃᓂᒃᓴᖃᖅᑎᑦᑎᙱᖔᕐᓗᑎᒃ ᐃᓄᖕᓂᑦ ᑎᒥᒥᒍᑦ ᐊᔪᕈᑎᓕᖕᓂᑦ. ᖃᔅᓯᑲᓪᓚᑦ 
ᑭᐅᔪᑦ ᐃᒃᐱᒍᓱᓚᐅᖅᐳᑦ ᑖᓐᓇ ᐊᔾᔨᒌᒃᑎᑦᑎᙱᓐᓂᖅ ᓴᖅᑭᓲᖑᓂᖓᓂᒃ 
ᐃᖅᑲᓇᐃᔭᖅᑎᑖᕐᓂᕐᒥᒃ ᐊᐅᓚᑦᑎᔨᓂᒃ ᐊᑲᕐᕉᑕᐅᔪᒪᔪᓂᒃ.

 “ᐃᓱᒪᒋᔭᕋ ᐃᓛᓐᓂᒃᑯᑦ ᑕᓗᕈᒃᑯᑎᓂᖅ ᓇᓃᓐᓂᖏᓐᓂ ᐊᑐᖅᑎᓪᓗᒋᑦ. 
ᐊᐃᑉᐸᖓ, ᐃᓱᒪᔪᖓ ᐃᓄᐃᑦ, ᐃᓱᒪᓲᖑᒐᒪ ᐃᓛᓐᓂᒃᑯᑦ 
ᐃᓱᒪᓲᖑᒐᒪ ᐱᔨᑦᑎᖅᑕᕗᑦ ᐃᓕᓐᓂᐊᖅᑎᑕᐅᒋᐊᖃᖅᑐᒋᓪᓗᒋᑦ 
ᑭᒡᒐᖅᑐᐃᑦᑎᐊᓂᖅᓴᐅᓗᑎ ᐃᒻᒥᓂ [...] ᑭᓯᐊᓂ ᐃᖅᑲᓇᐃᔭᖅᑎᑦᑎᔨᑎᑐᑦ 
ᐃᖅᑲᓇᐃᔭᖅᑎᑖᕈᒪᖅᑰᙱᑦᑐᖅ ᓲᖃᐃᒻᒪ ᐱᓕᕆᐊᒃᓴᖅᑖᕆᐊᖃᕐᒪᑕ.”

ᖃᔅᓯᐊᕐᔪᐃᑦ ᐃᓚᐅᔪᑦ ᐅᖃᓚᐅᖅᐳᑦ ᐱᔪᒪᓪᓗᑎᒃ ᐊᔪᕈᓐᓃᖅᓴᕐᓂᕐᒧᑦ 
ᐱᕕᒃᓴᐅᕙᒃᑐᓂᒃ ᒪᓂᒪᑎᑕᐅᔪᓂᒃ ᐃᖅᑲᓇᐃᔭᕐᕕᒋᔭᒥᓂᑦ, ᓲᕐᓗ 
ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐱᓕᕆᖃᑎᒌᖕᓂᕐᓘᓐᓃᑦ. ᐃᓚᖏᑦ ᐃᓄᐃᑦ 
ᐱᔪᒪᔪᑦ ᐱᕕᒃᓴᖅᑕᖃᒃᑲᓐᓂᕐᓂᖓᓂᒃ ᐊᑐᒐᒃᓴᓂᒃᓗ ᐃᖅᑲᓇᐃᔭᖅᓯᓈᑦ 
ᐱᓕᒻᒪᒃᓴᓂᕐᒥ, ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᐃᓕᓐᓂᐊᕐᓂᖅ ᐊᒻᒪ 
ᐊᔪᕈᓐᓃᖅᑎᑦᑎᕙᓪᓕᐊᓂᖅ. ᓄᓇᓖᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ 
ᐱᓕᕆᐊᒃᓴᖃᖅᑐᑦ ᐱᔨᑦᑎᕋᐅᑎᖏᑦ ᐃᓚᒋᐊᖅᑕᐅᔪᒪᖕᒪᑕ, ᐅᑯᓂᖓᓗ 
ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᑎᑎᕋᕆᐅᖅᓴᑎᑦᑎᓗᑎᒃ.

 “ᐃᑲᔪᕈᓐᓇᖅᑖᑎᒍᑦ ᐱᓕᒻᒪᒃᓴᐃᒃᑲᓐᓂᕐᓂᒃᑯᑦ ᐃᓕᓐᓂᐊᒐᒃᓴᓂᒃ 
ᐃᓕᑦᑎᒃᑲᓐᓂᕈᓐᓇᕐᓂᐊᕋᑦᑕ ᐃᖅᑲᓇᐃᔮᒃᓴᐅᑉ ᒥᒃᓵᓄᑦ ᐅᕝᕙᓘᓐᓃᑦ 

viii	 Article 23. Nunavut Agreement. (n.d.). https://nlca.tunngavik.com/?page_
id=2301

ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ 
ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑐᙵᕕᖏᑦ, 
ᐃᓅᖃᑎᒌᓄᓪᓘᓐᓃᑦ ᐱᒻᒪᕆᐅᒋᔭᖏᑦ, ᐊᔾᔨᖃᖅᑐᑦ 
ᐃᓄᐃᑦ ᖃᐅᔨᒪᔾᔪᓯᖏᓐᓂᒃ ᐃᓗᓕᖃᖅᓱᑎᒡᓗ 
ᐱᒻᒪᕆᐅᒋᔭᓪᓗᐊᑕᕐᓂᒃ, ᐅᒃᐱᕆᔭᐅᔪᓂᒃ, 
ᐊᑐᕋᓲᑎᓂᒃᓗ.i

ᐱᔨᑦᓯᕐᓂᖅ (ᐱᔨᑦᑎᕋᕐᓂᖅ ᐊᑐᐃᓐᓇᐅᑎᑦᑎᓂᖅ 
ᐊᑐᐃᓐᓇᐅᑎᑦᑎᓂᕐᒥᒃ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ 
ᓄᓇᖅᑲᑎᒌᓄᑦ)

ᐋᔩᖃᑎᒌᖕᓂᖅ (ᐅᖃᖃᑎᒌᖕᓂᖅ ᐊᒻᒪ 
ᐊᖏᖃᑎᒌᖕᓂᖅ ᐃᓱᒪᓕᐅᕆᓂᖅ)

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐱᔭᕆᐅᖅᓴᕐᓂᖅ 
ᐊᒻᒪ ᖃᐅᔨᒪᓂᖅᑖᕐᓂᖅ ᑕᐅᑐᖕᓂᒃᑯᑦ, 
ᐃᓕᓐᓂᐊᖅᑎᑦᑎᓂᒃᑯᑦ, ᐊᑐᕋᓱᖕᓂᒃᑯᑦ ᐊᒻᒪ 
ᐱᓇᔪᖕᓂᒃᑯᑦ)

ᖃᓄᖅᑑᕐᓂᖅ (ᐃᑲᔫᑎᒃᓴᓄᑦ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᓗ ᐊᑲᐅᙱᓕᐅᕈᑎᓂᒃ 
ᐋᖅᑭᒃᓯᓇᓱᖕᓂᖅ)

ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ (ᐃᒃᐱᒍᓱᑦᑎᐊᕐᓂᖅ 
ᑲᒪᑦᑎᐊᕐᓂᕐᓗ ᓄᓇᒥ, ᓂᕐᔪᑎᓂᒃ, ᐊᕙᑎᑦᑎᓂᒡᓗ)

ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ 
(ᐱᓕᕆᖃᑎᒌᖕᓂᖅ ᐊᒻᒪ ᐱᓕᕆᖃᑎᒌᖕᓂᖅ 
ᐱᔾᔪᑎᑦᑎᐊᕙᖕᒧᑦ)

ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ 
ᐊᓯᒥᒃ, ᐱᖃᑎᒌᖕᓃᑦ ᑲᒪᑦᑎᐊᕐᓂᕐᓗ ᐃᓄᖕᓂᒃ): 
ᐊᑐᖃᑦᑕᕐᓂᖅ ᐃᓅᖃᑎᖃᑦᑎᐊᕐᓂᕐᒥᒃ 
ᑲᒪᒋᔭᖃᑦᑎᐊᕐᓂᕐᓗ ᐊᓯᒥᒃ ᐃᒃᐱᒍᓱᑦᑎᐊᕐᓂᒃᑯᑦ 
ᐃᓄᑦᑎᐊᕙᐅᓂᒃᑯᓪᓗ.

ᑐᙵᓇᕐᓂᖅ (ᒪᑐᐃᖓᓂᖅ, ᐃᓚᐅᑎᑦᑎᓂᖅ, 
ᐃᓕᕋᓇᙱᓐᓂᖅ): ᒪᑐᐃᖓᓂᖅ, ᐃᓚᐅᑎᑦᑎᓂᖅ, 
ᐃᓕᕋᓇᙱᓐᓂᖅ. 

i	 Department of Culture and Heritage, 
Government of Nunavut. (n.d.). Inuit 
Qaujimajatuqangit Katimajiit and Tuttarviit. 
Retrieved from https://www.gov.nu.ca/en/
culture-language-heritage-and-art/inuit-
qaujimajatuqangit-katimajiit-and-tuttarviit

ᐃᑲᔪᕈᓐᓇᖅᑐᒥᒃ ᐃᖅᑲᓇᐃᔭᕐᓗᓂ 
ᐃᓕᑦᑎᔪᓐᓇᕐᒥᔪᖅᑕᐅᖅ ᐊᔪᙱᓐᓂᕐᓂ 
ᐱᔭᕆᐊᖃᖅᑕᑦᑎᓐᓂᒃ ᐊᔾᔨᒌᖏᑦᑐᓄᑦ 
ᐃᖅᑲᓇᐃᔮᓄᑦ, ᐊᔪᕐᓇᙱᓐᓂᖅᓴᐅᑎᓪᓗᒍ 
ᐅᕙᑦᑎᓐᓄᑦ ᓇᓂᓯᓂᕐᒥᒃ ᐃᖅᑲᓇᐃᔮᒥᒃ 
ᑭᓱᓄᓪᓘᓐᓃᑦ ᐱᔪᒪᔭᑦᑎᓐᓄᑦ. ᐃᑲᔪᕈᓐᓇᕐᒪᑕ 
ᓚᐃᓴᓐᓯᑖᕐᓗᑕ ᐃᑲᔫᑕᐅᔪᓐᓇᖅᑐᓂᒃ 
ᐃᓚᖏᓐᓄᑦ ᐃᖅᑲᓇᐃᔮᒃᓴᓄᑦ.” 

“ᐃᑲᔪᖅᑕᐅᔭᕆᐊᖃᕐᒥᔪᒍᑦ 
ᐃᖅᑲᓇᐃᔮᒃᓴᖅᓯᐅᖅᑎᓪᓗᑕ ᐊᒻᒪ ᓲᕐᓗ, 
ᐃᖅᑲᓇᐃᔮᒃᓴᖅᓯᐅᕈᑎᒥᒃ ᐱᓕᕆᑎᓪᓗᑕ 
ᐊᒻᒪ ᐃᓂᒃᓴᖅᓯᐅᕐᓗᑕ ᐱᓇᔪᒡᕕᒃᓴᒥᒃ. 
ᐱᑕᖃᒃᑲᓐᓂᕆᐊᖃᖅᑐᖅ ᑕᕝᕙᓂ.”

ᐃᓚᖏᑦ ᑭᐅᔪᑦ ᐃᖅᑲᓇᐃᔭᖅᑎᑦᑎᔨᓂᒃ 
ᐱᓕᕆᑦᑎᐊᕐᓂᖅᓴᐅᖁᔨᓚᐅᖅᐳᑦ ᐃᖅᑲᓇᐃᔭᖅᑎᓂᒃ 
ᐃᑲᔪᖅᐸᒡᓗᒋᑦ ᐊᔪᙱᑕᖏᑦ ᓄᑖᙳᕆᐊᖅᑎᓪᓗᒋᑦ. 
ᑕᒪᓐᓇ ᐊᑐᖅᑕᐅᓇᔭᖅᑐᖅ ᐃᓕᓴᖅᓯᕗᖅ 
ᐊᔪᕈᓐᓃᖅᑕᐅᕙᒃᑐᑦ ᓄᑕᐅᙱᓗᐊᓕᕈᓐᓇᕐᓂᖏᓐᓂᒃ 
ᑕᐃᒪᐃᔾᔪᑎᖃᖅᓱᑎᒃ ᐱᓕᕆᔾᔪᑕᐅᕙᒃᑐᓄᑦ 
ᓯᕗᒻᒧᐊᖅᐸᓪᓕᐊᓂᖏᓐᓄᑦ, ᐊᓯᔾᔨᕐᓂᖏᓐᓄᑦ 
ᐃᖅᑲᓇᐃᔭᕐᕕᒋᔭᐅᕙᒃᑐᓂ ᐊᑐᖅᑕᐅᕙᒃᑐᑦ, 
ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᔪᑦ ᐃᖅᑲᓇᐃᔮᓄᑦ 
ᐱᔭᐅᓯᒪᔭᕆᐊᓖᑦ. ᐃᓕᓐᓂᐊᒐᒃᓴᖃᖅᑎᑦᑎᓂᒃᑯᑦ, 
ᐃᖅᑲᓇᐃᔭᖅᑎᑦᑎᔨᑦ ᐃᑲᔪᕈᓐᓇᖅᐳᑦ 
ᐃᖅᑲᓇᐃᔭᕐᕕᖏᓐᓂᒃ ᐊᒃᑐᐊᓂᖃᐃᓐᓇᕐᓗᑎᒃ 
ᐱᓇᔪᒡᓗᑎᒡᓗ, ᐃᖅᑲᓇᐃᔮᒥᓂᒃ ᓈᒻᒪᒃᓴᓕᒃᑲᓐᓂᕐᓗᑎᒃ 
ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓗᑎᒃ ᑲᑐᔾᔨᖃᑎᒌᒡᕕᖕᒥ 
ᐱᓕᕆᔪᓐᓇᑦᑎᐊᕐᓗᑎᒃ ᐊᒻᒪ ᑲᔪᓯᑦᑎᐊᕐᓗᑎᒃ.

 ᑲᑐᔾᔨᖃᑎᒌᒡᕕᖕᒥ ᑕᐅᑐᖅᑰᖅᑕᒃᑯᑦ, 
ᑮᓇᐅᔭᓕᐅᕋᓱᐊᕐᓂᖅ ᐱᓕᕆᐊᖑᐃᓐᓇᖅᑐᓂᒃ 
ᐊᔪᖅᑕᐅᙱᑦᑐᓂᒃ ᐱᕙᓪᓕᐊᑎᑕᐅᔪᓂᒃ 
ᐱᓕᕆᐊᖑᕙᓪᓕᐊᔪᒪᔪᓂᒃ ᐱᐅᓯᒋᐊᕈᑕᐅᓲᖑᕗᑦ 
ᐱᔪᓐᓇᕐᓂᕆᔭᐅᔪᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 
ᓴᙱᒃᑎᒋᐊᕈᑕᐅᓪᓗᓂᓗ ᑕᒪᐃᓐᓄᑦ 
ᐃᖅᑲᓇᐃᔭᖅᑎᓄᑦ. ᑲᔪᓯᑎᑦᑎᕙᒃᐳᖅ 
ᐃᓕᖅᑯᓯᕆᔭᐅᔪᒥᒃ ᐃᓕᑦᑎᕙᓪᓕᐊᓂᕐᒥᒃ 
ᐊᖏᒡᓕᕙᓪᓕᐊᓂᕐᒥᒡᓗ ᑕᕝᕙᓂ ᑲᒻᐸᓂᒋᔭᐅᔪᒥ, 
ᐅᔾᔨᕐᓇᖅᓯᑎᑦᑎᓪᓗᓂ ᐃᓱᒪᒃᓴᖅᓯᐅᑦᑎᐊᖅᓯᒪᓂᕐᒥᒃ 
ᐊᑐᓕᕈᓐᓇᕐᓂᕐᒥᒡᓗ ᑭᐅᓯᓂᐊᕐᓗᓂ 
ᓂᐅᕐᕈᑎᖃᖅᐸᖕᓂᕐᒧᑦ ᐊᓯᔾᔨᕐᓂᕆᔭᐅᔪᓂᒃ. 



ᐊᒻᒪᓗᒃᑲᓐᓂᖅᑕᐅᖅ, ᑕᑯᑎᑦᑎᕗᖅ ᐱᓕᕆᐊᖃᓪᓚᕆᒍᒪᓂᕐᒥᒃ ᐃᖅᑲᓇᐃᔭᖅᑏᑦ 
ᐱᕙᓪᓕᐊᑎᑕᐅᓂᖏᓐᓄᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᓪᓗ, ᑕᒪᓐᓇᓗ 
ᐱᐅᓯᒋᐊᖅᑎᑦᑎᔪᓐᓇᖅᓱᓂ ᐃᒃᐱᒋᔭᖃᑦᑎᐊᕐᓂᕐᒥᒃ ᐱᐅᑦᑎᐊᕐᓂᕐᒥᒡᓗ 
ᐃᖅᑲᓇᐃᔭᖅᑎᓄᑦ.

“ᑕᐃᒪᓕ (ᐃᖅᑲᓇᐃᔭᖅᑎᑦᑎᔨ) ᐅᕙᓂ ᐃᖅᑲᓇᐃᔮᒧᑦ 
ᐱᕙᒌᔭᖅᓯᒪᓂᕐᒧᑦ ᐱᓕᕆᐊᒃᓴᖃᕐᒪᑕ ᐃᓕᓐᓂᐊᕆᐊᖃᖅᑕᕐᓂᒃ 
ᑕᐃᑲᓂ ᐃᖅᑲᓇᐃᔭᓯᒋᐊᓚᐅᙱᒃᑲᓗᐊᖅᑎᓪᓗᑎᑦ ᐅᕝᕙᓘᓐᓃᑦ 
ᐊᑭᓖᔾᔮᖅᑰᙱᓪᓗᑎᒃ. ᑭᓯᐊᓂ ᑕᒪᓐᓇ ᐃᖅᑲᓇᐃᔭᑐᐃᓐᓇᕆᐊᖃᕐᓂᕐᒧᑦ 
ᐃᓕᓐᓂᐊᕐᓂᖅ ᐱᓕᕆᐊᕆᒋᐊᖃᕋᕕᐅᒃ ᐊᒻᒪᓗ 
ᐃᖅᑲᓇᐃᔭᑐᐃᓐᓇᕆᐊᖃᕐᓂᕐᒧᑦ ᐃᓕᓐᓂᐊᖅᑎᑕᐅᔭᕆᐊᖃᖅᑐᑎᒃ ᓲᕐᓗ 
ᑭᒃᑯᑐᐃᓐᓇᕐᓄᑦ ᒪᑐᐃᖓᐃᓐᓇᖁᓪᓗᒋᑦ ᖃᖓᑐᐃᓐᓇᖅ ᐅᕝᕙᓘᓐᓃᑦ 
ᓲᕐᓗ ᐃᖅᑲᐃᑎᑕᐅᒃᑲᓐᓂᖃᑦᑕᕐᓗᑎᒃ ᐊᕐᕌᒍᐃᑦ ᐱᖓᓱᑦ ᐊᓂᒍᕋᐃᑉᐸᑕ 
ᐅᕝᕙᓘᓐᓃᑦ ᖃᓄᑐᐃᓐᓇᖅ.”

 ᑲᓇᑕᐅᑉ ᐃᖅᑲᓇᐃᔭᕈᓐᓇᕐᓂᕐᒧᑦ ᒪᓕᒃᑕᐅᒋᐊᖃᖅᑐᖅ ᐃᖅᑲᓇᐃᔭᕐᓂᕐᒧᑦ 
ᐊᑕᖐᑦᑎᐊᕋᓗᐊᖅᑎᓪᓗᒍᓗ ᖃᓄᖅ ᐊᖏᑎᒋᓂᖓᓄᑦ, ᐱᔭᕆᐊᖃᖅᓱᓂ 

ᐊᓯᔾᔨᕆᕆᓂᕐᒥᒃ ᐱᔨᑦᑎᕋᕐᓂᐊᕐᓗᓂ ᓄᓇᕗᒻᒥᒃ ᑲᔪᓯᓂᖃᑦᑎᐊᖅᑐᒃᑯᑦ. ᑕᒪᓐᓇ 
ᐊᒃᓱᕈᕈᑕᐅᓗᐊᙳᐊᖅᐳᖅ ᐊᒥᓱᑦ ᑎᒥᒥᒍᑦ ᐊᔪᕈᑎᖃᖅᑐᑦ ᐃᓄᐃᑦ ᓄᓇᕗᒻᒥ, 
ᐃᖅᑲᓇᐃᔭᙱᑦᑐᑦ ᐅᓄᙱᓐᓂᖅᓴᐅᓂᖏᓐᓄᑦ ᐊᒻᒪ ᐅᓄᕐᓂᖅᓴᐅᓪᓗᑎᒃ 
ᐃᖅᑲᓇᐃᔮᖃᙱᑦᑐᑦ ᓴᓂᐊᓂ ᓄᓇᖃᖅᑳᖅᓯᒪᙱᑦᑐᑦ ᐱᓕᕆᖃᑎᒋᕙᒃᑕᖏᑦ. 

ᖃᐅᔨᓯᒪᔭᕗᑦ ᓇᓗᓇᐃᖅᓯᕗᑦ ᐃᓚᖏᑦ ᓄᓇᕗᒻᒥᐅᑦ ᐊᑐᖃᑦᑕᕐᓂᖏᓐᓂᒃ 
ᐃᑲᔪᖅᑐᐃᔪᒥᒃ ᐃᖅᑲᓇᐃᔭᕐᕕᒋᔭᐅᔪᓂᒃ, ᐅᓄᖅᑐᑦ ᐊᐳᖅᑕᕈᑎᖃᖃᑦᑕᖅᑐᑦ. 
ᐊᔭᖅᑭᑦᑕᕈᑎᓂᒃ. ᑕᒪᒃᑯᐊ ᐃᓚᖃᖅᐳᑦ ᐃᓚᐃᓐᓇᖅᓯᐅᕐᓂᕐᒥᒃ 
ᐃᖅᑲᓇᐃᔭᖅᑎᑦᑎᔪᖃᕐᓂᖓᓂ, ᓈᒻᒪᙱᑦᑐᓂᒃ ᐱᑕᖃᙱᑦᑐᓂᒡᓘᓐᓃᑦ 
ᐃᓂᒋᔭᐅᔪᓐᓇᖅᑐᓂᒃ, ᐱᑕᖃᑦᑎᐊᙱᓐᓂᖓᓄᓪᓗ ᐊᔪᕈᓐᓃᖅᓴᒐᒃᓴᓂᒃ 
ᐃᖅᑲᓇᐃᔮᒃᓴᓂᒡᓗ ᐱᕕᒃᓴᓂᒃ. ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᐳᑦ 
ᐃᖅᑲᓇᐃᔮᒃᓴᖃᕆᐊᖃᕐᓂᖏᓐᓂᒃ ᐱᔾᔪᑎᑦᑎᐊᕙᖃᕐᓂᖏᓐᓂᒃ ᐊᒻᒪ 
ᐊᑦᑕᕐᓇᙱᓪᓗᑎᒃ, ᐃᓱᕐᕆᓗᑎᒃ, ᐊᒻᒪ ᐃᒃᐱᒍᓱᑦᑎᐊᕐᓗᑎᒃ ᐱᔪᓐᓇᕐᓂᖏᓐᓂᒃ 
ᐊᒻᒪ ᖃᓄᐃᓕᖓᓂᕆᔭᖏᓐᓂᒃ.

﻿ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᑦ ᐊᒻᒪ 
ᐃᖅᑲᓇᐃᔭᖅᑐᓕᕆᓂᖅ 
ᑲᑎᑎᑦᑎᓂᖅ ᐃᖅᑲᓇᐃᔭᕐᓂᕐᒧᑦ ᐃᓱᒪᒋᔭᐅᔪᓂᒃ ᐊᐱᖅᓱᕐᓂᐅᔪᓂᑦ ᐊᒻᒪᓗ 
ᑲᑎᙵᔪᓄᑦ ᐅᖃᓪᓚᖕᓂᐅᔪᓂᑦ ᓇᓗᓇᐃᖅᑐᒧᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) 
ᑐᙵᕕᐅᔪᑦ ᓴᖅᑭᑎᑦᑎᕗᑦ ᑐᑭᓯᐅᒪᓂᐅᔪᒥᑦ ᐊᔾᔨᐅᖏᑦᑐᒥᑦ ᐊᒃᓱᕈᕈᑕᐅᔪᓂᑦ 
ᐊᑐᖅᑕᐅᓂᑯᓂᑦ ᓄᓇᕗᒻᒥᐅᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐃᖅᑲᓇᐃᔭᕐᕕᖕᒥ. 
ᑖᒃᑯᐊ ᑐᙵᕕᐅᔪᑦ, ᑐᙵᕕᖃᑦᑎᐊᖅᑐᑦ ᐃᓄᐃᑦ ᐃᓕᖅᑯᓯᖏᓐᓂᒃ 
ᐱᒻᒪᕆᐅᒋᔭᖏᓐᓂᒡᓗ, ᒪᓂᒪᑎᑦᑎᕗᑦ ᖃᐅᔨᒪᔾᔪᑎᓂᒃ ᐋᖅᑭᒃᓯᒪᔪᒥᒃ ᓴᖅᑭᑦᑎᓂᕐᒧᑦ 
ᐃᖅᑲᓇᐃᔭᕐᓂᕐᒧᑦ ᑐᓗᖅᑕᕈᑎᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓚᐅᔪᓂᒃ, ᐊᑐᕐᓗᑎᒃ 
ᐃᓚᓕᐅᔾᔨᓯᒪᓂᖅᓴᐅᓂᕐᒥᒃ ᐃᑲᔪᖅᓱᐃᓂᖅᓴᒥᒡᓗ ᐊᕙᑎᖃᕐᓂᕐᒥᒃ.

ᐃᓚᖓᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᐱᔨᑦᓯᕐᓂᖅ, ᐱᔾᔪᑎᖃᖅᑐᖅ 
ᐱᔨᑦᓯᕋᕐᓂᕐᒥᑦ ᐊᑐᐃᓐᓇᐅᑎᑦᓯᓂᕐᒥᓪᓗ ᓄᓇᓕᓐᓄᑦ. ᑖᓐᓇ ᑐᙵᕕᐅᔪᖅ 
ᓇᓕᒧᓐᓂᖃᖅᑐᖅ ᐃᓚᐅᖃᑕᐅᔪᑦ ᐱᔪᒪᓂᖏᓐᓄᑦ ᑐᑭᖃᑦᑎᐊᖅᑐᒥᑦ 
ᐃᖅᑲᓇᐃᔮᖃᕐᓂᕐᒥᑦ ᐱᕕᖃᖅᑎᑦᓯᓂᕐᒥᑦ ᑐᓂᓯᓂᕐᒥᑦ ᐃᓚᒥᓄᑦ ᓄᓇᓕᓐᓄᓪᓗ. 
ᐊᒥᓱᑦ ᐃᓚᐅᔪᑦ ᐅᖃᐅᓯᖃᓪᓚᕆᓚᐅᖅᐳᑦ ᐱᔾᔪᑎᑦᑎᐊᕙᖕᒥᒃ ᐱᔭᐅᔪᒥᒃ 
ᐊᑭᓕᖅᓱᖅᑕᐅᓪᓗᑎᒃ ᐃᖅᑲᓇᐃᔭᕐᓂᕐᒥᒃ ᓴᙱᔪᒥᒡᓗ ᐃᓚᓕᐅᔾᔨᓂᕐᒥᒃ 
ᑲᔪᓯᓂᖃᑦᑎᐊᕐᓂᕐᒧᑦ ᐃᓚᒋᔭᐅᓂᕐᒥᒃ ᓄᓇᓕᖕᒥᓂ, ᐱᑕᖃᕋᓗᐊᖅᑎᓪᓗᒍ 
ᐊᖏᔪᑲᓪᓚᖕᓂᒃ ᐊᔭᖅᑭᑦᑕᕈᑎᓂᒃ. ᑕᒪᒃᑯᐊ ᐊᐳᖅᑕᕈᑏᑦ ᐱᖃᓯᐅᔾᔨᓯᒪᔪᑦ 
ᐊᑐᐃᓐᓇᐅᓐᖏᓗᐊᕐᓂᖏᓐᓄᑦ ᐃᖅᑲᓇᐃᔮᑦ, ᐱᓗᐊᖅᑐᒥᒃ ᑕᐃᒃᑯᐊ 
ᐊᑲᐅᒃᓴᖅᑐᑦ ᐊᒻᒪᓗ ᐊᑦᑕᓇᖏᑦᑐᒦᓪᓗᑎᒃ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ, 
ᑕᒪᓐᓇ ᓄᖅᑲᖓᑎᑦᑎᒻᒪᑦ ᐱᔨᑦᑎᕈᓐᓇᕐᓂᕐᒥᓂᒃ ᐊᒻᒪᓗ ᐃᑲᔪᖅᑐᐃᒍᓐᓇᓂᕐᒥᒃ 
ᓄᓇᓕᖁᑎᒥᓂᒃ. ᓴᖅᑭᓐᓂᐊᕐᓗᒋᑦ ᑖᒃᑯᐊ ᐃᖅᑲᓇᐃᔮᒃᓴᑦ ᐊᒃᓱᕈᕐᓇᖅᑐᑦ 
ᓴᖅᑭᑦᑎᓂᒃᑯᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᐊᒻᒪ ᐃᑲᔪᖅᓱᐃᔪᓂᒃ 
ᐃᖅᑲᓇᐃᔭᕐᕕᖕᓂ ᐱᓕᕆᑐᐃᓐᓇᕋᔭᙱᑦᑐᑦ ᑐᙵᕕᒋᔭᐅᔪᓂᒃ ᐱᔨᑦᓯᕐᓂᖅ−ᒥ 
ᑭᓯᐊᓂ ᐱᐅᓯᒋᐊᕈᑕᐅᔪᓐᓇᕐᒥᔪᖅ ᐊᑕᖏᕐᓗᒍ ᐃᓅᑦᑎᐊᕈᓯᕐᒧᑦ ᐊᒻᒪ 

ᑲᑐᔾᔨᖃᑎᒌᑦᑎᐊᕈᓯᕐᒧᑦ ᓄᓇᖅᑲᑎᒌᓄᑦ.

ᐋᔩᖃᑎᒌᓐᓂᐅᑉ ᑐᙵᕕᖓ, ᐱᖃᓯᐅᔾᔨᔪᖅ ᐃᓱᒪᓕᐅᕐᓂᕐᒥᒃ ᐅᖃᖃᑎᒌᓐᓂᒃᑯᑦ 
ᐊᒻᒪᓗ ᐊᖏᖃᑎᒌᓐᓂᒃᑯᑦ, ᑐᕌᖓᓗᐊᖅᑐᖅ ᑕᒪᑐᒧᖓ ᐃᓚᐃᓐᓈᕐᓂᕐᒧᑦ 
ᐊᒻᒪᓗ ᑲᙳᓵᕆᓂᕐᒧᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ. ᐃᓚᐅᔪᑦ ᐅᖃᓚᐅᖅᐳᑦ 
ᐃᖅᑲᓇᐃᔭᖅᑎᑦᑎᔨᑦ ᐃᖅᑲᓇᐃᔭᖅᑎᑖᕈᒪᓲᖑᓂᖏᓐᓂᒃ ᐊᔪᙱᑦᑐᓂᒃ 
ᐃᓄᖕᓂᒃ ᐊᑲᐅᔪᒦᙱᓪᓗᑎᒃ, ᑕᑯᒃᓴᐅᑎᑦᑎᓪᓗᓂ ᐊᔾᔨᒌᒃᑎᑦᑎᔪᓂᒃ 
ᐅᖃᖃᑎᒌᑦᑎᐊᙱᓐᓂᖏᓐᓂᒃ ᐊᒻᒪ ᑐᑭᓯᐊᑦᑎᐊᙱᓐᓂᖏᓐᓂᒃ. 
ᐊᑐᓕᖅᑎᑦᑎᓂᖅ ᐋᔩᖃᑎᒌᖕᓂᕐᒥᒃ ᐃᖅᑲᓇᐃᔭᕐᕕᖕᒥ ᑐᑭᖃᖅᐳᖅ ᒪᑐᐃᙶᖅᑐᒥᒃ 
ᐅᖃᖃᑎᒌᒃᑎᑦᑎᓂᕐᒥᒃ ᐊᔪᙱᓐᓂᕆᔭᐅᔪᓂᒃ ᐱᔭᐅᔭᕆᐊᓕᖕᓂᒡᓗ ᐃᓄᖕᓄᑦ 
ᑎᒥᒥᒍᑦ ᐊᔪᕈᑎᓕᖕᓄᑦ, ᐱᕕᖃᖅᑎᑦᑎᓗᓂ ᐃᓚᓕᐅᔾᔨᓂᖅᓴᐅᓂᕐᒥᒃ 
ᓈᒻᒪᒃᑐᒥᒡᓗ ᐃᖅᑲᓇᐃᔭᖅᑎᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ. ᐃᓚᐅᑎᓪᓗᒋᑦ 
ᑎᒍᒥᐊᖅᑎᐅᖃᑕᐅᔪᓕᒫᑦ ᑖᒃᑯᓇᓂ ᐅᖃᖃᑎᒌᖕᓂᕐᓂ, ᐃᖅᑲᓇᐃᔭᖅᑎᑦᑎᔨᑦ 
ᐋᖅᑭᒃᓯᔪᓐᓇᖅᑐᑦ ᑐᑭᓯᐅᒪᓂᖅᓴᐅᓂᕐᒥᒃ ᑐᓗᖅᑕᕈᑎᓂᒃ ᐊᑐᖅᑕᖏᓐᓂ 
ᐊᔪᕈᑎᓕᖕᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᖃᑎᒌᒃᓗᑎᒃᓗ ᐋᖅᑭᒃᓯᓗᑎᒃ 
ᐃᓂᖃᕐᓂᖅᓴᐅᔪᓂᒃ ᐃᑲᔪᖅᓱᐃᔪᓂᒃᓗ ᐃᖅᑲᓇᐃᔭᕐᕕᖕᓂ. ᑕᒪᓐᓇ 
ᐱᓕᕆᖃᑎᒌᒡᓗᓂ ᐊᑐᖅᑕᐅᓇᔭᖅᑐᖅ ᐃᑲᔪᕈᓐᓇᖅᐳᖅ ᐱᑕᖃᕈᓐᓃᖅᑎᑦᑎᓗᓂ 
ᑕᓗᕈᒃᑯᑎᓂᕐᒥᒃ ᐃᓚᐃᓐᓇᖅᓯᐅᕐᓂᕐᒥᒡᓗ ᐊᔪᖅᑎᑦᑎᔪᒥᒃ ᐊᒥᓱᓂᒃ ᓄᓇᕗᒻᒥᐅᓂᒃ 
ᐃᖅᑲᓇᐃᔭᕐᓂᕐᒥᒃ.

ᐱᓕᕆᖃᑎᒌᖕᓂᖅ, ᐱᓕᕆᖃᑎᒌᖕᓂᕐᓘᓐᓃᑦ ᑖᔅᓱᒧᖓᔅᓴᐃᓐᓇᖅ 
ᐱᔾᔪᑎᖃᖅᓱᑎᒃ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᙵᕕᒋᔭᐅᒋᕗᖅ 
ᐊᑐᖅᑕᐅᒃᑲᓐᓂᖅᓱᓂ ᐱᔭᕆᐊᖃᕐᓂᕐᒥᒃ ᓄᓇᓕᖕᓂ ᐱᔨᑦᑎᕋᕐᓂᕆᔭᐅᔪᓂᒃ 
ᐃᑲᔪᖅᑐᐃᓂᐊᕐᓗᓂ ᐃᖅᑲᓇᐃᔮᒃᓴᓂᒃ ᕿᓂᕐᓂᕆᔭᐅᔪᓂᒃ 
ᐃᖅᑲᓇᐃᔭᖅᑎᐅᓂᕐᒧᓪᓗ ᐱᕙᓪᓕᐊᓂᕆᔭᐅᔪᒧᑦ. ᑲᑎᒪᖃᑕᐅᔪᑦ 
ᐅᖃᐅᓯᖃᓚᐅᖅᐳᑦ ᓄᓇᓕᖕᓂ ᐃᓕᓐᓂᐊᖅᑕᐅᔪᒃᓴᓂᒃ, ᐃᖅᑲᓇᐃᔮᒧᑦ 
ᐱᔪᒥᓴᐅᑎᓂᒃ ᐃᑲᔫᑎᒃᓴᓂᒃ, ᐊᒻᒪ ᐊᔪᖅᑕᐅᙱᑦᑐᓂᒃ ᓴᖅᑭᑦᑎᓂᕐᒧᑦ 
ᐱᕕᒃᓴᐅᔪᓐᓇᖅᑐᓂᒃ ᑐᕌᖓᑎᑕᐅᔪᓂᒃ ᐱᔭᕆᐊᖃᖅᑕᖏᓐᓄᑦ. ᑐᙵᕕᐅᔪᖅ 
ᐱᓕᕆᖃᑎᒌᖕᓂᖅ ᑎᓕᐅᕆᔪᖅ ᐱᓕᕆᖃᑎᒌᒐᓱᖕᓂᕐᒥᒃ ᓴᖅᑭᑦᑎᓂᕐᒧᑦ 
ᐊᑐᓕᖅᑎᑦᑎᓂᕐᒧᓪᓗ ᑖᒃᑯᓂᖓ ᐃᑲᔪᖅᓱᐃᓂᕐᒧᑦ ᐱᔨᑦᑎᕋᐅᑎᓂᒃ, ᐱᑎᓪᓗᒋᑦ 
ᐊᑐᐃᓐᓇᐅᓗᑎᒃ ᐊᑑᑎᖃᑦᑎᐊᕐᓗᑎᒃᓗ. ᐱᓕᕆᖃᑎᒌᒡᓗᑎᒃ, ᓄᓇᓖᑦ 
ᓴᖅᑭᑦᑎᔪᓐᓇᖅᐳᑦ ᐃᑲᔪᖅᓱᐃᔾᔪᑎᓂᒃ ᐃᑲᔫᑎᒃᓴᓂᒃ ᐃᓄᖕᓄᑦ ᐊᔪᕈᑎᓕᖕᓄᑦ 
ᐃᖅᑲᓇᐃᔮᖅᑖᕆᕙᓪᓕᐊᔭᖏᓐᓂᒃ ᐊᒻᒪ ᐃᖅᑲᓇᐃᔮᖅᑖᕈᓐᓇᖅᓯᕚᓪᓕᕐᓗᑎᒃ. 
ᑖᓐᓇ ᑲᑐᔾᔨᖃᑎᒌᒃᑐᓂ ᐱᓇᔪᒃᑕᐅᔪᖅ ᐱᐅᓯᒋᐊᖅᑎᑦᑎᕙᒃᐳᖅ ᐃᓛᒃᑰᖅᑐᓂᒃ 
ᐃᖅᑲᓇᐃᔭᕐᓂᕐᒧᑦ ᖃᓄᐃᓕᖓᓕᕐᓂᕆᔭᐅᔪᓂᒃ ᓴᙱᒃᑎᒋᐊᖅᑎᑦᑎᓪᓗᓂᓗ 
ᓄᓇᓕᖕᓂ ᐊᑕᓂᕆᔭᐅᔪᓂᒃ ᐊᓯᔾᔨᖅᓴᕋᐃᑦᑐᓐᓇᕐᓂᕐᒥᒡᓗ.

ᐃᓱᒪᒋᔭᑦ ᓴᖅᑭᔮᖅᑎᑦᑎᖕᒥᔪᑦ ᑐᙵᕕᖏᓐᓂᑦ ᐊᕙᑎᒥᒃ ᑲᒪᑦᑎᐊᕐᓂᖅ, 
ᐃᓚᐅᑎᑦᑎᓪᓗᓂ ᐃᒃᐱᒍᓱᑦᑎᐊᕐᓂᕐᒥᒃ ᐊᕙᑎᒥᒃ, ᐃᓚᐅᓪᓗᓂ ᐃᓅᖃᑎᒌᖕᓂᖅ 
ᐊᕙᑎᖃᕐᓂᖅ ᐃᖅᑲᓇᐃᔭᕐᕕᖕᒥ. ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ 
ᐱᒻᒪᕆᐅᓂᖓᓂᒃ ᐃᓂᖃᖅᑎᑦᑎᓂᕐᒥᒃ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ, ᓲᕐᓗ 
ᐃᑲᔪᖅᓱᐃᔪᒥᒃ ᐊᕙᑎᖃᕐᓗᑎᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ, ᓴᖅᑭᓪᓗᒋᑦ ᐃᒃᐱᒋᔭᒃᑯᑦ 

ᐊᒃᑐᖅᑕᐅᓴᕋᐃᑦᑐᑦ, ᐊᒻᒪ ᑎᒥᒃᑯᑦ ᐊᑐᐃᓐᓇᐅᓗᑎᒃ. ᐃᒃᐱᒍᓱᑦᑎᐊᕐᓂᒃᑯᑦ 
ᓱᖏᐅᑎᓂᒃᑯᓪᓗ ᑖᒃᑯᓄᖓ ᐱᔭᐅᔭᕆᐊᓕᖕᓄᑦ, ᐃᖅᑲᓇᐃᔭᖅᑎᑦᑎᔨᑦ 
ᓴᖅᑭᑎᑦᑎᔪᓐᓇᖅᑐᑦ ᐃᓚᐅᑎᑦᑎᔪᓂ ᐃᖅᑲᓇᐃᔭᕐᕕᖕᓂ ᐃᖅᑲᓇᐃᔭᖅᑎᓕᒫᑦ 
ᐃᒃᐱᒋᔭᖃᕐᓗᑎᒃ ᐱᒻᒪᕆᐅᒋᔭᖏᓐᓂ ᐃᑲᔪᖅᓱᖅᑕᐅᓂᖏᓐᓂᒃᓗ. ᑖᓐᓇ 
ᑐᙵᕕᐅᔪᖅ ᓇᓗᓇᐃᖅᓯᔪᖅ ᐱᔭᕆᐊᖃᖅᑐᓂᑦ ᐱᕙᓪᓕᐊᑎᑦᓯᓂᕐᒥᑦ 
ᐃᖅᑲᓇᐃᔭᕐᕕᒻᒥᑦ ᐊᑐᐊᒐᕐᓂᑦ ᐱᓕᕆᔾᔪᓯᕐᓂᓪᓗ ᐃᓂᖃᖅᑎᑦᓯᓂᕐᒥᑦ 
ᐊᔾᔨᒌᖏᑦᑐᓂᑦ ᐱᔭᕆᐊᖃᖅᑐᓂᑦ ᓄᓇᕗᒻᒥᐅᓄᑦ ᑎᒥᒥᒍᑦ ᐊᔪᕈᑎᓕᓐᓂᑦ, 
ᐊᑐᓕᖅᑎᑦᓯᓂᕐᒥᑦ ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᕐᓂᕐᒥᑦ ᐃᓚᒋᔭᐅᑎᑦᓯᓂᕐᒥᓪᓗ.

ᐃᓅᖃᑎᒌᑦᓯᐊᕐᓂᖅ, ᑐᙵᕕᐅᔪᖅ ᐃᑉᐱᒍᓱᑦᓯᐊᕐᓂᕐᒥᑦ ᐊᓯᒥᓐᓂᑦ 
ᑲᒪᒋᔭᖃᕐᓂᕐᒥᓪᓗ ᐃᓅᖃᑎᒌᑦᓯᐊᕐᓂᕐᒥᑦ, ᐱᔭᕆᐊᖃᓪᓚᕆᑦᑐᖅ 
ᐅᖃᐅᓯᖃᕐᓂᕐᒥᑦ ᐅᖃᐅᓯᐅᓯᒪᔪᓂᑦ ᐅᔾᔨᕈᓱᑦᓯᐊᖏᓐᓂᕐᒥᑦ ᑐᑭᓯᐅᒪᓂᕐᒥᓪᓗ 
ᐊᔪᕈᑎᓕᓐᓂᑦ ᐃᖅᑲᓇᐃᔭᖅᑎᑦᑎᔨᓄᑦ. ᑲᑎᒪᖃᑕᐅᔪᑦ ᐅᖃᓚᐅᖅᐳᑦ 
ᐃᖅᑲᓇᐃᔭᖅᑎᑦᑎᔨᑦ ᓱᓕᙱᑦᑐᓂᒃ ᓂᕆᐅᒋᔭᖃᕋᔪᖕᓂᖏᓐᓂᒃ 
ᐃᓕᓴᖅᓯᙱᓪᓗᑎᒡᓗ ᐊᒃᑐᐃᔾᔪᑕᐅᓲᓂᒃ ᑎᒥᒥᒍᑦ ᐊᔪᕈᑎᓕᖕᓄᑦ ᐃᖅᑲᓇᐃᔭᕐᕕᖕᒥ 
ᐱᓕᕆᓕᕌᖓᑕ. ᐃᓅᖃᑎᒌᑦᓯᐊᕐᓂᖅ ᐊᑐᕐᓗᒍ, ᐃᖅᑲᓇᐃᔭᖅᑎᑦᑎᔨᑦ 
ᐃᒃᐱᒍᓱᑦᑎᐊᕐᓂᖅᓴᐅᔪᓐᓇᖅᐳᑦ ᐃᑲᔪᖅᑐᐃᓂᖅᓴᐅᓗᑎᒡᓗ, ᓯᕗᓪᓕᐅᑎᔭᕆᐊᓖᑦ 
ᐃᒃᐱᒍᓱᑦᑎᐊᕐᓗᑎᒃ ᐱᓕᕆᖃᑎᒌᒃᐸᒡᓗᑎᒃ ᐊᒻᒪ ᑐᑭᓯᐅᒪᓗᑎᒃ. ᑕᒪᓐᓇ 
ᐃᓚᖃᖅᐳᖅ ᐃᓕᓐᓂᐊᖅᑎᑦᑎᓂᕐᒥᒃ ᐃᖅᑲᓇᐃᔭᖅᑎᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ, ᑎᓕᐅᕆᓂᕐᒥᒃ ᐅᑕᖅᑭᔪᓐᓇᕐᓂᕐᒥᒃ, ᑲᔪᓯᑎᑦᑎᓂᕐᒥᒡᓗ ᐃᓂᒥᒃ 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᖁᐊᖅᓵᕐᓇᖅᑐᒦᙱᓪᓗᑎᒃ ᐅᖃᐅᓯᖃᕐᓂᐊᕐᓗᑎᒃ 
ᐱᔭᕆᐊᖃᖅᑕᒥᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑕᒥᓂᒡᓗ. ᐃᒃᐱᒍᓱᑦᑎᐊᕐᓗᓂ 
ᑐᓴᐅᒪᑦᑎᐊᕐᓗᓂᓗ ᖃᓄᐃᓕᐅᖃᑦᑕᐅᑎᓃᑦ ᐅᔾᔨᕐᓇᖅᑐᒻᒪᕆᒃᑯᑦ 
ᐱᐅᓯᒋᐊᖅᑎᑦᑎᔪᓐᓇᖅᐳᑦ ᐃᖅᑲᓇᐃᔭᕐᕕᒋᔭᐅᔪᒥ ᐊᑐᖅᑕᐅᓯᒪᔪᓂᒃ ᑎᒥᒥᒍᑦ 
ᐊᔪᕈᑎᓕᖕᓄᑦ ᐃᖅᑲᓇᐃᔭᖅᑎᓄᑦ, ᐅᔾᔨᕐᓇᖅᓯᑎᑦᑎᓗᑎᒃ ᐱᓯᒪᐃᓐᓇᕈᓐᓇᕐᓂᕐᒥᒃ 
ᓈᒻᒪᒃᓴᕐᓂᕐᒥᒡᓗ.

ᑭᖑᓪᓕᖅᐹᒥ, ᑐᙵᕕᖓ ᖃᓄᖅᑑᕐᓂᖅ, ᑎᓕᐅᕆᔪᖅ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒥᑦ ᐊᑐᒐᒃᓴᖃᑦᑎᐊᕐᓂᕐᒥᒡᓗ, ᐱᔭᕆᐊᖃᒻᒪᕆᒃᑐᖅ 
ᐱᕙᓪᓕᐊᑎᓪᓗᒍ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐃᖅᑲᓇᐃᔭᕐᓂᕐᒧᑦ 
ᑐᓗᖅᑕᕈᑎᓄᑦ ᐊᑐᖅᑕᐅᔪᓄᑦ ᓄᓇᕗᒻᒥᐅᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ. 
ᐃᓚᐅᔪᑦ ᐅᖃᐅᓯᖃᓚᐅᖅᐳᑦ ᐱᔭᕆᐊᖃᕐᓂᕐᒥᒃ ᐃᖅᑲᓇᐃᔭᕐᕕᒋᔭᐅᔪᓂᒃ 
ᐊᓯᔾᔨᒐᒃᓴᐅᓂᖅᓴᐅᓗᑎᒃ ᐃᓱᒪᒃᓴᖅᓯᐅᑦᑎᐊᖅᓯᒪᓗᑎᒡᓗ ᐱᓕᕆᓂᕆᕙᒃᑕᒥᓂ 
ᐃᓂᒋᓂᐊᖅᑕᒥᓄᑦ ᐃᑲᔪᖅᑐᐃᓂᕐᒧᓪᓗ. ᑕᒪᓐᓇ ᐃᓚᖃᕈᓐᓇᖅᑐᖅ 
ᐱᕙᓪᓕᐊᑎᑦᑎᓂᕐᒥᒃ ᓄᑖᓂᒃ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᓂᒃ, ᐊᑐᓕᖅᑎᑦᑎᓂᕐᒥᒃ 
ᑲᔪᖏᖅᓴᐃᔪᓕᕆᓂᕐᒧᑦ ᐱᕕᒃᓴᐅᔪᓂᒃ, ᐊᒻᒪᓗ ᓴᖅᑭᑦᑎᓂᕐᒥᒃ ᐊᓯᔾᔨᒐᒃᓴᐅᔪᓂᒃ 
ᐃᖅᑲᓇᐃᔮᓄᑦ ᐱᓕᕆᐊᒃᓴᐅᔪᓂᒃ ᓇᓕᒧᓐᓂᖃᖅᑐᓂᒃ ᐱᔪᓐᓇᕐᓂᐅᔪᓂᒃ 
ᐊᒻᒪᓗ ᖃᓄᐃᓕᖓᓂᐅᔪᓂᒃ ᑎᒥᒥᒍᑦ ᐊᔪᕈᑎᓕᖕᓄᑦ ᐃᖅᑲᓇᐃᔭᖅᑎᓄᑦ. 
ᐊᑐᕐᓂᒃᑯᑦ ᖃᓄᖅᑑᕐᓂᖅ, ᐃᖅᑲᓇᐃᔭᖅᑎᑦᑎᔨᑦ ᓄᓇᓖᓪᓗ ᐋᖅᑭᒃᓯᔪᓐᓇᖅᑐᑦ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᓂ ᖃᓄᐃᓕᐅᕈᑕᐅᔪᒪᔪᓂᑦ ᐱᑎᑦᑎᑐᐃᓐᓇᙱᑦᑐᓂᒃ 
ᐱᔭᕆᐊᖃᖅᑕᖏᓐᓂ ᐊᔪᕈᑎᖃᖅᑐᑦ ᐃᓄᐃᑦ ᑭᓯᐊᓂᑦᑕᐅᖅ ᑐᓂᓯᖕᒥᓗᓂ 
ᐊᑯᓂᐅᔪᒃᑯᑦ ᐱᐅᓯᒋᐊᕈᑎᓂᒃ ᐃᖅᑲᓇᐃᔭᕐᓂᕐᒧᑦ ᐱᔪᓐᓇᕈᑎᓂᒃ 
ᐃᓚᐅᑎᑦᑎᔪᓂᒃᓗ.

ᐃᖅᑲᓇᐃᔮᓄᑦ ᖃᐅᔨᔭᐅᔪᑦ ᑲᑎᑕᐅᔪᑦ ᓄᓇᕗᒻᒥᐅᓂᑦ ᑎᒥᒥᒍᑦ ᐊᔪᕈᑎᓕᖕᓂᑦ 
ᐱᓕᕆᐊᖑᑦᑎᐊᕈᓐᓇᖅᐳᑦ ᐃᓚᓕᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᙵᕕᖏᓐᓂᑦ. ᑖᒃᑯᐊ ᑐᙵᕕᐅᔪᑦ ᐊᑐᐃᓐᓇᐅᑎᑦᓯᔪᑦ ᐃᓕᖅᑯᓯᕐᒧᑦ 
ᐊᑦᑐᐊᓂᓕᓐᓂᑦ ᐱᓕᕆᔾᔪᑕᐅᓂᐊᖅᑐᓂᑦ ᐱᔾᔪᑎᓕᓐᓂᑦ ᓄᓇᓕᓐᓂᑦ 
ᐃᑲᔪᖅᑐᕐᓂᕐᒥᑦ, ᐃᓚᒋᓕᐅᔾᔨᓯᒪᑦᑎᐊᕐᓗᓂ ᐃᓱᒪᓕᐅᕐᓂᕐᒥᑦ, ᑲᑐᔾᔨᖃᑎᒌᓐᓂᕐᒥᑦ 
ᐱᒐᓱᐊᕐᓂᕐᒥᑦ, ᐃᑉᐱᒍᓱᓐᓂᕐᒥᑦ ᐊᔾᔨᒌᖏᑦᑐᓂᑦ ᐱᔭᕆᐊᓕᓐᓂᑦ, 
ᐃᓅᖃᑎᒌᑦᓯᐊᕐᓂᕐᒥᑦ, ᐃᓱᒪᑦᓴᖅᓯᐅᕈᓐᓇᕐᓂᕐᒥᓪᓗ ᐋᖅᑭᒋᐊᕈᑎᑦᓴᓂᑦ. 
ᒪᓕᑦᑎᐊᕐᓂᒃᑯᑦ ᐃᖅᑲᓇᐃᔭᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᑦ ᑖᒃᑯᓄᖓ 
ᑐᙵᕕᐅᔪᓄᑦ, ᑎᒍᒥᐊᖅᑎᐅᖃᑕᐅᔪᑦ ᓴᖅᑭᑎᑦᓯᒍᓐᓇᖅᑐᑦ ᐃᓚᓕᐅᔾᔨᓂᖅᓴᐅᓂᕐᒥᑦ 
ᐃᑲᔪᖅᑐᕐᓂᕐᒥᓪᓗ ᐃᖅᑲᓇᐃᔮᖃᕐᓂᕐᒧᑦ ᓄᓇᒥᑦ ᓄᓇᕗᒻᒥ, ᐱᕚᓪᓕᑎᑦᓯᓂᕐᒥᑦ 
ᖃᓄᐃᖏᑦᓯᐊᕐᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐃᓚᒋᔭᐅᓂᖏᓐᓂᑦ ᓄᓇᕗᒻᒥᐅᑦ 
ᑎᒥᒥᒍᑦ ᐊᔪᕈᑎᓕᓐᓂᑦ.

﻿ᐊᑐᓕᖁᔭᐅᔪᑦ
ᒪᓕᒡᓗᒋᑦ ᖃᐅᔨᓴᕈᑎᒋᔭᕗᑦ ᖃᐅᔨᔭᖏᑦ, ᖃᔅᓯᑲᓪᓚᑦ 
ᐱᖁᔨᕗᖔᓕᐊᕆᔭᐅᔪᓐᓇᖅᑐᑦ ᐱᐅᓯᒋᐊᖅᑕᐅᖁᓪᓗᒋᑦ ᐃᖅᑲᓇᐃᔮᒃᓴᑦ 
ᐊᑐᐃᓐᓇᐅᔪᑦ ᐊᒻᒪ ᐃᓚᓕᐅᔾᔨᔪᓐᓇᖅᑐᑦ ᓄᓇᕗᒥᐅᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᓄᓇᕗᒻᒥ. ᑖᒃᑯᐊ ᐊᑐᓕᖁᔭᐅᔪᑦ ᑐᕌᒐᖃᖅᐳᑦ ᓴᖅᑭᑦᑎᔪᒪᓪᓗᑎᒃ 
ᐊᔾᔨᒋᔭᐅᙱᑦᑐᓂᒃ ᐊᒃᓱᕈᕐᓇᖅᑐᓂᒃ ᖃᐅᔨᔭᐅᖃᑦᑕᖅᑐᓂᒃ ᑖᒃᑯᓄᖓ ᐃᓄᖕᓄᑦ 
ᐅᔾᔨᕆᔭᐅᓕᖅᑎᓪᓗᒍᓗ ᐊᔾᔨᒌᒃᑎᑦᑎᓂᖅᓴᑦ ᐃᖅᑲᓇᐃᔭᖅᑎᑦ ᓄᓇᖏᑦ.

1.	 ᐱᐅᓯᒋᐊᖅᑎᓪᓗᒋᑦ ᓄᓇᓕᖕᓂ−ᑐᙵᕕᓖᑦ ᐃᖅᑲᓇᐃᔭᕐᓂᕐᒧᑦ 
ᐱᔨᑦᑎᕋᕐᓂᕆᔭᐅᕙᒃᑐᑦ: ᐊᖏᒡᓕᒋᐊᖅᑎᑦᑎᓂᖅ ᓄᓇᓕᖕᓂ 
ᐱᔨᑦᑎᕋᕐᓂᕆᔭᐅᔪᓂᒃ ᐱᒻᒪᕆᐊᓘᕗᖅ ᐱᐅᓂᖅᓴᒃᑯᑦ ᐃᑲᔪᖅᑐᐃᓂᐊᕐᓗᓂ 
ᐃᖅᑲᓇᐃᔮᒃᓴᓂᒃ ᕿᓂᕐᓂᕆᔭᐅᔪᓂᒃ ᐃᖅᑲᓇᐃᔭᖅᑎᐅᓂᕐᒧᓪᓗ 
ᐱᕙᓪᓕᐊᓂᕆᔭᐅᔪᒥᒃ. ᑖᓐᓇ ᐃᓚᒋᔭᖃᖅᑐᖅ ᐊᑐᐃᓐᓇᐅᑎᑦᓯᓂᕐᒥᑦ 
ᐃᖅᑲᓇᐃᔮᕆᓯᒪᔭᖏᑦ ᑎᑎᕋᖅᓯᒪᔪᑦ ᓴᓇᓂᕐᒥᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓂᕐᒥᑦ, ᐊᑯᓂᐅᖏᑦᑐᒧᑦ ᐊᔪᙱᑕᖃᕐᓂᕐᒧᑦ ᐱᕕᖃᕐᓂᐅᔪᓂᑦ, 
ᐊᔾᔨᐅᖏᑦᑐᓂᓪᓗ ᐃᓕᓐᓂᐊᑎᑦᓯᓂᕐᒥᑦ ᓲᕐᓗ ᐋᓐᓂᖅᑐᓕᕆᓂᕐᒥᑦ 
ᐊᖁᑦᑐᖅᓯᐅᑎᓂᓪᓗ ᐱᓕᕆᐊᓂᑦ. ᓴᖅᑮᓂᖅ ᐊᑐᐃᓐᓇᐅᔪᓂᒃ 
ᐃᖅᑲᓇᐃᔮᓄᑦ ᐅᐸᑦᑕᕐᕕᐅᔪᓂᒃ ᐊᑐᓂᑦ ᓄᓇᓕᓐᓂ 
ᐊᑐᐃᓐᓇᐅᑎᑦᓯᒍᓐᓇᖅᑐᑦ ᐋᖅᑭᑦᓯᒪᑦᓯᐊᖅᑐᒥᒃ ᐃᑲᔪᖅᓯᓂᕐᒥᒃ ᐃᓄᓐᓂᒃ 
ᑎᒥᒥᒍᑦ ᐊᔪᕈᑎᓕᓐᓂᒃ, ᐃᑲᔪᕐᓗᒋᑦ ᐃᖅᑲᓇᐃᔮᓄᑦ ᑐᑦᓯᕋᐅᑎᓄᑦ ᐊᒻᒪᓗ 
ᐱᔪᓐᓇᑦᓯᐊᕐᓗᑎᒃ ᐃᖅᑲᓇᐃᔮᑦᓴᓂᒃ. 

2.	 ᐱᐅᓯᒋᐊᖅᑎᓪᓗᒍ ᐱᔪᓐᓇᕐᓂᕆᔭᐅᔪᖅ ᐊᒻᒪ ᐃᓂᖃᕐᓂᖅ 
ᐃᖅᑲᓇᐃᔭᕐᕕᖕᒥ: ᐱᒻᒪᕆᐅᕗᖅ ᐊᑐᓕᖅᑎᑦᑎᓂᐊᕐᓗᓂ 
ᐊᑕᖐᑦᑎᐊᖅᑐᓂᒃ ᐃᖅᑲᓇᐃᔭᕐᕕᖕᒥ ᐊᑐᐊᒐᕐᓂᒃ ᑎᓕᓯᔾᔪᑕᐅᓯᒪᔪᑦ 
ᐃᓂᖃᑦᑎᐊᕐᓗᑎᒃ ᓄᓇᕗᒻᒧᑦ ᑐᕌᖓᔪᑦ ᐃᖅᑲᓇᐃᔭᖅᑎᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ. ᑕᒪᓐᓇ ᓇᓗᙱᑦᑎᐊᕈᑕᐅᕙᒃᐳᖅ ᐱᔭᕆᐊᖃᖅᑕᖏᑦ 
ᐊᖑᒻᒪᑎᑎᑕᐅᒐᓗᐊᕐᒪᖔᑕ ᐊᒃᓱᕈᕐᓇᖅᑐᒥᒃ ᐅᔾᔨᕐᓇᖅᓯᑎᑦᑎᓪᓗᓂᓗ 
ᐃᓚᐅᑎᑦᑎᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓂᒃ ᐅᔾᔨᖅᓱᕐᓂᒃᑯᑦ 
ᐊᔪᕈᓐᓃᖅᓴᖅᑎᑦᑎᓂᒃᑯᓪᓗ ᐃᖅᑲᓇᐃᔭᕐᕕᒋᔭᐅᔪᓄᑦ. ᐊᔭᐅᖅᑐᐃᕙᒡᓗᓂᑦ 



58� ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ

ᐃᖅᑲᓇᐃᔮᓂ ᓱᖏᐅᑎᔭᒃᓴᓂ ᐃᖅᑲᓇᐃᔭᖅᑎᑦ ᐱᔪᓐᓇᕐᓂᖏᓐᓂ 
ᐃᒪᓐᓇᐅᙱᖔᖅᑐᖅ, ᐊᔪᖅᑎᑦᑎᑐᐃᓐᓇᙱᓪᓗᑎᒃ ᐃᖅᑲᓇᐃᔮᑉ 
ᓇᓗᓇᐃᔭᖅᓯᒪᓂᖏᓐᓂᒃ ᐃᑲᔪᖅᓱᐃᔾᔪᑕᐅᕗᖅ ᐃᖅᑲᓇᐃᔭᕐᕕᖕᒥ.

3.	 	ᑲᒪᒋᓗᒋᑦ ᐃᓚᓕᐅᔾᔨᓯᒪᓂᒃᑯᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ: ᐃᖅᑲᓇᐃᔮᒃᓴᑦ ᓴᖅᑭᑕᐅᓯᒪᔪᑦ ᐊᑐᐃᓐᓇᐅᓗᑎᒃ 
ᐃᓄᒃᑐᑦ ᖃᓪᓗᓈᑎᑐᓪᓗ, ᒪᓂᓴᐅᑕᐅᒐᔪᒃᑐᒃᑯᑦ ᓄᓇᓕᖕᓂ, 
ᓯᕗᓪᓕᐅᑎᓗᒋᓪᓗ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐃᖅᑲᓇᐃᔭᖅᑎᑖᕐᓗᑎᒃ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. ᐃᓚᓕᐅᔾᔨᓯᒪᓂᒃᑯᑦ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐅᐸᓗᖓᐃᔭᐅᑎᑦ ᕿᓂᓪᓗᐊᖅᑐᑦ 
ᐊᔾᔨᒌᙱᑦᑑᑎᓂᑦ ᓂᕈᐊᒐᒃᓴᓂᑦ ᐱᕚᓪᓕᖁᓪᓗᒋᑦ ᐃᖅᑲᓇᐃᔭᕐᕕᖕᒥᑦ 
ᑭᒡᒐᖅᑐᐃᓃᑦ.

4.	 	ᓴᖅᑭᓪᓗᒋᑦ ᑐᓗᖅᑕᕈᑏᑦ ᐃᖅᑲᓇᐃᔭᕐᓂᕐᒧᑦ: ᑮᓇᐅᔭᓕᐅᕋᓱᐊᕐᓂᖅ 
ᐸᐃᕆᕕᖕᒥ, ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᒃ, ᐊᒻᒪ 
ᐃᖏᕐᕋᔪᓕᕆᓂᕐᒧᑦ ᐱᕕᒃᓴᑦ ᐲᕐᓗᒋᑦ ᑐᓗᖅᑕᕈᑕᐅᒐᔪᒃᑐᑦ 
ᐃᖅᑲᓇᐃᔭᖅᑎᑦᑎᙱᔾᔪᑕᐅᓲᑦ. ᐱᑎᑦᑎᓂᖅ ᐆᒻᒪᕆᒃᑐᒥᒃ 
ᐃᑲᔪᖅᓱᐃᓂᕐᒥᒃ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒥᒃ ᐱᓕᕆᐊᕆᓗᒋᓪᓗ 
ᐊᒃᑐᐃᔾᔪᑎᑦ ᐃᖅᑲᓇᐃᔮᖃᙱᓐᓂᕐᒧᑦ ᐃᖅᑲᓇᐃᔭᕐᕕᖕᒥᓗ ᑕᖃᓇᕐᓂᖅ 
ᐱᔭᕆᐊᖃᒻᒪᕆᒃᑐᖅ.

5.	 ᖁᕝᕙᖅᐹᓪᓕᖅᑎᓪᓗᒍ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᓂᖅ ᐊᒻᒪᓗ 
ᐃᓕᑦᑎᕙᓪᓕᐊᖏᓐᓇᕐᓂᖅ: ᒪᓂᒪᑎᑦᑎᓗᓂ ᐱᓕᒻᒪᒃᓴᕐᓂᕐᒥᒃ, 
ᑲᔪᖏᖅᓴᐃᓂᕐᒧᑦ ᐱᓕᕆᐊᒃᓴᓂᒃ, ᐊᒻᒪᓗ ᐃᖅᑲᓇᐃᔮᓂᒃ 
ᐱᕚᓪᓕᖅᑎᑦᑎᓂᕐᒧᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᐅᔪᓂᒃ 
ᐊᖏᒡᓕᒋᐊᖅᑎᑦᑎᓂᕐᒧᑦ ᐊᔪᙱᑕᖃᕐᓂᐅᔪᓂᒃ ᐊᒻᒪᓗ ᐃᑲᔪᖅᓱᐃᓂᕐᒧᑦ 
ᐃᖅᑲᓇᐃᔮᒥ ᐱᕙᓪᓕᐊᓂᐅᔪᓂᒃ. ᑕᒪᓐᓇ ᐃᓚᖃᖅᐳᖅ ᐊᓯᔾᔨᖅᓯᓂᕐᒥᒃ 
ᐱᓕᕆᐊᒃᓴᓂᒃ ᐊᖑᒻᒪᑎᔪᒪᓂᕐᒧᑦ ᐅᖃᐅᓯᕐᓄᑦ ᐃᓕᓐᓂᐊᕐᓂᕐᒧᓪᓗ 
ᐊᑐᕈᓐᓇᕐᓂᕐᒧᑦ ᐱᔭᐅᔭᕆᐊᓕᖕᓄᑦ.

6.	 ᐅᔾᔨᕆᔭᐅᓕᖅᑎᒃᑲᓐᓂᕐᓗᒍ ᐊᒻᒪ ᐃᓕᓐᓂᐊᖅᑎᑦᑎᓂᖅ ᑎᒥᒥᒍᑦ 
ᐊᔪᕈᑎᓕᖕᓄᑦ ᐱᔪᓐᓇᐅᑎᒋᔭᐅᔪᓂᒃ: ᓄᓇᓕᖕᓂ ᑐᓴᐅᒪᑎᑦᑎᕙᒡᓗᑎᒃ 
ᐊᒻᒪ ᐃᓕᓐᓂᐊᖅᑎᑦᑎᕙᒡᓗᑎᒃ ᐅᔾᔨᕆᔭᐅᓕᖅᑎᑉᐹᓪᓕᕋᓱᒡᓗᒍ 
ᐊᔪᕈᑎᓕᖕᓄᑦ ᐱᔪᓐᓇᐅᑎᒋᔭᐅᔪᑦ ᐅᔾᔨᕆᔭᐅᓕᖅᑎᓪᓗᒍᓗ 
ᐃᓚᐅᙱᓐᓂᖅ ᐃᖅᑲᓇᐃᔭᕐᕕᖕᒥ. ᐱᑎᑦᑎᔪᖃᕐᓗᓂ ᐊᑐᖅᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᒋᔭᐅᔪᓄᓪᓗ ᑭᒡᒐᖅᑐᐃᓂᐊᕐᓗᑎᒃ 
ᐱᔭᐅᔭᕆᐊᓕᖕᓂᒃ ᐃᓂᒋᔭᐅᕙᒃᑐᓂᒃ, ᓇᓗᙱᑦᑎᐊᖅᑐᖃᕐᓗᓂ ᒪᓕᒐᑎᒍᑦ 
ᒪᓕᑦᑎᐊᕋᓗᐊᕐᒪᖔᑕ ᐃᑲᔪᖅᑐᐃᓗᑎᒡᓗ ᐃᖅᑲᓇᐃᔭᕐᕕᒋᔭᐅᔪᒥ 
ᐊᕙᑎᖃᕐᓂᖏᓐᓂᒃ.

7.	 ᐊᑐᓕᖅᑎᑕᐅᓗᓂ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᐊᐅᓚᑦᑎᔾᔪᑎ: 
ᐋᖅᑭᒃᓱᐃᓗᑎᒃ ᑲᔪᓯᑎᑦᑎᓗᑎᒡᓗ ᐋᖅᑭᒃᓯᒪᔪᒥᒃ ᐱᓕᕆᔾᔪᓯᕐᒥᒃ 
ᑲᑐᔾᔨᖃᑎᒌᒡᕕᖕᓂ ᓴᖅᑭᑦᑎᖁᓪᓗᒋᑦ ᑐᔪᕐᒥᕕᖕᒥ ᐱᔭᐅᔭᕆᐊᓕᖕᓂᒃ 
ᐊᑑᑎᖃᑦᑎᐊᖅᑐᒥᒃ. ᑖᓐᓇ ᐃᓚᐅᑎᑦᑎᔪᖅ ᓇᓗᓇᙱᑦᑐᓂᒃ 
ᒪᓕᒋᐊᓕᖕᓂᑦ ᑐᔪᕐᒥᕕᖕᓄᑦ ᑐᒃᓯᕋᖅᑕᓄᑦ, ᑎᒃᑯᐊᖅᑕᐅᓯᒪᔪᓄᑦ 
ᐃᑲᔪᖅᓱᐃᔾᔪᑎᓄᑦ ᖃᐅᔨᒋᐊᕐᕕᒃᓴᓄᑦ, ᖃᐅᔨᓴᒐᔪᒃᓗᑎᒃᓗ ᐱᖁᓪᓗᒍ 

ᐊᑑᑎᖃᑦᑎᐊᕐᓂᖅ.

8.	 	ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᐱᒻᒪᕆᐅᒋᔭᖏᑦ: 
ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᐃᖅᑲᓇᐃᔭᕐᕕᖕᒥ 
ᐊᑐᐊᒐᕐᓄᑦ ᓴᖅᑭᑦᑎᔾᔪᑎᒃᓴᑦ ᐃᓕᖅᑯᓯᕆᔭᐅᔪᒃᑯᑦ ᐃᒃᐱᒍᓱᑦᑎᐊᖅᑐᓂᒃ 
ᐊᕙᑎᖃᕐᓗᑎᒃ. ᐃᓚᐅᑎᑉᐸᒡᓗᒋᑦ ᐃᓄᐃᑦ ᐃᓐᓇᐃᑦ ᐊᒻᒪ ᓄᓇᓕᖕᓂ 
ᓯᕗᓕᖅᑎᑦ ᐃᓕᓗᒋᑦ ᑖᒃᑯᐊ ᐱᒻᒪᕆᐅᒋᔭᐅᔪᑦ ᑲᑐᔾᔨᖃᑎᒌᒡᕕᖕᒥ 
ᐃᓕᖅᑯᓯᖏᓐᓄᑦ, ᐅᔾᔨᕆᔭᐅᓕᖅᑎᓪᓗᒋᑦ ᑐᑭᓯᐊᓂᕆᔭᐅᔪᑦ ᐊᒻᒪ 
ᐱᓕᕆᖃᑎᒌᒍᓯᑦ.

9.	 ᓇᐅᑦᑎᖅᓱᕐᓗᒍ ᖃᐅᔨᓴᕐᓗᒍᓗ ᐃᖅᑲᓇᐃᔭᕐᓂᕐᒧᑦ ᐱᓕᕆᐊᖑᕙᒃᑐᑦ: 
ᐋᖅᑭᒃᓯᒪᓕᖅᑎᑦᑎᔪᖃᕐᓗᓂ ᐊᑐᖅᑕᐅᔪᓐᓇᖅᑐᓂᒃ ᖃᖓᙳᕌᖓᑦ 
ᓇᐅᑦᑎᖅᓱᖅᓯᓂᕐᒧᑦ ᖃᐅᔨᓴᖅᓯᓂᕐᒧᓪᓗ ᐱᓕᕆᐊᒃᓴᐃᑦ 
ᑲᔪᓯᓂᖃᑦᑎᐊᕈᓐᓇᕐᓂᖏᓐᓂᒃ ᐊᖑᒻᒪᑎᔪᒪᓂᕐᒧᑦ ᐱᔭᐅᔭᕆᐊᓕᖕᓄᑦ 
ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ. ᑭᐅᔾᔪᑕᐅᔪᓂᒃ ᐊᑐᖅᐸᒡᓗᓯ 
ᐱᐅᓯᕙᓪᓕᐊᖏᓐᓇᖁᓪᓗᒋᑦ ᐊᒻᒪ ᐊᑐᓕᒃᑲᓐᓂᖁᓪᓗᒋᑦ ᐱᔨᑦᑎᕋᐅᑎᑦ, 

ᖃᐅᔨᒪᖁᓪᓗᒋᑦ ᑭᐅᔪᓐᓇᐃᓐᓇᕐᓂᖏᓐᓂᒃ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ.

ᓴᖅᑭᓪᓗᒋᑦ ᑖᒃᑯᐊ ᐅᓄᖅᑐᑦ ᐱᔾᔪᑎᑦ ᐃᓚᐅᑎᑦᑎᔪᑦ ᒪᓕᑦᑎᐊᕐᓂᕐᒥᒃ; 
ᑲᔪᓯᑎᑦᑎᔭᕆᐊᖃᖅᐳᖅ ᐃᓕᖅᑯᓯᕆᔭᐅᔪᒥᒃ ᐃᓚᐅᑎᑦᑎᑦᑎᐊᕐᓂᕐᒥᒃ 
ᐃᓕᓴᖅᓯᔪᓂᒃ ᐱᒻᒪᕆᐅᑎᑦᑎᔪᓂᒡᓗ ᐃᑲᔪᕐᓂᕆᕙᒃᑕᖏᓐᓂᒃ ᓄᓇᕗᒻᒥᐅᓕᒫᑦ. 
ᓯᕗᓪᓕᖅᐸᐅᑦᑎᐅᔾᔨᕙᒡᓗᓂ ᓄᓇᓕᖕᓂ ᐃᖅᑲᓇᐃᔭᖅᑎᑦᑎᓂᕐᒥᒃ, 
ᒪᓂᒪᑎᑦᑎᕙᒡᓗᓂ ᐃᓗᓕᖃᐅᑦᑎᐊᖅᑐᒥᒃ ᐊᔪᕈᓐᓃᖅᓴᕐᓂᕐᒥᒃ ᐃᑲᔪᖅᑐᐃᓂᕐᒥᒡᓗ, 
ᓴᖅᑭᑎᑦᑎᓂᕐᒥᒃ ᐃᓚᐅᑎᑦᑎᔪᓂᒃ ᐃᖅᑲᓇᐃᔭᕐᕕᒋᔭᐅᔪᓂ ᐃᓕᖅᑯᓯᕆᔭᐅᔪᓂᒃ, 
ᓇᓗᙱᑦᑎᐊᖅᐸᒡᓗᓂ ᑲᔪᓯᓂᖃᑦᑎᐊᖅᑐᓂᒃ ᐃᓂᖃᖅᑎᑦᑎᔪᖃᕋᓗᐊᕐᒪᖔᑦ, 
ᐱᑎᑦᑎᕙᒡᓗᓂ ᐊᑕᖐᔪᒥᒃ ᓄᓇᓕᖕᓂ ᐃᑲᔪᖅᑐᐃᓂᕐᒥᒃ, ᑕᑯᒃᓴᐅᑎᑦᑎᓂᕐᒥᒡᓗ 
ᓴᙱᔪᒥᒃ ᓯᕗᓕᖅᑎᐅᓂᕐᒥᒃ ᐱᒻᒪᕆᐊᓘᓂᖏᓐᓂᒃ ᐃᓚᒋᔭᐅᔪᑦ 
ᑕᒪᑐᒪᓂ ᐱᓕᕆᐊᖑᔪᒥ. ᑖᒃᑯᐊ ᐊᒃᓱᕉᑕᐅᔪᑦ ᐃᖅᑲᓇᐃᔮᒃᓴᑦᑎᐊᕙᖕᓂᒃ 
ᐊᑐᖃᑦᑕᖅᐳᑦ ᐃᓄᐃᑦ ᐃᓅᓯᖃᑦᑎᐊᓕᒃᑲᓐᓂᖁᓪᓗᒋᑦ ᑎᒥᒥᒍᑦ ᐊᔪᕈᑎᓖᑦ 
ᓴᙱᒃᑎᒋᐊᖅᑎᓪᓗᒋᓪᓗ ᓄᓇᕗᒻᒥ ᐃᓅᖃᑎᒌᑦ ᐊᒻᒪ ᑮᓇᐅᔭᓕᐅᕈᑎᒃᓴᑦ 
ᐃᑲᔫᑕᐅᓗᑎᒃ ᓄᓇᓕᓕᒫᒧᑦ.

ᐊᖅᑯᑎᒃᓴᖅ ᓯᕗᒻᒧᑦ ᐱᔭᕆᐊᖃᕐᒪᑦ ᐱᓇᓱᒃᓗᓂ ᐲᔭᕐᓗᒋᑦ ᑐᓗᖅᑕᕈᑏᑦ 
ᐱᕈᖅᐸᓪᓕᐊᑎᓪᓗᒍᓗ ᐃᓚᐅᑎᑦᑎᓂᖅᓴᐅᓂᖅ ᐃᖅᑲᓇᐃᔮᖃᕈᓐᓇᖅᑐᓂ ᓄᓇᕗᒻᒥ. 
ᑕᐃᒪᐃᓕᐅᕈᑦᑕ, ᓇᓗᙱᑦᑎᐊᕋᓱᒃᐸᒃᐳᒍᑦ ᑕᒪᕐᒥᑦᑎᐊᖅ ᐃᓄᐃᑦ, ᖃᓄᑐᐃᓐᓇᖅ 
ᐊᔪᙱᓐᓂᖃᕋᓗᐊᖅᐸᑕ, ᑲᔪᓯᓂᖃᑦᑎᐊᕈᓐᓇᕋᓗᐊᕐᒪᖔᑕ, ᐃᑲᔪᕈᓐᓇᕋᓗᐊᕐᒪᖔᑕ 
ᓄᓇᓕᖕᒥᓄᑦ, ᐊᓂᒍᖅᑎᑦᑎᓗᑎᒡᓗ ᐊᔪᙱᓐᓂᓕᒫᒥᓂᒃ. ᑖᓐᓇ ᑕᐅᑐᖅᑰᖅᑕᐅᔪᖅ 
ᐱᔭᕆᐊᖃᖅᐳᖅ ᐱᓕᕆᖃᑎᒌᖕᓂᕐᒥᒃ, ᑐᓂᓯᒪᑦᑎᐊᕐᓂᕐᒥᒃ, ᑐᑭᓯᐅᒪᑦᑎᐊᕐᓂᕐᒥᒡᓗ 
ᓄᓇᕘᑉ ᐊᔾᔨᐅᙱᑦᑐᒥᒃ ᐃᓗᓕᖏᓐᓂ, ᑐᕌᕐᓗᓂ ᓴᐱᓕᖅᓴᕋᐃᙱᓐᓂᕐᒥᒃ 
ᐃᓚᐅᑎᑦᑎᔪᓂᒃᓗ ᐃᓅᖃᑎᒌᓂᑦ. ᐊᑐᓕᖅᑎᑦᓯᓂᖅ ᑖᒃᑯᓇᖓᑦ 
ᐊᑐᓕᖁᔭᐅᓯᒪᔪᓂᒃ ᐃᑲᔪᕐᓂᐊᖅᑐᖅ ᓴᖅᑮᓂᕐᒧᑦ ᐃᓚᓕᐅᔾᔨᓂᖅᓴᐅᓂᕐᒥᒃ ᐊᒻᒪᓗ 
ᐃᑲᔪᖅᑐᐃᓂᖅᓴᐅᔪᒥᒃ ᐃᖅᑲᓇᐃᔭᕐᓂᕐᒧᑦ ᓄᓇᒥᒃ ᓄᓇᕗᒻᒥ, ᖃᐅᔨᓴᑦᓯᐊᕈᑕᐅᓗᓂ 
ᐊᔾᔨᒌᑎᑕᐅᒍᓐᓇᕐᓂᖏᓐᓂᒃ ᐱᕕᖃᕐᓂᐅᔪᑦ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ 
ᐃᓚᐅᒍᓐᓇᖁᓪᓗᒋᑦ ᑐᑭᖃᑦᓯᐊᖅᑐᒥᒃ ᐊᒻᒪᓗ ᐃᑲᔪᖅᓯᓗᑎᒃ ᓄᓇᓕᖏᓐᓄᑦ.

ᐊᑐᐃᓐᓇᖃᕐᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ ᑲᓇᑕᒥ 
ᓴᖅᑭᑎᑦᓯᔪᑦ ᒪᓕᑦᑕᐅᒋᐊᖃᖅᑐᓂᒃ ᓴᓇᔭᐅᓯᒪᔪᓄᑦ 
ᐊᕙᑎᐅᔪᓄᑦ ᑐᕌᒐᖃᖅᑐᓄᑦ ᐲᔭᐃᓂᕐᒥᒃ 
ᓄᖅᑲᖓᑎᑦᓯᓂᕐᒥᓪᓗ ᐊᕝᕕᐊᕈᑎᐅᔪᓂᒃ ᓯᓚᒥ 
ᐃᓂᒋᔭᐅᔪᓂᒃ, ᐃᓪᓗᕐᔪᐊᓂᒃ ᐊᒻᒪᓗ ᐃᓪᓗᓕᐅᕐᕕᐅᔪᓂᒃ
ᐊᑐᖅᑎᑦᓯᒍᑕᐅᓗᑎᒃ ᐃᓚᒋᓕᐅᔾᔨᓯᒪᑦᓯᐊᖅᑐᒥᒃ ᐊᕙᑎᖃᖅᑎᑦᓯᓂᕐᒥᒃ 
ᑭᒃᑯᓕᒫᓄᑦ, ᐱᖃᓯᐅᑎᑦᓱᑎᒃ ᑎᒥᒥᒍᑦ ᐊᔪᕈᑎᓖᑦ. i ᑖᓐᓇ ᑎᑎᕋᖅᑕᐅᒋᐊᖓᖅᑐᖅ 
ᒪᓕᑦᑕᐅᒋᐊᖃᖅᑐᖅ ᓇᓗᓇᐃᔭᐃᔪᖅ ᐱᓕᕆᔾᔪᑎᓄᑦ ᐱᔭᕆᐊᖃᖅᑐᓂᑦ 
ᑲᒪᒋᔭᖃᕐᓂᕐᒥᑦ ᓯᓚᑖᒍᑦ ᐃᓗᐊᒍᓪᓗ ᐊᖅᑯᑏᑦ ᐊᐅᓪᓚᕐᓂᕐᒧᑦ, ᐃᓪᓗᕐᔪᐊᑉ 
ᐃᓯᕆᐊᕐᕕᖏᑦ, ᑲᐃᓪᓗᐊᕈᑎᖏᑦ, ᖁᒻᒧᐊᔫᒃᑰᕈᑏᑦ, ᒪᑐᖏᑦ, ᐊᐅᓚᑦᓯᔾᔪᑏᑦ, 
ᓄᓇᓯᐅᑎᓄᑦ ᓄᖅᑲᖓᕕᓐᓂᑦ, ᐊᓇᕐᕖᑦ, ᓇᓗᓇᐃᒃᑯᑕᐃᑦ, ᐋᓐᓂᐊᓂᕐᒧᑦ, 
ᓈᓚᑦᑕᐅᔾᔪᑏᑦ, ᑐᐊᕕᕐᓇᖅᑐᓕᕆᓂᕐᒧᓪᓗ ᐊᑐᖅᑕᐅᖃᑦᑕᖅᑐᑦ. ᑖᒃᑯᐊ 
ᐊᒃᓱᕉᑕᐅᔪᑦ ᐱᕐᔪᐊᖑᖕᒪᑕ ᖃᐅᔨᒪᔾᔪᑕᐅᓗᑎᒃ ᐊᐅᓚᔪᓐᓇᐅᑎᑦ ᑲᓇᑕᓕᒫᒥ 
ᓈᒻᒪᒃᑐᒦᒃᑲᓗᐊᕐᒪᖔᑕ ᐱᔭᒃᓴᐅᓗᑎᒃ ᐋᖅᑭᒃᓯᒪᐅᑎᒃᓴᓄᑦ ᑐᙵᕕᖕᓄᑦ, 
ᐅᔾᔨᕆᔭᐅᓕᖅᑎᓪᓗᒋᑦ ᐊᔾᔨᒌᒃᑎᑕᐅᓗᑎᒃ ᐱᓕᕆᐊᖑᔪᓐᓇᖅᑐᑦ ᐊᒻᒪ 
ᐃᓚᐅᔪᓐᓇᕐᓗᑎᒃ ᐃᓄᓕᒫᑦ.

ᐊᒻᒪ ᓱᓕ, ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ ᐋᖅᑭᒃᓯᒪᓂᕆᓂᐊᖅᑕᖓᓄᑦ 
ᐊᕕᒃᑐᖅᓯᒪᔪᓂᒃ ᑲᑎᒪᑎᑦᑎᑎᓪᓗᒋᑦ ᐃᖃᓗᖕᓂ 2017−ᒥ, ᖃᔅᓯᑲᓪᓚᖕᓂᒃ 
ᐱᒻᒪᕆᐅᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᐊᓂᓕᖕᓂᒃ ᓴᓇᔭᐅᓯᒪᔪᒧᑦ ᐊᕙᑎᒧᑦ ᓄᓇᕗᒻᒥ 
ᓇᓗᓇᐃᖅᑕᐅᓚᐅᖅᐳᑦ. ᐊᑕᐅᓯᖅ ᐃᓱᒫᓘᑕᐅᒻᒪᕆᓚᐅᖅᑐᖅ ᐃᒡᓗᑭᒃᓴᓗᐊᕐᓂᖅ, 
ᓇᓗᓇᐃᖅᑕᐅᓚᐅᖅᑐᖅ ᑐᓗᖅᑕᕈᑕᐅᓂᖓᓂᒃ ᑮᓇᐅᔭᓕᐅᕋᓱᖕᓂᕐᒧᑦ 
ᐱᕈᖅᐸᓪᓕᐊᔪᓄᑦ ᐊᒻᒪ ᓄᒃᑕᕈᓐᓇᑦᑎᐊᙱᓐᓂᖏᓐᓄᑦ ᓄᓇᕗᒻᒥᐅᑦ ᓄᓇᕘᓕᒫᒥ.ii 
ᐃᓕᓐᓂᐊᖃᑕᐅᔪᑦ ᐅᖃᓚᐅᖅᑐᑦ ᐃᓪᓗᑭᖅᓱᕐᓂᖅ ᓄᖅᑲᖓᑎᑦᑎᑐᐃᓐᓇᖏᑦᑐᖅ 
ᐊᔪᕈᓐᓃᖅᓴᓂᕐᒥᑦ ᐊᒻᒪ ᐃᓕᓐᓂᐊᖅᓯᒪᓂᕐᒥᑦ ᖁᕙᓯᓐᓂᖅᓴᒥᑦ ᑭᓯᐊᓂ 
ᑭᓪᓕᖃᖅᑎᑦᑎᔪᖅ ᐊᒥᓲᓂᖏᓐᓂᑦ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑏᑦ 
ᐃᓪᓗᑭᖅᓱᕐᓂᖏᓐᓄᑦ ᐊᒻᒪ ᐃᓪᓗᕈᓯᖏᑦ ᐊᑐᐃᓐᓇᐅᙱᓗᐊᕐᓂᖏᓐᓄᑦ. 
ᐊᒻᒪᓗᒃᑲᓐᓂᖅᑕᐅᖅ, ᐱᑕᖃᑦᑎᐊᙱᓐᓂᖓ ᐃᒡᓗᖃᖅᑎᑦᑎᓂᕐᒥᒃ ᓄᓇᓕᖕᓂ 
ᐊᖏᔪᑲᓪᓚᖕᓂᒃ ᐊᑐᖅᑕᐅᔪᓐᓇᖅᑐᓄᑦ ᐱᓕᕆᐊᖑᔪᓄᑦ ᐊᔪᖅᑎᑦᑎᕙᒃᐳᖅ 
ᐃᓄᖕᓂᒃ ᐊᓯᖏᓐᓂᑦ ᐊᕕᒃᓯᒪᓂᕆᔭᐅᔪᓂᑦ ᓅᑦᑕᕆᐊᒃᓴᖅ ᐃᓂᓄᑦ 
ᐃᖅᑲᓇᐃᔭᕐᕕᐅᓕᑐᐃᓐᓇᕆᐊᓕᖕᓄᑦ. ᑕᒪᓐᓇ ᓴᖅᑭᑎᑦᑎᓕᖅᐸᒃᐳᖅ ᑎᑭᑎᑦᑎᓂᕐᒥᒃ 

i	 Accessibility Standards Canada. (n.d.). Built environment. https://accessible.
canada.ca/centre-of-expertise/built-environment#s2.6

ii	 Crown-Indigenous Relations and Northern Affairs Canada. (2017). Arctic 
Policy Framework regional roundtable session: Iqaluit, November 2, 2017. 
https://www.rcaanc-cirnac.gc.ca/eng/1527268811981/1537885603105

ᐃᖅᑲᓇᐃᔭᖅᑎᑦᑎᓂᕐᒥᒃ ᖃᓪᓗᓈᓂᙶᖅᑐᓂᒃ ᖃᖓᑕᓪᓗᑎᒃ, ᖃᖓᑕᓪᓗᑎᒃ. 
ᑕᒪᒃᑯᐊ ᐊᒃᓱᕈᕐᓇᖅᑐᑦ ᑲᒪᒋᔭᐅᖁᓪᓗᒋᑦ, ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ 
ᖃᓄᖅᑑᕈᑎᓂᒃ ᐃᓱᒪᒃᓴᖅᓯᐅᕆᐊᖃᕐᓂᖏᓐᓂᒃ, ᐃᑲᔫᑎᒃᓴᓂᒃ ᐋᖅᑭᒃᓱᐃᓗᑎᒃ, 
ᐊᒻᒪ ᐱᓕᕆᖃᑎᖃᕐᓗᑎᒃ ᐃᓄᐃᑦ ᐱᕙᓪᓕᐊᑎᑕᐅᔪᑦ ᑯᐊᐳᕇᓴᖏᓐᓂᒃ 
ᐃᒡᓗᓕᕆᓂᕐᒧᑦ ᐱᓕᕆᐊᒃᓴᑦ ᓴᖅᑭᔮᖅᑎᑦᑎᒃᑲᓐᓂᖁᓪᓗᒋᑦ ᐃᓕᓐᓂᐊᖅᐸᓪᓕᐊᓗᑎᒃ 
ᐃᖅᑲᓇᐃᔮᖅᑖᖅᐸᓪᓕᐊᔪᓂᒃ, ᐱᔪᓐᓇᕐᓂᖅᑖᖅᐸᓪᓕᐊᓗᑎᒃ, ᐊᒻᒪ ᓄᓇᓕᖕᓂ 
ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᓗᑎᒃ ᐃᒡᓗᓕᐅᕋᓱᒃᑎᓪᓗᒋᑦ.

ᐃᓚᐅᖃᑕᐅᔪᑦ ᐅᖃᖃᑎᒌᒍᑎᖏᑦ ᒪᓕᓚᐅᕐᒥᔪᑦ ᐅᓂᒃᑳᒥᒃ ᓄᓇᕗᑦ 
ᑐᙵᕕᒃᑯᓐᓂ (NTI) ᓄᓇᕗᒻᒥ ᒪᑭᒪᔾᔪᑎᓄᑦ Gap−ᒥ,iii ᓇᓗᓇᐃᖅᓯᓪᓗᓂ 
ᖃᓄᐃᓕᖓᓂᖓᓂᒃ ᐊᖅᑯᑎᑦ ᒪᑭᐅᒪᐃᓐᓇᕈᑎᒃᓴᑦ ᓄᓇᕗᒻᒥ. ᐅᓂᒃᑳᖅ 
ᓇᓗᓇᐃᖅᓯᕗᖅ ᓄᓇᓕᖕᓂ ᐊᖅᑯᑎᑦ ᐱᐅᔪᓐᓃᖅᐸᓪᓕᐊᓂᖏᓐᓂᒃ ᓄᓇᕗᒻᒥ, 
ᓱᖁᑎᒋᔭᐅᙱᓐᓂᖅᓴᐅᕙᒃᑐᑎᒃ ᐊᖅᑯᑎᓂᒃ ᐊᓯᖏᓐᓂᒃ ᑲᓇᑕᒥ. ᐃᓱᒪᒋᔭᒃᓴᐃᑦ 
ᓲᕐᓗ ᑯᕕᕝᕕᖃᑦᑎᐊᙱᓐᓂᖏᑦ ᓴᖅᑭᑎᑦᑎᓕᖅᐸᒃᑐᑎᒃ ᐊᖅᑯᑎᓂᒃ ᐅᐱᕐᙶᒃᑯᑦ, 
ᑲᔪᓰᓐᓇᖅᑐᒃᑯᓪᓗ ᐃᓗᑐᔪᓂᒃ ᐊᑲᐅᙱᓕᐅᕈᑎᒋᔭᐅᔪᓂᒃ ᓴᖅᑭᑎᑦᑎᓕᖅᐳᒃ 
ᐊᑕᖐᓪᓗᓂ ᐱᐅᙱᓐᓂᕆᔭᐅᔪᒥᒃ ᓄᓇᕗᒻᒥᐅᑦ ᐊᖅᑯᑎᒋᕙᒃᑕᖓᓄᑦ (ᓄᓇᕗᑦ 
ᑐᙵᕕᒃᑯᑦ, 2020). ᐃᓚᐅᔪᑦ ᑕᕝᕙᓂ ᖃᐅᔨᓴᕐᓂᕆᔭᐅᔪᒥ ᐅᔾᔨᕆᔭᖃᓚᐅᖅᐳᑦ 
ᑕᒪᒃᑯᐊ ᐃᓱᒪᒋᔭᒃᓴᐃᑦ ᐊᒃᑐᖅᓯᖃᑦᑕᐃᓐᓇᕐᓂᖏᓐᓂᒃ ᐃᓄᖕᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ ᐃᓐᓇᕐᓂᒡᓗ. ᐊᒻᒪ ᓱᓕ, ᐱᑕᖃᑦᑎᐊᙱᓪᓗᓂ ᐱᓱᒡᕖᑦ 
ᐅᖓᓯᓗᐊᙱᑦᑐᑦ ᐃᖃᓗᖕᓂ ᐊᒃᓱᕈᕐᓇᕈᑕᐅᒃᑲᓐᓂᖅᐳᖅ ᐱᓱᒃᐸᒃᑐᓄᑦ ᐊᒻᒪ 
ᐊᐅᓚᐅᑎᓕᖕᓄᑦ ᐊᖅᑯᑎᑦᑎᐊᕙᐅᙱᑦᑐᓄᑦ (ᓄᓇᕗᑦ ᑐᙵᕕᒃᑯᑦ, 2020). 
ᑕᒪᕐᒥᒃ ᐃᓚᐅᔪᑦ ᑕᒪᑐᒪᓂ ᖃᐅᔨᓴᕐᓂᕆᔭᐅᔪᒥ ᓄᓇᕗᑦ ᑐᙵᕕᒃᑯᓪᓗ (2020−ᒥ) 
ᐅᓂᒃᑲᐅᓯᖃᖅᐳᑦ ᐱᒻᒪᕆᐊᓗᖕᒥᒃ ᐱᔭᕆᐊᖃᕐᓂᕐᒥᒃ ᐱᐅᓯᒋᐊᖅᑎᑦᑎᓂᐊᕐᓗᓂ 
ᐊᖅᑯᑎᐅᑉ ᖃᓄᐃᓕᖓᓂᖓᓂᒃ, ᐊᖏᒡᓕᒋᐊᖅᑎᑦᑎᓗᓂ ᐃᓚᖏᓐᓂᒃ 
ᖁᐊᖅᑕᖅᑐᓂᒃ ᐊᖅᑯᑎᓂᒃ ᐊᔪᕐᓇᙱᑐᐊᕌᖓᑦ, ᓇᓗᙱᑦᑎᐊᖅᑐᖃᕐᓗᓂᓗ 
ᖃᖓᙳᕌᖓᑦ ᑲᒪᒋᔭᐅᕙᖕᓂᖓᓂᒃ. ᑖᒃᑯᐊ ᐱᐅᓯᒋᐊᕈᑎᑦ ᐱᔭᕆᐊᖃᕐᒪᑕ 
ᐱᐅᓯᒋᐊᖅᑎᓪᓗᒍ ᐃᖏᕐᕋᔪᓕᕆᓂᕐᒧᑦ ᐊᑑᑎᖃᑦᑎᐊᕐᓂᖅ, ᑲᓲᒪᓂᖅ, 
ᐊᑦᑕᕐᓇᖅᑕᐃᓕᒪᓂᕐᓗ ᐃᓄᖕᓄᑦ ᓄᓇᕗᓕᒫᒥ.

ᐊᒃᑐᐃᔾᔪᑕᐅᔪᑦ ᐃᒡᓗᓕᕆᓂᕐᒧᑦ ᐊᒃᓱᕉᑕᐅᓲᓄᑦ ᓄᓇᕗᒻᒥ ᓄᓇᓕᖕᓂ 
ᓯᕗᓪᓕᐅᔾᔭᐅᒋᐊᓕᑦ ᖄᖏᐅᑎᓯᒪᖕᒪᑕ ᐊᒃᑐᐃᔾᔪᑕᐅᓪᓗᑎᒃ ᑲᓇᑕᒥ ᐃᓂᖏᓐᓂᒃ 
ᐊᒻᒪ ᐱᓕᕆᐊᖑᕙᓪᓕᐊᔪᒪᔪᓂᒃ ᖃᔅᓯᑲᓪᓚᖕᓂ ᐅᔾᔨᕐᓇᖅᑐᓂᒃ. ᒐᕙᒪᑐᖃᒃᑯᑦ 
ᑐᑦᑕᕐᕕᖏᑦ ᑲᒪᒋᔭᖃᓪᓚᕆᙱᑐᐃᓐᓇᕆᐊᖃᕋᓗᐊᖅᑎᓪᓗᒋᑦ ᓄᓇᓕᖕᓂ 
ᐃᒡᓗᓕᕆᓂᕐᒧᑦ ᐱᔾᔪᑕᐅᔪᓂᒃ, ᑖᒃᑯᐊ ᐊᒃᓱᕈᕐᓇᖅᑐᑦ ᐊᒃᑐᐊᓂᖃᖅᐳᑦ 
ᐅᓄᕐᓂᖅᓴᓂᒃ ᒐᕙᒪᑐᖃᒃᑯᑦ ᐊᑐᐊᒐᖏᓐᓂᒃ ᐱᓕᕆᐊᒃᓴᖏᓐᓂᒡᓗ, 
ᐊᒃᑐᐃᔾᔪᑕᐅᓪᓗᑎᒃ ᐊᑑᑎᖃᑦᑎᐊᕐᓂᖏᓐᓂᒃ ᐊᒻᒪ ᑎᑭᐅᑎᔪᓐᓇᕐᓗᑎᒃ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᓲᕐᓗ ᓄᓇᕗᒻᒥ:

1.	 ᓈᒻᒪᙱᑦᑐᑦ ᐃᒡᓗᐃᑦ ᓄᓇᕗᒻᒥ ᐊᒃᑐᐃᔾᔪᑕᐅᔪᓐᓇᖅᐳᑦ ᑲᓇᑕᒥ 
ᐊᐅᓚᓂᕆᔭᐅᔪᓄᑦ ᐊᒻᒪ ᐱᓕᕆᐊᖑᕙᓪᓕᐊᔪᒪᔪᓄᑦ ᑕᑎᖃᖅᑐᓄᑦ 
ᓄᓇᓕᖕᓂ ᐊᐅᓚᔪᓐᓇᐅᑎᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᔪᓄᑦ. 

iii	 Nunavut Tunngavik. (2020). Nunavut’s Infrastructure Gap. www.tunngavik.
com/files/2020/10/2020.10.20-Nunavuts_Infrastructure_Gap_Report_vf.pdf

“ᐅᕙᓐᓄᑦ ᐊᑐᐃᓐᓇᐅᓂᖅ ᑐᑭᖃᖅᑐᖅ 
ᓇᒧᙵᐅᔪᓐᓇᓪᓗᐊᖅᑐᑎᑦ ᑭᓇᑐᐃᓐᓇᑦᑎᐊᒧᑦ. 
ᑭᒡᓕᖃᓪᓗᐊᙱᑦᑐᖅ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᓲᕐᓗ, ᒐᕙᒪᑐᖃᒃᑯᑦ ᑎᑎᕋᕐᕕᖏᑦ ᐊᒻᒪ ᐱᓕᕆᕝᕖᑦ ᓄᓇᕗᒻᒥ 
ᐊᔪᕐᓇᖅᑐᖅᓯᐅᑐᐃᓐᓇᕆᐊᖃᖅᐳᑦ ᐃᖅᑲᓇᐃᔭᖅᑎᑖᕋᓱᒋᐊᒃᓴᖅ ᓈᒻᒪᒃᑐᓂᒃ 
ᐃᒡᓗᑖᕐᕕᒃᓴᓂᒃ ᐱᑕᖃᑦᑎᐊᙱᑉᐸᑦ. ᑕᒪᓐᓇ ᓄᖅᑲᖓᑎᑦᓯᒍᓐᓇᖅᑐᖅ 
ᑲᔪᓯᑎᑦᓯᓂᕐᒥᑦ ᐱᔨᑦᓯᕋᕐᓂᕐᒥᑦ ᐱᓕᕆᐊᓂᓪᓗ, ᐊᑦᑐᐃᓂᖃᖅᑐᓂᑦ 
ᓄᓇᖃᖅᑐᓂᑦ ᑕᑎᖃᖅᑐᓂᑦ ᑖᒃᑯᓇᖓᑦ ᐱᔨᑦᓯᕋᕐᓂᕐᒥᑦ ᐊᔾᔨᒌᖏᑦᑐᓄᑦ 
ᐱᔭᕆᐊᓕᓐᓄᑦ. 

2.	 ᐃᓪᓗᑭᑦᓴᓗᐊᕐᓂᖅ ᐃᑲᔪᕐᓂᖃᖅᑐᖅ ᐃᓅᓯᕐᒨᖓᔪᓄᑦ-ᒪᑭᑕᒐᓱᐊᕐᓂᕐᒧᓪᓗ 
ᐊᔾᔨᒌᖏᓐᓂᖏᓐᓄᑦ ᒐᕙᒪᑐᖃᒃᑯᑦ ᐊᑐᐊᒐᖏᑦ ᑐᕌᒐᖃᖅᑐᑦ 
ᐅᖃᐅᓯᖃᕐᓂᕐᒥᑦ. ᐊᐳᖅᑕᕈᑕᐅᖃᑦᑕᖅᑐᑦ ᐃᓚᓕᐅᑎᓪᓗᒋᑦ 
ᐃᓕᓐᓂᐊᕐᓂᕐᒧᑦ, ᐃᖅᑲᓇᐃᔭᕐᓂᕐᒧᑦ, ᐊᒻᒪ ᑮᓇᐅᔭᖅᑎᒍᑦ 
ᒪᑭᒪᓇᓱᐊᓂᕐᒧᑦ ᐃᓚᒋᔭᐅᖃᑦᑕᕐᓂᖏᓐᓄᑦ, ᐃᓪᓗᑭᖅᓱᓗᐊᕐᓂᖅ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ ᑲᔪᓯᑎᑦᑎᒍᑕᐅᖃᑦᑕᖅᑐᖅ 
ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᓂᑦ ᐊᒻᒪ ᐃᓅᖃᑎᒌᓐᓂᕐᒥᑦ ᐅᑭᐅᖅᑕᖅᑐᒥᑦ 
ᓄᓇᓕᓐᓂᑦ. ᑕᒪᓐᓇ, ᑕᐃᒪᐃᓕᖓᑎᓪᓗᒍ, ᐊᑦᑐᐃᓂᖃᖅᑐᖅ ᐃᓘᓐᓇᒍᑦ 
ᐊᑑᑎᖃᑦᓯᐊᕐᓂᖓᓄᑦ ᐊᔾᔨᒌᑎᑦᓯᓂᕐᒥᓪᓗ ᑐᓂᐅᖅᑲᐃᓂᕐᒥᑦ 
ᒐᕙᒪᑐᖃᒃᑯᑦ ᐃᑲᔫᑎᖏᓐᓂᑦ ᐃᑲᔪᖅᑐᕐᓂᕐᒥᓪᓗ ᐱᓕᕆᐊᓂᑦ ᓴᓇᒪᔪᓂᑦ 
ᐃᑲᔫᑎᖃᕐᓂᕐᒧᑦ ᐅᑭᐅᖅᑕᖅᑐᒥᐅᓄᑦ.

3.	 ᐊᖏᓂᖅᓴᒥᑦ ᐃᓅᓯᕐᒨᖓᔪᓄᑦ-ᒪᑭᑕᒐᓱᐊᕐᓂᕐᒧᓪᓗ ᐊᑦᑐᐃᓂᐅᔪᑦ 
ᐃᓪᓗᓕᕆᓂᕐᒧᑦ ᓈᒻᒪᖏᑦᑐᓂᑦ, ᓲᕐᓗ ᐊᑭᑐᓂᖅᓴᓂᑦ ᐋᓐᓂᐊᖅᑐᓕᕆᓂᕐᒧᑦ 
ᐊᑭᖏᓐᓂᑦ ᒥᑭᓪᓕᕚᓪᓕᑎᑦᓯᓂᕐᒥᓪᓗ ᐃᖅᑲᓇᐃᔭᖅᑎᓂᑦ 
ᐱᕙᓪᓕᐊᓂᖏᓐᓂᑦ, ᐊᑦᑐᐃᓂᖃᕈᓐᓇᖅᑐᖅ ᒐᕙᒪᑐᖃᒃᑯᑦ ᑮᓇᐅᔭᓂᑦ 
ᐊᑐᖅᑐᑦᓴᓂᑦ ᓴᓂᕐᕙᑦᑕᐅᓂᖏᓐᓂᑦ ᐊᑐᐊᒐᕐᓂᓪᓗ ᐃᓱᒪᒋᔭᖃᕐᓂᕐᒥᑦ 
ᐅᑭᐅᖅᑕᖅᑐᒥᑦ ᐊᕕᑦᑐᖅᓯᒪᔪᓂᑦ.

ᐃᒡᓗᑭᒃᓴᐃᓐᓇᕐᓂᖅ ᓲᕐᓗ ᓄᓇᕗᒻᒥ ᓄᖅᑲᖓᔾᔪᑕᐅᑐᐃᓐᓇᕆᐊᓕᒃ ᑲᓇᑕᒥ 
ᒐᕙᒪᒃᑯᑦ ᐱᔪᓐᓇᕐᓂᕆᔭᖓᓐᓄᑦ ᓴᓂᕐᕙᐃᔪᓐᓇᕐᓗᑎᒃ ᐃᑲᔫᑎᒃᓴᓂᒃ 

ᐊᑑᑎᖃᑦᑎᐊᖅᑐᓂᒃ ᐊᒻᒪ ᐋᖅᑭᑦᑎᐊᕐᓗᒋᑦ ᐊᑐᐊᒐᑦ ᓴᖅᑭᔾᔪᑎᒃᓴᑦ 
ᐊᕕᒃᑐᖅᓯᒪᔪᓂᒃ ᐊᔾᔨᒌᙱᓐᓂᐅᔪᓄᑦ ᐅᔾᔨᕆᔭᐅᓕᖅᑎᓪᓗᒍᓗ 
ᐃᖏᕐᕋᐃᓐᓇᕈᓐᓇᖅᑐᓄᑦ ᐱᕙᓪᓕᐊᓂᕆᔭᐅᔪᖅ. 

ᐊᔾᔨᐅᙱᑦᑐᑦ ᓄᓇᓖᑦ ᒪᑭᒪᔾᔪᑎᖏᓐᓄᑦ ᐱᔭᐅᔭᕆᐊᓖᑦ ᓄᓇᕗᒻᒥ, 
ᐱᒋᐊᖅᓯᒪᔪᑦ ᐊᖏᓂᖏᓐᓄᑦ ᐊᒻᒪ ᐅᖓᓯᒌᖕᓂᖏᓐᓄᑦ ᓄᓇᓖᑦ, 
ᐃᓱᒫᓘᑕᐅᒻᒪᕆᓚᐅᖅᑐᑦ. ᓱᒃᑲᔪᒥᒃ ᓅᑉᐸᓪᓕᐊᓂᖅ ᐱᖅᑯᓯᒃᑯᑦ ᐃᓄᐃᑦ 
ᐃᓅᓯᖏᓐᓂᑦ ᐅᐊᓕᓂᕐᒥᑦ ᐅᓪᓗᒥᓕᓴᕐᓂᑦ 1900-ᖏᓐᓂᑦ ᕿᒪᐃᓯᒪᔪᖅ 
‘ᓯᕗᓕᖅᐹᒥᑦ’ ᐊᒃᓱᕈᕐᓇᖅᑐᒥᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
ᐱᕙᓪᓕᐊᓂᕐᒥᑦ. ᑐᓗᖅᑕᕈᑏᑦ ᐅᓄᖅᓯᕙᓪᓕᐊᓂᖏᓐᓄᑦ ᐃᒡᓗᐃᑦ ᓄᓇᕗᒻᒥ, 
ᓲᕐᓗ ᐃᒡᓗᓕᐅᖅᑕᐅᕙᒃᑐᑦ ᐊᑭᑐᓗᐊᕐᓂᖏᑦ, ᐱᖁᑎᑦ ᑎᑭᑎᑕᐅᕙᒃᑐᑦ, ᐊᒻᒪ 
ᐱᔨᑦᑎᕋᖅᑕᐅᑦᑎᐊᙱᓐᓂᖅ ᓄᓇ, ᐅᔾᔨᕐᓇᖅᑐᒥᒃ ᑮᓇᐅᔭᓕᐅᕋᓱᖕᓂᕐᒧᑦ 
ᐊᒃᑐᐃᔾᔪᑕᐅᔪᓐᓇᖅᐳᖅ. ᑖᒃᑯᐊ ᐊᒃᓱᕈᕐᓇᖅᑐᑦ ᐃᑲᔫᑕᐅᓲᖑᕗᑦ ᒪᑭᒪᔾᔪᑎᓄᑦ 
ᐃᕐᖓᖅᑐᓄᑦ, ᑮᓇᐅᔭᑦ ᐊᑐᖅᑕᐅᕐᔪᐊᖅᑐᑦ ᐃᒡᓗᓕᕆᓂᕐᒧᑦ ᐱᓕᕆᐊᓄᑦ 
ᖃᓪᓗᓈᓂᙶᖅᑐᑦ. ᑕᒪᓐᓇ, ᑕᐃᒪᐃᓕᖓᑎᓪᓗᒍ, ᐊᕝᕕᐊᕈᑕᐅᓕᖃᑦᑕᕐᒪᑦ 
ᑮᓇᐅᔭᐃᑦ ᑐᓂᐅᖅᑲᖅᑕᐅᓂᖏᓐᓄᑦ ᓄᓇᓕᓐᓂ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ. 
ᐅᐸᓗᖓᐃᔭᐅᑎᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᐃᒡᓗᓕᕆᓂᕐᒧᑦ ᐱᓕᕆᐊᓄᑦ 
ᐅᑯᐊᖑᕗᑦ, ᑕᐃᒪᐃᒻᒪᑦ, ᓴᖅᑭᑦᑎᓂᑐᐃᓐᓇᐅᙱᑦᑐᑦ ᐃᒡᓗᑖᕆᐊᖃᖅᑐᓂᒃ 
ᑭᓯᐊᓂᑦᑕᐅᖅ ᐅᔾᔨᕆᔭᐅᓕᖅᑎᑦᑎᓂᕐᒥᒃ ᓄᓇᓕᖕᓂ ᐃᖅᑲᓇᐃᔮᒃᓴᓂᒃ 
ᓴᖅᑭᑦᑎᓂᕐᒥᒃ, ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒧᑦ, ᐊᒻᒪ 
ᐱᔪᓐᓇᕐᓂᖅᑖᖅᐸᓪᓕᐊᓂᕐᒥᒃ. ᑖᒃᑯᐊ ᑮᓇᐅᔭᓕᐅᕋᓱᐊᕐᓂᐅᔪᑦ 
ᐱᕚᓪᓕᑎᑦᓯᒍᓐᓇᖅᑐᑦ ᖃᑭᒪᓇᓱᐊᕐᓂᕐᒧᑦ ᐱᕕᖃᕐᓂᐅᔪᓂᒃ ᓄᓇᕗᒻᒥ ᐊᒻᒪᓗ 
ᐃᑲᔪᕐᓗᑎᒃ ᒪᑭᒪᑦᓯᓂᕐᒧᑦ ᖃᑭᒪᓇᓱᐊᕐᓂᕐᒧᑦ ᐱᕚᓪᓕᕈᑎᑦᓴᓂᒃ ᐃᓗᐊᓂ ᓄᓇᕗᑦ.

ᓴᓇᔭᐅᔪᖅ ᐊᕙᑎᖓ ᓴᖅᑭᓚᐅᖅᑐᖅ ᐱᔾᔪᑕᐅᓪᓗᐊᑕᖅᓱᓂ 
67%-ᖓᓂ ᐅᖃᐅᓯᐅᔪᓕᒫᓂᑦ (ᐊᐱᖅᓱᕐᓃᑦ ᐊᒻᒪᓗ ᑲᑎᙵᔪᑦ 
ᐅᖃᓪᓚᖕᓂᐅᔪᑦ).

ᑲᑎᒪᔩᑦ ᐅᖃᐅᓯᖃᓚᐅᕆᕗᑦ ᐱᐅᓯᒋᐊᖅᓯᒪᔪᓂᒃ ᐊᐅᓚᔪᓐᓇᐅᑎᓂᒃ 
ᐱᕙᓪᓕᐊᑎᑦᑎᔭᕆᐊᖃᕐᓂᖏᓐᓂᒃ, ᐅᑯᓂᖓᓗ ᓴᖅᑭᑦᑎᓗᑎᒃ ᓄᑖᓂᒃ 
ᖃᕆᑕᐅᔭᓕᕆᔪᓐᓇᐅᑎᓂᒃ ᖃᕆᑕᐅᔭᓕᕆᔪᓐᓇᐅᑎᓂᒃ ᐱᐅᓯᒋᐊᕈᑎᒃᓴᓂᒃ 
ᐃᑭᐊᖅᑭᕕᒃᑯᑦ ᐃᓯᕈᓐᓇᕐᓂᕐᒥᒃ,iv ᒪᓕᑦᑎᐊᒃᑲᓐᓂᕐᓗᑎᒡᓗ ᐃᓚᐅᔪᓄᑦ 
ᐃᓱᒪᒋᔭᐅᔪᓄᑦ ᓯᓚ ᐱᔾᔪᑕᐅᓗᓂ ᐊᖅᑯᑎᓄᑦ, ᒥᑦᑕᕐᕕᖕᒥ ᓄᑖᙳᕆᐊᖅᑕᐅᔪᓄᑦ, 
ᐅᒥᐊᕋᓛᖑᓂᖅᓴᓄᑦ ᑐᓚᒃᑕᕐᕕᖕᓄᑦ, ᐊᒻᒪ ᑐᓚᒃᑕᕐᕕᖕᓄᑦ ᐃᖏᕐᕋᔾᔪᑕᐅᓗᑎᒃ 
ᐊᒻᒪ ᐃᑲᔪᖅᓱᕐᓗᒋᑦ ᒪᑭᒪᔾᔪᑎᓄᑦ ᐱᓕᕆᐊᑦ ᓲᕐᓗ ᐃᖃᓗᒐᓱᖕᓃᑦ. 
ᑭᓯᐊᓂ, ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᖅ ᐊᑭᑐᓗᐊᖅᑎᓪᓗᒍ ᐊᒻᒪ 
ᐅᒥᐊᕐᔪᐊᒃᑰᖅᑎᑦᑎᓐᓇᖅᑎᓪᓗᒍ ᐊᒃᓱᕈᕐᓇᖅᓯᖃᑦᑕᕐᒪᑦ. ᐃᓄᑭᓪᓗᑎᒃ ᑐᑭᖃᕐᒥᔪᖅ 
ᑭᒡᓕᖃᖅᑐᓂᒃ ᓴᓇᔨᒃᓴᓂᒃ ᐃᒡᓗᓕᐅᖅᑕᐅᓂᐊᖅᑐᓄᑦ, ᐊᒻᒪ ᖃᔅᓯᑲᓪᓚᑦ 
ᓄᓇᓖᑦ ᓴᓇᔨᒃᓴᓂᒃ ᓴᖅᑭᑦᑎᔭᕆᐊᖃᖅᐸᒃᑐᑎᒃ ᖃᓪᓗᓈᓂᙶᖅᑐᓂᒃ ᐊᒻᒪ 

iv	 Crown-Indigenous Relations and Northern Affairs Canada. (2017). Arctic 
Policy Framework regional roundtable session: Iqaluit, November 2, 2017. 
https://www.rcaanc-cirnac.gc.ca/eng/1527268811981/1537885603105

ᐊᑭᓖᕙᒃᑭᓪᓗᑎᒃ ᐃᒡᓗᕈᓯᕐᓂᒃ ᐊᒻᒪ ᑐᔪᕐᒥᔾᔪᑎᑦ 
ᐊᑭᖏᓐᓂᒃ. ᓯᓚᓗᒃᑐᐊᓘᑎᓪᓗᒍ ᐊᒻᒪ ᓯᓚ 
ᐱᔾᔪᑕᐅᑎᓪᓗᒍ ᑐᓗᖅᑕᕈᑎᓂᒃ ᓴᖅᑭᑦᑎᖃᑦᑕᕆᕗᑦ 
ᐊᒻᒪ ᐊᒃᓱᕈᕐᓇᖅᑐᓂᒃ ᓴᖅᑭᑦᑎᖃᑦᑕᕆᓪᓗᑎᒃ 
ᐅᑭᐅᖅᑕᖅᑐᒧᑦ ᐊᔾᔨᒋᔭᐅᙱᑦᑐᒥᒃ. 
ᐃᓪᓗᑭᖅᓱᕐᓂᖅ ᓄᓇᓕᓕᒫᓂᑦ ᑐᑭᖃᕐᒥᔪᖅ ᐊᒥᓱᑦ 
ᓄᓇᕗᒻᒥᐅᑦ ᐃᓄᒋᐊᓗᐊᖃᑦᑕᖅᑐᑦ. ᓄᑖᓂᒃ 
ᐃᒡᓗᓕᐅᖅᐸᓪᓕᐊᓕᖅᑐᑦ, ᑭᓯᐊᓂ ᐊᒥᓱᑦ ᐃᓚᐅᔪᑦ 
ᑕᕝᕙᓂ ᖃᐅᔨᓴᕐᓂᐅᔪᒥ ᐃᓱᒫᓘᑎᖃᖅᐳᑦ 
ᐊᑐᐃᓐᓇᐅᓂᖏᑦ ᐊᒻᒪ ᐊᑦᑕᕐᓇᖅᑕᐃᓕᒪᔾᔪᑎᑦ 
ᓯᕗᓪᓕᐅᔾᔭᐅᓯᒪᙱᓐᓂᖏᓐᓂᒃ.

ᓴᓇᔭᐅᔪᖅ ᐊᕙᑎᖓ ᓴᖅᑭᓚᐅᖅᑐᖅ 
ᐱᔾᔪᑕᐅᓪᓗᐊᑕᖅᓱᓂ 67%-ᖓᓂ ᐅᖃᐅᓯᐅᔪᓕᒫᓂᑦ 
(ᐊᐱᖅᓱᕐᓃᑦ ᐊᒻᒪᓗ ᑲᑎᙵᔪᑦ ᐅᖃᓪᓚᖕᓂᐅᔪᑦ). 
ᐃᓯᕐᕕᐅᔪᓐᓇᖅᑐᑦ ᑕᐅᑦᑐᖏᑦ ᓴᓇᔭᐅᓯᒪᔪᒥ 
ᐊᕙᑎᖓᓂ (ᐃᓚᒋᔭᐅᓪᓗᑎᒃ ᐊᔭᐅᕐᕖᑦ ᐊᒻᒪ 
ᐊᓇᕐᕖᑦ) ᐅᖃᐅᓯᐅᓪᓗᐊᑕᓚᐅᖅᐳᑦ ᐅᖃᐅᓯᐅᓪᓗᑎᒃ 
ᐊᒻᒪ ᐅᖃᐅᓯᐅᒐᔪᒃᑐᑎᒃ 52% ᐅᖃᐅᓯᐅᔪᓕᒫᓂᒃ. 
ᐃᓱᒫᓘᑎᑦ ᐱᓱᒡᕕᒃᓴᐃᑦ, ᐊᖅᑯᑎᑦ, ᐊᒻᒪ ᐱᓱᒃᕖᑦ 
ᐊᐃᑉᐸᕆᔭᐅᓚᐅᖅᐳᑦ ᐅᖃᐅᓯᐅᓚᐅᖅᓱᑎᒡᓗ 
40%−ᖏᓐᓃᓪᓗᑎᒃ ᑲᑎᙵᓪᓗᑎᒃ ᐅᖃᐅᓯᐅᔪᑦ 
ᐊᒻᒪ ᐊᐱᖅᓱᖅᑕᐅᔪᑦ. ᐊᒥᓱᑦ ᓄᓇᕗᒻᒥᐅᑦ 
ᐃᓕᑕᖅᓯᐅᒪᒻᒪᑕ ᐱᑕᖃᑦᓯᐊᖏᓐᓂᖓᓂᒃ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ 
ᐊᑦᑐᐃᓂᖏᓐᓂᒃ ᐃᓄᓐᓂᒃ ᑎᒥᒥᒍᑦ ᐊᔪᕈᑎᓕᓐᓂᒃ. 
ᑲᑎᒪᖃᑕᐅᔪᑦ ᐅᖃᕋᔪᒃᐳᑦ ᖃᓄᖅ ᓄᓇᓖᑦ 
ᑲᑎᑉᐸᖕᒪᖔᑕ ᐃᑲᔪᖅᑎᒌᒃᑐᑎᒃ ᐊᑭᓖᓇᓱᒃᑐᑎᒃ 
ᐱᑕᖃᙱᓐᓂᐅᔪᓄᑦ ᐊᐅᓚᔪᓐᓇᐅᑎᓂᒃ.

“ᐊᐅᓚᔪᓐᓇᐅᑎᖃᙱᓐᓂᖅ ᓲᕐᓗ 
ᑲᐃᓕᐊᕈᑏᑦ, ᐊᔭᐅᕐᕕᒃ ᐊᒻᒪ ᐊᖅᑯᑎ 
ᓯᐅᕋᖅ ᐊᔪᕐᓇᕐᒪᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᐱᓱᒋᐊᒃᓴᖅ. ᐱᓕᕆᐊᖅᑕᖃᓐᖏᑦᑐᖅ, 
ᑭᓯᐊᓂ ᐃᓄᐃᑦ ᖃᐅᔨᒪᓪᓚᑦᑖᙱᒻᒪᑕ 
ᑭᓲᒻᒪᖔᑕ ᐊᔪᕈᑎᓖᑦ. ᑕᑯᕙᙱᓐᓇᔅᓯ 
ᐃᓄᓐᓂᒃ ᐅᖃᖅᑐᓂᒃ, ᑕᐃᓐᓇ ᐃᓄᒃ 
ᑎᒥᒥᒍᑦ ᐊᔪᕈᑎᖃᖅᑐᖅ ᑕᒫᓃᑐᐃᓐᓇᕐᒪᑕ 
ᓄᓇᓕᓐᓂ, ᐃᓚᒋᓪᓗᓂᐅᒃ 
ᑭᒃᑯᓕᒫᑦ. ᐃᑲᔪᖃᑦᑕᐅᑎᕙᒃᐳᒍᑦ 
ᓇᓗᙱᑦᑎᐊᕋᓱᒃᐸᒃᑐᑕᓗ ᑕᒪᒃᑯᐊ 
ᐊᑐᖅᑕᐅᔪᓐᓇᕋᓗᐊᕐᒪᖔᑕ ᐃᓄᖕᓄᑦ, 

ᑎᑎᕋᐅᔭᖅᓯᒪᔪᖅ 10 ᐊᕙᑎᖓ

ᐄᑕ ᐆᒃᑑᑎᐅᕗᖅ ᐊᑐᖅᑕᐅᓯᒪᔪᓂᒃ ᐊᒥᖅᑳᕈᑕᐅᔪᓂᒃ ᑕᒪᑐᒧᖓ 
ᖃᐅᔨᓴᕐᓂᕆᔭᐅᔪᒧᑦ. ᒪᓕᒡᓗᒍ ᐅᓂᒃᑳᖓ.

ᐊᕙᑎᖓ ᓴᓇᓯᒪᔭᖓ

ᐄᑕ ᐊᖏᕐᕋᖃᑎᖃᖅᐳᖅ 8−ᓂᒃ ᐃᓚᒥᓂᒃ. 
ᐃᒻᒥᖕᓂᒃ ᑲᒪᒋᖃᑦᑕᐅᑎᓲᑦ, ᑭᓯᐊᓂ ᐃᓛᓐᓂᒃᑯᑦ 
ᐄᑕ ᐱᔪᒪᓲᖑᖕᒪ ᓇᖕᒥᓂᖅ ᐃᓂᖃᕐᓂᖅᓴᐅᓗᓂ 
ᑲᙳᓇᖅᑐᒦᑎᙱᓪᓗᓂᓗ.

ᐄᑕ ᖃᑕᙳᑎᖏᓪᓗ ᐅᑕᖅᑭᖃᑕᐅᕗᑦ ᓄᑖᒥᒃ 
ᐃᒡᓗᓕᐅᖅᐸᓪᓕᐊᓂᐊᖅᑐᒥᒃ ᓄᓇᒥᓂ. 
ᑐᒃᓯᕋᓚᐅᖅᑐᑦ ᐃᒡᓗ ᐊᔭᐅᕈᑎᓄᑦ ᐊᔭᐅᕐᕕᒃ 
ᐊᒻᒪ ᓯᓕᒃᑐᖅ ᐹᖃᖅᑐᖅ ᐄᑕ ᐊᑐᕈᓐᓇᕐᓂᐊᕐᒪᑦ 
ᐊᔭᐅᕈᑎᒥᓂᒃ ᐃᓗᐊᓂ.

ᐊᐱᕆᓯᒪᖕᒥᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᓇᕐᕕᖕᒥ 
ᐊᒻᒪ ᐱᓱᒡᕕᖕᒥ ᐅᕕᓂᖕᓂᐊᕐᕕᖕᒥ ᐃᑲᔪᕈᒪᓪᓗᑎᒃ 
ᐄᑕᐅᑉ ᐊᓈᓇᑦᑎᐊᖓᓂᒃ ᖁᐊᔭᕿᓐᓇᙱᑦᑐᖅ 
ᐅᕐᕈᑦᑕᐃᓕᒪᓗᓂᓗ.

ᐄᑕ ᐊᑐᐃᓐᓇᐅᓂᖅᓴᓂᑦ ᐃᓪᓗᑖᕈᒪᔪᖅ 
ᓄᓇᓕᖓᓂᑦ.

“	ᖃᐅᔨᒪᔪᒪᑐᐃᓐᓇᖅᑐᒍᑦ ᑭᒃᑯᓕᒫᑦ 
ᐱᔪᓐᓇᕐᓗᑎᒃ ᐃᓯᕐᓗᑎᒃ ᐊᓂᓗᑎᒃᓗ 
ᐱᔪᒪᔭᖏᓐᓂ ᐅᐸᒃᓗᒋᓪᓗ ᐱᔪᒪᖕᒪᑕ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᓲᕐᓗ ᒪᑐᐃᖅᓯᔪᖃᕐᓗᓂ ᐹᒥᒃ ᐃᓄᖕᒧᑦ ᐱᓱᒍᓐᓇᙱᑦᑐᒧᑦ 
ᓂᕿᒡᒋᖅᑕᐅᓯᒪᔪᒧᓪᓘᓐᓃᑦ.” 

ᑭᓯᐊᓂ, ᐊᒃᑐᐃᓂᓪᓚᕆᐅᔪᑦ ᐊᑐᐃᓐᓇᐅᑦᑎᐊᙱᓐᓂᖏᓐᓄᑦ ᓴᓇᔭᐅᓯᒪᔪᑦ 
ᐊᕙᑎᖏᑦ ᓇᓗᓇᓚᐅᙱᑦᑐᑦ. ᐊᒥᓱᑦ ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐊᒥᓲᓗᐊᖏᑦᑐᓂᑦ 
ᓅᒍᓐᓇᓂᕐᒧᑦ ᓇᓖᕌᕋᔅᓴᓂᑦ ᓄᓇᓕᖏᓐᓂᑦ. ᐊᔪᕐᓇᖅᑐᖅᓯᐅᖃᑦᑕᕐᒪᑕ ᐅᐸᒋᐊᒃᓴᖅ 
ᑭᒃᑯᑐᐃᓐᓇᕐᓄᑦ ᐃᓂᒃᓴᐅᔪᓂᒃ, ᐊᖏᕐᕋᒥᓂᒃ ᕿᒪᐃᓪᓗᑎᒃ, ᐅᕝᕙᓘᓐᓃᑦ 
ᐊᖏᕐᕋᖏᓐᓂᒃ ᓇᕈᓇᒃᓯᓪᓗᑎᒃ. ᐃᓚᐅᔪᑦ ᖃᑕᙳᑎᖏᓪᓗ ᐅᖃᓚᐅᖅᑎᓪᓗᒋᑦ, 
ᑖᓐᓇ ᐱᑎᑦᑎᔪᖅ ᒥᑭᓪᓕᒋᐊᖅᑐᒥᒃ ᐃᓱᒪᓕᕆᓂᕐᒧᑦ ᐃᓄᑑᑎᑕᐅᓂᕐᒥᒃᓗ.

ᐃᓯᕐᕕᐅᔪᓐᓇᖅᑐᑦ ᐃᒡᓗᕐᔪᐊᓄᑦ
ᐃᓄᑑᑎᑕᐅᓂᖅ ᐱᒻᒪᕆᐅᓚᐅᖅᐳᖅ ᐊᐱᕆᓪᓗᒋᑦ ᓄᓇᕗᒻᒥᐅᑦ ᐊᕙᑎᓕᐅᖅᑕᐅᔫᑉ 
ᒥᒃᓵᓄᑦ. ᐅᖃᖃᑖᕐᒪᑦ ᐊᑕᐅᓯᕐᒧᑦ ᑭᐅᔪᒧᑦ, “ᐊᔪᕈᑎᖃᕐᓂᕈᒪ, ᓯᓚᒥ ᕿᓂᕋᔭᖅᑐᖓ 
ᐊᒻᒪᓗ ᐃᓱᒪᒐᔭᕋᒪ ᑕᐃᒪᐃᒋᐊᖃᙱᒃᑯᒪ, ᑕᐃᒪᐃᒃᑲᔭᖏᑦᑐᖓ.” ᐊᒥᓱᑦ 
ᑭᐅᔪᑦ ᓴᖅᑭᑎᑦᑎᓚᐅᖅᑐᑦ ᐃᑉᐱᒍᓱᓐᓂᕐᒥᑦ ᐃᓄᑑᓂᕐᒥᑦ, ᓄᒫᓱᓐᓂᕐᒥᑦ, ᐊᒻᒪ 
ᐊᔪᖅᓯᓯᒪᓂᕐᒥᑦ ᐊᖏᕐᕋᖏᓐᓂᑦ ᐱᔾᔪᑎᒋᓪᓗᒍ ᐊᑐᐃᓐᓇᐅᙱᓗᐊᕐᓂᖏᓐᓄᑦ 
ᓄᓇᓕᖏᓐᓂᑦ. ᓄᓇᕗᒻᒥᐅᑦ ᐅᖃᐅᓯᖃᓚᐅᖅᑐᑦ ᐊᑐᕈᓐᓇᖏᓐᓂᕐᒥᑦ 
ᐱᔭᕆᐊᖃᖅᑐᓂᑦ ᐱᔨᑦᓯᕋᖅᑕᐅᓂᕐᒥᑦ, ᐳᓛᕆᐊᕐᓂᕐᒥᑦ ᓇᓪᓕᒋᔭᕐᓂᑦ 
ᐊᖏᕐᕋᖏᓐᓂᑦ ᐃᖅᑲᓇᐃᔭᕐᕕᖏᓐᓂᓪᓗ, ᖁᕕᐊᒋᔭᖃᕐᓂᕐᒥᓪᓘᓐᓃᑦ ᐱᙳᐊᕐᓂᕐᒧᑦ 
ᓱᓕᕆᓂᐅᔪᓂᑦ ᐱᔾᔪᑎᒋᑦᓱᒍ ᐱᑕᖃᑦᓯᐊᖏᓐᓂᖓᓄᑦ ᐋᖅᑭᐅᒪᑦᓯᐊᖅᑐᒥᓪᓗ 
ᐱᔪᓐᓇᕐᓂᕐᒧᑦ. ᐃᓚᖏᑦ ᐃᓄᐃᑦ ᐅᖃᓚᐅᖅᐳᑦ ᑎᓕᐅᖅᑕᐅᓪᓗᑎᒃ ᖃᓪᓗᓈᑦ 
ᓄᓇᖓᓐᓄᑦ ᓅᑦᑐᓐᓇᙱᓪᓗᑎᒃ ᓄᓇᓕᖕᓄᑦ ᓅᑦᑐᓐᓇᙱᑉᐸᑕ. ᑭᐅᑎᓪᓗᒍ, 
ᐊᑕᐅᓯᖅ ᑭᐅᔪᖅ:

“ᖃᓄᕐᓕ ᖃᓪᓗᓈᑦ ᓄᓇᖓᓐᓄᑦ ᓅᖃᑦᑕᖅᐱᑦ ᐱᔭᕆᐊᖃᖅᑕᔅᓯᓐᓂᒃ 
ᐱᓇᓱᑐᐃᓐᓇᕐᓗᑎᑦ? ᑖᓐᓇ ᐊᖏᕐᕋᕆᒍᕕᐅᒃ ᑕᒫᓂᒥᐅᑕᐅᓯᒪᓗᑎᑦ 
ᑭᓱᖃᙱᓪᓗᑎᒡᓗ... ᖃᓪᓗᓈᑦ ᓄᓇᖓᓐᓂ. ᑕᐃᒪᓕ, ᑕᐃᒪᓕ ᑐᑭᖃᖅᑯ 
ᐊᐱᕆᑐᐃᓐᓇᖅᑐᓯ ᐃᓄᓐᓂᒃ ᓄᒃᑎᖁᔨᓪᓗᓯ, ᓄᒃᑎᖁᔨᓪᓗᓯ. ᓲᕐᓗ, 
ᐆᑦᑑᑎᒋᓗᒍ ᓄᓇᓕᓕᒫᖅ, ᓇᓕᐊᑐᐃᓐᓇᖅ ᐅᕝᕙᓘᓐᓃᑦ ᐊᓯᐊ, 
ᑎᒥᒥᒍᑦ ᐊᔪᕈᑎᖃᖅᐸᑕ ᑐᑭᖃᖅᐳᖅ ᓄᓇᓕᒻᒥᐅᑦ ᓄᑦᑎᖅᑕᐅᑉᐸᑕ. 
ᐊᐱᕆᔪᓯ ᑭᒃᑯᓕᒫᓂᒃ ᓄᓇᓕᓐᓂ ᓅᖁᓪᓗᒋᑦ ᖃᓪᓗᓈᑦ ᓄᓇᖓᓐᓄᑦ. 
ᐃᑲᔪᕈᓐᓇᓪᓗᐊᖅᑐᖅ ᐃᓄᖕᓂᒃ.”

ᑭᐅᔪᑦ ᐊᑐᓕᖁᔨᓚᐅᖅᑐᑦ ᐊᖏᓪᓕᒋᐊᖅᑕᐅᓗᓂ ᐊᑐᐃᓐᓇᖃᕈᓐᓇᓂᕐᒧᑦ 
ᓄᓇᓕᓐᓂ ᓴᖅᑭᔮᖅᑎᑦᑎᑲᓐᓂᓂᕐᒧᑦ ᑎᒥᒥᒍᑦ ᐊᔪᕈᑎᖃᖅᑐᑦ ᐃᓄᐃᑦ 
ᐱᖃᑕᐅᓂᖏᓐᓄᑦ ᓄᓇᓕᓐᓂ ᐃᓅᓯᖓᓂ ᐊᒻᒪ ᐊᑐᐃᓐᓇᖃᕐᓗᑎ 
ᐱᑕᖃᕆᐊᖃᓪᓚᕆᑦᑐᓂᑦ ᐱᔨᑦᑎᕈᑎᓂᑦ. ᑕᒪᓐᓇ ᑲᔪᓯᑎᑦᑎᓇᔭᖅᐳᖅ ᐃᓚᒌᓂᒃ 
ᓄᓇᓕᖕᓂᒡᓗ ᑲᑎᑉᐸᒡᓗᑎᒃ, ᒥᑭᒡᓕᒋᐊᖅᑎᑦᑎᓗᓂ ᐅᐸᒃᑕᐅᑦᑕᐃᓕᒪᓂᕐᒥᒃ, 
ᐱᐅᓯᒋᐊᖅᑎᑦᑎᓗᓂᓗ ᖃᓄᐃᙱᑦᑎᐊᕈᓐᓇᕐᓂᕐᒥᒃ.

ᐱᑕᖃᑦᑎᐊᙱᓐᓂᖓ ᐊᔭᐅᕈᑎᓄᑦ ᐊᔭᐅᕈᑎᓄᑦ ᐊᔭᐅᕈᑎᓄᓪᓗ−
ᐊᑐᖅᑕᐅᔪᓐᓇᖅᑐᓄᑦ ᐃᓂᓄᑦ ᖁᐊᖅᓵᕐᓇᖅᑎᑦᑎᓕᖅᐸᒃᐳᖅ. ᐊᑕᐅᓯᖅ 

ᐅᓗᕆᐊᓇᖅᑐᒦᓪᓗᓂ
ᑭᐅᔪᑦ ᐅᓂᒃᑳᓚᐅᖅᑐᑦ ᐊᑦᑕᓇᕈᑎᐅᔪᓐᓇᖅᑐᓂᑦ 
ᐱᓯᒪᔭᖏᓐᓂ ᓴᓇᔭᐅᓯᒪᔪᖅ ᐊᕙᑎ 
ᐃᑲᔪᖅᓱᖏᑉᐸᑦ ᐊᑦᑕᓇᖏᑦᑐᒥᑦ ᖃᐅᑕᒫᑦ 
ᓱᓕᕆᓂᐅᔪᓂᑦ: 

“ᒫᓐᓇ, ᓇᒧᙵᕈᓐᓇᙱᑦᑐᖅ. ᐱᔾᔪᑎᒋᓪᓗᒍ 
ᖃᓄᐃᓐᓂᖓ, ᓯᓚᐅᑉ ᖃᓄᐃᓐᓂᖓ ᖁᐊᔭᑉᐸᑦ 
ᑲᑕᒃᑯᓂᓗ, ᐊᑦᑕᓇᕋᔭᖅᑐᖅ. ᐃᑲᔪᖅᑕᐅᔭᕆᐊᓕᒃ 
ᐊᓂᓇᓱᒃᓗᓂ, ᑲᑉᐱᐊᓱᒃᑐᓂᓗ ᐅᕐᕈᔭᕆᐊᒃᓴᖅ.” 

“ᐃᒡᓗᒥᐅᑕᐅᓂᖏᓐᓄᑦ ᒪᕐᕉᓕᖓᔪᒥᒃ ᐊᒻᒪ, 
ᐊᓇᕐᕕᒃ ᖁᓛᓃᓪᓗᓂ, ᐊᒻᒪ ᐊᓪᓕᖅᐹᖓᓂ 
ᐱᑕᖃᙱᓪᓗᓂ. ᑕᐃᒪ, ᑕᐃᒪᐃᓕᖓᕗᖅ. 
ᖁᓛᓄᑦ ᐱᓱᒍᓐᓇᙱᑦᑐᖅ ᐊᓇᕐᕕᓕᐊᕐᓂᐊᕐᓗᓂ.” 

ᑭᐅᔪᖅ: “ᑕᐃᒪᓕ ᓯᕗᓂᐊᒍᑦ, 
ᐃᓅᓯᕆᓚᐅᖅᑕᖓᓂ, ᓂᐅᖏᒃ ᑕᒪᕐᒥᒃ 
ᐲᖅᑕᐅᓚᐅᖅᑑᒃ. ᐊᒻᒪᓗ ᐃᒪᐃᓚᐅᖅᐳᓪᓕ 
ᑖᒃᑯᐊ ᐃᓪᓗᑐᖄᓗᐃᑦ ᐃᓪᓗᖃᕐᕕᒥᓃᑦᑐᑦ 
ᐱᑕᖃᓚᐅᙱᒻᒪᑕ, ᓯᓕᒃᑐᒥᑦ. ᓵᑦᑐᑯᓘᓪᓗᑎᒃ, 
ᓵᑦᑐᑯᓘᓪᓗᑎᒃ ᐹᖏᑦ.”

ᑭᐅᔪᖅ: “ᐋᒃᑲ, ᐊᓂᒍᐃᔪᓐᓇᓚᐅᙱᑦᑐᖅ. 
ᐃᒪᐃᓚᐅᖅᐳᓪᓕ ᐃᓕᖅᑯᓯᑐᖃᖃᓚᐅᕐᒪᑕ 
ᐅᕝᕙᓘᓐᓃᑦ ᓴᓇᔪᓐᓇᖅᑐᑎᒃ. ᐊᒻᒪᓗ ᑖᒃᑯᐊ 
ᐃᓪᓗᐃᑦ, ᑲᐃᓪᓗᐊᕈᑎᖃᖏᑦᑐᑦ. ᖃᐅᔨᒪᔪᓯ [...] 
ᐊᔭᐅᕈᑎᓄᑦ ᐊᔭᐅᕐᕕᒃ.”

ᖃᐅᔨᓴᖅᑎ: “ᐅᖃᖅᑲᐅᕖᑦ ᐃᕝᕕᓪᓗ ᐃᓚᑎᓪᓗ, 
ᑎᒍᒥᐊᓚᐅᖅᐱᐅᒃ?”

ᓴᐳᓐᓂᐊᖅᑕᖅ: “ᐄ. ᐊᔾᔭᕆᐊᖃᓚᐅᖅᑕᕗᑦ, 
ᕿᐱᖃᖅᑐᒻᒪᕆᐅᓚᐅᕐᒪᑦ ᐊᒻᒪᓗ 
ᑎᒍᒥᐊᑦᑎᐊᕋᓗᐊᕐᒪᖔᑦᑎᒍ. ᐊᒻᒪᓗ 
ᐊᔾᔭᕋᔭᕐᒥᔭᕗᑦ, ᓄᓇᓯᐅᑎᒧᑦ ᐅᕝᕙᓘᓐᓃᑦ 
ᖁᕝᕕᒻᒧᑦ, ᑲᐃᓪᓗᐊᕈᑎᖓᓄᑦ. ᓯᓂᒍᒪᒍᓂ, 
ᑎᒍᒥᐊᕋᔭᖅᑕᕗᑦ ᐊᔭᐅᕈᑎᒃᑯᑦ.”

ᑭᐅᔪᖅ ᓇᓗᓇᐃᖅᓯᓪᓗᓂ, ᖃᑕᙳᑎᒋᔭᐅᔪᖅ 
ᐲᖅᑕᐅᔪᖅ ᑲᔪᓯᑎᑕᐅᔭᕆᐊᖃᓚᐅᖅᑐᖅ ᓲᖃᐃᒻᒪ 
ᐃᒡᓗᑭᒃᓴᕐᓂᖏᓐᓄᑦ.

ᖃᐅᔨᓴᖅᑏᑦ ᑐᓴᓚᐅᖅᐳᑦ ᐊᒥᓱᓂᒃ ᐊᔾᔨᑲᓴᖏᓐᓂᒃ 
ᐅᓂᒃᑲᐅᓯᕐᓂᒃ ᐃᓚᒋᔭᕆᔭᐅᔪᓂᒃ ᑎᒥᒃᑯᑦ 
ᑭᕕᒃᓯᔪᓂᒃ ᓇᒡᓕᒋᔭᒥᓂᒃ ᐊᑐᕈᒪᓪᓗᑎᒃ ᐊᓇᕐᕕᖕᒥᒃ 
ᐅᕝᕙᓘᓐᓃᑦ ᐅᕕᓂᖕᓂᐊᕐᕕᖕᒥᒃ, ᐃᓄᐃᑦ 
ᓄᓇᓯᐅᑎᐅᑉ ᑐᓄᐊᓄᑦ ᓄᒃᑕᖅᑎᑦᑎᓪᓗᑎᒃ 
ᐋᓐᓂᐊᕕᓕᐊᖅᓱᑎᒃ ᓂᒡᓚᓱᒃᑐᒃᑯᑦ, ᐅᕝᕙᓘᓐᓃᑦ 
ᐊᐅᓚᑦᑎᓪᓗᑎᒃ ᓇᒡᓕᒋᔭᒥᓂᒃ ᐃᓅᔪᓐᓃᖅᑐᒥᒃ, 
ᓲᖃᐃᒻᒪ ᐃᓯᕆᐊᕐᕖᑦ ᑎᒥᒥᒃ ᓇᒃᓴᕆᐊᒃᓴᖅ 
ᐱᕕᑭᓗᐊᓚᐅᕐᒪᑕ. ᐋᖅᑭᒋᐊᕈᑎᒃᓴᑦ 
ᐊᕙᑎᓕᕆᔭᐅᔪᒧᑦ, ᓲᕐᓗ ᐊᓇᕐᕕᑦ, ᐹᑦ 
ᐊᖏᓂᖅᓴᑦ, ᐊᒻᒪ ᑐᖅᓲᒃ ᐊᖏᓂᖅᓴᐃᑦ, 
ᐊᑐᓕᖁᔭᐅᔪᐃᓐᓇᐅᓚᐅᖅᐳᑦ ᑭᐅᔪᓄᑦ ᐃᒻᒥᓂᒃ 
ᐊᐅᓚᔪᓐᓇᑦᑎᐊᖁᓪᓗᒋᑦ ᐊᒻᒪ ᐱᑦᑎᐊᓕᓗᑎᒃ ᐊᒻᒪ 
ᐃᓄᑑᓗᐊᙱᓐᓂᖅᓴᐅᖁᓪᓗᒋᑦ.

“ᐅᕕᓂᖕᓂᐊᕐᕕᖃᖅᐸᓚᐅᖅᓯᒪᕗᒍᑦ 
ᐊᐱᕆᓪᓗᑎᒍᓪᓗ [ᑲᒻᐸᓂᐅᑉ ᐊᑎᖓ], 
ᓲᖃᐃᒻᒪ ᐅᕕᓂᖕᓂᐊᕐᕕᖕᒧᐊᕆᐊᖃᓚᐅᕋᒃᑯ. 
ᒫᓐᓇᓕ ᐅᕕᓂᓐᓂᐊᕐᕕᖃᓕᕋᑦᑕ, ᖃᐅᔨᒪᔪᓯ, 
ᓇᑎᕐᒥᑦ. ᑖᓐᓇ, ᐅᐱᓐᓇᕋᓂ ᓇᒻᒥᓂᖅ 
ᐅᕕᓂᓐᓂᐊᕈᓐᓇᖅᓯᔪᖅ. ᐃᓯᕐᓗᓂ 
ᐊᓂᓗᓂᓗ, ᓇᑎᖓ ᐊᑦᑎᓗᐊᕐᒪᑦ.”

“ᑖᓐᓇ [ᑲᒻᐸᓂᐅᑉ ᐊᑎᖓ] 
ᑲᑎᒪᔨᓄᐊᖅᓱᒍ ᐅᖃᖅᓱᓂᓗ, 
ᓄᓇᓕᖕᓂ, ᐅᕙᓂᑐᐊᖑᙱᑦᑐᖅ 
(ᓄᓇᓕᐅᑉ ᐊᑎᖓ ᐊᐅᐸᖅᑐᖅ), 
ᐊᒥᓲᖕᒪᑕ ᐃᓐᓇᐃᑦ. ᐃᓕᓯᔪᓐᓇᖅᐲᑦ 
ᑕᐃᒪᐃᑦᑐᓂᒃ ᐅᕕᓂᓐᓂᐊᕈᑎᓂᒃ, 
ᖃᓄᑐᐃᓐᓇᖅ ᑕᐃᒍᕕᐅᒃ, ᓲᖃᐃᒻᒪ, 
ᐅᕕᓂᖕᓂᐊᕈᒪᖅᑰᙱᒻᒪᑕ 
ᐅᕕᓂᖕᓂᐊᕈᒪᙱᓪᓗᑎᒡᓘᓐᓃᑦ, ᐃᓕᖕᓂᒃ 
ᐱᑎᑦᑎᓗᑎᒃ, ᑭᓯᐊᓂ ᐃᑲᔪᖅᑎᖃᖅᐸᑕ.”

ᐃᓚᐅᖃᑕᐅᔪᑦ ᑐᒃᓯᕋᓚᐅᕐᒥᔪᑦ ᐊᑐᕈᓐᓇᕐᓂᕐᒧᑦ 
ᐅᔾᔨᕐᓇᕐᓂᖏᓐᓂᒃ ᐊᔪᕐᓇᙱᓐᓂᖅᓴᐅᔪᓐᓇᖅᑐᓂᒃ, 
ᓲᕐᓗ ᐊᑦᑎᖕᓂᖅᓴᐃᑦ ᑭᐳᐃᑦ ᐊᒻᒪᓗ 
ᒪᒃᐱᖅᑕᖅᑐᑦ. ᑖᓐᓇ ᑐᒃᓯᕋᖅᑕᐅᓚᐅᖅᑐᖅ 

ᐊᔭᐅᕈᑎᓄᑐᐊᖑᙱᑦᑐᖅ ᑭᓯᐊᓂᑦᑕᐅᖅ ᓄᓇᓕᖕᒥᐅᓄᑦ ᓇᐃᓐᓂᖅᓴᓄᑦ.

“ᐃᒡᓗᓕᐅᖅᑎᓪᓗᒋᑦ, ᐃᒡᓗᑦᑎᓐᓄᐊᓚᐅᖅᑐᑦ. ᐊᐱᖅᑯᑎᖃᓚᐅᕐᒪᑕ 
ᓵᓂᒃ ᐊᒻᒪᓗ ᕿᑐᑦᑐᒐᐅᔭᓂᒃ. ᐅᖃᖅᑲᐅᔪᖓ, ᑕᒪᒃᑯᐊ ᓵᖏᑦ 
ᐊᑦᑎᒃᑎᒋᐊᕈᓐᓇᖅᐱᓯᐅᒃ? ᐊᐱᖅᑯᑎᑦᑎᐊᕙᒃ ᐊᐱᖅᑯᑎᒋᓵᖅᑕᕋ.”

“ᐄ, ᖁᑦᓯᓗᐊᖅᑐᐊᓘᒻᒪᑕ ᐅᕝᕙᓘᓐᓃᑦ ᐊᑦᑎᓂᖅᓴᐅᑎᑦᑐᓂᒋᑦ, 
ᑕᐃᒪᐃᒻᒪᑦ ᓇᐃᑦᑐᖅ ᐃᓄᒃ ᐅᕙᓐᓄᑦ ᑎᑭᐅᑎᒍᓐᓇᖅᑐᖅ 
ᐃᓕᓯᒋᐊᖃᖏᓐᓇᖏᓪᓗᖓ ᓇᖏᖅᓯᔾᔪᑎᒋᓂᐊᖅᑕᓐᓂᒃ.”

“ᐊᓇᕐᕕᒃ ᐊᖏᓛᖑᓇᔭᖅᑐᖅ. ᓲᖃᐃᒻᒪ ᑕᕝᕘᓇ ᑲᒪᒋᔭᐅᑦᑎᐊᙱᒻᒪᑦ ᐊᒻᒪ 
ᐅᕕᓂᖕᓂᐊᕐᕕᖃᑦᑎᐊᙱᓪᓗᓂ, ᐅᕕᓂᖕᓂᐊᕐᕕᖃᑦᑎᐊᙱᓪᓗᓂ.”

 ᐊᑦᑕᕐᓇᖅᑐᑦ ᖃᓄᐃᓕᖓᓂᖏᑦ
ᐊᐳᑕᐃᔭᐃᖃᑦᑕᙱᓗᐊᕐᓂᖅ ᐊᔭᐅᕈᑎᓄᑦ ᐊᔭᐅᕐᕕᖕᓂᑦ, ᐱᓱᒡᕕᖕᓂᑦ, 
ᒪᔪᕋᐅᑎᓂᒡᓗ ᐃᓄᖕᓂᑦ ᓇᒧᙵᐅᔪᓐᓇᐃᓪᓕᔾᔪᑕᐅᒐᔪᒃᐳᑦ. ᐃᓚᖏᑦ ᐃᒡᓗᕐᔪᐊᑦ 
ᐱᖁᑎᖃᐅᕋᓗᐊᖅᑎᓪᓗᒋᑦ ᐊᑐᒐᒃᓴᓂᑦ ᓲᕐᓗ ᐊᔭᐅᕈᑎᓄᑦ ᐊᔭᐅᕈᑎᓄᑦ 
ᐊᔭᐅᕈᑎᓄᓪᓗ ᓇᕿᑦᑕᐅᑎᓂᑦ, ᐅᖃᐅᓯᐅᓚᐅᖅᑐᖅ ᑲᒪᒋᔭᐅᑦᑎᐊᙱᓐᓂᖏᓐᓂᑦ 
ᐃᓕᔭᐅᑦᑎᐊᖅᐸᙱᓐᓂᖏᓪᓘᓐᓃᑦ. ᑭᐅᔪᑦ ᐅᓂᒃᑳᓚᐅᖅᑐᑦ ᓯᓚᒥ 
ᐅᑕᖅᑭᖃᑦᑕᕐᓂᕋᖅᑐᑎᑦ ᐃᒃᑮᕐᓇᖅᑐᒻᒪᕆᒻᒥᑦ ᐊᔭᐅᕈᑎᓄᑦ ᐊᔭᐅᕈᑎᓄᑦ 
ᐊᐳᑎᖃᕈᓐᓃᖅᑎᑕᐅᓪᓗᑎ ᐅᕝᕙᓘᓐᓃᑦ ᓴᓇᔭᐅᓪᓗᑎ. ᖁᑦᑎᒃᑐᒦᑦᑐᑦ 
ᒪᔪᕋᐅᑎᑦ, ᐱᓗᐊᖅᑐᒥᒃ ᐃᓐᓇᕐᓄᑦ, ᐱᔾᔪᑕᐅᒐᔪᓚᐅᖅᑐᑦ. ᐊᒥᓱᑦ ᑭᐅᔪᑦ 
ᐆᒃᑑᑎᖃᓚᐅᖅᑐᑦ ᐋᓐᓂᖅᑕᐃᓕᒪᓂᖕᒧᑦ ᐅᓗᕆᐊᓇᖅᑐᓄᑦ ᐃᒡᓗᒥᐅᖃᑎᒌᓄᑦ. 
ᐱᔾᔪᑎᐅᔪᖅ ᐱᔪᓐᓇᕐᓂᖃᕐᕕᒋᔭᖓᓂ ᑲᒪᒋᔭᖃᕐᓂᖅ ᐊᐳᑕᐃᔭᐃᓂᕐᒧᑦ 
ᐃᓱᒫᓘᑕᐅᖏᓐᓇᓚᐅᖅᐳᖅ, ᓇᓗᓇᐃᖅᓯᓪᓗᓂ ᐱᔭᕆᐊᖃᕐᓂᖏᓐᓂ 
ᐊᐅᓚᑕᐅᑦᑎᐊᖅᑐᒥ ᐱᓇᓱᐊᕐᓂᐅᔪᓂ ᐃᒪᐃᑦᑎᐊᖁᔨᓂᕐᒧᑦ ᑕᑎᒋᔭᐅᔪᓐᓇᖅᑐᒥ 
ᐊᑐᐃᓐᓇᐅᓂᖓᓂ ᐊᕐᕌᒍᓕᒫᒥ ᐃᓄᓕᒫᓄᑦ ᐃᓂᒋᔭᐅᕙᒃᑐᓂ ᓄᓇᕗᒻᒥ.

“ᓯᖅᑯᖃᖅᑐᖓ, ᐃᖅᑲᐅᒪᓪᓗᖓᓗ ᐊᑦᑕᒪ ᐃᒡᓗᖓᓄᐊᓚᐅᖅᓯᒪᓪᓗᖓ, 
10-ᓂᒃ ᒪᔪᕋᐅᑎᒃᑯᑦ ᑲᑕᓚᐅᖅᓯᒪᓪᓗᖓ, ᓴᕕᕋᔭᖕᓂᒃ ᒪᔪᕋᐅᑎᓂᒃ, ᐊᒻᒪ 
ᓱᙴᔭᖅᐸᒃᑐᖓ ᑐᓄᐊᒍᑦ ᓂᐅᒃᑯᓪᓗ ᓲᖃᐃᒻᒪ ᒪᔪᕋᐅᑎᑦ ᓴᕕᕋᔭᐅᖕᒪᑕ 
ᐊᒻᒪ ᖁᑦᑎᒃᑐᒻᒪᕆᐅᓪᓗᑎᒃ ᐊᒻᒪ ᓯᓚᒦᓪᓗᑎᒃ ᐅᑭᐅᒃᑯᑦ ᐊᒻᒪ ᐊᐳᑎᒃᑯᑦ 
ᐊᒻᒪ ᐊᑦᑕᕐᓇᓪᓗᑎᒃ.”

“ᐊᔪᕐᓇᕈᓱᓚᐅᖅᑐᖅ ᐱᓱᒋᐊᒃᓴᖅ. ᐋᓐᓂᐊᕕᓕᐊᕋᒥᓗ, ᐃᓛᓐᓂᒃᑯᑦ 
ᐊᔭᐅᕈᑎᓄᑦ ᐊᔭᐅᕐᕕᒃ ᐳᐊᕐᕆᔭᖅᑕᐅᕙᙱᒻᒪᑕ.”

ᐃᓚᖏᑦ ᐃᓐᓇᐃᑦ ᐳᐊᕐᕆᔪᓐᓇᙱᑦᑐᑦ ᐊᔭᐅᕈᑎᓄᑦ ᐊᔭᐅᕐᕕᖏᓐᓂᒃ ᐊᒻᒪ 
ᐱᓱᒡᕕᖏᓐᓂᒃ ᓈᓚᐅᑎᒃᑰᓲᑦ ᐃᑲᔪᖅᑕᐅᔪᒪᓪᓗᑎᒃ ᓄᓇᓕᖕᓂ. ᐊᓯᖏᑦ 
ᐅᖃᖃᑦᑕᖅᑐᑦ ᐅᑕᖅᑭᔪᓂᑦ ᐃᓪᓗᖏᓐᓂᑦ ᐅᑭᐅᒃᑯᑦ ᓯᓚᒨᕋᓱᐊᖏᖔᖅᓱᑎᒃ 

ᓂᕆᐅᓇᖏᑦᑐᓂᑦ ᖃᓄᐃᓐᓂᐅᔪᓂᑦ.

ᐃᓚᖏᑦ ᑭᐅᔪᑦ ᐅᖃᓚᐅᖅᑐᑦ ᑕᑯᓪᓗᑎ ᐃᓄᓐᓂᑦ ᑎᒥᒥᒍᑦ ᐊᔪᕈᑎᓕᓐᓂᑦ, 
ᐃᓱᒪᒃᑯᑦ ᐋᓐᓂᐊᔪᓂᑦ, ᐊᒻᒪ ᐅᐃᕆᓯᒪᔪᓂᑦ ᓇᒧᓐᖓᐅᔪᓐᓇᖏᑦᑐᑦ ᐱᔾᔪᑎᒋᓪᓗᒍ 
ᕿᒫᕕᖃᑦᑎᐊᖏᓐᓂᖓᓄᑦ ᐅᕝᕙᓘᓐᓃᑦ ᕿᒫᕕᖃᖏᓗᐊᕐᓂᖓᓄᑦ ᐊᒻᒪ, 
ᑕᐃᒪᐃᓐᓂᖓᓄᑦ, ᓯᓚᒦᖃᑦᑕᓗᐊᖃᑦᑕᖅᑐᑦ ᐃᒃᑮᓇᖅᑐᐊᓗᒻᒥᑦ ᐅᑭᐅᒃᑯᑦ.

“ᓇᓗᓕᐅᖅᑲᖕᒪᑕ ᐅᕝᕙᓘᓐᓃᑦ ᐅᐃᒻᒪᒃᓴᕋᐃᓪᓗᑎᒃ ᐊᒻᒪ 
ᓂᒡᓚᓱᒃᑐᐊᓘᓪᓗᓂ, ᓲᕐᓗ ᑕᒪᒃᑯᐊ ᐃᓄᐃᑦ ᐅᐸᒡᕕᒃᓴᖃᕆᐊᖃᕐᒪᑕ 
ᐃᓅᖃᑎᒥᖕᓂᒃ ᐃᓚᐅᑎᑦᑎᔪᓂᒃ.”

ᐊᓯᖏᑦ ᐃᓱᒫᓘᑎᑦ ᐊᕙᑎᖏᑦ ᐅᑯᐊᖑᕗᑦ ᐅᖁᐃᑦ, ᐊᓂᐊᕝᕕᖃᑦᑎᐊᙱᓐᓂᖅ, 
ᐃᒪᑦᑎᐊᕙᖃᙱᓗᐊᕐᓂᖅ, ᐱᔾᔪᑕᐅᔪᑦ ᖁᐊᖑᓂᖏᓐᓄᑦ ᐊᒻᒪ ᑐᓄᐊᓃᑦᑐᑦ 
ᓱᓪᓗᖏᑦ, ᐊᒻᒪ, ᐃᓛᓐᓂᒃᑯᑦ, ᐅᖃᐅᓯᐅᖃᑦᑕᖅᑐᑦ ᐃᒡᓗᕐᔪᐊᑦ ᐊᑕᐅᓯᑐᐊᕐᒥᒃ 
ᐊᓂᕝᕕᖃᖅᓱᑎᒃ. ᑖᒃᑯᐊᓕᒫᑦ ᐱᔾᔪᑕᐅᔪᑦ ᐋᓐᓂᐊᕈᑕᐅᓕᖃᑦᑕᖅᐳᑦ ᐊᒻᒪ 
ᐊᑦᑕᕐᓇᖅᓯᒃᑲᓐᓂᖅᓱᑎᒃ ᓄᓇᕗᒥᐅᓄᑦ.

“ᐃᓱᒪᒋᔭᕗᑦ ᐅᖁᒃᑕᖃᕐᓂᖓᓂᒃ ᐃᒡᓗᑦᑎᓐᓂ ᒫᓐᓇ. ᐊᒻᒪᓗ 
ᐊᑦᑐᐃᓂᖃᖅᑐᓂ, ᐊᑕᐅᓯᐊᖅᑐᓂ, ᐱᒋᐊᖅᐸᑦ, ᓲᕐᓗ, ᐃᓱᒪᒥᒃ ᑎᒥᒧᑦ 
- ᖃᓄᐃᑦᑐᒥᓂᐅᓂᖓᓂᒃ. ᐃᒃᐱᒍᓱᓕᕐᓂᕈᕕᑦ, ᐊᔪᙱᑉᐳᖓ. ᓱᓕ 
ᐳᕙᓐᓃᖅᑰᔨᒐᒪ ᒫᓐᓇᐅᔪᖅ. ᐃᖅᑯᒻᒪᖃᑎᖃᓚᐅᖅᑐᖓ, ᓲᕐᓗ, ᓲᕐᓗ, 
ᑎᒥᒧᑦ ᓈᒻᒪᒍᓐᓃᕈᑕᐅᓲᑦ ᐊᓯᖏᓪᓗ, ᒪᕐᕈᐃᖅᑕᖅᓱᖓ ᒪᑭᑉᐹᓪᓕᖅᐳᖓ.”

“ᓄᓇᓖᑦ ᖃᔅᓯᐅᓂᖏᑦ − ᐃᒪᕐᒥᒃ ᖃᓛᖅᑎᑦᑎᑲᑕᖁᔭᐅᓚᐅᙱᑦᑐᒍᑦ 
ᐅᖅᑰᔪᐊᓘᓚᐅᕐᒪᑦ ᐊᐅᔭᖅ. ᖁᕕᐊᓇᖅᐳᖅ ᑕᕝᕙᓂ ᓄᓇᓕᓐᓂ. 
ᑐᕚᕆᔭᔅᓴᑦᑎᐊᕙᖁᑎᖃᖅᐳᒍᑦ, ᐃᒻᒪᖃ, ᐃᒥᖅᑕᕐᕕᒃ. ᑭᓯᐊᓂ 22-ᓂᒃ 
ᐅᑭᐅᓕᒃ, ᖁᐱᕐᕈᐊᕐᔪᖃᓕᖅᑐᑎᓪᓗ. ᓇᕿᑐᐃᓐᓇᕐᓗᒍ ᑭᓱᑐᐃᓐᓇᕐᒧᑦ. 
ᑕᐃᒪᐃᒻᒪᑦ ᐃᒪᕐᒥᒃ ᖃᓛᖅᑎᑦᑎᒋᐊᖃᓚᐅᖅᐳᒍᑦ. ᐊᒻᒪ ᐳᔫᓲᖅ. 
ᐊᒃᓱᐊᓗᒃ [ᐃᖅᑲᓇᐃᔭᕐᓂᖅ], ᖃᓄᑐᐃᓐᓇᖅ ᐱᓕᕆᓇᓱᓕᕌᖓᕕᑦ, 
ᑭᒍᑎᓯᐅᓕᕌᖓᕕᑦ ᐅᓐᓄᐊᒃᑯᑦ, ᓲᕐᓗ ᓄᓇᑐᐃᓐᓇᑦᑎᐊᒥ.”

ᐊᒥᓱᑦ ᓄᓇᕗᒻᒥᐅᑦ ᐃᓱᒫᓘᑎᖏᑦ ᑲᒪᒋᔭᐅᔪᓐᓇᖅᑐᑦ, ᐱᓗᐊᖅᑐᒥᑦ ᓄᑖᓂᑦ 
ᐃᓪᓗᓂᑦ ᓴᓇᔭᐅᔪᓂᑦ ᓄᓇᕗᒻᒥ. ᐃᓚᓯᓂᖅ ᐱᔪᓐᓇᕐᓂᕐᒧᑦ ᐅᔾᔨᕐᓇᕐᓂᐅᔪᓂᑦ 
ᐊᑭᑭᑦᑐᑯᓘᓇᔭᖅᑐᖅ ᑭᓯᐊᓂ ᐱᐅᓯᒋᐊᕐᓗᒍ ᐃᓅᓯᑦᑎᐊᕙᖕᒧᑦ ᓱᒃᑲᒃᑎᒋᐊᕐᓗᓂ.

ᐃᑲᔫᑎᒃᓴᑦ ᐱᔭᐅᒋᐊᓕᑦ ᐃᒡᓗᒋᔭᐅᔪᑦ ᐊᑐᐃᓐᓇᐅᖁᓪᓗᒋᑦ
ᓄᓇᕗᒻᒥᐅᑦ ᐅᖃᓚᐅᖅᐳᑦ ᐃᒡᓗᑖᒃᑲᓐᓂᕆᐊᖃᕐᓂᖏᓐᓂᒃ, ᐱᓗᐊᖅᑐᒥᓪᓗ 
ᐃᒡᓗᑖᕈᓐᓇᕐᓂᖅᓴᐅᓂᖏᓐᓂᒃ, ᐊᒃᑐᐃᔾᔪᑕᐅᕐᔪᐊᕈᓐᓇᖅᓱᓂ ᑲᓇᑕᒥ 
ᐃᖅᑲᓇᐃᔮᒃᓴᓄᑦ ᐃᒡᓗᓕᕆᔪᓄᑦ ᓄᓇᕗᒻᒥ. ᑕᒪᒃᑯᐊ ᐅᐸᒐᒃᓴᐅᙱᓐᓂᖏᓐᓄᑦ 
ᐊᓂᒍᖅᑎᓐᓇᓱᒋᐊᓖᑦ ᐅᖓᕙᕆᐊᕈᑕᐅᒋᕗᑦ ᑐᒃᓯᕋᐅᑕᐅᓯᒪᔪᓄᑦ ᐊᑐᐃᓐᓇᐅᔪᓄᑦ 
ᑲᓇᑕᒥ ᐊᐅᓚᑕᐅᔪᓂᒃ ᐃᒡᓗᕐᔪᐊᓂᒃ ᓄᓇᕗᒻᒥ ᐊᒻᒪ ᐊᔾᔨᐸᓗᖏᓐᓂᒃ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ.

ᐃᓄᐃᑦ ᐅᖃᓚᐅᖅᐳᑦ ᐃᓄᑑᓗᑎᒃ ᐃᓅᔪᒪᓪᓗᑎᒃ ᑭᓯᐊᓂ ᑕᒪᓐᓇ 
ᐱᔪᒃᓯᓂᕆᔭᐅᔪᖅ ᐱᓪᓚᕆᙳᕈᓐᓇᕋᓱᒋᔭᐅᓪᓗᓂ, ᓇᓗᓇᐃᖅᑕᐅᓪᓗᓂ ᐊᑕᐅᓯᕐᒧᑦ 
ᑭᐅᔪᒧᑦ: “ᐊᒥᓱᑦ ᐃᓄᐃᑦ ᐃᓅᔪᓐᓇᖅᑐᑦ ᐃᓛᒃᑰᕐᓗᑎᒃ ᐃᑲᔪᖅᑐᖅᑕᐅᒍᑎᒃ 
ᐋᖅᑭᒃᓯᒪᒃᐸᑕ, ᑭᓯᐊᓂ ᑕᐃᒪᐃᙱᑦᑐᑦ.” ᐃᓅᓇᓱᓐᓂᐅᑉ ᐊᑭᑐᓂᐊᓗᐊ ᐊᒻᒪ 
ᐊᑐᐃᓐᓇᐅᖏᓗᐊᕐᓂᖓ ᐊᒻᒪ ᐃᓪᓗᑦ ᑲᑎᙵᔪᑦ ᐅᖃᐅᓯᐅᓚᐅᖅᑐᑦ ᐱᔾᔪᑎᐅᓪᓗᑎ 
ᐃᒻᒥᓂᕿᔪᓐᓇᖏᓐᓂᕐᒧᑦ.

“ᓇᓗᓕᐅᖅᑲᖕᒪᑕ ᐅᕝᕙᓘᓐᓃᑦ ᐅᐃᒻᒪᒃᓴᕋᐃᓪᓗᑎᒃ ᐊᒻᒪ 
ᓂᒡᓚᓱᒃᑐᐊᓘᓪᓗᓂ, ᓲᕐᓗ ᑕᒪᒃᑯᐊ ᐃᓄᐃᑦ ᐅᐸᒡᕕᒃᓴᖃᕆᐊᖃᕐᒪᑕ 
ᐃᓅᖃᑎᒥᖕᓂᒃ ᐃᓚᐅᑎᑦᑎᔪᓂᒃ.”

ᑭᐅᔪᑦ ᓇᓗᓇᐃᓚᐅᖅᑐᑦ ᐱᔭᕆᐊᖃᕐᓂᖏᓐᓂ ᐊᑖᓃᑦᑐᓂᒃ ᐊᖏᕐᕋᖏᓐᓂ: 
ᐱᓱᒃᓗᓂ/ᐊᓂᓗᓂ ᐅᕕᓂᖕᓂᐊᕐᕖᑦ, ᑎᒍᒻᒥᕖᑦ, ᑎᒍᒻᒥᕖᑦ, ᐊᓇᕐᕕᓪᓗᐊᑕᑦ, 
ᐊᔭᐅᕈᑎᑦ, ᐊᓂᕐᓂᖃᕐᓇᕐᓂᖓ, ᐊᓂᖅᑎᕆᔾᔪᑎᖏᑦ, ᐋᖅᑭᒋᐊᒐᒃᓴᑦ 
ᐃᒡᓖᑦ, ᐊᓪᓕᓃᑦ ᐊᒻᒪ ᑭᐳᐃᑦ ᐊᒻᒪ ᐃᓯᕈᓐᓇᖅᑐᑦ ᓂᕐᕆᓯᓄᑦ ᐅᐊᓴᐅᑎᑦ 
ᐊᒻᒪ ᒥᓪᓗᐊᕈᑎᑦ. ᐹᖏᑦ ᐊᑐᖅᑕᐅᖁᔭᐅᓚᐅᖅᑐᑦ ᐃᓚᖏᑦ ᑭᐅᔪᑦ 
ᓈᒻᒪᑦᓴᕈᓐᓇᓚᐅᖏᒻᒪᑕ ᐊᔭᐅᕈᑎᖏᓐᓂᑦ ᐊᒻᒪ ᐱᓲᑎᖏᓐᓂᑦ ᐃᓗᐊᓂ 
ᐃᓂᖃᑦᑎᐊᖏᑎᓪᓗᒋᑦ. ᑕᐃᒃᑯᐊ ᓄᑖᙳᕆᐊᖅᑎᑦᑎᔭᕆᐊᖃᖅᑐᑦ ᐃᒡᓗᖏᓐᓂᒃ 
ᐊᑐᓚᐅᖅᐳᑦ ᑕᒪᐃᓐᓂᒃ ᓇᖕᒥᓂᖅ−ᑭᒡᒐᖅᑐᐃᓂᕐᒥᒃ ᐊᒻᒪ ᐃᑲᔫᑎᒃᓴᖃᑦᑎᐊᕐᓂᕐᒥᒃ 
ᐱᓕᕆᔾᔪᑎᐅᓪᓗᑎᒃ ᐱᐅᓯᒋᐊᕈᑕᐅᓪᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪ 
ᐊᑐᐃᓐᓇᐅᓂᖏᓐᓄᑦ ᐃᒡᓗᖏᑦ. ᑭᐅᔪᑦ ᐅᖃᐅᓯᖃᓚᐅᖅᑐᑦ ᐃᓪᓗᓕᕆᔨᒃᑯᑦ 
ᑲᑎᒪᔨᖏᓐᓅᖃᑦᑕᖅᑐᑎ ᑭᒡᒐᖅᑐᐃᓗᑎ ᓄᓇᓯᐅᑎᑯᑖᓄᑦ, ᐊᔭᐅᕈᑎᓄᑦ 
ᐊᒻᒪ ᐊᓯᖏᓐᓄᑦ ᐱᔪᓐᓇᖅᑎᑕᐅᔪᓄᑦ; ᑭᓯᐊᓂᓕ, ᑲᔪᓯᑦᑎᐊᖃᑦᑕᓚᐅᙱᑦᑐᑦ 
ᑐᒃᓯᕋᐅᑎᖏᓐᓂᑦ. ᑕᐃᒃᑯᐊ ᓇᖕᒥᓂᖅ ᐃᒡᓗᖃᖅᑐᑦ ᐅᖃᓚᐅᖅᐳᑦ 
ᐊᑭᑐᓗᐊᕐᓂᖏᓐᓂᒃ ᐊᒻᒪ ᐃᓚᒃᓴᖏᓐᓂᒃ ᐱᐊᓂᒃᓯᔪᓐᓇᙱᓪᓗᑎᒃ 
ᓄᑖᙳᕆᐊᖅᑕᐅᔪᓂᒃ. ᐊᑕᐅᓯᖅ ᑭᐅᔪᖅ ᐅᓂᒃᑳᓚᐅᖅᑐᖅ ᐃᕐᖑᑕᓂ ᓇᓂᓯᓪᓗᓂ 
ᕿᔪᖕᒥᑦ ᓄᓇᓕᖕᒥ ᐊᒃᑕᕐᕕᖕᒥ ᒪᔪᕋᐅᑎᓕᐅᕐᓱᓂ ᐅᐃᖓᓄᑦ.

“ᐊᖅᑯᑎᑯᑖᒃ, ᓇᖕᒥᓂᖅ ᐃᒡᓗᖃᕐᓂᖏᓐᓄᑦ, ᓄᓇᓯᐅᑎᑯᑖᒃ 
ᓴᓇᔭᐅᓚᐅᖅᑐᖅ ᐃᕐᖑᑕᖓᑕ ᐃᓚᖓᓄᑦ, ᓲᖃᐃᒻᒪ ᐊᑖᑕᑦᑎᐊᖓᑕ 
ᓇᒡᓕᒋᔭᐅᓚᐅᕐᒪᑦ. ᐊᒻᒪᓗ [ᑖᓐᓇ]... [ᑕᐃᑲᙵᑦ] ᐊᒃᑕᑰᓯᕝᕕᖕᒥᑦ, ᐊᕙᓂ, 
ᐊᒻᒪᓗ ᑕᐃᒪᐃᒻᒪᑦ ᓄᓇᓯᐅᑎᑯᑖᓕᐅᓕᖅᓱᒍ.”

ᐊᒥᓱᑦ ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᑖᒃᑯᐊ ᐱᑕᖃᕆᐊᖃᖅᑐᑦ ᐱᔾᔪᑎᒋᓪᓗᒍ 
ᓄᓇᕗᒻᒥᐅᑦ ᓇᒻᒥᓂᖅ ᒪᑭᑕᔪᓐᓇᕈᒪᒻᒪᑕ. ᑖᓐᓇ ᐃᓚᒋᔭᐅᓪᓚᕆᖕᒪᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᐃᑲᔫᑎᖃᖅᓱᓂᓗ ᐃᒃᐱᒍᓱᑦᑎᐊᕐᓂᕐᒥᒃ ᐊᒻᒪ ᐃᓚᒋᔭᐅᓂᕐᒥᒃ.

“ᐊᑖᑕᑦᑎᐊᕋ ᑕᐃᒪᐃᓚᐅᖅᓯᒪᖕᒥᔪᖅ ᐃᒃᐱᓐᓇᐃᑦᑐᓕᓂᖃᖅᑎᓪᓗᒍ. 
ᖃᐅᔨᒪᓚᐅᖅᑐᖅ ᑎᒥᖓ ᖃᓄᖅ ᐊᔪᓕᕐᒪᖔᑦ ᖃᓄᓕᒫᕐᓗ ᐱᓱᑲᑕᒃᓱᓂ 
ᐃᒡᓗᒥ ᐊᒻᒪ ᐱᓕᕆᓪᓗᓂ. ᐹᒃᑯᐊ ᐆᑦᑎᐊᓚᔪᒧᑦ ᐃᓕᓗᒍ ᓄᑕᖅᑲᓄᑦ. 
ᐃᑲᔪᖅᑕᐅᔪᒪᓗᓂ, ᑭᓯᐊᓂ ᓇᖕᒥᓂᖅ ᐱᓕᕆᔪᒪᔪᖅ.”

“ᐃᑲᔪᖅᑕᐅᔪᒪᐃᓐᓇᕆᐊᖃᖅᓱᑎᒡᓗ ᑕᐃᒪᙵᓕᒫᖅ. ᐊᒥᓱᐊᖅᑎᖅᑐᑕ 
ᐱᓇᓱᐊᕈᓯᕐᒥ ᒪᔪᕋᐅᑎᒃᑰᖃᑦᑕᕋᑦᑕ - ᐊᒥᓲᓂᖅᓴᐅᕗᑦ ᐃᓐᓇᐅᓂᖅᓴᓄᑦ. 
ᒪᔪᕋᐅᑎᖏᑦ ᐅᖓᓯᑦᑑᒻᒪᑕ ᐊᑯᓐᓂᖓᒍᑦ, ᐊᖅᑯᑎᖓ ᐱᐅᙱᒻᒪᑦ 
ᐊᒻᒪᓗ ᓱᓇᑐᐃᓐᓇᕐᓄᑦ ᐊᒻᒪᓗ ᐱᔭᕆᐊᑐᓪᓗᓂ ᑖᒃᑯᓄᖓ. ᐃᓄᖕᓂᒃ 
ᐃᑲᔪᖅᑕᐅᔪᒪᐃᓐᓇᕆᐊᖃᖅᑐᑦ.”

“ᓇᖕᒥᓂᖅ ᐅᖃᐅᓯᕆᑲᑕᒃᐸᒃᑲ, ᑭᓯᐊᓂ ᑖᓐᓇ ᑎᒥᒥᒍᑦ ᐊᔪᕈᑎᓕᒃ 
ᖃᓄᐃᓕᐅᕆᐊᖃᙱᑎᑦᑎᖕᒪᑦ. ᐅᑕᖅᑭᔪᓐᓇᖅᐳᑎᑦ ᖃᓄᐃᑦᑐᖃᕐᓂᐊᕐᒪᖔᑦ 
ᐅᕝᕙᓘᓐᓃᑦ ᖃᓄᑐᐃᓐᓇᖅ.”

ᓇᖕᒥᓂᖅᓱᕈᓐᓇᐃᓐᓇᕐᓂᖅ ᐊᒻᒪ ᓇᖕᒥᓂᖅᓱᕈᓐᓇᕐᓂᖅ ᐱᔾᔪᑕᐅᓚᐅᖅᐳᖅ 
ᐊᐱᖅᓱᖅᑕᐅᔪᓕᒫᓂᒃ ᐊᒻᒪ ᑲᑎᙵᓪᓗᑎᒃ ᐅᖃᖃᑎᒌᒃᑎᓪᓗᒋᑦ. ᓄᓇᕗᒻᒥᐅᑦ 
ᖁᔭᓕᓂᖃᑦᑎᐊᖅᑐᑦ ᐅᐱᒍᓱᒃᑐᑎᒡᓗ ᖃᓄᖅ ᐃᒃᐱᒍᓱᖃᑦᑕᐅᑎᖕᒪᖔᑕ 
ᐱᓕᕆᖃᑎᒌᒃᐸᖕᓂᖏᓐᓂᒡᓗ. ᑭᓯᐊᓂ, ᐃᑲᔪᕈᓐᓇᕐᓂᖅ ᐃᓚᒌᓄᑦ ᐃᒡᓗᒋᔭᐅᔪᒧᑦ 
ᐊᒻᒪ ᐊᔪᖅᑕᐅᙱᓪᓗᑎᒃ ᐱᒻᒪᕆᐅᖃᑕᐅᖕᒥᔪᑦ ᐱᒻᒪᕆᐅᓪᓗᑎᒡᓗ ᐃᓄᐃᑦ 
ᐃᓕᓴᕐᓇᐅᑎᖏᓐᓂᒃ.

﻿ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ
ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐃᓪᓗᓅᕈᓐᓇᖃᑦᑕᙱᑦᑐᑦ ᓱᓇᒃᑯᑖᓂᒃ ᐊᒻᒪᓗ 
ᐱᔨᑦᓯᕋᐅᑎᓂᒃ. ᑭᒃᑯᑐᐃᓐᓇᕐᓄᑦ ᐃᓪᓗᐃᑦ ᑲᐃᓪᓗᐊᕈᑎᖃᖏᑦᑐᑦ ᒪᑯᐊᖑᓪᓗᑎᑦ 
ᑐᔅᓯᐊᕐᕖᑦ, ᐃᓕᓐᓂᐊᕐᕖᑦ, ᓂᐅᕕᕐᕖᑦ, ᐃᖅᑲᓇᐃᔭᕐᕖᑦ, ᒐᕙᒪᒃᑯᑦ ᐃᓪᓗᖁᑎᖏᑦ, 
ᕿᒫᕖᑦ, ᒥᑦᑕᕐᕖᑦ, ᐊᒻᒪ ᐋᓐᓂᐊᕕᑦ. ᐃᓪᓗᐃᑦ ᑲᐃᓪᓗᐊᕈᑎᓖᑦ ᑲᐃᓪᓗᐊᕈᑎᓖᑦ, 
ᐊᐳᑎᖃᕈᓐᓃᖅᑎᑕᐅᒋᐊᖃᕋᔪᑦᑐᑦ ᐃᓄᓐᓄᑦ ᐊᑐᖅᑕᐅᓂᐊᖅᑎᓪᓗᒋᑦ. 
ᑲᑎᒪᖃᑕᐅᔪᑦ ᐊᑲᖅᓴᙱᓐᓂᕋᓚᐅᖅᐳᑦ ᐃᓯᕈᓐᓇᕐᓂᕐᒧᑦ ᐅᔾᔨᕐᓇᕐᓂᖏᑦ 
ᑲᔪᓯᑎᑕᐅᖃᑦᑕᙱᓐᓂᖏᓐᓂᒃ.

“ᑕᐃᒪᓕ, ᐅᖃᐅᑎᒍᓐᓇᖏᑦᑕᒋᑦ ᖃᑦᓯᐅᓯᒪᒻᒪᖔᑕ ᐃᓪᓗᐃᑦ 
ᓇᒦᓕᕐᒪᖔᕐᒪ, ᖃᐅᔨᒪᔪᓯ, ᐅᐸᑉᐸᑦᑐᑎᑦ ᐊᒻᒪᓗ, ᓲᕐᓗ, 
ᑲᐃᓪᓗᐊᕈᑎᒃᑰᖏᑦᑐᖅ, ᐃᓄᓐᓄᑦ ᑲᐃᓪᓗᐊᕈᑎᓅᖏᑦᑐᖅ, 
ᑭᓯᐊᓂᑦᑕᐅᖅ, ᖃᐅᔨᒪᔪᓯ, ᐃᓐᓇᑐᖃᑎᑐᑦ. ᑭᒃᑯᑦ 
ᒪᔪᕋᐅᑎᒃᑰᕈᓐᓇᙱᓚᑦ ᐅᕝᕙᓘᓐᓃᑦ ᓲᕐᓗ, ᖃᐅᔨᒪᔪᓯ, ᑭᓇᑐᐃᓐᓇᖅ, 
ᐃᓛᒃ. ᐊᒻᒪᓗ ᑲᐃᓪᓗᐊᕈᑎᖓ ᐳᐊᕐᕆᔭᐅᒐᓂ. ᐅᕝᕙᓘᓐᓃᑦ, 
ᐃᓯᕈᓐᓇᕐᓂᕐᒧᑦ ᓇᕿᑦᑕᐅᑎ ᒪᑐᐃᖓᙱᑦᑐᖅ − ᐹᖓ. 
ᖃᐅᔨᒪᔪᓯ, ᑕᐃᒪᐃᑦᑑᔮᖅᑯ, ᑕᒪᒃᑯᐊ ᑕᑯᔭᔅᓴᑦᑎᐊᕙᐅᕗᑦ. ᑭᓯᐊᓂ 
ᑲᒪᒋᔭᐅᓪᓚᕆᓐᖏᑉᐸᑕ, ᑕᐃᒪᓕ ᑐᑭᖃᑦᑎᐊᙱᓚᑦ, ᓱᓕᕚ?”

ᓄᓇᓯᐅᑎᓄᑦ ᓄᖅᑲᖓᕝᕕᒃᑕᖃᑦᑎᐊᙱᓐᓂᖓ ᓇᓗᓇᐃᖅᑕᐅᓚᐅᖅᐳᖅ 
ᑐᓗᖅᑕᕈᑕᐅᓂᖓᓂᒃ. ᐃᓯᖅᓯᒪᓕᕈᓂ, ᑐᓗᖅᑕᕈᑎᒃᑲᓐᓃᑦ ᐅᑕᖅᑭᓗᑎᒃ. 
ᑎᒍᒻᒥᕖᑦ ᑕᒪᒃᑮᓄᑦ ᒪᔪᕋᐅᑎᓄᑦ ᐊᒻᒪ ᖁᒻᒧᐊᔫᓄᑦ ᐊᒥᓱᓂᑦ ᖁᓕᕇᓂᑦ 
ᐃᓪᓗᕐᔪᐊᓂᑦ ᐱᔭᕆᐊᖃᖅᑐᑦ. ᐅᐸᒐᑦ ᐊᓇᕐᕖᑦ ᑎᒍᒻᒥᕕᓖᑦ, ᑭᐳᐃᑦ ᐊᓯᔾᔨᕈᑎᑦ, 
ᐹᓪᓗ ᐅᖃᐅᓯᐅᓚᐅᕐᒥᔪᑦ. ᐹᖏᑦ ᑮᒃᓯᒪᔭᕆᐊᖃᙱᓚᑦ, ᐊᖏᓂᖅᓴᒥᑦ, 
ᐅᕿᙱᓐᓂᕐᓴᒥᑦ, ᐊᑐᕈᓐᓇᕐᓗᑎᒡᓗ ᓇᕿᑦᑕᐅᑎᓂᑦ ᐃᓄᐃᑦ ᓅᑲᐅᖅᑐᕈᓐᓇᖁᓪᓗᒋᑦ 

ᐊᓂᑲᐅᖅᑐᕈᓐᓇᖁᓪᓗᒋᓪᓗ.

ᐊᒻᒪ ᓱᓕ, ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐊᐅᓪᓚᖅᑎᑕᐅᓪᓗᑎ ᑲᑐᔾᔨᖃᑎᒌᓄᑦ 
ᐊᔭᐅᕈᑎᒃᑰᕈᓐᓇᓚᐅᖏᑦᑐᓄᑦ. ᐃᓚᐅᔪᑦ ᖃᐅᔨᒪᒐᔪᓚᐅᙱᓚᑦ ᐃᓂᒥᒃ 
ᐃᓯᕐᕕᐅᔪᓐᓇᖅᑐᓂᒃ ᐃᓯᕐᕕᖕᓂᒃ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᓂ. ᑲᑎᒪᖃᑕᐅᔪᑦ 
ᐅᓂᒃᑳᓚᐅᖅᐳᑦ ᖃᓄᖅ ᐱᑕᖃᑦᑎᐊᙱᓐᓂᖓᓂᒃ ᓄᓇᓕᖕᓂ ᑭᒡᓕᒋᑎᑕᐅᔪᓂᒃ 
ᐃᓄᐃᑦ ᓂᕈᐊᕆᔭᖏᓐᓂᒃ, ᑕᑯᒃᓴᐅᑎᑕᐅᔪᑦ ᑖᒃᑯᓇᓂ ᑭᐳᖃᑦᑕᐅᑎᔪᓂᒃ ᑭᐅᔨᒧᑦ 
ᐊᒻᒪ ᖃᐅᔨᓴᖅᑎᐅᖃᑕᐅᔪᒧᑦ:

ᑭᐅᔪᖅ: ᐊᒻᒪᓗ ᐃᓱᒪᓕᐅᖅᓯᒪᓪᓗᖓ ᐊᑐᕈᒪᓇᖓ ᑲᐃᓪᓗᐊᕈᑎᒥᒃ 
ᑕᐃᒪᙵᓕᒫᖅ, ᐃᑲᔫᑎᖃᕋᔭᕋᓗᐊᖅᑎᓪᓗᒍ ᐅᕙᓐᓄᑦ, ᐅᕙᖓ, 
ᐃᓪᓗᒐ ᐊᑐᐃᓐᓇᐅᖏᒻᒪᑦ ᐊᒻᒪᓗ ᓄᓇᓕᒐ ᐊᑐᐃᓐᓇᐅᖏᒻᒪᑦ. 
ᑕᐃᒪᐃᒻᒪᑦ ᑮᓇᐅᔭᐃᑦ ᐊᑐᑐᐃᓐᓇᕈᒪᙱᓚᒃᑲ ᓂᐅᕕᕋᓱᐊᕐᓂᕐᒧᑦ 
ᐊᑐᓚᐅᖅᓯᒪᓐᖏᑐᐃᓐᓇᕆᐊᖃᕋᒃᑯ.

ᖃᐅᔨᓴᖅᑎ: ᑕᓕᖅᐱᐊᓂ. ᐃᓪᓗᑭᔅᓴᕈᕕᑦ ᐊᒻᒪ ᓄᓇᓖᑦ 
ᐱᓱᕝᕕᖃᕐᓂᖅᐸᑕ, ᑲᐃᓪᓗᐊᕈᑎᒥᑦ ᐊᑐᕐᓂᖅᓴᐅᒐᔭᖅᐲᑦ?

ᑭᐅᔪᖅ: ᐄᑦᑎᐊᒻᒪᕆᒃ. ᐱᓗᐊᖅᑐᒥ ᒫᓐᓇ ᐅᓪᓘᑉ ᐃᓚᐃᓐᓇᖓᓂ 
ᐃᖅᑲᓇᐃᔮᖃᓕᕋᒪ ᐊᒻᒪ ᑮᓇᐅᔭᓕᐅᖅᑐᖓ, ᑮᓇᐅᔭᖃᕈᓐᓇᖅᑐᖓ 
ᐊᑕᐅᓯᕐᒥᑦ. ᑕᒪᓐᓇ, ᑖᓐᓇᑐᐊᑦᑎᐊᖅ ᐊᕕᒍᑎᒋᒐᒃᑯ.

ᓄᓇᕗᒻᒥᐅᑦ ᑕᑯᔪᒪᔪᑦ ᑭᒃᑯᑐᐃᓐᓇᕐᓄᑦ ᐃᓪᓗᖁᑎᓂᑦ ᐊᑐᐃᓐᓇᐅᑎᑕᐅᔪᓂᑦ, 
ᐃᓚᒋᔭᐅᑦᓱᑎᒃ ᓴᓂᕐᕙᑦᑕᐅᓯᒪᔪᑦ ᑲᒪᒋᔭᖃᕐᓂᕐᒧᑦ ᐊᐳᑕᐃᔭᐃᓂᕐᒧᓪᓗ. ᑕᒪᓐᓇ 
ᓇᓖᕌᕋᔅᓴᖃᕐᓂᖅᓴᐅᒐᔭᖅᑐᖅ ᓄᓇᓕᖏᑕ ᒥᔅᓵᓄᑦ.

 ᐱᓱᒋᐊᕐᕖᑦ ᐊᒻᒪ ᐊᖅᑯᑏᑦ
ᐋᖅᑭᐅᒪᑦᑎᐊᖅᑐᑦ ᐊᖅᑯᑎᑦ ᐊᒻᒪ ᐱᓱᒋᐊᕐᕖᑦ ᐱᒻᒪᕆᐅᕗᑦ ᓄᓇᓖᑦ 
ᖃᓂᒋᔭᖏᓐᓄᑦ. ᐅᖃᐅᓯᐅᓵᓚᐅᖅᑐᖅ, ᖃᔅᓯᑲᓪᓚᑦ ᑲᑎᒪᖃᑕᐅᔪᑦ ᐃᓱᒫᓘᑎᒥᓂᒃ 
ᑐᓴᖅᑎᑦᑎᓚᐅᖅᐳᑦ ᓄᓇᓕᖕᒥᐅᑦ, ᐱᓗᐊᖅᑐᒥᒃ ᐃᓐᓇᐃᑦ, ᐃᓯᖅᓯᒪᐃᓐᓇᕐᓗᑎᒃ 
ᐊᖅᑯᑎᑦ ᐊᑦᑕᕐᓇᕐᓂᖏᓐᓄᑦ ᐱᓱᖕᓂᐊᕐᓗᓂ. ᐊᑕᐅᓯᖅ ᑭᐅᔪᖅ ᐅᖃᖅᓱᓂ, 
“ᐊᐳᑕᐃᔭᐃᓂᖅ ᑕᐃᒪᐃᖃᑦᑕᙱᒻᒪᑦ... ᐊᔪᖅᓯᐅᖅᑲᔪᑦ ᐃᒡᓗᖏᓐᓂ ᐅᑭᐅᓕᒫᖅ.” 
ᐃᓚᖏᑦ ᑭᐅᔪᑦ ᐅᖃᓚᐅᖅᑐᑦ ᐊᑐᖅᑐᐊᖅᑐᑦ ᓄᓇᓯᐅᑎᓂᑦ ᐅᕝᕙᓘᓐᓃᑦ 
ᖃᒧᑕᐅᔭᓂᑦ ᐱᓱᑦᑎᓪᓗᒋᑦ ᐊᖅᑯᑎᓂᑦ ᐃᓕᓴᓇᓗᐊᓕᓚᐅᖅᑐᑦ. ᑭᐅᔪᑦ 
ᖁᐊᖅᑕᖅᑐᒥᑦ ᐊᑐᖁᔨᓚᐅᖅᑐᑦ ᐃᓗᑐᔪᓄᑦ ᐊᒻᒪ ᐊᖅᑯᑎᓄᑦ. ᑭᓯᐊᓂ, 
ᐅᖃᖃᑎᖃᓚᐅᖅᑐᑦ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓇᓗᓇᐃᖅᓯᓪᓗᑎᒃ 
ᖁᐊᖅᑕᖅᑐᓕᖅᓱᐃᓂᖅ ᐊᒻᒪ ᐋᖅᑭᐅᒪᑎᑦᑎᓂᖅ ᖁᐊᖅᑕᖅᑐᓕᖅᓯᒪᔪᓂᒃ 
ᐊᖅᑯᑎᓂᒃ ᐊᑭᑐᓗᐊᕐᓂᖏᓐᓂᒃ ᓄᓇᓕᕋᓛᖑᓂᖅᓴᓄᑦ.

ᑲᑎᒪᖃᑕᐅᔪᑦ ᐊᑲᖅᓴᙱᓐᓂᕋᓚᐅᖅᐳᑦ ᐊᑐᐃᓐᓇᐅᙱᓗᐊᕐᓂᖏᓐᓄᑦ 
ᓄᓇᓕᖏᑦ. ᑲᒪᒋᔭᐅᙱᑉᐸᑕ ᐊᐅᓚᔪᓐᓇᐅᑎᓄᑦ ᐱᔾᔪᑕᐅᔪᑦ ᐅᓄᖅᑐᓂᒃ 

ᓱᖁᑎᒋᔭᐅᖅᑰᔨᔪᓐᓃᕐᓇᖅᐳᖅ ᐅᕝᕙᓘᓐᓃᑦ ᐊᓂᑕᐅᖅᑰᔨᓐᓇᖅᓱᓂ.

“ᐆᒃᑑᑎᒋᓗᒍ, ᖃᐃᒍᕕᑦ ᐅᕙᓐᓄᑦ ᐊᐱᕆᓗᑎᓪᓗ ᑭᓱᓂᒃ 
ᐱᔭᕆᐊᖃᕐᒪᖔᕐᒪ ᐅᖃᐅᑎᓗᖓᓗ, ᐆᑮ, ᐊᔭᐅᕈᑎᖃᕆᐊᖃᖅᑐᖓ 
ᐊᐅᓚᔾᔭᒍᓐᓇᙱᓐᓇᒪ. ᑕᒪᓐᓇ ᐅᕙᓐᓄᑦ ᐃᖏᕐᕋᑎᒍᓐᓇᖅᑕᕋ 
ᑲᐃᓪᓗᐊᕈᑎᒃᑯᑦ, ᐅᐊᔭᒨᖅᑐᒃᑯᑦ ᑲᐃᓪᓗᐊᕈᑎᒃᑯᑦ, ᐃᑲᔪᖅᑕᐅᖏᓪᓗᖓ 
ᐅᕝᕙᓘᓐᓃᑦ ᐊᔭᐅᖅᑕᐅᓇᖓ ᑭᓇᑐᐃᓐᓇᕐᒧᑦ, ᐅᐸᒍᓐᓇᖅᑐᖓ, ᐊᒻᒪᓗ 
ᓇᒧᑐᐃᓐᓈᕈᓐᓇᖅᑐᖓ. ᐊᒻᒪᓗ ᐅᖃᐅᑎᓪᓗᑎᑦ ᐊᑭᑐᔪᐊᓘᒻᒪᑦ, 
ᑕᐃᒪᓕ ᑐᑭᖃᖅᑯ ᐃᑲᔪᕈᒪᖏᓐᓂᕋᖅᑐᑎᑦ. ᐱᓪᓗᒍ ᐊᑭᑐᔪᐊᓘᒻᒪᑦ 
ᐊᒻᒪ ᓱᓕ ᐅᕙᓐᓄᑦ ᐱᔪᓐᓇᕐᓇᒍ, ᓱᓕ ᑕᐃᒪᐃᖏᓐᓇᕋᒪ. ᑕᐃᒪᐃᒻᒪᑦ 
ᐃᑲᔪᖅᑕᐅᓯᒪᙱᓚᑦ. ᐊᒻᒪᓗ ᐱᑦᔪᑎᖃᕈᕕᑦ ᐊᑐᕆᐊᑦ ᐱᐅᖏᓐᓂᖏᓐᓂᒃ 
ᐊᒻᒪᓗ ᐊᑯᓂᐅᒐᔭᕋᓂ, ᑕᐃᓐᓇ ᑲᐃᓪᓗᐊᕈᑎ ᓱᕋᑦᑕᐅᑉᐸᑦ, ᑕᐃᒪᓕ 
ᖃᓄᐃᓕᐅᕋᔭᖅᑭᑕ ᑕᒪᑐᒧᖓ ᐊᑐᕆᐊᒧᑦ. ᐱᓪᓗᒍ ᐃᓄᐃᓐᓇᐅᒐᑦᑕ 
ᐊᔾᔨᒌᒥᑦ ᐱᔪᓐᓇᐅᑎᖃᕋᑦᑕ, ᐊᔾᔨᒌᒥᑦ ᐱᔪᓐᓇᐅᑎᖃᕋᑦᑕ. ᑕᑯᖃᑦᑕᖅᑐᒍᑦ 
ᐊᓯᖏᓐᓂᒃ ᐃᓄᖕᓂᒃ ᓄᓇᓕᐸᐅᔭᐅᓂᖅᓴᓂ ᑕᒪᒃᑯᓂᖓᓕᒫᖅ 
ᐃᒋᑕᖏᓐᓂᒃ.”

ᐊᖅᑯᑎᑯᑖᑦ, ᐱᓱᒡᕕᖃᑦᑎᐊᙱᓐᓂᖅ ᐊᒻᒪ ᐱᓱᒡᕕᖃᑦᑎᐊᙱᓐᓂᖅ, 
ᐊᖅᑯᑎᓪᓗ ᐱᓕᕆᐊᒃᓴᖃᕐᔪᐊᖅᑐᑦ ᑎᓴᒪᓂᒃ ᐊᒃᓴᓗᐊᓕᖕᓂᒃ, ᓯᑭᑑᓂᒃ, 
ᐊᓯᖏᓐᓂᒡᓗ ᐃᖏᕐᕋᔾᔪᑎᓂᒃ ᑐᓗᖅᑕᕈᑕᐅᖕᒪᑕ, ᐱᓗᐊᖅᑐᒥᒃ ᓄᓇᒃᑰᕈᑎᓄᑦ 
ᐊᑐᖅᐸᒃᑐᓄᑦ. ᐅᖃᐅᓯᐅᓯᒪᔪᖅ ᐊᑕᐅᓯᕐᒧᑦ ᑭᐅᔪᒧᑦ, “ᐊᖅᑯᑎᑦ ᐋᖅᑭᒃᓯᒪᙱᑦᑐᑦ 
ᐋᖅᑭᒃᓯᒪᙱᓪᓗᑎᒃᓘᓐᓃᑦ ᐃᓄᖕᓄᑦ ᐊᔭᐅᕈᑎᓕᖕᓄᑦ.” ᐊᖅᑯᑎᓂᒃ ᐊᑐᒡᒐᕐᓂᖅ 
ᐊᕐᕌᒍᓕᒫᖅ ᐅᖃᐅᓯᐅᓚᐅᖅᑐᖅ. ᐊᐅᔭᒃᑯᑦ, ᐊᖅᑯᑎᑦ ᐅᖃᐅᓯᐅᓚᐅᖅᐳᑦ 
ᐳᔪᖃᓗᐊᕐᓂᖓᓂᒃ ᐊᒻᒪ ᐅᔭᕋᖃᕐᓂᖓᓂᒃ. ᐅᑭᐅᒃᑯᑦ, ᐊᐳᑕᐃᔭᐃᖃᑦᑕᖏᓐᓂᖅ, 
ᑖᕐᓂᖅ, ᐊᒻᒪᓗ ᖁᐊᔭᕿᓂᖅ ᐊᑦᑕᕐᓇᕈᓐᓇᖅᑐᖅ. ᓱᒃᑲᓴᐅᔾᔪᐊᕐᓂᖅ (ᓄᓇᒃᑰᕈᑎᑦ 
ᐃᓚᐅᓪᓗᑎᒃ ᑎᓴᒪᓖᑦ ᖃᒧᑕᐅᔭᓪᓗ) ᐊᑦᑕᕐᓇᖅᑑᓚᐅᕐᒥᔪᖅ ᐱᓱᒃᑎᓄᑦ, 
“ᐊᖅᑯᑎᓄᑦ ᐊᒻᒪ ᐃᒻᒪᖄ ᐊᖅᑯᑎᒃᑯᑦ ᐃᑯᒪᓄᑦ ᐃᓄᐃᑦ ᓱᒃᑲᐃᓐᓂᖅᓴᐅᖁᓪᓗᒋᑦ.”

ᑲᑎᒪᖃᑕᐅᔪᑦ ᐃᓱᒫᓘᑎᖃᓚᐅᖅᐳᑦ ᐃᓄᖕᓄᑦ ᓄᒃᑕᐅᑎᑕᖃᙱᓪᓗᓂ ᐊᒥᓱᑦ 
ᓄᓇᓕᖕᒥᐅᑦ ᐱᓱᒋᐊᖃᖃᑦᑕᓚᐅᕐᓂᖏᓐᓂᒃ. ᑭᐅᔪᑦ ᓇᓗᓇᐃᓚᐅᖅᑐᑦ 
ᐱᓱᖃᑦᑕᖕᓂᖅ ᓂᒡᓚᓱᒃᑐᒥᑦ ᑖᖅᑐᒥᑦ ᐊᖅᑯᑎᓂᑦ ᐱᓱᒡᕕᖃᙱᓪᓗᓂ 
ᐊᑦᑕᖕᓇᕈᑕᐅᖕᒪᑦ. ᖃᔅᓯᐊᕐᔪᐃᑦ ᑭᐅᔪᑦ ᐅᖃᓚᐅᕐᒥᔪᑦ ᐊᑦᑕᕐᓇᕐᓂᖏᓐᓂᒃ 
ᐱᓱᕋᔭᖕᓂᖅ ᓂᕐᔪᑎᑦ ᓄᓇᓕᖕᓃᑐᐃᓐᓇᕆᐊᖃᖅᑎᓪᓗᒋᑦ. ᐊᑐᓕᖁᔭᐅᓚᐅᖅᑐᑦ 
ᐃᓚᐅᔪᓂᑦ ᐃᓚᖃᓚᐅᖅᐳᑦ ᐃᒃᓯᕙᐅᑕᖃᕐᓂᖅᓴᐅᓗᑎᒃ ᐊᒻᒪ ᓯᓚᓐᓂᐊᕐᕖᑦ 
ᐊᖅᑯᑎᐅᑉ ᓴᓂᐊᓂ ᐊᒻᒪ ᐱᓱᒡᕕᖕᓂ, ᐃᓕᐅᖅᑲᖅᑕᐅᓗᑎᒃ ᐱᓱᒡᕖᑦ ᐊᒻᒪ 
ᐊᖅᑯᑎᑦ ᖃᐅᒻᒪᖅᑯᑎᖏᑦ, ᐊᒻᒪ ᐊᐳᑕᐃᔭᐃᒐᔪᒡᓗᑎᒃ, ᓯᐅᕋᐃᔭᕐᓗᑎᒃ, ᐊᒻᒪ 
ᑕᕆᐅᓕᖅᓯᕙᒡᓗᑎᒃ.

 ᓯᓚᒥ ᑭᐱᙳᐃᔭᕐᓂᖅ
ᐊᒥᓱᑦ ᑭᐅᔪᑦ ᐅᖃᐅᓯᖃᓚᐅᖅᑐᑦ ᐊᓃᕈᓐᓇᓂᖅᓴᐅᒍᒪᓪᓗᑎ ᓯᓚᒥ 
ᐱᙳᐊᕐᕕᐅᔪᓂᑦ ᐊᒻᒪ ᓄᓇᒥ. ᑎᒥᒃᑯᑦ ᐃᓱᒪᒃᑯᓪᓗ ᖃᓄᐃᙱᑦᑎᐊᕐᓂᖅ 
ᐊᒃᑐᐊᓂᖃᕐᓂᕐᓗ ᐃᓕᖅᑯᓯᑐᖃᕐᓄᑦ ᖃᐅᔨᒪᓂᕐᓄᑦ ᐅᖃᐅᓯᐅᓚᐅᖅᐳᖅ 

ᐱᔾᔪᑕᐅᓪᓗᓂ ᖃᓄᐃᒻᒪᑦ ᓄᓇᕗᒻᒥᐅᑦ ᐱᕕᒃᓴᖃᒃᑲᓐᓂᕈᒪᓚᐅᕐᒪᖔᑕ ᓄᓇᒥ 
ᖃᓄᐃᙱᑦᑎᐊᕐᓂᕐᒥᒡᓗ ᑕᐃᒪᐃᔾᔪᑎᖃᖅᓱᑎᒃ ᐊᑕᓂᕆᔭᐅᔪᒥᒃ ᓄᓇᒧᑦ 
ᐅᖃᐅᓯᐅᒐᔪᓚᐅᖅᐳᖅ.

“ᑎᒥᒥᒍᑦ ᐊᔪᕈᑎᓖᑦ ᐃᓄᐃᑦ ᓄᓇᒧᙵᐅᔭᕆᐊᖃᓲᑦ ᐃᓱᒪᕗᑦ ᐆᒻᒪᑎᕗᓪᓗ 
ᓴᐃᓕᔾᔫᒥᖁᓪᓗᒋᑦ ᐊᒻᒪ ᐃᒡᓗᒦᓕᖅᓱᑕ ᓲᕐᓗ ᐊᓄᓪᓚᒃᓰᕕᖕᒦᓪᓗᑕ.”

ᑭᓯᐊᓂᓕ, ᐊᕝᕕᐊᕈᑎᐅᔪᑦ ᓄᓇᒧᑦ ᐊᐅᓪᓚᕋᓱᐊᕐᓗᓂ ᐃᓚᖃᓚᐅᖅᑐᖅ 
ᐃᖏᕐᕋᔾᔪᑎᖃᑦᑎᐊᖏᓐᓂᖅ, ᐊᓐᓄᕌᖃᑦᑎᐊᖏᓐᓂᖅ, ᐊᒻᒪᓗ ᐅᖅᓱᐊᓗᒃ 
ᐊᑭᑐᓗᐊᕐᓂᖓᓄᑦ. ᑕᒪᓐᓇ ᐱᓗᐊᒃᑲᓐᓂᖅᐳᖅ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, 
ᐊᒃᓱᕉᑎᖃᒃᑲᓐᓂᖅᑐᓄᑦ ᐊᑐᐃᓐᓇᐅᔪᖃᙱᓐᓂᖓᓄᑦ ᓴᓇᔭᐅᓯᒪᔪᓂᒃ. 
ᐱᑕᖃᙱᓐᓂᖓ ᓈᒻᒪᒃᑐᓂᒃ ᓇᑉᐸᖅᑎᖅᑕᐅᓯᒪᔪᓂᒃ ᑐᔪᕐᒥᕝᕕᖕᓂᒡᓗ 
ᐊᔪᕐᓇᕐᓂᖅᓴᐅᕙᒃᐳᖅ ᓇᒧᙵᐅᔭᕆᐊᒃᓴᖅ ᑕᒪᒃᑯᐊ ᐊᔭᖅᑭᑦᑕᕈᑕᐅᕙᒃᑐᑦ 
ᐃᓚᐅᕙᒡᓗᑎᒡᓗ ᐃᓕᖅᑯᓯᑐᖃᒃᑯᑦ ᓄᓇᒥᒃ−ᑐᙵᕕᓕᖕᒥᒃ ᐱᓕᕆᐊᖑᕙᒃᑐᓂᒃ.

“ᐱᐅᓇᔭᖅᑐᖅ ᑕᐃᒪᐃᒍᓐᓇᕈᒪ. ᑕᐃᒪᐃᒍᓐᓇᖏᑦᑐᖓ ᐅᐱᓐᓇᕋᓂ 
ᖃᒧᑕᐅᔭᖃᖏᓐᓇᒪ ᐅᕝᕙᓘᓐᓃᑦ ᖃᒧᑕᐅᔭᖃᕐᓇᖓ, ᐅᒥᐊᖃᕐᓇᖓ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᖑᓇᓱᒋᐊᕆᐊᖃᕈᕕᑦ. ᐊᔪᕐᓇᕈᔪᒃᑐᓂᓗ 
ᐊᐱᕆᔭᕆᐊᒃᓴᖅ ᐃᓄᖕᓂᒃ ᐊᖑᓇᓱᒋᐊᖁᔨᓗᓂ.”

ᒫᓐᓇᐅᔪᖅ ᓄᓇᒥᑦ-ᑐᙵᕕᖃᕐᓂᕐᒧᑦ ᐱᓕᕆᐊᑦ ᐅᐱᒋᔭᐅᓚᐅᖅᑐᑦ, ᑭᓯᐊᓂ 
ᑭᐅᔪᑦ ᐱᔪᒪᓚᐅᖅᑐᑦ ᐊᖏᓪᓕᒋᐊᖅᓯᒪᔪᒥᑦ ᑐᕌᒐᕐᒥᑦ, ᐃᓚᒋᔭᐅᑦᓱᑎᒃ ᐱᓕᕆᐊᑦ 
ᐅᑭᐅᒃᑯᑦ, ᐱᓕᕆᐊᑦ ᐃᓄᓐᓄᑦ ᐊᕐᕌᒍᓖᑦ 18 ᑐᖔᓂᑦ, ᐱᓕᕆᐊᓂᓪᓗ 
ᐊᕐᓇᓄᑦ. ᐊᒥᓱᑦ ᑭᐅᔪᑦ ᓯᓚᒥᑦ ᐱᙳᐊᕈᒪᓚᐅᖅᑐᑦ ᑲᑎᖁᓪᓗᒋᑦ ᐃᓐᓇᐃᑦ 
ᒪᒃᑯᒃᑐᓪᓗ. ᑭᓯᐊᓂ, ᑎᒥᒃᑯᑦ ᐊᔪᕈᑎᓖᑦ ᑐᓗᖅᑕᕈᑕᐅᓚᐅᖅᐳᑦ ᑭᐱᙳᐃᔭᕐᓂᕐᒧᑦ, 
ᑭᐅᔪᓪᓗ ᑐᔪᕐᒥᔪᒪᓚᐅᖅᐳᑦ. ᐱᕕᖃᕐᓂᖅᓴᐅᓕᕐᓗᑎᒃ ᓯᓚᒥ ᐱᙳᐊᕐᓂᕐᒥᒃ 
ᓄᓇᓕᖕᓂ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᖅᑎᑦᑎᓂᒃᑯᑦ ᐊᒻᒪ ᐊᐅᓪᓛᖅᓯᒪᓗᑎᒃ 
ᐊᔪᖅᑕᐅᙱᑦᑐᓂᒃ ᐅᖃᐅᓯᐅᓚᐅᖅᐳᖅ, ᐃᓱᒪᒋᔭᐅᓪᓗᓂ ᑖᒃᑯᐊ 
“ᐊᑐᕈᓐᓇᖅᑕᖏᓐᓂᒃ ᓄᓇᒧᑦ ᐊᐅᓪᓛᕈᓐᓇᕐᓗᑎᒃ.”

ᐃᓚᒋᔭᐅᓪᓗᓂ ᓄᓇᒦᑦᑐᓂᒃ ᐱᓕᕆᐊᓂᒃ, ᑭᐅᔪᑦ ᐱᕕᖃᒃᑲᓐᓂᕈᒪᓚᐅᖅᐳᑦ 
ᐃᓚᐅᖃᑦᑕᕈᒪᓪᓗᑎᒃ ᐊᔾᔨᒌᒃᑎᑦᑎᓗᑎᒃ ᓯᓚᒥ ᐱᙳᐊᕐᓂᕐᒥᒃ, ᓲᕐᓗ 
ᓯᐊᕐᕆᔮᕐᕖᑦ, ᐹᔅᑭᑦᐹᕐᕖᑦ, ᐊᒻᒪ ᓯᓚᒥ ᐱᙳᐊᕐᕖᑦ. ᐱᙳᐊᕐᕕᐅᕙᒌᖅᑐᑦ 
ᐊᑐᐃᓐᓇᐅᑎᑕᐅᔪᓐᓇᖅᑐᑦ ᐃᓚᓯᓂᒃᑯᑦ ᖁᐊᖅᑕᖅᑐᓕᖅᓯᒪᔪᓂᒃ ᐊᖅᑯᑎᓂᒃ, 
ᑎᒍᒻᒥᕖᑦ, ᐊᒻᒪ ᐊᔭᐅᕐᕖᑦ. ᓯᓚᒥ ᐃᓂᒃᓴᐃᑦ ᐃᓚᖏᓐᓂ ᕼᐋᒻᒪᓚᐅᔪᓂ 
ᓴᓇᔭᐅᔭᕆᐊᖃᕐᒪᑕ, ᐱᑕᖃᑦᑎᐊᙱᓐᓂᖓᓄᑦ ᓄᑖᙳᕆᐊᖅᓯᒪᔪᓂᒃ 
ᐊᐅᓚᔪᓐᓇᐅᑎᓂᒃ ᖁᕐᕕᖕᒥᙶᖅᑐᓂᒃ ᑯᑐᒃᑎᑦᑎᖃᑦᑕᕐᒪᑦ, ᐊᒃᑕᑰᓯᕝᕕᖕᓂᒃ, ᐊᒻᒪ 
ᕿᒻᒥᓂᒃ ᒥᕐᖑᐃᖅᓯᕐᕕᖕᓂ ᐊᒻᒪ ᓯᓚᒥ ᐱᙳᐊᕐᕕᖕᓂ.

“ᑎᒥᒥᒍᑦ ᐊᔪᕈᑎᓖᑦ ᐃᓄᐃᑦ ᓄᓇᒧᙵᐅᔭᕆᐊᖃᓲᑦ ᐃᓱᒪᕗᑦ 
ᐆᒻᒪᑎᕗᓪᓗ ᓴᐃᓕᔾᔫᒥᖁᓪᓗᒋᑦ ᐊᒻᒪ ᐃᒡᓗᒦᓕᖅᓱᑕ ᓲᕐᓗ 
ᐊᓄᓪᓚᒃᓰᕕᖕᒦᓪᓗᑕ.”

 ᑐᐊᕕᕐᓇᖅᑐᓄᑦ ᐊᓂᕝᕖᑦ ᐊᒻᒪ ᐊᑦᑕᕐᓇᖅᑕᐃᓕᒪᔾᔪᑎᑦ
ᐊᐱᖅᓱᕐᓃᑦ ᑲᑎᕐᒪᔪᓪᓗ ᐅᖃᖃᑎᖃᕐᓃᑦ ᓄᓇᕗᒻᒥᐅᓂᒃ ᓇᓗᓇᐃᖅᓯᕗᑦ 
ᐊᒥᓱᑦ ᐃᓅᕗᑦ ᖁᐊᖅᓵᕐᓇᖅᑐᒦᓪᓚᕆᖕᓂᕐᒧᑦ ᖃᓄᐃᓕᖓᓂᕆᔭᐅᔪᓄᑦ 
ᐱᑕᖃᑦᑎᐊᙱᓐᓂᖓᓄᑦ ᑐᐊᕕᕐᓇᖅᑐᖅᑕᖃᕐᓂᖓᓄᑦ. ᑭᐅᔪᑦ ᑎᑎᕋᓚᐅᖅᑐᑦ 
ᐊᑦᑕᕐᓇᖅᑐᓂᑦ ᐊᔭᐅᕈᑎᓄᑦ ᐊᔭᐅᕐᕕᒃ, ᒪᔪᕋᐅᑎᑦ, ᐹᖏᑦ ᑐᐊᑦᑐᑯᓘᓪᓗᑎᒃ 
ᐊᓇᕐᕕᖃᖅᓱᑎᒡᓗ ᐊᑐᒐᒃᓴᖃᕋᑎᒃ. ᐊᒥᓱᑦ ᑭᐅᔪᑦ ᐅᖃᓚᐅᖅᑐᑦ 
ᐊᓂᔪᓐᓇᐃᓕᖃᑦᑕᕐᓂᕋᖅᑐᑎ ᐊᖏᕋᖏᓐᓂᑦ ᑐᐊᕕᕐᓇᖅᑐᖃᓕᕐᓂᖅᑲᑦ, 
ᐊᑦᑕᓇᕈᑎᒃᑲᓐᓂᐅᓪᓗᑎ ᐃᓄᓐᓄᑦ ᐊᔭᐅᕈᑎᒃᑰᖅᑐᓄᑦ. ᐃᓱᒫᓘᑎᖃᖅᑐᑦ 
ᐊᖏᕐᕋᖅᓯᒪᖏᓐᓂᕐᒥᑦ ᓇᒃᓴᖃᑦᑕᕆᐊᒃᓴᖅ ᓇᒡᓕᒋᔭᓂᑦ ᑐᐊᕕᕐᓇᖅᑐᓂᑦ 
ᐅᖃᐅᓯᐅᓚᐅᕐᒥᔪᑦ. ᐊᑕᐅᓯᕐᒥ ᐊᓄᕋᙳᐊᒥ, ᑭᐅᔨᐅᔪᖅ ᐊᐅᓚᒍᓐᓇᓂᕐᒧᑦ 
ᐊᐳᖅᑕᕈᑎᖃᓚᐅᖅᑐᖅ ᐃᓄᑑᓪᓗᓂ ᒥᑭᔪᓂᑦ ᓱᕈᓯᕐᓂᑦ ᐃᓪᓗᖓ ᐃᑭᒻᒪᑦ. ᑭᓯᐊᓂ 
ᓴᓂᓪᓕᖏᑦ ᐃᑲᔪᖅᑕᐅᓪᓗᑎᒃ ᐊᓂᒍᓐᓇᓚᐅᕐᒪᑕ ᐊᖏᕐᕋᒥᓂᒃ.

ᐃᓪᓗᔅᓴᖃᙱᓗᐊᕐᓂᖅ ᓄᓇᕗᒻᒥᐅᓄᑦ ᐃᓪᓗᖃᕈᑕᐅᖃᑦᑕᖅᑐᖅ 
ᑐᐊᕕᕐᓇᖅᑐᖃᖅᑎᓐᓇᒍ. ᐊᑕᐅᓯᖅ ᐃᓚᐅᖃᑕᐅᔪᖅ ᐅᖃᖅᓱᓂ, “ᓯᕗᓪᓕᖅ 
ᓅᑕᐅᓚᐅᖅᑐᖅ ᐊᑕᐅᓯᕐᒥᒃ ᐹᖃᓕᖅᓱᑕ... ᐅᖃᐃᓐᓇᖃᑦᑕᓚᐅᖅᑐᒍᑦ, ᐃᒡᓗ 
ᐃᑭᑉᐸᓪᓕᐊᓕᖅᐸᑦ?”

ᐃᑭᑦᑐᖃᓕᕐᓂᖅᐸᑦ ᖁᖁᐊᕈᑎᑦ ᐃᑭᑦᑕᖅᑐᓂᒃ ᐊᒻᒪ ᖃᐅᒻᒪᒃᑕᖅᑐᓂᒃ, 
ᓂᓪᓕᐊᙱᖔᖅᓱᑎᒃ, ᐃᓄᖕᓄᑦ ᑐᓵᑦᑎᐊᙱᑦᑐᓄᑦ ᐊᑐᖅᑕᐅᖁᔭᐅᓚᐅᖅᐳᑦ.

“ᑕᑯᓚᐅᖅᑕᒃᑲ ᑖᒃᑯᐊ ᖃᐅᓯᔾᔭᐃᒃᑯᑎᑦ ᐃᑲᔪᓲᑦ ᐃᓄᖕᓂᒃ 
ᐃᑭᑦᑐᖃᓕᕌᖓᑦ. ᐃᒪᐃᑎᑦᑎᓂᐅᖕᒪᑦ ᑭᑭᑦᑎᔪᖃᖅᑰᔨᙱᓪᓗᓂ ᑭᒃᑯᓕᒫᓪᓗ 
ᑐᙵᓱᒃᑎᑕᐅᓗᑎᒃ, ᖃᐅᔨᒪᕕᑦ? ᑕᐃᒪᓕ ᐃᒪᐃᖁᔨᒐᓗᐊᖅᐳᖓ 
ᖃᓄᐃᓕᐅᕈᓐᓇᕐᒪᖔᑦᑕ ᐊᑐᐃᓐᓇᖃᑦᑎᐊᕐᓂᕐᓴᐅᓗᑕ, ᓲᕐᓗ 
ᖃᐅᓯᔾᔭᐃᒃᑯᑎᑎᑐᑦ.”

ᑐᓵᑦᑎᐊᕈᓐᓃᖅᑐᑦ ᐅᑭᐅᖅᑕᖅᑐᒥv, ᐱᒻᒪᕆᐅᕗᖅ ᐊᑦᑕᕐᓇᖅᑐᒦᑦᑕᐃᓕᓂᖅ 
ᑐᓵᑦᑎᐊᙱᔾᔪᑕᐅᔪᓐᓇᕐᓗᓂ ᐊᒻᒪ ᑐᓵᑦᑎᐊᕐᓇᙱᑎᓪᓗᒍ.

﻿ᑐᓵᓂᖅ
ᐊᒥᓱᑦ ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᑐᓵᑦᑎᐊᖏᓐᓂᕐᒥᑦ ᐃᓄᓐᓄᑦ ᓲᕐᓗ 
ᐃᖅᑲᓇᐃᔭᕐᕖᑦ, ᑐᔅᓯᐊᕐᕖᑦ, ᐊᒻᒪ ᐱᙳᐊᕐᕖᑦ. ᓂᐱᖅᑯᖅᑐᔪᑦ ᐊᓯᖏᓪᓗ 
ᓂᐱᖃᙱᓪᓗᑎᒃ ᐅᖃᓪᓚᒃᑐᑦ ᓇᓗᓇᐃᖅᑕᐅᓚᐅᖅᐳᑦ ᑐᓗᖅᑕᕈᑕᐅᓂᖏᓐᓂᒃ 
ᑐᑭᓯᒋᐊᒃᓴᖅ ᐅᖃᒪᔭᒍᑕᐅᔪᓂᒃ ᐃᓚᐅᕙᒃᑐᑎᒡᓗ ᓄᓇᓕᖕᓂ ᐱᓕᕆᐊᖑᔪᓂᒃ. 
ᖃᔅᓯᑲᓪᓚᑦ ᑭᐅᔪᑦ ᐅᖃᓚᐅᖅᐳᑦ ᓂᐅᕕᕐᓂᕋᖅᓱᑎᒃ ᓂᐱᖃᐅᑎᓂᒃ 

ᐃᑲᔫᑕᐅᓇᓱᒃᑐᑎᒃ ᐃᓄᖕᓄᑦ ᑲᑎᒪᑎᑦᑎᔪᓄᑦ. ᖃᔅᓯᐊᕐᔪᐃᑦ ᐃᓚᐅᔪᑦ ᐊᑐᓚᐅᖅᐳᑦ 
ᑐᓵᔾᔪᑎᓂᒃ, ᓯᐅᑎᓕᕆᔨᓂᒃ ᐊᑐᕋᓗᐊᖅᓱᑎᒃ ᓈᒻᒪᒃᑐᓂᒡᓗ ᓈᒻᒪᑦᑎᐊᖅᑐᓂᒃ 
ᐃᑲᔪᕈᑎᓂᒃ ᐊᒃᓱᕈᕐᓇᓚᐅᖅᐳᖅ ᐊᒥᓱᓄᑦ.

“ᑕᐃᒪᓕ, ᒪᕐᕉᖕᓂᒃ ᑐᓵᔾᔪᑎᓂᒃ ᐊᓯᐅᔨᔪᖓ, ᖃᐅᔨᒪᙱᓪᓗᖓ ᖃᓄᖅ... 
ᐄ, ᐱᖃᖃᑦᑕᓚᐅᖅᓯᒪᒐᓗᐊᖅᑐᖓ, ᑭᓯᐊᓂ ᖃᓄᐅᓗᐊᖏᑦᑐᖅ... ᑭᓯᐊᓂ 
ᐃᓛᓐᓂᒃᑯᑦ ᑲᑎᒪᕕᔾᔪᐊᖅᑎᑦᑎᓕᕋᐃᒐᒪ ᐅᕝᕙᓘᓐᓃᑦ ᑐᔅᓯᐊᕐᕕᒻᒨᕋᐃᒐᒪ 
ᐅᕝᕙᓘᓐᓃᑦ ᖃᓄᑐᐃᓐᓇᖅ. ᓇᒻᒥᓂᖅ ᓂᐅᕕᓚᐅᕋᒪ ᓂᐅᕕᕐᕕᒻᒥᒃ,... 
ᐃᑲᔫᑎᖃᖅᓱᓂᓗ.”

ᐊᑕᐅᓯᖅ ᑭᐅᔪᖅ ᓇᓗᓇᐃᓚᐅᖅᑐᖅ ᐊᐅᓪᓚᖅᓱᓂ ᓄᓇᓕᐅᑉ ᓯᓚᑖᓄᑦ 
ᓈᒻᒪᒐᓱᒋᔭᐅᓗᓂ ᑐᓵᔾᔪᑎᒧᑦ. ᑐᓵᔾᔪᑎ ᐊᐅᓪᓚᖅᑎᑕᐅᒻᒪᑦ ᓄᓇᖓᓄᑦ, ᑕᐃᓐᓇ 
ᑕᒻᒪᖅᑐᓂ ᓯᐅᑎᖓᓅᓚᐅᖅᑐᖅ. ᑲᒪᒋᔪᒪᙱᓪᓗᒍ ᐃᓇᖏᖅᑕᐅᔪᓐᓇᙱᓪᓗᓂ, 
ᑲᔪᓯᔪᒪᓕᓚᐅᖅᑐᖅ ᑐᓵᔾᔪᑎᖃᙱᓪᓗᓂ.

ᐃᑉᐱᓐᓂᐊᓂᒃᑯᑦ−ᐅᔾᔨᕈᓱᓐᓂᕐᒥᑦ ᐊᕙᑎᖃᕆᐊᓕᒃ ᐃᓂᖃᖅᑎᑦᓯᓂᕐᒥᑦ 
ᓄᓇᕗᒻᒥᐅᓂᑦ ᐃᖅᑲᓇᐃᔭᕐᕕᒻᒥᑦ ᓴᐃᓕᓂᕐᒧᓪᓗ. ᐊᑕᐅᓯᖅ 
ᑭᐅᔪᖅ ᑐᓵᑦᑎᐊᖏᑦᑐᖅ ᓇᓗᓇᐃᖅᓯᓚᐅᖅᑐᖅ ᐃᖅᑲᓇᐃᔭᖅᑏᑦ 
ᑲᑎᒪᓂᕆᖃᑦᑕᖅᑕᖏᓐᓂᑦ ᐃᖅᑲᓇᐃᔭᕐᕕᖏᓐᓂᑦ ᓂᐱᖃᐅᑎᖃᕐᕕᒻᒥᑦ. 
ᐅᖃᓚᐅᖅᐳᑦ ᑐᓵᔪᓐᓇᑦᑎᐊᙱᓐᓂᕋᖅᓱᑎᒃ ᑐᓴᖅᑕᐅᔭᕆᐊᓕᖕᓂᒃ 
ᑐᓴᖅᑕᐅᔭᕆᐊᓕᖕᓂᒃ ᑭᓯᐊᓂ ᑲᙳᓱᓚᐅᖅᐳᑦ ᑐᓴᖅᑕᐅᔪᓐᓇᙱᓐᓂᖏᓐᓂᒃ. 
ᐅᔾᔨᕈᓱᓕᖅᑎᑉᐹᓪᓕᕐᓗᒍ ᐃᖅᑲᓇᐃᔭᕐᕕᐅᔪᑦ ᐊᕙᑎᖏᑦ ᐊᒻᒪᓗ ᐱᔪᓐᓇᕐᓃᑦ 
ᑭᒡᒐᖅᑐᐃᓗᑎᒃ ᐃᖅᑲᓇᐃᔭᖅᑎᑦᑎᔨᓂᒃ ᐱᔭᕆᐊᖃᕐᒪᑦ.

﻿ᓇᓗᓇᐃᒃᑯᑕᑦ ᐊᒻᒪ ᓇᓗᓇᐃᖅᓯᓂᖅ
ᐊᒥᓱᑦ ᓄᓇᕗᒻᒥᐅᑦ ᐃᓱᒫᓘᑎᒥᓂᒃ ᑐᓴᖅᑎᑦᑎᓚᐅᖅᐳᑦ ᓇᒧᙵᐅᕙᓪᓕᐊᓂᕐᒥᒃ 
ᐊᒻᒪ ᓄᓇᒥᓂᒃ ᓇᓗᓇᐃᖅᓯᓂᕐᒥᒃ ᐊᒻᒪ ᐊᓯᖏᓐᓄᑦ ᓄᓇᓕᖕᓄᑦ 
ᐳᓛᕆᐊᖃᑦᑕᖁᔨᓪᓗᑎᒃ ᐋᓐᓂᐊᕐᕕᓕᐊᕐᓗᑎᒃ ᐅᕝᕙᓘᓐᓃᑦ ᓴᐃᓕᓗᑎᒃ. 
ᓄᖅᑲᕐᓂᕐᒧᑦ ᓇᓗᓇᐃᒃᑯᑕᑦ, ᖃᐅᒻᒪᖅᑯᑎᑦ ᐊᖅᑯᑎᓄᑦ, ᐊᒻᒪ ᐃᖏᕐᕋᔪᓄᑦ ᐃᑯᒪᑦ 
ᐱᖁᔭᐅᔪᑦ.

ᑭᐅᔪᑦ ᐅᖃᓚᐅᖅᑐᑦ ᐱᔪᒪᓪᓗᑎ ᖃᐅᒪᔪᓂᑦ ᑎᑎᕋᖅᓯᒪᔪᓂᑦ, ᐊᑐᖃᑦᑕᖅᑐᑦ 
ᐊᖏᔪᓂᑦ ᑎᑎᖅᑲᓂᑦ ᐊᒻᒪ ᐱᖃᓯᐅᔾᔨᓪᓗᑎ ᐃᓄᒃᑐᑦ ᐊᒻᒪ ᑕᐅᑐᓐᖏᑦᑐᓄᑦ 
ᖃᐅᔨᓴᐅᑏᑦ. ᑕᒻᒪᖅᓯᒪᓪᓗᑎᒃ ᑐᑭᓕᐅᖅᑕᐅᓯᒪᔪᑦ ᓇᓗᓇᐃᒃᑯᑕᑦ 
ᑐᓗᖅᑕᕈᑕᐅᒃᑲᓐᓂᓚᐅᖅᐳᑦ ᐃᓄᒃᑐᑦ ᐅᖃᓪᓚᓲᓄᑦ. ᐊᒻᒪ ᓱᓕ, ᑕᖅᓴᑦᑎᐊᕙᐃᑦ 
ᒪᔪᕋᐅᑎᒃᑯᑦ ᐊᖅᑯᑎᒃᑯᑦ ᐅᖃᐅᓯᐅᓚᐅᕐᒥᔪᑦ. ᐊᓯᐊᑦᑕᐅᖅ ᐊᑐᓕᖁᔭᐅᓚᐅᖅᑐᖅ 
ᑐᑭᓯᓇᑦᓯᐊᖅᑐᓂᒃ ᐊᖅᑯᑎᓂᒃ ᓄᓇᓕᓐᓂ ᐃᓂᖃᑦᓯᐊᖅᑐᓂᒃ 
ᑕᐅᑐᑦᓯᐊᖏᑦᑐᓄᑦ ᐃᓄᓐᓄᑦ ᐊᒻᒪᓗ ᑕᐃᒃᑯᓄᖓ ᐊᑐᖃᑦᑕᖅᑐᓄᑦ 
ᐊᐅᓚᒍᓐᓇᖏᑦᑐᓂᒃ. ᐱᑕᖃᑦᑎᐊᙱᓐᓂᖓ ᐊᑐᖅᑕᐅᔪᓐᓇᖅᑐᓂᒃ ᓄᓇᓯᐅᑎᓄᑦ 
ᓄᖅᑲᖓᕝᕕᐅᔪᓐᓇᖅᑐᓂᒃ ᓇᓗᓇᐃᒃᑯᑕᕐᓂᒃ ᐅᖃᐅᓯᐅᓚᐅᕆᕗᖅ. ᑕᐅᑐᓐᖏᑦᑐᓄᑦ 
ᑕᐅᑐᓐᖏᑦᑐᓄᑦ ᓂᐱᓄᓪᓗ ᑐᓴᖅᑎᑦᓯᓂᖅ ᑕᐃᒃᑯᓄᖓ ᑕᐅᑐᑦᓯᐊᖏᑦᑐᓄᑦ 
ᐊᑐᓕᖁᔨᓯᒪᔪᑦ. ᑭᐅᔪᑦ ᓇᓗᓇᐃᓚᐅᖅᑐᑦ ᐃᓯᕐᕕᖕᓂ, ᐊᔭᐅᕈᑎᓄᑦ ᐊᔭᐅᕈᑎᓄᑦ, 

ᐊᒻᒪ ᐊᓇᕐᕕᖕᓄᑦ.

“ᐱᐅᓂᖅᓴᓂᒃ ᓇᓗᓇᐃᒃᑯᑕᖃᕆᐊᖃᖅᑐᒍᑦ ᓲᖃᐃᒻᒪ 
ᓇᓗᓇᐃᒃᑯᑕᖃᙱᓐᓇᑦᑕᓘᓐᓃᑦ ᐊᖅᑯᑎᓂᒃ ᐃᒡᓗᕐᔪᐊᓂᒡᓘᓐᓃᑦ. ᐊᓪᓛᑦ 
ᐱᔭᕆᐊᑐᒋᓪᓚᕆᑦᑕᕋ. ᑕᒪᓐᓇ ᐃᑲᔪᕐᓂᖃᒻᒪᕆᒐᔭᖅᑐᖅ ᐃᓚᖏᓐᓄᑦ 
ᐃᓄᓐᓄᑦ.”

ᐊᑕᐅᓯᖅ ᑭᐅᔪᖅ ᓇᓗᓇᐃᖅᓯᖁᔨᓚᐅᖅᑐᖅ ᓇᑭᑦ ᐊᔪᕈᑎᖃᕐᓂᕐᒧᑦ 
ᐱᔨᑦᑎᕋᖅᑕᐅᔪᓐᓇᕐᒪᖔᑦ. ᑕᒪᓐᓇ ᐋᖅᑭᑦᑕᐅᔪᓐᓇᖅᐳᖅ ᓄᓇᓕᓕᒫᓄᑦ ᓄᓇᕗᒻᒥ 
ᐊᒻᒪ ᓄᓇᓕᓐᓂᑦ ᖃᓪᓗᓈᑦ ᓄᓇᖓᓐᓂ ᓄᓇᕗᒻᒥᐅᑦ ᐋᓐᓂᐊᕕᓕᐊᖅᑐᑎᒃ.

 ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᓐᓇᕆᔭᖏᑦ ᐊᒻᒪᓗ 
ᓴᓇᔭᐅᕙᓪᓕᐊᔪᖅ ᐊᕙᑎᖓ
ᑕᒪᒃᑯᐊ ᐱᔾᔪᑎᐅᔪᑦ ᐊᕙᑎᒋᔭᐅᔫᑉ ᒥᒃᓵᓄᑦ ᓄᓇᕗᒻᒥ ᐊᒃᑐᐊᓂᖃᕐᒪᑕ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᓐᖓᕕᖏᓐᓄᑦ, ᑕᒪᓐᓇ ᓄᓇᓕᖕᓂ ᐃᒃᐱᒍᓱᑦᑎᐊᕈᑕᐅᓪᓗᓂ, 
ᐃᒃᐱᒍᓱᑦᑎᐊᕈᑕᐅᓪᓗᓂᓗ ᐊᕙᑎᒧᑦ. ᑖᒃᑯᐊ ᐱᒻᒪᕆᐅᒋᔭᑦ ᐊᑐᐃᓐᓇᐅᑎᑦᑎᕗᑦ 
ᖃᐅᔨᒪᔾᔪᑎᓂᒃ ᐋᖅᑭᒃᓯᒪᔪᓂᒃ ᓴᖅᑭᑦᑎᔾᔪᑎᒃᓴᓂᒃ ᐅᔾᔨᕐᓇᖅᑐᓂᒃ 
ᐱᔭᐅᔪᓐᓇᖅᑐᓂᒃ ᐊᒻᒪ ᐊᐅᓚᔪᓐᓇᐅᑎᓄᑦ ᐊᒃᓱᕉᑕᐅᓲᓂᒃ ᓄᓇᕗᒥᐅᓄᑦ.

ᑐᙵᕕᐅᔪᖅ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ, 
ᑐᙵᕕᐅᔪᖅ ᐱᓕᕆᖃᑎᒌᒃᓗᓂ ᐊᑕᐅᓯᑦᑕᐃᓐᓇᕐᒧᑦ ᐱᔾᔪᑎᒧᑦ. ᑕᒪᓐᓇ 
ᐱᓕᕆᖃᑎᒌᑦᑎᐊᕐᓂᖅ ᐃᓄᐃᑦ ᐃᓕᖅᑯᓯᖓᓐᓂᑦ ᐊᑐᖅᑕᐅᔪᓐᓇᖅᐳᖅ 
ᐱᓕᕆᐊᖃᕐᓂᐊᕐᓗᓂ ᐊᑕᖐᔪᓂᒃ ᐃᓱᒪᒋᔭᒃᓴᓂᒃ ᓴᓇᔭᐅᕙᓪᓕᐊᔪᒥ 
ᐃᓂᒥ. ᐃᓚᐅᑎᑦᑎᓂᒃᑯᑦ ᓄᓇᓕᖕᒥᐅᓂᒃ, ᒐᕙᒪᒃᑯᑦ ᑎᒥᖁᑎᖏᓐᓂᒃ, ᐊᒻᒪ 
ᐃᓄᐃᑦ ᑯᐊᐳᕇᓴᖏᓐᓂᒃ ᓄᓇᓕᖕᓂ−ᐊᐅᓚᑕᐅᔪᓂᒃ ᐋᖅᑭᒋᐊᕈᑎᒃᓴᓂᒃ, 
ᐱᕕᒃᓴᖅᑕᖃᖅᐳᖅ ᓇᖕᒥᓂᖃᕐᓂᕐᒥᒃ ᐊᒻᒪ ᑭᒃᑯᓕᒫᓄᑦ ᑲᒪᒋᔭᒃᓴᓂᒃ. ᑖᓐᓇ 
ᐱᓕᕆᔾᔪᓯᖅ ᐃᖏᕐᕋᑦᑎᐊᕐᓂᖅᓴᐅᓕᕈᓐᓇᖅᐳᖅ ᐊᒻᒪ ᐃᓕᖅᑯᓯᕆᔭᐅᔪᒃᑯᑦ 
ᐊᒃᑐᐊᓂᓕᖕᓂᒃ ᐊᐅᓚᔪᓐᓇᐅᑎᓄᑦ ᐱᓕᕆᐊᓄᑦ ᐋᖅᑭᒃᑕᐅᔪᑦ ᐊᔾᔨᒋᔭᐅᙱᑦᑐᓄᑦ 
ᐱᔭᐅᔭᕆᐊᖃᖅᑐᓄᑦ ᓄᓇᕗᒻᒥ ᓄᓇᓕᖕᓂ. ᐊᔾᔨᐸᓗᐊᑦᑕᐅᖅ, ᐊᕙᑎᑦᑎᓐᓂᒃ 
ᑲᒪᑦᓯᐊᕐᓂᖅ ᐃᒃᐱᒍᓱᑦᑎᐊᖅᐳᖅ ᑲᒪᒋᔭᖃᑦᑎᐊᖅᓱᓂᓗ ᓄᓇᒥ, ᓂᕐᔪᑎᓂᒃ, 
ᐊᒻᒪ ᐊᕙᑎᑦᑎᓐᓂ, ᑕᓯᐅᖅᓯᔪᓐᓇᖅᓱᓂ ᐱᕙᓪᓕᐊᑎᑕᐅᑎᓪᓗᒍ ᓴᓇᔭᐅᔪᖅ 
ᐊᕙᑎᐅᔪᖅ ᒪᓕᑦᑎᐊᕐᓗᓂ ᐊᕙᑎᖏᓐᓂᒃ.  ᐃᓚᓕᐅᔾᔨᓂᖅ ᐊᕙᑎᒧᑦ 
ᑲᔪᓯᐊᖏᓐᓇᕈᓐᓇᖅᑐᓂᒃ ᐊᑐᖅᑕᐅᕙᒃᑐᓂᒃ ᐃᒡᓗᓕᐅᕐᓂᕐᒥ, ᓲᕐᓗ ᐊᑐᖅᑐᖃᕐᓗᓂ 
ᓄᓇᓕᖕᓂ ᐱᖁᑎᓂᒃ ᐆᒻᒪᖅᑯᑎᓂᒡᓗ ᐊᑐᓗᐊᙱᓐᓂᖅᓴᓂᒃ ᑕᐅᑦᑐᒃᓴᖏᓐᓂᒃ, 
ᒥᑭᒡᓕᒋᐊᖅᑎᑦᑎᑐᐃᓐᓇᙱᓚᖅ ᑮᓇᐅᔭᓕᐅᕋᓱᒃᐸᖕᓂᕐᒧᑦ ᐊᕙᑎᒧᓪᓗ 
ᐊᑭᖏᓐᓂᒃ, ᑭᓯᐊᓂᑦᑕᐅᖅ ᓇᓗᙱᑦᑎᐊᕈᑕᐅᕙᒃᑭᓪᓗᓂ ᓯᓚᒥ ᐃᓂᒋᔭᐅᕙᒃᑐᑦ 
ᐊᖅᑯᓯᓂᕆᔭᐅᕙᒃᑐᓪᓗ ᐊᑐᖅᑕᐅᔪᓐᓇᕋᓗᐊᕐᒪᖔᑕ ᖁᐊᖅᓵᕐᓇᙱᓪᓗᑎᒡᓗ 
ᑕᒪᐃᓐᓄᑦ ᓄᓇᓕᖕᒥᐅᓕᒫᓄᑦ, ᐃᓚᒋᔭᐅᓪᓗᑎᒃ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ.

ᐃᓅᖃᑎᒌᑦᓯᐊᕐᓂᖅ, ᑐᕌᒐᖃᕐᓂᕐᒥᑦ ᐃᑉᐱᒍᓱᑦᓯᐊᕐᓂᕐᒥᑦ ᐊᓯᒥᓐᓂᑦ 
ᐃᑉᐱᒍᓱᑦᓯᐊᕐᓂᕐᒥᓪᓗ ᐃᓄᓐᓂᑦ, ᐱᒻᒪᕆᐅᕗᖅ ᐅᖃᐅᓯᖃᕐᓂᕐᒥᑦ 

ᓴᓇᔭᐅᓯᒪᔪᓂᑦ ᐊᕙᑎᐅᑉ ᐊᑦᑐᖅᑕᐅᓂᖏᓐᓄᑦ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ. 
ᓇᓗᓇᐃᖅᓯᓂᕐᒥᑦ ᑭᒃᑯᑐᐃᓐᓇᕐᓄᑦ ᓇᒻᒥᓂᕆᔭᐅᔪᓄᓪᓗ ᐃᓂᖃᕐᓂᕐᒥᑦ 
ᑕᑯᑦᓴᐅᑎᑦᓯᓂᕐᒥᑦ ᐊᖏᖅᓯᒪᓂᖃᕐᓂᕐᒥᑦ ᐃᑉᐱᒍᓱᑦᓯᐊᕐᓂᕐᒥᑦ ᓇᒻᒥᓂᖃᕐᓂᕐᒥᓪᓗ 
ᐃᓘᓐᓇᖏᓐᓂᑦ ᓄᓇᓕᓐᓂᑦ ᐃᓚᒋᔭᐅᔪᓂᑦ. ᑕᑯᒃᓴᐅᔪᑦ ᓲᕐᓗ ᐊᔭᐅᕐᕖᑦ, 
ᐹᑦ ᐊᖏᓂᖅᓴᑦ, ᐊᒻᒪ ᐊᓇᕐᕖᑦ ᐃᓛᒃᑰᖅᓱᑎᒃ ᐃᓅᔾᔪᑕᐅᔪᓐᓇᖅᐳᑦ ᐊᒻᒪ 
ᐃᓄᑑᑎᑕᐅᙱᓐᓂᖅᓴᐅᓪᓗᑎᒃ, ᓴᖅᑭᔮᖅᑎᑦᑎᒃᑲᓐᓂᖅᓱᑎᒃ ᐃᓚᓕᐅᔾᔨᓯᒪᔪᓂᒃ 
ᐊᕙᑎᖏᓐᓂᒃ ᖃᓄᐃᙱᑦᑎᐊᖅᑎᑦᑎᔪᓂᒃ ᐊᒻᒪ ᐃᓚᐅᖃᑦᑕᖅᑐᓂᒃ ᐃᓄᓕᒫᓂᒃ. 
ᓱᓕᒃᑲᓐᓂᖅ, ᐱᔨᑦᓯᕐᓂᖅ ᐱᒻᒪᕆᐅᓂᖓ ᐱᔨᑦᑎᕋᕐᓂᖅ ᐊᑐᐃᓐᓇᐅᑎᑦᑎᓂᕐᓗ 
ᐃᓚᒌᓄᑦ ᓄᓇᓕᖕᓄᓪᓗ ᓇᓗᓇᐃᖅᓯᖕᒪᑦ ᐃᒡᓗᑖᕆᐊᖃᕐᓂᖏᓐᓂᒃ ᓈᒻᒪᒃᑐᓂᒡᓗ 
ᐃᒡᓗᖃᕆᐊᖃᕐᓂᖏᓐᓂᒃ. ᐃᓪᓗᓕᕆᓂᕐᒧᑦ ᐱᓕᕆᐊᑦ ᐃᓚᓕᐅᔾᔨᔪᑦ 
ᐱᔪᓐᓇᕐᓂᕐᒧᑦ ᐅᔾᔨᕐᓇᕐᓂᐅᔪᑦ ᑎᑭᐅᑎᑐᐃᓐᓇᖏᑦᑐᑦ ᑭᙴᒪᒋᔭᐅᔪᓄᑦ 
ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ ᑭᓯᐊᓂ ᐃᑲᔪᖅᑐᕐᒥᔪᖅ ᐊᖏᓂᖅᓴᒥᑦ 
ᓄᓇᓕᓐᓂᑦ ᖃᓄᐃᖏᑦᓯᐊᕐᓂᕐᒧᑦ. ᐃᓚᓕᐅᔾᔨᓂᒃᑯᑦ ᐊᑐᐃᓐᓇᐅᔪᓂᒃ 
ᐋᖅᑭᒃᓯᒪᓂᒃᓴᒧᑦ ᑐᙵᕕᖕᓂᒃ, ᓄᓇᓖᑦ ᐊᔪᙱᑎᑦᑎᔪᓐᓇᖅᐳᑦ ᐃᓚᒋᔭᐅᔪᓂᒃ 
ᐃᑲᔪᖃᑕᐅᔪᓐᓇᕐᓗᑎᒃ ᐃᓚᒌᓄᑦ ᐊᒻᒪ ᓄᓇᓕᖕᓂ ᐃᓅᓯᕆᔭᐅᔪᒧᑦ, 
ᑕᑯᒃᓴᐅᑎᑦᑎᓗᑎᒃ ᐃᓄᐃᑦ ᐃᓕᖅᑯᓯᖓᓐᓂᒃ, ᑕᒪᕐᒥᒃ ᑲᒪᒋᔭᐅᕙᒃᑐᑦ 
ᐱᒻᒪᕆᐅᓗᑎᒃ. 

ᐊᒃᓱᕈᕐᓇᖅᑐᑦ ᓴᖅᑭᑦᑐᑦ ᓴᓇᔭᐅᓯᒪᔪᒧᑦ ᐊᕙᑎᒧᑦ. ᐃᑲᔪᕋᓗᐊᕈᓂ ᐃᒡᓗᒥᑦ 
ᐱᓕᕆᐊᒃᓴᓂᑦ ᐊᐳᑎᖃᕈᓐᓃᖅᑎᑦᑎᓂᖕᒥᓪᓘᓐᓃᑦ, ᑖᒃᑯᐊ ᖃᓄᐃᓕᐅᖕᓂᐅᔪᑦ 
ᓴᖅᑭᔮᖅᑎᑦᑎᔪᑦ ᓄᓇᓕᖕᓂᑦ ᑕᒪᐃᓐᓄᑦ ᐃᑲᔪᖕᓂᖕᓂᑦ ᑲᒪᑦᑎᐊᖕᓂᖕᓂᓪᓗ. 
ᑭᓯᐊᓂ, ᓄᓇᓕᖕᓂ ᐱᓇᔪᒃᑕᐅᒐᓗᐊᖅᑎᓪᓗᒋᑦ, ᐃᓛᓐᓂᒃᑯᑦ ᐃᓄᐃᑦ 
ᐃᑲᔪᖅᑕᐅᒃᑲᓐᓂᕆᐊᖃᓲᖑᕗᑦ ᐊᑐᐃᓐᓇᐅᑦᑎᐊᙱᓐᓂᖏᓐᓄᑦ, ᓇᓗᓇᐃᖅᓯᓪᓗᑎᒃ 
ᐱᐅᓯᒋᐊᖅᑕᐅᖏᓐᓇᕆᐊᓕᖕᓂᒃ ᐊᐅᓚᔪᓐᓇᐅᑎᓂᒃ ᐱᐅᓯᒋᐊᕈᑎᒃᓴᓂᒃ 
ᐃᓚᓕᐅᔾᔨᓂᕐᒥᒃ ᐊᒻᒪ ᐃᓅᑦᑎᐊᕐᓂᕐᒥᒃ.

ᑖᒃᑯᐊ ᐱᒻᒪᕆᐅᒋᔭᐅᔪᑦ ᓇᓗᓇᐃᖅᓯᕗᑦ ᖃᓄᖅ ᓄᓇᕗᒻᒥᐅᑦ ᓱᖏᐅᑎᓯᒪᖕᒪᖔᑕ 
ᐱᔨᑦᑎᕋᐅᑎᓄᑦ ᐱᑕᖃᙱᓐᓂᐅᔪᓄᑦ ᐃᑲᔪᕐᓂᒃᑯᑦ ᓇᒡᓕᒋᔭᒥᓂᒃ ᓄᓇᖅᑲᑎᒥᓂᒡᓗ 
ᓇᒧᙵᐅᕙᓪᓕᐊᓂᕐᒧᑦ ᐃᓱᒪᒋᔭᒃᓴᓂᒃ ᓴᓇᔭᐅᓯᒪᔪᓂᒃ ᐊᕙᑎᒋᔭᐅᔪᓂᒃ. 
ᑎᒥᒥᒍᑦ ᐊᔪᕈᑎᖃᖅᑐᑦ ᐅᓂᒃᑳᖃᑦᑕᓚᐅᖅᐳᑦ ᐊᓯᖏᓐᓂᒃ ᐹᓂᒃ ᑎᒍᒥᐊᖅᑐᓂᒃ 
ᐊᒻᒪ ᓂᐅᕕᕆᐊᖅᓱᑎᒃ ᑭᒡᒐᖅᑐᖅᓱᒋᑦ. ᓄᓇᕗᒻᒥᐅᑦ ᐅᖃᖃᑦᑕᓚᐅᖅᑐᑦ 
ᓇᒡᓕᒋᔭᒥᓄᑦ ᐅᖄᓚᖃᑦᑕᕐᓂᕋᖅᓱᑎᒃ ᐃᒡᓗᖏᑦ ᑲᑕᒃᓯᒪᓕᕌᖓᑕ ᐅᕝᕙᓘᓐᓃᑦ 
ᐃᑲᔪᖅᑕᐅᔭᕆᐊᖃᕌᖓᑕ ᒪᒃᐱᖅᑕᖅᑐᕐᔪᐊᓄᑦ. ᐱᖃᓐᓇᕆᔭᐅᔪᑦ ᖃᑕᙳᑎᖏᓪᓗ 
ᐳᐊᕐᕆᓯᒧᑦ ᐊᐳᑎᒧᐊᓲᖑᕗᑦ ᑕᐃᒪᐃᑦᑕᕆᐊᖃᕌᖓᒥᒃ. ᒪᒃᑯᒃᑐᑦ ᑐᒃᓯᕋᖅᑐᑦ 
ᑮᓇᐅᔭᓂᒃ ᐅᑎᕐᕕᐅᔪᒪᓗᑎᒃ ᐊᐳᑕᐃᔭᐃᓂᕐᒧᑦ ᐱᔨᑦᑎᕋᖅᑕᐅᓂᕐᒧᑦ 
ᑕᑯᔭᐅᑐᐃᓐᓇᕆᐊᓕᒃ ᐃᓕᖅᑯᓯᑎᒍᑦ ᐊᑲᐅᖖᒋᓕᐅᕈᑎᖃᕐᓂᖓᓂᒃ ᐃᓚᖏᓐᓄᑦ, 
ᐱᔨᑦᑎᕋᕐᓂᖅ ᐊᓯᖏᓐᓄᑦ ᐱᒻᒪᕆᐅᓂᖏᓐᓄᑦ ᐃᓄᐃᑦ ᓄᓇᓕᖏᓐᓂ.

“ᖃᐅᔨᒪᔪᖓ ᐅᑎᕐᒪᑦ [ᐅᖓᑖᓅᙱᑦᑐᖅ] ᐅᖃᖅᑕᖓ ᐅᕙᓂ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᑭᓯᐊᓂᑦᑕᐅᖅ, ᐃᓄᐃᑦ 
ᐱᒻᒪᕆᐅᒋᔭᑐᐊᖏᑦ. ᖃᐅᔨᒪᔪᒪᑐᐃᓐᓇᖅᑐᒍᑦ ᑭᒃᑯᓕᒫᑦ ᐱᔪᓐᓇᕐᓗᑎᒃ 
ᐅᐸᒍᑎᓗᑎᒃ ᐊᓂᓗᑎᒃᓗ ᐱᔪᒪᔭᖏᓐᓂ ᐱᔪᒪᔭᖏᓐᓂ.”

ᓄᓇᓖᑦ ᐱᔪᓐᓇᕐᓂᓕᒫᒥᒍᑦ ᐃᑲᔪᕋᓱᒃᑲᓗᐊᖅᑐᑎᒃ ᑎᒥᒥᒍᑦ ᐊᔪᕈᑎᓕᓐᓂᒃ, 
ᐊᒥᓱᐊᖅᑎᖅᑐᑎᒃ ᐃᓄᐃᑦ ᐅᖄᓚᒋᐊᖃᖅᐸᓚᐅᖅᐳᑦ ᐃᑲᔪᖅᑕᐅᔪᒪᓪᓗᑎᒃ 
ᐊᔅᓱᕈᕈᑎᖃᖅᑎᓪᓗᒋᑦ ᐊᑐᖁᓇᒋᑦ ᐊᑐᐃᓐᓇᐅᓂᖅᓴᐅᔪᓄᑦ.

“ᖃᐅᔨᒪᔪᒪᑐᐃᓐᓇᖅᑐᒍᑦ ᑭᒃᑯᓕᒫᑦ ᐱᔪᓐᓇᕐᓗᑎᒃ ᐃᓯᕐᓗᑎᒃ 
ᐊᓂᓗᑎᒃᓗ ᐱᔪᒪᔭᖏᓐᓂ ᐅᐸᒍᒪᔭᖏᓐᓂ.”

 ᐊᑐᓕᖁᔭᐅᔪᑦ

ᑲᒪᒋᔭᖃᑦᑎᐊᕐᓂᐊᕐᓗᓂ ᐊᑐᐃᓐᓇᖃᕐᓂᕐᒧᑦ ᑐᓗᖅᑕᕈᑎᓂᒃ ᐱᐅᓯᒋᐊᕐᓗᒍᓗ 
ᐊᕙᑎᕗᑦ ᓄᓇᕗᒻᒥ, ᒐᕙᒪᒃᑯᑦ ᐊᑐᓕᕆᐊᖃᖅᑐᑦ ᐊᔾᔨᒌᙱᕈᓘᔭᖅᑐᓄᑦ 
ᐊᑐᕆᐊᕈᑎᓂᒃ ᐊᔾᔨᖃᖅᑐᓂᒃ ᐃᓄᐃᑦ ᐱᒻᒪᕆᐅᒋᔭᖏᓐᓂ ᐃᓄᐃᓪᓗ 
ᖃᐅᔨᒪᔭᑐᖃᖏᓐᓂᒃ (IQ) ᐃᓗᓕᖏᓐᓂᒃ. ᐅᑯᐊ ᐊᑐᓕᖁᔭᐅᔪᑦ ᓇᓗᓇᐃᖅᓯᕗᑦ 
ᐃᓚᖏᓐᓂᒃ ᐱᓕᕆᐊᖑᔪᓐᓇᖅᑐᓂᒃ ᒐᕙᒪᒃᑯᓐᓂ ᐃᑲᔪᖅᓱᕐᓗᒋᑦ ᐃᓚᓕᐅᔾᔨᓯᒪᔪᑦ 
ᐊᒻᒪ ᑲᔪᓯᑎᑕᐅᔪᓐᓇᖅᑐᑦ ᐊᐅᓚᔪᓐᓇᐅᑎᓄᑦ ᐱᕙᓪᓕᐊᑎᑕᐅᔪᑦ ᓄᓇᕗᒻᒥ.

1.	 	ᐱᐅᓯᒋᐊᖅᑎᓪᓗᒋᑦ ᓄᓇᓕᖕᓂ ᐃᓚᐅᑎᑦᑎᓃᑦ ᐅᖃᖃᑎᒌᒍᑎᓪᓗ: 
ᐊᑐᓕᖅᑎᓪᓗᒋᑦ ᐋᖅᑭᒃᓯᒪᓃᑦ ᐊᒻᒪ ᑲᔪᓯᔪᑦ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ 
ᐱᕙᓪᓕᐊᓂᐅᔪᑦ ᓯᕗᓪᓕᐅᑎᔭᕆᐊᓖᑦ ᐱᔭᐅᔭᕆᐊᓕᖕᓂ ᓄᓇᕗᒻᒥᐅᓄᑦ, 
ᐱᓗᐊᖅᑐᒥᒃ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ, ᑕᒪᐃᓐᓂᒃ ᐊᑐᖅᑕᐅᓲᓂ 
ᒪᑭᒪᔾᔪᑎᓂᒃ ᐸᕐᓇᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ. ᑕᒪᓐᓇ ᐃᓚᖃᖅᑐᖅ:

a.	 ᓴᖅᑭᑎᑦᓯᓂᕐᒥᑦ ᓄᓇᓕᓐᓂᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂᑦ 
ᐃᓚᒋᔭᐅᑎᑦᓯᓂᕐᒥᑦ ᓄᓇᓕᓐᓂᑦ ᐃᓚᒋᔭᐅᔪᓂᑦ, ᐃᓄᑐᖃᕐᓂᑦ, 
ᑭᒃᑯᑐᐃᓐᓇᕐᓂᑦ ᑎᒥᒥᒍᑦ ᐊᔪᕈᑎᓕᓐᓂᑦ, ᐊᓯᖏᓐᓂᓪᓗ 
ᐱᖃᖃᑕᐅᔪᓂᑦ ᐊᑐᐃᓐᓇᐅᑎᑦᓯᓂᕐᒥᑦ ᐃᓱᒪᒋᔭᖏᓐᓂᑦ 
ᑐᑭᒧᐊᑦᑎᑦᓯᓂᕐᒥᓪᓗ.

b.	 ᑲᔪᓯᑎᑦᑎᕙᒡᓗᓂ ᖃᖓᙳᕌᖓᑦ ᓄᓇᓕᖕᓂ ᑲᑎᒪᓂᕆᔭᐅᔪᓂᒃ 
ᑲᑎᒪᓂᕆᔭᐅᕙᒃᑐᓂᒡᓗ ᐅᖃᐅᓯᖃᕐᓂᐊᕐᓗᑎᒃ ᐱᓕᕆᐊᖑᔪᒪᔪᓂᒃ, 
ᑲᑎᖅᓱᐃᓗᑎᒃ ᐅᖃᐅᓯᐅᓯᒪᔪᓂᒃ, ᓇᓗᙱᑦᑎᐊᕈᒪᓂᕐᒧᓪᓗ 
ᓄᓇᓕᖕᓂ ᓂᐅᕕᖅᑐᖃᖃᑦᑕᕋᓗᐊᕐᒪᖔᑦ.

c.	 	ᐊᑐᓕᖅᑎᓪᓗᒋᑦ ᐃᓕᖅᑯᓯᕆᔭᐅᔪᒃᑯᑦ ᓈᒻᒪᒃᑐᑦ ᑐᓴᐅᒪᔪᓕᕆᔾᔪᑎᑦ 
ᐊᒻᒪ ᐃᓱᒪᓕᐅᕆᓂᖅ ᓄᓇᓕᖕᓂ ᐱᒻᒪᕆᐅᒋᔭᐅᔪᑦ ᐊᒻᒪ 
ᐱᔪᒥᒋᔭᐅᔪᑦ ᒪᓕᒡᓗᒋᑦ.

2.	 ᓯᕗᓪᓕᐅᑎᔭᕆᐊᓖᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ ᐃᓚᓕᐅᔾᔨᓯᒪᓂᒃᑯᑦ 
ᐋᖅᑭᒃᓯᒪᓂᖓ: ᖃᐅᔨᒪᔭᐅᖁᓪᓗᒋᑦ ᑕᒪᕐᒥᒃ ᐊᐅᓚᔪᓐᓇᐅᑎᓄᑦ ᐱᓕᕆᐊᑦ 
ᒪᓕᑦᑎᐊᕋᓗᐊᕐᒪᖔᑕ ᓄᓇᕐᔪᐊᕐᒥ ᐋᖅᑭᒃᓯᒪᓂᕆᔭᖓᑕ ᑐᙵᕕᖏᓐᓂᒃ 
ᐊᒻᒪ ᐱᔭᒃᓴᐅᓗᑎᒃ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᑦ:

a.	 	ᐱᓇᓱᐊᒐᖅ ᑖᒃᑯᐊ ᓄᑖᑦ ᑭᒃᑯᑐᐃᓐᓇᕐᓄᑦ ᐱᖁᑎᕐᔪᐊᓕᕆᓂᕐᒧᑦ 
ᐱᓕᕆᐊᑦ ᐊᒻᒪ ᓄᑖᙳᖅᑎᕆᓃᑦ ᒪᓕᖁᓪᓗᒋᑦ ᑭᒃᑯᑐᐃᓐᓇᕐᓄᑦ 
ᓴᓇᔭᐅᓯᒪᓂᖏᓐᓄᑦ ᑐᙵᕕᖏᓐᓂᑦ, ᐊᑐᐃᓐᓇᐅᑦᑎᐊᖁᓪᓗᒋᑦ 
ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ.

b.	 ᓴᖅᑭᑦᑎᓗᑎᒃ ᐱᔭᕆᑐᔪᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑕᒪᐃᓐᓄᑦ 
ᑲᓇᑕᒥ ᑮᓇᐅᔭᖃᖅᑎᑕᐅᔪᓄᑦ ᐊᐅᓚᔪᓐᓇᐅᑎᓄᑦ ᐱᓕᕆᐊᓄᑦ 
ᐊᑐᐃᓐᓇᕈᖅᑎᓪᓗᒋᓪᓗ ᐃᓕᓐᓂᐊᖅᑕᐅᔪᒃᓴᑦ ᓄᓇᓕᖕᓂ 
ᑳᓐᑐᓛᒃᑎᑦᑎᔨᓄᑦ ᐊᒻᒪ ᐱᕙᓪᓕᐊᑎᑦᑎᔨᓄᑦ ᐊᔾᔨᒌᒃᑎᑦᑎᔪᓂᒃ 
ᐋᖅᑭᒃᓯᒪᓂᒃᓴᖏᓐᓄᑦ ᐊᔪᕈᓐᓃᖅᓴᐅᑎᓄᑦ.

c.	 	ᖃᐅᔨᓴᖅᐸᒡᓗᒋᑦ ᖃᐅᔨᓴᕐᓗᒋᓪᓗ ᐱᓕᕆᐊᑦ ᒪᓕᑦᑎᐊᕋᓗᐊᕐᒪᖔᑕ 
ᐱᔭᒃᓴᐅᔪᓐᓇᕐᓂᕐᒧᑦ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᓂᒃ, 
ᐃᓚᐅᑎᑉᐸᒡᓗᒋᑦ ᓄᓇᓕᖕᒥᐅᑦ ᖃᐅᔨᓴᖅᑕᐅᔪᓂᒃ ᓇᓗᓇᐃᖅᓯᓂᕐᒧᑦ 
ᐊᑑᑎᖃᑦᑎᐊᖅᑐᓂᒃ ᐊᒻᒪ ᐃᓕᖅᑯᓯᕐᒧᑦ ᓈᒻᒪᒃᑐᓂᒃ.

3.	 ᑮᓇᐅᔭᓕᐅᕋᓱᐊᕐᓂᖅ ᑲᔪᓰᓐᓇᕈᓐᓇᖅᑐᓂᒃ ᐃᓕᖅᑯᓯᕐᓄᓪᓗ ᓈᒻᒪᒃᑐᓂᒃ 
ᐃᒡᓗᖃᖅᑎᑦᑎᓂᕐᒥᒃ: ᓴᖅᑭᓪᓗᒋᑦ ᐃᒡᓗᐃᑦ ᐊᑐᐃᓐᓇᐅᓂᖏᑦ ᐊᒻᒪ 
ᑲᔪᓯᑎᑕᐅᔪᓐᓇᕐᓂᖏᑦ ᑐᕌᒐᕆᔭᐅᔪᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ:

a.	 	ᓴᓂᕐᕙᐃᓗᑎᒃ ᑐᕌᖓᓪᓗᐊᑕᖅᑐᓂᒃ ᑮᓇᐅᔭᓂᒃ ᐊᑐᐃᓐᓇᐅᔪᓄᑦ, 
ᐆᒻᒪᖅᑯᑎᑐᓗᐊᙱᓐᓂᖅᓴᓄᑦ ᐃᒡᓗᓄᑦ ᑲᓇᑕᒥ ᐃᒡᓗᓕᕆᓂᕐᒧᑦ 
ᐱᓕᕆᐊᓄᑦ.

b.	 ᐱᓕᕆᖃᑎᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᓄᓇᓕᖕᓂ 
ᒐᕙᒪᒋᔭᐅᔪᑦ ᐃᓚᓕᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 
ᑲᔪᓯᑎᑦᑎᔪᓐᓇᕐᓗᑎᒃ ᐃᒡᓗᓕᕆᓂᕐᒧᑦ ᐱᓕᕆᐊᓂᒃ, ᒪᓕᓕᖅᑎᓪᓗᒋᑦ 
ᐱᒻᒪᕆᐅᒋᔭᐅᔪᓂᒃ ᓲᕐᓗ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ.

c.	 ᐃᑲᔪᖅᑐᕐᓗᒋᑦ ᓄᑖᙳᕆᐊᖅᑎᑦᑎᓃᑦ ᐱᑕᖃᖅᐸᒌᖅᑐᓂᒃ 
ᐊᖏᕐᕋᕆᔭᐅᔪᓂᒃ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ 
ᐆᒻᒪᖅᑯᒻᒧᓪᓗ ᐊᑐᑦᑎᐊᕈᓐᓴᕐᓂᕐᒥᒃ, ᓇᓗᙱᑦᑎᐊᕈᒪᓂᕐᒧᑦ 
ᑕᒪᕐᒥᑦᑎᐊᖅ ᐃᒡᓗᖃᖅᑎᑦᑎᓃᑦ ᐊᖑᒻᒪᑎᒐᓗᐊᕐᒪᖔᑕ ᐅᓪᓗᒥᒧᑦ 
ᐊᖑᒻᒪᑎᔪᓂᒃ ᐊᑐᖅᑕᐅᕙᒃᑐᓂᒃ, ᑕᐃᒪᐃᓕᐅᕐᓂᕐᒥᓂᓗ 
ᐃᒃᐱᒋᔭᖃᑦᑎᐊᕐᓗᑎᒃ ᐃᓕᖅᑯᓯᑐᖃᕐᓄᑦ ᐊᓐᓂᕆᔭᐅᔪᓂᒃ ᐊᕙᑎᒥᒡᓗ 
ᐃᓱᒪᒃᓴᖅᓯᐅᕈᑕᐅᕙᒃᑐᓂᒃ.

4.	 ᑲᔪᓯᑎᑦᑎᓗᓂ ᐊᔪᙱᓐᓂᕆᔭᐅᔪᓂᒃ ᐋᖅᑭᒃᓱᐃᕙᓪᓕᐊᓂᖅ 
ᓄᓇᓕᖕᓂᓗ ᐃᖅᑲᓇᐃᔭᖅᑎᒋᔭᐅᔪᓂᒃ ᐱᕙᓪᓕᐊᑎᑦᑎᓂᖅ: 
ᐅᔾᔨᕐᓇᖅᓯᑎᑦᑎᓗᓂ ᓄᓇᓕᖕᓂ ᐃᖅᑲᓇᐃᔭᖅᑎᒋᔭᐅᔪᓂᒃ 
ᐱᕙᓪᓕᐊᑎᑦᑎᓂᕐᒥᒃ ᐊᔪᙱᓐᓂᕆᔭᐅᔪᓂᒡᓗ ᐋᖅᑭᒃᓱᐃᕙᓪᓕᐊᓂᖅ 
ᐃᑲᔪᖅᑐᐃᔪᒪᓂᕐᒧᑦ ᑲᔪᓯᐊᖏᓐᓇᕈᓐᓇᖅᑐᓂᒃ ᓇᑉᐸᖅᑎᖅᑕᐅᓯᒪᔪᓂᒃ 
ᐊᖏᒡᓕᕙᓪᓕᐊᓂᕆᔭᐅᔪᒥᒃ:

a.	 ᑮᓇᐅᔭᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᑦ ᐃᒡᓗᓕᐅᖅᑕᐅᔪᓄᑦ, ᐱᓕᕆᐊᓄᑦ 
ᐊᐅᓚᑦᑎᔾᔪᑎᑦ, ᐊᒻᒪ ᐃᖏᕐᕋᑦᑎᐊᕈᓐᓇᖅᑐᑦ ᐃᒡᓗᓕᐅᕈᓯᑦ 
ᓄᓇᓕᖕᓂᕐᒥᐅᓄᑦ.

b.	 ᐱᓕᕆᖃᑎᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᑦ ᓴᖅᑭᑦᑎᓂᕐᒧᑦ 
ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ ᓴᓇᔨᐅᓂᕐᒧᓪᓘᓐᓃᑦ ᐊᒻᒪᓗ 
ᑲᔪᖏᖅᓴᐃᔪᓕᕆᓂᕐᒧᑦ ᑐᕌᖓᔪᑦ ᑲᑎᑎᑦᑎᔪᑦ ᐱᖅᑯᓯᒃᑯᑦ 
ᐊᔪᙱᑕᐅᔭᕆᐊᓕᖕᓂᒃ ᐅᓪᓗᒥᐅᔪᒧᑦ ᐊᑐᖅᑕᐅᔪᓄᑦ.

c.	 ᑎᓕᐅᕐᓗᒋᑦ ᐃᓚᓕᐅᔾᔨᖁᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᓕᒻᒪᒃᓴᖅᑎᑦᑎᔪᓂᒃ, ᐱᕚᓪᓕᖅᑎᓪᓗᒋᑦ ᓄᓇᓕᖕᓂ 

ᐊᔪᖅᑕᐅᙱᑦᑐᑦ ᐊᒻᒪ ᓄᓇᓕᖕᓂ ᐃᓚᐅᑎᑦᑎᔾᔪᑎᑦ ᓄᓇᓕᖕᓂ 
ᐃᓚᐅᓂᕆᔭᐅᔪᑦ ᐊᐅᓚᔪᓐᓇᐅᑎᓄᑦ ᐱᓕᕆᐊᓄᑦ.

5.	 ᒐᕙᒪᐅᖃᑎᒌᑦ ᐱᓕᕆᖃᑎᒌᓐᓂᖏᑦ ᓴᙵᑦᑎᒋᐊᕐᓗᒍ: ᐱᐅᓯᕚᓪᓕᕐᓗᒍ 
ᐊᐅᓚᑦᑎᖃᑎᒌᓐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐅᑭᐅᖅᑕᖅᑐᒥᑦ, ᐊᒻᒪ 
ᓄᓇᓕᓐᓂᑦ ᒐᕙᒪᐅᔪᓂᑦ ᐊᖏᓪᓕᕚᓪᓕᖁᓪᓗᒋᑦ ᐊᑐᖅᑕᐅᔪᓐᓇᖅᑐᑦ 
ᐊᒻᒪ ᐋᖅᑭᑦᑎᐊᖅᓯᒪᓂᖅᓴᐅᖁᓪᓗᒋᑦ ᓄᓇᓖᑦ ᒪᑭᒪᔾᔪᑎᖏᑦ 
ᐱᕙᓪᓕᐊᑎᑕᐅᓇᓱᓐᓂᖏᑦ:

a.	 	ᓴᖅᑭᑎᑦᓯᓂᕐᒥᑦ ᒐᕙᒪᐅᖃᑎᒌᑦ ᐱᓕᕆᖃᑎᒌᖏᓐᓂᑦ 
ᑐᕌᒐᖃᖅᑐᓂᑦ ᐊᑐᐃᓐᓇᖃᕐᓂᕐᒧᑦ ᒪᑭᒪᔾᔪᑎᓄᓪᓗ ᐃᓱᒫᓘᑕᐅᔪᓂᑦ, 
ᓇᓗᓇᐃᖅᓯᓂᕐᒥᑦ ᑭᒡᒐᖅᑐᐃᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᓄᓇᓕᓐᓂᓪᓗ ᓯᕗᓕᖅᑎᓂᑦ.

b.	 ᓴᖅᑭᑦᑎᓗᑎᒃ ᐃᓚᓕᐅᑎᓯᒪᔪᓂᑦ ᐸᖕᓇᐃᓂᖕᒧᑦ ᑐᙵᕕᐊᓂᑦ 
ᓇᓕᒧᑦᑐᑦ ᒐᕙᒪᑐᖃᐅᑉ ᐱᒋᐊᖅᓯᒪᔭᖏᓐᓂᑦ ᐅᑭᐅᖅᑕᖅᑐᒥᑦ 
ᓄᓇᓕᖕᓂᓪᓗ ᓯᕗᓪᓕᐅᔾᔭᒃᓴᓂᑦ, ᐊᑐᓕᖅᑎᑦᑎᓗᑎᒃ 
ᐱᓕᕆᖃᑎᒌᑦᑎᐊᖕᓂᖕᒥᑦ ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᓂᖕᓂᓪᓗ.

c.	 ᑲᔪᓯᑎᑦᑎᕙᒡᓗᓂ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒥᒃ 
ᑲᑐᔾᔨᓗᓂᓗ ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᓂᒃ ᐃᑲᔪᖅᑐᐃᔪᒪᓂᕐᒧᑦ 
ᐃᓗᓕᖃᐅᑦᑎᐊᖅᑐᓂᒃ ᓇᑉᐸᖅᑎᖅᑕᐅᓯᒪᔪᓄᑦ ᐱᓕᕆᐊᖑᔪᓄᑦ 
ᐊᖑᒻᒪᑎᔪᓄᑦ ᐊᔾᔨᒌᙱᕈᓘᔭᖅᑐᓄᑦ ᐱᔭᐅᔭᕆᐊᓕᖕᓄᑦ 
ᓄᓇᕗᒻᒥᐅᓄᑦ.

ᐊᑐᓕᕐᓂᐊᕐᓗᒋᑦ ᑖᒃᑯᐊ ᖃᓄᐃᓕᐅᖁᔭᐅᓯᒪᔪᑦ, ᒐᕙᒪᒃᑯᑦ ᐱᒻᒪᕆᐊᓗᖕᒥᒃ 
ᐱᓕᕆᐊᖃᕈᓐᓇᖅᐳᑦ ᐊᓯᔾᔨᖅᑎᕆᓂᕐᒥᒃ ᓴᓇᔭᐅᓯᒪᔪᒥᒃ ᐊᕙᑎᒋᔭᐅᔪᒥᒃ ᓄᓇᕗᒻᒥ, 
ᓇᓗᙱᑦᑎᐊᕈᒪᓂᕐᒥᓄᑦ ᐃᓚᓕᐅᔾᔨᓯᒪᒐᓗᐊᕐᒪᖔᑦ, ᑲᔪᓯᐊᖏᓐᓇᕈᓐᓇᕐᓗᓂ, 
ᐊᒃᑐᐊᓂᖃᕐᓗᓂᓗ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓄᑦ 
ᐃᓄᐃᓪᓗ ᖃᐅᔨᒪᔭᑐᖃᖏᓐᓄᑦ ᐊᑐᖅᑕᐅᕙᒃᑐᓄᑦ. ᑕᒪᓐᓇ ᐊᐅᓚᓂᐅᔪᖅ 
ᐅᖃᐅᓯᖃᑐᐃᓐᓇᓚᖓᖏᑦᑐᖅ ᑭᙴᒪᒋᔭᐅᔪᓂᒃ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ 
ᑭᓯᐊᓂᑦᑕᐅᖅ ᐃᑲᔪᕐᓂᖃᕐᓂᐊᕐᒥᔪᖅ ᐊᑯᓃᖅᑐᒧᑦ ᒪᑭᑕᒍᓐᓇᓂᕐᒧᑦ 
ᖃᓄᐃᖏᑦᓯᐊᕐᓂᕐᒧᓪᓗ ᓄᓇᕗᒻᒥᐅᓄᑦ.

ᑐᓴᐅᒪᖃᑦᑕᐅᑎᓂᖅ

ᐱᔪᓐᓇᕐᓂᕐᒧᑦ ᒪᓕᒋᐊᓖᑦ ᑲᓇᑕᒥ ᒫᓐᓇᐅᔪᖅ 
ᐊᑐᖅᑕᐅᔭᕆᐊᓕᓐᓂᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
(ᐊᓯᖏᓐᓂ ᑐᓴᖅᑕᐅᑎᑦᓯᔾᔪᑎᓂᑦ ᑐᓴᐅᒪᖃᑦᑕᐅᑎᓂᕐᒧᓪᓗ 
ᐱᓕᕆᔾᔪᑏᑦ) ᑐᕌᒐᖃᖅᑐᑦ ᑐᑭᓯᓇᑦᓯᐊᖅᑐᓂᑦ 
ᐅᖃᐅᓯᕐᓂᑦ ᐱᐅᓯᕚᓪᓕᑎᑦᓯᓂᕐᒥᑦ ᑐᓴᐅᒪᖃᑦᑕᐅᑎᓂᕐᒥᑦ ᒪᓕᓐᓂᕐᒥᑦ 9-ᓂ 
ᖃᓄᐃᑦᑑᓂᖏᓐᓂᑦ ᐱᔭᕆᐊᖃᖅᑐᓂᑦ.i ᓇᓗᓇᐃᖅᓯᒃᑲᓐᓂᖅᐳᖅ ᑎᑎᕋᐅᓯᑦ 
ᐃᓗᓕᖅᑕᖏᓐᓂᒃ ᓈᒻᒪᒃᑐᒦᓪᓗᑎᒃ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ 
ᓈᓚᒃᑎᓄᑦ, ᖃᐅᔨᒪᔭᐅᑎᓪᓗᒋᑦ ᑐᑭᓯᒋᐊᒐᒃᓴᑦ ᐊᒃᑐᐊᓂᖃᕐᓂᖏᓐᓂᒃ, 
ᓇᓂᔭᕐᓂᕐᓗᑎᒃ, ᐊᒻᒪ ᐋᖅᑭᑦᑎᐊᖅᓯᒪᓗᑎᒃ. ᑐᑭᓯᓇᖅᓯᑎᓪᓗᒍ ᐱᒻᒪᕆᐅᕗᖅ, 
ᑐᑭᓯᓇᖅᓯᑎᓪᓗᒍ ᐅᖃᐅᓯᖅᑕᖅ ᐊᒻᒪ ᐱᔭᕆᑐᔪᑦ ᐃᓗᓕᖅᑕᖏᑦ ᑐᑭᓯᒋᐊᒐᒃᓴᑦ 
ᐊᑐᐃᓐᓇᐅᖁᓪᓗᒋᑦ ᑕᒪᐃᓐᓄᑦ. ᒪᓕᒃᑕᐅᒋᐊᖃᖅᑐᖅ ᐅᔾᔨᕐᓇᖅᓯᑎᑦᑎᕙᒃᐳᖅ 
ᐃᓚᐅᑎᑦᑎᔪᓐᓇᕐᓂᕐᒥᒃ ᐱᐅᓯᒋᐊᖅᑎᑦᑎᓂᒃᑯᑦ ᐊᑐᕈᓐᓇᕐᓂᕐᒥᒃ ᐃᓄᖕᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ ᐅᑯᑎᒎᓇᖅ, ᑐᑭᓯᓇᑦᑎᐊᖅᑐᒥᒃ ᐅᖃᐅᓯᕐᒥᒃ ᐊᑐᖅᑕᐅᔪᓐᓇᖅᑐᒥᒡᓗ 
ᑎᑎᕋᖅᓯᒪᔪᓂᒃ ᑕᐅᑦᑐᒃᓴᓕᐅᖅᓯᒪᓂᒃᑯᑦ, ᒪᓕᒃᑕᐅᕙᓪᓕᐊᕙᒃᑐᑎᒍᑦ 
ᐅᖃᐅᓯᕐᓄᑦ ᐊᑐᖅᑕᐅᓂᐊᕐᓗᓂ, ᐃᓚᒋᔭᐅᓪᓗᑎᒃ ᓂᐱᖏᑦ ᐋᖅᑭᒃᓯᒪᓂᖏᓪᓗ, 
ᑕᑯᒃᓴᐅᔪᓪᓗ ᐃᓗᓕᖏᑦ ᑎᑎᕋᖅᓯᒪᔪᓪᓗ ᖃᓄᖅ ᐋᖅᑭᒃᓱᖅᓯᒪᓂᖏᓐᓄᑦ 
ᐱᐅᓯᒋᐊᖅᑎᑦᑎᔪᒪᓂᕐᒧᑦ ᑐᑭᓯᐅᒪᓂᕐᒥᒃ.

ᑕᒪᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᓇᓗᓇᐃᖅᓯᒐᓗᐊᖅᑎᓪᓗᒋᑦ ᑐᑭᓯᓇᖅᑐᓂᒃ 
ᐅᖃᐅᓯᕐᓂᒃ ᐊᒻᒪᓗ ᐃᓚᒋᓕᐅᔾᔨᓯᒪᑦᑎᐊᖅᑐᓂᒃ ᐋᖅᑭᒃᓯᒪᓂᖏᓐᓂᒃ, 
ᐊᒥᓱᑲᓪᓚᐅᔪᑦ ᐊᐳᖅᑕᕈᑕᐅᔪᑦ ᐊᕝᕕᐊᕈᑕᐅᓕᖃᑦᑕᕐᒪᑕ 
ᐊᑐᓕᖅᑎᑕᐅᑦᑎᐊᕐᓂᖓᓄᑦ ᓄᓇᕗᒻᒥ. ᓯᕗᓪᓕᕐᒥ, ᐅᖃᐅᓯᖃᑎᒌᙱᑦᑐᑦ 
ᐊᒃᓱᕈᕐᓇᕈᑕᐅᓪᓗᐊᑕᖅᐳᑦ; ᐃᓄᒃᑐᑦ ᐅᖃᐅᓯᓪᓗᐊᑕᕆᔭᐅᓪᓗᓂ, ᑐᑭᓕᐅᕆᓂᖅ 
ᐱᔭᕆᑐᔪᓂᒃ ᑲᓇᑕᒥ ᑐᓴᐅᒪᔪᓕᕆᔾᔪᑎᓂᒃ ᑐᑭᓯᓇᖅᑎᓐᓇᕋᓱᒡᓗᒍᓗ ᐊᒻᒪ 
ᐊᒃᑐᐊᓂᖃᖅᑎᓪᓗᒍ ᐊᒃᓱᕈᕐᓇᕈᓐᓇᖅᐳᖅ. ᐊᒻᒪᓗᑦᑕᐅᖅ, ᑭᒡᓕᖃᖅᑐᑦ 
ᖃᕆᑕᐅᔭᒃᑯᑦ ᒪᑭᒪᐅᑎᑦ ᖃᕆᑕᐅᔭᒃᑯᓪᓗ ᑲᓱᕐᕖᑦ ᐅᖓᓯᒃᑐᓂᑦ ᓄᓇᓕᖕᓂᑦ 
ᐊᔪᕐᓇᕈᑕᐅᔪᓐᓇᖅᐳᑦ ᖃᕆᑕᐅᔭᒃᑯᑦ ᐊᑐᒐᒃᓴᓂᑦ ᐋᖅᑭᒃᑕᐅᓯᒪᔪᑦ ᑖᒃᑯᑎᒎᓇᖅ 
ᐊᑐᖅᑕᐅᔭᕆᐊᓕᖕᓂᑦ. ᓄᓇᖓ ᐊᖏᔫᓪᓗᓂ ᐊᔪᕐᓇᕈᑕᐅᓕᖃᑦᑕᖅᐳᖅ, 
ᐊᔪᕐᓇᕈᑕᐅᓕᖅᓱᓂ ᐊᔾᔨᒌᒡᔫᒥᔪᓂᒃ ᓯᐊᒻᒪᒃᑎᕆᔭᕆᐊᒃᓴᖅ ᐊᒻᒪ 
ᑐᙵᓱᒃᑎᑦᑎᓂᕐᒥᒃ ᐊᑐᐃᓐᓇᐅᔪᓂᒃ ᑐᑭᓯᒋᐊᕈᑎᓂᒃ. ᐊᒻᒪᓗᒃᑲᓐᓂᖅᑕᐅᖅ, 
ᐃᓅᖃᑎᒌᒃᐸᖕᓂᕐᒧᑦ−ᑮᓇᐅᔭᓕᐅᕋᓱᒃᐸᖕᓂᕐᒧᑦ ᐊᔾᔨᒌᙱᓐᓂᕆᔭᐅᔪᑦ 
ᐊᔾᔨᒌᙱᑦᑐᓪᓗ ᓇᓃᓐᓂᖏᑦ ᖃᕆᑕᐅᔭᒃᑯᑦ ᐅᖃᓕᒫᕈᓐᓇᕐᓂᖅ/ᑎᑎᕋᕈᓐᓇᕐᓂᖅ 
ᓄᓇᓕᖕᒥᐅᓂᑦ ᐊᔪᕐᓇᖅᑎᑦᑎᒃᑲᓐᓂᖅᐸᒃᐳᖅ ᐱᓇᔪᒃᑕᐅᔪᓂᒃ ᐊᖑᒻᒪᑎᔪᒪᓪᓗᑎᒃ 

i	 Accessibility Standards Canada (n.d.). Communication (other than 
information and communication technologies). https://accessible.
canada.ca/centre-of-expertise/communication-other-information-and-
communication-technologies

ᐊᑐᕈᓐᓇᕐᓂᕐᒧᑦ ᐊᑐᖅᑕᐅᕙᒃᑐᓂᒃ. ᓴᖅᑭᖅᓯᓂᖅ ᑕᒪᒃᑯᓂᖓ ᐊᔭᖅᑭᑦᑕᕈᑎᓂᒃ 
ᐱᔭᕆᐊᖃᖅᐳᖅ ᐱᐅᓗᐊᙱᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓱᒪᒋᔭᖃᖅᑐᓂᒃ 
ᓄᓇᓕᖕᓂ ᐅᖃᐅᓯᕐᓂᒃ, ᐱᓕᕆᔾᔪᑕᐅᕙᒃᑐᓂᒃ ᓇᑉᐸᖅᑎᖅᑕᐅᓯᒪᔪᓂᒃ, 
ᓄᓇᓕᖕᓂᓗ−ᑐᕌᖓᓪᓗᐊᑕᖅᑐᓂᒃ ᐱᔭᐅᔭᕆᐊᓕᖕᓂᒃ ᑲᔪᓯᓂᖃᑦᑎᐊᖅᑐᒃᑯᑦ 
ᐱᐅᓯᒋᐊᖅᑎᑦᑎᓂᐊᕐᓗᓂ ᑐᓴᐅᒪᑎᑦᑎᓂᕐᒧᑦ ᐊᑐᖅᑕᐅᔪᓐᓇᕐᓂᕐᒥᒃ ᓄᓇᕗᒻᒥ.

ᐊᒻᒪ ᓱᓕ, ᑕᑯᒃᓴᐅᔪᑦ ᑕᑯᒃᓴᐅᑎᑦᑎᑦᑎᐊᙱᓪᓗᑎᒃ ᐅᕝᕙᓘᓐᓃᑦ 
ᑕᑯᒃᓴᐅᑎᑦᑎᑦᑎᐊᙱᓪᓗᑎᒃ ᐃᓄᐃᑦ ᐃᓕᖅᑯᓯᖓᓐᓂᒃ, ᐃᓅᓯᖏᓐᓂᒃ, 
ᐊᒻᒪ ᓄᓇᐅᑉ ᑕᐅᑦᑐᐊᓂᒃ. ᑕᒪᓐᓇ ᓇᑲᑕᐅᓂᖅ ᒥᑭᓪᓕᑎᕆᑐᐃᓐᓇᖏᑦᑐᖅ 
ᐱᔪᓐᓇᕐᓂᕐᒥᑦ ᑐᓴᖅᑕᐅᑎᑦᓯᔾᔪᑎᓂᑦ ᑭᓯᐊᓂ ᐃᑲᔪᕐᒥᔪᖅ ᐃᑉᐱᒍᓱᓐᓂᕐᒥᑦ 
ᐱᔪᓐᓇᕐᓂᕐᒥᑦ. ᐊᔾᔩᑦ ᐊᑦᑐᐊᓂᖃᖏᑦᑐᑦ ᓄᓇᓕᓐᓂᑦ ᐱᓪᓚᕆᐅᔪᓂᑦ 
ᑕᑯᑦᓴᐅᑎᑦᓯᒍᓐᓇᖅᑐᑦ ᓇᓗᓇᖅᑐᓂᑦ ᐅᕝᕙᓘᓐᓃᑦ ᐅᖃᐅᓯᖃᑐᐃᓐᓇᖏᓪᓗᑎᒃ 
ᐱᐅᓂᖏᓐᓂᑦ ᐃᓅᓯᐅᑉ ᓄᓇᕗᒻᒥᑦ. ᐊᒻᒪ ᓱᓕ, ᐃᓕᖅᑯᓯᕆᔭᐅᔪᒧᑦ ᓈᒻᒪᒃᑐᓂᒃ 
ᑕᑯᒃᓴᐅᔪᓂᒃ ᑐᑭᓯᔾᔪᑕᐅᔪᓐᓇᕐᒪᑦ ᐊᒻᒪ 
ᐃᓚᐅᑎᑦᑎᑦᑎᐊᕐᓇᙱᓪᓗᓂ. ᓴᖅᑭᓐᓂᐊᕐᓗᒍ 
ᑖᓐᓇ ᐱᔾᔪᑕᐅᔪᖅ ᐱᔮᕆᓗᓂ ᐱᓇᔪᒋᐊᖃᖅᐳᖅ 
ᐃᓚᓕᐅᔾᔨᓂᐊᕐᓗᓂ ᐱᓪᓚᕆᖕᓂᒃ ᑕᑯᒃᓴᐅᔪᓂᒃ 
ᑭᒡᒐᖅᑐᐃᔪᓂᒃ ᑕᑯᒃᓴᐅᑎᑦᑎᔪᓂᒃ 
ᐊᔾᔨᒌᙱᓐᓂᖏᓐᓂᒃ ᐱᑕᖃᑦᑎᐊᕐᓂᖏᓐᓂᒡᓗ 
ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪ 
ᐊᔾᔨᒋᔭᐅᙱᑦᑐᒥᒃ ᐊᕙᑎᖃᕐᓂᖓᓂᒃ 
ᓄᓇᕗᒻᒥ. ᑕᐃᒪᐃᓕᐅᕈᑎᒃ, ᑐᓴᐅᒪᖃᑎᒌᖕᓂᖅ 
ᓈᒻᒪᖕᓂᖅᓴᐅᔪᓐᓇᖅᑐᖅ ᐱᔨᑦᑎᕋᕐᓗᓂᓗ 
ᐱᔭᐅᔭᕆᐊᓕᖕᓂᑦ ᓄᓇᕗᒻᒥᐅᓄᑦ.

ᑐᑭᓯᓇᑦᑎᐊᖅᑐᑦ ᐊᒻᒪ ᐊᑐᐃᓐᓇᐅᔪᑦ 
ᑐᓴᐅᒪᔪᓕᕆᔾᔪᑎᑦ ᐅᖃᐅᓯᐅᓚᐅᖅᐳᑦ 
ᐱᕐᔪᐊᖑᓂᖏᓐᓂᒃ ᓄᓇᓕᖕᓂᕐᒥᐅᓄᑦ 
ᐱᕝᕕᒋᒋᐊᒃᓴᖅ ᐱᔭᐅᔭᕆᐊᖃᓪᓚᕆᒃᑐᓄᑦ 
ᐱᔨᑦᑎᕋᐅᑎᓄᑦ ᐊᒻᒪ ᐃᑲᔪᖅᓱᐃᔾᔪᑎᓄᑦ. ᑭᓯᐊᓂ, 
ᒐᕙᒪᓕᕆᓂᒃᑯᑦ ᑐᓗᖅᑕᕈᑏᑦ ᐱᔨᑦᑎᕋᖅᑎᐅᔪᓄᑦ 
ᐊᒻᒪ ᓄᓇᓕᖕᒥᐅᓄᑦ ᐱᑎᑦᑎᔪᓐᓇᖅᑐᑦ 
ᓄᓇᕗᒻᒥᐅᓂᑦ ᐱᔪᓐᓇᙱᓪᓗᑎᒃ ᐱᔨᑦᑎᕋᐅᑎᓂᑦ 
ᐱᕚᓪᓕᕈᑎᓂᒃᓗ ᐱᔭᕆᐊᖃᖅᑕᖏᓐᓂ. 
24%−ᒥᒃ ᐅᖃᖃᑎᒌᓚᐅᖅᑐᑦ. 
ᑐᓴᐅᒪᖃᑦᑕᐅᑎᑦᑎᐊᓕᒃᑲᓐᓂᖁᔭᐅᕗᑦ 
ᐊᒥᓱᑦ ᑭᐅᔪᑦ, ᑐᓴᐅᒪᖃᑎᒌᖕᓂᖅᓴᐅᓕᕐᓗᑎᒃ 
ᐃᓄᒃᑐᑦ ᐊᒻᒪ ᓄᓇᕐᔪᐊᓕᒫᒥᑦ ᑐᑭᓯᓇᕐᓗᑎᒃ 
ᐊᑐᐃᓐᓇᐅᓗᑎᒡᓗ ᐅᖃᐅᓯᑦ, ᑕᒪᕐᒥᑦ 
ᐅᖃᐅᓯᐅᔪᐃᓐᓇᐅᕗᑦ 14%−ᒥᑦ 

ᖃᓪᓗᓈᑎᑐᑦ ᑐᓴᐅᒪᑎᑦᑎᓂᖅ

ᐄᑕ ᑐᓵᔨᐅᔪᖅ ᐃᓄᒃᑎᑐᑦ ᐊᓈᓇᑦᑎᐊᖓ 
ᐋᓐᓂᐊᕕᓕᐊᖅᓯᒪᑎᓪᓗᒍ. ᐃᑲᔪᖃᑦᑕᖅᑐᖅ 
ᐊᓈᓇᑦᑎᐊᒥᓂᒃ ᑐᑭᓯᑎᓪᓗᒍ 
ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᕐᓂᑦ 
ᐱᒻᒪᕆᐅᔪᓂᒡᓗ ᑐᓴᐅᒪᔾᔪᑎᓂᑦ − 
ᐊᔪᕐᓇᖖᒋᓐᓇᐅᔭᙱᑦᑐᖅ, ᑭᓯᐊᓂ 
ᐱᔪᓐᓇᖕᓂᓕᒫᖓᒍᑦ ᐱᓕᕆᖃᑦᑕᖅᑐᖅ.

ᐄᑕ ᐃᑲᔪᖃᑦᑕᕐᒥᔪᖅ ᐊᓈᓇᑦᑎᐊᒥᓂᒃ 
ᓇᓂᓯᓪᓗᓂ ᖃᕋᓴᐅᔭᒃᑯᑦ ᓇᓗᓇᐃᔭᐅᑎᓂᒃ 
ᐱᕚᓪᓕᕈᑎᖏᓐᓂ, ᑖᒃᓰᔭᕈᑎᖏᓐᓂ, 
ᑮᓇᐅᔭᒃᑯᕕᖕᓂᓘᓐᓃᑦ. ᐊᔪᕐᓇᕈᓐᓇᖅᑐᖅ 
ᖃᐅᔨᓇᓱᒋᐊᒃᓴᖅ ᐃᑭᐊᖅᑭᕕᖕᓂᒃ ᓇᓂᓯᓗᓂᓗ 
ᑕᒻᒪᖓᙱᑦᑐᓂᒃ ᓇᓗᓇᐃᔭᐅᑎᓂᒃ.

ᐃᓛᓐᓂᒃᑯᑦ ᐊᑲᐅᒃᓴᕈᓐᓃᖃᑦᑕᕐᒪᑕ, 
ᐱᓗᐊᖅᑐᒥᒃ ᖃᕋᓴᐅᔭᒃᑯᑦ ᑲᓱᖅᓯᒪᓂᖅ 
ᐱᐅᖏᑉᐸᑦ. ᖃᒥᑕᐅᓪᓗᓂ ᖃᕋᓴᐅᔭᖅ ᐊᒻᒪᓗ 
ᐆᒃᑐᒃᑲᓐᓂᕈᒪᓕᕐᓱᑎᒃ 

“	ᐊᒥᓱᑦ ᐃᓄᐃᑦ 
ᐅᖃᓪᓚᐅᓯᕆᔪᓐᓇᙱᑕᖏᑦ ᓲᖃᐃᒻᒪ... 
ᐃᓄᒃᑎᑐᑦ ᐅᖃᓪᓚᓲᑦ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᐊᔾᔨᙳᐊᖅ 11 ᖃᓪᓗᓈᑐᑦ ᑐᓴᐅᒪᑎᑦᑎᓂᖅ

ᐄᑕ ᐊᑐᕐᓂᑯᖃᕐᓂᖅ ᑕᑯᒃᓴᐅᑎᑕᐅᕗᑦ 
ᐊᒥᖅᑳᕈᑕᐅᔪᓂᒃ ᑕᒪᑐᒧᖓ ᖃᐅᔨᓴᕐᓂᕆᔭᐅᔪᒧᑦ. 
ᒪᓕᒡᓗᒍ ᐅᓂᒃᑳᖓ.

ᐅᖃᐅᓯᐅᔪᓕᒫᓂᑦ.

ᓲᕐᓗ, ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᑎᓪᓗᒍ, ᐅᔾᔨᕐᓇᖅᑐᒥᒃ 
ᑐᓴᐅᒪᔪᓕᕆᔾᔪᑎᓄᑦ ᑐᓗᖅᑕᕈᑎᑦ ᓴᖅᑭᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒃᑐᐊᓂᓖᑦ ᐊᒻᒪ ᑐᐊᕕᕐᓇᖅᑐᓄᑦ ᓄᑖᙳᕆᐊᖅᓯᒪᔪᑦ 
ᐊᑐᐃᓐᓇᕈᖅᑎᑕᐅᒐᔪᙱᓐᓂᖏᓐᓄᑦ ᖃᔅᓯᑲᓪᓚᖕᓂ ᐅᖃᐅᓯᖅᑕᒃᑯᑦ, 
ᐃᓚᒋᔭᐅᓪᓗᑎᒃ ᐊᒥᐊᓕᒐᕐᒥᐅᑦ ᐊᒻᒪ ᐃᓄᐃᑦ ᐊᒡᒐᒃᑯᑦ ᐅᖃᓪᓚᒍᓯᖏᑦ. ᑕᒪᓐᓇ 
ᑭᑭᑦᑎᓂᖅ ᓴᖅᑭᑎᑦᑎᓚᐅᖅᐳᖅ ᐊᓂᒍᖅᑎᓐᓇᓱᒋᐊᓕᖕᓂᒃ, ᐱᓗᐊᙳᐊᖅᓱᓂ 
ᑕᒪᒃᑯᓄᖓ ᐅᖃᐅᓯᓪᓗᐊᑕᓕᖕᓄᑦ ᐃᑲᔪᖅᑐᖅᑕᐅᑦᑎᐊᓚᐅᙱᑦᑐᓄᑦ. ᐅᓄᖅᑐᑦ 
ᐃᓄᐃᑦ ᐊᔪᕐᓇᖅᑐᖅᓯᐅᖃᑦᑕᓚᐅᖅᑐᑦ ᐱᔭᕆᐊᒃᓴᖅ ᐱᔭᕆᐊᖃᒻᒪᕆᒃᑐᓂᒃ 
ᓇᓗᓇᐃᔭᐅᑎᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒋᐊᓕᖏᓐᓂ, 
ᐋᓐᓂᐊᓕᕇᒃᑯᑎᓕᖅᑕᐅᓂᕐᓂ, ᑐᐊᕕᕐᓇᖅᑐᓄᓪᓗ ᐊᑐᕆᐊᓕᖕᓂᑦ, ᑐᕌᖅᑎᑦᑎᓪᓗᓂ 
ᓇᓗᓕᕈᑕᐅᔪᓂᒃ, ᑐᑭᓯᓂᕐᓗᖕᓂᕐᓂ, ᐊᒻᒪ ᐊᑦᑕᕐᓇᕐᔪᐊᖅᑐᓂᒃ.

24%−ᒥᒃ ᐅᖃᖃᑎᒌᓚᐅᖅᑐᑦ. ᑐᓴᐅᒪᖃᑎᒌᑦᑎᐊᓕᒃᑲᓐᓂᖁᔭᐅᕗᑦ 
ᐊᒥᓱᑦ ᑭᐅᔪᑦ, ᑐᓴᐅᒪᖃᑎᒌᖕᓂᖅᓴᐅᓕᕐᓗᑎᒃ ᐃᓄᒃᑐᑦ ᐊᒻᒪ 
ᓄᓇᕐᔪᐊᓕᒫᒥᑦ ᑐᑭᓯᓇᕐᓗᑎᒃ ᐊᑐᐃᓐᓇᐅᓗᑎᒡᓗ ᐅᖃᐅᓰᑦ.

 ᑐᓴᐅᒪᑦᑎᐊᖕᓂᖅ ᐱᔨᑦᑎᕋᖅᑎᓂᑦ
ᑭᐅᔪᑦ ᐊᔪᕐᓂᕋᐃᓚᐅᖅᑐᑦ ᖃᐅᔨᒪᓂᕐᒥᑦ ᖃᓄᖅ ᐊᒻᒪ ᓇᑭᑦ 
ᐃᑲᔪᖅᑕᐅᔭᕆᐊᖃᕐᒪᖔᑕ, ᐱᖃᓯᐅᑎᓪᓗᑎ ᑭᓇᒧᑦ ᖃᐅᔨᒋᐊᕆᐊᖃᕐᒪᖔᑕ 
ᓄᓇᓕᖏᓐᓂ ᑐᑭᓯᒋᐊᒃᑲᓂᕐᓗᑎ ᐊᒻᒪ ᐃᑲᔪᖅᑕᐅᓗᑎ. ᑭᐅᔪᑦ 
ᐊᑲᖅᓴᖏᓐᓂᕋᓚᐅᖅᑐᑦ ᓴᖅᑭᔮᑦᑎᐊᖏᓐᓂᖏᓐᓂᑦ ᓇᓪᓕᐊ ᐱᔨᑦᑎᖅᑕᑦ 
ᐊᑐᐃᓐᓇᐅᓂᐊᕐᒪᖔᑕ, ᐊᒻᒪ ᖃᖓ. ᐱᑎᑦᑎᙱᓐᓂᖅ ᓄᓇᓕᖕᒥᐅᓂᒃ 
ᖃᐅᔨᑎᑦᑎᓂᕐᒥᒃ ᐊᒡᒋᖅᐸᓪᓕᐊᔪᓂᒃ ᐳᓛᕆᐊᕐᓂᕆᔭᐅᔪᓂᒃ 
ᐱᔨᑦᑎᕋᖅᑎᒋᔭᐅᕙᒃᑐᑎᒍᑦ ᐃᓱᓕᑦᑕᖅᑎᑦᑎᕗᖅ ᐊᔪᙱᓐᓂᕆᔭᐅᔪᓂᒃ 
ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᓕᖕᓄᑦ ᐋᖅᑭᒃᓱᐃᓂᐊᕐᓗᑎᒃ ᓄᒃᑕᐅᑎᓂᒃ, ᓄᑕᖅᑲᓂᒃ 
ᑲᒪᒋᔭᖃᖅᐸᖕᓂᕐᒧᑦ, ᑐᓵᔨᐅᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐊᓯᖏᓐᓄᓪᓘᓐᓃᑦ 
ᐱᔭᐅᔭᕆᐊᓕᖕᓄᑦ ᑐᔪᕐᒥᕕᒋᔭᐅᓂᐊᖅᑐᓄᑦ. ᓲᕐᓗ, ᖃᔅᓯᑲᓪᓚᑦ ᑭᐅᔪᑦ 
ᐅᖃᓚᐅᖅᐳᑦ ᑐᓴᖅᑎᑕᐅᖃᑦᑕᙱᓐᓂᕋᖅᓱᑎᒃ ᐃᓗᐊᖅᓴᐃᔨᒥᒃ ᓄᓇᓕᖕᓃᑎᓪᓗᒍ 
ᐃᓂᒃᓴᓕᐅᖅᑕᐅᓯᒪᓪᓗᓂᓗ.

“ᐊᑏ, ᐊᔪᕐᓇᖅᐳᖅ ᐅᐸᒋᐊᒃᓴᖅ, ᑭᒍᑎᓕᕆᔨᓕᐊᕆᐊᒃᓴᖅ, ᑭᓯᐊᓂ 
ᑭᒍᑎᓕᕆᔨᐅᒐᓗᐊᖅᐸ ᓄᓇᓕᖕᓂᓘᓐᓃᑦ? ᐱᑕᖃᖏᑦᑐᖅ [...] 
ᖃᐅᔨᒃᑲᐃᔾᔪᑎᒥᑦ ᓄᓇᓕᓐᓄᑦ”

ᐊᒥᓱᑦ ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᓂᑦ, 
ᐅᖃᖅᑐᑎ ᑐᓴᐅᒪᑎᑕᐅᑦᑎᐊᖏᓐᓂᖏᓐᓂ ᐱᖃᖅᑎᑦᑎᔨᐅᔪᓂᑦ 
ᑐᑭᓯᒋᐊᒃᑲᓂᕈᒪᑎᓪᓗᒋᑦ ᐅᕝᕙᓘᓐᓃᑦ ᑐᑭᓯᒋᐊᒃᑲᓂᕈᒪᑎᓪᓗᒋᑦ. 
ᑐᓴᐅᒪᑎᑦᑎᓂᖅ ᐃᓗᐊᖅᓴᖅᑕᐅᔭᖅᑐᕐᓗᓂ ᓄᒃᑕᕐᓂᕆᔭᐅᕙᒃᑐᒧᑦ, ᐅᕝᕙᓘᓐᓃᑦ 

ᖃᐅᔨᓴᖅᑕᐅᓂᕆᔭᐅᕙᒃᑐᑦ ᐊᑕᐅᑦᑎᒃᑰᙱᑐᐃᓐᓇᕆᐊᖃᖅᐳᑦ. ᐊᑐᙱᓐᓂᖅ 
ᑐᑭᓯᓇᖅᑐᓂᒃ ᐅᖃᐅᓯᖅᑕᓂᒃ ᑐᓴᐅᒪᔪᓕᕆᓂᕐᒥ ᑐᑭᓕᐅᕆᔭᐅᓚᐅᕐᒥᔪᖅ 
ᐃᓚᐅᖃᑕᐅᔪᓄᑦ ᐃᒃᐱᒍᓱᑦᑎᐊᙱᓐᓂᖓᓄᑦ ᐱᔨᑦᑎᕋᖅᑎᓂᑦ, ᑖᓐᓇ ᐅᓄᖅᑐᓄᑦ 
ᑭᐅᔪᓄᑦ ᓇᓗᓇᐃᓚᐅᖅᑐᖅ. ᑭᐅᔪᑦ ᐊᐅᓪᓚᕆᐊᖃᓚᐅᖅᑐᑦ ᐋᓐᓂᐊᕕᓕᐊᖅᑐᑎᒃ, 
ᐊᒥᓱᑦ ᐅᖃᖃᑦᑕᓚᐅᖅᑐᑦ ᑐᓴᐅᒪᖃᑎᒌᓐᓂᕐᒥᓂᒃ ᐊᐅᓚᖃᑦᑕᓂᕐᒧᑦ ᐊᒻᒪᓗ 
ᐋᓐᓂᐊᕕᓕᐊᕐᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ ᑐᓴᐅᒪᑎᑕᐅᑦᑎᐊᓚᐅᖏᒻᒪᑕ. 
ᑖᒃᑯᐊ ᐊᐅᓪᓚᕐᓃᑦ ᑕᖃᓇᖅᑐᑦ ᐅᓄᖅᑐᓄᑦ ᐱᔾᔪᑎᓄᑦ (ᓯᓚᕗᑦ, ᖃᐅᔨᒪᙱᑕᖓ 
ᐃᓂ, ᐋᓐᓂᐊᑐᐃᓐᓇᕆᐊᓕᒃ, ᐊᓯᖏᓪᓗ), ᐃᓚᒃᑲᓐᓂᖓᓗ ᐊᒃᓱᕈᕐᓇᖅᑐᖅ ᐊᒻᒪ 
ᓇᓗᓇᖅᑐᖅ ᐅᖃᐅᓯᖅᑕᖅ ᐱᔨᑦᑎᕋᖅᑎᓂᑦ ᒐᕙᒪᒃᑯᓪᓗ ᑭᒡᒐᖅᑐᐃᔨᖏᓐᓂ 
ᐊᑐᖅᑎᓪᓗᒍ ᐋᓐᓂᐊᕕᓯᐅᑎᓪᓗ ᐊᐅᓪᓚᖅᓯᒪᑎᓪᓗᒋᑦ ᐊᒃᓱᕈᕐᓇᖅᑐᒃᑰᕐᓇᕐᓱᓂ.

ᑭᐅᔪᑦ ᓇᓗᓇᐃᖅᓯᓚᐅᖅᑐᑦ ᐱᒡᒐᓇᕐᓂᖓᓄᑦ ᐃᓕᓐᓂᐊᓂᕐᒥᑦ ᖃᓄᖅ 
ᑐᓴᐅᒪᖃᑦᑕᐅᑎᓂᕐᒥᑦ ᐅᖃᐅᓯᖃᖅᑎᓪᓗᒋᑦ ᓇᓗᓇᖅᑐᓂᑦ ᐋᓐᓂᐊᖅᑐᓕᕆᓂᕐᒧᑦ 
ᐃᓱᒫᓘᑕᐅᔪᓂᑦ, ᐊᒻᒪ ᐊᔅᓱᕈᓐᓇᕐᓂᖓ ᑐᑭᓕᐅᓂᕐᒥᑦ ᑐᑭᓯᒋᐊᕈᑎᓂᑦ ᐃᓚᒌᓄᑦ 
ᐊᒻᒪ ᐱᖃᓐᓇᕆᔭᖏᓐᓄᑦ.

“ᐊᒥᓱᑎᒍᑦ, ᖃᓪᓗᓈᑎᑐᑦ, ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᖃᖅᑐᒍᑦ 
ᐊᐃᑉᐸᕆᓪᓗᓂᐅᒃ. ᐊᒻᒪᓗ, ᕿᑐᕐᖓᖃᕈᕕᑦ ᑎᒥᒥᒍᑦ ᐊᔪᕈᑎᓕᒻᒥᒃ, 
ᐅᖃᐅᓯᓕᒫᑦ ᐃᓕᑉᐸᓪᓕᐊᔭᐃᑦ ᐅᖃᐅᓯᒃᑲᓐᓂᐅᕗᖅ... ᐊᒻᒪᓗ 
ᐊᒥᓱᐊᖅᑎᖅ ᐃᓄᑦᑎᑑᓕᖅᑎᑕᐅᔭᕆᐊᖃᖅᐸᒃᑭᓪᓗᓂ. ᐃᓕᓐᓂᐊᕐᕕᔅᓯᓐᓄᑦ, 
ᓄᓇᔅᓯᓐᓄᑦ, ᐃᓚᔅᓯᓐᓄᑦ, ᐱᖃᓐᓇᕆᔭᔅᓯᓐᓄᑦ. ᐃᓛᓐᓂᒃᑯᑦ ᖃᓪᓗᓈᑐᑦ 
ᐅᖃᕆᐊᒃᓴᖅ ᓇᓗᖃᑦᑕᕋᕕᑦ.”

ᐊᑕᐅᓯᖅ ᑭᐅᔪᖅ ᓇᓗᓇᐃᓚᐅᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᖅᑕᕐᓗ 
ᑲᒪᒋᔭᐅᓂᐅᑉ ᒥᒃᓵᓄᑦ ᑐᑭᓕᐅᖅᑕᐅᔪᓐᓇᙱᓐᓂᖓᓂ ᐃᓄᒃᑎᑐᑦ 
ᑐᑭᓕᐅᕆᔭᐅᑲᐅᑎᒋᔪᓐᓇᙱᓐᓂᖓᓄᑦ. ᐊᐃᑦᑖᖑᒐᓗᐊᕐᓕ, ᑐᓴᐅᒪᑎᑦᑎᓂᖅ 

“ᐲᕐᓂᐊᕐᓗᒋᑦ ᑐᓗᖅᑕᕈᑏᑦ, ᐱᓕᕆᖃᑎᒌᒋᐊᖃᖅᐳᒍᑦ. 
ᓴᓇᒍᓐᓇᖅᑐᒍᑦ ᐊᔭᐅᕈᑎᓂᒃ ᐊᒻᒪᓗ ᖁᒻᒧᐊᔫᓂᒃ 
ᐃᓪᓗᓂᒃ. ᖃᐅᔨᒪᒋᐊᕈᓐᓇᖅᐳᒍᑦ ᑐᑭᓯᒋᐊᕈᑎᔅᓴᐃᑦ 
ᐊᒥᓱᓂᒃ ᐅᖃᐅᓯᕐᓂᒃ ᐊᑐᕋᓗᐊᕐᒪᖔᑕ. ”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᐅᖃᐅᓯᖕᒥᑦ ᐊᑲᐅᙱᒻᒪᑦ ᐊᔪᕈᑕᐅᖕᒪᑦ ᐊᒥᓱᓄᑦ ᓄᓇᕗᒻᒥᐅᓄᑦ ᐃᒻᒥᓂᒃ 
ᑭᒡᒐᖅᑐᕆᐊᒃᓴᖅ.

ᐃᓚᖏᑦ ᐃᓚᐅᔪᑦ, ᐱᓗᐊᙳᐊᖅᓱᓂ ᐃᓐᓇᐃᑦ ᑕᐃᒃᑯᐊᓗ ᖃᓪᓗᓈᑎᑐᑦ 
ᐅᖃᕈᓐᓇᑦᑎᐊᙱᑦᑐᑦ, ᐅᖃᐅᓯᖃᓚᐅᖅᐳᑦ ᐱᐅᙱᑦᑐᓂᒃ ᐊᑐᖃᑦᑕᖅᓯᒪᓂᕐᒥᓂᒃ 
ᐃᓗᐊᖅᓴᐃᓂᕐᒧᑦ ᑲᔪᓯᐊᔾᔪᑕᐅᕙᒃᑐᓄᑦ. ᐃᓚᐅᖃᑕᐅᔪᑦ ᓇᓗᓇᐃᖅᑐᑦ 
ᐊᑐᖅᑕᐅᔾᔪᓯᖏᑦ ᐊᑐᖅᑐᑦ ᑐᓴᐅᒪᑦᑎᐊᕐᓗᓂ ᐊᖏᕈᑎᒥᒃ ᐱᓯᒪᙱᓪᓗᓂ.  
ᐃᓚᐅᖃᑕᐅᔪᑦ ᓇᓗᓇᐃᔭᐃᓚᐅᖅᑐᑦ ᒪᓕᒋᐊᖃᖅᑎᑕᐅᔪᓂᑦ ᑐᓂᔭᐅᔪᓂᑦ 
ᑕᑯᔭᐅᕕᒃᓴᓂᑦ ᑭᓯᐊᓂ ᑐᑭᓯᓐᓇᓯᐊᖏᑦᑐᓂᑦ ᐅᕝᕙᓘᓐᓃᑦ ᐱᔭᕇᖅᓯᒪᔪᓂᑦ 
ᓇᓗᓇᐃᔭᐃᓂᕐᒥᑦ ᓱᒻᒪᑦ ᐅᖃᐅᔾᔭᐅᒻᒪᖔᑕ ᖃᓄᑐᐃᓐᓇᖅ. ᑕᒪᓐᓇ 
ᐅᔾᔨᕐᓇᓗᐊᓚᐅᖅᐳᖅ ᐱᓚᒃᑐᐃᔨᓄᑦ ᐊᒻᒪ ᐃᓅᓕᓴᐅᑎᓄᑦ. ᐃᓄᐃᑦ 
ᐊᐱᖅᑯᑎᒃᓴᖃᑐᐃᓐᓇᕆᐊᓖᑦ ᐃᓱᒫᓘᑎᖃᕐᓗᑎᒡᓘᓐᓃᑦ ᑭᐅᔭᐅᔪᒪᓇᔭᕐᓂᕐᒥᓂᒃ, 
ᑭᓯᐊᓂᓗᑦᑕᐅᖅ ᐃᓗᐊᖅᓴᖅᑕᐅᔭᖅᑐᕐᓗᓂ ᐳᓛᕆᐊᕐᓂᕆᔭᐅᕙᒃᑐᑦ 
ᐊᒃᓱᕈᕐᓇᖅᑐᒻᒪᕆᐅᔪᓐᓇᖅᐳᒃ, ᐱᔾᔪᑕᐅᕙᒃᑐᓪᓗ ᓲᕐᓗ ᐅᖃᐅᓯᕐᒧᑦ 
ᐊᔭᖅᑭᑦᑕᕈᑕᐅᓕᖅᐸᒃᑐᑦ ᓇᓗᓇᕈᔪᒃᐸᒃᑐᑎᒡᓗ ᓇᑭᑦ ᐊᐱᖅᑯᑎᒃᓴᓂᒃ 
ᑐᕌᖅᑎᑦᑎᔭᕆᐊᒃᓴᖅ ᐊᔪᕐᓇᖅᑎᑦᑎᓕᖅᐸᒃᑐᓂᒃ ᑐᓴᐅᒪᑎᑦᑎᓂᕐᒥᒃ. ᐊᑕᐅᓯᖅ 
ᑭᐅᔪᖅ ᐅᖃᕐᓱᓂ ᐱᓚᒃᑕᐅᓂᕐᒥᓂᒃ ᑭᓯᐊᓂ ᖃᐅᔨᒪᙱᓪᓗᓂ ᖃᓄᐃᒻᒪᑦ. 
ᐅᖃᖅᑲᐅᒻᒪᑦ ᒪᓕᓐᓂᕋᑦᑐᓂ ᐊᑐᓕᖁᔭᒥᓂᒃ ᑖᒃᓱᒧᖓ. ᐊᐱᖅᓱᖅᑕᐅᑎᓪᓗᒍ, ᓱᓕ 
ᓇᓗᓚᐅᖅᑐᖅ ᖃᓄᐃᒻᒪᑦ ᐱᓚᒃᑕᐅᔭᕆᐊᖃᕐᒪᖔᑦ.

“ᐊᒻᒪᓗ, ᕿᑐᕐᖓᖃᕈᕕᑦ ᑎᒥᒥᒍᑦ ᐊᔪᕈᑎᓕᒻᒥᒃ, ᐅᖃᐅᓯᓕᒫᑦ 
ᐃᓕᑉᐸᓪᓕᐊᔭᐃᑦ ᐅᖃᐅᓯᒃᑲᓐᓂᐅᕗᖅ... ᐊᒻᒪᓗ ᐊᒥᓱᐊᖅᑎᖅ 
ᐃᓄᑦᑎᑑᓕᖅᑎᑕᐅᒋᐊᖃᓲᖑᒻᒪᑦ.”

ᑕᐃᒃᑯᐊ ᐃᓐᓇᐃᑦ ᐊᖏᕐᕋᒥ ᐸᖅᑭᔭᐅᖃᑦᑕᖅᑐᑦ ᓄᓇᒥᓐᓂ, ᑕᒪᓐᓇ 
ᐅᖃᐅᓯᐅᓚᐅᖅᑐᖅ ᑕᒪᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ ᑐᑭᓯᐅᒪᑦᑎᐊᕆᐊᖃᕐᓂᖏᓐᓂᒃ 
ᐃᓅᓕᓴᐅᑎᓂᒃ ᐱᖃᑦᑕᖅᑕᖏᓐᓂᒃ ᐊᒻᒪᓗ ᖃᓄᐃᒻᒪᑦ. ᑕᒪᓐᓇ 
ᑐᓴᐅᒪᑎᑦᑎᔾᔪᑕᐅᑦᑎᐊᕆᐊᖃᖅᐳᖅ ᑐᑭᓯᓇᑦᑎᐊᕐᓗᓂ, ᑐᑭᓯᓇᖅᑐᒃᑯᑦ ᐅᖃᐅᓯᒃᑯᑦ, 
ᐃᓄᒃᑎᑐᓪᓗ − ᐱᐅᓛᒃᑯᑦ ᑐᑭᓕᐅᖅᑕᐅᓗᓂ ᐊᔪᕐᓇᙱᑐᐊᕌᖓᑦ.

“ᐊᒻᒪᑦᑕᐅᖅ, ᐃᓛᓐᓂᒃᑯᑦ, ᐊᔪᕐᓇᖃᑦᑕᕐᒪᑦ ᓇᓂᓯᔭᕆᐊᒃᓴᖅ 
ᑐᓴᖅᑕᐅᔪᒃᓴᓂᒃ ᐃᓄᒃᑐᑦ ᐊᓯᖏᓐᓂᒡᓘᓐᓃᑦ ᐅᖃᐅᓯᕐᓂᒃ ᐃᓄᖕᓂᒃ 
ᐅᖃᓪᓚᒍᓐᓇᖅᑐᓂᒃ. ᑕᒪᓐᓇ ᐱᒡᒐᓇᖅᑎᑦᑎᔪᓐᓇᕐᒪᑦ ᑎᒥᒥᒍᑦ 
ᐊᔪᕈᑎᖃᖅᑐᓂᒃ ᓄᓇᕗᒻᒥᐅᓄᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᐅᕝᕙᓘᓐᓃᑦ 
ᑐᑭᓯᖁᓪᓗᒋᑦ ᑭᓱᑐᐃᓐᓇᕐᓂᑦ.”

“ᐱᓕᕆᐊᒃᓴᑦ ᐃᖏᕐᕋᑦᑎᐊᖁᓪᓗᒋᑦ, ᖃᐅᔨᒪᔭᕆᐊᖃᖅᑐᒍᑦ 
ᓄᓇᓕᑦᑕ ᐱᔭᕆᐊᖃᖅᑕᖏᓐᓂᒃ ᖃᓄᕐᓗ ᐃᓕᖅᑯᓯᕗᑦ ᐊᑐᕐᒪᖔᑦ, 
ᐃᓄᐃᑦ ᐅᖃᓪᓚᒍᓐᓇᖅᑐᑦ ᐅᖃᐅᓯᑦᑎᓐᓂ ᖃᐅᔨᒪᓗᑎᒡᓗ ᖃᓄᖅ 
ᐃᖏᕐᕋᑎᒻᒪᖔᑦᑎᒍᑦ ᐱᓕᕆᐊᒃᓴᑦ, ᐊᑐᖅᐸᒡᓗᑕ ᐊᑐᒐᒃᓴᓂᒃ 
ᐊᑐᒐᕐᓂᖅᑐᓂᒃ ᑐᑭᓯᐊᔭᑦᑎᓐᓂᓪᓗ, ᓲᕐᓗ ᑐᑭᓕᐅᕆᓗᒋᑦ 
ᐅᖃᐅᓯᑦᑎᓐᓄᑦ ᓈᒻᒪᓕᖅᑎᓪᓗᒋᑦᓗ ᐃᓕᖅᑯᓯᑦᑎᓐᓄᑦ, ᑭᒃᑯᓕᒫᓪᓗ 

ᓄᓇᓕᖕᒥ ᐃᓚᐅᖃᑕᐅᑎᓪᓗᒋᑦ ᐃᑲᔪᖅᓱᕐᓗᒋᓪᓗ ᐱᓕᕆᐊᒃᓴᑦ ᓲᖃᐃᒻᒪ 
ᐱᓕᕆᖃᑎᒌᑦᑎᐊᓛᖑᖃᑦᑕᕐᒪᑕ ᐱᓕᕆᖃᑎᒌᒃᑐᐃᓐᓇᐅᑎᓪᓗᑕ.”

“ᐊᒻᒪ ᐃᓄᒃᑎᑐᑦ ᐱᔭᕆᐊᖃᖅᑐᒍᑦ ᐃᓂᒋᕙᒃᑕᑦᑎᓐᓂ ᐃᓐᓇᖁᑎᑦᑎᓐᓂ 
ᐅᖃᓪᓚᒍᓐᓇᖁᓪᓗᒋᑦ ᑐᑭᓯᐊᓕᕐᓗᒋᓪᓗ.”

ᑭᐅᔪᑦ ᐅᖃᖃᑦᑕᓚᐅᖅᑐᑦ ᑐᑭᓯᓇᑦᑎᐊᖅᑐᓂᑦ ᑐᑭᓯᓇᑦᑎᐊᖅᑐᓂᒡᓗ 
ᑐᓴᐅᒪᖃᑎᒌᑦᑎᐊᙱᓐᓂᖅ ᐱᔨᑦᑎᕋᖅᑎᓂᑦ ᒐᕙᒪᒃᑯᓐᓂᓪᓗ ᐃᖅᑲᓇᐃᔭᖅᑎᓂᑦ 
ᐱᔾᔪᑕᐅᕗᖅ ᐊᒃᓱᕈᖕᓇᕈᑕᐅᒃᑲᓐᓂᖅᓱᓂ ᐱᐅᙱᑦᑐᒃᑯᓪᓗ ᐊᒃᑐᐃᔾᔪᑕᐅᕙᒃᑐᓂ 
ᖃᐅᑕᒫᑦ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐃᓚᒌᓪᓗ ᐃᓅᓯᖏᓐᓂᑦ. ᐊᑕᐅᓯᖅ 
ᑭᐅᔪᖅ ᑲᖐᓱᓚᐅᖅᑐᖅ ᐋᓐᓂᐊᕕᓕᐊᕐᓂᕐᒧᑦ ᑲᒪᒋᔭᐅᖃᑦᑕᕐᓗᓂ ᖃᓪᓗᓈᑎᑐᑦ 
(ᐅᐃᕖᑎᑐᓪᓘᓐᓃᑦ) ᑲᑎᑎᑦᓯᒍᓐᓇᖅᑐᖅ ᐃᓚᖏᓐᓂᑦ ᐃᓄᑐᖃᕐᓂᑦ ᐊᑐᕐᓂᑰᔪᓄᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ, ᐱᓗᐊᖅᑐᒥᑦ ᐊᐅᓪᓚᕋᐃᒻᒪᑕ ᖃᓪᓗᓈᓄᑦ 
ᐃᑲᔪᖅᑕᐅᔭᖅᑐᕐᓗᑎᒃ.

﻿ᑐᓴᐅᒪᑎᑦᑎᓂᕐᒧᑦ ᐊᔭᖅᑭᑦᑕᕈᑕᐅᓕᖅᐸᒃᑐᑦ 
ᐊᑐᕈᓐᓇᕐᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᑦ
ᑲᑎᒪᖃᑕᐅᔪᑦ ᐊᑲᖅᓴᙱᓐᓂᕋᓚᐅᖅᐳᑦ ᒐᕙᒪᓕᕆᔾᔪᓯᖏᓐᓂᒃ ᐊᒻᒪ 
ᐱᓕᕆᔾᔪᓯᖏᓐᓂᒃ ᐊᔾᔨᒌᒃᑎᑦᑎᔪᓂᒃ ᐊᒻᒪ ᐊᔪᕐᓇᙱᑦᑐᓂᒃ ᐊᑐᕈᓐᓇᖅᑐᓂᒃ 
ᑐᑭᓯᒋᐊᕈᑎᓂᒃ ᐱᔨᑦᑎᕋᐅᑎᓂᒡᓗ. ᐱᔨᑦᑎᕋᐅᑏᑦ ᐊᑯᓂᐊᓘᕆᐊᖃᓲᑦ, 
ᐃᓚᐅᓪᓗᑎᒃ ᑎᑎᕋᕐᕕᒃᓴᑦ, ᑎᑎᕋᕐᕕᒃᓴᐃᑦ, ᐅᖄᓚᐅᑏᑦ, ᑕᒪᒃᑯᐊ. ᑕᒪᓐᓇ 
ᐅᖁᒪᐃᒃᓴᕈᑕᐅᔪᓐᓇᖅᑐᖅ ᑕᐃᒃᑯᓄᖓ ᓵᑦᑐᑯᓘᕙᒌᖅᑐᓄᑦ, ᐃᓚᐅᓪᓗᑎᒃ 
ᓄᓇᕗᒻᒥᐅᑦ ᑲᒪᔪᑦ ᖃᑕᙳᑎᒥᓂᒃ(ᓂᒃ) ᑎᒥᒥᒍᑦ ᐊᔪᕈᑎᓕᖕᓂᒃ. 
ᐊᑐᕐᓂᐊᕐᓗᒋᑦ ᑖᒃᑯᐊ ᐊᑐᖃᑦᑕᖅᑐᓂ ᐊᔪᕐᓇᖅᑐᖅ ᐱᑎᙱᓪᓗᒋᓪᓗ 
ᓄᓇᕗᒻᒥᐅᑦ ᐱᕝᕕᒋᔭᕆᐊᒃᓴᖅ ᐃᑲᔪᖅᑕᐅᓂᕐᒥᒃ. ᐱᓕᕆᔾᔪᑎᓄᑦ ᑐᓗᖅᑕᕈᑏᑦ, 
ᓇᓗᓇᖅᑐᑦ ᖃᓄᐃᓕᐅᕆᐊᖃᕐᓃᑦ, ᑭᐅᔾᔪᑕᐅᔪᑦ ᐃᑲᔫᑎᖃᙱᑦᑐᑦ, 
ᑭᐅᔾᔪᑕᐅᙱᑦᑎᐊᒻᒪᕆᒃᑐᓪᓘᓐᓃᑦ, ᐃᑲᔪᕐᓂᖃᖅᐸᒃᐳᖅ ᓈᒻᒪᒃᓴᙱᓐᓂᕐᒧᑦ 
ᐃᒃᐱᒋᔭᖃᑦᑎᐊᕐᓂᕐᒧᓪᓗ.

“ᐃᓱᒪᒋᔭᕋ ᐃᓛᓐᓂᒃᑯᑦ ᐱᔭᕆᐊᖃᙱᑦᑐᓂᒃ ᐊᓪᓗᕆᐊᕈᑎᓂᒃ 
ᐱᑕᖃᖃᑦᑕᕐᓂᖓᓂᒃ. ᑕᒪᓐᓇ ᐱᔭᐅᔭᕆᐊᓕᒃ − ᐱᔭᐅᓲᑦ - ᐅᕝᕙᓘᓐᓃᑦ 
ᐱᔭᐅᔭᕆᐊᓖᑦ, ᐱᓕᕆᔾᔪᓯᑦᑎᓐᓂ...  ᓲᕐᓗ “ᖃᐅᔨᓗᒍ”. “ᐃᓕᖕᓂᒃ 
ᐱᓗᑎᑦ ᑲᒫᓗᖕᓄᑦ”.

ᑐᓴᐅᒪᖃᑎᖃᖅᑎᓪᓗᒋᑦ ᑭᐅᔪᓂᑦ ᐊᔅᓱᕈᓐᓇᖅᑐᓂᑦ ᐃᓄᓐᓂᑦ ᐅᓂᒃᑳᓚᐅᖅᑐᑦ 
ᐱᓇᓱᐊᖅᑐᑎᑦ ᐃᑲᔫᓯᐊᓂᑦ ᐊᒻᒪ/ᐅᕝᕙᓘᓐᓃᑦ ᐱᔨᑦᑎᖅᑕᓂᑦ, ᐊᑕᐅᓯᖅ ᑲᑎᒪᔪᖅ 
ᐅᖃᐅᓯᖃᓚᐅᖅᑐᖅ ᓴᐱᓕᖅᑕᐃᓕᓂᕐᒥᑦ ᐱᑕᖃᕆᐊᖃᖅᑐᓂᑦ ᐊᔭᐅᖅᓯᒋᐊᓂᕐᒧᑦ 
ᒐᕙᒪᓕᕆᓂᒃᑯᑦ ᐊᐳᖅᑕᕈᑕᐅᕙᑦᑐᓂᑦ.

“ᐃᓱᒪᓕᐅᖅᓯᒪᕚ. ᓄᖅᑲᕈᓐᓇᖏᑦᑐᑎᑦ ᐱᒋᐊᕐᕕᒋᔭᕐᓂᑦ. ᐱᔭᕇᕋᕕᐅᒃ. 
ᑕᓕᕐᐱᓄᑦ. ᐅᖃᐅᑎᓇᓱᐊᖃᑦᑕᕋᒃᑭᑦ ᐅᕕᒃᑲᐅᓂᕐᓴᐅᔪᑦ. ᐱᒋᐊᖅᑐᑎᑦ, 

ᐱᔭᕇᙱᓪᓗᑎᑦ, ᓄᖅᑲᑐᐃᓐᓇᖏᓪᓗᓯ. ᐱᔭᕇᕈᕕᐅᒃ. ᑕᐃᒪᓐᓇ ᑕᕝᕙ, 
ᐃᓅᓯᐃᑦ ᐃᖏᕐᕋᑎᓪᓗᒍ, ᓯᕗᒻᒧᐊᒃᐸᓪᓕᐊᓗᑎᑦ. ᑕᐃᒪᓐᓇ ᐅᖃᖅᐳᖓ 
ᒪᒃᑯᖕᓂᖅᓴᓄᑦ.”

ᐊᒥᓱᑦ ᐃᓄᐃᑦ ᐅᖃᓚᐅᖅᐳᑦ ᖃᐅᔨᒪᓂᕋᖅᑐᑎᒃ ᐱᔨᑦᓯᕈᑎᑕᖃᑐᐃᓐᓇᕆᐊᖃᕐᒪᑦ 
ᐅᕝᕙᓘᓐᓃᑦ ᐱᕕᔅᓴᖅᑕᖃᑐᐃᓐᓇᕆᐊᖃᕐᒪᑦ ᐊᑐᐃᓐᓇᐅᔪᓂᒃ, ᓲᕐᓗ ᑎᒥᒥᒍᑦ 
ᐊᔪᕈᑎᖃᖅᑐᓄᑦ ᐃᑲᔫᑎᓂᒃ ᐅᕝᕙᓘᓐᓃᑦ ᑮᓇᐅᔭᓂᒃ, ᑭᓯᐊᓂ ᐱᓕᕆᐊᖑᓂᖓ 
ᑕᒪᒃᑯᐊ ᐱᔨᑦᓯᕐᓃᑦ ᓇᓗᓇᕐᒪᑕ ᐅᕝᕙᓘᓐᓃᑦ ᑐᓴᐅᒪᖃᑎᒌᑦᑎᐊᖅᓯᒪᙱᒻᒪᑕ. 
ᐊᒥᓱᑦ ᐅᖃᓚᐅᕆᕗᑦ ᐃᑭᐊᖅᑭᕕᒃᑰᖅᑐᑦ ᐅᕝᕙᓘᓐᓃᑦ ᐅᖃᓗᑲᑕᒃᑐᑦ 
ᐊᒃᓱᕈᕐᓇᕈᓐᓇᕐᓂᖏᓐᓂᒃ, ᐅᓄᖅᑐᓂᒃ ᑭᐅᔭᐅᓯᒪᙱᑦᑐᓂᒃ 
ᐊᐱᖅᑯᑎᒃᓴᖃᓕᖅᐸᒃᑐᑎᒃ ᐅᕝᕙᓘᓐᓃᑦ ᓴᐱᓕᖅᐸᒃᑐᑎᒃ. ᑕᐃᒪᐃᓐᓂᖓᓄᑦ, 
ᐊᒥᓱᑦ ᐃᓄᐃᑦ ᐅᖃᓚᐅᖅᐳᑦ ᐊᒃᓱᕈᓗᐊᕐᓂᕋᖅᓱᑎᒃ ᐊᒻᒪ ᐱᔪᒪᙱᓪᓗᑎᒃ 
ᑖᒃᑯᓂᖓ ᐱᔨᑦᑎᕋᐅᑎᓂᒃ, ᐅᖃᐅᓯᐅᓚᐅᖅᑐᖅ ᑖᒃᑯᓇᓂ ᑕᐅᖅᓰᖃᑎᒌᒃᑐᓂᒃ 
ᖃᐅᔨᓴᖅᑎᓂᒃ:

ᑭᐅᔪᖅ: “ᑕᐃᒪᓕ ᐅᖄᓚᑎᒐᓱᒃᓯᒪᒐᓗᐊᕋᒃᑯ [ᐊᑐᕈᓐᓃᖅᑐᖅ] 
ᓲᖃᐃᒻᒪ ᑮᓇᐅᔭᓂᒃ ᑐᓂᓯᖃᑦᑕᕐᒪᑕ ᐃᑲᔫᑕᐅᓂᐊᖅᑐᓂᒃ ᓄᑕᖅᑲᓄᑦ 
ᐃᓕᓐᓂᐊᕐᕕᖕᒦᑦᑐᓄᑦ $2,000-ᒧᑦ ᑎᑭᓪᓗᒍ. ᑭᓯᐊᓂ ᖃᐅᔨᒪᙱᑦᑐᖅ 
ᖃᓄᖅ ᐱᓇᔪᒋᐊᒃᓴᖅ ᑖᒃᑯᓄᖓ.”

ᖃᐅᔨᓴᖅᑎ: “ᐊᑏ. ᐃᓱᒪᕖᑦ ᐱᔨᑦᑎᕋᐅᑎᑕᖃᕐᒪᖔᑦ ᐱᓕᕆᐊᒃᓴᓂᒡᓘᓐᓃᑦ 
ᓄᓇᓖᑦ ᐃᑲᔫᑎᖃᕋᔭᖕᓂᖏᓐᓂᑦ ᐅᕙᙵᑦ ᐅᕝᕙᓘᓐᓃᑦ 
ᐃᑲᔪᖅᑕᐅᒐᔭᖅᐹ?”

ᑭᐅᔪᖅ: “ᐆ, ᖃᐅᔨᒪᖅᑰᖏᑦᑐᖅ ᐱᑕᖃᕐᒪᖔᖅ, ᖃᓄᖅ ᑕᐃᖅᑲᐅᕕᐅᒃ?

ᖃᐅᔨᓴᖅᑎ: “ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑏᑦ?”

ᑭᐅᔪᖅ: “ᐄ, ᑭᓯᐊᓂ ᖃᐅᔨᒪᓪᓚᕆᖏᑦᑐᖓ ᐱᑕᖃᕐᒪᖔᖅ ᓄᓇᓕᓐᓂ. 
ᐊᒻᒪᓗ ᓱᓕ, ᐱᓇᓱᐊᕋᓗᐊᕈᓂᐅᒃ, ᖃᐅᔨᒪᓪᓚᕆᖏᑦᑐᖓ ᓇᒧᑦ 
ᐅᕝᕙᓘᓐᓃᑦ ᓈᓴᐅᑎᒥᒃ, ᑭᓇᒨᕆᐊᖃᕐᒪᖔᖅ. ᑭᓯᐊᓂ ᒪᑐᐃᖓᓇᔭᖅᑐᖅ 
ᐅᖃᐅᓯᖃᕆᐊᒃᓴᖅ ᖃᓄᑐᐃᓐᓇᖅ ᐊᑲᐅᙱᓕᐅᕈᑎᖏᓐᓂᒃ ᑭᓇᒧᓪᓗ, 
ᑭᓱᓄᓪᓗ ᐊᑐᓚᐅᕐᒪᖔᑕ.”

ᐅᖃᐅᓯᑐᐃᓐᓇᒃᑯᑦ ᐱᒻᒪᕆᐅᕗᖅ ᑭᒃᑯᓕᒫᑦ ᐊᔾᔨᒌᒥᑦ ᐊᑐᐃᓐᓇᖃᖁᓪᓗᒋᑦ 
ᑐᑭᓯᒋᐊᕈᑎᓂᑦ ᐊᒻᒪᓗ ᑲᒪᔪᓐᓇᕐᓗᑎᒃ ᑐᑭᓯᒋᐊᕈᑎᐅᔪᓂᑦ ᐱᔪᒪᓂᖏᑦ ᒪᓕᓪᓗᒋᑦ. 
ᓲᕐᓗ ᐃᒪᓐᓇ, ᑐᑭᓯᓇᑦᑎᐊᖅᑐᓂᒃ ᐅᖃᐅᓯᕐᓂᒃ ᐊᑐᕆᐊᖃᖅᐳᑦ ᐃᖅᑲᓇᐃᔮᓄᑦ 
ᒪᓂᓴᐅᓯᐅᖅᑕᐅᔪᓂ. ᐊᑕᐅᓯᖅ ᑭᐅᔪᖅ ᐅᖃᓚᐅᖅᑐᖅ ᑕᑯᖃᑦᑕᕐᓂᕋᖅᓱᑎᒃ 
ᐃᖅᑲᓇᐃᔮᒃᓴᓂᒃ ᓴᖅᑭᑕᐅᔪᓂᒃ ᑭᓯᐊᓂ ᑐᑭᓯᔪᓐᓇᐃᓪᓕᓪᓗᑎᒃ ᑭᓱᒧᑦ 
ᑐᕌᖓᖕᒪᖔᑦ ᓲᖃᐃᒻᒪ ᐅᖃᐅᓯᖅᑕᖅ ᐊᑐᖅᑕᐅᔪᖅ ᒪᓂᓴᐅᑎᒥ ᑐᑭᓯᓇᓗᐊᕐᒪᑦ 
ᑐᑭᓯᓇᓗᐊᕋᓂᓗ. ᑖᓐᓇ ᓄᖅᑲᖓᔾᔪᑕᐅᕗᖅ ᐃᖅᑲᓇᐃᔮᒃᓴᓄᑦ ᐊᒻᒪ 
ᐆᒃᑑᑎᐅᓪᓗᓂ ᐃᓄᖕᓄᑦ ᑐᓴᒐᒃᓴᓄᑦ ᑐᑭᓯᓇᕐᓂᖅᓴᐅᔪᓐᓇᖅᓱᓂ ᐊᒻᒪ 
ᐊᑐᐃᓐᓇᐅᑦᑎᐊᖁᓪᓗᒍ.

“ᐃᓄᐃᑦ ᖃᐅᔨᒪᙱᒻᒪᑕ ᖃᓄᖅ ᐱᓇᔪᒋᐊᒃᓴᖅ 
ᐱᓇᔪᓚᐅᖅᓯᒪᔾᔮᙱᒻᒪᑕ.”

ᑲᑎᒪᖃᑕᐅᔪᑦ ᑐᓴᖅᑎᑦᑎᓚᐅᕆᕗᑦ ᑲᑐᔾᔨᖃᑎᒌᒡᕕᖕᒥ ᐊᒻᒪ ᓄᓇᑖᖃᑕᐅᓯᒪᔪᓂᒃ 
ᑲᑎᙵᔪᓐᓃᕐᓂᖏᓐᓂᒃ. ᐅᖃᐅᓯᐅᓚᐅᖅᐳᖅ ᑲᑐᔾᔨᖃᑎᒌᑦ ᑐᑭᓯᐊᙱᒻᒪᑕ 
ᖃᓄᖅ ᐱᔨᑦᑎᕋᑦᑎᐊᓛᖑᔪᓐᓇᕐᓂᖏᓐᓂᒃ ᑐᕌᕋᓱᒃᑕᒥᓄᑦ ᓈᓚᒃᑎᓄᑦ 
ᓇᓚᐅᑦᑖᕈᓐᓇᖅᓱᑎᒡᓗ ᐱᔭᐅᔭᕆᐊᖃᓪᓚᕆᒃᑐᓂᒃ ᑐᙵᕕᖃᕐᓗᑎᒃ 
ᐱᔭᐅᔪᒪᔪᓂᒃ. ᑕᐃᒪᐃᓐᓂᖓᓄᑦ, ᓄᓇᕗᒻᒥᐅᑦ ᐊᑐᐃᓐᓇᖃᐃᓐᓇᕈᓐᓇᙱᓚᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐃᑲᔪᖅᑐᖅᑕᐅᔭᕆᐊᖃᖅᐸᒃᑐᓂᒡᓗ ᐱᔭᕆᐊᖃᖅᑕᒥᓂᒃ, 
ᐱᓕᕆᐊᒃᓴᓂᒡᓗ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐱᔭᐅᔭᕆᐊᖃᓪᓚᕆᒃᑐᓄᑦ 
ᐊᑐᖅᑕᐅᔪᓐᓇᙱᑐᐃᓐᓇᕆᐊᓖᑦ ᑕᒪᒃᑯᓄᖓ ᐱᕚᓪᓕᖅᓯᒪᓛᖑᔪᓄᑦ ᑖᒃᑯᓇᙵᑦ.

“ᑮᓇᐅᔭᓂᒃᑕᐅᖅ ᐊᑐᐃᓐᓇᖅᑕᖃᕐᒥᔪᖅ. ᑭᓯᐊᓂ, ᐊᒥᓱᑦ ᐃᓄᐃᑦ 
ᐃᓕᓐᓂᐊᖅᑎᑕᐅᒋᐊᖃᕐᒪᑕ ᖃᓄᖅ ᒪᓕᒍᓐᓇᕐᓂᕐᒥᒃ, [...] ᑐᑭᓕᐅᕆᓂᖅ 
ᐃᓛᓐᓂᒃᑯᑦ ᑐᑭᓯᔭᕐᓂᖏᒻᒪᑦ ᐃᓕᓐᓂᐊᓚᐅᖅᓯᒪᙱᒻᒪᖔᖅᐱᑦ.”

“ᐃᓄᐃᑦ ᖃᐅᔨᒪᙱᒻᒪᑕ ᖃᓄᖅ ᐱᓇᔪᒋᐊᒃᓴᖅ ᐱᓇᔪᓚᐅᖅᓯᒪᔾᔮᙱᒻᒪᑕ.”

“ᐱᓇᔪᒍᓐᓇᖅᑐᖓ ᑮᓇᐅᔭᓂᒃ ᐃᑲᔪᖅᑕᐅᔭᕆᐊᖃᕈᒪ ᑭᓯᐊᓂ 
ᖃᐅᔨᒪᙱᑦᑐᖓ ᓇᒧᑦ. ᕿᓂᕈᓐᓇᖅᑐᖓ ᑮᓇᐅᔭᖃᖅᑎᑕᐅᔾᔪᑎᒥᒃ 
ᐊᓯᖏᓐᓂᒃ ᓄᓇᓕᖕᓂ ᐃᑲᔪᖅᑕᐅᔭᕆᐊᖃᓪᓚᕆᒃᑯᒪ, ᐃᓱᒪᔪᖓ.”

“ᐃᒻᒪᖄ, ᐊᑭᓐᓇᕐᒥᐅᑕᓕᐅᒃᑲᓐᓂᕐᓗᑎᑦ ᐱᕕᒃᓴᐃᑦ ᒥᒃᓵᓄᑦ. 
ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᓄᑦ. ᐊᑭᓐᓇᕐᒥᐅᑕᓕᐅᒃᑲᓐᓂᕐᓗᑎᑦ ᐊᒻᒪ 
ᓴᖅᑭᓪᓗᒋᑦ ᐃᓄᖕᓄᑦ ᑐᓴᒐᒃᓴᑦ, ᖃᐅᔨᒪᒋᐊᕐᓗᒋᑦ ᑭᒃᑯᓕᒫᑦ ᐱᔪᓐᓇᕐᓗᑎᒃ 
ᑖᒃᑯᓂᖓ ᐱᓇᔫᑎᓂᒃ.”

ᐊᓯᐊ ᑐᓗᖅᑕᕈᑎ ᐅᖃᐅᓯᐅᖕᒥᔪᖅ ᐃᓚᐅᖃᑕᐅᔪᓄᑦ ᐱᓇᔫᑎᓄᑦ ᐱᕙᓪᓕᐊᓂᐅᔪᑦ 
ᐃᕐᖐᓐᓈᖅᑕᐅᑎᒃᑰᖅᓯᒪᔪᑦ ᐅᕝᕙᓘᓐᓃᑦ ᓅᑕᐅᓪᓗᑎᒃ ᑕᒪᒃᑭᕐᓗᑎᒃ ᖃᕋᓴᐅᔭᒃᑯᑦ. 
ᑕᒪᓐᓇ ᐊᕝᕕᐊᕈᑕᐅᕐᔪᐊᖅᐳᖅ ᐊᒥᓱᓄᑦ ᓄᓇᕗᒻᒥᐅᓄᑦ ᖃᕆᑕᐅᔭᖃᙱᑦᑐᓄᑦ 
ᐅᕝᕙᓘᓐᓃᑦ ᑕᑎᒋᔭᒃᓴᐅᔪᓂᒃ ᐃᑭᐊᖅᑭᕕᖕᓂᒃ ᐅᕝᕙᓘᓐᓃᑦ ᐊᑲᐅᒃᓴᙱᑦᑐᓄᑦ 
ᑕᒻᒪᕇᒃᑯᑎᓂᒃ ᕿᓂᕆᐊᒃᓴᖅ.

“ᑕᐃᒪᓕ ᐱᖃᙱᒃᑯᕕᑦ, ᖃᕆᑕᐅᔭᖅ, ᐅᖃᓘᑎᖃᙱᓐᓇᕕᑦ, 
ᐱᖃᙱᓐᓇᕕᑦ, ᖃᐅᔨᒪᔪᑎᑦ, ᐅᖃᖃᑎᖃᕈᓐᓇᖕᓂᖅ. ᓲᕐᓗ 
ᓂᒡᓚᖅᓯᓇᖅᑐᖅ, ᐄ, ᐃᓂᑕᖃᐅᖅᑐᖅ ᓲᕐᓗ ᐅᖃᓕᒫᒐᖃᕝᕕᒻᒥᒃ 
ᐅᐸᒍᓐᓇᖅᑕᑦᓯᓐᓂᒃ ᖃᕋᓴᐅᔭᒃᑯᑦ, ᑭᓯᐊᓂᓕ ᑕᒪᓐᓇ ᐱᐅᖏᒻᒪᑦ, 
ᖃᐅᔨᒪᔪᓯ, ᓂᕆᐅᒍᓐᓇᖏᑦᑐᑎᑦ ᑭᓇᒥᑭᐊᖅ, ᓲᕐᓗ, ᐱᓱᕋᔭᓪᓗᑎᒃ 
ᐅᕝᕙᓘᓐᓃᑦ ᓇᒻᒥᓂᖅ ᐅᖃᓕᒫᒐᖃᕝᕕᒻᒨᕐᓗᑎᒃ ᖃᐅᑕᒫᑦ 
ᐃᓂᒃᓴᓕᐅᕆᐊᖃᑦᑎᓪᓗᒋᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ. ᓱᓕᕚ?”

ᖃᔅᓯᑲᓪᓚᐃᑦ ᓄᓇᓖᑦ ᐅᖃᓚᐅᕆᕗᑦ ᐃᓄᒋᐊᒃᑐᒃᑯᕕᖃᙱᓐᓂᖏᓐᓂᒃ, 

ᐱᒻᒪᕆᐅᓂᖓ ᓈᓚᐅᑎᒃᑯᑦ ᓄᓇᕗᒻᒥ
ᐃᓚᐅᖃᑕᐅᔪᑦ ᐅᓂᒃᑳᖅᑐᑦ ᖃᓄᖅ 
ᐱᒻᒪᕆᐅᑎᒋᓂᖓᓂᒃ ᓄᓇᓕᖕᓂ ᓈᓚᐅᑎᑦ 
ᓇᒃᓴᖃᑦᑕᖅᑕᖏᑦ ᓄᓇᓕᖏᓐᓄᑦ: 

“ᐆ, ᒫᓂ ᐊᒥᓱᑦ ᐃᓄᐃᑦ ᐅᖃᓕᒫᐃᓐᓇᖅᐸᙱᑦᑐᑦ. 
ᐆ, ᑐᓂᐅᖅᑲᐃᓪᓗᓂ ᐱᕙᓪᓕᐊᔪᓂ ᐊᒻᒪᓗ 
ᑕᒪᓐᓇ ᑭᐅᔾᔪᑎᐅᕙᔪᒐᓗᐊᖅᑐᓂ. ᐊᒻᒪᓗ, ᐆ, 
ᖃᕋᓴᐅᔭᒃᑯᑦ ᑐᑭᓯᒋᐊᕐᕖᑦ ᐅᓪᓗᒥᐅᓕᖅᑐᖅ. 
ᒫᓐᓇᐅᓕᖅᑐᒥ. ᑭᓱᓪᓕ ᓴᖅᑭᔮᖅᑎᑕᐅᓂᖅᐹᖑᕙᑦ 
ᒫᓐᓇᐅᔪᖅ ᑭᓯᐊᓂ ᓄᓇᓕᒻᒥᑦ ᑐᑭᓯᒋᐊᕈᒪᓐᓂᕈᔅᓯ 
ᓄᓇᓕᓐᓄᑦ, ᐱᐅᓂᖅᐸᐅᕗᖅ ᓄᓇᓕᓐᓂᑦ 
ᓈᓚᐅᑎᒃᑯᑦ ᐊᒻᒪ ᓴᖅᑭᔮᖅᑎᑕᐅᓗᓂ ᐱᓇᓱᐊᕈᓰᒃ 
ᒪᕐᕉᒃ ᐊᓂᒍᖅᐸᑎᒃ ᐅᕝᕙᓘᓐᓃᑦ ᑕᐃᒫᒐᓚᒃ ᐊᒻᒪ 
ᑭᒃᑯᓕᒫᑦ ᖃᐅᔨᒪᑎᓪᓗᒋᑦ ᓈᓚᐅᑎᒃᑰᖅᑎᑦᑎᓂᐊᕐᒪᑕ 
ᑕᒪᑐᒪ ᒥᔅᓵᓄᑦ. ᑕᒪᓐᓇ ᐱᐅᓛᖑᕗᖅ ᐃᓄᐃᑦ 
ᑐᓴᕈᒪᓂᖏᓐᓄᑦ, ᐆ, ᑭᓱ, ᑭᓱ, ᑭᓱᑦ ᐊᑐᐃᓐᓇᐅᕙᑦ 
ᑕᖅᑳᓂ.”

“ᓄᓇᓕᖕᓂ ᓈᓚᐅᑎᑦ ᐊᑐᖅᑕᐅᕐᔪᐊᖅᑐᑦ ᑕᒫᓂ. 
ᑕᐃᒪᐃᒻᒪᑦ ᓈᓚᐅᑎᒃᑯᑦ ᑐᓴᖅᑕᐅᑎᓪᓗᒍ ᐊᒻᒪ 
ᒫᓐᓇ ᒪᒃᑯᒃᑐᓕᒫᑦ ᐃᓄᖕᓄᑦ ᑐᓴᐅᒪᔾᔪᑎᒃᑰᓕᕐᒪᑕ, 
ᐊᑐᕈᓐᓇᖅᐳᑦ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓂᒃ, 
ᓴᖅᑭᔮᖅᑎᑦᑎᓗᑎᒃ ᐊᑐᐃᓐᓇᐅᓂᕐᒥᒃ ᐱᐅᓂᐊᖅᐳᖅ.”

“ᐄ, ᓱᓕ ᓄᓇᓕᓐᓂ ᓈᓚᐅᑎᖃᕐᕕᒃ ᓱᓕ 
ᐊᑐᖅᑕᐅᔪᒻᒪᕆᐅᕗᖅ, um, ᑐᓴᖅᑎᑦᑎᒍᑕᐅᓪᓗᓂ. 
ᑭᓇᑐᐃᓐᓇᖅ ᑲᑎᑎᑕᐅᔪᖅ, ᐅᕝᕙᓘᓐᓃᑦ 
ᓇᓪᓕᐅᑎᔪᖅ ᐅᕝᕙᓘᓐᓃᑦ ᐅᕝᕙᓘᓐᓃᑦ ᑐᑦᑐᒥᓃᑦ 
ᖃᓂᔅᓴᖅᐸᑕ, ᓱᓕ, ᐊᑐᖅᑕᐅᔪᒻᒪᕆᐅᕗᖅ 
ᐱᓪᓗᒍ ᐊᓯᖏᑦ ᑐᙵᕕᐅᔪᑦ ᑐᑭᖃᙱᒻᒪᑕ 
ᐊᒻᒪ, ᐊᒻᒪ ᑐᓱᒋᔭᐅᒋᐊᖃᖅᑐᑎᒃ ᐃᓄᑦᑎᑐᑦ 
ᑎᑎᕋᐅᓯᕐᒧᑦ ᐊᒻᒪ ᐋᒡᒐ ᐋᒡᒐ,  ᐃᓄᑐᖃᐅᖏᑦᑐᑦ, 
ᐅᖃᓕᒫᕋᔮᓗᐊᙱᒻᒪᑕ ᐃᓄᒃᑎᑐᑦ ᐅᖃᐅᓯᑎᑐᑦ, 
ᐅᕙᑦᑎᓐᓃᙶᖅᓯᒪᙱᒻᒪᑦ. ᐅᕙᑦᑎᓐᓄᑦ 
ᓴᖅᑭᑕᐅᓚᐅᖅᓯᒪᔪᖅ 1860-ᖏᓐᓂ ᐃᒃᓯᕋᕐᔪᐊᓄᑦ 
ᐃᓕᒍᓐᓇᕐᓂᐊᕋᑦᑕ ᐅᖃᓕᒫᕈᓐᓇᖅᓯᓂᕐᒥᒃ 
ᐸᐃᑉᐹᖁᑎᓂᒃ. ᐅᖃᓕᒫᕐᓂᖅ ᑎᑎᕋᕐᓂᕐᓗ 
ᐃᓚᒋᔭᐅᓗᐊᖏᑦᑐᖅ ᐱᐅᓯᕆᓯᒪᔭᑦᑎᓐᓄᑦ ᑭᓯᐊᓂ 
ᐅᖃᐅᓯᒃᑯᑦ”.

ᓲᕐᓗ ᐅᖃᓕᒫᒐᖃᕐᕖᑦ, ᐃᓄᐃᑦ 
ᖃᕆᓴᐅᔭᕐᒧᑦ ᐃᓯᕈᓐᓇᖅᓱᑎᒃ. ᐊᑕᐅᓯᖅ 
ᑭᐅᔪᖅ ᑐᓴᖅᑎᑦᑎᓚᐅᖅᑐᖅ ᕼᐊᒻᓚᒃᑯᑦ 
ᐊᓪᓚᕝᕕᖓᓅᕆᐊᖃᕐᓂᕋᖅᓱᑎᒃ 
ᐃᑲᔪᖅᑕᐅᔭᖅᑐᖅᓱᑎᒃ ᐸᐃᑉᐹᓂᒃ 
ᑎᑎᕋᕆᐊᖃᖅᓱᑎᒃ. ᑭᓯᐊᓂᓕ, ᑕᒪᓐᓇ ᑐᑭᖃᖅᐳᖅ 
ᓄᓇᓕᓐᓂ ᐃᖅᑲᓇᐃᔭᖅᑏᑦ ᐊᑐᐃᓐᓇᖃᕐᒪᑕ ᐃᓅᑉ 
ᑐᑭᓯᒋᐊᕈᑎᖏᓐᓂᒃ ᐊᒻᒪᓗ ᑎᑎᖅᑲᖁᑎᖏᓐᓂᒃ, 
ᑕᒪᓐᓇ ᑲᙳᓇᖅᑐᓄᑦ ᐃᓱᒫᓘᑎᐅᒻᒪᑦ ᑖᒃᑯᓄᖓ.

ᖃᐅᔨᒪᔭᐅᔭᕆᐊᖃᕐᒥᔪᖅ ᖃᔅᓰᓐᓇᐃᑦ ᑭᐅᔪᑦ 
ᓇᓗᓇᐃᖅᓯᓚᐅᕐᒪᑕ ᐱᔭᕆᐊᖃᕐᓂᖏᓐᓂᒃ 
ᐊᒡᒐᒃᑯᑦ ᐅᖃᓪᓚᒍᓯᕐᒥᒃ ᐃᓂᖃᒃᑲᓐᓂᕆᐊᖃᕐᓂᕐᒥᒃ. 
ᑲᑎᒪᖃᑕᐅᔪᑦ ᐅᖃᓚᐅᓚᐅᖅᐳᑦ ᑕᒪᓐᓇ 
ᑐᓴᐅᒪᖃᑎᒌᑦᑎᐊᓕᒃᑲᓐᓂᕈᑕᐅᓇᔭᕐᓂᖓᓂᒃ 
ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, 
ᐱᔨᑦᑎᕋᖅᑕᐅᔪᓐᓇᖃᑦᑕᕋᔭᕐᒪᑕ ᐃᓚᐅᕙᒃᑐᑎᒡᓗ 
ᐊᔾᔨᒌᙱᑦᑐᓂᒃ ᐱᓕᕆᐊᓂᒃ ᐃᓛᒃᑰᕐᓗᑎᒃ. 
ᑕᒪᓐᓇ ᓴᖅᑭᑎᑦᑎᓕᕈᓐᓇᖅᐳᖅ ᐱᐅᓂᖅᓴᒥᒃ 
ᐃᖅᑲᓇᐃᔭᕐᓂᕐᒧᑦ ᐱᓕᕆᓂᕆᕙᒃᑕᖏᓐᓂᒃ, 
ᐃᖅᑲᓇᐃᔮᓂ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ, 
ᐊᖏᒡᓕᒋᐊᖅᑎᑦᑎᓗᓂᓗ ᐃᖅᑲᓇᐃᔭᕐᓂᕐᒧᑦ 
ᐱᕕᒃᓴᐅᕙᒃᑐᓂᒃ, ᐃᑲᔪᕐᓗᓂ ᑮᓇᐅᔭᑎᒍᑦ 
ᐊᑕᐅᓰᓐᓇᓕᔪᒥᒃ ᓇᖕᒥᓂᕐᓗ ᑲᔪᓯᑎᑦᑎᔪᓐᓇᕐᓂᕐᒥᒃ.

“ᑭᓯᐊᓂ ᑕᑯᔪᒪᓇᔭᖅᐳᖓ, ᑕᑯᔪᒪᓇᔭᖅᑐᖓ 
ᐊᒥᓱᓂᒃ ᐊᒡᒐᒃᑯᑦ ᐅᖃᓪᓚᒍᓐᓇᖅᑐᓂᒃ, 
ᐊᒡᒐᒃᑯᑦ ᐅᖃᓪᓚᒍᓯᕐᒥᒃ ᐃᓕᓴᐃᔨᒥᒃ. 
ᐅᕙᓃᓐᓇᐅᖏᑦᑐᖅ, ᐊᔾᔨᒋᖏᑕᖓᓂ - 
ᐊᔾᔨᒌᖏᒻᒥᒻᒪᑕ ᐃᓄᐃᑦ, ᐊᔾᔨᒌᙱᑦᑐᓂ 
ᓄᓇᓕᓐᓂ, ᑐᓵᔨᐅᓂᖅ ᑐᓵᔨᖃᕆᐊᖃᖅᑐᖅ. 
ᐱᓗᐊᖅᑐᒥ ᐋᓐᓂᐊᕕᖕᒥ.”

ᐊᒃᓱᕈᕈᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᓚᐅᔪᓂᑦ 
ᓇᓗᓇᐃᕆᔪᑦ ᐱᔭᕆᐊᖃᒻᒪᕆᖕᓂᖏᓐᓂᒃ 
ᐋᖅᑭᒋᐊᖅᓯᓂᕐᒧᑦ ᖃᓄᖅ ᐱᔨᑦᑎᕋᐅᑏᑦ 
ᑐᓴᐅᒪᔭᐅᖃᑦᑕᕐᒪᖔᑕ ᐊᒻᒪᓗ ᐊᑐᖅᑕᐅᖃᑦᑕᕐᒪᖔᑕ 
ᓄᓇᕗᒻᒥ. ᐊᑲᐅᒃᓴᙱᓐᓂᐅᔪᖅ ᐅᖃᐅᓯᐅᓚᐅᖅᐳᖅ 
ᐊᓯᔾᔨᖅᑕᖅᑐᓂᒃ ᑲᔪᓯᐊᔾᔪᑕᐅᕙᒃᑐᓂᒃ, 
ᓈᒻᒪᙱᑦᑐᓂᒃ ᑐᓴᖅᑕᐅᔪᒃᓴᓂᒃ 
ᑐᓂᐅᖅᑲᐃᕙᖕᓂᕐᒥᒃ, ᐱᓕᕆᔾᔪᑎᓄᓪᓗ 
ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ ᐊᒃᑐᐊᓂᖃᖅᑐᓂᒃ 

ᐊᑕᖐᓪᓗᓂ ᐃᓱᒪᒋᔭᒃᓴᒥᒃ ᐊᔪᖅᑎᑦᑎᔪᒥᒃ ᐃᓄᖕᓂᒃ ᐊᑐᖅᓯᔪᓐᓇᕐᓂᕐᒥᒃ 
ᐱᒻᒪᕆᐊᓗᖕᒥᒃ ᐃᑲᔪᖅᑐᖅᑕᐅᓂᕐᒥᒃ. ᑲᒪᒋᔭᐅᖁᓪᓗᒋᑦ ᑖᒃᑯᐊ ᐊᔾᔨᒌᙱᓐᓂᐅᔪᑦ, 
ᐱᒻᒪᕆᐅᕗᖅ ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ ᐱᓕᕆᔾᔪᓯᑦ, ᐱᐅᓯᒋᐊᖅᑎᓪᓗᒋᑦ 
ᑐᑭᓯᓇᖅᑐᑦ ᑐᓴᐅᒪᔪᓕᕆᔾᔪᑎᑦ ᐱᓕᕆᕝᕕᓕᒫᓂᒃ, ᐱᐅᓯᒋᐊᖅᑎᓪᓗᒍᓗ 
ᐱᔭᐅᔪᓐᓇᕐᓂᖓ ᐃᓕᖅᑯᓯᕆᔭᐅᔪᒃᑯᑦ ᓈᒻᒪᒃᑐᓂᒃ ᐱᓕᕆᔾᔪᓯᕐᓂᒃ. 

 ᑐᓴᒐᒃᓴᓕᕆᔨᑦ ᐊᒻᒪ ᓄᓇᓕᖕᓂ ᑐᓴᐅᒪᔪᓕᕆᔾᔪᑎᑦ
ᐃᓚᐅᔪᑦ ᐅᖃᓚᐅᖅᐳᑦ ᓈᓚᐅᑎᒃᑯᑦ ᓱᓕ ᐊᑐᖅᑕᐅᓪᓗᐊᑕᖃᑕᐅᓂᖓᓂᒃ 
ᑐᓴᖅᑕᐅᔪᒃᓴᓂᒃ ᑐᓴᖅᑎᑦᑎᔪᖃᖃᑦᑕᕐᓂᖓᓂᒃ ᓄᓇᓕᖕᓂ. ᑕᒪᓐᓇ 
ᐃᑲᔪᕐᓂᖃᖅᐳᖅ ᐃᓄᖕᓄᑦ ᐊᑦᑎᒃᑐᒦᑦᑐᓄᑦ ᐅᖃᓕᒫᕈᓐᓇᑦᑎᐊᙱᑦᑐᓄᑦ 
ᐅᕝᕙᓘᓐᓃᑦ ᐃᓄᒃᑐᑦ ᐅᖃᓪᓚᓗᐊᖅᐸᒃᑐᓄᑦ. ᑐᑭᓯᒋᐊᒐᒃᓴᑦ 
ᐱᔨᑦᑎᕋᐅᑎᑦ ᒥᒃᓵᓄᑦ ᓴᖅᑭᑕᐅᒑᖓᑕ ᐃᑭᐊᖅᑭᕕᒃᑯᑦ ᐅᕝᕙᓘᓐᓃᑦ 
ᑎᑎᖅᑲᙳᖅᑎᑕᐅᓲᒃᑯᑦ, ᑕᒪᓐᓇ ᐃᓚᓕᐅᔾᔨᙱᑦᑐᖅ ᐃᓄᖕᓂᒃ ᑕᑎᖃᖅᑐᓂᒃ 
ᐃᓄᒃᑐᑦ ᓈᓚᐅᑎᒃᑯᑦ ᑐᑭᓯᒋᐊᒐᒃᓴᖏᓐᓂᒃ. ᑕᐃᒪᐃᑦᑐᖃᖅᑎᓪᓗᒍ, 
ᓈᓚᐅᑎᑦ ᐊᑐᖅᑕᐅᑦᑎᐊᕐᓂᖅᓴᐅᔪᓐᓇᖅᐳᑦ ᑐᓴᖅᑎᑦᑎᔾᔪᑕᐅᓗᑎᒃ 
ᓄᓇᓖᑦ ᓯᓚᑖᓂᙶᖅᑐᓂᒃ. ᑕᒪᓐᓇ ᐱᔭᕆᐊᖃᕋᔭᖅᑐᖅ ᓴᙱᓂᖅᓴᒥᑦ 
ᐋᖅᑭᑦᑎᐊᖅᓯᒪᓂᖅᓴᒥᓪᓗ ᑐᓴᐅᒪᖃᑦᑕᐅᑎᓂᕐᒥᑦ ᓯᓚᑖᓂᑦ ᑲᑐᔾᔨᖃᑎᒌᓂᑦ, 
ᑐᑦᑕᕐᕕᐅᔪᓂᑦ, ᓄᓇᓕᓐᓂᓪᓗ, ᐊᑐᓕᖁᔨᔾᔪᑕᐅᓯᒪᒻᒥᔪᖅ ᐊᒥᓱᓄᑦ ᑭᐅᔪᓄᑦ.

ᑲᑎᒪᖃᑕᐅᔪᑦ ᖃᔅᓯᑲᓪᓚᑦ ᐅᖃᖃᑦᑕᓚᐅᕐᒪᑕ, ᐱᒻᒪᕆᐅᖕᒪᑦ ᐊᔪᕐᓇᙱᑐᐊᕌᖓᑦ 
ᐱᔾᔪᑎᑕᖃᑦᑎᐊᕐᓗᓂᓗ, ᖃᓄᕈᓘᔭᓕᒫᑦ ᑎᑎᕋᖅᓯᒪᔪᑦ ᐊᒻᒪ ᐅᖃᓪᓚᒃᑕᐅᔪᓐᓇᖅᑐᑦ 
ᐃᓄᒃᑐᑦ ᐊᑐᐃᓐᓇᐅᓗᑎᒃ. ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 
ᐊᒻᒪ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ, ᓴᖅᑭᑕᐅᓚᐅᖅᐳᑦ ᖃᐅᔨᒪᔭᐅᖁᓪᓗᒋᑦ 
ᐅᔾᔨᕆᔭᐅᓕᒃᑲᓐᓂᖁᓪᓗᒋᑦ ᐊᒻᒪ ᓴᐳᔾᔭᐅᓗᑎᒃ ᐃᓄᒃᑐᑦ ᓄᓇᕗᒻᒥ. ᖃᔅᓯᑲᓪᓚᑦ 
ᑲᑎᒪᖃᑕᐅᔪᑦ ᐊᑲᖅᓴᙱᓐᓂᕋᓚᐅᖅᐳᑦ ᐃᓄᒃᑐᑦ ᓱᓕ ᐊᑐᖅᑕᐅᖃᑦᑕᙱᓐᓂᖓᓂᒃ 
ᐱᓕᕆᕝᕕᓕᒫᓂᒃ ᐃᓚᒋᔭᐅᓪᓗᑎᒃ ᐃᓕᓐᓂᐊᕐᕖᑦ, ᐃᖅᑲᓇᐃᔭᕐᕕᖏᑦ, ᐊᒻᒪ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ.

“ᑐᓴᖅᑕᐅᑎᑦᑎᔭᕆᐊᖃᖅᐳᒍᑦ ᐅᖃᐅᓯᑦᑎᓐᓂ, ᖃᐅᔨᒪᓂᐊᕋᑦᑕ 
ᖃᓄᐃᓕᐅᖅᑐᖃᕐᒪᖔᑦ, ᐃᑲᔪᖅᑐᖅᑕᐅᔭᕆᐊᖃᖅᐳᒍᑦ 
ᑐᑭᓯᐅᒪᔭᕆᐊᖃᖅᓱᑕᓗ ᐊᓯᑦᑎᓐᓂ ᓄᓇᓕᖕᓂ. ᐃᑲᔪᕌᖓᑕ ᐊᒻᒪᓗ 
ᐅᕙᑦᑎᓐᓂᒃ ᐃᓚᐅᑎᑦᑎᔭᕌᖓᑕ, ᐅᕙᑦᑎᓐᓄᑦ ᐊᔪᕐᓇᙱᓐᓂᖅᓴᐅᕗᖅ 
ᐃᓚᐅᔭᕆᐊᒃᓴᖅ. ᑕᒪᓐᓇ ᐊᖏᔪᒻᒪᕆᖕᒥᒃ ᐃᑲᔪᕐᓂᖃᖅᐳᖅ.”

ᑕᒪᓐᓇ ᐅᖃᐅᓯᐅᓂᖓ ᐊᒥᓱᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᒪᓂᒪᑎᑕᐅᑐᐃᓐᓇᖅᓱᓂ 
ᖃᓪᓗᓈᑎᑐᑦ ᐊᒃᑐᐊᓂᖃᖅᐳᖅ ᐊᖏᓂᖅᓴᒧᑦ ᐊᔪᕐᓇᕈᔪᒃᑐᒧᓪᓗ 
ᐊᑲᐅᙱᓕᐅᕈᑎᒋᔭᐅᔪᒧᑦ ᐅᖃᐅᓯᕐᒧᑦ ᐅᓄᕈᓐᓃᖅᐸᓪᓕᐊᔪᓄᑦ ᐃᓄᐃᑦ 
ᓄᓇᖏᓐᓂ ᐅᑭᐅᖅᑕᖅᑐᒥ. ᐊᕐᕌᒍᒐᓵᓗᖕᓄᑦ, ᐃᓄᐃᑦ ᐅᖃᐅᓯᖃᐃᓐᓇᖃᑦᑕᖅᓯᒪᕗᑦ 
ᐃᓱᒫᓘᑎᒋᔭᒥᓂᒃ ᐅᖃᐅᓯᕐᒥᒃ ᐊᓯᐅᔨᕙᓪᓕᐊᓂᕐᒥᒃ, ᓇᓗᓇᐃᖅᓯᓪᓗᑎᒃ 
ᑭᓱᓕᕆᔨᐅᕙᖕᒪᖔᑕ ᐃᓅᖃᑎᒌᓂ ᑮᓇᐅᔭᓕᐅᕋᓱᖕᓂᕐᒧᓪᓗ 
ᑲᔪᓯᓂᖃᑦᑎᐊᕈᓐᓇᙱᓐᓂᕐᒥᓂ ᐊᓯᔾᔨᖅᐸᓪᓕᐊᔪᒥᒡᓗ ᐃᓕᖅᑯᓯᑐᖃᕐᓄᑦ. 
ᐱᔨᑦᑎᕋᐅᑎᖃᑦᑎᐊᙱᓐᓂᖅ ᐃᓄᒃᑐᑦ ᐃᑲᔪᖅᑐᐃᙱᓚᖅ ᐅᖃᐅᓯᖕᓂᑦ 

ᐱᐅᕐᓱᐊᖕᓂᖕᒥᑦ ᐱᓗᐊᖅᑎᑦᑎᓂᖕᒥᓪᓗ ᐃᓄᐃᑦ ᐅᖃᐅᓯᖏᓐᓂᑦ 
ᐃᓕᖅᑯᓯᖏᓐᓂᒡᓗ.

ᐃᓐᓇᐃᑦ ᐅᖃᐅᓯᖃᖃᑦᑕᖅᓯᒪᕗᑦ ᐱᒻᒪᕆᐅᓂᖓᓂᒃ ᑐᑭᓯᐊᓂᖅ ᐅᖃᐅᓯᕐᒥᒃ, 
ᓇᓗᓇᐃᖅᓯᓪᓗᑎᒃ ᖃᓄᖅ ᓇᖕᒥᓂᖅ ᐃᑲᔫᑎᖃᖅᓯᒪᖕᒪᖔᑦ ᐅᖃᐅᓯᖃᖅᓱᑎᒡᓗ 
ᒪᒃᑯᖕᓂᖅᓴᐃᑦ ᐱᔪᒪᓂᖏᓐᓂᒃ ᐊᔾᔨᐸᓗᖏᓐᓂᒃ ᖃᐅᔨᖃᑦᑕᖅᓯᒪᔭᖏᓐᓂᒃ. ᓲᕐᓗ, 
ᐊᑕᐅᓯᖅ ᑭᐅᔪᖅ ᐅᖃᐅᓯᖃᓚᐅᖅᐳᖅ ᓈᓚᒃᑐᓂ ᐃᓐᓇᐃᑦ ᐅᓂᒃᑲᐅᓯᖏᓐᓂᒃ 
ᐃᓄᒃᑎᑐᑦ ᓈᓚᐅᑎᒃᑯᑦ ᓴᙱᔾᔪᑕᐅᓚᐅᖅᐳᖅ ᐊᒃᓱᕈᕐᓇᖅᑐᖅᓯᐅᖅᑎᓪᓗᑕ. 
ᐅᖃᓚᐅᖅᐳᑦ ᒪᒃᑯᑦᑐᐃᑦ ᖃᐅᔨᓐᓂᖏᒻᒪᑕ ᑕᒪᑐᒥᖓ ᐱᒻᒪᕆᐅᔪᒥᑦ 
ᑐᑭᓯᔪᓐᓇᙱᑉᐸᑕ ᐃᓄᑦᑎᑐᑦ.

 ᐃᓄᐃᑦ ᖃᐅᔨᒪᔭᑐᖃᖏᑦ ᐱᖕᒪᕆᐅᖕᒪᑕ 
ᑐᓴᐅᒪᖃᑎᒌᖕᓂᕐᒧᓪᓗ
ᐊᑐᐃᓐᓇᖃᕐᓂᕐᒧᑦ ᒪᓕᑦᑕᐅᒋᐊᖃᖅᑐᑦ ᑲᓇᑕᒥ ᒫᓐᓇᐅᔪᖅ ᐊᑐᖅᑕᐅᔭᕆᐊᓕᓐᓂᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓇᓗᓇᐃᖅᓯᑲᓐᓂᖅᑐᖅ ᐊᑐᕐᓂᕐᒥᑦ ᑐᑭᓯᓇᑦᓯᐊᖅᑐᓂᑦ, 
ᐊᑦᑐᐊᓂᓕᓐᓂᑦ, ᐋᖅᑭᑦᓱᐃᑦᓯᐊᕐᓂᕐᒥᓪᓗ ᑐᓴᖅᑕᐅᑎᑦᓯᔾᔪᑎᓂᑦ ᐱᔾᔪᑎᓕᓐᓂᑦ 
ᐊᔾᔨᒌᖏᑦᑐᓂᑦ ᐱᔭᕆᐊᓕᓐᓂᑦ ᐊᑐᖅᑎᓄᑦ. ᑖᓐᓇ ᐊᑐᖅᑕᐅᓂᐅᔪᖅ 
ᑲᔪᓯᑎᑦᑎᕗᖅ ᐃᓚᐅᑎᑦᑎᙱᓐᓂᕐᒥᒃ ᓇᓗᙱᑦᑎᐊᕐᓂᒃᑯᑦ ᑕᒪᓐᓇ ᑐᓴᖅᑕᐅᔪᒃᓴᖅ 
ᐊᑐᖅᑕᐅᔪᓐᓇᕋᓗᐊᕐᒪᖔᑦ ᑕᒪᐃᓐᓄᑦ ᓄᓇᓕᖕᒥᐅᓕᒫᓄᑦ, ᐃᓱᒪᒋᓇᒋᑦ 
ᐊᔪᙱᓐᓂᕆᔭᖏᑦ. ᑭᓯᐊᓂ, ᖃᔅᓯᑲᓪᓚᑦ ᐱᑕᖃᙱᓐᓂᐅᔪᑦ ᐊᔪᕐᓇᕈᑕᐅᕗᑦ 
ᐊᑕᖏᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᒻᒪᕆᐅᒋᔭᖏᓐᓂᒃ ᑖᒃᑯᓇᓂ 
ᒪᓕᒃᑕᐅᒋᐊᓕᖕᓂᒃ. ᐅᖃᐅᓯᖃᑎᒌᙱᓐᓂᖅ ᓴᖅᑭᑎᑦᑎᕗᖅ ᐊᖏᔪᑲᓪᓚᖕᒥᒃ 
ᐊᓂᒍᖅᑎᓐᓇᓱᒋᐊᓕᖕᓂᒃ, ᑕᒪᓐᓇ ᐃᓄᒃᑐᑦ ᐊᑐᖅᑕᐅᓪᓗᐊᑕᖅᓱᓂ 
ᓄᓇᕗᒻᒥ, ᐱᔭᕆᐊᖃᖅᓱᓂ ᑐᑭᓯᓇᑦᑎᐊᖅᑐᓂᒃ ᐃᓕᖅᑯᓯᑐᖃᕐᓄᓪᓗ 
ᓈᒻᒪᒃᑐᓂᒃ ᑐᑭᓕᐅᕆᓂᕐᓂᒃ ᒐᕙᒪᑐᖃᒃᑯᑦ ᑐᓴᐅᒪᑎᑦᑎᓂᕆᕙᒃᑕᖏᓐᓂᒃ 
ᓇᓗᙱᑦᑎᐊᕈᒪᓂᕐᒧᑦ ᐊᒃᑐᐊᓂᖃᑦᑎᐊᕋᓗᐊᕐᒪᖔᑦ ᐊᑐᖅᑕᐅᔪᓐᓇᑦᑎᐊᕋᓗᐊᕐᒪᖔᑦ 
ᐊᑐᖅᑕᐅᔪᓐᓇᑦᑎᐊᕋᓗᐊᕐᒪᖔᑦᓗ. ᐊᒻᒪ ᓱᓕ, ᑭᒡᓕᖃᖅᑎᑕᐅᔪᑦ ᖃᕋᓴᐅᔭᒃᑯᑦ 
ᐊᐅᓚᔪᓐᓇᐅᑎᑦ ᐊᒻᒪ ᐃᑭᐊᖅᑭᕕᒃᑯᑦ ᐊᑦᑕᑕᕐᕕᐅᓲᑦ ᓄᓇᓕᖕᓂ 
ᐅᖓᓯᒋᔭᐅᔪᒦᑦᑐᑦ ᐊᔪᕐᓇᖅᑐᖅᓯᐅᕈᑕᐅᓕᖃᑦᑕᖅᐳᑦ, ᐊᔪᕐᓇᖅᑐᖅᓯᐅᕈᑕᐅᓕᖅᓱᑎᒃ 
ᖃᕆᑕᐅᔭᒃᑯᑦ ᐃᑲᔫᑎᒃᓴᓄᑦ ᐋᖅᑭᒃᑕᐅᓯᒪᔪᑦ ᑖᒃᑯᓇᓂ ᒪᓕᒃᑕᐅᕙᒃᑐᓂᒃ 
ᐊᒃᑐᐃᔾᔪᑕᐅᓪᓗᑎᒡᓗ ᐊᑑᑎᖃᑦᑎᐊᖅᑐᓂᒃ ᓯᐊᒻᒪᒃᑎᖅᑕᐅᔾᔪᑎᓄᑦ 
ᑐᓴᐅᒪᔪᓕᕆᔾᔪᑎᓄᑦ ᓄᓇᑐᔪᕐᔪᐊᒥ ᓄᓇᕗᒻᒥ.

ᐃᓚᒃᑲᓐᓂᖓ ᐅᖃᐅᓯᕐᓄᑦ ᐱᓕᕆᔾᔪᑎᓄᓪᓗ ᑐᓗᖅᑕᕈᑎᓄᑦ, ᐃᓚᓕᐅᔾᔨᓂᖅ 
ᐃᓕᖅᑯᓯᒃᑯᑦ ᐱᒻᒪᕆᐅᒋᔭᐅᔪᓂᒃ ᓲᕐᓗ ᐋᔩᖃᑎᒌᖕᓂᖅ (ᐃᓱᒪᓕᐅᕆᓂᖅ 
ᐊᖏᖃᑎᒌᖕᓂᒃᑯᑦ) ᐊᒻᒪ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ) 
ᐱᔭᕆᐊᖃᐃᓐᓇᖅᑐᖅ. ᑖᒃᑯᐊ ᐱᒻᒪᕆᐅᒋᔭᐅᔪᑦ ᑭᒡᒐᖅᑐᐃᓂᕐᒥᑦ ᓄᓇᓕᓐᓂᑦ 
ᐃᓚᒋᔭᐅᑎᑦᓯᓂᕐᒥᑦ ᐃᓕᖅᑯᓯᕐᒥᓪᓗ ᓈᒻᒪᑦᑐᓂᑦ ᐋᖅᑭᒋᐊᕈᑎᑦᓴᓂᑦ, 
ᐱᒻᒪᕆᐅᔪᑦ ᐅᖃᐅᓯᖃᕐᓂᕐᒥᑦ ᓄᓇᓕᓐᓂᑦ ᐅᖃᐅᓯᓕᕆᓂᕐᒥᑦ, ᐱᓕᕆᔾᔪᑎᓂᑦ, 
ᐃᓅᖃᑎᒌᓐᓂᕐᒧᑦ-ᑮᓇᐅᔭᓕᕆᓂᕐᒧᓪᓗ ᐊᔾᔨᒌᖏᓐᓂᖏᓐᓂᑦ. ᐱᑕᖃᙱᓐᓂᖓ 
ᐃᓕᖅᑯᓯᑐᖃᕐᓄᑦ ᑕᑯᒃᓴᐅᔪᓂᒃ ᐊᔾᔨᙳᐊᓂᒡᓗ ᐊᒥᓱᓂ ᑐᓴᐅᒪᑎᑦᑎᓂᕐᒧᑦ 

ᐅᔾᔨᕐᓇᖅᓯᑎᑦᑎᒃᑲᓐᓂᖅᐳᖅ ᐊᑕᔪᓐᓃᖅᑎᑦᑎᓂᕐᒥᒃ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ 
ᐊᓐᓂᕆᔭᖏᓐᓂᒃ, ᐊᑐᓕᖅᑎᑦᑎᒃᑲᓐᓂᑐᐃᓐᓇᕆᐊᖃᖅᓱᓂ ᖃᓅᓂᐅᕋᓱᒋᔭᐅᔪᓂᒃ 
ᐅᕝᕙᓘᓐᓃᑦ ᐃᓱᒪᒋᔭᐅᔪᓐᓃᖅᑐᓂᒃ ᓄᓇᓕᖕᒥᐅᓂᒃ. ᐅᖃᐅᓯᐅᔪᑦ ᓄᓇᕗᒻᒥᐅᓂᑦ 
ᑐᓴᐅᒪᖃᑎᒌᑦᑎᐊᙱᓐᓂᖕᒧᑦ ᑐᓗᖅᑕᕈᑕᐅᓲᑦ, ᐃᓚᐅᓪᓗᑎᒃ ᒐᕙᒪᑎᒍᑦ 
ᐊᔪᕐᓇᕈᑕᐅᓲᑦ, ᐅᖃᐅᓯᑐᐃᓐᓇᖃᑦᑎᐊᙱᓐᓂᒃᑯᑦ, ᓴᖅᑭᔮᑦᑎᐊᙱᓐᓂᒃᑯᓪᓗ, 
ᐊᑲᐅᒃᓴᕈᓐᓃᕈᑕᐅᕙᖕᒪᑦ ᓈᒻᒪᑦᑎᐊᙱᓪᓗᓂᓗ ᐱᔨᑦᑎᕋᕆᐊᒃᓴᖅ.

ᓴᖅᑭᓐᓇᓱᒡᓗᒋᑦ ᑖᒃᑯᐊ ᐊᒃᓱᕈᕐᓇᖅᑐᑦ ᐊᑕᖐᔪᒥᒃ ᐃᓚᓕᐅᔾᔨᔭᕆᐊᖃᖅᐳᑦ 
ᓄᓇᓕᖕᓂ ᐅᖃᐅᓯᖅᑕᓂᒃ, ᓄᓇᓕᖕᓂ ᐊᐅᓚᑕᐅᔪᓂᒃ ᖃᓄᐃᓕᐅᕈᑕᐅᔪᒪᔪᓂᒃ, 
ᐊᒻᒪ ᐃᓕᖅᑯᓯᕐᒧᑦ ᐊᒃᑐᐊᓂᓕᖕᓂᒃ ᑐᓴᐅᒪᔪᓕᕆᔾᔪᑎᓄᑦ. 
ᐋᖅᑭᑦᑎᐊᖅᓯᒪᓂᖅᓴᐅᑎᓪᓗᒋᑦ ᑲᓇᑕᒥ ᑐᓴᐅᒪᔪᓕᕆᔾᔪᑎᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ, ᐱᓗᐊᖅᑐᒥᒃ ᐊᔾᔨᒌᙱᑦᑐᑦ, 
ᑲᒪᒋᔭᒃᓴᖃᑎᒌᒃᑐᑦ, ᐊᒻᒪ ᑲᑐᔾᔨᖃᑎᒌᒍᑕᐅᓗᑎᒃ ᐃᓱᒪᓕᐅᕆᔨᑦ, ᓄᓇᕗᒻᒥ 
ᐱᐅᓯᒋᐊᖅᑎᑦᑎᔪᓐᓇᖅᐳᑦ ᐊᑐᐃᓐᓇᐅᔪᓂᒃ ᐱᕐᔪᐊᖑᓪᓗᑎᒃ ᑐᑭᓯᒋᐊᒐᒃᓴᓄᑦ 
ᐊᒻᒪ ᐱᔨᑦᑎᕋᐅᑎᓄᑦ. ᑖᓐᓇ ᐱᓕᕆᔾᔪᓯᖅ ᐃᑲᔪᖅᓱᐃᕗᖅ ᓄᓇᓕᖕᓂ 
ᖃᓄᐃᙱᑦᑎᐊᕈᓯᕐᒧᑦ ᐊᒻᒪ ᐱᔪᓐᓇᕐᓂᖅᑖᕐᓂᕐᒧᑦ ᓴᙱᒃᑎᒋᐊᕈᑕᐅᓪᓗᓂᓗ 
ᐊᓯᔾᔨᖅᓴᕋᐃᙱᓐᓂᕐᒥᒃ ᖃᐅᔨᒪᔭᐅᑎᓪᓗᒋᑦ ᓄᓇᕗᒥᐅᓕᒫᑦ ᐊᔾᔨᒌᒥᒃ 
ᐊᑐᕈᓐᓇᕐᓂᖏᓐᓂᒃ ᐱᔭᕆᐊᖃᓪᓚᕆᒃᑐᓂᒃ ᐃᑲᔫᑎᒃᓴᓂᒃ.

 ᐊᑐᓕᖁᔭᐅᔪᑦ

ᑐᓴᐅᒪᖃᑎᒌᑦᑎᐊᖕᓂᖅ ᑐᙵᕕᐅᕗᖅ ᐊᔾᔨᒌᒃᔫᒥᔪᓂᑦ ᐊᑐᕈᓐᓇᖁᓪᓗᒋᑦ 
ᐱᔨᑦᑎᕋᐅᑎᓂᑦ, ᑐᓴᐅᒪᔭᒃᓴᓂᑦ, ᐱᕕᒃᓴᓂᒡᓗ, ᑭᓯᐊᓂᓕ ᓄᓇᕗᒻᒥᑦ, 
ᑐᓗᖅᑕᕈᑕᐅᒻᒪᕆᓲᑦ ᓄᖅᑲᖓᔾᔪᑕᐅᓲᑦ ᐊᒥᓱᓄᑦ ᓄᓇᓕᖕᒥᐅᓄᑦ, ᐱᓗᐊᖅᑐᒥᑦ 
ᐅᖓᓯᒃᑐᒦᑦᑐᓂᑦ ᓄᓇᓕᖕᓂᑦ ᑕᐃᒃᑯᐊᓗ ᑎᒥᒥᒍᑦ ᐊᔪᕈᑎᓖᑦ. ᓴᖅᑭᓐᓂᐊᕐᓗᒋᑦ 
ᑖᒃᑯᐊ ᐊᒃᓱᕈᕐᓇᖅᑐᑦ ᐱᔭᕆᐊᖃᕐᒪᑕ ᐊᑕᖐᔪᒥᒃ ᐱᓕᕆᔾᔪᓯᕐᒥᒃ ᐃᓚᓕᐅᔾᔨᓂᕐᒥᒃ 
ᐅᖃᐅᓯᓕᕆᓂᕐᒧᑦ ᐊᔾᔨᒌᙱᕈᓘᔭᖅᑐᓂᒃ, ᐃᓕᖅᑯᓯᕆᔭᐅᔪᓂᒃ ᐃᒃᐱᒍᓱᑦᑎᐊᕐᓗᑎᒃ, 
ᐊᒻᒪ ᐱᓕᕆᔾᔪᑎᓄᑦ ᐊᐅᓚᔪᓐᓇᐅᑎᓂᒃ. ᑖᓐᓇ ᐊᒡᒍᖅᓯᒪᓂᓕᒃ ᓇᓗᓇᐃᖅᓯᕗᖅ 
ᖃᓄᖅᑑᕈᑎᓄᑦ ᐊᑐᓕᖁᔭᐅᔪᓂᒃ ᐱᐅᓯᒋᐊᕈᑎᒃᓴᓂᒃ ᑐᓴᐅᒪᔪᓕᕆᔾᔪᑎᓄᑦ 
ᐱᔭᐅᔪᓐᓇᖅᑐᓄᑦ ᓄᓇᕗᒻᒥ, ᑲᒪᒋᔭᐅᓪᓗᐊᑕᕐᓗᑎᒃ ᐱᐅᓯᒋᐊᖅᑎᓪᓗᒋᑦ 
ᐅᖃᐅᓯᖅᑕᑦ ᐃᓚᓕᐅᔾᔨᓯᒪᓂᖏᑦ, ᑐᑭᓯᓇᖅᓯᑎᓪᓗᒋᑦ ᒐᕙᒪᒃᑯᓐᓂ ᐱᓕᕆᐊᖑᓲᑦ, 
ᐱᐅᓯᒋᐊᖅᑎᓪᓗᒋᑦ ᐱᔨᑦᑎᕋᖅᑎᑦᑎᔨᑦ ᑐᓴᐅᒪᔪᓕᕆᔾᔪᑎᖏᑦ, ᐊᒻᒪ ᐊᑐᖅᑕᐅᓗᑎᒃ 
ᐊᔾᔨᒌᙱᑦᑐᑦ ᑐᓴᐅᒪᔪᓕᕆᔾᔪᑎᑦ. ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᑐᕌᒐᖃᖅᐳᑦ 
ᑲᓇᑕᒥ ᐊᑐᐃᓐᓇᐅᑎᑕᐅᔪᓄᑦ ᒪᓕᒃᑕᐅᒋᐊᓕᖕᓄᑦ ᐊᖑᒻᒪᑎᔪᒪᓪᓗᑎᒃ 
ᑭᓯᐊᓂᑦᑕᐅᖅ ᐋᖅᑭᒋᐊᖅᑎᑦᑎᒃᑲᓐᓂᕐᓗᑎᒃ ᐱᔪᓐᓇᕐᓂᖅᑖᖅᑎᑦᑎᓗᑎᒡᓗ 
ᐊᔾᔨᒌᙱᑦᑐᓂᒃ ᓄᓇᓕᖕᓂ ᓄᓇᕗᒻᒥ, ᖃᐅᔨᒪᔭᐅᑎᓪᓗᒋᑦ ᓄᓇᕗᒥᐅᓕᒫᑦ 
ᐊᑐᕈᓐᓇᕐᓂᖏᓐᓂᒃ ᐊᒻᒪ ᑐᑭᓯᐊᔪᓐᓇᕐᓗᑎᒃ ᐱᕐᔪᐊᓂᒃ ᑐᑭᓯᒋᐊᒐᒃᓴᓂᒃ.

1.	 ᐅᖃᐅᓯᕐᒧᑦ ᐱᔭᐅᔪᖕᓇᖅᑐᖅ ᐊᒻᒪᓗ ᑐᑭᓯᓇᖅᑐᒃᑯᑦ ᐅᖃᐅᓯᕐᒥᒃ 
ᐊᑐᕐᓂᖅ: ᓴᖅᑭᑦᑎᓗᓂ ᐃᓗᐃᑦᑑᖓᔪᒥᒃ ᑐᑭᓕᐅᕆᓂᕐᒧᑦ ᐋᖅᑭᐅᒪᔪᒥᒃ 
ᑕᒪᐃᓐᓄᑦ ᑐᓴᐅᒪᑎᑦᑎᓂᕐᒧᑦ ᑐᑭᓯᓇᖅᑐᓄᑦ ᐊᒻᒪᓗ ᐊᒃᑐᐊᔪᓄᑦ 
ᐃᓄᒃᑐᑦ (ᐃᓚᐅᓗᑎᒃ ᐃᓄᐃᑦ ᐆᒃᑐᕋᐅᑎᒃᑯᑦ ᐅᖃᓪᓚᒍᓯᖏᑦ), 
ᐊᒻᒪᓗ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ, ᐃᓕᖅᑯᓯᒃᑯᑦ 

ᐊᑑᑎᖃᑦᑎᐊᕐᓗᑎᒃ ᐊᒻᒪᓗ ᑐᑭᓯᓇᕐᓗᑎᒃ, ᐊᒻᒪᓗ ᐊᑐᓕᖅᑎᑦᑎᓗᑎᒃ 
ᐊᑐᖅᑕᐅᔭᕆᐊᖃᖅᑐᓂᒃ ᑐᑭᓯᓇᖅᑐᓂᒃ ᐅᖃᐅᓯᕐᒧᑦ ᒪᓕᒃᑕᐅᔪᒃᓴᓂᒃ 
ᑕᒪᐃᓐᓄᑦ ᐱᔨᑦᑎᕋᖅᑎᐅᔪᓄᑦ ᐱᓕᕆᕝᕕᐅᔪᓗᒃᑖᓄᑦ. ᑕᒪᓐᓇ 
ᓇᓗᙱᑦᑎᐊᕈᑕᐅᕙᒃᐳᖅ ᑐᓴᖅᑕᐅᔪᒃᓴᐃᑦ ᐊᑐᐃᓐᓇᐅᒐᓗᐊᕐᒪᖔᑕ 
ᑕᒪᐃᓐᓄᑦᑎᐊᖅ ᓄᓇᓕᖕᒥᐅᓄᑦ, ᑭᐅᓯᓂᖅ ᐅᖃᓕᒫᕈᓐᓇᕐᓂᕐᒧᑦ/
ᑎᑎᕋᕈᓐᓇᕐᓂᕐᒧᑦ ᐅᖃᐅᓯᕐᒧᓪᓗ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ 
ᑲᔪᓯᓂᖃᑦᑎᐊᖅᑐᒃᑯᑦ.

2.	 ᐱᐅᓯᒋᐊᖅᑎᑦᑎᓂᖅ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑐᓴᐅᒪᑎᑦᑎᓂᕐᒥᒃ: 
ᐋᖅᑭᒃᓱᐃᔪᖃᕐᓗᓂ ᓴᙱᔪᒥᒃ ᖃᐅᔨᑎᑦᑎᓂᕐᒧᑦ ᐊᑐᖅᑕᐅᕙᒃᑐᒥᒃ 
ᖃᐅᔨᑎᑦᑎᓂᐊᕐᓗᓂ ᓄᓇᓕᖕᒥᐅᓂᒃ ᑕᒪᒃᑯᐊ ᐱᔨᑦᑎᕋᖅᑎᒋᔭᐅᔪᑦ 
ᖃᖓ ᐳᓛᕆᐊᕐᕕᐅᓛᕐᒪᖔᑕ. ᑕᒪᓐᓇ ᐃᑲᔪᖃᑦᑕᖅᑐᖅ ᐸᕐᓇᐃᓂᕐᒧᑦ 
ᐊᒻᒪᓗ ᐱᔪᓐᓇᕐᓂᕐᒧᑦ ᐃᓂᒃᓴᐅᔪᓂᒃ ᓲᕐᓗ ᑐᓵᔨᓂᒃ. ᐊᒻᒪᓗᑦᑕᐅᖅ, 
ᓴᓂᕐᕙᐃᓗᑎᒃ ᐃᑲᔫᑎᒃᓴᓂᒃ ᑮᓇᐅᔭᖃᖅᑎᑦᑎᔾᔪᑎᒃᓴᓂᒃ ᐃᓄᒃᑐᑦ 
ᐊᒻᒪ ᐊᒡᒐᒃᑯᑦ ᐅᖃᓪᓚᓲᓄᑦ ᑐᓵᔨᓄᑦ ᐅᖃᓗᒡᕕᐅᔪᓐᓇᖅᑐᓄᑦ 
ᑕᒪᐃᓐᓄᑦ ᐱᔨᑦᑎᕋᐅᑎᓄᑦ. ᑖᓐᓇ ᐃᑲᔪᖅᓱᐃᔪᖅ ᐊᑑᑎᖃᑦᑎᐊᖅᑐᒥᒃ 
ᑐᓴᐅᒪᔪᓕᕆᓂᕐᒥᒃ ᐱᑎᑦᑎᔨᓄᑦ ᐱᔨᑦᑎᕋᕐᓂᕐᒧᓪᓗ ᐊᑐᖅᑎᓄᑦ, 
ᖃᐅᔨᒪᒋᐊᕐᓗᓂ ᑐᑭᓯᓇᑦᑎᐊᕐᓂᕐᒥᒃ ᑐᓴᐅᒪᑦᑎᐊᕐᓂᕐᓂᒃᓗ 
ᐋᖅᑭᒃᓯᓂᕐᓂ− ᐋᖅᑭᒃᓯᓇᓱᖕᓂᕐᓂ.

3.	 ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ ᒐᕙᒪᓕᕆᔨᒃᑯᑦ ᐱᓕᕆᔾᔪᓯᖏᑦ: 
ᐋᖅᑭᒋᐊᖅᑎᑦᑎᔨᑦ ᐱᓕᕆᔾᔪᓯᖏᑦ ᐱᔨᑦᑎᕋᐅᑎᓄᑦ ᐃᑲᔫᑎᓄᓪᓗ 
ᐸᐃᑉᐹᓕᕆᓗᐊᖁᓇᒃ ᐊᒻᒪ ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ. 
ᑕᒪᓐᓇ ᒥᑭᒡᓕᒋᐊᖅᑎᑦᑎᕙᒃᐳᖅ ᐊᔭᖅᑭᑦᑕᕈᑎᓂᒃ 
ᑎᓕᐅᕆᓪᓗᓂᓗ ᐅᓄᕐᓂᖅᓴᓂᒃ ᐃᓄᖕᓂᒃ ᐃᑲᔪᖅᑕᐅᔪᒪᓗᑎᒃ 
ᐱᔭᕆᐊᖃᖅᑐᓂᒃ ᐃᑲᔪᖅᑕᐅᓂᕐᒥᒃ ᑭᖑᕙᕆᐊᖅᑎᑦᑎᙱᓪᓗᑎᒃ 
ᓇᓗᓕᕈᑕᐅᙱᓪᓗᑎᒡᓘᓐᓃᑦ.

4.	 ᐊᑕᐅᓯᐅᓐᖏᑦᑐᓄᑦ-ᐊᑯᓐᓂᖅᓱᖅᑐᑦ ᑐᓴᕋᑦᓴᐃᑦ ᑐᓂᐅᖅᑲᖅᑕᐅᓂᖏᑦ: 
ᐊᑐᓕᖅᑎᑦᓯᓂᖅ ᐊᑕᐅᓯᐅᓐᖏᑦᑐᒥᒃ-ᐊᑯᓐᓂᖅᓱᖅᑐᒥᒃ ᐊᐅᓚᓂᐅᔪᒥᒃ 
ᑐᓂᐅᖅᑲᐃᓂᕐᒧᑦ ᑐᓴᕋᑦᓴᓂᒃ, ᐊᑐᖃᑦᑕᕐᓂᖅ ᖃᕆᑕᐅᔭᒃᑯᑦ 
ᑐᓐᖓᕕᐅᔪᓂᒃ, ᐸᐃᑉᐹᒃᑯᑦ ᑎᑎᕋᖅᓯᒪᔪᓂᒃ, ᐊᒻᒪᓗ ᓄᓇᓕᓐᓂ 
ᓈᓚᐅᑎᖃᕐᕕᓐᓂ. ᑕᒪᓐᓇ ᓇᓗᙱᑦᑎᐊᕈᑕᐅᕙᒃᐳᖅ ᑐᓴᖅᑕᐅᔪᒃᓴᐃᑦ 
ᑎᑭᐅᑎᒐᓗᐊᕐᒪᖔᑕ ᑕᒪᐃᓐᓄᑦᑎᐊᖅ ᓄᓇᓕᖕᒥᐅᓄᑦ, ᐃᓚᒋᔭᐅᓪᓗᑎᒃ 
ᑕᐃᒃᑯᐊ ᐃᓱᓕᑦᑕᖅᑐᓂᒃ ᐃᑭᐊᖅᑭᕕᒃᑯᑦ ᐊᑐᕈᓐᓇᕐᕕᖃᖅᑐᑦ 
ᐅᖃᓕᒫᕈᓐᓇᕐᓂᕐᒧᓪᓘᓐᓃᑦ ᐊᔪᙱᓐᓂᕆᔭᐅᔪᓄᑦ.

5.	 	ᐃᓕᖅᑯᓯᕐᒧᑦ ᐃᓚᓕᐅᔾᔨᓂᖅ ᐃᒃᐱᒍᓱᑦᑎᐊᕐᓂᕐᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᖏᓐᓂᒃ: ᓇᓗᙱᑦᑎᐊᖅᑐᖃᕐᓗᓂ 
ᑐᓴᐅᒪᑎᑦᑎᓂᖅ ᑕᑯᒃᓴᐅᔪᓪᓗ ᐊᒃᑐᐊᓂᖃᕋᓗᐊᕐᒪᖔᑕ 
ᐊᔾᔨᒌᙱᓐᓂᖏᓐᓄᑦ ᐱᑕᖃᑦᑎᐊᕐᓂᖏᓐᓄᓪᓗ ᐃᓄᐃᑦ 
ᐃᓕᖅᑯᓯᑐᖃᖏᑦ ᐃᓅᓯᕆᕙᒃᑕᖏᓪᓗ. ᑕᒪᓐᓇ ᐃᓚᖃᖅᐳᖅ 
ᐱᓪᓚᕆᖕᓂᒃ ᑕᑯᒃᓴᐅᑎᑦᑎᔪᓂᒃ ᓄᓇᓕᖕᓂ ᐊᑐᖅᑕᐅᓪᓚᕆᒃᐸᒃᑐᓂᒃ 
ᐱᑕᖃᖅᑎᑦᑎᑦᑕᐃᓕᒪᓪᓗᓂᓗ ᖃᓅᓇᓱᒋᔭᐅᔪᓂᒃ, 
ᐱᐅᓯᒋᐊᖅᑎᑦᑎᓂᕐᒥᒃ ᐃᓚᐅᑎᑦᑎᓂᕐᒥᒃ ᐊᒃᑐᐊᓂᖃᑦᑎᐊᖅᑐᒥᒡᓗ.

6.	 ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐊᒻᒪ ᑭᐅᔾᔪᑕᐅᔪᓄᑦ ᐱᓕᕆᔾᔪᓯᑦ: 
ᓴᖅᑭᑦᑎᓗᑎᒃ ᐊᑑᑎᖃᑦᑎᐊᖅᑐᓂᒃ ᑭᐅᔾᔪᑕᐅᔪᓂᒃ ᓄᓇᓕᖕᓂ 
ᐃᓱᒪᒋᔭᐅᔪᓂᒃ ᑐᓴᕋᓱᒍᑕᐅᔪᓐᓇᖅᑐᓂᒃ. ᐃᓚᓕᐅᑎᓗᒋᑦ 
ᓄᓇᓕᖕᓂ ᐃᓱᒪᒋᔭᐅᔪᑦ ᐱᐅᓯᒋᐊᕈᑎᒃᓴᓄᑦ ᐱᔨᑦᑎᕋᕈᑎᓄᑦ 
ᐊᒻᒪ ᐊᑐᐃᓐᓇᐅᔪᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ, ᐊᑐᕐᓗᒋᑦ 
ᐅᒃᐱᕆᔭᐅᔪᓐᓇᖅᑐᑦ ᐊᒻᒪ ᐃᓚᓕᐅᔾᔨᓂᖅ.

7.	 ᒪᑭᒪᔾᔪᑎᓄᑦ ᐱᓕᕆᔾᔪᑎᓄᓪᓗ ᐃᑲᔪᖅᑐᐃᓂᖅ: ᑮᓇᐅᔭᓕᐅᕋᓱᐊᕐᓂᖅ 
ᖃᕆᑕᐅᔭᒃᑯᑦ ᐅᖃᓕᒫᕈᓐᓇᑦᑎᐊᕐᓂᕐᒧᑦ ᐱᓕᕆᐊᒃᓴᑦ ᐱᐅᓯᒋᐊᖁᓪᓗᒋᑦ 
ᓄᓇᓕᖕᒥᐅᑦ ᐱᔪᓐᓇᕐᓂᕆᔭᖏᑦ ᖃᕆᑕᐅᔭᒃᑯᑦ ᐊᑐᒐᒃᓴᓂᑦ ᐊᒻᒪᓗ 
ᓇᐅᒃᑰᕐᓗᑎᒃ ᖃᕋᓴᐅᔭᒃᑯᑦ ᑐᓴᐅᒪᔪᓕᕆᔾᔪᑎᑦ ᐊᑑᑎᖃᑦᑎᐊᖅᑐᒃᑯᑦ. 
ᑕᒪᓐᓇ ᑭᐅᓯᕗᖅ ᐊᓂᒍᖅᑎᓐᓇᓱᒋᐊᓕᖕᓂᒃ ᐊᒃᑐᐊᓂᓕᖕᓂᒃ 
ᐃᓱᓕᑦᑕᖅᑐᒥᒃ ᐃᑭᐊᖅᑭᕕᒃᑯᑦ ᐊᑕᖃᑦᑕᐅᑎᓂᕐᒥᒃ ᐱᓕᕆᔾᔪᑎᓄᓪᓗ 
ᐊᔭᖅᑭᑦᑕᕈᑕᐅᕙᒃᑐᓂᒃ ᐅᐸᒐᕐᓂᙱᑦᑐᓂ ᓄᓇᓕᖕᓂ.

ᐊᑐᓕᖅᑎᑦᑎᓂᒃᑯᑦ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ, ᒐᕙᒪᒃᑯᑦ ᐅᔾᔨᕐᓇᖅᑐᒥᒃ 
ᐱᐅᓯᒋᐊᖅᑎᑦᑎᔪᓐᓇᖅᐳᑦ ᑐᓴᐅᒪᔪᓕᕆᔾᔪᑎᓄᑦ ᐊᑐᐃᓐᓇᐅᔪᓂᒃ ᓄᓇᕗᒻᒥ. 
ᑖᒃᑯᐊ ᐱᓕᕆᐊᒃᓴᑦ ᑐᕌᒐᖃᖅᐳᑦ ᐅᖃᐅᓯᓕᕆᓂᕐᒧᑦ, ᐃᓕᖅᑯᓯᕐᒧᑦ, ᐊᒻᒪ 
ᐱᓕᕆᔾᔪᑎᓄᑦ ᐱᑕᖃᙱᓐᓂᐅᔪᓄᑦ, ᖃᐅᔨᒪᔭᐅᑎᓪᓗᒋᑦ ᑐᓴᐅᒪᔪᓕᕆᔾᔪᑎᑦ 
ᐊᑐᐃᓐᓇᐅᑐᐃᓐᓇᙱᒃᑲᓗᐊᕐᒪᖔᑕ ᑭᓯᐊᓂ ᑐᑭᓯᓇᕐᓗᑎᒃ ᐊᒻᒪ 
ᐊᑑᑎᖃᑦᑎᐊᕐᓗᑎᒃ ᓄᓇᕗᒥᐅᓄᑦ.

ᓂᐅᕕᖃᑦᑕᕐᓂᖅ

ᐊᑐᐃᓐᓇᖃᕐᓂᕐᒧᑦ ᒪᓕᒃᑕᐅᒋᐊᖃᖅᑐᖅ ᑲᓇᑕᒥ 
ᓂᐅᕕᖃᑦᑕᕐᓂᕐᒧᑦ ᐱᖁᑎᓂᒃ, ᐱᔨᑦᑎᕋᐅᑎᓂᒃ, ᐊᒻᒪᓗ 
ᐃᒡᓗᕐᔪᐊᓂᒃ ᑕᐅᑐᓪᓗᐊᑕᖅᐳᑦ ᑲᒪᒋᔭᖃᕐᓂᕐᒥᒃ 
ᑐᓗᖅᑕᕈᑎᓂᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ  
ᐊᖅᑯᓵᖅᐸᒃᑕᖏᓐᓂᒃ ᓂᐅᕕᖅᐸᓪᓕᐊᓂᖅ.i ᑕᒪᒃᑯᐊ ᐊᔭᖅᑭᑦᑕᕈᑏᑦ 
ᓄᖅᑲᖓᔾᔪᑕᐅᓕᕈᓐᓇᖅᐳᑦ ᐃᓚᐅᓪᓚᕆᖕᓂᕆᔭᒥᓄᑦ ᐃᖅᑲᓇᐃᔭᖅᑎᐅᓂᕐᒥᓄᑦ 
ᐱᓕᕆᕝᕕᒋᔭᐅᕙᒃᑐᓄᓪᓘᓐᓃᑦ. ᐃᓱᒫᓘᑕᐅᓪᓗᐊᑕᖅᑐᑦ ᐅᑯᐊᖑᕗᑦ:

	■ 	ᐊᑐᐃᓐᓇᐅᓂᖏᑦ ᐱᖁᑎᑦ ᐱᔨᑦᑎᕋᐅᑎᓪᓗ ᓂᐅᕕᖅᑕᐅᔪᑦ 
ᐊᑐᖅᑐᐊᖅᑕᓪᓘᓐᓃᑦ, ᐊᓯᔾᔨᒐᒃᓴᐅᔭᕆᐊᖃᖕᓂᖏᑦ ᓂᐅᕕᖕᓂᓕᒫᑎᒍᑦ

	■ ᓇᓗᙱᑦᑎᐊᖅᑐᖃᕐᓗᓂ ᑕᒪᒃᑯᐊ ᐊᑭᑦᑐᕋᐅᑎᓂᕐᒧᑦ ᖃᐅᔨᓴᖅᓯᓂᕐᒧᓪᓗ 
ᒪᓕᒃᑕᐅᔭᕆᐊᓖᑦ ᐊᑐᐃᓐᓇᐅᒐᓗᐊᕐᒪᖔᑕ

	■ ᓂᐅᕕᖃᑦᑕᕐᓂᕐᒧᑦ−ᐊᒃᑐᐊᓂᓕᖕᓄᑦ ᑐᓴᐅᒪᑎᑦᑎᓂᖅ ᑎᑎᖅᑲᐃᓪᓗ 
ᐱᔭᒃᓴᐅᑎᓪᓗᒋᑦ.

ᓄᓇᕗᑦ ᒐᕙᒪᒃᑯᑦ ᓂᐅᕕᕐᓂᕐᒧᑦ ᐱᓕᕆᓂᕐᒥ ᐅᓂᒃᑳᖅ ᐊᕐᕌᒍᒧᑦ 2020/21ii −
ᒧᑦ ᓇᓗᓇᐃᖅᓯᔪᖅ ᐱᔭᕆᑐᔪᓂᒃ ᓂᐅᕕᖅᐸᓪᓕᐊᓂᕐᒧᑦ ᐱᕙᓪᓕᐊᓂᐅᔪᓂᒃ 
ᓄᓇᕗᒻᒥ. ᑖᓐᓇ ᐅᓂᒃᑲᐅᓯᖅ ᐃᓕᓴᖅᓯᕗᖅ ᐱᔾᔪᑕᐅᔪᒥᒃ ᐱᑕᖃᕐᓂᖓᓂᒃ 
ᐋᖅᑭᒃᓯᒪᓕᖅᑎᑦᑎᓂᕐᒧᑦ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᑐᓂᓯᓂᐊᕐᓗᓂ 
ᑳᓐᑐᓛᒋᔭᐅᔪᓂᒃ, ᑕᒪᓐᓇᓗ ᒪᑐᐃᙶᕈᓐᓇᖅᓱᓂ ᑐᑭᓕᐅᖅᑕᐅᔪᓐᓇᕐᓗᓂ 
ᐱᔭᕆᐊᖃᕐᓗᓂᓗ ᐱᐅᔪᓂᒃ ᖃᐅᔨᓴᖅᓯᓂᕐᒥᒃ ᐱᔾᔪᑕᐅᔪᓂᒃ ᓲᕐᓗ 
ᒪᓂᒪᓂᖏᓐᓄᑦ ᐊᔪᙱᓐᓂᖃᖅᑐᓂᒃ ᓂᐅᕕᖅᑎᑦᑎᔨᓂᒃ ᐅᖃᐅᔾᔪᐃᔨᓂᒡᓘᓐᓃᑦ 
ᑕᒪᓐᓇᓗ ᐊᑕᐅᑦᑎᒃᑰᖃᑎᖃᖅᓱᓂ ᖃᐅᔨᓴᕐᓂᕐᒧᑦ ᖃᐅᔨᔭᑦᑎᓐᓂᒃ. ᐊᒻᒪ 
ᓱᓕ, ᐊᔾᔨᒌᙱᑦᑐᑦ ᑲᒪᒋᔭᒃᓴᑦ ᐊᔾᔨᒌᙱᑦᑐᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 
ᓴᖅᑭᑦᑎᓲᖑᕗᑦ ᐊᔾᔨᒋᔭᐅᙱᑦᑐᓂᒃ ᐊᒃᓱᕈᕐᓇᖅᑐᓂᒃ, ᑐᐊᕕᕐᓇᖅᑐᑦ ᐊᒻᒪ 
ᐊᕙᑎᒧᑦ ᐱᓕᕆᐊᑦ ᐊᒃᑐᖅᑕᐅᓴᕋᐃᑦᑐᓂᒃ ᐱᔭᕆᐊᖃᕋᔪᒃᑐᑎᒃ ᓱᒃᑲᔪᒥᒃ 
ᑳᓐᑐᓛᒃᑎᑦᑎᓂᕐᒧᑦ ᐃᓱᒪᓕᐊᕆᔭᐅᔪᑦ ᑭᒡᓕᖃᕈᑕᐅᓲᑦ ᐱᓕᕆᐊᖑᖔᕈᓐᓇᖅᑐᓂᒃ 
ᐊᒻᒪ ᐱᖁᑎᑖᕆᔭᐅᖔᕈᓐᓇᖅᑐᓂᒃ (ᓄᓇᕗᑦ ᒐᕙᒪᒃᑯᑦ, 2021). 
ᓯᓚᑖᓂᙶᖅᑐᑦ ᐱᔾᔪᑕᐅᔪᑦ, ᓲᕐᓗ ᓄᓇᕗᒻᒥ ᐃᒡᓗᓕᐅᕐᓇᓵᖅᑎᓪᓗᒍ ᐊᒻᒪ 
ᐃᑲᔫᑎᒃᓴᖃᑦᑎᐊᙱᓪᓗᑎᒃ, ᐊᔪᕐᓇᕈᑕᐅᒃᑲᓐᓂᖅᓱᓂ ᐱᓕᕆᐊᒧᑦ. ᒪᓕᑦᑎᐊᕐᓂᖅ 

i	 Accessibility Standards Canada (n.d). Procurement of goods, services and 
facilities. https://accessible.canada.ca/centre-of-expertise/procurement-
goods-services-and-facilities#s4.1

ii	 Government of Nunavut (2021). Procurement activity report for the 2020/21 
fiscal year. https://www.gov.nu.ca/sites/default/files/documents/2024-02/
PAR%202020_2021_English.pdf

ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᑐᐊᒐᖏᓐᓂᒡᓗ, ᐃᓚᐅᓪᓗᓂ ᐊᑭᑦᑐᕋᐅᑎᓄᑦ 
ᐋᖅᑭᒋᐊᕈᑎᑦ ᐃᓱᓕᕝᕕᖏᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ (NNI) 
ᐊᑐᐊᒐᖓ ᒪᓕᒋᐊᓕᖏᓪᓗ, ᐃᓚᓯᔪᖅ ᖃᓕᕇᒃᑲᓐᓂᖅᑐᒥᒃ ᐱᔭᕆᑐᓂᕐᒥᒃ 
ᓂᐅᕕᕐᓂᕐᒧᑦ ᐱᕙᓪᓕᐊᓂᕐᓂ, ᐱᔪᒪᓪᓗᓂ ᑐᑭᓯᐅᒪᑦᑎᐊᕐᓂᕐᒥᒃ ᒪᓕᒐᖅᑎᒍᑦ 
ᐋᖅᑭᒃᓯᒪᓂᖏᓐᓂ.

ᓂᐅᕕᖃᑦᑕᕐᓂᖅ ᐅᖃᐅᓯᐅᓗᐊᓚᐅᖅᑐᖅ, 17%−ᑐᐃᓐᓇᕐᒥᑦ ᐅᖃᐅᓯᐅᑐᐃᓐᓇᖅᓱᓂ. 
ᑭᓯᐊᓂ, ᐅᖃᐅᓯᐅᑎᓪᓗᒍ ᕿᒥᕐᕈᔭᐅᑎᓪᓗᒍ, ᑭᐅᔪᑦ ᐃᓱᒫᓘᑎᖃᒻᒪᕆᓚᐅᖅᑐᑦ 
ᓴᖅᑭᔮᑦᑎᐊᖏᓐᓂᖏᓐᓂᑦ ᒐᕙᒪᒃᑯᑦ ᑮᓇᐅᔭᓂᑦ ᐊᑐᖃᑦᑕᕐᓂᖏᑦ, 
ᑕᑯᒃᑲᓐᓂᕈᒪᓂᕐᒥᑦ ᐊᒻᒪ ᐅᖃᖃᑎᖃᒃᑲᓐᓂᓂᕐᒥᑦ ᓄᓇᕗᒻᒥᐅᓂᑦ ᑎᒥᒥᒍᑦ 
ᐊᔪᕈᑎᓕᓐᓂᑦ, ᐊᒻᒪ ᑭᒡᒐᖅᑐᐃᓂᖅᓴᐅᓗᑎᑦ ᐃᓐᓇᕐᓂᑦ ᑭᒡᒐᖅᑐᐃᓗᑎᑦ.

ᐊᔾᔨᒌᒃᑎᑦᑎᙱᓐᓂᖅ ᓂᐅᕕᖃᑦᑕᕐᓂᕐᒧᑦ
ᐃᓚᖏᑦ ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᓂᐅᕕᖅᐸᓪᓕᐊᔾᔪᓯᖅ 
ᐊᑕᐅᓯᕐᒦᖅᑰᔨᓂᖓᓂᒃ. ᐃᓱᒪᖕᒪᑕ ᐃᓚᖏᑦ ᑎᒥᐅᔪᑦ, ᐱᓗᐊᖅᑐᒥᒃ ᑕᐃᒃᑯᐊ 
ᐃᓕᓐᓂᐊᖅᓯᒪᔪᑦ ᐊᒻᒪᓗ ᖃᓪᓗᓈᑎᑐᑦ ᐅᖃᕈᓐᓇᖅᑐᑦ, ᐱᓂᖅᓴᐅᖃᑦᑕᕐᒪᑕ 
ᑳᓐᑐᕌᓂᒃ ᐊᒻᒪᓗ ᐱᕕᒃᓴᐅᔪᓂᒃ. ᐊᔾᔨᒌᒃᑎᑕᐅᔪᒪᖕᒪᑕ ᓂᐅᕕᖅᐸᓪᓕᐊᓂᖕᓂᑦ, 
ᑐᑭᓯᓇᖅᑎᒃᑲᓐᓂᕐᓗᒋᑦ ᐊᔾᔨᐅᙱᑦᑐᑦ ᐊᒃᓱᕉᑕᐅᓲᑦ ᐊᑭᖏᓪᓗ ᐃᓅᓂᐊᕐᓗᓂ 
ᐅᖓᓯᒃᑐᓂᑦ ᓄᓇᓕᖕᓂᑦ. ᓲᕐᓗ, ᐃᓚᐅᖃᑕᐅᔪᖅ ᓇᓗᓇᐃᖅᓯᓚᐅᖅᑐᖅ 
ᓈᒻᒪᒍᓱᖏᓐᓂᕐᒥᓂᒃ ᒐᕙᒪᒃᑯᑦ ᐃᑲᔪᕐᓂᖏᓐᓂᒃ ᐃᓄᖕᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ, ᐅᖃᖅᓱᓂ, “ᒐᕙᒪᒃᑯᑦ ᐃᑲᔪᖃᑦᑕᕐᒪᑕ ᑎᒥᒥᒍᑦ ᐊᔪᕈᑎᓕᖕᓂᒃ, 
ᑭᓯᐊᓂ ᓈᒻᒪᒃᓴᙱᓪᓗᖓ ᐅᖃᐅᔾᔭᐅᖏᓐᓇᖃᑦᑕᖅᑐᖓ ᐅᕙᓐᓂᒃ 
ᐃᑲᔪᔾᔮᖏᓐᓂᕋᖅᓱᑎᒃ ᑭᓯᐊᓂ 65-ᓂᒃ ᐅᑭᐅᖃᓕᕈᒪ.” ᑕᒪᓐᓇ ᓴᖅᑭᑎᑦᑎᕗᖅ 
ᓈᒻᒪᒃᓴᙱᓐᓂᕐᒥᒃ ᐊᕐᕌᒍᖏᓐᓄᑦ−ᐊᒃᑐᐊᓂᓕᖕᓄᑦ ᐊᔪᓕᖅᑎᑦᑎᓯᒪᔾᔪᑎᓂᒃ, 
ᑕᒪᓐᓇᓗ ᐊᒃᑐᖅᓯᑐᐃᓐᓇᕆᐊᖃᖅᓱᓂ ᐊᒃᑐᖅᑕᐅᓴᕋᐃᑦᑐᓂᒃ ᐃᓄᖕᓂᒃ. 
ᐊᓯᐊᑦᑕᐅᖅ ᐃᓚᐅᔪᖅ ᐅᖃᐅᓯᖃᓚᐅᖅᐳᖅ ᐊᔾᔨᑲᓴᖓᓂᒃ ᐅᖃᐅᓯᖃᖅᓱᓂ 
ᐃᑲᔪᖅᑐᖅᑕᐅᑦᑎᐊᙱᓐᓂᖓᓂᒃ ᑎᒥᒥᒍᑦ ᐊᔪᕈᑎᓕᖕᓄᑦ ᐃᓱᒪᒋᔭᒃᓴᓄᑦ, 
ᐃᒪᓐᓇ ᐅᖃᖅᓱᓂ, “ᖃᐅᔨᒪᓗᐊᙱᑦᑐᖓ ᒐᕙᒪᒃᑯᑦ ᑮᓇᐅᔭᖏᓐᓂᒃ, ᑭᓯᐊᓂ 
ᐱᓕᕆᒃᑲᓐᓂᕆᐊᖃᕐᓂᖏᓐᓂᒃ. ᑮᓇᐅᔭᖅᑐᑦᑎᐊᕐᓂᖅᓴᐅᓗᓂ.” ᑕᒪᓐᓇ 
ᓈᒻᒪᒃᓴᙱᓐᓂᖅ ᒫᓐᓇ ᐱᓕᕆᐊᕆᔭᐅᔪᓂᒃ ᐃᒪᐃᑎᑦᑎᖅᑰᔨᕗᖅ, ᐱᔪᒪᓂᕐᒥᒃ 
ᐊᑕᖐᓂᖅᓴᒥᒃ ᑲᔪᓯᓂᖃᑦᑎᐊᖅᑐᒥᒡᓗ ᒐᕙᒪᒃᑯᓐᓂ ᐱᓕᕆᕝᕕᖃᖔᓕᕐᓂᕐᒥᒃ.

ᓂᐅᕕᖃᑦᑕᕐᓂᖅ ᐅᖃᐅᓯᐅᓗᐊᓚᐅᖅᑐᖅ, 17%−ᑐᐃᓐᓇᕐᒥᑦ 
ᐅᖃᐅᓯᐅᑐᐃᓐᓇᖅᓱᓂ.

ᐊᒻᒪ ᓱᓕ, ᐃᓚᐅᔪᑦ ᐊᔾᔨᒌᙱᑦᑐᓂᒃ ᓄᓇᓕᖕᓂᙶᖅᑐᑦ ᓇᓗᓇᐃᖅᓯᓚᐅᖅᐳᑦ 
ᑕᑯᒃᓴᐅᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᓂᐅᕕᐊᖑᕙᓪᓕᐊᔪᑦ, ᓇᓗᓇᐃᖅᓯᓪᓗᑎᒃ 
ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐱᖁᑎᓂᒃ, ᓲᕐᓗ ᐊᔭᐅᕈᑎᓕᖕᓂᒃ, 
ᐱᑕᖃᑦᑎᐊᕋᔪᙱᓐᓂᖓᓂ. ᐅᖃᐅᓯᐅᓯᒪᔪᖅ ᐱᑕᖃᑦᑎᐊᙱᓐᓂᖓᓄᑦ 
ᐊᔭᐅᕈᑎᓕᖕᓂᒃ ᐊᒃᓴᓗᐊᓕᖕᓂᒃ ᐊᒃᑐᖅᓯᓂᕆᓇᔭᖅᑕᖏᓐᓂᒃ ᐱᑖᖅᐸᓪᓕᐊᓂᕐᒧᑦ 
ᐊᔾᔨᒌᙱᓐᓂᕆᔭᐅᔪᓂᒃ ᐃᓄᑐᐃᓐᓇᐃᑦ ᖃᐅᑕᒫᑦ ᐃᓅᓯᕆᔭᖏᓐᓄᑦ. 

ᐊᔾᔨᒌᑎᑦᑎᔪᒪᓂᖅ ᓂᐅᕕᖃᑦᑕᕐᓂᕐᒥᑦ ᓇᓗᓇᐃᖅᓯᒻᒪᑦ ᐃᓕᓴᕆᔭᐅᓂᕐᒥᑦ 
ᐊᔾᔨᒌᖏᓐᓂᖏᑦ ᐊᔾᔨᒌᑎᑦᑎᒍᓐᓇᖏᒻᒪᑕ ᐱᕕᓴᐅᔪᓂᑦ ᐊᒻᒪ ᐱᔨᑦᑎᖅᑕᓂᑦ. 
ᐱᓗᐊᖅᑐᒥᑦ, ᑐᑭᓯᐅᒪᓂᓪᓚᕆᐅᔪᖅ ᐊᔾᔨᐅᖏᑦᑐᓂᑦ ᐊᑦᓱᕉᑕᐅᔪᓂᑦ 
ᐊᑭᖏᓪᓗ ᐃᓅᓇᓱᐊᕐᓂᕐᒧᑦ ᓄᓇᓕᑭᓐᓂᖅᓴᐅᔪᓂᑦ ᐊᑦᑐᐊᓂᖃᕐᒪᑦ 
ᐅᔾᔨᕈᓱᓐᓂᕐᒥᑦ ᓂᐅᕕᖃᑦᑕᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ ᐊᑑᑎᖃᑦᓯᐊᖅᑐᒥᑦ 
ᐅᖃᐅᓯᖃᖏᑐᐃᓐᓇᕆᐊᖃᖅᑐᖅ ᑖᒃᑯᓇᖓᑦ ᐊᕕᑦᑐᖅᓯᒪᔪᓂᑦ ᐱᔭᕆᐊᖃᕐᓂᖏᓐᓂᑦ 
ᖃᓄᐃᓐᓂᐅᔪᓂᓪᓗ. ᑕᒪᓐᓇ ᖃᐅᔨᓇᓱᐊᕐᓂᖅ ᑕᑯᑦᓴᐅᑎᑦᓯᔪᖅ ᐊᖏᓂᖅᓴᒥᑦ 
ᒪᑭᒪᔾᔪᑎᓂᑦ, ᐃᓕᖅᑯᓯᕐᒥᑦ, ᓄᓇᓕᕆᓂᕐᒧᓪᓗ ᑕᐅᑐᒃᑕᒃᑯᑦ. ᑕᐃᒪᓕ, 
ᐃᓚᐅᖃᑕᐅᔪᑦ ᑲᑐᔾᔨᓪᓗᑎᒃ ᑐᓴᒐᒃᓴᓕᐊᖓᑦ ᐃᓚᓕᐅᔾᔨᓂᖅᓴᐅᖁᔨᕗᖅ ᐊᒻᒪ 
ᐊᔾᔨᒌᒃᑎᑦᑎᓂᖅᓴᐅᖁᔨᓪᓗᓂ ᓂᐅᕕᖃᑦᑕᕐᓂᕐᒧᑦ, ᑎᓕᐅᕆᓪᓗᑎᒃ ᐃᓱᒪᓕᐅᕆᔨᓂᒃ 
ᐃᓱᒪᒃᓴᖅᓯᐅᖁᓪᓗᒋᑦ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ ᓄᓇᓕᖕᒥᐅᓕᒫᓄᑦ 
ᐱᐅᓯᒋᐊᖅᑎᑦᑎᖁᓪᓗᒋᑦ ᑕᒪᐃᓐᓂᒃ ᖃᓄᐃᙱᑦᑎᐊᕐᓂᕐᒥᒃ.

“ᑭᒃᑯᓕᒫᑦ ᑕᒪᒃᑯᓂᖓ ᐊᑐᕈᓐᓇᕆᐊᖃᕐᒪᑕ. ᖃᐅᔨᒪᓐᖏᑦᑐᒍᑦ 
ᖃᓄᖅ ᑕᒪᒃᑯᐊ ᐃᓱᒪᓕᐅᕈᑕᐅᕙᒻᒪᖔᑕ ᐅᕝᕙᓘᓐᓃᑦ ᑭᒃᑯᑦ 
ᓂᕈᐊᖃᑦᑕᕐᒪᖔᑕ ᓇᓕᐊᑦ ᐱᔨᑦᑎᖅᑕᐅᓂᐊᕐᒪᖔᑕ. ᐊᒻᒪᓗ 
ᑕᐃᒪᐃᒃᑲᓗᐊᕐᑎᓪᓗᒍ. ᐅᕙᓐᓄᓪᓕ, ᓲᕐᓗ, ᐊᑐᐃᓐᓇᖃᕐᓂᖅ 
ᑐᑭᓯᒋᐊᕈᑎᓂᒃ ᓴᓐᖏᓕᖅᐹᓪᓕᑎᑦᑎᓂᐅᕗᖅ ᐊᒻᒪᓗ ᐃᑲᔪᖅᐸᑦᑐᓂ 
ᐃᓱᒪᓕᐅᕋᓱᐊᖅᑎᓪᓗᑕ. ᑭᒃᑯᓕᒫᑦ ᐊᑐᕈᓐᓇᓪᓗᐊᖅᑐᑦ ᑐᓴᐅᒪᔭᒃᓴᓂᑦ 
ᐱᔭᕆᐊᖃᖅᑕᖏᓐᓂᑦ.”

 ᓴᖅᑭᔮᑦᑎᐊᙱᓗᐊᕐᓂᖅ
ᑲᑎᒪᖃᑕᐅᔪᑦ ᐃᓱᒫᓘᑎᖃᓚᐅᖅᐳᑦ ᑕᑯᒃᓴᐅᑦᑎᐊᙱᓗᐊᕐᓂᖏᓐᓂᒃ ᖃᓄᖅ 
ᒐᕙᒪᒃᑯᑦ ᑮᓇᐅᔭᓂᒃ ᐊᑐᖃᑦᑕᕐᒪᖔᑕ. ᐅᖃᓚᐅᖅᐳᑦ ᓴᖅᑭᔮᕐᓂᖅᓴᐅᔪᒪᓂᕋᖅᓱᑎᒃ 
ᓂᐅᕕᖅᐸᓪᓕᐊᔾᔪᓯᐅᑉ ᒥᒃᓵᓄᑦ, ᐃᓚᖏᑦ ᐅᖃᖅᓱᑎᒃ ᑭᒃᑯᑐᐃᓐᓇᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᓐᓂᒃ ᓴᖅᑭᑎᑕᐅᖃᑦᑕᖁᔨᓪᓗᑎᒃ ᐊᑐᓂ 
ᓄᓇᓕᖕᓂ.

ᐱᔾᔪᑎᐅᔪᖅ ᓴᖅᑭᔮᑦᑎᐊᕐᓂᕐᒥᑦ ᒐᕙᒪᒃᑯᑦ ᑮᓇᐅᔭᓂᑦ ᐊᑐᕐᓂᖏᓐᓄᑦ 
ᓴᖅᑭᓚᐅᖅᑐᖅ ᐃᓚᐅᖃᑕᐅᔪᑦ ᐅᖃᖃᑎᒌᓐᓂᖏᓐᓂᑦ, ᑕᑯᔅᓴᐅᑎᑦᑎᓪᓗᓂ 
ᐃᓱᒫᓘᑕᐅᔪᒥᑦ ᐃᓄᓐᓄᑦ ᐊᑐᐃᓐᓇᐅᖏᓐᓂᖏᓐᓄᑦ ᑮᓇᐅᔭᓕᕆᓂᕐᒧᑦ 
ᐱᕙᓪᓕᐊᓂᖏᓐᓄᑦ. ᐃᓚᐅᖃᑕᐅᔪᖅ ᓇᓗᓇᐃᖅᓯᓚᐅᖅᑐᖅ ᐱᔭᕆᐊᖃᕐᓂᖓᓂᒃ 
ᑕᑯᒃᓴᐅᓂᖅᓴᐅᔭᕆᐊᖃᕐᓂᕐᒥᒃ, ᐅᖃᖅᓱᓂ, “ᐱᐅᓇᔭᖅᑐᖅ ᑕᑯᓗᓂ 
ᖃᓄᖅ ᑮᓇᐅᔭᓂᒃ ᐊᑐᓪᓚᑦᑖᖃᑦᑕᕐᒪᖔᑕ. ᐊᓯᖏᑎᑐᑦ ᑲᑐᔾᔨᖃᑎᒌᑎᑐᑦ, 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖁᑎᖃᐃᓐᓇᐅᔭᖅᑐᑦ.” ᑕᒪᓐᓇ ᓇᓗᓇᐃᖅᓯᓂᐅᔪᖅ 
ᓇᓗᓇᐃᖅᓯᒻᒪᑦ ᒪᑐᐃᖓᑦᑎᐊᕐᓂᕐᒥᒃ ᐊᒻᒪᓗ ᓵᑕᔅᓴᐅᒍᓐᓇᓂᕐᒥᒃ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ, ᐅᔾᔨᕈᓱᓕᕐᓗᑎᒃ ᐊᔾᔨᒌᖏᓐᓂᖏᓐᓂᒃ 
ᒐᕙᒪᒃᑯᑦ ᐱᓕᕆᓂᕆᕙᑦᑕᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ. 
ᑐᒃᓯᕋᕐᓂᖅ ᑭᒃᑯᑐᐃᓐᓇᕐᓄᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ ᐊᑐᓂ ᓄᓇᓕᖕᓂ 
ᓇᓗᓇᐃᖅᓯᒃᑲᓐᓂᖅᐳᖅ ᐃᓚᐅᖃᑕᐅᔫᑉ ᑐᓂᓯᒪᓂᖓᓂᒃ ᐱᐅᓯᒋᐊᕐᓗᒍ 
ᓴᖅᑭᔮᕐᓂᖅ. ᑖᓐᓇ ᑐᒃᓯᕋᐅᑦ ᒪᓕᖕᓂᐊᖅᐳᖅ ᐃᓚᐅᔪᒧᑦ ᐅᖃᐅᓯᐅᔪᒧᑦ, 
ᐅᖃᖅᓱᓂ, “ᖃᓄᐃᒻᒪᑦ ᒐᕙᒪᒃᑯᑦ ᑮᓇᐅᔭᓂᒃ ᑎᑎᕋᖅᓯᒪᔪᓂᒃ ᓴᖅᑭᑦᑎᔪᓐᓇᙱᓚᑦ 

ᑕᒪᐃᓐᓂᒃ ᓄᓇᓕᖕᓂ ᓂᐱᖃᕐᓂᖅᓴᐅᖁᓪᓗᒋᑦ 
ᖃᓄᖅ [ᒐᕙᒪᒃᑯᑦ] ᑮᓇᐅᔭᓂᒃ ᐊᑐᖃᑦᑕᕐᒪᖔᑕ?” 
ᐅᖃᐅᓯᐅᓂᖓ ᒐᕙᒪᒃᑯᑦ ᓇᓗᓇᐃᖅᓯᓗᐊᖅᐳᑦ 
ᑐᑭᓯᓇᙱᓗᐊᕋᓱᒋᔭᐅᔪᓂᒃ ᖃᓄᖅ ᑮᓇᐅᔭᑦ 
ᓴᓂᕐᕙᒃᑕᐅᖃᑦᑕᕐᒪᖔᑕ ᐊᑐᖅᑕᐅᕙᖕᒪᖔᑕᓗ, 
ᓄᓇᓕᖕᓂᖔᖅᑐᓂᒃ ᐃᓱᒪᒋᔭᐅᔪᓂᒃ 
ᓴᖅᑭᑦᑎᒃᑲᓐᓂᓕᖅᐸᒃᑐᑎᒃ ᑮᓇᐅᔭᓄᑦ 
ᐃᓱᒪᓕᐅᕈᑕᐅᔪᓄᑦ.

“ᑭᒃᑯᓕᒫᑦ ᑕᒪᒃᑯᓂᖓ 
ᐊᑐᕈᓐᓇᕆᐊᖃᕐᒪᑕ. ᖃᐅᔨᒪᙱᑦᑐᒍᑦ 
ᖃᓄᖅ ᑖᒃᑯᐊ ᐋᖅᑭᒃᑕᐅᓲᖑᖕᒪᖔᑕ 
ᐅᕝᕙᓘᓐᓃᑦ ᑭᒃᑯᑦ ᓂᕈᐊᖃᑦᑕᕐᒪᖔᑕ 
ᑭᓱᓂᒃ ᐱᔨᑦᑎᕋᖅᑕᐅᓂᐊᕐᒪᖔᑕ.” 

ᐱᔪᒪᓂᕆᔭᐅᔪᖅ ᓄᓇᓕᖕᓄᑦ-ᑐᕌᖓᔪᑦ ᑮᓇᐅᔭᑦ 
ᐅᓂᒃᑳᖏᑦ ᓇᓗᓇᐃᖅᓯᖕᒪᑕ ᐃᓕᓴᖅᓯᓂᕐᒥᒃ 
ᑕᑯᒃᓴᐅᓂᖅ ᐊᑕᐅᓯᐅᓕᖓᔭᕆᐊᖃᙱᒻᒪᑦ. 
ᑭᓯᐊᓂ, ᐃᒪᓐᓇᐅᖔᓪᓗᐊᖅᑐᖅ ᐃᓛᒃᑯᑦ 
ᓄᓇᓖᑦ ᐊᔾᔨᐅᙱᑦᑐᓂᒃ ᐱᔭᕆᐊᖃᖅᑕᖏᓐᓂᒃ 
ᐱᔪᒪᔭᖏᓐᓂᒡᓗ. ᐊᑕᖐᔪᒥᒃ ᐱᔾᔪᑕᐅᔪᖅ 
ᓴᖅᑭᔮᑦᑎᐊᖏᓐᓂᖓ ᒐᕙᒪᒃᑯᑦ 
ᑮᓇᐅᔭᐃᔭᕐᑕᖏᓐᓂ ᐃᒪᐃᑎᑦᑎᖅᑰᔨᖕᒪᑦ 
ᓇᑲᑕᐅᔪᓐᓇᕐᓂᖏᓐᓂ ᐃᓱᒪᓕᐅᕆᔨᐅᔪᑦ 
ᐊᒻᒪᓗ ᓄᓇᓕᖕᒥᐅᑦ. ᑖᓐᓇ ᐃᓱᒫᓘᑕᐅᔪᖅ 
ᖃᐅᔨᔪᒪᓗᐊᒧᑦ ᑮᓇᐅᔭᓕᕆᔾᔪᑎᑦ 
ᓇᓗᓇᐃᔭᐅᑎᖏᓐᓂᒃ; ᑕᑯᒃᓴᐅᑎᑦᑎᕗᖅ 
ᐊᖏᓂᖅᓴᒥᒃ ᐱᔪᒃᓯᓂᕆᔭᐅᔪᓂᒃ ᓄᓇᓕᖕᓂ 
ᐃᓚᐅᑎᑦᑎᓂᕐᒧᑦ ᓴᙱᓂᖅᑖᖅᑎᑦᑎᓂᕐᒧᓪᓗ 
ᐋᖅᑭᒃᓯᒪᓕᖅᑎᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᓂ. 
ᑕᐃᒪᐃᓐᓂᖓᓄᑦ, ᐃᓚᐅᔪᑦ ᑭᒡᒐᖅᑐᐃᕙᒃᐳᑦ 
ᐃᓚᓕᐅᔾᔨᓂᖅᓴᐅᓂᕐᒥᒃ ᑮᓇᐅᔭᓕᕆᓂᕐᒧᑦ 
ᐊᑐᖅᑕᐅᖃᑦᑕᕋᔭᖅᑐᒥᒃ ᑲᔪᓯᑎᑦᑎᔪᒥᒃ ᑕᑯᒃᓴᐅᑦᑎᐊᕈᓐᓇᕐᓂᕐᒥᒃ, ᓄᓇᓕᖕᓂᒃ 
ᐃᓚᐅᑎᑦᑎᓂᕐᒥᒃ, ᐃᒃᐱᒋᔭᖃᕐᓂᕐᒥᒡᓗ ᐊᒥᖅᑳᕐᓂᕐᒥᒃ ᑲᒪᒋᔭᒃᓴᖃᕐᓂᕐᒥᒃ 
ᓴᓂᕐᕙᐃᓂᐊᕐᓗᓂ ᐊᑐᕐᓂᐊᕐᓗᓂᓗ ᐊᑐᖅᑕᐅᔪᓐᓇᖅᑐᓂᒃ.

“ᐱᒻᒪᕆᐅᓇᓱᒋᔭᕋ, ᑭᓯᐊᓂ ᖃᐅᔨᒪᓗᐊᙱᑕᕋ, 
ᓲᖃᐃᒻᒪ ᐃᓱᒪᓕᐅᓲᖑᖕᒪᑕ ᓇᒧᙵᓲᖑᖕᒪᖔᑕ ᑭᓱᓪᓗ 
ᑮᓇᐅᔭᖃᖅᑎᑕᐅᓲᖑᖕᒪᖔᑕ, ᑕᒻᒪᙱᓪᓗᑎᒃ? ᑭᓯᐊᓂ ᐃᓛᓐᓂᒃᑯᑦ, ᓲᕐᓗ, 
ᒐᕙᒪᒃᑯᑦ ᓱᖁᑎᒃᓴᓗᐊᖅᑑᔮᖅᐸᖏᒻᒪᑕ ᓄᓇᑦᑎᓐᓂᒃ, ᐱᓗᐊᖅᑐᒥᒃ, 
ᖃᐅᔨᒪᔪᓯ, ᑕᒪᒃᑯᐊ ᐅᖃᐅᓯᕆᔭᓕᒫᕗᑦ ᓲᕐᓗ ᐊᑐᐃᓐᓇᖃᕐᓂᖅ 

ᓂᐅᕕᖃᑦᑕᕐᓂᖅ

ᐄᑕᐅᑉ ᖃᑕᙳᑎᖏᑦ ᐅᑕᖅᑭᑦᑎᐊᖅᑐᑦ 
ᓇᓗᓇᐃᔭᐅᑎᒃᑲᓐᓂᕐᓂᒃ ᐱᓪᓗᒍ ᓄᑖᖅ 
ᐃᒡᓗᓕᐅᕐᓂᖅ. ᐊᑖᑕᖓ ᐊᓈᓇᖓᓗ ᑲᑎᕝᕕᖕᒧᑦ 
ᑲᑎᒪᖃᑕᐅᓚᐅᖅᐳᑦ ᖃᐅᔨᒃᑲᓐᓂᕈᒪᓪᓗᑎᒃ. 

ᐃᓚᖏᑦ ᓄᓇᓕᖕᒥᐅᑦ ᓈᒻᒪᒃᓴᙱᓪᓗᑎᒃ 
ᐱᕙᒌᔭᐃᓂᕐᒥᒃ. ᐃᑉᐱᒍᓱᒻᒪᑕ 
ᐱᖃᑕᐅᑎᑕᐅᖏᓐᓂᖏᓐᓂᒃ ᐃᓱᒪᓕᐅᕐᓂᕐᒧᑦ 
ᑕᒪᑐᒧᖓ ᐊᖏᔪᒧᑦ ᒐᕙᒪᒃᑯᑦ 
ᑮᓇᐅᔭᖃᑦᑎᑕᐅᓂᖓᓄᑦ ᐱᓕᕆᐊᖑᔪᒧᑦ.

“ᖃᐅᔨᒪᔪᒍᑦ ᓄᓇᓕᑦᑕ ᐱᔭᕆᐊᓕᖏᓐᓂᑦ, 
ᖁᕕᐊᓇᙱᓪᓗᓂᓗ ᐃᓱᒪᓕᐅᕆᔭᕌᖓᑕ 
ᐅᖃᖃᑎᖃᙱᓪᓗᑎᒃ ᐅᕙᑦᑎᓐᓂᑦ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᑎᑎᕋᐅᔭᖅᓯᒪᔪᖅ 12 ᓂᐅᕕᖃᑦᑕᕐᓂᖅ  

ᐄᑕ ᐆᒃᑑᑎᐅᕗᖅ ᐊᑐᖅᑕᐅᖃᑦᑕᖅᓯᒪᔪᓄᑦ ᐅᖃᐅᓯᐅᔪᓄᑦ 
ᑖᒃᑯᓄᖓ ᖃᐅᔨᓴᕈᑕᐅᔪᓄᑦ. ᒪᓕᒡᓗᒍ ᐅᓂᒃᑳᖓ.

ᐊᒻᒪᓗ ᐃᑲᔪᖅᑐᐃᓂᕐᒧᑦ ᐱᔨᑦᑎᕈᑎᑦ ᑕᒪᒃᑯᓄᖓ, ᐊᒪᕈᖅ, ᑎᒥᒥᒍᑦ 
ᐊᔪᕈᑎᖃᖅᑐᓄᑦ, ᖃᐅᔨᒪᔪᓯ? ᖃᐅᔨᒪᒃᑲᓐᓂᕆᐊᖃᖅᑐᒍᑦ 
ᐅᖃᐅᔾᔭᐅᓗᑕᓗ ᖃᓄᐃᓕᐅᖅᑐᖃᕐᒪᖔᑦ ᑭᓯᐊᓂ 
ᐅᖃᐅᔾᔭᐅᓚᐅᖅᓯᒪᙱᑦᑐᒍᑦ.”

ᑭᐅᔪᖅ 1: ᓲᖃᐃᒻᒪ, ᑲᓇᑕᒥᐅᑕᐅᒐᑦᑕ, ᐅᖃᐅᓯᒃᓴᕗᓪᓗ ᐱᒻᒪᕆᐅᖕᒪᑕ 
ᐊᑐᐊᒐᓄᑦ.

ᑭᐅᔪᖅ 2: ᑕᐃᒪᓐᓇ ᑕᐅᑐᒃᑯᒃᑯ. ᒐᕙᒪᒃᑯᑦ ᐊᑐᐊᒐᓕᒫᖏᑦ ᓴᖅᑭᒻᒪᑕ 
ᐊᒻᒪᓗ ᑭᖑᓂᐊᒍᑦ ᖃᓪᓗᓈᖑᖅᑎᑕᐅᓯᒪᔪᑦ, ᐅᖃᖃᑎᒋᔭᐅᓚᐅᙱᑦᑐᒍᑦ. 
ᑕᒪᒃᑯᐊ ᐃᓱᒪᓕᐅᕈᑎᓕᒫᑦ ᐃᓱᒪᓕᐅᕈᑕᐅᓚᐅᖅᐳᑦ ᐅᕙᑦᑎᓐᓃᙶᖅᑐᑦ, 
ᓱᕋᐃᓚᐅᕐᒪᑕ ᑭᓇᐅᓂᑦᑎᓐᓂᑦ, ᐅᖃᐅᓯᑦᑎᓐᓂᑦ ᐊᒻᒪ ᐱᓕᕆᔾᔪᓯᑦᑎᓐᓂᑦ. 
ᐱᖃᓯᐅᔾᔭᐅᙱᑯᑦᑕ ᒫᓐᓇ ᑕᐃᒪᐃᑐᐃᓐᓇᕋᔭᕐᒥᔪᖅ ᑭᓯᐊᓂ 
ᐊᔾᔨᒋᙱᑕᖓᒍᑦ. ᑕᓗᕈᒃᑯᑎᓪᓗᓂ, ᐃᑲᔪᕈᒪᓂᑎᒍᑦ, ᑐᓂᓯᓂᖅ 
ᐅᕙᑦᑎᓐᓄᑦ ᑭᓯᐊᓂ ᐃᑲᔫᑎᖃᖏᑦᑐᖅ. ᐱᒃᑲᓐᓂᕆᐊᖃᖅᑐᒍᑦ. 
ᐊᔾᔨᒌᙱᑦᑐᓂᒃ ᖃᐅᔨᓇᓱᒋᐊᖃᖅᐳᒍᑦ ᑭᓱᑦ ᐃᖏᕐᕋᑦᑎᐊᕐᒪᖔᑕ ᑭᓱᓪᓗ 
ᐱᓕᕆᐊᖑᓂᐊᕐᒪᖔᑕ ᐊᔾᔨᒋᙱᒻᒪᒋᑦ (ᓄᓇᓕᐅᑉ ᐊᑎᖓ ᐊᐅᐸᖅᑐᖅ).

ᑭᐅᔪᖅ 3: ᐃᓄᐃᑦ ᓂᐱᖏᑦ ᐃᓚᒋᔭᐅᔭᕆᐊᖃᕐᒪᑕ ᖃᓄᖅ 
ᐃᓱᒪᓕᐅᕆᕙᖕᒪᖔᖏᑦ, ᐊᐅᓚᑦᑎᑎᓪᓗᒋᑦ ᑲᓇᑕᒥᑦ ᐊᒥᓱᓂᒡᓗ ᑕᒫᓂ.

 ᓂᐅᕕᕐᓂᖅ ᐃᖏᕐᕋᔪᓕᕆᓂᕐᓗ
ᐊᑐᐃᓐᓇᖃᕐᓂᕐᒧᑦ ᐱᔾᔪᑕᐅᔪᑦ, ᐱᓗᐊᖅᑐᒥᒃ ᐃᖏᕐᕋᔪᓕᕆᓂᕐᒥ, 
ᓇᓗᓇᐃᖅᑕᐅᒐᔪᓚᐅᖅᑐᑦ. ᐃᓚᖏᑦ ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ 
ᐊᔪᕐᓇᖅᑐᖅᓯᐅᖃᑦᑕᕐᓂᖏᓐᓂᒃ ᐃᓯᕆᐊᒃᓴᖅ ᐃᓄᖕᓄᑦ ᐃᓂᒃᓴᓂᒃ 
ᐃᖏᕐᕋᔾᔪᑎᖃᑦᑎᐊᙱᓐᓂᖏᓐᓄᑦ, ᐱᓗᐊᖅᑐᒥᒃ ᐃᓄᖕᓄᑦ ᐊᔪᕈᑎᓕᖕᓄᑦ 
ᐊᒻᒪ ᐃᓐᓇᕐᓄᑦ. ᐊᒥᓱᑦ ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ ᓄᓇᖅᑲᑎᖏᑦ 
ᐊᐅᓚᑦᑎᖃᑦᑕᓚᐅᕐᓂᖏᓐᓂᒃ ᐃᓕᓐᓂᐊᕐᕕᖕᒧᑦ ᕙᓯᒥᒃ ᓄᓇᓕᖕᓂ ᕙᓯᒋᔭᐅᓗᓂ. 
ᑭᓯᐊᓂᓕ, ᑕᒪᓐᓇ ᐱᔨᑦᑎᕐᓂᐅᔪᖅ ᐊᓯᐅᓚᐅᖅᓯᒪᒻᒪᑦ ᐊᕐᕌᒍᒐᓴᐅᓕᖅᑐᓂᑦ, 
ᐊᒻᒪᓗ ᓱᒻᒪᑦ ᓄᖅᑲᕐᓂᕐᒪᖔᖅ ᓱᓕ ᓇᓗᓇᖅᑐᖅ. ᑲᑎᒪᖃᑕᐅᔪᑦ ᐅᖃᓚᐅᖅᐳᑦ 
ᑕᑯᒃᓴᐅᓂᖅᓴᐅᔭᕆᐊᖃᕐᓂᖏᓐᓂᒃ ᖃᓄᐃᒻᒪᑦ ᐊᓯᔾᔨᖃᑦᑕᕐᒪᖔᑕ ᐊᒻᒪ ᓄᓇᓕᖕᓂ 
ᐅᖃᐅᓯᐅᓂᖅᓴᐅᖃᑦᑕᕐᒪᖔᑕ ᓴᖅᑭᔾᔪᑎᒃᓴᑦ ᑖᒃᑯᓄᖓ ᑐᓗᖅᑕᕈᑎᓄᑦ.

ᐱᑕᖃᙱᓐᓂᖓ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐱᔨᑦᑎᕋᕐᓂᕆᔭᐅᔪᓂᒃ, ᓲᕐᓗ 
ᑖᒃᓯᒃᑰᖅᑎᑦᑎᕙᖕᓂᕐᒧᑦ ᐊᑐᖅᑕᐅᑦᑎᐊᕈᓐᓇᖅᑐᓄᓪᓘᓐᓃᑦ ᐊᐅᓚᐅᓯᕆᔨᓄᑦ, 
ᓄᖅᑲᖓᔾᔪᑕᐅᕙᒃᐳᖅ ᖃᐅᑕᒫᑦ ᓄᒃᑕᕐᓂᕆᔭᐅᕙᒃᑐᓂᒃ ᐸᒡᕕᓴᐃᕙᒃᐳᕐᓗ 
ᐱᑖᖅᐸᓪᓕᐊᔪᓂᒃ. ᓲᕐᓗ, ᐃᓚᐅᔪᖅ ᑐᓴᖅᑎᑦᑎᓚᐅᖅᑐᖅ:

“ᑕᐃᒪᓕ, ᐊᕝᕕᐊᕈᑎᕐᔪᐊᖅᑕᖃᕐᒥᔪᖅ ᐃᖏᕐᕋᔪᓕᕆᓂᖅ... ᑭᓯᐊᓂ 
ᑕᒪᓐᓇ ᐊᖏᔪᒻᒪᕆᐅᒻᒪᑦ. ᖃᐅᔨᒪᔪᖓ ᓄᓇᕗᓕᒫᒥ ... ᐃᖏᕐᕋᔾᔪᑎᑦᓴᓄᑦ 
ᓇᓖᕌᕋᑦᓴᐃᑦ ᑭᓪᓕᖃᓗᐊᕐᒪᑕ, ᐱᔭᕆᐊᑐᑎᑦᓯᒍᓐᓇᖅᓱᓂ 
ᐃᓄᓐᓄᑦ ᓇᒧᑐᐃᓐᓈᕆᐊᖅ ᑕᑯᔭᐅᕕᑦᓴᓄᑦ ᓇᒧᑐᐃᓐᓇᕐᓘᓐᓃᑦ 

“ᐃᓚᖏᑦ ᐱᓕᕆᕝᕖᑦ, ᐊᐅᓚᑕᐅᑦᑎᐊᖅᑐᑦ 
ᐊᖅᑯᓵᕈᓐᓇᙱᑕᑎᑦ, ᑮᓇᐅᔭᖅᑖᕋᓱᒃᓗᑎᒃ. ᐊᒻᒪᓗ 
ᐊᓯᖏᑦ ᓄᓇᐃᑦ, ᖃᓱᖓᓗᐊᒧᑦ, ᑮᓇᐅᔭᐃᑦ ᐃᓄᓐᓄᑦ 
ᐱᔾᔮᖏᑦᑐᓄᑦ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ 

ᐱᔭᕆᐊᓕᖏᓐᓄᑦ ᑕᐃᒪ ᐃᒃᓯᓐᓇᖅᑕᐅᕙᑦᑐᑦ ᐊᒻᒪᓗ ᐊᓂᒍᓐᓇᕋᑎᒃ. 
ᑭᓇᑐᐃᓐᓇᖅ ᑲᐃᓪᓗᐊᕈᑎᒦᑦᑐᖅ ᐅᕝᕙᓘᓐᓃᑦ ᐱᓱᒍᓐᓇᑦᑎᐊᙱᓪᓗᓂ 
ᐅᖓᓯᒃᑐᒧᑦ ᐃᖏᕐᕋᔾᔪᑎᖃᙱᓪᓗᓂ ᐃᓚᐅᔪᓐᓇᓗᐊᙱᑦᑐᖅ 
ᓄᓇᓕᖕᓂ ᖃᓄᐃᓕᐅᖅᑐᓂᑦ ᐅᕝᕙᓘᓐᓃᑦ ᓂᐅᕕᕐᕕᓕᐊᕆᐊᒃᓴᖅ 
ᐃᓂᒃᓴᓕᐅᕐᓗᓂᓘᓐᓃᑦ.”

ᑖᓐᓇ ᑕᐅᑐᖕᓂᐅᔪᖅ ᑕᑯᒃᓴᐅᑎᑦᑎᔪᖅ ᖃᓄᖅ ᓂᐅᕕᖃᑦᑕᕐᓂᖅ ᐊᕙᑎᒋᔭᐅᔪᒥᒃ 
ᓄᖅᑲᖓᔾᔪᑕᐅᕙᖕᒪᖔᑦ ᐃᖏᕐᕋᔪᓕᕆᓂᕐᒧᑦ ᒪᑭᒪᔾᔪᑎᑕᖃᑦᑎᐊᙱᑎᓪᓗᒍ, 
ᓄᖅᑲᖓᑎᑦᑎᓪᓗᓂ ᐃᖏᕐᕋᑎᐊᕐᓂᖏᓐᓂᒃ ᐱᖁᑎᑦ ᐱᔨᑦᑎᕋᐅᑎᓪᓗ. ᐊᒻᒪ 
ᓱᓕ, ᐃᓗᓯᕐᓗᒃᑐᑦ ᑎᒥᒥᒍᑦ ᐊᔪᕈᑎᓖᑦ ᐊᒻᒪ ᐃᖏᕐᕋᔾᔪᑎᓄᑦ ᐊᒃᓱᕈᕐᓇᖅᑐᑦ 
ᐊᒃᑐᐊᓂᖃᒃᑲᓐᓂᖅᐳᑦ ᓴᖅᑭᑦᑎᓇᓱᒃᑎᓪᓗᒋᑦ ᑖᒃᑯᓂᖓ ᐱᔾᔪᑕᐅᔪᓂᒃ 
ᓂᐅᕕᐊᖑᕙᓪᓕᐊᔪᑦ ᐋᖅᑭᒃᓯᒪᓂᖓᓂ. ᐃᓚᐅᖃᑕᐅᔪᖅ ᐅᖃᐅᓯᖃᓚᐅᖅᑐᖅ 
ᖃᓄᖅ ᐃᓱᒪᒋᔭᖃᕐᒪᖔᑦ ᐃᓅᖃᑎᒌᓂᑦ ᐊᑲᐅᙱᓕᐅᕈᑎᓂᑦ, ᐅᖃᖅᓱᓂ, 
“ᐊᓂᖃᑦᑕᖅᑐᖓ ᐊᒃᓱᕈᙱᒃᑳᖓᒪ ᐊᒥᓱᓪᓗ ᐃᓄᐃᑦ ᐊᓂᕙᙱᓪᓗᑎᒃ, 
ᖃᐅᔨᒪᙱᓪᓗᖓ ᖃᓄᐃᒻᒪᑦ ᑲᙳᓵᕆᖕᒪᖔᑕ ᐅᕝᕙᓘᓐᓃᑦ ᐃᑲᔪᖅᑕᐅᙱᓪᓗᑎᒃ 
ᐊᓂᔭᕆᐊᒃᓴᖅ.” ᑖᓐᓇ ᐅᖃᐅᓯᒃᓴᖅ ᓇᓗᓇᐃᖅᓯᖕᒪᑦ ᐃᓄᐃᑦ ᐱᒻᒪᕆᐅᒋᔭᖏᑦ 
ᑐᓗᖅᑕᕈᑕᐅᓲᑦ ᓂᐅᕕᖃᑦᑕᕐᓂᕐᒧᑦ ᐊᒃᓱᕉᑕᐅᓲᓂᒃ, ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 
ᑐᓗᖅᑕᕈᑎᖃᑐᐃᓐᓇᖅᐸᙱᒻᒪᑕ ᑭᓯᐊᓂᑦᑕᐅᖅ ᐃᓄᐃᑦ ᑕᐅᑐᖅᑰᖅᑕᖏᓐᓂᒃ 
ᐊᒃᑐᐃᔾᔪᑕᐅᓲᓂᒃ ᐃᓚᐅᓕᖅᐸᒃᑐᓄᑦ ᓂᐅᕕᐊᖑᕙᓪᓕᐊᑎᓪᓗᒍ. ᑕᐃᒪᐃᒻᒪᑦ, 
ᓴᖅᑭᓪᓗᒋᑦ ᐱᔭᐅᔪᓐᓇᕐᓂᖏᑦ ᐃᓱᒫᓘᑕᐅᔪᑦ ᐱᒻᒪᕆᐅᓕᖃᑦᑕᖅᐳᑦ 
ᐊᑐᓕᖅᑎᑦᑎᓂᐊᕐᓗᓂ ᐃᓚᓕᐅᔾᔨᓂᕐᒥᒃ ᓂᐅᕕᐊᖑᕙᒃᑐᓂᒃ, ᖃᐅᔨᒪᑎᓪᓗᒋᑦ 
ᓄᓇᓕᖕᒥᐅᓕᒫᑦ ᐱᓕᕆᖃᑕᐅᑦᑎᐊᕈᓐᓇᕐᓂᖏᓐᓂᒃ ᐱᓕᕆᔪᓂᒃ 
ᑐᓗᖅᑕᕈᑎᖃᙱᓪᓗᑎᒃ.

ᑭᐅᔪᒪᓪᓗᒋᑦ ᑕᒪᒃᑯᐊ ᐊᓂᒍᖅᑎᓐᓇᓱᒋᐊᓖᑦ, ᐃᓚᐅᔪᑦ ᑭᒡᒐᖅᑐᐃᕗᑦ 
ᐃᑲᔪᖅᑐᐃᔪᒪᓪᓗᑎᒃ ᓄᒃᑕᖅᑎᑦᑎᕙᖕᓂᕐᒥᒃ ᐃᒪᓐᓇ ᑐᑭᖃᖅᐳᖅ, ᐱᓗᐊᙳᐊᖅᓱᓂ 

ᖃᒧᑕᐅᔭᐃᑦ, ᑖᒃᑯᓇᓂ ᐱᑖᖅᐸᓪᓕᐊᓂᕐᒧᑦ ᐱᔾᔪᑕᐅᔪᓂ. ᐃᓚᐅᔪᖅ 
ᐅᖃᒃᑲᓐᓂᓚᐅᖅᐳᖅ, “ᓂᐅᕕᖃᑦᑕᓪᓗᐊᕐᓂᖏᓐᓂᒃ ᐱᖁᑎᓂᒃ ᐱᒻᒪᕆᐊᓘᔪᓂᒃ 
ᓄᓇᓕᖕᓄᑦ,” ᐋᖅᑭᒃᓯᓗᓂ ᐱᔭᕆᐊᖃᕐᓂᕐᒥᒃ ᐃᑲᔫᓯᐊᖑᓇᔭᖅᑐᒥᒃ 
ᖃᓄᖅᑑᖅᓯᒪᓂᒃᑯᑦ ᐱᑖᖅᐸᓪᓕᐊᓂᕐᒧᑦ ᐋᖅᑭᒃᓯᒪᓕᖅᑎᑕᐅᓗᓂ. ᑖᓐᓇ ᑕᐅᑐᒃᑕᖅ 
ᐊᔾᔨᖃᖅᑐᖅ ᐊᖏᓂᖅᓴᒧᑦ ᐱᔾᔪᑕᐅᔪᒧᑦ ᑭᒡᒐᖅᑐᐃᓂᕐᒥᒃ ᐱᑕᖃᐅᖅᑐᓄᑦ 
ᓴᓂᕐᕙᒃᑕᐅᔪᓄᑦ ᐱᑎᑦᑎᔪᓄᑦ ᐊᔾᔨᐅᙱᑦᑐᓄᑦ ᐊᑐᖅᑐᓄᑦ ᐅᐸᒐᕐᓂᙱᑦᑐᓄᑦ. 
ᐃᑲᔫᑎᑎᒍᑦ ᐃᖏᕐᕋᔾᔪᑎᓄᑦ ᑐᑭᖃᖅᑐᖅ ᓲᕐᓗ ᓯᑭᑑᑦ, ᓂᐅᕕᖃᑦᑕᕐᓂᖅ 
ᑐᓴᖅᑕᐅᓂᖅᓴᐅᔪᓐᓇᖅᑐᖅ ᓄᓇᓕᖕᓅᖓᔪᓄᑦ, ᓇᓗᓇᐃᕐᓗᒍ ᐃᖏᕐᕋᔪᓕᕆᓂᕐᒧᑦ 
ᒪᑭᒪᔾᔪᑏᑦ ᐊᑭᑐᓗᐊᑐᐃᓐᓇᕆᐊᖃᕐᓂᖏᓐᓂᒃ ᐊᑭᑐᓗᐊᑐᐃᓐᓇᕆᐊᖃᕐᓂᖏᓐᓂᒃ 
ᐅᕝᕙᓘᓐᓃᑦ ᐊᑭᑐᓗᐊᕋᔭᙱᑦᑐᑦ ᑖᒃᑯᓇᓂ ᐅᖓᓯᒋᔭᐅᔪᒦᑦᑐᓂᒃ.

ᑕᐃᒪᐃᓐᓂᖓᓄᑦ, ᐃᑲᔫᓯᐊᖅᑎᑦᑎᔪᒪᓂᖅ ᐱᐅᕗᖅ ᐱᐅᓯᒋᐊᖅᓯᒪᔪᒧᑦ 
ᓄᒃᑕᕈᓐᓇᕐᓂᕐᒧᑦ ᐊᒻᒪ ᖃᓄᖅᑑᕈᑎᓄᑦ ᓂᐅᕕᖃᑦᑕᕐᓂᕐᒧᑦ ᐊᑐᓕᖁᔨᔾᔪᑎᒥᒃ 
ᐃᓕᓴᖅᓯᔪᒥᒃ ᐱᓕᕆᖃᑎᒌᒍᓯᕐᓂᒃ ᐊᑐᐃᓐᓇᐅᔪᓂᒃ ᐃᖏᕐᕋᔾᔪᑎᓂᒃ ᐊᒻᒪ 
ᐊᑑᑎᖃᑦᑎᐊᖅᑐᓂᒃ ᓂᐅᕕᖃᑦᑕᕐᓂᕐᒧᑦ. ᐊᒃᓱᕈᕐᓇᕈᑕᐅᓲᑦ ᐱᔭᐅᔪᓐᓇᕐᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ ᐊᔪᕐᓇᖅᑐᒻᒪᕆᒃᑯᑦ ᓴᖅᑭᓪᓗᒍ ᓂᐅᕕᐊᖑᕙᒃᑐᑦ, 
ᓈᒻᒪᒃᓯᓕᕈᑕᐅᓪᓗᑎᒃ ᐊᔾᔨᒌᒃᑎᑕᐅᓪᓗᑎᒃ ᑐᓂᐅᖅᑲᐅᑕᐅᔪᑦ ᐱᔾᔪᑎᒃᓴᑦ 
ᐊᒻᒪ ᐱᔨᑦᑎᕋᐅᑎᑦ. ᐃᓚᐅᔪᑦ ᐅᓂᒃᑲᐅᓯᖏᑦ ᓇᓗᓇᐃᖅᓯᕗᑦ ᓴᖅᑭᑦᑎᓂᖅ 
ᑕᒪᒃᑯᓂᖓ ᐊᒃᓱᕉᑕᐅᔪᓂᒃ ᐱᓕᕆᔾᔪᑎᓄᑦ ᐃᓱᒫᓘᑕᐅᑐᐃᓐᓇᙱᓚᖅ ᑭᓯᐊᓂ 
ᖃᓄᖅᑑᕈᑎᓄᑦ ᐱᒻᒪᕆᐅᓪᓗᓂ ᓂᐅᕕᖅᐸᓪᓕᐊᔾᔪᓯᕐᒥ, ᓇᓗᓇᐃᖅᓯᓪᓗᑎᒃ 
ᐱᔭᐅᔭᕆᐊᖃᕐᓂᖏᓐᓂᒃ ᐃᓚᓕᐅᔾᔨᓯᒪᔪᑦ ᐊᒻᒪ ᐃᓗᓕᖅᑕᖏᓐᓂᒃ 
ᐋᖅᑭᒋᐊᕈᑎᒃᓴᓂᒃ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒥᒃ 
ᐊᒻᒪ ᐊᒃᑐᐊᖃᑦᑕᐅᑎᓂᕐᒥᒃ.

 ᐅᔾᔨᕈᓱᖕᓂᖅ ᐊᒻᒪ ᐱᔪᓐᓇᕐᓂᕆᔭᐅᔪᖅ
ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᖃᔅᓯᑲᓪᓚᑦ ᓄᓇᕗᒥᐅᑦ ᐊᒻᒪ ᓄᓇᓕᖕᓂ 
ᑲᑐᔾᔨᖃᑎᒌᒡᕕᑦ ᐅᔾᔨᕐᓇᖅᑐᒥᒃ ᐊᒃᓱᕈᕐᓇᖅᑐᖅᓯᐅᓲᖑᓂᖏᓐᓂᒃ 
ᐅᔾᔨᕆᔭᐅᓕᖅᑎᓐᓇᓱᒋᐊᒃᓴᖅ ᐊᒻᒪ ᐱᓕᒻᒪᒃᓴᖅᑕᐅᑦᑎᐊᖃᑦᑕᙱᓐᓂᖏᓐᓄᑦ 
ᓂᐅᕕᐊᖑᔪᓐᓇᖅᑐᑦ ᐊᒻᒪ ᐱᓕᕆᐊᖑᕙᓪᓕᐊᔪᑦ ᐱᔾᔪᑎᒋᓪᓗᒋᑦ. ᑐᓴᐅᒪᔭᒃᓴᑦ 
ᐊᑐᐃᓐᓇᐅᔪᑦ ᑳᓐᑐᓛᑦ, ᐊᑭᑦᑐᕋᐅᑎᓂᖕᒧᑦ ᐊᑐᕆᐊᓖᑦ, ᓇᒃᓯᐅᔾᔨᓂᖕᒧᓪᓗ 
ᐃᓱᓕᕝᕕᖏᑦ ᓈᒻᒪᑦᑎᐊᙱᒻᒪᑕ ᓄᓇᓕᖕᓂᑦ ᓇᖕᒥᓂᖁᑎᓕᖕᓂᑦ ᐃᓄᖕᓂᓪᓗ. 
ᑐᓴᐅᒪᖃᑎᒌᑦᑎᐊᙱᓐᓂᖅ ᐊᒻᒪ ᑐᓴᐅᒪᑎᑦᑎᑦᑎᐊᙱᓐᓂᖅ ᓴᖅᑭᓚᐅᖅᐳᑦ 
ᐱᕕᒃᓴᖃᑦᑎᐊᙱᓪᓗᑎᒃ ᑕᐃᒃᑯᓄᖓ ᐱᓕᕆᖃᑕᐅᔪᒪᓇᔭᖅᑐᓄᑦ 
ᐊᒻᒪ ᐃᓚᐅᔪᓐᓇᖅᑐᓄᑦ. ᐊᒻᒪ ᓱᓕ, ᐱᔭᕆᑐᓂᖏᑦ ᓂᐅᕕᖃᑦᑕᕐᓂᕐᒧᑦ 
ᐱᓕᕆᔾᔪᓰᑦ ᐊᔪᕐᓇᕈᑕᐅᓕᕈᓐᓇᖅᐳᑦ ᐃᓕᓐᓂᐊᖅᑎᑕᐅᑦᑎᐊᙱᓪᓗᑎᒃ ᐊᒻᒪ 
ᐃᑲᔫᑎᒃᓴᖃᑦᑎᐊᙱᓪᓗᑎᒃ. ᓄᓇᓕᖕᓂ ᓇᖕᒥᓂᖃᖅᑎᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓯᓐᓈᖅᑎᑦᑎᔪᓐᓇᙱᑐᐃᓐᓇᕆᐊᖃᖅᐳᑦ, ᐃᓕᓐᓂᐊᖅᑎᑦᑎᕙᒡᓗᑎᒃ, 
ᐅᕝᕙᓘᓐᓃᑦ ᐱᓕᒻᒪᒃᓴᖅᑎᑦᑎᔪᓐᓇᙱᓪᓗᑎᒃ ᑐᑭᓯᒃᑲᓐᓂᕋᓱᒡᓗᑎᒃ ᐊᔪᕐᓇᖅᑐᓂᒃ 
ᓂᐅᕕᕋᓱᖕᓂᕐᒧᑦ ᐱᓕᕆᔾᔪᓯᕐᒥᒃ, ᐱᕙᒌᔭᕐᓗᑎᒃ ᐊᑭᑦᑐᕋᐅᑎᔪᓂᒃ, ᐊᒻᒪ 
ᒪᓕᒐᖅᑎᒍᑦ ᐊᑐᕆᐊᓕᖏᓐᓂᒃ ᒪᓕᒡᓗᑎᒃ. ᑖᓐᓇ ᐃᑲᔪᖅᓱᖅᑕᐅᙱᑉᐸᑦ, 
ᖃᔅᓯᑲᓪᓚᑦ ᐃᓚᐅᔪᑦ ᖃᐅᔨᓲᖑᕗᑦ ᐱᕙᒌᔭᖅᓯᒪᑦᑎᐊᙱᓪᓗᑎᒃ ᐱᓕᕆᔾᔪᓯᖓᓐᓂᒃ, 
ᑭᒡᓕᖃᖅᑎᑦᑎᒃᑲᓐᓂᖅᓱᑎᒃ ᐱᓕᕆᐊᖑᑦᑎᐊᕈᓐᓇᖅᑐᓂᒃ.

ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᕆᕗᑦ ᑭᒡᓕᖃᖅᑎᑕᐅᔪᑦ ᓄᓇᓕᖕᓂ 
ᐱᔪᓐᓇᕐᓂᕆᔭᐅᔪᑦ ᖃᔅᓯᑲᓪᓚᖕᓂ ᓄᓇᕗᒻᒥ ᓄᓇᓕᖕᓂ ᑕᑯᒃᓴᐅᑎᑦᑎᖕᒪᑕ 
ᑐᓗᖅᑕᕈᑕᐅᓲᓂᒃ ᐃᓚᐅᓂᐊᕐᓗᓂ ᓂᐅᕕᐊᖑᕙᓪᓕᐊᔪᓂᒃ. ᒥᑭᓐᓂᖅᓴᐃᑦ 
ᓄᓇᓖᑦ ᐃᓄᐃᓴᓐᓂᖅᓴᓂᒃ ᓇᒻᒥᓂᖁᑎᓖᑦ ᐊᒻᒪᓗ ᓂᐅᕕᕐᕕᖃᖅᑎᑦᓯᕙᑦᑐᑦ, 
ᐊᑦᓱᕈᕈᑎᖃᕈᓐᓇᖅᑐᑦ ᑎᑭᐅᑎᒐᓱᐊᕐᓗᑎᒃ ᓇᓗᓇᐃᖅᑕᐅᓯᒪᔪᓄᑦ 
ᑎᑭᐅᒪᔭᐅᒋᐊᓕᓐᓄᑦ ᐊᒻᒪᓗ ᑎᑭᐅᒪᔭᕆᐊᓕᓐᓄᑦ ᓂᐅᕕᖃᑦᑕᓂᕐᒧᑦ ᑳᑦᑐᓛᓄᑦ. 
ᑕᒪᓐᓇ ᐱᑕᖃᑦᑎᐊᙱᓐᓂᖓ ᐊᔪᙱᓐᓂᖃᖅᑐᓂᒃ ᓄᓇᓕᖕᓂ ᓂᐅᕕᖅᑎᑦᑎᔨᓂᒃ 
ᓴᖅᑭᑎᑦᑎᓕᖅᐸᒃᐳᖅ ᐊᑐᕆᐊᖃᓪᓚᕆᖕᓂᕐᒥᒃ ᑖᒃᑯᓇᓂᕐᒥᐅᑕᐅᙱᑦᑐᓂᒃ 
ᑲᒻᐸᓂᒋᔭᐅᔪᓂᒃ, ᑕᒪᓐᓇᓗ ᒥᑭᒡᓕᒋᐊᖅᑎᑦᑎᑐᐃᓐᓇᙱᓪᓗᓂ ᓄᓇᓕᖕᓂ 
ᑮᓇᐅᔭᓕᐅᕋᓱᖕᓂᕐᒧᑦ ᐱᕚᓪᓕᕈᑕᐅᕙᒃᑐᓂᒃ ᑭᓯᐊᓂᑦᑕᐅᖅ ᓱᖁᑎᒋᙱᓪᓗᒋᑦ 
ᐊᔾᔨᖃᙱᑦᑐᑦ ᐱᔭᐅᔭᕆᐊᓖᑦ ᐊᔪᙱᓐᓂᕆᔭᐅᔪᓪᓗ ᓄᓇᓕᖕᓂ. 
ᐊᑭᑐᔪᐊᓘᓂᖓ ᓇᖕᒥᓂᖃᕐᓗᓂ ᓄᓇᕗᒻᒥ, ᐃᓚᖃᕐᓗᓂ ᐱᓕᕆᔾᔪᑎᓄᑦ 
ᐊᒃᓱᕈᕐᓇᖅᑐᓂᒃ ᓲᕐᓗ ᐃᖏᕐᕋᔪᓕᕆᓂᕐᒥᒃ ᐊᒻᒪ ᐱᖁᑎᖃᖅᑎᑦᑎᓂᕐᒥᒃ, 
ᑕᒪᓐᓇ ᐊᑲᐅᙱᓕᐅᕈᑕᐅᓕᖃᑦᑕᖅᐳᖅ. ᓄᓇᓕᖕᓂ ᓇᖕᒥᓂᖃᕐᕖᑦ 
ᐊᔪᕐᓇᖅᑐᖅᓯᐅᑐᐃᓐᓇᕆᐊᖃᖅᐳᑦ ᐊᑭᒻᒪᑎᓇᓱᒋᐊᒃᓴᖅ ᖃᓪᓗᓈᓂ 
ᑲᒻᐸᓂᐅᔪᓂᒃ ᐅᔾᔨᕐᓇᕐᓂᖅᓴᓂᒃ ᐃᑲᔫᑎᒃᓴᖃᖅᑐᓂᒃ, ᑐᓴᐅᒪᖃᑎᒌᒍᓯᕐᓂᒃ, 
ᐊᒻᒪ ᒪᑭᒪᔾᔪᑎᓄᑦ.  ᑕᒪᓐᓇ ᐆᒻᒪᕆᒃᑑᕗᖅ ᓄᓇᓕᖕᓂ ᓇᖕᒥᓂᖃᖅᑎᐅᓂᕐᒧᑦ 
ᑮᓇᐅᔭᓕᐅᕋᓱᖕᓂᕐᒧᓪᓗ ᐱᕙᓪᓕᐊᓂᕐᒧᑦ, ᐱᕕᒃᓴᐃᑦ ᐱᒋᐊᖅᑎᑦᑎᔪᓐᓇᖅᑐᑦ 
ᓄᓇᓕᖕᓂ ᑮᓇᐅᔭᓕᐅᕋᓱᖕᓂᕆᔭᐅᕙᒃᑐᒥᒃ ᓴᖅᑭᑎᑦᑎᓗᑎᒡᓗ ᐃᖅᑲᓇᐃᔮᒃᓴᓂᒃ 
ᑐᓐᓂᖅᑯᑕᐅᒐᔪᒃᐸᒃᐳᑦ ᓯᓚᑖᓃᑦᑐᓄᑦ ᑎᒥᒋᔭᐅᔪᓄᑦ. ᓂᐅᕕᖅᐸᓪᓕᐊᓂᕐᒧᑦ 
ᐱᓕᕆᔾᔪᓰᑦ ᐊᔪᕐᓇᕈᑕᐅᒃᑲᓐᓂᖅᐳᑦ ᑲᑐᔾᔨᖃᑎᒌᒡᕕᖕᓄᑦ ᐱᔭᕆᐊᖃᕐᓂᖏᓐᓄᑦ 
ᓯᓚᑖᓂᙶᖅᑐᓂᒃ ᑮᓇᐅᔭᖃᖅᑎᑦᑎᔨᓄᑦ, ᖃᐅᔨᓴᖅᑕᐅᒐᔪᒃᑐᑎᒃ ᐊᒻᒪ 
ᐊᑭᒃᒋᐊᖅᑕᐅᑐᐃᓐᓇᕆᐊᖃᖅᓱᑎᒃ ᑐᒃᓯᕋᐅᑎᖏᑦ ᐊᐱᖅᑯᑕᐅᒑᖓᑕ.

“ᖃᐅᔨᒪᙱᑦᑐᒍᑦ ᖃᓄᖅ ᐱᓇᔪᒋᐊᒃᓴᖅ ᑕᒪᒃᑯᓄᖓ, ᑖᒃᑯᓄᖓ ᑳᓐᑐᓛᓄᑦ 
ᕿᒥᕐᕈᔭᐅᖏᓐᓇᐅᔭᖅᓱᑕᓗ. ᐊᓯᖏᑦ ᐃᓄᐃᑦ ᐃᖅᑲᓇᐃᔭᖅᑎᑖᕈᓐᓇᖅᑐᑦ 
ᑐᒃᓯᕋᐅᑎᓕᕆᓂᐊᖅᑐᒥᒃ ᑭᓯᐊᓂ ᑕᐃᒪᐃᒍᓐᓇᖏᑦᑐᒍᑦ ᑮᓇᐅᔭᖃᖏᓇᑦᑕ 
ᑕᒪᒃᑯᓄᖓ. ᐊᒻᒪᓗ ᐊᒃᓱᕈᕐᓇᖅᑐᖃᕆᓪᓗᓂ ᑮᓇᐅᔭᖃᖅᑎᑦᑎᔨᒥᒃ ᐊᒻᒪᓗ 
ᖃᓄᖅ ᐃᓱᒪᖕᒪᖔᑕ ᐱᐅᓛᖑᓇᓱᒋᔭᖏᓐᓂᒃ ᑭᓱᓕᒫᓂᒃ ᐱᓂᐊᙱᓐᓇᑦᑕ 
ᐱᔭᕆᐊᖃᖅᑕᑦᑎᓐᓂᒃ ᐊᐅᓚᑦᑎᓂᐊᕐᓗᑕ ᑳᓐᑐᕌᒥᒃ.”

ᑕᒪᒃᑯᐊ ᑲᒪᒋᔭᐅᖁᓪᓗᒋᑦ, ᑲᑎᒪᖃᑕᐅᔪᑦ ᐃᓱᒪᓕᐅᕆᓚᐅᖅᐳᑦ 
ᐱᔭᕆᐊᖃᕐᓂᖏᓐᓂᒃ ᑎᑭᑕᐅᓇᓱᒃᑐᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 
ᓄᓇᓕᖕᓂ ᐱᔪᓐᓇᕐᓂᖅᑖᖅᑎᑦᑎᔪᓂᒃ, ᓲᕐᓗ ᑮᓇᐅᔭᑎᒍᑦ ᐃᑲᔪᖅᓱᐃᔾᔪᑎᓂᒃ, 
ᓇᖕᒥᓂᖃᕐᕕᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᓂᒃ, ᐊᒻᒪ ᐱᓕᕆᖃᑎᒌᒍᓯᕐᓂᒃ 
ᑎᓕᐅᕆᔪᓂᒃ ᑲᑐᔾᔨᖃᑎᒌᒍᑕᐅᔪᓂᒃ ᓄᓇᓕᖕᓂ ᓇᖕᒥᓂᖃᕐᕕᐅᔪᓂᒃ ᐊᒻᒪ 
ᓯᓚᑖᓂᙶᖅᑐᓂᒃ ᑲᒻᐸᓂᐅᔪᓂᒃ.

﻿ᑭᒡᒐᖅᑐᐃᓂᖅ ᐊᔾᔨᒌᑎᑦᑎᓂᕐᒧᑦ
ᑭᒡᒐᖅᑐᐃᓂᖅ ᐱᔪᓐᓇᐅᑎᖏᓐᓂ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 
ᐅᖃᐅᓯᐅᖏᓐᓇᓚᐅᖅᑐᖅ. ᑲᑎᒪᖃᑕᐅᔪᑦ ᓈᒻᒪᒃᓴᙱᓪᓗᑎᒃ 
ᐅᖓᕙᕆᐊᖅᑕᐅᖏᓐᓇᖃᑦᑕᕐᓂᖏᓐᓂᒃ ᐃᓚᖏᑦ ᐱᓕᕆᐊᖑᕙᓪᓕᐊᔪᒪᔪᑦ, 

ᑲᓇᑕᒥ ᐱᓕᕆᐊᒃᑯᒥᒋᔭᐅᔪᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᓄᓇᓕᖕᓂ 
ᐅᖓᓯᒋᔭᐅᔪᓂᒃ.

“ᐱᒻᒪᕆᐅᖕᒪᑦ ᑭᒃᑯᓕᒫᑦ ᐱᔭᕆᐊᓕᖏᑦ ᐃᓱᒪᒋᔭᐅᓗᑎᒃ, 
ᐃᓚᐃᓐᓇᕆᙱᑕᖏᑦ ᐃᓄᐃᑦ. ᐃᔨᒋᓂᖅᓴᐅᔭᕆᐊᖃᑦᑐᒍᑦ 
ᐱᖃᓯᐅᔾᔨᓂᕐᒥᒃ ᐊᒻᒪᓗ ᖃᐅᔨᒪᑦᑎᐊᕐᓗᑕ ᕿᒪᑦᑕᐅᔪᖃᖃᑦᑕᖏᓪᓗᓂ 
ᐃᑲᔪᖅᑐᐃᓂᐊᕐᓗᓂ ᐊᒻᒪᓗ ᐱᓕᕆᔾᔪᑎᐅᔪᓂᒃ, ᑭᓯᐊᓂᓕ ᐃᓄᐃᑦ 
ᐃᒻᒥᓂᒃ ᕿᒪᑦᑕᐅᖏᓐᓇᕐᒪᑕ. ᐱᐅᓂᖅᓴᓂᒃ ᒪᓕᒐᖃᕆᐊᖃᕋᑦᑕ 
ᓴᐳᔾᔨᖁᓪᓗᑕ ᐃᓐᓇᐅᓂᖅᓴᓂᒃ, ᐃᑲᔪᖅᑕᐅᔭᕆᐊᖃᖅᑐᓂᒃ. ᑲᑉᐱᐊᓇᕐᒪᑦ, 
ᐱᓕᕆᔭᕆᐊᖃᖅᐳᒍᑦ ᓴᐳᔾᔨᓇᓱᒡᓗᑕ ᐱᔪᓐᓇᐅᑎᖏᓐᓂᒃ ᐊᒻᒪ 
ᓇᓗᓇᐃᖅᓯᕙᒡᓗᑕ ᐃᑲᔪᖅᑕᐅᒐᓗᐊᕐᒪᖔᑕ ᐱᑦᑎᐊᖅᑕᐅᓗᑎᒃ.”

ᐅᖃᐅᓯᐅᖏᓐᓇᖃᑦᑕᖅᑐᖅ ᑭᒡᒐᖅᑐᐃᓂᕐᒥᑦ ᐱᔪᓐᓇᐅᑎᖏᓐᓂᑦ ᐃᓄᐃᑦ 
ᑎᒥᒥᒍᑦ ᐊᔪᕈᑎᓖᑦ ᓇᓗᓇᐃᖅᓯᔪᑦ ᐊᑲᐅᑦᓴᖏᓐᓂᕐᒥᑦ ᐃᓚᒋᔭᐅᔪᓄᑦ 
ᐱᔾᔪᑎᒋᑦᓱᒍ ᐊᔾᔨᒌᖏᓐᓂᖏᓐᓂᑦ ᓯᕗᓪᓕᐅᔾᔨᓂᕐᒥᑦ ᐱᓕᕆᐊᖑᕙᓪᓕᐊᔪᒪᔪᓂᑦ. 
ᑲᑎᒪᖃᑕᐅᔪᓂᒃ ᐅᖃᐅᓯᐅᓚᐅᖅᑐᖅ ᑕᑯᒃᓴᐅᑎᑦᑎᕗᖅ ᐃᓱᒪᒋᔭᐅᔪᒥᒃ 
ᑲᓇᑕᒥ ᐱᓕᕆᐊᒃᑯᒥᒋᔭᐅᔪᑦ ᐊᑕᖏᕐᓗᑎᒃ ᓯᕗᓪᓕᐅᑎᔾᔪᑕᐅᓂᖏᓐᓂᒃ 
ᐱᔭᐅᔭᕆᐊᖃᖅᑐᓂᒃ ᐊᒻᒪ ᐱᔪᓐᓇᐅᑎᒋᔭᐅᔪᓂᒃ ᐅᖓᓯᒋᔭᐅᔪᒦᑦᑐᓂᒃ 
ᓄᓇᓕᖕᓂ. ᑖᓐᓇ ᐅᖃᐅᓯᐅᕈᓘᔭᖃᑦᑕᖅᑐᖅ ᐃᓚᐅᔫᑉ ᐅᖃᐅᓯᕆᖃᑦᑕᖅᑕᖓᓄᑦ, 
“ᐅᖃᐅᔾᔭᐅᖏᓐᓇᐅᔭᕋᑦᑕ ᑕᐃᒪᐃᓐᓂᐊᕐᓂᖓᓂᒃ, ᓴᖅᑭᓛᕐᒪᑦ, ᑭᓯᐊᓂ 
ᖃᖓ? ᕿᒪᑦᑕᐅᒐᓚᒃᑲᑦᑕ. ᑭᓱᓕᒫᑦ ᓯᕗᓪᓕᐅᔾᔭᐅᓯᒪᔪᑦ ᖃᓪᓗᓈᑦ 
ᓄᓇᖓᓐᓂ.” ᑕᒪᓐᓇ ᓴᖅᑭᑎᑦᑎᕗᖅ ᐃᓱᒪᒋᔭᐅᔪᒥᒃ ᐊᑕᔪᓐᓃᖅᑎᑦᑎᓂᕐᒥᒃ 
ᑕᐃᒪᐃᓪᓚᕆᖕᓂᐊᕐᓂᕋᖅᑕᐅᓯᒪᔪᓂᒃ ᐋᖅᑭᒃᑕᐅᔪᓂᒃ ᐊᖏᓂᖅᓴᒃᑯᑦ 
ᑲᓇᑕᓕᒫᒥ ᐊᒻᒪᓗ ᑕᖏᓕᖕᓂᒃ ᖃᓄᐃᓕᖓᓕᕐᓂᕆᔭᐅᔪᓂᒃ 
ᐊᑐᖅᑕᐅᓯᒪᔪᓂᒃ ᐅᐸᒐᕐᓂᙱᑦᑐᓂᑦ ᓄᓇᓕᖕᓂᑦ, ᑕᒪᓐᓇᓗ ᓴᖅᑭᑎᑦᑎᓪᓗᓂ 
ᐃᒃᓯᓐᓇᖅᑕᐅᖏᓐᓇᖅᐸᖕᓂᖓᓂᒃ ᐊᑐᐊᒐᑎᒍᑦ ᐱᒋᐊᖅᑕᐅᓯᒪᔪᓄᓪᓗ 
ᓯᕗᓪᓕᖅᐸᐅᔾᔭᐅᓯᒪᔪᓄᑦ.

ᐃᓗᐊᓂ ᐃᓗᓕᖓᓂ ᓂᐅᕕᕐᓂᐅᑉ, ᑖᓐᓇ ᐱᑎᑦᑎᔪᖅ ᑐᕌᑲᐅᑎᒋᔪᒥᒃ 
ᐊᒃᑑᑎᔪᖅ ᖃᓄᖅ ᐱᑕᖃᖅᑐᑦ ᐱᔨᑦᑎᕋᐅᑎᓪᓗ ᑐᓂᔭᐅᖃᑦᑕᕐᒪᖔᑕ. 
ᐊᑲᐅᒃᓴᖏᓐᓂᐅᔪᖅ ᐃᓚᐅᖃᑕᐅᔪᓂᑦ ᐅᖃᖅᐳᖅ ᑲᑎᙵᔪᓐᓃᕐᓂᕐᒥᑦ 
ᑭᒡᒐᖅᑐᐃᓂᕐᒥᑦ ᐊᔾᔨᒌᑎᑦᑎᓂᕐᒧᑦ, ᐱᓗᐊᖅᑐᒥᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, 
ᐊᒻᒪᓗ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᓪᓚᑦᑖᓂᑦ ᓴᖅᑭᑉᐸᓪᓕᐊᔪᓂᑦ ᓄᓇᒥᑦ. 
ᐊᐱᖅᑯᑎᖃᕐᒪᑦ ᓂᐅᕕᖃᑦᑕᕐᓂᖅ ᐃᓚᓕᐅᔾᔨᑦᑎᐊᕐᒪᖔᑦ ᐊᔾᔨᐅᖏᑦᑐᓂᒃ 
ᑭᙴᒪᔭᐅᔪᓂᒃ ᐊᒻᒪ ᐊᒃᓱᕈᕐᓇᖅᑐᓂᒃ ᐊᑐᖅᑕᐅᓯᒪᔪᓂᒃ ᐃᓄᖕᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ ᓄᓇᓕᕋᓛᖑᓂᖅᓴᓂ. ᐊᑕᐅᓯᖅ ᐃᓚᐅᔪᖅ ᓇᓗᓇᐃᖅᓯᓪᓚᕆᒃᑐᓂ, 
“ᑕᒪᕐᒥᑦᑎᐊᖅ ᑭᖑᕙᕆᐊᖅᑎᑕᐅᕙᒃᐳᖅ, ᖃᐅᔨᒪᕗᑎᑦ, ᐊᕐᕌᒍᒐᓴᖕᓄᑦ 
ᐊᕐᕌᒍᒐᓴᖕᓄᓪᓗ, ᑕᖅᑭᒐᓴᖕᓄᑦ ᑕᖅᑭᓄᓪᓗ. ᑭᓱᓕᒫᑦ ᑭᖑᕙᕆᐊᖅᓯᒪᑐᐃᓐᓇᖅᐳᑦ, 
ᐅᑕᖅᑭᔭᕆᐊᖃᖅᓱᑕᓗ.”

“ᖃᐅᔨᒪᙱᑦᑐᒍᑦ ᖃᓄᖅ ᐱᓇᔪᒋᐊᒃᓴᖅ ᑕᒪᒃᑯᓄᖓ, ᑖᒃᑯᓄᖓ 
ᑳᓐᑐᓛᓄᑦ ᕿᒥᕐᕈᔭᐅᖏᓐᓇᐅᔭᖅᓱᑕᓗ.”

ᐊᒻᒪ ᓱᓕ, ᖃᔅᓯᑲᓪᓚᑦ ᑲᑎᒪᖃᑕᐅᔪᑦ ᐅᖃᓚᐅᕆᕗᑦ ᒐᕙᒪᒃᑯᑦ 
ᑮᓇᐅᔭᖃᖅᑎᑕᐅᑐᐃᓐᓇᕆᐊᖃᕐᓂᖏᓐᓂᒃ, ᑭᓯᐊᓂ ᑐᑭᓯᐊᑦᑎᐊᙱᓪᓗᑎᒃ 
ᐱᔾᔪᑕᐅᓪᓚᑦᑖᖅᑐᓂᒃ, ᑖᒃᑯᐊ ᑮᓇᐅᔭᑦ ᓴᖅᑭᑦᑎᔾᔪᑕᐅᑦᑎᐊᙱᑐᐃᓐᓇᕆᐊᖃᕐᒪᑕ 
ᓈᒻᒪᙱᓪᓕᐅᕈᑕᐅᔪᓄᑦ. ᑕᒪᓐᓇ ᓇᑲᑕᐅᓂᖅ ᓴᖅᑭᑎᑦᑎᓕᕈᓐᓇᖅᐳᖅ 
ᐱᒋᐊᖅᑕᐅᓯᒪᔪᓂᒃ ᑐᑭᖃᑦᑎᐊᖅᑐᒥᒃ ᐊᒃᑐᖅᓯᙱᓪᓗᓂ. ᐅᔾᔨᕈᓱᙱᓗᐊᕐᓂᖅ 
ᑐᑭᓯᐅᒪᓂᕐᓗ ᐱᔾᔪᑎᖃᖅᐳᖅ ᐱᑕᖃᙱᓐᓂᐅᔪᓂᒃ ᓄᓇᓕᖕᓂ 
ᐱᔭᐅᔭᕆᐊᖃᓪᓚᕆᒃᑐᓄᑦ ᐊᒻᒪ ᐃᓱᒪᓕᐅᕆᔨᓄᑦ ᐃᓱᒪᒋᔭᐅᔪᓄᑦ 
ᐱᔭᐅᔭᕆᐊᓕᖕᓄᑦ. ᑐᑭᓯᐅᒪᑦᑎᐊᙱᒃᑯᑦᑕ ᓄᓇᓖᑦ ᐊᒃᓱᕉᑎᒋᔭᖏᓐᓂᒃ, 
ᓯᕗᓪᓕᐅᑎᔭᕆᐊᓖᑦ ᑐᑭᓯᓂᕐᓗᒃᑕᐅᔪᓐᓇᖅᐳᑦ, ᐊᒻᒪ ᐋᖅᑭᒋᐊᕈᑎᒃᓴᑦ 
ᐊᑑᑎᖃᑦᑎᐊᙱᑐᐃᓐᓇᕆᐊᖃᖅᓱᑎᒃ. ᐆᒃᑑᑎᒋᓗᒍ, ᐃᖏᕐᕋᔾᔪᑎᑦ 
ᑐᓗᖅᑕᕈᑕᐅᕐᔪᐊᖅᐸᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, ᑭᓯᐊᓂ ᑮᓇᐅᔭᑦ 
ᓴᓂᕐᕙᒃᑕᐅᓲᖑᕗᑦ ᐊᒃᑐᐊᓂᖃᙱᑦᑐᓄᑦ ᐅᕝᕙᓘᓐᓃᑦ ᐋᖅᑭᒋᐊᕈᑎᒃᓴᓄᑦ 
ᐃᓱᒪᒋᔭᐅᙱᑦᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᐱᔭᐅᔪᓐᓇᖅᑐᓄᑦ ᐊᒃᓱᕈᕐᓇᖅᑐᓄᑦ, 
ᐱᔾᔪᑕᐅᓪᓗᐊᑕᖅᑐᖅ ᓱᓕ ᐋᖅᑭᒃᑕᐅᙱᑦᑐᖅ. ᑮᓇᐅᔭᑭᒃᓴᓗᐊᕐᓂᖅ 
ᑲᔪᓯᔾᔪᑕᐅᔪᓐᓇᖅᐳᖅ ᐅᕝᕙᓘᓐᓃᑦ ᐊᔪᕐᓇᖅᑐᖅᓯᐅᕈᑕᐅᓕᕈᓐᓇᖅᐳᖅ ᑕᐃᒃᑯᓄᖓ 
ᐊᒃᑐᖅᑕᐅᔪᓄᑦ. ᑕᐃᒪᐃᒻᒪᑦ, ᓴᖅᑭᓪᓗᒋᑦ ᐱᔾᔪᑕᐅᔪᑦ ᑐᑭᓯᐊᔭᐅᑦᑎᐊᕐᓗᑎᒃ 
ᓄᓇᓕᖕᓂ ᐱᔭᐅᒋᐊᓕᑦ ᐱᒻᒪᕆᐅᕗᖅ. ᑕᒪᓐᓇ ᐊᐅᓚᓂᐅᔪᖅ ᖃᐅᔨᓴᑦᓯᐊᕈᑕᐅᔪᖅ 
ᐃᑲᔪᖅᓯᒍᑏᑦ ᐊᑐᖅᑕᐅᑦᓯᐊᕋᓗᐊᕐᒪᖔᑕ ᐊᐅᓚᔾᔭᒋᐊᕈᑕᐅᔪᓪᓗ 
ᐃᑲᔪᕐᓂᖃᓪᓚᕆᓪᓗᑎᒃ ᐱᕚᓪᓕᑎᑦᓯᓂᕐᒧᑦ ᐊᑐᐃᓐᓇᖃᕐᓂᐅᔪᓂᒃ 
ᐃᓚᐃᓐᓇᖅᓯᐅᖏᑦᑐᓂᓪᓗ.

“ᐅᕙᓐᓄᑦ, ᐊᕝᕕᐊᕈᑎᕐᔪᐊᖑᖕᒥᔪᖅ ᐅᔾᔨᕈᓱᙱᓗᐊᕐᓂᖅ ᑐᑭᓯᐅᒪᓂᕐᓗ 
ᑖᒃᑯᓂᖓᓕᒫᖅ ᐱᔾᔪᑎᓂᑦ ᓄᓇᓕᖕᒥ ᓲᖃᐃᒻᒪ ᒐᕙᒪᒃᑯᑦ ᐱᑎᑦᑎᔪᓐᓇᕐᒪᑕ 
ᑮᓇᐅᔭᖃᖅᑎᑕᐅᔾᔪᑎᓂᒃ ᑭᓱᓄᑦ ᑭᓯᐊᓂ ᖃᓄᐃᓕᐅᙱᓪᓗᓂ ᓲᖃᐃᒻᒪ 
ᑲᒪᒋᔭᖃᓗᐊᙱᒻᒪᑦ ᐱᔾᔪᑎᓪᓚᑦᑖᒥᒃ ᐱᓕᕆᐊᖃᙱᓪᓗᓂᓘᓐᓃᑦ 
ᐊᓯᔾᔨᕐᔪᐊᖅᑐᒥᒃ.”

ᑭᖑᕙᕐᓂᖓ ᑲᒪᒋᔭᐅᖁᓪᓗᒋᑦ ᐱᔪᓐᓇᐅᑎᖏᑦ ᐊᒻᒪ ᑭᙴᒪᒋᔭᖏᑦ ᐃᓄᐃᑦ 
ᑎᒥᒥᒍᑦ ᐊᔪᕈᑎᓖᑦ ᐊᖏᓂᖅᓴᒥᑦ ᑭᒡᒐᖅᑐᐃᓂᕐᒧᑦ ᐱᓕᕆᔾᔪᑕᐅᓂᐊᖅᑐᒥᑦ 
ᐊᑦᑐᐃᓂᖃᕐᒥᔪᖅ ᓂᐅᕕᖅᐸᓪᓕᐊᔾᔪᓯᖏᓐᓂᑦ. ᐅᖃᖅᓯᒪᖕᒪᑦ ᓂᐅᕕᖃᑦᑕᕐᓂᕐᒧᑦ 
ᐃᓱᒪᓕᐊᕆᔭᐅᔪᑦ ᒪᓕᙱᑐᐃᓐᓇᕆᐊᖃᕐᓂᖏᓐᓂᒃ ᑐᐊᕕᕐᓇᖅᑐᓂᒃ 
ᐱᔭᐅᔭᕆᐊᓕᖕᓂᒃ ᓄᓇᓕᕋᓛᖑᓂᖅᓴᓂᒃ, ᓈᒻᒪᖅᑰᑦᑎᓗᑎᒃ ᐊᒻᒪ 
ᐊᔾᔨᒌᒃᑎᑦᑎᓗᑎᒃ ᑐᓂᐅᖅᑲᐃᓂᕐᒥᒃ ᐊᑐᖅᑕᐅᔭᕆᐊᖃᖅᑐᓂᒃ ᐱᖁᑎᓂᒃ ᐊᒻᒪ 
ᐱᔨᑦᑎᕋᐅᑎᓂᒃ. ᑭᒡᒐᖅᑐᐃᓂᖅ ᐊᔾᔨᒌᑎᑦᓯᓂᕐᒥᑦ, ᑕᐃᒪᐃᒻᒪᑦ, ᐃᓚᓕᐅᔾᔭᐅᒋᐊᓕᒃ 
ᐊᑐᐊᒐᕐᒥᑦ ᐊᐅᓚᑦᓯᓂᕐᒧᓪᓗ ᓂᐅᕕᕐᓂᕐᒥᑦ ᓇᓗᓇᐃᖅᓯᓂᕐᒥᑦ ᐱᓕᕆᔾᔪᓯᖅ 
ᑭᐅᔾᔪᑎᖃᕈᓐᓇᕐᓂᖓᓄᑦ ᒫᓐᓇᐅᔪᖅ ᓇᓗᓇᐃᖅᑕᐅᓯᒪᔪᓂᓪᓗ ᐱᔭᕆᐊᓕᓐᓂᑦ 
ᐃᓘᓐᓇᖏᓐᓄᑦ ᓄᓇᓕᓐᓂᑦ ᐃᓚᒋᔭᐅᔪᓄᑦ. ᑭᒡᒐᖅᑐᐃᓂᖅ ᐊᔾᔨᒌᑎᑦᓯᓂᕐᒥᑦ, 
ᐱᓗᐊᖅᑐᒥᑦ ᑭᒃᑯᑐᐃᓐᓇᕐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ, ᐱᒻᒪᕆᐅᕗᖅ 
ᐃᓚᒋᔭᐅᑦᓱᓂ ᖃᐅᔨᒃᑲᐃᓂᕐᒥᑦ ᐋᖅᑭᑦᓯᓂᕐᒧᓪᓗ ᓂᐅᕕᖃᑦᑕᕐᓂᕐᒧᑦ ᓄᓇᐅᑉ 
ᖃᓄᐃᓕᖓᓂᖓᓂᑦ.

ᐊᑐᕈᓐᓇᕐᓂᖅ ᐊᑐᖅᑕᐅᔪᓐᓇᖅᑐᓂᒃ 



106� ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ

ᐊᒃᑐᖅᓯᓂᕆᕙᒃᑕᖏᓐᓂᒡᓗ ᖃᐅᑕᒫᑦ ᐃᓅᓯᕆᕙᒃᑕᖏᓐᓄᑦ
ᐊᒃᑐᐃᓂᖓ ᖃᐅᑕᒫᑦ ᐃᓅᓯᕆᔭᐅᔪᓄᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᓄᓇᓕᕋᓛᖑᓂᖅᓴᓂᒃ ᑕᑯᒃᓴᐅᑎᑕᐅᑦᑎᐊᓲᖑᕗᖅ ᓇᓗᓇᐃᖅᑕᐅᓯᒪᔪᒃᑯᑦ 
ᐱᓕᕆᐊᖑᖃᑦᑕᖅᑐᓄᑦ ᑐᓴᖅᑕᐅᑎᑕᐅᕙᒃᑐᑎᒃ ᐃᓚᐅᔪᓄᑦ. ᐊᑕᐅᓯᖅ 
ᐃᓚᐅᔪᖅ ᐅᖃᐅᓯᖃᒃᑲᓐᓂᖅᐳᖅ ᐊᒃᓱᕈᕐᓇᕐᓂᕆᔭᐅᔪᓂᒃ ᓄᓇᓕᖕᒥᐅᓂᑦ 
ᐱᔭᕆᐊᖃᖅᑐᓂᒃ ᐱᖁᑎᓂᒃ ᓲᕐᓗ ᐊᔭᐅᕈᑎᓕᖕᓂᒃ ᑐᓵᔾᔪᑎᓂᒡᓗ. ᐊᒥᓱᑦ ᓄᓇᓖᑦ 
ᐱᑕᖃᑦᑎᐊᙱᒻᒪᑕ ᓄᓇᓕᖕᓂ ᓂᐅᕕᕐᕕᐅᕙᒃᑐᓂᒃ ᓱᕋᒃᓯᒪᔪᓕᕆᓂᕐᒧᓪᓘᓐᓃᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᒪᒃᑯᓄᖓ ᐱᖁᑎᓄᑦ, ᐱᔭᕆᐊᖃᓕᖅᐸᒃᑭᓪᓗᑎᒃ 
ᐊᑭᑐᔪᒻᒪᕆᖕᓂᒃ ᖃᖓᑦᑎᐊᕐᓗ ᓄᒃᑕᕐᓂᕆᔭᐅᕙᒃᑐᓂᒃ ᖃᓪᓗᓈᓄᑦ ᑲᓇᑕᒥ 
ᖃᐅᔨᓴᖅᑕᐅᔭᖅᑐᖅᓱᑎᒃ, ᐃᓪᓕᕆᓯᔭᖅᑐᖅᓱᑎᒃ, ᐊᓯᔾᔨᖅᑕᐅᔭᖅᑐᖅᓱᑎᒡᓗ. 
ᑕᒪᒃᑯᐊ ᐊᔭᖅᑭᑦᑕᕈᑏᑦ ᐊᔪᕐᓇᖅᑎᑦᑎᕙᒃᐳᑦ ᐱᕕᒃᓴᒥᒃ ᐊᑐᕈᓐᓇᕐᓂᕐᒥᒃ 
ᐱᒻᒪᕆᐊᓗᖕᓂᒃ ᐃᑲᔪᖅᑐᐃᓂᕐᒧᑦ ᐱᓕᕆᔾᔪᑕᐅᕙᒃᑐᓂᒃ, ᐱᓗᐊᖅᑎᑦᑎᒃᑲᓐᓂᖅᓱᓂ 
ᐃᓅᖃᑎᒌᓂ ᐅᐸᒃᑕᐅᑦᑕᐃᓕᒪᓂᕐᒥᒃ, ᐃᓱᓕᑦᑕᖅᑎᑦᑎᓪᓗᓂᓗ ᐃᓚᐅᓂᕐᒥᒃ 
ᓄᓇᓕᖕᓂ ᐃᓅᓯᕆᔭᐅᔪᓂᒃ. ᑐᕚᕆᔭᔅᓴᖃᑦᑎᐊᑎᓐᓇᒋᑦ ᑐᓵᔾᔪᑎᓂᑦ, ᐃᓄᐃᑦ 
ᐊᔅᓱᕈᕈᑎᖃᕈᓐᓇᖅᑐᑦ ᑐᓴᐅᒪᖃᑦᑕᐅᑎᓂᕐᒥᑦ ᐊᒻᒪ ᐊᐳᖅᑕᕈᑎᖃᖃᑦᑕᖅᑐᑦ 
ᐃᓕᓐᓂᐊᓂᕐᒥᑦ ᐊᒻᒪ ᐃᖅᑲᓇᐃᔭᕐᓂᕐᒥᑦ.

ᐊᔾᔨᐸᓗᐊᑦᑕᐅᖅ, ᓈᒻᒪᙱᑦᑐᑦ ᐊᔭᐅᕈᑎᓕᖕᓄᑦ ᐊᔭᐅᕈᑎᓕᖕᓄᑦ 
ᓄᒃᑕᕈᓐᓇᑦᑎᐊᙱᑦᑐᑦ ᐊᒻᒪ ᐃᓛᒃᑰᕈᓐᓇᑦᑎᐊᙱᑦᑐᑦ, ᐊᒃᑐᐃᔾᔪᑕᐅᓲᑦ ᖃᐅᑕᒫᑦ 
ᐱᓕᕆᐊᓄᑦ ᐊᒻᒪ ᐊᑕᖏᕐᓗᒍ ᐃᓅᑦᑎᐊᕈᓯᕐᒧᑦ. ᓴᖅᑭᓐᓂᐊᕐᓗᒋᑦ ᑖᒃᑯᐊ 
ᐊᒃᓱᕈᕐᓇᖅᑐᑦ ᑐᕌᒐᖃᕆᐊᖃᕐᒪᑕ ᐱᐅᓯᒋᐊᕈᑎᒃᓴᓂᒃ ᐊᐅᓚᔪᓐᓇᐅᑎᓄᑦ, 
ᐱᐅᓯᒋᐊᖅᑎᓪᓗᒋᑦ ᓄᓇᓕᖕᓂ ᐱᔨᑦᑎᕋᐅᑎᑦ ᒪᓕᒋᐊᓕᑦ, ᒥᒃᖠᒋᐊᕐᓗᒋᓪᓗ 
ᑮᓇᐅᔭᑎᒍᑦ ᐊᒃᓱᕉᑕᐅᓲᑦ ᐃᓄᖕᓄᑦ ᐊᒻᒪ ᐃᓚᒌᓄᑦ. ᓇᓗᓇᐃᖅᓯᓂᕐᒥᑦ 
ᐊᔾᔨᒌᑎᑦᓯᓂᕐᒥᑦ ᐱᔪᓐᓇᕐᓂᕐᒥᑦ ᐃᑲᔪᖅᑐᕐᓂᕐᒥᑦ ᐱᓕᕆᔾᔪᑎᓂᑦ ᐱᒻᒪᕆᐅᕗᖅ 
ᐃᑲᔪᖅᑐᕐᓂᕐᒥᑦ ᐃᓚᓕᐅᔾᔨᓯᒪᔪᓂᑦ ᓄᓇᓕᓐᓂᑦ ᐃᓘᓐᓇᑎᒃ ᓄᓇᖃᖅᑎᐅᔪᑦ 
ᐃᒃᐱᒋᔭᐅᑦᓯᐊᕋᓗᐊᕐᒪᖔᑕ ᐃᑲᔪᖅᑐᖅᑕᐅᓗᑎᓪᓗ ᐱᔪᓐᓇᕐᓂᖃᕋᓗᐊᖅᐸᑕ.

ᑖᓐᓇ ᐅᓂᒃᑲᐅᓯᐅᔪᖅ ᓇᓗᓇᐃᖅᓯᒋᕗᖅᑕᐅᖅ ᐊᖏᔪᒻᒪᕆᖕᓂᒃ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᓴᖅᑭᓕᖅᐸᒃᑐᓂᒃ ᐱᑕᖃᑦᑎᐊᙱᓐᓂᖓᓄᑦ 
ᐊᑐᕈᓐᓇᕐᓂᕐᒥᒃ ᑕᒪᒃᑯᓄᖓ ᐱᒻᒪᕆᐊᓗᖕᓄᑦ ᐊᑐᖅᑕᐅᔪᓐᓇᖅᑐᓄᑦ, 
ᑕᒪᓐᓇᓗ ᐊᖏᔪᑲᓪᓚᖕᒥᒃ ᓄᖅᑲᖓᑎᑦᑎᓪᓗᓂ ᐊᔪᙱᓐᓂᕆᔭᐅᔪᓄᑦ 
ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ ᓴᖅᑭᑎᑦᑎᔪᒪᓪᓗᑎᒃ ᑲᔪᓯᑎᑦᑎᔪᓐᓇᕐᓂᕐᒥᒃ 
ᐃᓛᒃᑰᕈᓐᓇᕐᓂᕐᒥᒡᓗ ᐃᓅᓯᖃᕐᓂᕐᒥᒃ. ᐃᓗᓕᖏᓐᓂ ᓂᐅᕕᕐᓂᐅᑉ, ᑖᓐᓇ 
ᐅᓂᒃᑲᐅᓯᐅᔪᖅ ᓇᓗᓇᐃᖅᓯᔪᖅ ᐱᔭᕆᐊᖃᒻᒪᕆᒃᑐᖅ ᐱᑕᖃᙱᓐᓂᐅᔪᖅ 
ᒫᓐᓇᐅᔪᖅ ᐊᑐᖃᑦᑕᖅᑐᒥ. ᐊᒃᓱᕈᕐᓇᕐᓂᖏᑦ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 
ᐊᑲᐅᙱᓪᓕᐅᕈᑕᐅᓕᖃᑦᑕᖅᐳᑦ; ᐊᑦᑐᐃᓂᖃᓪᓚᕆᓲᑦ ᓂᐅᕕᕐᓂᕐᒧᑦ 
ᐃᓱᒪᓕᐅᕈᑕᐅᔪᓂᑦ ᐊᑐᐃᓐᓇᐅᓂᖏᓐᓄᑦ ᐱᔭᕆᐊᖃᓪᓚᕆᑦᑐᑦ ᐱᖁᑎᑦ. 
ᐅᓂᒃᑳᖅᑐᐊᑦ ᐅᖃᐅᓯᐅᔪᑦ ᐃᓚᐅᔪᓄᑦ ᓇᓗᓇᐃᖅᓯᕗᑦ ᑐᐊᕕᕐᓇᖅᑐᒥᒃ 
ᐱᔭᕆᐊᖃᕐᓂᖏᓐᓂᒃ ᐃᓚᓕᐅᔾᔨᓂᖅᓴᐅᔭᕆᐊᖃᕐᓂᕐᒥᒃ ᐊᒻᒪ ᑭᐅᑦᑎᐊᕈᓐᓇᕐᓂᕐᒥᒃ 
ᐱᓕᕆᔾᔪᓯᕐᒥᒃ ᓯᕗᓪᓕᐅᑎᔭᕆᐊᓕᖕᓂᒃ ᓯᕗᓪᓕᐅᑎᔭᕆᐊᓕᖕᓂᒃ 
ᐱᑖᖅᐸᓪᓕᐊᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐱᖁᑎᓂᒃ ᐋᖅᑭᒃᑕᐅᔪᓂᒃ 
ᐊᔾᔨᒋᔭᐅᙱᑦᑐᓄᑦ ᐱᔭᐅᔭᕆᐊᓕᖕᓄᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ 

ᓄᓇᓕᕋᓛᖑᓂᖅᓴᓂᒃ.

ᓲᕐᓗ, ᐊᑕᐅᓯᖅ ᐃᓚᐅᔪᖅ ᓂᑲᒍᓱᙱᓪᓗᓂ ᐅᖃᐅᓯᖃᖅᑐᖅ, 
“ᐃᒃᓯᕙᐅᑕᖃᕆᐊᖃᖅᑐᒍᑦ ᐊᔭᐅᕈᑎᓂᒃ, ᐱᔭᕆᐊᖃᓕᖅᓱᑎᒍᓪᓗ, ᑕᖅᑭᑦ 
ᐊᕐᕕᓂᓕᑦ ᐅᕝᕙᓘᓐᓃᑦ ᐊᕐᕌᒍᒥᐅᙱᑦᑐᖅ.” ᑖᓐᓇ ᓇᓗᓇᐃᖅᓯᑲᓐᓂᖅᑐᖅ 
ᐱᒻᒪᕆᐅᓂᖏᓐᓂᑦ ᐊᑦᓱᕈᓐᓇᖅᑐᑦ ᐊᑐᖅᑕᐅᓯᒪᔪᑦ ᑭᒃᑯᑐᐃᓐᓇᕐᓄᑦ ᑎᒥᒥᒍᑦ 
ᐊᔪᕈᑎᓕᓐᓄᑦ ᓂᐅᕕᖃᑦᑕᕐᓂᕐᒧᓪᓗ ᐱᓕᕆᔾᔪᓯᕐᒥᑦ ᓱᑲᑦᑐᒥᑦ ᐊᑑᑎᖃᑦᑎᐊᖅᑐᒥᓪᓗ 
ᐅᖃᐅᓯᖃᕐᓂᕐᒥᑦ ᑖᒃᑯᓇᖓᑦ ᐊᑦᓱᕈᓐᓇᖅᑐᓂᑦ ᐱᔭᕆᐊᓕᓐᓂᑦ.

ᓄᓇᓖᑦ ᐃᓚᐅᔪᒪᓂᖏᑦ
ᐃᓚᖏᑦ ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᐳᑦ ᓄᓇᓕᖕᓂ ᐃᓚᐅᑎᑦᑎᖃᑦᑕᕈᒪᓪᓗᑎᒃ 
ᐃᓱᒪᓕᐅᕆᑎᓪᓗᒋᑦ, ᐱᓗᐊᖅᑐᒥᒃ ᑮᓇᐅᔭᑦ ᓴᓂᕐᕙᒃᑕᐅᓚᐅᙱᓐᓂᖏᓐᓂᒃ 
ᑲᑐᔾᔨᖃᑎᒌᒡᕕᖕᓄᑦ. ᓇᓗᓇᐃᖅᓯᒃᑲᓐᓂᖅᐳᑦ ᐱᒻᒪᕆᐅᓂᖓᓂᒃ ᓄᓇᓕᖕᓂ 
ᐅᖃᐅᓯᐅᔪᑦ ᖃᐅᔨᒪᔭᐅᖁᓪᓗᒋᑦ ᑮᓇᐅᔭᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ 
ᐊᐅᓚᑕᐅᑦᑎᐊᕐᒪᖔᑕᓗ.

ᓄᓇᓖᑦ ᐃᓚᐅᔪᒪᓂᖏᑦ ᐃᓱᒪᓕᐅᕆᓂᕐᒥᑦ ᓴᖅᑭᖃᑦᑕᖅᐳᑦ ᐱᒻᒪᕆᐅᓪᓗᓂᑦ 
ᑲᑎᒪᖃᑕᐅᔪᓂᑦ, ᐊᒃᑐᐊᓂᖃᖅᓱᓂᑦ ᑲᑐᔾᔨᓪᓗᑎᒃ ᐃᓱᒪᓕᐅᕆᔭᓂᑦ, ᐱᓗᐊᖅᑐᒥᑦ 
ᑮᓇᐅᔭᑦ ᑐᓂᐅᖅᑲᖅᑕᐅᓂᖏᑦ ᑲᑐᔾᔨᖃᑎᒌᓄᑦ, ᐋᖅᑭᒃᓱᖅᑕᐅᔭᕆᐊᖃᖅᐳᑦ 
ᓄᓇᓕᖕᓄᑦ ᓇᖕᒥᓂᖅ. ᐃᓚᐅᔪᑦ ᐅᖃᐅᓯᖃᓪᓚᕆᓚᐅᖅᐳᑦ ᐱᒻᒪᕆᐅᓂᖓᓂᒃ 
ᐃᓚᓕᐅᔾᔨᓂᕐᒥᒃ ᓄᓇᓕᖕᓂ ᐅᖃᐅᓯᐅᓯᒪᔪᓂᒃ ᐱᒻᒪᕆᐊᓘᓗᓂ ᐱᓕᕆᓂᐅᓪᓗᓂ 
ᓇᓗᙱᑦᑎᐊᕈᒪᓂᕐᒧᑦ ᑲᔪᓯᓂᖃᑦᑎᐊᖅᑐᒥᒃ ᑐᑭᖃᑦᑎᐊᖅᑐᒥᒡᓗ ᐊᑐᕐᓂᕐᒥᒃ 
ᑮᓇᐅᔭᓂᒃ ᐊᑐᖅᑕᐅᔪᓐᓇᖅᑐᓂᒃ. ᑖᓐᓇ ᓄᓇᓕᖕᒥᐅᑦ ᐃᓚᐅᖁᔨᓂᖏᑦ 
ᓂᐅᕕᖅᐸᓪᓕᐊᑎᓪᓗᒋᑦ ᐊᒃᑐᐊᓂᖃᕐᔪᐊᖅᐳᖅ ᑐᙵᕕᒋᔭᐅᔪᓄᑦ ᐃᓚᓕᐅᔾᔨᓂᕐᒧᑦ 
ᐊᒻᒪ ᑭᐅᑦᑎᐊᕈᓐᓇᕐᓂᕐᒧᑦ. ᐃᓚᐅᔪᑦ ᐅᖃᐅᓯᖃᖅᐸᒃᐳᑦ ᐅᖃᐅᓯᐅᔪᓂᒃ 
ᐊᑐᖃᑦᑕᖅᓯᒪᔭᒥᓂᒡᓗ ᓇᓗᓇᐃᖅᓯᔪᓂᒃ ᐊᒃᑐᐊᙱᓐᓂᕆᔭᐅᔪᓂᒃ 
ᐋᖅᑭᒃᓯᒪᓕᖅᑎᑦᑎᔨᓄᑦ ᓄᓇᓕᖕᓄᓪᓗ ᐱᔨᑦᑎᕋᖅᑕᖏᓐᓄᑦ. ᐊᑕᐅᓯᖅ 
ᐃᓚᐅᔪᖅ ᐅᖃᐅᓯᖃᖅᑐᖅ, “ᖃᐅᔨᒪᔪᒍᑦ ᓄᓇᓕᑦᑕ ᐱᔭᕆᐊᖃᖅᑕᖏᓐᓂᒃ, 
ᐊᒻᒪᓗ ᖁᕕᐊᓇᙱᓪᓗᓂ ᐃᓱᒪᓕᐅᕆᔪᖃᓕᕌᖓᑦ ᐅᖃᖃᑎᖃᖅᑳᙱᓪᓗᓂ 
ᐅᕙᑦᑎᓐᓂᒃ.” ᑕᒪᓐᓇ ᐃᓱᒪᒋᔭᐅᕗᖅ ᐱᔪᒪᓂᖅᓴᐅᓂᖏᓐᓂᑦ ᐃᓱᒪᓕᐅᕆᔨᐅᔪᑦ 
ᐃᓕᓴᖅᓯᖁᓪᓗᒋᑦ ᖃᐅᔨᒪᓂᓪᓚᑦᑖᖏᓐᓂᑦ ᐃᓱᒪᒋᔭᖏᓐᓂᒡᓗ ᓄᓇᓕᖕᓂᑦ, 
ᐱᓕᕆᖃᑎᒌᒡᓗᑎᒃ ᓂᐅᕕᖕᓂᖕᒥᑦ ᑐᙵᕕᖃᖅᑐᓂᑦ ᐃᓅᓯᒪᔪᓂᑦ ᐊᑐᕐᑕᓂᑦ 
ᐊᒃᑐᖅᑕᐅᓯᒪᔪᓂᑦ.

“ᐊᓯᐊᑦᑕᐅᖅ ᐊᑲᐅᙱᓕᐅᕈᑎᕐᔪᐊᖑᔪᖅ ᐃᓄᐃᑦ ᐃᓚᐅᑎᑕᐅᙱᑦᑐᑦ 
ᐋᖅᑭᒃᓯᓂᕐᓂ ᐊᒃᑑᑎᔪᓄᑦ ᓲᕐᓗ ᐱᓗᐊᖅᑐᒥᒃ ᐊᒃᑐᐃᒃᐸᑦ 
ᑖᒃᑯᓂᖓ. ᓲᕐᓗᓕ ᐅᖃᐅᓯᐅᑐᐃᓐᓇᖅᑰᔨᕙᙱᒻᒪᑕ ᑭᓱᑐᐃᓐᓇᐃᑦ 
ᐊᑦᑐᐃᓂᖃᒻᒪᕆᓐᓂᐊᖅᑎᓪᓗᒋᑦ ᐃᓅᓯᖏᓐᓂᑦ. ᐊᒻᒪᓗ ᑕᒪᓐᓇ 
ᐱᒡᒐᓇᕐᓂᖅᓴᐅᕗᖅ ᐱᓇᓱᐊᖅᑎᓪᓗᒋᑦ ᐱᔭᕆᐊᖃᕐᑕᖏᓐᓂ ᐅᕝᕙᓘᓐᓃᑦ 
ᐃᓚᒋᔭᐅᓗᑎᑦ ᑭᓯᐊᓂᓕ ᐱᖃᓯᐅᔾᔨᖏᑉᐸᑕ ᐃᓄᓐᓂ ᐊᒻᒪᓗ ᐃᓄᓐᓂ 
ᐊᔪᕈᑎᓕᓐᓂ, ᐃᖅᑲᓇᐃᔭᓐᖏᑐᐃᓐᓇᕆᐊᖃᖅᑯᑦ. ᐊᒻᒪᓗ ᑕᒪᓐᓇ 

ᓈᒻᒪᖏᒻᒪᑦ ᐅᐱᓐᓇᕋᓂ ᑭᒃᑯᓕᒫᑦ ᐅᖃᕐᕕᖃᕆᐊᖃᕐᖓᑕ ᐊᑦᑐᐃᓂᖃᖅᑐᓂᒃ 
ᑖᒃᑯᓂᖓ. ᓲᕐᓗᓕ ᓄᖅᑲᖅᑎᑕᐅᕙᓪᓕᐊᒻᒪᑕ ᐱᔮᕆᓪᓗᑎᒃ, ᐊᒻᒪᓗ ᑕᒪᓐᓇ 
ᐃᓚᓕᐅᑎᑐᐃᓐᓇᖅᑐᓂ ᐊᓯᖏᓐᓄᑦ ᐊᕝᕕᐊᕈᑎᐅᔪᓄᑦ ᓴᖅᑭᕇᖅᑕᖏᓐᓄᑦ. 
ᑕᒪᓐᓇ ᐊᓯᔾᔨᕆᐊᖃᓪᓚᕆᑦᑕᕗᑦ ᐊᒻᒪᓗ ᑭᒃᑯᓕᒫᑦ ᓂᐱᖏᑦ 
ᑐᓴᖅᑕᐅᑦᑎᐊᕋᓗᐊᕐᒪᖔᑕ ᐊᔾᔨᒌᒥᒃ.”

ᓂᐅᕕᖅᐸᓪᓕᐊᔾᔪᓯᖏᓐᓂᒃ, ᓄᓇᓖᑦ ᐃᓚᐅᔪᒪᓂᖏᑦ ᑭᒡᒐᖅᑐᐃᕗᖅ 
ᐱᕐᔪᐊᖑᓪᓗᓂ ᐊᓯᔾᔨᖅᐸᓪᓕᐊᓂᖓᓂᒃ ᐃᓚᐅᓂᖅᓴᐅᓕᕐᓗᑎᒃ ᐊᒻᒪ 
ᓄᓇᓕᖕᓂ ᐊᐅᓚᑕᐅᔪᓂᒃ ᐃᓱᒪᓕᐅᕆᓂᕐᒧᑦ ᐱᓕᕆᔾᔪᓯᕐᒥᒃ. ᐃᓚᐅᖃᑕᐅᔪᑦ 
ᑭᒡᒐᖅᑐᐃᓗᑎᒃ ᐊᐅᓚᓂᕐᓄᑦ ᐱᕕᖃᖅᑎᑦᑎᔪᓂᒃ ᓄᓇᓕᖕᓂᑦ ᐋᖅᑭᒃᓱᐃᑦᑎᐊᕐᓗᑎᒃ 
ᓯᕗᓪᓕᐅᔾᔭᐅᔭᕆᐊᓕᖕᓂᑦ ᓴᓂᕐᕙᒃᑕᐅᔪᓂᒡᓗ ᑮᓇᐅᔭᖃᖅᑎᑕᐅᔾᔪᑎᓂᒃ, 
ᐱᖁᔨᓪᓗᑎᒃ ᓂᐅᕕᕐᓂᕐᒧᑦ ᐋᖅᑭᒃᑕᐅᔪᑦ ᒪᓕᑦᑎᐊᕐᓗᑎᒃ ᐊᑐᓂ ᓄᓇᓖᑦ 
ᐱᔭᕆᐊᖃᖅᑕᖏᓐᓂ ᐱᔪᒪᔭᖏᓐᓂᒃᓗ. ᑖᓐᓇ ᐱᓕᕆᔾᔪᓯᖅ ᐱᐅᓯᒋᐊᖅᑎᑦᑎᕗᖅ 
ᑕᑯᒃᓴᐅᑦᑎᐊᕐᓂᕐᒥᒃ ᐊᒻᒪ ᐋᖅᑭᒃᓯᔾᔪᑕᐅᓪᓗᓂ ᐊᔾᔨᒌᒃᑎᑦᑎᓂᖅᓴᒥᒃ 
ᑐᓂᐅᖅᑲᐃᓂᕐᒥᒃ ᐱᔾᔪᑎᒃᓴᓂᒃ, ᓴᖅᑭᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᐊᒃᓱᕈᕐᓇᖅᑐᑦ 
ᖃᐅᔨᔭᐅᖃᑦᑕᖅᓯᒪᔪᑦ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ. ᓲᕐᓗ, ᐊᑕᐅᓯᖅ 
ᐃᓚᐅᔪᖅ ᓇᓗᓇᐃᖅᓯᖕᒪᑦ ᐱᔭᕆᐊᖃᕐᓂᖏᓐᓂᒃ ᓄᓇᓕᖕᓂ ᐃᓱᒪᒋᔭᐅᔪᓂᒃ 
ᖃᐅᔨᓇᓱᒡᓗᑎᒃ ᓇᓕᐊᒃ ᑲᑐᔾᔨᖃᑎᒌᑦ ᑮᓇᐅᔭᖅᑖᖅᑎᑕᐅᖃᑦᑕᕐᒪᖔᑕ: 
“ᐅᖃᕈᓐᓇᕐᕕᖃᓪᓗᐊᖅᑐᒍᑦ ᑮᓇᐅᔭᑦ ᓇᒧᙵᖅᑕᐅᓲᖑᖕᒪᖔᑦ. ᖃᐅᔨᒪᓂᖅᓴᐅᔪᒍᑦ 
ᐊᑦᓱᕉᑎᑎᑦᑎᓐᓂᑦ ᐱᐅᓂᖅᓴᒥᑦ ᑭᓇᑐᐃᓐᓇᕐᒥᑦ.” ᑖᓐᓇ ᖁᕕᐊᓇᖅᑐᖅ 
ᓇᓗᓇᐃᖅᓯᑲᓐᓂᖅᑐᖅ ᓄᓇᓕᓐᓂᑦ ᑐᑭᓯᐅᒪᑦᓯᐊᓂᕐᒥᑦ ᐊᔾᔨᐅᖏᑦᑐᓂᑦ 
ᐱᔭᕆᐊᓕᖏᓐᓂᑦ, ᐅᖃᖅᓱᓂ ᓄᓇᓕᓐᓂᑦ ᐃᓚᒋᔭᐅᑎᑦᓯᓂᕐᒥᑦ ᓂᐅᕕᖃᑦᑕᕐᓂᕐᒧᑦ 
ᐃᓱᒪᓕᐅᕐᓂᕐᒥᑦ ᓂᕈᐊᕆᔭᐅᓂᖅᓴᐅᖏᑦᑐᖅ ᑭᓯᐊᓂ ᐱᒻᒪᕆᐅᑦᓱᓂ 
ᓇᓗᓇᐃᖅᓯᓂᕐᒥᑦ ᐊᑑᑎᖃᑦᓯᐊᕐᓂᖓᓂᑦ ᐊᑑᑎᖃᕐᓂᖓᓂᓪᓗ ᓴᓂᕐᕙᑦᑕᐅᓯᒪᔪᓄᑦ 
ᐃᑲᔫᑎᓄᑦ.

“ᖃᐅᔨᒪᔪᒍᑦ ᓄᓇᓕᑦᑕ ᐱᔭᕆᐊᓕᖏᓐᓂᑦ, ᖁᕕᐊᓇᙱᖦᓪᓗᓂᓗ 
ᐃᓱᒪᓕᐅᕆᔭᕌᖓᑕ ᐅᖃᖃᑎᖃᙱᓪᓗᑎᒃ ᐅᕙᑦᑎᓐᓂᑦ.”

ᓄᓇᓖᑦ ᐃᓚᐅᔪᒪᓂᖏᑦ ᓂᐅᕕᖅᐸᓪᓕᐊᔪᓂᒃ ᑕᑯᒃᓴᐅᑎᑦᑎᕗᑦ ᐊᖏᕈᑕᐅᓯᒪᔪᒥᒃ 
ᐋᖅᑭᒃᓯᒃᑲᓐᓂᕋᓱᖕᓂᕐᒧᑦ ᐃᓱᒪᓕᐅᕈᑎᒃᓴᓂᒃ. ᓇᓗᓇᐃᖅᓯᑲᓐᓂᖅᑐᖅ 
ᐱᔭᕆᐊᖃᕐᓂᕐᒥᑦ ᑲᑐᔾᔨᖃᑎᒌᓐᓂᕐᒥᑦ ᐃᓚᒋᔭᖃᑦᓯᐊᕐᓂᕐᒥᓪᓗ ᐃᓕᑕᖅᓯᓂᕐᒥᑦ 
ᑐᑦᑕᕐᕕᐅᔪᓂᑦ ᓄᓇᓕᓐᓂᑦ ᓇᓗᓇᐃᖅᓯᓂᕐᒥᑦ ᖃᓄᖅ ᑮᓇᐅᔭᐃᑦ 
ᓴᓂᕐᕙᑦᑕᐅᖃᑦᑕᕐᒪᖔᑕ. ᐃᓚᓕᐅᔾᔨᓂᒃᑯᑦ ᓄᓇᓕᖕᓂ ᑐᓴᖅᑕᐅᔪᓂᒃ, 
ᓂᐅᕕᖅᐸᓪᓕᐊᔾᔪᓯᖅ ᐅᔾᔨᕆᔭᐅᓕᕈᑕᐅᔪᓐᓇᖅᐳᖅ ᐱᐅᔪᓂᒃ ᐊᓯᔾᔨᖅᑐᓂᒃ, 
ᓇᓕᒧᒌᒃᑎᑦᑎᔪᓐᓇᖅᐳᖅ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐱᔭᐅᔭᕆᐊᖃᓪᓚᕆᒃᑐᓄᑦ 
ᐊᒻᒪ ᑲᖐᒋᔭᐅᔪᓄᑦ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ ᐱᔨᑦᑎᕋᖅᑕᖏᓐᓄᑦ.

“ᓄᓇᓕᖕᓂ ᐃᓚᐅᑎᑦᑎᓂᖅ ᐱᓕᕆᐊᖑᑦᑎᐊᕆᐊᖃᖅᐳᑦ ᐃᓐᓇᐃᑦ 
ᐃᓚᐅᖏᓐᓇᖁᓪᓗᒋᑦ. ᐊᒻᒪᓗ ᐱᑕᖃᕆᐊᖃᕋᑦᑕ ᐱᓕᕆᐊᒃᓴᓂᒃ 
ᐊᒻᒪᓗ ᐱᓕᕆᐊᖑᔪᓂᒃ ᐃᓐᓇᑐᖃᕐᓄᑦ ᐃᒻᒥᓂᒃ ᒪᑭᒪᖏᒻᒪᑕ. 
ᑲᔪᖏᕐᓴᐃᔭᕆᐊᖃᕋᑦᑎᒍᑦ. ᑐᓴᕐᕕᖃᕆᐊᖃᖅᐳᒍᑦ ᐱᔪᒃᓯᑎᑦᑎᔪᓐᓇᕐᓂᕐᒧᑦ 

ᐊᔪᕈᓐᓃᖅᓯᒪᔭᖏᓐᓂᒃ.”

ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᒻᒪᕆᐅᑎᑕᖏᑦ 
ᓂᐅᕕᖃᑦᑕᕐᓂᖏᓪᓗ
ᖃᔅᓯᑲᓪᓚᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ ᐊᑕᐅᑦᑎᒃᑰᖃᑕᐅᕗᑦ 
ᐊᒻᒪ ᐱᐅᔪᒥᒃ ᐊᒃᑐᐃᔾᔪᑕᐅᓪᓗᑎᒃ ᓂᐅᕕᐊᖑᕙᓪᓕᐊᔪᒧᑦ, ᐃᑲᔫᑕᐅᓪᓗᑎᒃ 
ᐊᑕᖐᓂᖅᓴᒧᑦ ᐊᒻᒪ ᓄᓇᓕᖕᓄᑦ ᑐᕌᖓᓂᖅᓴᐅᓪᓗᑎᒃ ᐱᓕᕆᔾᔪᓯᕐᒧᑦ. 
ᐱᒻᒪᕆᐅᒋᔭᑦ ᑐᙵᓇᕐᓂᖅ (ᒪᑐᐃᖓᓂᖅ, ᑐᙵᓱᒃᑎᑦᑎᓂᖅ, ᐃᓚᓕᐅᔾᔨᓂᕐᓗ), 
ᐱᔨᑦᓯᕐᓂᖅ (ᐱᔨᑦᑎᕋᕐᓂᖅ ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᓄᓇᓕᖕᓄᓪᓗ), 
ᐋᔩᖃᑎᒌᖕᓂᖅ (ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ), 
ᐊᒻᒪ ᖃᓄᖅᑑᕐᓂᖅ (ᐃᓱᒪᓕᐅᕆᓂᖅ ᐊᑐᒐᒃᓴᖃᑦᑎᐊᕐᓂᕐᓗ) ᓴᖅᑭᑉᐸᓪᓕᐊᔪᑦ 
ᐱᓗᐊᖅᑐᒥᒃ ᐋᖅᑭᒃᓱᐃᓂᕐᓂ ᓂᐅᕕᖃᑦᑕᕐᓂᕐᒧᑦ ᐋᖅᑭᒃᓯᒪᓂᕆᓂᐊᖅᑕᖓᓂᒃ 
ᐊᒃᑐᐊᓂᖃᖅᑐᖅ ᑐᙵᕕᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ.

ᑐᙵᓇᕐᓂᖅ, ᐱᒻᒪᕆᐅᓂᖓ ᐊᑐᖅᑎᑦᑎᓂᖅ ᐱᐅᔪᓂᒃ ᒪᑐᐃᖓᓂᒃᑯᑦ, 
ᑐᙵᓇᕐᓂᒃᑯᑦ, ᐃᓚᐅᑎᑦᑎᓂᒃᑯᑦ, ᐱᒻᒪᕆᐅᔪᒃᑯᑦ ᐊᑐᕐᓂᖃᖅᑐᖅ ᓴᖅᑭᑎᑦᑎᓂᕐᓂ 
ᐱᐅᔪᓂᒃ ᐊᑐᕐᓂᑯᓂᑦ ᐊᒃᑐᐊᓂᓕᖕᓄᑦ ᐱᔪᓐᓇᕐᓂᕐᒧᑦ ᓂᐅᕕᕐᓂᕐᓂ. 
ᐅᖃᐅᓯᐅᓯᒪᑎᓪᓗᒍ ᐃᓚᐅᔪᓂᑦ, ᐃᓚᓕᐅᔾᔨᓂᖅ ᑐᙵᓇᖅᑐᕐᓗ ᓂᐅᕕᖃᑦᑕᕐᓂᕐᒧᑦ 
ᐊᕙᑎᖃᖅᑎᑦᑎᕗᖅ ᑐᙵᓇᕐᓂᕐᒥᒃ, ᐃᑲᔪᖅᓱᓂ ᐃᓅᖃᑎᒌᑦᑎᐊᕐᓂᕐᒥᒃ 
ᐱᓕᕆᖃᑎᒌᑦᑎᐊᕐᓂᕐᒥᒡᓗ. ᑐᑭᖃᑦᑎᐊᕐᓱᑎᒃ, ᑖᓐᓇ ᐊᑭᖓ ᑐᑭᓕᐅᕆᔪᖅ 
ᓂᐅᕕᖃᑦᑕᕐᓂᕐᒧᑦ ᐊᑐᕋᓲᑎᓂᒃ ᓯᕗᓪᓕᐅᔾᔨᓂᕐᓂ ᒪᑐᐃᖓᔪᒥᒃ ᐅᖃᖃᑎᒌᖕᓂᕐᒥᒃ, 
ᕿᓂᑦᑎᐊᕐᓂᒃᑯᑦ ᑲᑎᖅᓱᖅᓯᒪᔪᓂ ᐊᔾᔨᒌᖏᑦᑐᓄᑦ ᐃᓚᐅᖃᑕᐅᔪᓄᑦ, ᐱᑎᓪᓗᒍᓗ 
ᐱᕙᓪᓕᐊᓂᖓ ᐊᑐᐃᓐᓇᐅᓗᓂ ᐃᓂᖃᖅᑎᓪᓗᒍᓗ ᐃᓚᐅᖃᑕᐅᔪᓕᒫᓄᑦ. 
ᐃᓚᐅᔪᑦ ᑐᙵᓱᒃᑎᑕᐅᖅᑰᔨᒑᖓᑕ ᐱᒻᒪᕆᐅᒋᔭᐅᒃᐸᑕᓗ, ᐱᐅᓯᒋᐊᖅᑎᑦᑎᓲᖑᕗᑦ 
ᖃᐅᔨᖃᑦᑕᖅᓯᒪᔭᖏᓐᓂᒃ ᐃᑲᔫᑎᖃᕐᓂᖅᓴᐅᓪᓗᓂᓗ ᐱᓕᕆᑦᑎᐊᕐᓂᖅᓴᐅᓪᓗᑎᒃ 
ᐊᒻᒪ ᐱᓕᕆᖃᑎᒌᖕᓂᖅᓴᐅᓕᖅᓱᑎᒃ ᓂᐅᕕᖅᐸᓪᓕᐊᓪᓗᑎᒃ. ᐱᐅᔪᑦ ᐊᑐᖅᑕᐅᔪᑦ 
ᑐᙵᓇᕐᓂᖅ-ᒧᑦ ᐊᑑᑎᖃᑦᑎᐊᖅᑐᖅ ᑕᑯᒃᓴᐅᔪᒃᑯᑦ ᑐᓴᐅᒪᖃᑦᑕᐅᑎᓂᕐᒥᒃ, 
ᐱᓕᕆᖃᑎᒌᑦᑎᐊᕐᓂᕐᒥᒃ, ᐊᒻᒪᓗ ᓴᖅᑭᑦᑎᓂᕐᒥᒃ ᓴᙱᔪᓂᒃ ᐊᒻᒪᓗ 
ᐃᒃᐱᒍᓱᑦᑎᐊᖅᑐᓂᒃ ᐱᓕᕆᖃᑎᒌᖕᓂᕐᓂᒃ ᓂᐅᕕᖃᑦᑕᖅᑐᓕᕆᓂᕐᒧᑦ 
ᑎᒥᐅᔪᓄᑦ ᐊᒻᒪᓗ ᓄᓇᓕᖕᓄᑦ. ᐊᒻᒪ ᓱᓕ, ᑐᖓᓇᕐᓂᖅ ᐊᑐᖅᑕᐅᓂᖓ 
ᓂᐅᕕᖃᑦᑕᕐᓂᕐᒧᑦ ᐊᔾᔨᖃᖅᑐᖅ ᐃᓄᐃᑦ ᓄᓇᓕᖏᓐᓂ, ᐱᖅᑯᓯᐅᔪᖅ 
ᑐᖕᖓᓱᒃᑎᑦᑎᓂᖅ ᐃᓚᐅᑎᑦᑎᓂᕐᓗ ᐱᒻᒪᕆᐅᓂᖃᕐᔪᐊᖅᑐᖅ. ᑕᒪᓐᓇ 
ᐊᑕᐅᑦᑎᒃᑰᓕᖅᑎᑦᑎᓂᖅ ᐱᐅᓯᒋᐊᖅᑎᑦᑎᕗᖅ ᑲᔪᓯᓂᖃᑦᑎᐊᕈᓐᓇᕐᓂᖓᓂᒃ 
ᓂᐅᕕᕐᓂᐊᕐᓗᓂ ᑲᔪᓯᓂᕆᔭᐅᕙᒃᑐᑦ ᐊᒃᑐᐊᓂᖃᖅᓱᓂᓗ 
ᐱᓕᕆᐊᖃᓪᓚᕆᒍᒪᓂᕐᒥᒃ ᐃᓕᖅᑯᓯᑐᖃᕐᓄᑦ ᐃᒃᐱᒋᔭᖃᑦᑎᐊᕐᓗᓂ 
ᓄᓇᓕᖕᒥᐅᓪᓗ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ. ᑐᙵᓇᕐᓂᖅ ᐱᔨᑦᑎᖅᑐᖅ 
ᑐᙵᕕᐅᓪᓗᓂ, ᐊᑐᕐᓱᑎᒃ ᓂᐅᕕᖃᑦᑕᕐᓂᕐᒧᑦ ᐊᑐᕋᓲᑎᓂᒃ ᒪᑐᐃᖓᑦᑎᐊᕐᓂᒃᑯᑦ 
ᐃᓚᐅᑎᑦᑎᑦᑎᐊᕐᓂᒃᑯᓪᓗ, ᓴᖅᑭᑎᑦᑎᓪᓗᓂ ᐱᐅᔪᒥᒃ ᐱᐅᓯᒋᐊᖅᑎᑦᑎᓂᕐᒥᒃᓗ 
ᐊᑐᕐᓂᑯᓂᒃ ᐃᓚᐅᖃᑕᐅᔪᓕᒫᓄᑦ.

ᐊᖏᖅᓯᒪᓂᖅ ᐱᔨᑦᓯᕐᓂᖅ, ᐱᔨᑦᑎᕋᖕᓂᖅ ᐊᑐᐃᓐᓇᐅᑎᑦᑎᓂᕐᓗ 

ᐃᓚᒌᓄᑦ ᓄᓇᓕᖕᓄᓪᓗ, ᓇᓗᓇᙱᓚᖅ ᐃᓚᐅᔪᑦ ᐅᖃᐅᓯᒃᓴᖏᓐᓂᑦ 
ᐱᐅᓯᕚᓪᓕᖅᓯᒪᓕᕐᓗᓂ ᓂᐅᕕᕈᓐᓇᖕᓂᖅ. ᐱᓕᕆᐊᖑᕙᓪᓕᐊᔪᒪᔪᑦ 
ᓲᕐᓗ ᐃᑲᔫᓯᐊᖅᑖᖅᑎᓪᓗᒋᑦ ᐃᖏᕐᕋᔾᔪᑎᖏᑦ ᑐᑭᖃᖅᐳᖅ ᓲᕐᓗ ᓯᑭᑑᑦ 
ᐊᖏᖅᓯᒪᑦᑎᐊᖅᐳᑦ ᐱᔨᑦᑎᕋᕈᒪᓪᓗᑎᒃ ᓄᓇᓕᖕᓂ ᐊᒃᓱᕈᕐᓇᖅᑐᓂᒃ ᑲᒪᓪᓗᑎᒃ, 
ᒪᓕᑦᑎᐊᕐᓗᑎᒃ ᐱᔨᑦᓯᕐᓂᖅ ᑐᙵᕕᖏᓐᓂᒃ. ᑐᑭᖃᑦᑎᐊᖅᑐᒃᑯᑦ, ᐊᖏᖅᓯᒪᓂᖅ 
ᐱᔨᑦᓯᕐᓂᖅ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᐅᔪᒥᑦ ᓇᓗᓇᐃᖅᓯᒍᑕᐅᔪᖅ 
ᓯᕗᓪᓕᐅᔾᔨᓂᕐᒥᑦ ᖃᓄᐃᖏᑦᓯᐊᕐᓂᕐᒧᑦ ᐱᔭᕆᐊᓕᖏᓐᓂᓪᓗ ᓄᓇᓕᓐᓂᑦ. 
ᐆᒃᑑᑎᒋᓗᒍ, ᐃᑲᔫᑎᑦ ᐃᖏᕐᕋᔪᓕᕆᓂᖕᒧᑦ ᐱᓕᕆᐊᖃᑲᐅᑎᒋᕗᖅ 
ᐊᑐᐃᓐᓇᐅᔪᓄᑦ ᐊᒃᓱᕉᑕᐅᕙᒃᑐᓂᑦ, ᐱᓗᐊᖅᑐᒥᑦ ᐅᖓᓯᒃᑐᓂᑦ ᐃᖏᕐᕋᔾᔪᑎᓂᑦ 
ᐱᑕᖃᓗᐊᙱᑦᑐᓂᑦ. ᑮᓇᐅᔭᓂᑦ ᐊᑐᕐᓗᑕ ᑕᒪᒃᑯᓂᖓ ᐱᓕᕆᐊᖑᕙᓪᓕᐊᔪᒪᔪᓂᑦ, 
ᓂᐅᕕᖃᑦᑕᓂᕐᒧᑦ ᐱᓕᕆᔾᔪᓯᖏᑦ ᐱᔨᑦᑎᑦᑎᐊᖅᑐᑦ ᓄᓇᓖᑦ ᐱᔪᒪᔭᖏᓐᓂᑦ 
ᐊᒻᒪ ᑖᒃᑯᐊ ᐃᑲᔫᑏᑦ ᓂᐅᕕᖃᑦᑕᓂᕐᒧᑦ ᐊᑐᐃᓐᓇᐅᒐᓗᐊᕐᒪᖔᑕ ᑕᒪᐃᓐᓄᑦ. 
ᐊᒻᒪᓗᒃᑲᓐᓂᖅᑕᐅᖅ, ᑐᙵᕕᒋᔭᐅᔪᖅ ᐱᔨᑦᓯᕐᓂᖅ ᐊᒃᑐᐊᓂᖃᖅᐳᖅ 
ᐊᑕᖐᔪᒥᒃ ᐊᑐᖅᑕᐅᓇᔭᖅᑐᒥᒃ ᓄᓇᓕᖕᓂ ᖃᓄᐃᙱᑦᑎᐊᕈᓐᓇᕐᓂᕐᒧᑦ, 
ᐃᓱᒪᒋᔭᖃᖅᓱᓂ ᐊᖏᓂᖅᓴᒥᒃ ᐊᒃᑐᖅᓯᓂᕆᓇᔭᖅᑕᖓᓂᒃ ᐱᑖᖅᐸᓪᓕᐊᓂᕐᒧᑦ 
ᐋᖅᑭᒃᓯᒪᓕᖅᑎᑕᐅᔪᓂᒃ ᐃᓄᑐᐃᓐᓇᓄᑦ ᐃᓚᒌᓄᓪᓗ. ᐃᓚᐅᖃᑕᐅᔪᑦ 
ᐅᖃᐅᓯᒃᓴᖏᑦ ᐱᐅᓯᒋᐊᖅᓯᒪᔪᒥᒃ ᐱᔪᖕᓇᕐᓂᕐᒧᑦ ᓇᓗᓇᐃᒃᑯᑕᒥᒃ ᐊᔾᔨᖃᖅᑎᓪᓗᒍ 
ᐱᔨᑦᓯᕐᓂᖅ-ᒧᑦ, ᓂᐅᕕᖅᐸᓪᓕᐊᓂᖅ ᐊᑐᖅᑕᐅᓕᖃᑦᑕᖅᑐᖅ ᐱᐅᔪᒃᑯᑦ ᐃᓄᖕᓄᑦ 
ᐊᒃᑐᖅᓯᓂᕐᒧᑦ. ᐊᖏᖅᓯᒪᓂᖅ ᐱᔨᑦᑎᕋᖕᓂᖕᒥᑦ ᓄᓇᓕᖕᓂᑦ ᐅᖓᑖᓅᕐᓯᒪᕗᖅ 
ᓂᐅᕕᖕᓂᖕᓂᑦ, ᑲᒪᒋᔭᖃᑦᑎᐊᖕᓂᖕᓂᑦ ᑲᒪᒋᔭᖃᖕᓂᖕᓂᓪᓗ ᐃᓱᒪᓕᐅᕆᓂᖕᓂᑦ. 
ᑕᐃᒪᐃᓐᓂᖓᓄᑦ, ᐃᓚᓕᐅᔾᔨᓂᖅ ᐱᔨᑦᓯᕐᓂᖅ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᕐᓂᑦ 
ᑲᒪᒋᔭᖃᑐᐃᓐᓇᖏᑦᑐᖅ ᐃᕐᖐᓐᓇᑲᐅᑎᒋ ᐊᑦᓱᕈᓐᓇᖅᑐᓂᑦ ᐊᑦᑐᐊᓂᖃᖅᑐᓂᑦ 
ᐱᔪᓐᓇᕐᓂᕐᒧᑦ ᑭᓯᐊᓂ ᐋᖅᑭᑦᓯᓂᕐᒥᑦ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᕐᒥᑦ 
ᑎᓕᐅᕆᓂᕐᒥᑦ ᐱᐅᔪᒥᑦ ᐊᓯᔾᔨᕐᓂᕐᒧᑦ ᐱᔨᑦᓯᕋᕐᓂᕐᒧᓪᓗ ᓄᓇᓕᓐᓄᑦ. 
ᓇᓗᓇᐃᖅᓯᖕᒪᑦ ᐊᖏᖅᓯᒪᓂᖏᓐᓂᒃ ᐅᓄᕐᓂᖅᓴᐃᑦ ᐃᓚᒌᑦ ᐊᒻᒪ ᓄᓇᓖᑦ 
ᖃᓄᐃᙱᑦᑎᐊᖁᓪᓗᒋᑦ, ᐃᓚᒋᔭᐅᓪᓚᕆᒃᑐᓂ ᐃᓄᖕᓄᑦ ᑲᒪᑦᑎᐊᕐᓂᕐᒧᑦ ᐊᒻᒪ 
ᓄᓇᓕᖕᓂ−ᑐᕌᖓᔪᓂᒃ ᐱᓕᕆᔾᔪᓯᕐᒥᒃ.

ᐱᓇᓱᐊᕐᓂᕐᒥᑦ ᐋᔩᖃᑎᒌᓐᓂᕐᒥᑦ, ᐃᓱᒪᓕᐅᕐᓂᕐᒥᑦ ᐅᖃᖃᑎᒌᓐᓂᒃᑯᑦ 
ᐊᖏᖃᑎᒌᓐᓂᒃᑯᓪᓗ, ᐃᓚᒋᔭᐅᔪᑦ ᖃᐅᔨᖃᑦᑕᖅᓯᒪᔭᖏᑦ ᓇᓗᓇᐃᖅᓯᒋᐊᓖᑦ 
ᐱᒻᒪᕆᐅᓂᖓᓂᑦ ᓄᓇᓕᓐᓂᑦ ᑐᓴᖅᑕᐅᔪᓂᑦ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᕐᒥᑦ. 
ᑕᒪᓐᓇ ᒪᓕᖃᑎᖃᖅᐳᖅ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᑲᑐᔾᔨᓪᓗᑎᒃ 
ᐋᖅᑭᒃᓯᒪᓕᖅᑎᑦᑎᓂᕐᒥᒃ, ᑲᔪᓯᑎᑦᑎᓂᕐᒥᒃ ᐊᑕᐅᓯᐅᖃᑎᒌᖕᓂᕐᒥᒃ 
ᐊᒥᖅᑳᕈᑕᐅᔪᒥᒡᓗ ᐱᔾᔪᑎᖃᖅᓱᑎᒃ. ᐊᑕᐅᑦᑎᒃᑰᖃᑎᖃᕐᓂᖓ ᐋᔩᖃᑎᒌᖕᓂᕐᒥ 
ᓇᓗᓇᕈᓐᓃᖅᐳᖅ ᑕᒪᒃᑯᐊ ᐃᓚᐅᔪᑦ ᐃᓚᐅᓪᓚᕆᒍᒪᕙᖕᓂᖏᓐᓄᑦ 
ᐱᑖᖅᐸᓪᓕᐊᓂᕐᒧᑦ ᐋᖅᑭᒃᓯᒪᓕᖅᑎᑕᐅᔪᓂᒃ ᐊᒃᑐᖅᓯᕙᒃᑐᓂᒃ ᓄᓇᓕᒋᔭᒥᓂᒃ. 
ᐱᔾᔪᑎᒋᓪᓗᐊᑕᖅᑕᖓ ᓄᓇᓕᖕᓂ ᑐᓴᖅᑕᐅᔪᑦ ᖃᐅᔨᓴᕈᑕᐅᕗᖅ 
ᐃᓚᓕᐅᔾᔨᓯᒪᓂᒃᑯᑦ ᐃᓱᒪᓕᐅᕆᔾᔪᓯᕐᓂᒃ, ᐊᔾᔨᖃᖅᑎᑦᑎᓪᓗᓂ ᐃᓄᐃᑦ 
ᐱᖅᑯᓯᖓᓂᒃ ᐅᖃᖃᑎᒌᒃᑎᓪᓗᒋᑦ ᐊᒻᒪ ᐊᖏᖃᑎᒌᒃᐸᓪᓕᐊᑎᓪᓗᒋᑦ 
ᐱᒻᒪᕆᐅᒋᔭᐅᔪᑦ. ᐱᐅᔪᑦ ᐃᓚᐅᖃᑕᐅᔪᑦ ᐊᑐᕐᓂᑯᖏᑦ ᐃᓚᐅᑎᑦᑎᒐᔪᒃᑐᑦ 
ᐊᑐᖅᑐᓂᑦ ᓄᓇᓕᖕᒥᐅᑦ ᐃᑲᔪᑦᑎᐊᕐᓱᑎᒃ ᐋᖅᑭᒃᓯᓇᓱᖕᓂᕐᒧᑦ ᐱᕙᓪᓕᐊᓂᖓᓂ, 
ᖃᐅᔨᒪᒋᐊᕐᓗᓂ ᐊᔾᔨᒌᖏᑦᑐᑦ ᑕᐅᑐᒃᑕᐅᔪᑦ ᐃᓱᒪᒋᔭᐅᓗᑎᒃ. ᑖᓐᓇ 
ᐱᓕᕆᖃᑎᒌᖕᓂᖅ ᐊᒃᑐᐊᓂᖃᖅᑐᖅ ᑐᙵᕕᖏᓐᓂᑦ ᐋᔩᖃᑎᒌᓐᓂᖅ 

ᐱᐅᓯᒋᐊᕐᓗᒍᓗ ᒪᓕᒐᖅᑎᒍᑦ ᐊᖏᖅᓯᓂᕐᓗ ᓂᐅᕕᖃᑦᑕᕐᓂᕐᒧᑦ ᐋᖅᑭᒃᑕᐅᔪᓂᑦ 
ᓄᓇᓕᖕᒥ.

ᓂᐅᕕᖅᐸᓪᓕᐊᓂᖅ ᒪᓕᖕᒥᔪᖅ ᖃᓄᖅᑑᕐᓂᖅ, ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ 
ᐊᑐᒐᒃᓴᖃᑦᑎᐊᕐᓂᕐᓗ. ᐃᓱᒪᒋᔭᐅᑦᑎᐊᖅᓯᒪᔪᑦ ᐋᖅᑭᒋᐊᕈᑎᒃᓴᑦ ᐊᒃᓱᕈᕐᓇᖅᑐᓄᑦ 
ᐅᖃᐅᓯᐅᔪᑦ ᐃᓚᐅᔪᓄᑦ, ᐱᓗᐊᖅᑐᒥᒃ ᖃᐅᔨᒪᔭᐅᑎᓪᓗᒋᑦ ᐱᔭᐅᔪᓐᓇᕐᓗᑎᒃ 
ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖑᖔᕈᓐᓇᖅᑐᑦ, ᑕᑯᒃᓴᐅᑎᑦᑎᓗᑎᒃ 
ᐱᓕᕆᐊᖑᓪᓚᕆᒍᒪᔪᓂᒃ ᖃᐅᔨᓇᓱᒡᓗᒋᑦ ᐃᓱᒪᒋᔭᐅᑦᑎᐊᖅᓯᒪᔪᑦ ᐊᒻᒪ 
ᐃᑲᔫᑎᒃᓴᑦᑎᐊᕙᑦ ᐱᐅᓯᒋᐊᕈᑎᒃᓴᑦ ᓄᓇᓕᖕᓂ ᖃᓄᐃᙱᑦᑎᐊᕈᓯᕐᒧᑦ 
ᓂᐅᕕᖃᑦᑕᕐᓂᒃᑯᑦ. ᓲᕐᓗ, ᐃᑲᔪᖅᑕᐅᔪᒪᓂᖅ ᐃᖏᕐᕋᔾᔪᑎᓂᒃ ᑐᑭᖃᕐᒪᑦ, 
ᓲᕐᓗ ᓯᑭᑑᑦ, ᑕᑯᒃᓴᐅᑎᑦᑎᖕᒪᑦ ᖃᓄᖅᑑᕈᑎᓂᒃ ᐊᒻᒪ ᐋᖅᑭᑦᑎᐊᖅᓯᒪᔪᓂᒃ 
ᐱᓕᕆᔾᔪᓯᕐᒥᒃ ᐊᓂᒍᐃᑎᑦᑎᓂᐊᕐᓗᓂ ᐊᑐᐃᓐᓇᐅᔪᓄᑦ ᐱᔾᔪᑕᐅᔪᓂᒃ, 
ᐱᓗᐊᖅᑐᒥᒃ ᐅᖓᓯᒋᔭᐅᔪᒦᑦᑐᓂᒃ. ᑕᒪᓐᓇ ᑕᑯᑎᑦᑎᕗᖅ ᑭᐅᓯᔪᓐᓇᕐᓂᕐᒥᒃ 
ᓄᓇᓕᖕᒥᐅᓄᑦ ᐊᔾᔨᒋᔭᐅᙱᑦᑐᓄᑦ ᐊᓂᒍᖅᑎᓐᓇᓱᒋᐊᓕᖕᓄᑦ ᓇᓗᓇᐃᖅᓯᓪᓗᓂᓗ 
ᐱᓕᕆᐊᖃᓪᓚᕆᒍᒪᕙᖕᓂᖓᓂᒃ ᐃᓱᒪᓂᕐᒥᒃ ᓯᓚᑖᒍᑦ ᐊᑐᖅᑕᐅᕙᒃᑐᓂᒃ. 
ᐊᒻᒪ ᓱᓕ, ᓂᐅᕕᖃᑦᑕᕐᓂᖅ ᑐᙵᕕᒋᔭᐅᓕᓲᖑᕗᖅ ᐊᑲᐅᙱᓪᓕᐅᕈᑎᓂᒃ 
ᐋᖅᑭᒃᓯᓂᕐᒧᑦ ᐊᒻᒪ ᓱᖏᐅᓴᓂᕐᒧᑦ ᓄᓇᓕᖕᓂ ᐱᔭᐅᔭᕆᐊᖃᓪᓗᐊᑕᖅᑐᓂᒃ. ᑖᒃᑯᐊ 
ᐱᒻᒪᕆᐅᒋᔭᐅᔪᑦ ᐃᓱᒪᒋᔭᐅᓪᓗᑎᒃ ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᑕᐅᔪᒥᑦ, ᐱᔾᔪᑕᐅᔪᑦ 
ᑲᒪᒋᔭᐅᖃᑦᑕᖅᐳᑦ, ᐊᒻᒪ ᓄᓇᓕᖕᓂ ᐊᑕᖏᖅᓱᒍ ᖃᓄᐃᙱᑦᑎᐊᕐᓂᖏᑦ 
ᐱᐅᓯᒋᐊᖅᑕᐅᓲᖑᕗᑦ ᐃᓱᒪᒋᔭᐅᑦᑎᐊᕐᓂᒃᑯᑦ ᐊᒻᒪ ᐃᓱᒪᒃᓴᖅᓯᐅᑦᑎᐊᕐᓂᒃᑯᑦ. 
ᑕᒪᓐᓇ ᐊᑐᖅᑕᐅᖃᑦᑕᕐᓂᖓ ᓄᑖᓂᒃ ᓴᖅᑭᑦᑎᓂᖅ ᐊᒻᒪ ᓂᐅᕕᖃᑦᑕᕐᓂᖅ 
ᓇᓗᓇᐃᖅᓯᖕᒪᑦ ᐊᖏᕈᑕᐅᓯᒪᔪᒥᒃ ᑲᔪᓯᑎᑕᐅᔪᓐᓇᖅᑐᓂᒃ ᐊᒻᒪ ᐊᓯᔾᔨᒐᒃᓴᐅᔪᓂᒃ 
ᐋᖅᑭᒋᐊᕈᑎᒃᓴᓂᒃ ᓴᖅᑭᑦᑎᔾᔪᑕᐅᔪᓐᓇᖅᑐᓂᒃ ᐊᔾᔨᐅᙱᓐᓂᖏᓐᓄᑦ 
ᐱᔭᐅᒋᐊᓕᖕᓄᑦ ᐃᓄᐃᑦ ᓄᓇᖏᓐᓄᑦ.

ᑖᒃᑯᐊ ᐱᒻᒪᕆᐅᒋᔭᐅᔪᑦ ᑲᑐᔾᔨᓪᓗᑎᒃ ᐃᑲᔫᑕᐅᕗᑦ ᓂᐅᕕᐊᖑᕙᓪᓕᐊᔪᒧᑦ 
ᐃᒃᐱᒋᑦᑎᐊᕐᓗᒋᑦ ᓄᓇᓕᖕᓂ ᐊᔾᔨᒌᙱᑦᑐᑦ ᐱᔭᕆᐊᖃᖅᑕᖏᑦ, 
ᐊᑐᓕᖅᑎᑦᑎᔾᔪᑕᐅᓪᓗᑎᒃ ᐃᓚᓕᐅᔾᔨᓯᒪᔪᓂᒃ, ᐱᔨᑦᑎᕋᕈᑕᐅᓪᓗᑎᒃ ᓄᓇᓕᖕᓄᑦ 
ᐊᑑᑎᖃᑦᑎᐊᖅᑐᒥᒃ, ᐃᓚᖃᖅᐳᑦ ᓄᓇᓕᖕᓂ ᐃᓱᒪᒋᔭᐅᔪᓂᒃ ᐃᓱᒪᓕᐅᕆᔪᓂᒃ, 
ᐊᒻᒪ ᐊᖏᕈᑎᖃᕐᓗᑎᒃ ᐃᓱᒪᒋᔭᐅᑦᑎᐊᖅᓯᒪᔪᓂᒃ ᐋᖅᑭᒋᐊᕈᑎᒃᓴᓂᒃ. ᐊᒻᒪ ᓱᓕ, 
ᑖᓐᓇ ᑐᑭᓕᐊᖃᑎᖃᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᒻᒪᕆᐅᒋᔭᖏᓐᓂᒃ 
ᓇᓗᓇᐃᖅᓯᖕᒪᑦ ᓂᐅᕕᐊᖑᕙᓪᓕᐊᕙᒃᑐᑦ ᐊᑑᑎᖃᑦᑎᐊᕐᓂᖏᓐᓂᒃ, 
ᐃᓕᖅᑯᓯᕆᔭᐅᔪᒃᑯᑦ ᐃᒃᐱᒍᓱᑦᑎᐊᕐᓗᑎᒃ, ᑐᙵᕕᖃᕐᓗᑎᒡᓗ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ, ᐱᐅᓯᒋᐊᖅᑎᓪᓗᒋᑦ ᓄᓇᓕᖕᓂ 
ᖃᓄᐃᙱᑦᑎᐊᕈᓯᖏᑦ ᐊᒻᒪ ᑲᔪᓯᑎᑕᐅᔪᓐᓇᖅᑐᑦ ᐱᕙᓪᓕᐊᑎᑕᐅᔪᑦ.

 ᐊᑐᓕᖁᔭᐅᔪᑦ

ᓂᐅᕕᖅᐸᓪᓕᐊᔾᔪᓯᖅ ᐱᒻᒪᕆᐅᕗᖅ ᐊᑐᖅᑕᐅᔪᓐᓇᖁᓪᓗᒍ ᐊᒻᒪ ᐃᓚᓕᐅᔾᔨᓂᖅ 
ᓄᓇᕗᒻᒥ, ᐱᓗᐊᖅᑐᒥᒃ ᐃᓄᖕᓄᑦ ᐊᔪᕈᑎᓕᖕᓄᑦ ᐊᒻᒪ ᐃᓐᓇᕐᓄᑦ 
ᐊᒃᓱᕈᕐᓇᖅᑐᖅᓯᐅᖃᑦᑕᖅᑐᓄᑦ ᐱᓇᓱᒃᑎᓪᓗᒋᑦ ᐱᒻᒪᕆᐅᔪᓂᒃ ᐱᖁᑎᓂᒃ ᐊᒻᒪ 
ᐱᔨᑦᑎᕋᐅᑎᓂᒃ. ᐅᑯᐊ ᑕᕝᕙ ᖃᓄᐃᓕᐅᕈᑕᐅᔪᓐᓇᖅᑐᑦ ᐊᑐᓕᖁᔭᐅᔪᑦ 
ᐱᐅᓯᒋᐊᕈᑕᐅᔪᓐᓇᖅᐳᑦ ᐊᑐᐃᓐᓇᐅᔪᓄᑦ, ᑕᑯᒃᓴᐅᑦᑎᐊᖅᑐᓄᑦ, ᐊᒻᒪ ᓄᓇᓕᖕᓂ 

ᐃᓚᐅᑎᑦᑎᓂᕐᒧᑦ ᓂᐅᕕᖅᐸᓪᓕᐊᔪᓂᒃ.

1.	 	ᑕᑯᒃᓴᐅᑦᑎᐊᓕᕐᓗᑎᒃ ᓵᑕᒃᓴᐅᔪᓐᓇᕐᓗᑎᒡᓗ: ᒐᕙᒪᒃᑯᑦ 
ᐊᑐᐃᓐᓇᐅᑎᑦᑎᔪᓐᓇᖅᐳᑦ ᓇᓗᓇᐃᖅᓯᒪᔪᓂᒃ ᓂᐅᕕᕐᓂᕐᒧᑦ 
ᑐᑭᓯᒋᐊᕈᑎᒃᓴᓂᒃ ᐊᒻᒪ ᑮᓇᐅᔭᑦ ᐅᓂᒃᑳᖏᓐᓂᒃ 
ᑕᒪᐃᓐᓂᒃ ᓄᓇᓕᖕᓂ ᑕᑯᒃᓴᐅᑦᑎᐊᓕᒃᑲᓐᓂᖁᓪᓗᒋᑦ 
ᓵᑕᒃᓴᐅᔪᓐᓇᖁᓪᓗᒋᓪᓗ ᓂᐅᕕᖅᐸᓪᓕᐊᓂᕐᒧᑦ. ᑖᓐᓇ ᑐᕌᒐᖅ 
ᓴᖅᑭᔮᖅᑎᑦᓯᓂᕐᒥᑦ ᓇᓗᓇᐃᖅᓯᓂᕐᒥᑦ ᓄᓇᖃᖅᑐᑦ ᐱᔪᓐᓇᕐᓂᕐᒥᑦ 
ᓇᓗᓇᐃᔭᖅᓯᒪᑦᓯᐊᖅᑐᓂᑦ ᐊᑕᖐᑦᓯᐊᖅᑐᓂᓪᓗ ᑐᓴᖅᑕᐅᑎᑦᓯᔾᔪᑎᓂᑦ 
ᐱᔾᔪᑎᓕᓐᓂᑦ ᓂᐅᕕᖃᑦᑕᕐᓂᕐᒧᑦ ᓱᓕᕆᓂᐅᔪᓂᑦ ᑮᓇᐅᔭᓂᓪᓗ 
ᐊᑐᖅᑕᓂᑦ. ᐊᒻᒪᓗᒃᑲᓐᓂᖅᑕᐅᖅ, ᑕᒪᕐᒥᑦᑎᐊᖅ ᐱᑖᖅᐸᓪᓕᐊᓂᕐᒧᑦ−
ᐊᒃᑐᐊᓂᓕᖕᓄᑦ ᑐᓴᐅᒪᑎᑦᑎᓃᑦ ᑎᑎᕋᖅᓯᒪᔪᓪᓗ ᒪᓂᒪᓪᓗᐊᖅᐳᑦ 
ᐊᑐᖅᑕᐅᔪᓐᓇᖅᑐᑎᒍᑦ. ᑕᒪᓐᓇ ᐃᓚᖃᖅᐳᖅ ᐊᑐᕐᓂᕐᒥᒃ 
ᑐᑭᓯᓇᑦᑎᐊᖅᑐᓂᒃ ᐊᑐᖅᑕᐅᕙᒃᑐᓂᒡᓗ ᐊᔪᕐᓇᙱᑦᑐᑯᓗᖕᓂᒃ 
ᑐᑭᓯᐅᒪᔭᕆᐊᒃᓴᖅ, ᐱᓗᐊᙳᐊᖅᓱᓂ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᑕᒪᒃᑯᓄᖓᓘᓐᓃᑦ ᐃᓱᓕᑦᑕᖅᑐᓂᒃ ᐅᖃᓕᒫᕈᓐᓇᕐᓂᕐᒧᑦ/
ᑎᑎᕋᕈᓐᓇᕐᓂᕐᒧᑦ ᐊᔪᙱᓐᓂᓕᖕᓄᑦ. ᐱᐅᓯᒋᐊᖅᑎᓪᓗᒍ 
ᐃᓯᕈᓐᓇᕐᓂᖅ ᑐᓴᐅᒪᔾᔪᑎᒃᓴᓂᑦ ᐊᒥᖅᑳᖃᑎᒌᖕᓂᕐᓂ, ᒐᕙᒪᐃᑦ 
ᐊᑐᓕᖅᑎᑦᑎᔪᓐᓇᖅᑐᑦ ᐊᖏᓂᖅᓴᒥᒃ ᓄᓇᓕᖕᓂ ᐃᓚᐅᑎᑦᑎᓂᕐᓂ 
ᐃᓚᐅᖃᑕᐅᓂᕐᒥᒃᓗ ᓂᐅᕕᕐᓂᕐᓂ ᐋᖅᑭᒃᓯᓇᓱᖕᓂᕐᓂ ᐱᕙᓪᓕᐊᓂᕐᓂ.

2.	 ᓄᓇᓖᑦ ᐃᓚᐅᑎᑕᐅᓂᖏᑦ: ᓄᓇᓖᑦ ᐃᓚᐅᑎᑕᐅᑦᑎᐊᕐᓗᑎᒃ 
ᓂᐅᕕᖅᑕᐅᕙᒃᑐᑦ ᐃᓱᒪᓕᐅᕈᑎᖏᑦ ᓄᓇᓕᖕᓂ ᐱᔭᐅᔭᕆᐊᓖᑦ 
ᒪᓕᒃᑲᓗᐊᕐᒪᖔᑦ ᓯᕗᓪᓕᐅᔾᔭᐅᔭᕆᐊᓕᓪᓗ ᒪᓕᒃᑲᓗᐊᕐᒪᖔᑦ. 
ᐱᒻᒪᕆᐅᕗᖅ ᓯᕗᓪᓕᖅᐸᐅᑦᑎᐅᔾᔨᓂᐊᕐᓗᓂ ᓄᓇᓕᖕᓂᒃ 
ᐅᖃᖃᑎᖃᕐᓂᕐᒥᒃ ᑕᒪᓐᓇ ᐱᑖᖅᐸᓪᓕᐊᓂᓕᒫᖓᓂ. ᐃᓚᐅᑎᑦᑎᓂᒃᑯᑦ 
ᓄᓇᓕᖕᒥᐅᑕᓂᒃ, ᐃᓚᐅᓪᓗᑎᒃ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ, 
ᐃᓱᒪᓕᐅᕆᓂᕐᒧᑦ, ᓂᐅᕕᕐᓂᕐᒧᑦ ᐱᔪᓐᓇᖅᑎᐅᔪᑦ ᖃᐅᔨᕚᓪᓕᕈᓐᓇᖅᑐᑦ 
ᓄᓇᓕᖕᓂ ᐊᒃᓱᕈᕐᓇᖅᑐᓄᑦ ᐱᔪᒪᔭᖏᓐᓄᓪᓗ. ᐊᒻᒪ ᓱᓕ, 
ᓴᖅᑭᑦᑎᓂᖅ ᑭᐅᔭᐅᑦᑎᐊᕐᓇᖅᑐᓂᒃ ᐃᑲᔫᑎᖃᑦᑎᐊᕋᔭᖅᑐᖅ. 
ᑕᒪᒃᑯᐊ ᐊᑐᖅᑕᐅᕙᒃᑐᑦ ᑲᔪᓯᑎᑦᑎᓪᓗᐊᖅᐳᑦ ᑲᔪᓰᓐᓇᖅᑐᒥᒃ 
ᑐᓴᐅᒪᑎᑦᑎᓂᕐᒥᒃ ᐅᑯᓄᖓ, ᐱᑖᖅᐸᓪᓕᐊᓂᕐᒧᑦ ᐱᔪᓐᓇᐅᑎᓕᖕᓄᑦ 
ᓄᓇᓕᖕᓂᓗ ᐱᖃᖃᑕᐅᔪᓄᑦ, ᓇᓗᙱᑦᑎᐊᕈᒪᓂᕐᒥᓄᑦ ᑕᒪᒃᑯᐊ 
ᐃᓱᒫᓘᑕᐅᔪᑦ ᖃᓄᐃᓕᐅᖁᔭᐅᓯᒪᔪᓪᓗ ᓇᓗᓇᐃᖅᑕᐅᒐᓗᐊᕐᒪᖔᑕ 
ᑲᒪᒋᔭᐅᓯᑲᐅᑎᒋᓗᑎᒡᓗ. ᑖᓐᓇ ᐃᓚᓕᐅᔾᔨᓯᒪᓂᒃᑯᑦ 
ᐱᓕᕆᔾᔪᓯᖅ ᐱᐅᓯᒋᐊᕈᑕᐅᓂᐊᖅᐳᖅ ᐊᒃᑐᐊᓂᖃᕐᓂᖏᓐᓂᒃ 
ᐊᒻᒪ ᐊᒃᑐᐃᓂᖏᓐᓂᒃ ᓂᐅᕕᐊᖑᕙᓪᓕᐊᔪᓄᑦ ᐱᒋᐊᕈᑎᒃᓴᓄᑦ 
ᓴᙱᒃᑎᒋᐊᕈᑕᐅᓗᓂᓗ ᐅᒃᐱᕆᔭᐅᓂᕐᒥᒃ ᑕᑎᒋᔭᐅᔪᓐᓇᕐᓂᕐᒥᒡᓗ 
ᓄᓇᓕᖕᓂ.

3.	 ᓴᖅᑭᔮᖅᑎᑦᓯᓂᕐᒥᑦ ᐃᓚᓕᐅᔾᔨᓂᕐᒥᑦ ᐊᔾᔨᒌᑎᑦᓯᓂᕐᒥᓪᓗ: 
ᓴᖅᑭᔮᖅᑎᑦᓯᓂᕐᒥᑦ ᐃᓚᓕᐅᔾᔨᓂᕐᒥᑦ ᓇᓕᒧᒌᑎᑦᓯᓂᕐᒥᓪᓗ 
ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᕐᓂᑦ ᐱᔭᕆᐊᖃᕐᓂᕐᒥᑦ ᐱᔮᕆᓗᓂ 
ᖃᓄᐃᓕᐅᕐᓂᕐᒥᑦ ᓄᖅᑲᑎᑦᓯᓂᕐᒥᑦ ᓄᖅᑲᖓᔾᔪᑕᐅᔪᓂᑦ 

ᓇᓗᓇᐃᖅᓯᓂᕐᒥᓪᓗ ᐊᔾᔨᒌᒥᑦ ᐱᔪᓐᓇᕐᓂᕐᒥᑦ ᐱᕕᖃᕐᓂᐅᔪᓂᑦ. 
ᐊᑕᐅᓯᖅ ᐊᑐᖅᑕᐅᖔᕈᓐᓇᖅᑐᖅ ᐃᓄᒃᑐᑦ, ᑐᑭᓯᓇᖅᑐᓂᒃ 
ᐅᖃᐅᓯᖅᑕᓂᒃ ᐊᒻᒪ ᐊᑐᐃᓐᓇᐅᔪᓂᒃ ᐋᖅᑭᒃᓯᒪᔪᓂᒃ 
ᑕᒪᐃᓐᓂᒃ ᓂᐅᕕᐊᖑᕙᓪᓕᐊᔪᓂᒃ ᑐᓴᐅᒪᔪᓕᕆᔾᔪᑎᓂᒃ ᐊᒻᒪ 
ᑎᑎᕋᖅᑕᐅᕙᓪᓕᐊᔪᓂᒃ. ᑕᒪᓐᓇ ᖃᐅᔨᒪᔾᔪᑕᐅᓂᐊᖅᐳᖅ ᑐᑭᓯᒋᐊᒐᒃᓴᑦ 
ᑐᑭᓯᓇᕐᓂᖏᓐᓂᒃ ᐊᒻᒪ ᐱᔭᒃᓴᐅᓂᖏᓐᓂᒃ ᓇᖕᒥᓂᖃᖃᑕᐅᔪᓕᒫᓄᑦ, 
ᐃᓱᒪᒋᓇᒋᑦ ᐱᔪᓐᓇᕐᓂᖏᑦ ᐅᕝᕙᓘᓐᓃᑦ ᐱᓕᕆᐊᖑᖃᑦᑕᖅᓯᒪᔪᑦ. ᐊᒻᒪ 
ᓱᓕ, ᐋᖅᑭᒃᓱᐃᓗᑎᒃ ᐊᑭᑦᑐᕋᐅᑎᓄᑦ ᐊᒻᒪ ᖃᐅᔨᓴᕈᑎᓄᑦ ᒪᓕᒋᐊᓖᑦ 
ᐃᓚᓕᐅᔾᔨᓯᒪᔪᑦ ᐊᒻᒪ ᐊᓯᔾᔨᒐᒃᓴᐅᔪᑦ ᐱᒻᒪᕆᐅᕗᑦ. ᑖᒃᑯᐊ ᒪᓕᒋᐊᓖᑦ 
ᐃᓱᒪᒋᔭᖃᕆᐊᓖᑦ ᐊᔾᔨᒌᖏᑦᑐᓂᑦ ᐱᔪᓐᓇᕐᓂᐅᔪᓂᑦ ᐱᔭᕆᐊᓕᓐᓂᓪᓗ 
ᓂᐅᕕᖅᑎᑦᓯᔨᓂᑦ ᐱᔨᑦᓯᕋᖅᑎᓂᓪᓗ, ᓴᖅᑭᔮᖅᑎᑦᓯᓂᕐᒥᑦ 
ᐊᔾᔨᒌᑎᑦᓯᓂᕐᒥᑦ ᐊᑭᑦᑐᕋᐅᑎᓂᕐᒥᑦ ᐅᓄᖅᓯᑎᑦᓯᓂᕐᒥᓪᓗ 
ᐱᕕᖃᕐᓂᐅᔪᓂᑦ ᐃᓚᒋᔭᐅᓂᕐᒧᑦ.

4.	 ᐃᑲᔪᖅᓱᕐᓗᒍ ᓄᓇᓕᖕᓂ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᖅ: 
ᓴᙱᒃᑎᒋᐊᕐᓗᒍ ᓄᓇᓕᖕᓂ ᐱᔪᓐᓇᕐᓂᕆᔭᐅᔪᖅ ᐱᕐᔪᐊᖑᕗᖅ 
ᐱᔪᓐᓇᕐᓂᖅᑖᖅᑎᓪᓗᒋᑦ ᓄᓇᓖᑦ ᐱᐅᓯᒋᐊᖅᑎᓪᓗᒋᓪᓗ 
ᐃᓚᐅᖃᑦᑕᖅᑐᑦ ᓂᐅᕕᐊᖑᔪᓐᓇᖅᑐᓂᒃ. ᑕᒪᓐᓇ ᐃᓚᖃᕈᓐᓇᖅᐳᖅ 
ᐊᑐᖅᑎᑦᑎᓂᕐᒥᒃ ᐊᔪᕈᓐᓃᖅᓴᕐᓂᕐᒥᒃ ᐊᔪᙱᓐᓂᕆᔭᐅᔪᓂᒡᓗ 
ᐋᖅᑭᒃᓱᐃᕙᓪᓕᐊᓂᕐᒥᒃ ᓄᓇᓕᖕᓂ ᓂᐅᕕᖅᑎᑦᑎᔨᒋᔭᐅᕙᒃᑐᓄᑦ 
ᑳᓐᑐᓛᖃᖅᑎᐅᕙᒃᑐᓄᓪᓗ. ᐊᑑᑎᓕᖕᓂᒃ ᐊᔪᙱᑕᖃᖅᑎᑦᑎᓗᑎᒃ 
ᐊᒻᒪ ᖃᐅᔨᒪᓕᕐᓗᑎᒃ, ᒐᕙᒪᐃᑦ ᓄᓇᓕᖕᓂ ᓇᖕᒥᓂᖃᖅᑎᓂᒃ 
ᓴᓇᕐᕈᑎᖃᖅᑎᑦᑎᔪᓐᓇᖅᐳᑦ ᐊᑭᒻᒪᑎᖁᓪᓗᒋᑦ ᑳᑦᑐᓛᓂᒃ. ᐊᒻᒪ ᓱᓕ, 
ᐱᕙᓪᓕᐊᑎᑦᑎᓂᖅ ᐱᓕᕆᐊᖑᕙᓪᓕᐊᔪᒪᔪᓂᒃ ᐋᖅᑭᒃᑕᐅᓯᒪᔪᓂᒃ 
ᓂᐅᕕᕐᓂᐊᕐᓗᓂ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐱᖁᑎᓂᒃ ᐊᒻᒪ 
ᐱᔨᑦᑎᕋᐅᑎᓂᒃ, ᓲᕐᓗ ᐊᔭᐅᕈᑎᓕᖕᓂᒃ ᐊᒻᒪ ᑐᓵᔾᔪᑎᓂᒃ, 
ᐱᒻᒪᕆᐅᕗᖅ. ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᐋᖅᑭᒃᑕᐅᔭᕆᐊᖃᖅᐳᑦ 
ᓈᒻᒪᒃᓯᓕᕈᑕᐅᓗᑎᒃ ᐃᓄᖕᓄᑦ ᐊᔪᕈᑎᓕᖕᓄᑦ ᐅᖓᓯᒋᔭᐅᔪᒦᑦᑐᓂᒃ, 
ᐱᐅᓯᕚᓪᓕᕈᑕᐅᓗᓂᓗ ᐊᑐᐃᓐᓇᐅᔪᓄᑦ ᐊᒻᒪ ᐃᓅᓯᑦᑎᐊᕙᖕᒧᑦ 
ᓄᓇᕘᓕᒫᒥ.

5.	 ᐊᑐᖅᑐᖃᕐᓗᓂ ᖃᔅᓯᑲᓪᓚᖕᓂᒃ ᑐᓴᐅᒪᑎᑦᑎᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒃ: ᑲᔪᓯᓂᖃᑦᑎᐊᖅᑐᒃᑯᑦ ᑐᓴᐅᒪᑎᑦᑎᓂᖅ 
ᓇᓗᙱᑦᑎᐊᕈᑕᐅᕙᒃᐳᖅ ᐱᑖᖅᐸᓪᓕᐊᓂᕐᒧᑦ ᑐᓴᖅᑕᐅᔪᒃᓴᐃᑦ 
ᑎᑭᐅᑎᒐᓗᐊᕐᒪᖔᑕ ᐊᔾᔨᒌᙱᕈᓘᔭᖅᑐᓄᑦ ᓈᓚᒃᑎᓄᑦ ᓄᓇᕘᓕᒫᒥ. 
ᐊᑐᕐᓂᖅ ᐅᓄᖅᑐᓂᒃ ᑐᓴᐅᒪᔪᓕᕆᔾᔪᑎᓄᑦ ᕿᓪᓚᔾᔪᒐᕐᓂᑦ, ᐃᓚᐅᓗᑎᒃ 
ᖃᕋᓴᐅᔭᒃᑯᑦ ᑐᙵᕕᑦ, ᑎᑎᕋᕐᕕᒃᓴᒃᑯᑦ−ᑐᙵᕕᓖᑦ ᑐᓴᖅᑎᑦᑎᔾᔪᑎᑦ, 
ᓄᓇᓕᖕᓂᓗ ᓈᓚᐅᑎᒃᑯᑦ ᓈᓚᐅᑎᑦ, ᐱᔭᕆᐊᖃᒻᒪᕆᒃᑐᖅ. ᑖᓐᓇ 
ᐊᒥᓱᓄᑦ−ᐱᓕᕆᔾᔪᑎᓄᑦ ᐊᑐᕆᐊᕈᑎ ᐃᑲᔪᕐᓂᐊᖅᑐᖅ ᑎᑭᐅᑎᓗᑎᒃ 
ᐃᓄᖕᓄᑦ ᐃᓱᓕᕝᕕᖃᖅᑐᓄᑦ ᖃᕋᓴᐅᔭᒃᑯᑦ ᐱᔪᓐᓇᕐᓂᕐᒧᑦ ᐅᕝᕙᓘᓐᓃᑦ 
ᐱᔪᒪᔪᓄᑦ ᐱᖅᑯᓯᑐᖃᒃᑯᑦ ᐋᖅᑭᒃᓯᒪᔪᓂᒃ ᑐᓴᐅᒪᔪᓕᕆᓂᕐᓂ. 
ᐊᒻᒪᓗᒃᑲᓐᓂᖅᑕᐅᖅ, ᓇᓗᙱᑦᑎᐊᕐᓂᖅ ᑕᒪᕐᒥᑦᑎᐊᖅ 
ᑐᓴᖅᑕᐅᔪᒃᓴᐃᑦ ᓴᖅᑭᑎᑕᐅᒐᓗᐊᕐᒪᖔᑕ ᐊᑐᖅᑕᐅᔪᓐᓇᖅᑐᑎᒍᑦ 
ᐅᖃᐅᓯᕐᓄᓪᓗ ᐊᒃᑐᐊᓂᖃᖅᑐᓄᑦ ᓄᓇᕗᒻᒥᐅᑦ ᐅᖃᐅᓯᖏᓐᓄᑦ 

ᐃᓕᖅᑯᓯᑐᖃᕐᓄᓪᓗ ᐊᔾᔨᒌᙱᓐᓂᖏᓐᓄᑦ ᐱᒻᒪᕆᐊᓘᕗᖅ. 
ᓯᕗᓪᓕᐅᔾᔨᓂᒃᑯᑦ ᐃᓚᓕᐅᔾᔨᓯᒪᔪᓂᑦ ᑐᓴᐅᒪᔾᔪᑎᓄᑦ 
ᐅᐸᓗᖓᐃᔭᐅᑎᓂᑦ, ᓄᓇᕗᑦ ᐱᕚᓪᓕᖅᑎᑦᑎᔪᓐᓇᖅᑐᖅ ᐅᔾᔨᖅᓱᕐᓂᕐᒥᑦ 
ᐃᓚᐅᖃᑕᐅᓂᕐᒥᒡᓗ ᓂᐅᕕᕋᓱᒃᐸᓪᓕᐊᓂᕐᒥᑦ, ᑐᓴᐅᒪᑦᑎᐊᕐᓂᖅᓴᒥᑦ 
ᐃᓚᐅᖃᑕᐅᑎᑦᑎᓂᕐᒥᒡᓗ ᓄᓇᓕᖕᓂᑦ.

6.	 ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ: 
ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑐᙵᕕᖏᑦ 
ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᕐᓄᑦ ᑐᑭᓕᕇᓕᕈᑕᐅᓲᖑᕗᑦ 
ᐃᓱᒪᓕᐅᕈᑕᐅᔪᓄᑦ ᐱᐅᓯᕆᔭᐅᔪᒃᑯᑦ ᐱᒻᒪᕆᐅᒋᔭᐅᔪᓄᑦ 
ᐊᒻᒪ ᓄᓇᓕᖕᓂ ᓯᓚᑐᔪᓄᑦ. ᑐᙵᕕᓪᓗᐊᑕᕆᔭᐅᔪᑦ ᓲᕐᓗ 
ᒪᑐᐃᙶᕐᓂᖅ (ᑐᙵᓇᕐᓂᖅ), ᓄᓇᓕᖕᓂ ᐱᔨᑦᑎᕋᕐᕕᖃᖅᐸᖕᓂᖅ 
(ᐱᔨᑦᓯᕐᓂᖅ), ᐊᖏᖃᑎᒌᖕᓂᕐᒥᒃ−ᐱᕈᖅᓴᐃᓂᖅ (ᐋᔩᖃᑎᒌᖕᓂᖅ), 
ᐃᓱᒪᒃᓴᖅᓯᐅᑦᑎᐊᖅᓯᒪᓂᕐᓗ (ᖃᓄᖅᑑᕐᓂᖅ) ᑕᓯᐅᖅᓯᓪᓗᐊᖅᐳᑦ 
ᐱᑖᖅᐸᓪᓕᐊᓂᕐᒧᑦ ᐱᒋᐊᖅᑕᐅᓯᒪᔪᓂᒃ. ᑕᒪᓐᓇ ᐃᓚᖃᖅᐳᖅ 
ᐃᓚᓕᐅᔾᔨᓂᕐᒥᒃ ᐃᓕᖅᑯᓯᑐᖃᒃᑯᑦ ᖃᐅᔨᒪᓂᕆᔭᐅᔪᓂᒃ 
ᓄᓇᓕᖕᒥᐅᓪᓗ ᐃᓱᒪᒋᔭᖏᓐᓂᒃ ᐋᖅᑭᒃᓯᒪᓕᖅᑎᑦᑎᓂᕐᒧᑦ 
ᑲᔪᓯᓂᕆᔭᐅᕙᒃᑐᓂ ᓇᓗᙱᑦᑎᐊᕈᒪᓂᕐᒧᑦ ᐃᓕᖅᑯᓯᑐᖃᕐᓄᑦ 
ᐃᒃᐱᒋᔭᖃᑦᑎᐊᕋᓗᐊᕐᒪᖔᑕ ᑲᔪᓯᓂᖃᑦᑎᐊᕈᓐᓇᖅᑐᓂᒡᓗ 
ᖃᓄᐃᓕᖓᓕᖅᑎᑕᐅᔪᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ 
ᐃᓱᒪᒋᑦᑎᐊᕐᓗᒋᑦ, ᒐᕙᒪᒃᑯᑦ ᓴᙱᒃᑎᒋᐊᖅᑎᑦᑎᔪᓐᓇᖅᐳᑦ 
ᐱᓕᕆᖃᑎᒌᒍᓯᕐᓂᒃ ᓄᓇᓕᖕᓂ, ᐅᔾᔨᕆᔭᐅᓕᖅᑎᓪᓗᒍ ᐊᕙᑎᑦᑎᓐᓂ 
ᐱᕙᓪᓕᐊᔪᑦ, ᐊᑐᓕᕐᓗᒋᓪᓗ ᐊᓯᔾᔨᒐᒃᓴᐅᔪᑦ ᓂᐅᕕᐊᖑᕙᒃᑐᓂᒃ.

7.	 ᐅᖃᖃᑎᒋᓗᒋᑦ ᐱᓕᕆᖃᑎᒋᓗᒋᓪᓗ ᓄᓇᓖᑦ ᑮᓇᐅᔭᓂᒃ 
ᐱᒋᐊᓚᐅᙱᓐᓂᖏᓐᓂᒃ: ᑐᑭᖃᑦᑎᐊᖅᑐᒥᒃ ᑐᓴᕋᓱᖕᓂᖅ 
ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᐃᑲᔫᑎᖃᕋᔭᖅᑐᖅ 
ᓴᓂᕐᕙᐃᓚᐅᙱᓐᓂᖏᓐᓂᒃ ᑮᓇᐅᔭᓂᒃ ᐱᓕᕆᐊᖑᕙᓪᓕᐊᔪᒪᔪᓄᑦ. 
ᓄᓇᓕᖕᓂ ᑐᓴᖅᑕᐅᔪᑦ ᑐᓴᖅᑎᑦᑎᓯᑲᐅᑎᒋᓪᓗᐊᖅᐳᑦ ᑮᓇᐅᔭᑦ 
ᓯᕗᓪᓕᐅᔾᔭᐅᔪᒪᔪᓂᒃ, ᖃᐅᔨᒪᔭᐅᑎᓪᓗᒋᑦ ᐱᓕᕆᐊᖑᕙᓪᓕᐊᔪᒪᔪᑦ 
ᐊᒃᑐᐊᓂᖃᕐᓂᖏᓐᓂᒃ, ᐊᒃᑐᖅᑕᐅᓂᖏᓐᓂᒃ, ᐊᒻᒪ 
ᒪᓕᑦᑎᐊᕐᓂᖏᓐᓂᒃ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ. ᑖᓐᓇ 
ᑐᓴᕋᓱᖕᓂᖅ ᐱᕚᓪᓕᖅᑎᑦᑎᕗᖅ ᓴᖅᑭᔮᖕᓂᖕᒥᑦ ᓵᑕᐅᔪᓐᓇᖕᓂᖕᒥᓪᓗ 
ᐱᔪᓐᓇᖕᓂᓕᖕᓂᑦ ᓄᓇᓕᖕᓂᑦ ᐋᖅᑭᒃᓱᐃᖁᓪᓗᒋᑦ ᐱᕙᓪᓕᐊᓂᖏᓐᓂᑦ.

8.	 ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ ᓄᓇᓕᖕᓂ ᓂᐅᕕᐊᖑᕙᓪᓕᐊᔪᑦ: 
ᐋᖅᑭᒃᓱᑦᑎᐊᕐᓗᒋᑦ ᓄᓇᓕᖕᓂ ᓂᐅᕕᐊᖑᕙᓪᓕᐊᔪᑦ 
ᐃᑲᔫᑕᐅᔪᓐᓇᖅᐳᑦ ᓴᖅᑭᑕᐅᑲᐅᑎᒋᔭᕆᐊᓕᖕᓄᑦ ᓄᓇᓕᖕᓂ 
ᐅᖓᓯᒋᔭᐅᔪᒦᑦᑐᓂᒃ. ᐱᔭᕆᐊᑭᓪᓕᑎᕆᓂᖅ ᐊᐅᓚᑦᓯᓂᕐᒧᑦ 
ᐊᐅᓚᓂᐅᔪᓂᒃ ᐊᒻᒪᓗ ᒥᑭᓪᓕᑎᕆᓂᖅ ᒐᕙᒪᓕᕆᓂᕐᒥᒃ 
ᐊᐳᖅᑕᕈᑕᐅᔪᓂᒃ ᑐᐊᕕᐅᔾᔭᐅᑎᑦᓯᒍᓐᓇᖅᑐᖅ 
ᓂᐅᕕᕐᓂᕐᒥᒃ ᐱᒻᒪᕆᐅᔪᓂᒃ ᓱᓇᒃᑯᑎᓂᒃ ᐱᔨᑦᓯᕋᐅᑎᓂᓪᓗ. 
ᑕᒪᓐᓇ ᐋᖅᑭᑎᐊᖅᓯᒪᑦᑎᐊᖅᑐᖅ ᐊᑐᖅᑕᐅᓇᔭᖅᑐᖅ 
ᓇᓗᙱᑦᑎᐊᕈᑕᐅᓂᐊᖅᐳᖅ ᓈᒻᒪᖅᑯᑦᑎᓗᓂ ᑲᔪᓯᑎᑕᐅᒐᓗᐊᕐᒪᖔᑦ 
ᐱᐅᓯᒋᐊᖅᑎᑦᑎᓗᓂᓗ ᑭᐅᓯᔪᓐᓇᕐᓂᕐᒥᒃ ᓄᓇᓕᖕᓂ ᐱᔭᐅᔪᒪᔪᓄᑦ, 

ᐱᐅᓯᒋᐊᖅᑎᑦᑎᓗᓂ ᐊᑕᖐᔪᒥᒃ ᐱᔨᑦᑎᕋᕐᕕᖃᖅᐸᖕᓂᕐᒥᒃ 
ᓄᓇᓕᖕᒥᐅᓪᓗ ᓈᒻᒪᒃᓴᕐᓂᖏᓐᓂᒃ. ᐱᐅᓯᒋᐊᖅᑎᑦᑎᓂᒃᑯᑦ 
ᓂᐅᕕᖅᐸᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ, ᒐᕙᒪᒃᑯᑦ 
ᐱᐅᓯᒋᐊᖅᑎᑦᑎᔪᓐᓇᖅᐳᑦ ᐊᐅᓚᑦᑎᓂᕐᒧᑦ ᑲᔪᓯᓂᖃᑦᑎᐊᕈᓐᓇᕐᓂᕐᒥᒃ 
ᐱᐅᓂᖅᓴᒃᑯᓪᓗ ᐊᖑᒻᒪᑎᓗᑎᒃ ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ 
ᐱᔭᐅᔭᕆᐊᓕᖕᓄᑦ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ.

9.	 ᓄᓇᓖᑦ ᓇᖕᒥᓂᖅ ᐃᓱᒪᓕᐅᕆᔪᓐᓇᖅᓯᓗᑎᒃ: ᓄᓇᓖᑦ 
ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᔪᓐᓇᖅᓯᓗᑎᒃ ᐱᔭᕆᐊᖃᖅᑕᒥᓂᒃ 
ᑲᔪᓯᑎᑦᑎᖁᓪᓗᒋᑦ ᐊᔾᔨᒌᒃᑎᑦᑎᓗᑎᒃ ᐊᒻᒪ ᑭᐅᔪᓐᓇᕐᓗᑎᒃ 
ᓂᐅᕕᖃᑦᑕᕐᓂᕐᒧᑦ ᐱᓕᕆᔾᔪᓯᖏᓐᓂᒃ. ᑕᒪᓐᓇ ᐃᓚᖃᕈᓐᓇᖅᑐᖅ 
ᓯᐊᒻᒪᒃᑎᕆᓂᕐᒥᒃ ᐃᓱᒪᓕᐅᕆᓂᕐᒧᑦ ᐱᔪᓐᓇᐅᑎᓕᖕᓂᒃ ᓄᓇᓕᖕᓂ 
ᑎᒍᒥᐊᖅᑎᐅᖃᑕᐅᔪᓄᑦ, ᐱᕕᖃᖅᑎᓪᓗᒋᑦ ᓇᓗᓇᐃᖅᓯᓂᕐᒥᒃ 
ᑐᓂᓯᓂᕐᒥᒡᓗ ᐱᔾᔪᑎᒃᓴᓂᒃ ᑐᙵᕕᖃᕐᓗᑎᒃ ᐊᔾᔨᐅᙱᑦᑐᓂᒃ 
ᖃᓄᐃᓕᖓᓂᕆᔭᖏᓐᓂᒃ ᓯᕗᓪᓕᐅᑎᔭᕆᐊᖃᖅᑕᖏᓐᓂᒃᓗ. 
ᓂᐅᕕᖅᐸᓪᓕᐊᓂᖅ ᑲᒪᒋᔭᐅᑦᑎᐊᕈᓐᓇᕐᓂᖅᓴᐅᕗᖅ ᓄᓇᓕᖕᓂ 
ᐊᒃᓱᕉᑕᐅᓲᓂᒃ ᐱᕕᒃᓴᓂᒡᓗ ᐅᔾᔨᕆᔭᐅᓕᖅᑎᓪᓗᒍ ᓄᓇᓕᖕᓂ 
ᓇᖕᒥᓂᖅᓱᕈᓐᓇᕐᓂᖅ. ᑖᓐᓇ ᐃᓚᐅᓂᕐᒧᑦ ᐱᓕᕆᓂᖅ 
ᓴᙱᒃᑎᒋᐊᖅᑎᑦᑎᕗᖅ ᓄᓇᓕᖕᓂ ᐊᓯᔾᔨᖅᓴᕋᐃᑦᑐᓐᓇᕐᓂᕐᒥᒃ 
ᑲᔪᓯᑎᑦᑎᓪᓗᓂᓗ ᑲᔪᓯᐊᖏᓐᓇᕈᓐᓇᖅᑐᒥᒃ ᐱᕙᓪᓕᐊᓂᕆᔭᐅᔪᒥᒃ 
ᐊᑕᐅᑦᑎᒃᑰᖃᑎᖃᖅᓱᓂ ᓄᓇᓕᖕᓂ ᐃᓱᒪᒋᔭᐅᓯᒪᔪᓂᒃ 
ᐊᓐᓂᕆᔭᖏᓐᓂᒡᓗ.

ᐊᑐᓕᖅᑎᑦᓯᓂᖅ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ ᒐᕙᒪᒃᑯᑦ ᑎᓕᓯᒍᓐᓇᖅᑐᑦ 
ᐃᓚᒋᓕᐅᔾᔨᓯᒪᑦᓯᐊᓂᖅᓴᐅᓂᕐᒥᒃ, ᐊᓚᒡᒐᐃᓐᓂᖅᓴᐅᓂᕐᒥᒃ, 
ᑭᐅᑦᑕᖃᑦᑕᕈᓐᓇᓂᕐᒥᓪᓗ ᓂᐅᕕᖃᑦᑕᓂᕐᒧᑦ ᑐᓐᖓᕕᐅᔪᓂᒃ. ᑖᒃᑯᐊ 
ᐱᓕᕆᐊᖑᕙᓪᓕᐊᔪᒪᔪᑦ ᓴᖅᑭᑦᑎᑐᐃᓐᓇᙱᑦᑐᑦ ᒫᓐᓇ ᑐᓗᖅᑕᕈᑎᓂᒃ 
ᑭᓯᐊᓂᑦᑕᐅᖅ ᐊᔾᔨᒌᒃᑎᑦᑎᓗᑎᒃ ᐃᓱᒪᓕᐅᕆᔪᓐᓇᕐᓗᑎᒃ, ᑕᐅᑐᖅᑰᖅᑕᐅᔪᑦ 
ᐊᒻᒪ ᐱᔭᐅᒋᐊᓕᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, ᐃᓐᓇᕐᓄᑦ, ᐊᒻᒪ 
ᐅᖓᓯᒋᔭᐅᔪᒦᑦᑐᓄᑦ ᓄᓇᓕᖕᓄᑦ ᑐᑦᑕᕐᕕᒋᔭᐅᓪᓗᑎᒃ. ᓯᕗᓪᓕᐅᔾᔨᓂᒃᑯᑦ 
ᐊᑐᕈᓐᓇᕐᓂᕐᒥᑦ ᓄᓇᓕᓐᓂᓪᓗ ᐃᓚᐅᑎᑦᓯᓂᕐᒥᑦ, ᒐᕙᒪᐃᑦ ᐱᕚᓪᓕᑎᑦᓯᒍᓐᓇᖅᑐᑦ 
ᐊᑑᑎᖃᑦᓯᐊᖅᑐᒥᑦ ᐊᔾᔨᒌᑎᑦᓯᓂᕐᒥᓪᓗ ᓂᐅᕕᖃᑦᑕᓂᕐᒧᑦ ᐱᓕᕆᔾᔪᓯᖏᓐᓂᑦ, 
ᐊᑐᓕᖅᑎᑦᓯᓂᕐᒥᑦ ᑲᔪᓯᖏᓐᓇᕈᓐᓇᖅᑐᒥᑦ ᐱᕙᓪᓕᐊᑎᑦᓯᓂᕐᒥᑦ 
ᐱᐅᓯᕚᓪᓕᑎᑦᓯᓂᕐᒥᓪᓗ ᐃᓅᓯᖃᑦᑎᐊᕐᓂᕐᒥᑦ ᐃᓘᓐᓇᖏᓐᓄᑦ ᓄᓇᖃᖅᑐᓄᑦ.

 ᐱᓕᕆᐊᒃᓴᑦ ᐱᔨᑦᑎᕋᐅᑖᓪᓗ

ᐊᑐᐃᓐᓇᖃᕐᓂᕐᒧᑦ ᐊᑐᐊᒐᐃᑦ ᑲᓇᑕᒥ ᐱᓕᕆᐊᑦᓴᓄᑦ 
ᐱᔨᑦᓯᕋᐅᑎᓄᓪᓗ ᑐᕌᒐᖃᖅᑐᑦ ᓇᓗᓇᐃᖅᓯᓂᕐᒥᑦ 
ᐃᓚᒋᔭᐅᑎᑦᓯᓂᕐᒥᑦ ᐃᓄᓐᓂᑦ ᑎᒥᒥᒍᑦ ᐊᔪᕈᑎᓕᓐᓂᑦ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ, ᐱᔨᑦᓯᕋᕐᓂᕐᒧᑦ
ᑲᔪᓯᑎᑦᓯᓂᕐᒥᑦ, ᐊᒻᒪᓗ ᐳᓚᕋᖅᑐᓕᕆᓂᖅ.i ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᑦ 
ᑕᐅᑐᒐᖃᓪᓗᐊᑕᖅᐳᑦ ᐃᓚᓕᐅᔾᔨᓂᕐᒥᒃ ᑎᒥᒥᒍᑦ ᐊᔪᕈᑎᓕᖕᓂᒃ ᐱᔭᐅᔭᕆᐊᓕᖕᓂᒃ 
ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐱᕙᒌᔭᕐᓂᕐᒧᑦ, ᐊᔪᕈᓐᓃᖅᓴᕐᓂᕐᒧᑦ ᑭᐅᓯᔨᓄᑦ, 
ᓇᓗᙱᑦᑎᐊᕈᒪᓂᕐᒧᓪᓗ ᐊᑐᖅᑕᐅᔪᓐᓇᖅᑐᓂᒃ ᑐᓴᐅᒪᑎᑦᑎᓂᕐᒥᒃ 
ᐃᓂᒋᔭᐅᔪᓂᒡᓗ ᐊᒃᓱᕈᕐᓇᖅᑐᖅᑕᖃᕐᓂᖓᓂ. ᐊᑐᖅᑕᐅᔪᓐᓇᖅᑐᑦ ᐱᔨᑦᑎᕋᕐᓂᕐᒧᑦ 
ᑲᔪᓯᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ ᐃᓚᓕᐅᔾᔨᓯᒪᕗᑦ ᑭᒃᑯᑐᐃᓐᓇᓄᑦ 
ᐊᑐᕈᓐᓇᕐᓂᕐᒧᑦ ᐊᑐᖅᑕᐅᔭᕆᐊᖃᖅᐸᒃᑐᓂᒃ, ᑐᓴᐅᒪᑎᑦᑎᓂᕐᒥᒃ, ᓴᓇᔭᐅᓯᒪᔪᒥᒃ 
ᐊᕙᑎᒥᒃ, ᐱᔨᑦᑎᕋᕐᕕᖃᕐᓂᕐᒧᑦ ᓂᕐᔪᑎᓂᒃ ᐃᑲᔪᖅᑐᐃᓂᕐᒥᒃ, ᐱᑎᑦᑎᕙᒃᑐᓄᑦ 
ᐊᔪᕈᓐᓃᖅᓴᕐᓂᕐᒥᒃ, ᑭᐅᓯᓂᕐᒧᓪᓗ ᐊᑐᖅᑕᐅᕙᒃᑐᓂᒃ. ᐳᓚᕋᖅᑐᓕᕆᓂᕐᒥ, 
ᒪᓕᒃᑕᐅᕙᒃᑐᑦ ᐅᖃᐅᓯᖃᖅᐳᑦ ᑐᓴᐅᒪᑎᑦᑎᓂᕐᒧᑦ ᐊᑐᕈᓐᓇᕐᓂᕐᒥᒃ, ᑎᒥᒃᑯᑦ 
ᐊᑐᕈᓐᓇᕐᓂᕐᒥᒃ, ᓄᒃᑕᕐᓂᕐᒧᑦ ᐃᓂᒋᔭᐅᕙᒃᑐᓂᒃ, ᐱᔨᑦᑎᕋᕐᕕᖃᕐᓂᕐᒥᒃ, 
ᐊᑐᖅᑕᐅᔪᓐᓇᕐᓂᖏᓐᓄᓪᓗ ᓇᖕᒥᓂᖅ−ᐱᔨᑦᑎᕋᕐᕕᖃᕐᓂᕐᒧᑦ ᐱᓕᕆᔾᔪᑕᐅᕙᒃᑐᑦ. 
ᑖᒃᑯᐊ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᓂᖏᑦ ᐊᑕᐅᑦᑎᒃᑯᑦ ᑐᕌᒐᖃᖅᐳᑦ ᑐᓗᖅᑕᕈᑎᓂᒃ 
ᐲᔭᐃᔪᒪᓪᓗᑎᒃ ᐊᒻᒪ ᐊᔾᔨᒌᓂᒃ ᐊᑐᕈᓐᓇᖁᓪᓗᒋᑦ ᐱᔨᑦᑎᕋᐅᑎᓂᒃ ᐊᒻᒪ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖑᖃᑦᑕᖅᓯᒪᔪᓂᒃ ᐃᓄᖕᓄᑦ ᐊᔪᕈᑎᓕᖕᓄᑦ..

ᐋᖅᑭᒃᓯᒪᓂᖓ ᐊᒻᒪ ᐱᓕᕆᐊᖑᓂᖏᑦ ᐱᓕᕆᐊᒃᓴᑦ ᐊᒻᒪ ᐱᔨᑦᑎᕋᐅᑎᑦ ᓄᓇᕘᒥ 
ᐃᓱᒫᓘᑕᐅᕐᔪᐊᓚᐅᖅᐳᖅ ᓄᓇᕗᒥᐅᓄᑦ ᐅᖃᐅᓯᐅᓚᐅᖅᓱᓂᓗ 80%−ᖏᓐᓃᓪᓗᑎᒃ 
ᐊᐱᖅᓱᖅᑕᐅᔪᓕᒫᑦ ᐊᒻᒪ ᑲᑎᙵᓪᓗᑎᒃ ᐅᖃᐅᓯᐅᓚᐅᖅᑐᑦ ᖃᐅᔨᓴᖅᑕᐅᔪᒧᑦ. 
ᓄᓇᓕᖕᒥᐅᑦ ᐃᓱᒫᓘᑎᖃᓪᓗᐊᑕᓚᐅᖅᐳᑦ ᐊᑐᕈᓐᓇᕐᓂᕐᒥᒃ ᓄᓇᓕᖕᓂ 
ᐱᓕᕆᐊᒃᓴᕆᔭᐅᔪᓂᒃ ᑭᐱᙳᐃᔭᖅᑎᑦᑎᕙᖕᓂᕐᒥᒡᓗ (65%−ᒋᔭᖏᑦ ᑕᒪᕐᒥᑦᑎᐊᖅ 
ᐅᖃᖃᑎᒌᖕᓂᕆᔭᐅᔪᑦ). ᑭᐅᔪᑦ ᐃᓱᒫᓘᑎᖃᓚᐅᕐᒥᔪᑦ ᐱᐅᓂᖓᓂᑦ ᐱᔨᑦᑎᕋᐅᑏᑦ 
ᐊᑐᐃᓐᓇᐅᑎᑕᐅᔪᑦ ᐊᒻᒪ ᐊᑐᐃᓐᓇᖃᕐᓂᖅ ᑖᒃᑯᓄᖓ ᐱᔨᑦᑎᕈᑎᓄᑦ (46%).

“ᑎᒥᒃᑯᑦ ᑐᓗᖅᑕᕈᑎᑐᐃᓐᓇᐅᙱᑦᑐᖅ ᓲᕐᓗ ᐊᔭᐅᕈᑎᓄᑦ 
ᐊᔭᐅᕈᑎᓄᓪᓘᓐᓃᑦ, ᑭᓯᐊᓂᑦᑕᐅᖅ ᐃᓱᒪᒃᑯᑦ ᐋᓐᓂᐊᕈᑎᓄᑦ ᑐᓗᖅᑕᕈᑎᑦ 
ᓲᕐᓗ ᑕᓗᕈᒃᑯᑎᓂᖅ ᐊᒻᒪ ᐃᑲᔪᖅᓱᖅᑕᐅᑦᑎᐊᙱᓐᓂᖅ. ᑕᒪᓐᓇ 
ᐅᕙᑦᑎᓐᓄᑦ ᐊᒃᓱᕈᕐᓇᓪᓚᕆᖕᒪᑦ ᐃᓚᒋᔭᐅᔭᕆᐊᒃᓴᖅ ᓄᓇᓕᖕᓄᑦ ᐊᒻᒪ 
ᐱᔨᑦᑎᕋᖅᑕᐅᓂᕐᒧᑦ.”

i	 Accessibility Standards Canada (n.d). Design and delivery of programs and 
services. https://accessible.canada.ca/centre-of-expertise/design-and-
delivery-programs-and-services#s5.2.1

“ᐃᓚᓕᐅᔾᔭᐅᔪᓐᓇᖅᐸᑕ ᑖᒃᑯᓇᓂ, ᐃᓄᐃᑦ ᑎᒥᒥᒍᑦ 
ᐊᔪᕈᑎᓖᑦ ᐃᓚᐅᓐᓂᖅᐸᑕ, ᐃᓚᐅᓇᔭᕐᒥᔪᖓᑦᑕᐅᖅ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᐊᔭᖅᑭᑦᑕᕈᑏᑦ

ᐊᒥᓱᑦ ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐊᐳᖅᑕᕈᑎᖃᖃᑦᑕᖅᑐᑎ 
ᐱᔭᕇᕈᓐᓇᖏᓐᓂᖏᓐᓂ, ᓈᒻᒪᑦᑐᓂ, ᐃᑉᐱᒍᓱᑦᑎᐊᕐᓗᑎ, ᐅᕝᕙᓘᓐᓃᑦ 
ᐱᖃᓯᐅᔾᔨᔪᓂ ᐱᔨᑦᑎᖅᑕᐅᓂᕐᒧᑦ. ᐊᑐᖅᑕᐅᖃᑦᑕᖅᓯᒪᔪᑦ ᑐᓗᖅᑕᕈᑎᓄᑦ, 
ᐃᓚᐅᓪᓗᑎᒃ ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᖅ, ᐅᖃᐅᓯᐅᓚᐅᖅᐳᑦ 22% 
ᐅᖃᐅᓯᐅᔪᓕᒫᓂᒃ. ᑕᒪᓐᓇ ᐃᓚᖃᖅᐳᖅ ᓄᓇᓕᖕᓂ ᑭᐱᙳᐃᔭᖅᑎᑦᑎᕙᖕᓂᕐᒧᓪᓗ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᒪᐃᓐᓂ ᐃᓗᐊᓂ ᓯᓚᑖᓂᓗ ᓄᓇᓕᐅᑉ.

ᐋᖅᑭᒃᓯᒪᓂᖓ ᐊᒻᒪ ᐱᓕᕆᐊᖑᓂᖏᑦ ᐱᓕᕆᐊᒃᓴᑦ ᐊᒻᒪ 
ᐱᔨᑦᑎᕋᐅᑎᑦ ᓄᓇᕘᒥ ᐃᓱᒫᓘᑕᐅᕐᔪᐊᓚᐅᖅᐳᖅ ᓄᓇᕗᒥᐅᓄᑦ 
ᐅᖃᐅᓯᐅᓚᐅᖅᓱᓂᓗ 80%−ᖏᓐᓃᓪᓗᑎᒃ ᐊᐱᖅᓱᖅᑕᐅᔪᓕᒫᑦ 
ᐊᒻᒪ ᑲᑎᙵᓪᓗᑎᒃ ᐅᖃᐅᓯᐅᓚᐅᖅᑐᑦ ᖃᐅᔨᓴᖅᑕᐅᔪᒧᑦ. 

ᐊᒥᓱᑦ ᐃᓄᐃᑦ ᐅᖃᖃᑦᑕᕐᒪᑕ ᐅᕝᕙᓘᓐᓃᑦ ᐅᖃᐅᓯᖃᓪᓚᕆᑦᑐᑎᒃ ᐃᓕᖅᑯᓯᐅᔪᒥᒃ 
ᐊᒻᒪᓗ ᐊᑐᖅᑕᐅᖃᑦᑕᖅᑐᒥᒃ ᐱᔨᑦᑎᖅᑎᐅᔪᓂᒃ ᓇᓗᓇᐃᖅᓯᓯᒪᒻᒪᑕ 
ᐊᓯᔾᔩᓯᒪᓂᕐᒥᓂᒃ ᖃᐅᑕᒫᑦ ᐊᑐᖅᓯᒪᔭᒥᓂᒃ, ᐱᓗᐊᖅᑐᒥᒃ ᐸᖅᑭᒃᓯᔨᓄᑦ 
ᐅᕝᕙᓘᓐᓃᑦ ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᖃᖅᑐᓄᑦ. ᐱᐅᔪᑦ ᐊᑐᖅᓯᒪᔪᑦ 
ᐱᓗᐊᖅᑐᒥᒃ ᐊᒃᑐᐃᓲᑦ. ᑭᐅᔪᑦ ᐆᒃᑑᑎᖃᓚᐅᖅᑐᑦ ᐱᔨᑦᑎᕋᖅᑎᐅᔪᑦ 
“ᖁᓛᓄᐊᖅᐸᒃᑐᑎᒃ ᐅᖓᑖᓄᓪᓗ” ᐱᔨᑦᑎᕋᖕᓂᖕᓂᑦ ᐃᓄᖕᓄᑦ ᐅᑭᐅᖅᑕᖅᑐᒥᑦ 
ᓂᕆᐅᒋᔭᓂᑦ. ᑖᓐᓇ ᐃᓚᐅᑎᑦᑎᔪᖅ ᓲᕐᓗ ᑲᓱᒃᑐᕐᓂᖅ ᑭᐊᑭᐊᖅ ᐹᖓᓄᑦ 
ᐃᖅᑲᐃᓯᓗᒋᑦ ᐃᓂᒃᓴᓕᐅᕐᓂᕐᒥᒃ ᐅᐸᒍᑎᓂᕐᒥᒃᓘᓐᓃᑦ ᐊᑐᖅᑐᒧᑦ, ᐊᖏᕐᕋᒧᑦ 
ᐳᓛᕐᓂᖅ, ᐃᑲᔪᑦᑎᐊᕐᓂᕐᓗ ᑲᔪᓯᑎᙱᖔᕐᓗᒍ.

“	ᐃᖅᑲᐅᒪᑦᑎᐊᕆᐊᕐᓗᑎᑦ 
ᐱᐅᓇᔭᖅᑐᖅ. ᑕᒪᓐᓇ 
ᐃᓕᓐᓄᖓᕗᖅ. 
ᐊᓯᖏᓐᓅᖏᑦᑐᖅ. ᑕᒪᓐᓇ 
ᐃᓕᖕᓄᑦ ᓴᓇᔭᐅᓯᒪᔪᖅ. 
ᐱᒻᒪᕆᐅᑎᑦᑎᓂᐊᖅᑰᖅᑐᖓ, 
ᐱᐅᔪᒥᒃ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

“ᖃᐅᔨᒃᑲᐃᓲᑦ ᐹᒦᓕᕌᖓᑕ ᑕᑯᔭᐅᕝᕕᒃᓴᒥᓂᒃ... ᐅᕙᓂ ᐃᑲᔪᕐᔪᐊᖅᑐᑦ.”

“ᓄᓕᐊᖓ ᐃᒡᓕᕐᒥ ᐊᔪᖅᓯᐅᖅᑲᖕᒪᑦ ᐃᑲᔪᖅᑕᐅᕐᔪᐊᖅᓱᓂᓗ ᐋᓐᓂᐊᕕᖕᒥ 
ᐊᒻᒪ ᐃᓐᓇᕐᒧᑦ ᐅᕝᕙᓘᓐᓃᑦ ᐊᖏᕐᕋᒥ ᑲᒪᒋᔭᐅᔪᒧᑦ. ᐊᒻᒪᓗ 
ᑕᐃᒪᐃᒃᑲᔭᓚᐅᓐᖏᓚᖅ ᓄᓇᒥ ᓄᓇᖃᕐᓂᖅᐸᑦ. ᐃᓚᒥᓂᒃ ᑲᒪᔭᕆᐊᖃᕐᒪᑦ, 
ᓂᕆᑎᖃᑦᑕᕐᒪᒋᑦ ᐊᒻᒪᓗ ᓄᓕᐊᖓ. ᐃᓄᑑᑎᒍᓐᓇᖏᑦᑕᖓ. 
ᖁᔭᓕᔪᒻᒪᕆᐅᔪᖅ ᐃᑲᔪᖅᑐᐃᓂᖓᓄᑦ ᐊᖏᕐᕋᒥ ᐸᖅᑭᔭᐅᓂᕐᒧᑦ.”

ᑭᓯᐊᓂ, ᐊᒥᓱᑦ ᐃᓄᐃᑦ ᐱᐅᙱᑦᑐᓂᒃ ᐅᓂᒃᑳᕈᑎᖃᖅᐳᑦ ᑕᓗᕈᒃᑯᑎᓂᕐᒥᒃ, 
ᑕᒪᓐᓇᓗ ᓴᖅᑭᑎᑦᑎᓪᓗᓂ ᐃᒃᐱᒋᔭᖃᕐᓂᕐᒥᒃ ᓇᖕᒥᓂᖅ−ᐅᔾᔨᕈᓱᖕᓂᕐᒥᒃ 
ᑭᑭᑕᐅᓯᒪᓂᕐᒥᒡᓘᓐᓃᑦ. ᑖᓐᓇ ᐃᓚᐅᑎᑦᑎᔪᖅ ᐃᓄᑑᑎᑕᐅᓂᕐᒥᒃ 
ᐅᖁᒪᐃᒃᓴᕐᓂᕐᒥᒃᓘᓐᓃᑦ ᐃᓄᒋᐊᒃᑐᒃᑯᕕᖕᓂ ᑐᔪᕐᒥᕕᖕᓂ 

ᐃᑲᔪᖅᑕᐅᔭᕆᐊᖃᕌᖓᑕᓘᓐᓃᑦ. ᐱᔭᕆᐊᖃᕐᓂᖅ 
ᓇᖕᒥᓂᖅ−ᑭᒡᒐᖅᑐᐃᓂᕐᒥᒃ ᐱᔾᔪᑕᐅᓪᓗᐊᑕᖅᐳᖅ 
ᐱᓕᕆᐊᒃᓴᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ 
ᑲᔪᓯᑎᑦᑎᓂᐊᕐᓗᓂ. ᐊᒥᓱᑦ ᑭᐅᔪᑦ ᐅᖃᓚᐅᖅᑐᑦ 
ᖃᐅᔨᒋᐊᒃᑲᓐᓂᕆᐊᖃᕐᓂᕋᖅᑐᑎᑦ 
ᐊᒥᓱᐊᖅᑎᖅᑐᑎᑦ ᐱᔨᑦᑎᕋᖅᑎᐅᔪᓂᑦ, 
ᐅᖄᓚᖃᑦᑕᖅᑐᑎᑦ ᑭᐅᖏᓪᓗᑎᑦ, ᐊᒻᒪᓗ 
ᑐᐊᕕᕐᓇᓂᖅᓴᐅᓕᖅᑐᑎᑦ ᐱᔨᑦᑎᕋᖅᑕᐅᓗᑎᑦ 
ᐊᒻᒪᓗ ᐱᓕᕆᐊᔅᓴᓂᑦ ᐱᖃᑕᐅᓗᑎᑦ.

ᑐᓗᖅᑕᕈᑏᑦ ᓴᖅᑭᓲᖑᒋᕗᑦ ᓄᓇᓕᖕᓂ 
ᓯᕗᓕᖅᑎᓂᒃ, ᐅᕝᕙᓘᓐᓃᑦ 
ᐱᑕᖃᑦᑎᐊᙱᓪᓗᑎᒃ. ᐅᓂᒃᑳᓕᐅᖅᑎᓪᓗᒋᑦ 
ᓄᓇᓕᖕᓂ ᖃᓄᐃᓕᐅᕈᑕᐅᔪᓂᒃ ᐊᒻᒪ 
ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᐊᓂᒃ 
ᐊᒻᒪ ᐱᔨᑦᑎᕋᐅᑎᓂᒃ, ᖃᔅᓯᑲᓪᓚᑦ 
ᑭᐅᔪᑦ ᓈᒻᒪᒃᓴᙱᓐᓂᕋᓚᐅᖅᐳᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ ᐱᐅᓯᒋᐊᕈᑎᒃᓴᓂᒃ 
ᐃᓅᓯᑦᑎᐊᕙᖕᒧᑦ ᓄᓇᓕᖕᒥᐅᓄᑦ. 
ᐊᑕᐅᓯᖅ ᑭᐅᔪᖅ ᐅᖃᓚᐅᖅᑐᖅ, 
“ᓄᕿᓯᒪᔪᒍᑦ, ᐱᓗᐊᖅᑐᒥᑦ.” ᐊᒥᓱᑦ ᐃᓄᐃᑦ 
ᓱᖁᑎᒋᔭᐅᖅᑰᔨᕙᙱᒻᒪᑕ ᑕᐃᒃᑯᓄᖓ 
ᐃᓱᒪᓕᐅᕆᓲᓄᑦ ᓄᓇᓕᖕᓂ ᐊᒻᒪ, 
ᑕᐃᒪᐃᓐᓂᖓᓄᑦ, ᑭᑭᑕᐅᓯᒪᖅᑰᔨᓕᖅᐸᒃᑐᑎᒃ. 
ᓄᓇᓕᓕᒫᓂ, ᐃᓚᐅᖃᑕᐅᔪᑦ ᐃᓱᒪᔪᑦ 
ᐊᓂᑕᐅᓂᕐᒥᒃ ᑎᒥᒥᒍᑦ ᐊᔪᕈᑎᖃᖅᑐᑦ 

ᑎᑎᕋᐅᔭᖅᓯᒪᔪᖅ 13	 ᓄᓇᓕᖕᓂ ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ  

ᐄᑕ  ᐆᒃᑑᑎᐅᕗᖅ ᐊᑐᖅᑕᐅᓯᒪᔪᓂᒃ ᐊᒥᖅᑳᕈᑕᐅᔪᓂᒃ ᑕᒪᑐᒧᖓ 
ᖃᐅᔨᓴᕐᓂᕆᔭᐅᔪᒧᑦ. ᒪᓕᒡᓗᒍ ᐅᓂᒃᑳᖓ.

ᓄᓇᓕᖕᓂ ᐱᓕᕆᐊᒃᓴᑦ 
ᐱᔨᑦᑎᕋᐅᑎᓪᓗ

ᐄᑕ ᒥᖅᓱᕆᐊᒃᓴᖅ ᐊᓕᐊᓇᐃᒋᑦᑎᐊᖅᑕᖓ. 
ᐱᔭᕇᕋᑖᓚᐅᖅᑐᖅ ᓄᑖᒥᒃ ᐊᒪᐅᑎᓕᐅᖅᑐᓂ 
ᐊᒻᒪᓗ ᐅᐱᒋᔭᒻᒪᕆᒋᓪᓗᓂᐅᒃ 
ᐱᓕᕆᓂᕆᓚᐅᖅᑕᖓ. 

ᐃᓕᑦᑎᔪᒪᑦᑎᐊᓚᐅᖅᑐᖅ ᐃᓐᓇᕐᒥᑦ 
ᒥᖅᓱᕈᓯᑐᖃᐅᑉ ᒥᒃᓵᓄᑦ, ᑭᓯᐊᓂ ᑭᓇᒧᑦ 
ᐊᐱᕆᔭᕆᐊᒃᓴᖅ ᓇᓗᔪᖅ.

ᐄᑕ ᐱᔪᒪᔪᖅ ᐱᕕᒃᓴᖅᑕᖃᒃᑲᓐᓂᕐᓂᖓᓂᒃ 
ᑭᒃᑯᓕᒫᓄᑦ ᓄᓇᓕᖕᒥ ᕿᒥᕐᕈᓗᑎᒃ 
ᐃᓕᑦᑎᓗᑎᒃᓗ ᐱᖅᑯᓯᑐᖃᒃᑯᑦ 
ᐊᔪᙱᓐᓂᕐᓂ.

ᐃᓅᓯᖏᓐᓂᒃ. ᒐᕙᒪᒃᑯᑦ ᓯᕗᓕᖅᑎᖏᑦ ᑎᒥᒥᒍᑦ ᐊᔪᕈᑎᖃᖅᑐᑦ ᓄᓇᕗᒻᒥᐅᑦ 
ᐊᑑᑎᖃᙱᓐᓂᖅᓴᐅᖕᒪᑕ ᑲᒪᒋᔭᐅᑦᑎᐊᖏᓪᓗᑎᒃ.

“ᐊᑑᑎᖃᙱᓐᓇᐅᔭᖅᑐᖅ. ᑕᐃᒪᐃᒻᒪᑦ ᑭᒃᑯᓕᒫᑦ ᐅᖃᓪᓚᒍᒪᙱᓚᑦ. ᓲᕐᓗ, 
ᑐᑭᖃᖅᑰᔨᖏᒻᒪᑦ, ᑐᓴᕐᓇᖏᒻᒪᑦ. ᑕᒪᓐᓇ ᐅᖁᒪᐃᑦᑑᑎᒋᑐᐃᓐᓇᖅᑕᕗᑦ 
ᓄᓇᕗᒻᒧᑦ. ᑮᓇᐅᔭᒃᑲᓂᕐᓄᐃᓐᓇᖅ. ᓲᕐᓗ, ᑕᐃᒪᓐᓇ ᑕᑯᖃᑦᑕᖅᑐᑦ.”

ᐊᑕᐅᓯᖅ ᑭᐅᔪᖅ ᓇᓗᓇᐃᔭᐃᓚᐅᖅᑐᖅ ᖃᓄᖅ ᐊᐳᖅᑕᕈᑕᐅᔪᑦ 
ᐊᑐᖅᑕᐅᔪᓐᓇᕐᒪᖔᑕ ᐃᓄᓐᓄᑦ ᐅᖃᐅᓯᖃᕈᒪᖏᑦᑐᓄᑦ ᐊᑦᓱᕈᓐᓇᖅᑐᓂᑦ 
ᐃᓱᒫᓘᑕᐅᔪᓂᑦ. ᐃᓄᐃᑦ ᐅᖃᐅᓯᖃᕈᒪᙱᒻᒪᑕ ᑎᒥᒥᒍᑦ ᐊᔪᕈᑎᓕᖕᓂᒃ ᐊᒻᒪ 
ᐃᒻᒥᓃᕐᓂᕐᒥᒃ, ᑕᐃᒪᐃᒻᒪᑦ ᑕᓗᕈᒃᑯᑎᓕᖃᑦᑕᖅᐳᑦ ᐊᓯᖏᓐᓂᒡᓗ ᐱᔾᔪᑎᖃᖅᓱᑎᒃ, 
ᐃᓚᒋᔭᐅᓪᓗᓂ ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᖅ.

ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᖅ ᐊᒻᒪ ᐊᔾᔨᒌᒃᑎᑦᑎᙱᓐᓂᖅ 
ᐱᔨᑦᑎᕋᖅᑎᓂᒃ ᐅᖃᐅᓯᐅᒐᔪᓚᐅᖅᐳᑦ; ᐱᓗᐊᖅᑐᒥᑦ ᐱᔨᑦᑎᕋᖅᑎᐅᔪᓄᑦ 
ᐳᓚᕋᖃᑦᑕᖅᑐᑦ ᓄᓇᓕᓐᓄᑦ ᕿᓚᒥᐅᔪᒧᑦ ᑳᓐᑐᕌᒃᑯᑦ. ᐃᓄᐃᑦ ᐅᖃᓚᐅᖅᐳᑦ 
ᐃᑲᔪᖅᑕᐅᔪᒪᖃᑦᑕᙱᓪᓗᑎᒃ ᑕᒪᓐᓇ ᐱᔾᔪᑎᒋᓪᓗᒍ, ᐊᑕᐅᓯᖅ ᑭᐅᔪᖅ ᐅᖃᖅᓱᓂ 
ᐅᕕᓂᖃᑎᒋᙱᑕᒥᒃ ᑕᓗᕈᒃᑯᑎᓂᖅ ᐅᐃᕆᓯᒪᔪᓄᑦ ᐊᐱᕆᔪᒪᙱᓪᓗᓂ 
ᐃᓅᓕᓴᐅᑎᓂᒃ ᑲᑉᐱᐊᓱᖕᓂᕐᒧᑦ ᐸᓯᔭᐅᓂᕐᒥᒃ ᐊᑐᕆᐊᒃᓴᖅ ᐋᖓᔮᕐᓇᖅᑐᓂᒃ 
ᑭᐱᙳᐃᔭᐅᑎᒃᑯᑦ.

“ᑕᑯᖃᑦᑕᖅᓯᒪᔪᖓ ᐃᓄᖕᓂᒃ ᐊᒃᓱᕈᖅᑐᓂᒃ ᐃᑲᔪᖅᑕᐅᓇᓱᒃᑐᑎᒃ 
ᐃᑲᔪᖅᑕᐅᔭᕆᐊᖃᓪᓚᕆᓕᕌᖓᑕ. ᓲᕐᓗ (ᐊᑎᖓ ᐊᐅᐸᖅᑐᖅ). 
ᐃᑲᔪᖅᑕᐅᓚᐅᖅᐱᓪᓘᓐᓃᑦ? ᐋᒃᑲ, ᑕᑯᓗᒍ. ᑖᓐᓇ ᐊᔾᔨᒌᒃᑎᑦᑎᙱᒻᒪᑦ. 
ᐊᑐᐃᓐᓇᖃᕆᐊᖃᕋᑦᑕ ᑕᒫᓂ ᐃᓕᖅᑯᓯᖃᕐᓂᖅᓴᐅᔪᓂᒃ, ᓲᕐᓗ ᑐᑭᓯᐊᔪᒥᒃ. 
ᑖᒃᑯᐊᓕᒫᖅ ᓱᕋᒋᐊᖃᖅᑕᕗᑦ, ᖃᓄᖅ ᑕᐃᖅᑲᐅᕕᐅᒃ (ᐊᑏᑦ ᐊᐅᐸᖅᑐᖅ), 
ᓲᕐᓗ ᐱᓕᖅᑭᑦᑕᕐᓂᖅ? ᐋᓐᓂᐊᖃᑦᑕᖅᐲᑦ ᐋᓐᓂᖃᑦᑕᕐᓂᕐᓗ, ᓲᕐᓗ 
ᖁᐊᖅᓵᖅᓯᒪᓂᒃᑰᖅᐲᑦ? ᐃᓄᐃᑦ ᖁᐊᖅᓵᖅᓯᒪᓗᐊᖃᑦᑕᕐᒪᑕ ᐊᒻᒪᓗ 
ᖃᓄᖅ ᑕᒪᒃᑯᐊ ᐃᓱᒪᒋᔭᐃᓐᓇᕆᔪᓐᓇᖅᐱᑎᒍᑦ ᒪᒥᓴᕈᓐᓇᙱᒃᑯᑦᑕ 
ᖁᐊᖅᓵᖅᓯᒪᓂᕐᒥᑦ. ᐃᓚᕗᑦ ᐊᒃᓱᕈᕐᒪᑕ. ᐋᓐᓂᐊᕐᒪᑕ. ᓲᕐᓗ, 
ᐃᑲᔫᑎᒃᓴᖅᑕᖃᑦᑎᐊᙱᒻᒪᑦ ᐅᕝᕙᓘᓐᓃᑦ ᐱᓕᕆᔨᒻᒪᕆᖕᓂᒃ 
ᐊᑐᐃᓐᓇᐅᔪᖃᙱᓗᐊᕐᒪᑦ ᐃᑲᔫᑎᒃᓴᓂᒃ ᑭᒃᑯᓕᒫᓄᑦ ᐊᒃᓱᕈᖅᑐᓄᑦ. 
ᐊᒻᒪᓗ ᐃᓄᐃᑦ ᐃᑲᔪᖅᑕᐅᑎᓪᓗᒋᑦ, ᐃᓘᓇᖏᑦ ᐱᐅᖏᒻᒪᑕ. ᓇᖕᒥᓂᖅ 
ᐃᓱᒪᒋᔭᖃᖅᐳᑦ ᐃᓱᒪᓪᓗᑎᒡᓗ ᐃᓄᐃᑦ ᐃᒥᐊᓗᓗᐊᖃᑦᑕᕐᓂᖏᓐᓂᒃ 
ᐅᕝᕙᓘᓐᓃᑦ ᐃᓄᑦᑎᐊᕙᐅᙱᓐᓂᖏᓐᓂᒃ.”

ᐊᒥᓱᑦ ᐃᓄᐃᑦ ᐃᑲᔪᖅᑕᐅᓪᓗᑎᒃ ᐱᔨᑦᑎᕋᖅᑕᐅᓪᓗᑎᒃ ᐱᓕᕆᔨᒻᒪᕆᖕᓂᑦ 
ᓄᓇᓕᖏᓐᓂᑦ, ᐊᓯᖏᑦ ᐃᒃᐱᒍᓱᓚᐅᖅᑐᑦ ᐊᓂᑕᐅᓂᕐᒥᓂᒃ ᐅᕝᕙᓘᓐᓃᑦ 
ᐱᑕᖃᕈᓐᓃᖅᑎᑕᐅᓂᕐᒥᓂᒃ. ᐊᒻᒪ ᓱᓕ, ᐃᓄᐃᑦ ᐅᖃᕋᔪᒃᑐᑦ ᐊᑕᐅᓯᑐᐊᕐᒥᒃ 
ᐱᔨᑦᑎᕋᐅᑎᒥᒃ ᐊᑐᕈᓐᓇᕐᓂᖏᓐᓂᒃ ᐅᕝᕙᓘᓐᓃᑦ ᑕᑎᖃᑐᐃᓐᓇᖅᓱᑎᒃ 
ᖃᕋᓴᐅᔭᒃᑯᑦ ᐱᔨᑦᑎᕋᐅᑎᓂᒃ, ᐅᔾᔨᕐᓇᖅᑐᒥᒃ ᑭᒡᓕᖃᕈᑕᐅᕐᔪᐊᖅᓱᓂ 
ᓂᕈᐊᖔᕈᓐᓇᖅᑕᖏᓐᓂᒃ ᐊᒻᒪ ᐃᓚᐃᓐᓇᖅᓯᐅᕐᓂᕐᒥᒃ ᐅᕝᕙᓘᓐᓃᑦ 
ᐊᑲᐅᙱᓕᐅᕈᑎᖃᓕᖅᐸᒃᑐᑎᒃ ᓇᖕᒥᓂᖅ ᐱᒻᒪᕆᐅᒋᔭᖏᓐᓂᒃ. ᑕᒪᓐᓇ 

ᓴᖅᑭᔮᖅᑎᑦᑎᕗᖅ ᐱᔭᕆᑐᔪᓂᒃ ᐱᓕᕆᖃᑎᒌᒍᓯᕐᓂᒃ ᐊᑐᐃᓐᓇᐅᓂᖏᑦ, 
ᐃᓚᐃᓐᓇᖅᓯᐅᖅᑕᐅᕙᒃᑐᑦ, ᐊᒻᒪ ᐃᓕᖅᑯᓯᕐᒧᑦ ᐱᒻᒪᕆᐅᒋᔭᐅᔪᑦ ᑲᓇᑕᒥ 
ᐊᑐᐊᒐᕐᒧᑦ ᐋᖅᑭᒃᓯᒪᓂᕆᔭᐅᔪᓄᑦ. ᓲᕐᓗ, ᓈᒻᒪᒃᑐᓂᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ 
ᑲᒪᒋᔭᐅᔾᔪᑎᑦ ᑐᕌᖓᓪᓗᐊᑕᖅᐳᑦ ᐃᓄᖕᒧᑦ (ᓲᕐᓗ ᓇᓂᓯᓂᖅ ᓈᒻᒪᒃᑐᒥᒃ 
ᒪᒥᓴᐃᔨᒥᒃ ᐃᓱᕐᕆᓐᓇᖅᑐᒥᒃ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒥᒃ), ᑭᓯᐊᓂ ᐃᓄᐃᑦ 
ᐅᑭᐅᖅᑕᖅᑐᒥ ᑕᐃᒪᐃᑦᑐᒥᒃ ᐱᖃᙱᒻᒪᑕ. ᐃᓱᒪᓕᕆᔨ ᑎᓕᔭᐅᓯᒪᔪᖅ 
ᓄᓇᓕᖕᓄᑦ ᑖᓐᓇᑐᐊᑦᑎᐊᖑᕗᖅ, ᐊᐃᑦᑖᖑᒐᓗᐊᖅ ᓇᒡᓕᒍᓱᒍᓐᓇᖅᓱᓂ, 
ᐅᕕᓂᖃᑎᒋᙱᑕᒥᓂᒃ ᐊᑭᕋᖅᑐᖅᓱᓂ, ᐊᒻᒪ ᐊᓂᑕᐅᔪᓐᓇᖅᓱᓂ ᐊᔾᔨᒌᙱᑦᑐᓂᒃ. 
ᑖᓐᓇ ᐱᔨᑦᑎᕋᑦᑎᐊᕈᓐᓇᐃᓪᓕᑎᑦᑎᔪᓐᓇᖅᑐᖅ ᐊᒻᒪ ᐃᓱᒪᒥᒍᑦ ᐊᔪᕈᑎᖃᖅᑐᒥᒃ 
ᐊᒃᓱᕉᑎᖃᓕᕐᓇᖅᓱᓂ.

“ᑕᖅᑭᓂ, ᐃᑲᔪᖅᑕᐅᖃᑦᑕᖅᓯᒪᕗᖓ ᐃᓗᐊᖅᓴᐃᔨᒧᑦ 
ᐅᖄᓚᕝᕕᐅᔪᓐᓇᖅᑐᓄᑦ, ᓲᕐᓗ ᐃᓕᓐᓂᐊᖅᑎᓪᓗᓂᖓ 
ᖃᐅᔨᒪᓚᐅᙱᑕᓐᓂᒃ. ᐊᐱᕆᐃᓐᓇᐅᔭᖅᓱᑎᒡᓗ ᐃᓕᖕᓂᒃ − ᑭᓱᒥᒃ 
ᖃᐅᔨᒪᙱᑉᐱᑦ? ᖃᐅᔨᒪᙱᓪᓗᖓᓗ.”

ᐊᒥᓱᑦ ᐃᓄᐃᑦ ᓇᓗᓇᐃᖅᓯᓚᐅᖅᑐᑦ ᐱᔭᕆᐊᖃᕐᓂᕐᒥᑦ ᐅᓄᖅᓯᑎᑦᓯᓂᕐᒥᑦ, 
ᐊᑑᑎᖃᑦᓯᐊᖅᑐᒥᓪᓘᓐᓃᑦ, ᐃᓕᓐᓂᐊᑎᑦᓯᓂᕐᒥᑦ ᐱᔨᑦᓯᕋᖅᑎᑦᓯᔨᓂᑦ, 
ᑐᕌᒐᖃᕐᓂᕐᒥᑦ ᐃᓄᐃᑦ ᐃᓕᖅᑯᓯᖓᓂᑦ ᐃᓅᓯᖃᕐᓂᕐᒥᓪᓗ ᐊᑐᖅᓯᒪᔭᖏᓐᓂᑦ 
ᐅᑭᐅᖅᑕᖅᑐᒥᑦ ᐅᖓᓯᑦᑐᓂᓪᓗ ᓄᓇᓕᓐᓂᑦ. ᖃᔅᓯᑲᓪᓚᑦ ᐅᖃᓚᐅᕆᕗᑦ 
ᖃᓄᖅ ᐊᔪᕐᓇᖅᑎᒋᓂᖓᓂᒃ ᐊᒻᒪ ᐊᒃᓱᕈᕐᓇᕐᓂᖓᓂᒃ ᐅᓂᒃᑳᒃᑲᓐᓂᕆᐊᒃᓴᖅ 
ᐊᒻᒪ ᖁᐋᖅᓵᖅᓯᒪᔪᓄᑦ ᐱᔨᑦᑎᕋᖅᑎᒻᒪᕇᑦ ᓄᓇᖏᑦ ᐊᓯᔾᔨᕌᖓᑦ. ᒫᓐᓇᒧᑦ 
ᑎᑭᓪᓗᒍ, ᐊᒥᓱᑦ ᐃᓄᐃᑦ ᐅᖃᓚᐅᖅᐳᑦ ᐱᔨᑦᑎᕋᖅᑕᐅᔪᒪᓂᕐᒥᓂᒃ 
ᐃᓄᖕᓂᒃ ᐅᑭᐅᖅᑕᖅᑐᒥᙶᖅᑐᓂᒃ ᑐᑭᓯᐅᒪᓪᓗᑎᒡᓗ ᐊᔾᔨᖃᙱᑦᑐᓂᒃ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐃᓄᐃᑦ ᐊᑐᖅᐸᒃᑕᖏᓐᓂᒃ.

“ᐃᓚᖓ, ᐃᓚᖓᑦ ᐃᓱᒪᒋᔪᓐᓇᖅᑕᕋ ᓄᓇᓕᖕᓂ ᐅᕝᕙᓘᓐᓃᑦ 
ᑭᓇᑭᐊᖅ ᐅᑭᐅᖅᑕᖅᑐᒥ ᓄᓇᖃᖅᓯᒪᔪᖅ ᐅᑭᐅᒐᓵᓗᖕᓄᑦ, ᖃᐅᔨᒪᔪᖅ 
ᑭᓱᑐᐃᓐᓇᑦᑎᐊᓂᒃ ᐅᑭᐅᖅᑕᖅᑐᒥ ᐃᓅᓯᐅᑉ ᒥᒃᓵᓄᑦ, ᓲᕐᓗ 
ᐃᒪᓐᓇᑐᐃᓐᓇᐅᙱᑦᑐᖅ, ᓲᕐᓗ ᐊᖑᓇᓱᑐᐃᓐᓇᖅᐸᙱᓪᓗᑕ ᐊᒻᒪ ᑭᓱᓂᒃ 
ᑭᓯᐊᓂ ᐃᓅᑎᓪᓗᑕ,  ᖃᓄᖅ ᐃᓅᖃᑎᖃᖅᐸᖕᒪᖔᑦᑕ ᖃᓄᕐᓗ ᐃᓅᓯᕗᑦ 
ᐱᐅᑎᒋᖕᒪᖔᑦ.”

“ᑮᓇᐅᔭᓂᒃ ᐱᑕᖃᕐᓂᖅᐸᑦ ᑕᒪᑐᒧᖓ, ᐃᓱᒪᔪᖓ, 
ᐱᑕᖃᒃᑲᓐᓂᕆᐊᖃᖅᑐᖅ ᐃᓄᖕᓂᒃ ᐃᓅᓯᓕᕆᔨᓂᒃ 
ᐊᐅᓪᓚᖃᑦᑕᕈᓐᓇᖅᑐᓂᒃ ᐃᓄᐃᑦ ᓄᓇᓕᖏᓐᓄᑦ ᑲᑎᒪᓗᑎᒡᓗ ᐱᓇᓱᐊᕈᓰᒃ 
ᒪᕐᕉᒃ ᐃᓗᐊᓂ.”

ᐊᒻᒪ ᓱᓕ, ᖃᐅᔨᔭᐅᔪᑦ ᓇᓗᓇᐃᖅᓯᕗᑦ ᐱᑕᖃᙱᓐᓂᐅᔪᓂᒃ ᑭᒡᒐᖅᑐᖅᑕᐅᑎᓪᓗᒋᑦ 
ᐃᓄᐃᑦ ᐱᓕᕆᔨᒻᒪᕇᑦ ᐱᔨᑦᑎᕋᖅᑎᓂᒃ ᓄᓇᕗᒻᒥ. ᐃᓄᐃᑦ ᐱᓕᕆᔨᒻᒪᕇᑦ 
ᐃᓱᒪᒋᔭᐅᖃᑦᑕᖅᑐᑦ ᐱᐅᓂᖅᓴᒥᑦ ᐱᖁᑎᖃᕐᓂᕐᒥᑦ ᐊᑐᐃᓐᓇᐅᑎᑦᓯᓂᕐᒥᑦ 
ᐱᔨᑦᓯᕋᕐᓂᕐᒥᑦ ᐃᑉᐱᒍᓱᑦᓯᐊᖅᑐᓂᑦ ᓄᓇᓕᓐᓂᑦ ᐃᓕᖅᑯᓯᕐᒥᑦ ᐱᖅᑯᓯᕐᒥᓪᓗ 

ᑐᓗᖅᑕᕈᑏᑦ ᑲᒪᒋᔭᐅᓂᕐᒧᑦ
ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐊᑲᐅᒃᓴᖏᓐᓂᕐᒥᓂᑦ 
ᐱᔨᑦᑎᓂᕐᒧᑦ ᓄᓇᓕᖏᓐᓂ: 

“ᐆᒃᑑᑎᒋᓗᒍ, ᐅᕙᖓ, 
ᐊᔪᕐᓇᖅᑐᖅᓯᐅᖃᑦᑕᖅᑐᖓ ᐃᑲᔪᖅᑕᐅᓇᓱᒃᑐᖓ 
ᐃᕐᖑᑕᕐᒪ ᐊᐱᖅᑯᑎᖏᓐᓂᒃ. ᓲᕐᓗ, ᖃᓄᐃᒻᒪᑦ 
ᐅᖃᐅᔾᔭᐅᖃᑦᑕᖏᓚᖓ ᖃᓄᐃᓕᖓᓕᕐᒪᖔᖅ 
ᐸᕐᓇᐅᑎᖓ? ᖃᓄᐃᒃᑲᔭᖅᐸᓕ ᐊᑖᑕᒋᔭᐅᔪᖅ 
ᐊᓈᓇᓪᓚᑦᑖᒧᑦ ᐊᓈᓇᐅᒐᓗᐊᕈᑦᑕ, ᓲᕐᓗ 
ᐃᑲᔪᖅᑐᖅ ᑖᒃᑯᓂᖓ ᑐᓴᖅᑎᑕᐅᕙᙱᓪᓗᖓᓗ 
ᐃᓄᓕᕆᔨᒥᑦ ᑕᒪᑐᒪ ᒥᒃᓵᓄᑦ.” 

“ᖃᐅᔨᓴᖃᑦᑕᙱᑦᑐᑦ ᐋᓐᓂᐊᕕᓕᐊᖅᓯᒪᔪᓂᒃ. 
ᐊᖏᕐᕋᒧᑦ ᐳᓚᕋᖃᑦᑕᖏᒻᒪᑕ. ᑎᒥᑦᑕ 
ᖄᖓᓃᖏᑦᑐᑦ.”

“ᐊᖏᕐᕋᒥ ᐸᖅᑭᓂᖅ ᐱᓕᕆᓂᖅᓴᐅᔪᓐᓇᖅᑐᖅ. 
ᐄ, ᖃᐅᔨᒪᔪᖓ ᐅᖃᐃᓐᓇᖃᑦᑕᕐᒪᑕ 
ᐃᖅᑲᓇᐃᔭᖅᑎᑭᔅᓴᕐᓂᕋᖅᑐᑎᒃ, ᑭᓯᐊᓂᓕ 
ᐃᓛᓐᓂᒃᑯᑦ ᖃᐃᖁᔨᑐᐃᓐᓇᓲᖑᒐᒪ ᐊᓈᓇᓐᓂᒃ 
ᐱᖃᑎᖃᖁᔨᑐᐃᓐᓇᖅᑐᖓ ᐃᑲᕐᕋᒥᒃ 
ᒪᕐᕉᓐᓂᒃ... ᐄ. ᐊᒻᒪᓗ ᐊᐱᕆᐃᓐᓇᖅᑐᑎᒃ 
ᐃᑲᔪᖅᑕᐅᒍᒪ ᐃᑲᔪᖅᑕᐅᒍᒪᓘᓐᓃᑦ. 
ᑭᓯᐊᓂ ᖃᐅᔨᒋᐊᖃᑦᑕᖏᑦᑐᑎᒃ...  
ᑕᐃᖃᑦᑕᕆᐊᖃᐃᓐᓇᖅᑕᒃᑲ ᐃᖅᑲᐃᑎᓪᓗᒋᑦ, 
“ᐱᖓᑦᓯᕐᒥ, ᐅᕕᓂᓐᓂᐊᕐᓇᐅᑉ ᐅᓪᓗᖓ”, 
ᖁᐃᖏᓕᓴᖅᑖᒃᑲᓐᓂᕆᐊᖃᖅᑐᖅ 
ᐅᕝᕙᓘᓐᓃᑦ ᓂᐸᖓᔮᖅᑐᖅ. ᑖᒃᑯᐊ 
ᖁᓛᓃᖏᓐᓇᕆᐊᖃᕋᒃᑭᑦ.” 

“ᐅᖃᐅᔾᔭᐅᓚᐅᖅᑎᑕᐅᒋᑦ, “ᐋᒃᑲ, 
ᐱᑕᖃᙱᓚᖅ ᐃᓕᖕᓄᑦ. ᖃᓄᐃᒻᒪᑦ, 
ᖃᓄᐃᒻᒪᑦ ᐆᒃᑐᖅᐸ?” ᑕᐃᒪᐃᒻᒪᑦ 
ᐊᒥᓱᑦ ᐃᓄᐃᑦ ᐃᓱᒪᓕᐅᑐᐃᓐᓇᓚᐅᖅᐳᑦ 
ᓂᓪᓕᕈᒪᔪᓐᓃᖅᑐᑎᒃ ᐃᓱᒪᒋᔭᒥᓐᓂᒃ. 
ᓲᖃᐃᒻᒪ ᓂᐱᕗᑦ ᓇᒧᙵᖅᐸᙱᒻᒪᑕ. 
ᐊᑭᓐᓇᖅ ᑕᑖᖏᓐᓇᓲᖑᒻᒪᑕ. ᖃᓄᑐᐃᓐᓇᖅ 
ᐱᓇᓱᐊᕋᓗᐊᕈᑦᑕ, ᐊᕙᓗᑕᖃᕐᖓᑦ, 
ᒪᔪᖅᑳᕆᐊᖃᖅᑯᒍᑦ ᐊᒻᒪᓗ ᐅᑎᕐᓗᑕ. 
ᑕᐃᒪᐃᖏᓐᓇᐅᔭᖅᑐᖅ.”

ᐃᓗᓕᖏᓐᓂᑦ, ᐊᑑᑎᖃᑦᓯᐊᖅᑐᒥᑦ 
ᐃᑉᐱᒍᓱᑦᓯᐊᕐᓂᕐᒥᓪᓗ ᑲᒪᒋᔭᖃᕐᓂᕐᒥᑦ. ᑕᒪᓐᓇ 
ᓇᓕᒧᓐᓂᖃᖅᑐᖅ ᐊᖏᓂᖅᓴᒥᑦ ᑎᑎᕋᖅᓯᒪᔪᓂᑦ 
ᐱᒻᒪᕆᐅᓂᖓᓄᑦ ᐃᓕᖅᑯᓯᕐᒥᑦ ᐊᑦᑐᐊᓂᖃᖅᑐᓂᑦ 
ᐃᓱᒪᓕᕆᓂᕐᒧᑦ ᐱᔨᑦᓯᕋᕐᓂᕐᒥᑦ, ᓇᓗᓇᐃᖅᓯᔪᖅ 
ᐊᑐᐃᓐᓇᐅᑎᑦᓯᔩᑦ ᑐᓴᐅᒪᖃᑦᑕᐅᑎᖃᑦᑕᖅᑐᑦ 
ᐃᓕᖅᑯᓯᕐᒥᑦ ᖃᓄᐃᓕᐅᖃᑦᑕᖅᓯᒪᓂᖏᓐᓂᑦ 
ᐱᔨᑦᓯᕋᖅᑕᖏᓐᓄᑦ ᐊᖏᖃᑎᒌᒍᓐᓇᖏᑦᑐᑦ 
ᑐᑭᓯᐅᒪᓂᕐᒥᑦ ᐅᑉᐱᕈᓱᓐᓂᕐᒥᓪᓗ, 
ᐱᐅᓯᕚᓪᓕᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᖃᓄᐃᓕᖓᓕᕐᓂᖏᓐᓂᑦ (Healey & Meadows, 
2008 ii; Newell et. al., 2019)iii ᐅᖃᐅᓯᖃᕐᓂᕐᒥᑦ 
ᓈᒻᒪᑦᑐᒥᑦ ᐱᓕᒻᒪᑦᓴᕐᓂᕐᒧᑦ ᐱᔾᔪᑕᐅᔪᓂᑦ ᒫᓐᓇᐅᔪᖅ 
ᐱᓕᒻᒪᑦᓴᕐᓂᕐᒧᑦ ᐱᔨᑦᓯᕋᕐᓂᕐᒧᓪᓗ ᒪᓕᒋᐊᓕᓐᓂᑦ 
ᐱᓕᕆᔾᔪᑕᐅᓂᐊᖅᑐᓂᑦ. ᓇᓗᓇᙱᑦᑐᒥᒃ 
ᐃᓕᓴᖅᓯᓂᖅᑕᖃᖅᐳᖅ ᐃᓕᓐᓂᐊᖅᓯᒪᑦᑎᐊᖅᑐᑦ 
ᐃᓄᐃᑦ ᐱᓕᕆᔨᒻᒪᕇᑦ ᒪᕐᕉᖕᓂᒃ 
ᐃᑲᔫᑎᖃᕈᓐᓇᕐᓂᖏᓐᓂᒃ: ᐱᐅᓯᒋᐊᖅᑎᑦᑎᓗᑎᒃ 
ᐃᖅᑲᓇᐃᔮᖅᑖᕆᓛᕈᒪᔭᖏᓐᓂᒃ ᐊᒻᒪ 
ᐊᔪᙱᑕᖏᓐᓂᒃ ᐱᐅᓯᒋᐊᖅᑎᑦᑎᓗᑎᒡᓗ 
ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᔪᓂᒃ ᑕᐃᒃᑯᓄᖓ 
ᐱᔭᕆᐊᓕᖕᓄᑦ. ᑖᓐᓇ ᒪᕐᕈᐃᓕᖓᔪᖅ 
ᐃᑲᔫᑎ ᓴᖅᑭᔮᖅᑎᑦᑎᔪᖅ ᐱᒻᒪᕆᐅᓂᖓᓂᒃ 
ᑮᓇᐅᔭᖃᖅᑎᑦᑎᓂᕐᒥᒃ ᐃᓕᓐᓂᐊᕐᓂᕐᒧᑦ 
ᐱᓕᒻᒪᒃᓴᕐᓂᕐᒧᓪᓗ ᐱᓕᕆᐊᒃᓴᓂᑦ ᑐᕌᖓᔪᑦ 
ᐃᓄᐃᑦ ᐱᔭᕆᐊᖃᖅᑕᖏᓐᓂ ᐊᑐᕐᓂᑯᖏᓐᓂᒃᓗ. 
ᐅᖃᐅᓯᐅᓚᐅᕐᒥᔪᖅ ᐃᒪᐃᖁᔨᒋᕗᖅ 
ᐅᓄᖅᓯᒋᐊᖅᑕᐅᓗᑎᒃ ᐃᓄᐃᑦ ᐱᓕᕆᔨᒻᒪᕇᑦ 
ᐃᑲᔫᑕᐅᔪᓐᓇᕐᓂᖏᓐᓂᒃ ᐅᓄᕐᓂᖅᓴᓄᑦ 
ᓄᓇᓕᖕᓂ ᐱᔪᓐᓇᕐᓂᖅᑖᖅᑎᑦᑎᓂᕐᒧᑦ. 
ᑲᔪᓯᑎᑦᑎᓂᒃᑯᑦ ᓯᕗᓕᖅᑎᐅᓂᕐᒥᒃ ᐱᑎᑦᑎᓂᕐᒥᒡᓗ 
ᐊᔾᔪᒥᓇᖅᑐᓂᒃ ᓄᓇᓕᖕᓂ, ᑕᒪᒃᑯᐊ 
ᐱᓕᕆᔨᒻᒪᕇᑦ ᐱᔪᒃᓯᑎᑦᑎᓕᕋᔭᖅᐳᑦ ᓯᕗᓂᒃᓴᒥ 
ᐃᓅᓛᕐᓂᕆᓂᐊᖅᑕᑦᑎᓐᓂᒃ ᐅᔾᔨᕐᓇᖅᓯᑎᑦᑎᓗᑎᒡᓗ 

ii	 Healey, G. K., & Meadows, L. M. (2008). Tradition 
and culture: An important determinant of Inuit 
women’s health. Journal of Aboriginal Health , 
25–33.

iii	 Newell, S. L., Dion, M. L., & Doubleday, N. C. 
(2019). Cultural continuity and Inuit Health in 
Arctic Canada. Journal of Epidemiology and 
Community Health, 74(1), 64–70. https://doi.
org/10.1136/jech-2018-211856

ᓇᖕᒥᓂᖅᓱᕈᓐᓇᕐᓂᕐᒥᒃ ᐊᓂᒍᐃᔪᓐᓇᕐᓂᕐᒥᒡᓗ. ᑖᓐᓇ ᐊᒃᑐᐊᓂᖃᓗᐊᙳᐊᖅᐳᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐅᒃᐱᕆᔭᖃᕐᓂᖅ ᐊᒃᑐᐊᓂᖃᕈᓐᓇᕐᓂᕐᓗ 
ᐱᑎᑦᑎᔨᒧᑦ ᐱᓕᕆᕝᕕᒋᔭᐅᕙᒃᑐᒧᓪᓗ ᐱᒻᒪᕆᐊᓘᕗᑦ ᑲᔪᓯᓂᖃᑦᑎᐊᖅᑐᒃᑯᑦ 
ᑲᒪᒋᔭᐅᓂᕐᒧᑦ. 

“ᐃᓄᖕᓂᑦ ᐱᓕᕆᔨᒻᒪᕆᖕᓂᑦ ᐱᔭᕆᐊᖃᖅᑐᒍᑦ ᓄᓇᓕᖕᓂᑦ.”

“ᐃᓄᖕᓂ ᐃᓕᓐᓂᐊᖅᓯᒪᔪᓂᒃ ᐃᓱᒪᓕᕆᔨᑕᖃᒃᑲᓐᓂᖅᐸᑦ 
ᖃᐅᔨᒪᓂᖅᓴᐅᔪᓂᒃ ᐃᓕᖅᑯᓯᕆᔭᐅᔪᒃᑯᑦ ᐊᒻᒪ ᒪᒥᓴᕐᓂᕐᒥᒃ, ᖃᓄᕐᓕ 
ᐃᓕᔪᓐᓇᖅᐸᕋ? ᐃᓄᖕᓄᑦ ᐱᓕᒻᒪᒃᓴᖅᓯᒪᔪᓄᑦ ᐃᓱᒪᓕᕆᔨᓄᑦ, 
ᐃᑲᔪᕐᓂᖃᒻᒪᕆᖕᓂᐊᖅᑐᖅ ᓲᖃᐃᒻᒪ ᖃᐅᔨᒪᖕᒪᑕ ᖃᓄᐃᒻᒪᖔᑦ, 
ᑲᒪᒋᔭᐅᑦᑎᐊᙱᓪᓗᑎᒃ. ᐊᒻᒪᓗ ᐃᓄᐃᑦ ᐃᓕᓐᓂᐊᖅᑎᑕᐅᑦᑎᐊᕐᓂᖅᐸᑕ, 
ᐃᑲᔫᑎᖃᕋᔭᖅᑐᖅ ᐊᒻᒪᓗ ᐃᑲᔫᑎᖃᕋᔭᕆᓪᓗᓂ ᐃᓄᓐᓄᑦ 
ᐋᓐᓂᖅᓯᒪᔪᓄᑦ.”

“ᐃᓄᐃᑦ ᖁᐊᖅᓵᖅᓯᒪᓗᐊᖃᑦᑕᕐᒪᑕ ᐊᒻᒪ ᖃᓄᖅ 
ᑕᒪᒃᑯᐊ ᐃᓱᒪᒋᔪᓐᓇᖅᐱᑎᒍ ᒪᒥᒍᓐᓇᙱᒃᑯᑦᑕ 
ᖁᐊᖅᓵᖓᓇᖅᑐᒃᑰᖅᓯᒪᔪᓂᑦ.”

ᐃᓄᐃᑦ ᐅᖃᓚᐅᕐᒥᔪᑦ ᐋᓐᓂᕐᓇᖅᑐᓂᒃ ᐊᑐᖅᑕᐅᓂᑯᓂᒃ ᐃᓄᒋᐊᒃᑐᒃᑯᕕᖕᓂ 
ᓲᕐᓗ ᒥᑦᑕᕐᕕᖕᓂ, ᐃᖅᑲᓇᐃᔭᖅᑎᓂᒃ ᐃᑲᔪᖅᑐᖅᑕᐅᑦᑎᐊᕋᓱᒋᙱᓪᓗᑎᒃ. 
ᑕᒪᓐᓇ ᐃᓚᖃᖅᐳᖅ ᐱᑕᖃᑦᑎᐊᙱᓐᓂᖓᓂᒃ, ᓈᓚᑦᑎᐊᙱᓐᓂᕐᒥᒃ 
ᑭᓇᒥᑭᐊᖅ ᐃᑲᔪᖅᑕᐅᔪᒪᔪᖃᓕᕌᖓᑦ, ᐋᖅᑭᒋᐊᖅᓯᔭᕆᐊᖃᕐᓂᕐᒥᒡᓘᓐᓃᑦ 
ᑎᓕᓯᔭᕆᐊᖃᕐᓂᕐᒥᒡᓘᓐᓃᑦ ᐃᖅᑲᓇᐃᔭᖅᑎᓂᒃ ᓇᓗᙱᑦᑎᐊᕈᒪᓂᕐᒥᓄᑦ 
ᑕᒪᓐᓇ ᓈᒻᒪᒃᑐᒃᑯᑦ ᖁᐊᖅᓵᕐᓇᙱᑦᑐᒃᑯᓪᓗ ᐃᑲᔪᖅᑕᐅᒐᓗᐊᕐᒪᖔᑦ. 
ᐅᖃᐅᓯᐅᓯᒪᖕᒥᔪᖅᑕᐅᖅ ᑐᓵᓪᓗᓂ ᐅᓗᕆᐊᓇᖅᑐᒥᑦ ᐋᓐᓂᓇᖅᑐᒥᒡᓗ ᐅᖃᐅᓯᖕᓂᑦ 
ᑐᕌᖓᔪᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ. ᐃᖅᑲᓇᐃᔮᒥᒃ ᐃᓚᐃᓐᓇᖅᓯᐅᕐᓂᖅ 
ᐱᔾᔪᑕᐅᖕᒥᔪᖅ ᑕᒪᑐᒧᖓ ᑐᓗᖅᑕᕈᑕᐅᔪᒧᑦ.

“ᐃᓕᓐᓂᐊᖅᑎᑕᐅᓯᒪᙱᒻᒪᑕ ᖃᓄᐃᓕᐅᕆᐊᒃᓴᖅ ᐊᔭᐅᕈᑎᒃᑯᑦ, ᑕᐃᒪᓕ 
ᒪᔪᑐᐃᓐᓇᓕᓲᑦ... ᑕᒻᒪᖃᑦᑕᕐᓗᑎᑦ... ᐋᓐᓂᓕᖅᓱᑎᓪᓗ.”

“ᐊᒻᒪ ᐄ, ᐱᐅᙱᒻᒪᑦ. ᐱᓯᒪᒐᒪ, ᐊᒥᓱᓂᒃ ᐃᓚᐃᓐᓈᖅᑕᐅᖃᑦᑕᖅᓯᒪᕗᖓ 
ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᑎᓂᒃ ᐱᓪᓗᒍ, ᖃᐅᔨᒪᔪᓯ, 
ᐊᔭᐅᕈᑎᑖᕆᐊᖃᕋᒪ ᐊᔭᐅᖅᑕᐅᔪᒪᓇᖓᓗ.”

ᐊᑕᐅᓯᕐᒥ ᑲᑎᙵᔪᓂ ᐅᖃᖃᑎᒌᖕᓂᐅᔪᓂ, ᑭᐅᔪᑦ ᑐᓴᖅᑎᑦᑎᓚᐅᖅᐳᑦ 
ᐱᐅᔪᒃᑯᑦ ᐊᒃᑐᐃᓂᖓᓂ ᔪᐊᑕᓐ ᑐᙵᕕᖓᓂ (ᓄᓇᕗᒻᒥ, ᖃᐅᔨᒪᔭᐅᔪᖅ 
ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓗᒋᑦ ᐊᑐᓕᖅᑎᑕᐅᔪᑦ) ᐱᔨᑦᑎᕋᐅᑎᓄᑦ ᐊᒻᒪᓗ 
ᐃᑲᔪᖅᑕᐅᓂᕐᒧᑦ ᐊᑐᐃᓐᓇᐅᔪᓄᑦ ᕿᑐᕐᖓᖏᓐᓄᑦ. ᓇᓗᓇᐃᖅᓯᓪᓗᑎᒃ 
ᐱᐅᓯᒋᐊᕐᔪᐊᖅᑐᒥᒃ ᐱᔪᓐᓇᕐᓂᕐᒥᒃ ᐱᔭᕆᐊᖃᖅᑐᒥᒃ ᐃᑲᔪᖅᑕᐅᓂᕐᒥᒃ, 
ᓇᓗᓇᐃᖅᓯᓪᓗᓂ ᐃᓂᖃᕐᓂᖅᓴᐅᔪᒥᒃ ᑭᐅᓴᕋᐃᑦᑐᒃᑯᓪᓗ ᐊᑐᖃᑦᑕᖅᑐᓂ. ᑭᓯᐊᓂ, 

ᖃᔅᓯᑲᓪᓚᑦ ᐅᖃᓚᐅᕆᕗᑦ ᐊᒃᓱᕈᕐᓇᖅᑐᖅᓯᐅᕈᑕᐅᖏᓐᓇᓲᑦ, ᐃᓚᒋᔭᐅᓪᓗᑎᒃ 
ᐱᔭᕆᑐᓂᖏᑦ ᑎᑎᕋᕆᐊᓖᑦ, ᐱᓕᕆᐊᖑᒃᑲᓐᓂᖃᑦᑕᙱᓗᐊᕐᓂᖏᓐᓂᒃ 
ᐱᔨᑦᑎᕋᖅᑎᓂᒃ, ᐊᒻᒪ ᐊᔪᕐᓇᖅᑐᖅᓯᐅᖅᐸᒃᑐᑎᒃ ᐱᓇᓱᒋᐊᒃᓴᖅ ᐱᔭᐅᒋᐊᓕᖕᓂᒃ 
ᑎᑎᖅᑲᓂᒃ (ᓲᕐᓗ ᓘᒃᑖᑉ ᑎᑎᕋᖅᑕᖏᑦ). ᖃᑕᙳᑎᒌᑦ ᐅᖃᓚᐅᖅᐳᑦ 
ᓈᒻᒪᒃᓴᕐᓂᖅᓴᐅᓕᕐᓂᖏᓐᓂᒃ ᐱᔨᑦᑎᕋᖅᑎᓂᒃ ᐃᑲᔪᖅᑕᐅᔪᒪᓕᕌᖓᑕ, 
ᓇᓗᓇᐃᖅᓯᓪᓗᑎᒃ ᐱᐅᓯᕚᓪᓕᖅᓯᒪᕐᔪᐊᖅᑐᓂᒃ ᒥᒃᓴᐅᓪᓗᒋᑦ ᑭᖑᓂᖔᑦᑎᓐᓂ 
ᐱᓕᕆᐊᖑᖃᑦᑕᖅᓯᒪᔪᑦ ᒐᕙᒪᒃᑯᓐᓂ ᐱᓕᕆᐊᖑᖃᑦᑕᖅᓯᒪᔪᑦ. ᑖᓐᓇ 
ᐱᓕᕆᐊᖑᕙᓪᓕᐊᔪᒪᔪᖅ ᐋᖅᑭᑦᑎᐊᖅᓯᒪᓂᖅᓴᐅᑎᑦᑎᓯᒪᔪᖅ ᐱᓕᕆᔾᔪᓯᖏᓐᓂᑦ 
ᐊᒻᒪ ᐋᖅᑭᔅᓱᐃᓯᒪᑦᑎᐊᓂᕐᒥᑦ ᐊᑲᐅᖏᓪᓕᐅᕈᑎᐅᔪᓂᑦ ᐊᑦᑐᐊᓂᓕᓐᓄᑦ 
ᐊᑐᕋᓱᐊᕐᓂᕐᒥᑦ ᐱᑕᖃᕆᐊᖃᓪᓚᕆᑦᑐᓂᑦ ᓱᓇᒃᑯᑖᓂᑦ ᐊᒻᒪ ᐱᔨᑦᑎᕈᑎᓂᑦ, ᓲᕐᓗ 
ᑲᐃᓪᓗᐊᕈᑎᒃᑯᑦ, ᑭᖑᕙᕈᑕᐅᖃᑦᑕᖅᓯᒪᔪᑦ ᐊᒻᒪ ᐊᖏᖅᑕᐅᖃᑦᑕᖏᓐᓂᖏᓐᓄᑦ.

“ᐱᖓᓱᑦ, ᒪᕐᕉᒃ ᐱᖓᓱᓪᓘᓐᓃᑦ, ᖃᐅᔨᒐᑦᑕ ᐱᓱᓚᐅᖅᓯᒪᔾᔮᖏᓐᓂᖓᓂᒃ, 
ᐅᖁᒪᐃᑦᑐᒻᒪᕆᐅᓕᓚᐅᖅᓯᒪᔪᖅ ᑕᐃᔅᓱᒪᓂ. ᓲᕐᓗ, ᐊᔭᐅᕈᑎᑖᕈᒪᓚᐅᕋᑦᑕ 
ᐊᒻᒪ, ᐊᒻᒪ ᓇᓪᓕᐅᒃᑯᒫᖃᙱᑦᑐᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ ] 
ᐅᓄᕈᓐᓃᖅᐸᓪᓕᐊᖏᓐᓇᖅᓱᑎᒃ, ᑐᒃᓯᕋᐅᑎᕗᑦ ᐋᒃᑳᖅᑕᐅᓪᓗᑎᒃ. ᑕᐃᒪᓕ 
ᑕᒪᒃᑯᐊ ᐊᕐᕋᒍᓂ ᐊᔾᔭᖅᓯᔭᕆᐊᖃᓕᓚᐅᖅᑕᕗᑦ, ᐊᑐᕐᓗᑕ ᐊᔭᐅᕈᑎᓂᒃ... 
ᐊᒻᒪᓗ ᕿᐱᓗᒃᑕᐅᖏᓐᓇᖅᑐᓂ ᐊᒻᒪᓗ, ᕿᐱᓗᑐᐃᓐᓇᖅᑐᒍᑦ. 
ᓇᓪᓕᐅᒃᑯᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ 
ᐊᖏᕋᔭᙱᑦᑐᑦ ᐊᔭᐅᕈᑎᒥᓂᒃ. ᑭᓯᐊᓂ ᔪᐊᑕᓐ ᑐᓐᖓᕕᖓ ᓴᖅᑭᕐᒪᑦ, 
ᑕᐃᒪᐃᓕᖓᓚᐅᖅᑐᖅ.”

 ᐱᔨᑦᑎᕋᑦᑎᐊᕐᓂᖅ
ᐊᒥᓱᑦ ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐊᔪᕐᓇᕋᔪᓐᓂᖓᓂᑦ ᑲᑎᖃᑎᖃᕆᐊᔅᓴᖅ 
ᐱᔨᑦᑎᕋᖅᑎᒥᑦ ᐃᖅᑲᓇᐃᔭᖅᑎᒥᓪᓘᓐᓃᑦ ᓄᓇᓕᖓᓐᓂᑦ, ᐱᓗᐊᖅᑐᒥᑦ 
ᐱᓕᕆᔨᒻᒪᕆᒻᒥᑦ ᐱᓕᕆᐊᔅᓴᓕᕆᔨᒥᑦ ᐅᕙᓗ ᐱᓕᕆᐊᔅᓴᓕᕆᔨᒥᑦ 
ᐳᓚᕋᒐᔪᖃᑦᑕᖏᓐᓂᖏᓐᓄᑦ, ᓄᓇᓕᒻᒦᒐᔪᒻᒪᑕ ᐱᕕᑭᑦᑐᒥᑦ, ᐊᒻᒪ ᐅᖁᒪᐃᑦᑐᓂᑦ 
ᐱᓕᕆᐊᔅᓴᖃᖅᑐᑎᑦ. ᐊᒃᓱᕈᕐᓇᕈᓐᓇᕐᒥᔪᖅ ᓄᓇᕗᒻᒥᐅᓄᑦ ᖃᐅᔨᒪᓗᑎᒃ 
ᖃᖓ ᐱᓕᕆᔨᒻᒪᕆᒃ ᐳᓛᕐᓂᐊᕐᒪᖔᑦ, ᓇᓗᓇᐃᔭᐅᑎ ᓴᖅᑭᔮᐃᓐᓇᐅᔭᙱᒻᒪᑦ. 
ᐃᓂᒃᓴᓕᐅᕐᓂᖅ ᐱᓕᕆᔨᒻᒪᕆᖕᓂᑦ ᓄᓇᓕᖕᓂ ᐊᒃᓱᕈᖕᓇᕈᓐᓇᖅᑐᖅ 
ᐊᑐᒐᒃᓴᖃᑦᑎᐊᙱᓐᓂᑯᐊᓄᑦ ᐃᓄᖃᑦᑎᐊᙱᓐᓂᑯᐊᓄᓪᓗ.

“ᐱᔾᔪᑎᒋᓪᓗᒍ ᑐᓴᐅᒪᖃᑎᒌᑦᑎᐊᙱᓗᐊᕐᓂᖅ, ᐊᒻᒪ ... ᑐᑦᑕᕐᕕᒃ 
ᐱᑎᑦᑎᕙᙱᓚᖅ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐊᒡᒍᖅᑐᐃᓂᕐᒥᒃ. ᑕᐃᒪᓐᓇᓗ 
ᐅᑕᖅᑭᑐᐃᓐᓇᖅᐳᖅ ᐅᑕᖅᑭᓪᓗᓂᓗ ᑭᓯᐊᓂ ᖃᓄᐃᓕᔪᖃᓚᐅᙱᓪᓗᓂ.”

ᐊᒥᓱᑦ ᑭᐅᔪᑦ ᐅᖃᓚᐅᖅᑐᑦ ᓄᓇᓕᖏᓐᓂᑦ, ᐃᑉᐱᒍᓱᑦᑐᑦ ᐱᔨᑦᓯᕋᖅᑎᑦᓯᔩᑦ 
ᓈᓚᒐᔪᖏᑦᑐᑦ. ᓲᕐᓗ, ᓘᒃᑖᑦ ᐊᒻᒪ ᐃᓗᐊᖅᓴᐃᔨᑦ ᑐᑭᓯᐊᑦᑎᐊᙱᒻᒪᑕ 
ᐅᖃᐅᓯᕆᖃᑦᑕᓚᐅᖅᑕᖏᓐᓂᒃ ᐅᕝᕙᓘᓐᓃᑦ ᑐᒃᓯᕋᐅᑕᐅᓯᒪᔪᓂᒃ ᑭᓱᓂᒃ 
ᑲᒪᒋᔭᐅᔾᔪᑎᓂᒃ. ᐊᑕᐅᓯᖅ ᑭᐅᔪᖅ ᓇᓗᓇᐃᓚᐅᖅᑐᖅ ᓘᒃᑖᒥᑦ ᐅᖃᖅᓱᓂ 
ᓇᒡᒍᐊᕐᓗᖕᓂᖓ ᐱᔾᔪᑕᐅᔪᓐᓃᕐᓂᖓᓂᒃ ᓱᓕ ᐋᓐᓂᐊᕋᓗᐊᖅᓱᓂ. ᐊᓯᐊ 
ᑭᐅᔪᖅ ᑭᒡᒐᖅᑐᐃᔭᕆᐊᖃᓚᐅᖅᑐᖅ ᕿᑐᕐᖓᒥᓂᒃ, ᐅᖃᖅᓱᓂ ᕿᑐᕐᖓᖓᑕ 

ᖃᓄᐃᓕᖓᓂᖓ ᐱᐅᙱᓐᓂᖅᓴᐅᓂᖓᓂᒃ ᓘᒃᑖᓂᑦ. ᐊᖓᔪᖅᑳᕆᔭᐅᔪᖅ 
ᓱᖁᑎᒋᔭᐅᙱᓐᓇᖅᑰᔨᓚᐅᖅᑐᖅ ᑭᓯᐊᓂ ᖃᓄᐃᓕᖓᓂᖓ ᐱᐅᔪᓐᓃᒃᑲᓐᓂᖅᐸᑦ 
ᐃᓱᒪᒋᔭᐅᑦᑎᐊᖅᓱᓂᓗ.

ᐊᓯᖏᑦ ᐅᖃᓚᐅᖅᑐᑦ ᓄᖅᑲᖅᑎᑕᐅᓯᒪᓂᕐᒥᓂᒃ ᑐᒃᓯᕋᕌᖓᑕ ᑐᓴᐅᒪᔾᔪᑎᒃᓴᓂᒃ 
ᐅᕝᕙᓘᓐᓃᑦ ᐱᔾᔪᑎᒃᓴᓂᒃ ᐱᔨᑦᑎᕋᖅᑎᓂᒃ ᓄᓇᓕᖏᓐᓂ. ᑐᑭᓕᐅᕆᓗᒍ, 
ᐊᑕᐅᓯᖅ ᑭᐅᔪᖅ ᓇᓗᓇᐃᖅᓯᓪᓗᓂ ᐃᓱᒪᓕᕆᔨᒥᒃ ᐅᖃᕐᓱᓂ ᐃᓅᓕᓴᐅᑎᓂᒃ 
ᐃᓱᒪᓕᕆᓂᕐᒧᑦ ᐱᔾᔪᑎᓄᑦ ᐱᔭᕆᐊᖃᙱᓪᓗᓂ. ᐃᓄᐃᑦ ᓇᖕᒥᓂᖅ−
ᑭᒡᒐᖅᑐᖅᑎᖃᕆᐊᖃᕋᔪᒃᐳᑦ ᑲᑎᖃᑎᖃᕐᓂᐊᕐᓗᑎᒃ ᐱᑐᐃᓐᓇᐅᙱᑦᑐᓂᒃ 
ᐱᓂᐊᕐᓗᑎᒃ ᑲᒪᒋᔭᐅᓪᓗᐊᑕᕈᓐᓇᕐᓂᕐᒥᒃ ᖃᐅᔨᔾᔪᑕᐅᔪᓐᓇᖅᑐᓄᑦ. ᐃᓄᐃᑦ 
ᑐᑭᓯᒋᐊᒃᑲᓐᓂᕈᒪᔪᓄᑦ, ᑐᑭᓯᓇᖅᓯᑎᑦᑎᒃᑲᓐᓂᕈᒪᔪᓄᑦ, ᐊᓯᖏᓐᓄᓪᓗ, 
ᐃᓄᐃᑦ ᐊᔪᕐᓇᖅᑐᖅᓯᐅᕋᔪᒃᐳᑦ ᑭᐅᔭᐅᔭᕆᐊᒃᓴᖅ, ᐱᕕᒃᓴᕆᑎᑕᐅᔪᓂᒃ, ᐊᒻᒪ 
ᐃᓂᒃᓴᓕᐅᖅᑕᐅᕝᕕᒃᓴᖏᓐᓂᒃ.

ᐊᒥᓱᑦ ᑭᐅᔪᑦ ᓇᓗᓇᐃᓚᐅᖅᑐᑦ ᐊᔅᓱᕈᓐᓇᖅᑐᓂᑦ ᓴᖅᑭᖅᑐᓂᑦ ᖃᓄᐃᓐᓂᐅᔪᓂᑦ 
ᐊᐳᖅᑕᖅᑐᓂᑦ ᓄᓇᓕᓐᓂᑦ ᐊᒻᒪ ᒐᕙᒪᑐᖃᒃᑯᓐᓂᑦ. ᑐᑭᓕᐅᕆᓗᒍ, 
ᐃᓄᐃᑦ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᕆᐊᓖᑦ ᑕᑎᖃᒐᔪᒃᑐᑦ ᓄᓇᓕᖕᒥ 
ᐃᓗᐊᖅᓴᐃᔨᓂᒃ ᐊᐅᓚᑦᑎᓗᑎᒃ ᑕᑯᔭᐅᕝᕕᒃᓴᓂᑦ ᐅᓯᔭᐅᓂᖏᓐᓂᒡᓗ. 
ᑭᓯᐊᓂ, ᐊᔪᕈᑕᐅᓲᑦ ᓄᒃᑕᐅᑎᓄᑦ ᐊᑐᖅᑕᐅᖔᕈᓐᓇᖅᑐᑦ ᒥᑦᑕᕐᕕᖕᓄᑦ 
ᐅᕝᕙᓘᓐᓃᑦ ᐃᓄᖕᓄᑦ ᓄᒃᑕᕐᕕᐅᔪᓐᓇᙱᒃᑳᖓᑕ ᓈᒻᒪᙱᓕᐅᕈᑕᐅᓕᕈᓐᓇᕐᒪᑦ 
ᐋᓐᓂᐊᕕᓕᐊᕆᐊᖃᓪᓚᕆᒃᑐᓄᑦ ᖃᖓᑕᓲᒃᑯᑦ. ᒥᑦᑕᕐᕕᖕᓂ, 
ᑐᓗᖅᑕᕈᑎᖃᒃᑲᓐᓂᖅᑐᑦ ᓴᖅᑭᑉᐸᒃᑐᑦ, ᓲᕐᓗ ᐃᖅᑲᓇᐃᔭᖅᑎᑦ ᖃᐅᔨᒪᙱᑦᑐᑦ 
ᑎᒥᒥᒍᑦ ᐊᔪᕈᑎᓕᖕᓂᒃ ᑐᔪᕐᒥᔾᔪᑎᓂᒃ ᐊᒻᒪ ᑕᓗᕈᒃᑯᑎᔪᓂᒃ ᑕᒪᐃᓐᓂᒃ 
ᑕᑯᒃᓴᐅᔪᓂᒃ ᐊᒻᒪ ᑕᑯᒃᓴᐅᙱᑦᑐᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ. ᖃᖓᑕᓲᒧᑦ 
ᐃᑭᓂᖅ ᑐᓗᖅᑕᕈᑎᖃᒃᑲᓐᓂᖅᐳᖅ, ᐱᖃᓯᐅᑎᓪᓗᓂᑦ ᑎᒥᒧᑦ ᑐᓗᖅᑕᕈᑎᓂᒃ 
ᕿᓂᕐᓂᖅ ᐊᒻᒪ ᐃᓕᖅᑯᓯᖅᓱᕈᓐᓃᕐᓂᖅ ᐊᑲᐅᙱᓕᐅᕈᑎᖃᓕᑐᐃᓐᓇᕆᐊᖃᖅᓱᓂᑦ 
ᐃᓄᖕᓂᑦ ᑎᒥᒥᒍᑦ ᐊᔪᕈᑎᓕᖕᓂᑦ. ᑖᒃᑯᐊ ᑲᑎᑉᐸᓪᓕᐊᔪᑦ ᑐᓗᖅᑕᕈᑏᑦ 
ᓇᓗᓇᐃᖅᓯᕗᑦ ᑐᐊᕕᕐᓇᖅᑐᒥᒃ ᐱᔭᕆᐊᖃᕐᓂᕐᒥᒃ ᐊᑕᖐᔪᒥᒃ ᐊᑐᐊᒐᕐᒧᑦ 
ᐋᖅᑭᒋᐊᖅᑕᐅᔪᓂᒃ ᓯᕗᓪᓕᐅᑎᔭᕆᐊᓕᖕᓂᒃ ᐊᑐᐃᓐᓇᐅᔪᓄᑦ, 
ᑐᓴᐅᒪᔪᓕᕆᔾᔪᑎᓄᑦ, ᐊᒻᒪ ᐃᓚᓕᐅᔾᔨᓂᕐᒧᑦ ᑕᒪᐃᓐᓂᒃ ᐱᓕᕆᐊᖑᔪᓕᒫᓂᒃ 
ᐋᓐᓂᐊᕕᓕᐊᕐᓗᑎᒃ ᐊᐅᓪᓚᕐᓂᐊᕐᓗᓂ ᐱᓕᕆᔾᔪᓯᕐᒥᒃ.

ᐊᒃᓱᕈᕐᓇᖅᑐᑦ ᐅᖃᐅᓯᐅᔪᑦ ᐱᔾᔪᑎᒋᓪᓗᒋᑦ ᐱᔭᐅᔪᓐᓇᕐᓂᖏᑦ ᐊᒻᒪ ᐱᐅᓂᖏᑦ 
ᐱᔨᑦᑎᕋᐅᑎᑦ ᓄᓇᕗᒻᒥ ᑲᑎᑕᐅᓯᒪᕗᑦ ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᓄᑦ 
ᐃᖅᑲᓇᐃᔭᖅᑎᓄᑦ ᐅᑭᐅᖅᑕᖅᑐᒥ. ᑭᐅᔪᑦ ᓇᓗᓇᐃᓚᐅᖅᑐᑦ ᐊᔪᕐᓇᕐᓂᖓᓂᒃ 
ᐱᓇᓱᒃᑐᓂ ᐱᔨᑦᑎᕋᐅᑎᓂᒃ ᐱᑕᖃᒐᔪᙱᓐᓂᖓᓄᑦ ᐳᓛᕐᓃᑦ ᐊᒻᒪ 
ᓇᓗᓇᖅᓱᓂ ᐃᓂᒃᓴᓕᐅᕐᓂᕐᒧᑦ ᑐᓴᐅᒪᔾᔪᑎᒃᓴᑦ, ᐊᒃᑐᐊᓂᖃᕐᓂᖅᓴᓂᒃ 
ᐊᖏᓂᖅᓴᒥᒃ ᐋᖅᑭᐅᒪᔪᒧᑦ ᑐᓴᐅᒪᖃᑦᑕᐅᑎᓂᕐᒥᒃ ᐊᒻᒪ ᐃᑲᔪᕈᑎᒃᓴᓂᒃ 
ᓴᓂᕐᕙᐃᓂᕐᒧᑦ ᐱᔾᔪᑎᓂᒃ. ᐊᒻᒪ ᓱᓕ, ᐃᓱᒪᒋᔭᐅᓪᓗᓂ ᐱᑕᖃᑦᑎᐊᙱᓐᓂᖓᓂᒃ 
ᐱᔨᑦᑎᕋᖅᑎᓂᒃ ᓄᓇᓕᖕᓂ ᐊᑲᐅᒃᓴᕈᓐᓃᕈᑕᐅᓲᖑᕗᖅ, ᐃᓄᐃᑦ 
ᓱᖁᑎᒋᔭᐅᙱᒐᔪᒃᑐᑎᒃ. ᑕᒪᓐᓇ ᒪᑭᑕᑦᑎᐊᙱᓐᓂᖅ ᑐᓴᐅᒪᑎᑦᑎᑦᑎᐊᙱᓐᓂᕐᓗ 
ᐊᕙᑎᒋᔭᐅᔪᖅ ᓇᓗᓇᐃᖅᓯᕗᖅ ᖄᒃᑲᓐᓂᐊᒍᑦ ᐊᒃᓱᕈᕐᓇᖅᑐᒥᒃ ᓄᓇᕗᒻᒥᐅᑦ 
ᐊᑐᖃᑦᑕᖅᓯᒪᔭᖏᓐᓂᒃ ᑕᒪᒃᑯᐊ ᓄᑖᑦ ᐱᑎᑦᑎᕙᒃᑐᑦ ᖃᖓᙳᕌᖓᑦ 

ᓄᓇᓕᒋᔭᒥᑎᒍᑦ, ᓴᖅᑭᑎᑦᑎᒃᑲᓐᓂᖃᑦᑕᐃᓐᓇᕆᐊᖃᖅᐸᒃᑐᑎᒃ ᐅᒃᐱᕆᔭᖃᕐᓂᕐᒥᒃ 
ᐅᓂᒃᑲᐅᓯᖃᕐᓂᕐᒥᒡᓗ. ᑖᒃᑯᐊ ᐊᒃᓱᕈᕐᓇᖅᑐᑦ ᐊᔪᕐᓇᕈᑕᐅᑐᐃᓐᓇᙱᑦᑐᑦ 
ᒪᓕᒋᐊᓕᖕᓄᑦ ᓈᒻᒪᖅᑯᑦᑎᓗᑎᒃ ᐊᒻᒪ ᐊᑑᑎᖃᑦᑎᐊᖅᑐᓄᑦ ᐃᑲᔪᖅᓱᐃᔾᔪᑎᓄᑦ 
ᑭᓯᐊᓂᑦᑕᐅᖅ ᓇᓗᓇᐃᖅᓯᖕᒥᔪᑦ ᑐᐊᕕᕐᓇᖅᑐᒥᒃ ᐱᔭᕆᐊᖃᕐᓂᕐᒥᒃ 
ᐃᖏᕐᕋᐃᓐᓇᖅᑐᓂᒃ ᐱᓇᔪᒃᑕᐅᔪᓂᒃ ᐱᐅᓯᒋᐊᕈᑎᒃᓴᓂᒃ ᐊᐅᓚᔪᓐᓇᐅᑎᓂᒃ ᐊᒻᒪ 
ᐃᑲᔪᖅᓱᐃᔾᔪᑎᓂᒃ ᐱᓕᕆᔾᔪᓯᕐᓂᒃ ᕿᑎᕐᒥᐅᓂ.

“ᐊᒃᓱᕈᕐᓇᖅᑰᔨᒋᔭᕋ ᓲᖃᐃᒻᒪ ᓄᓇᑦᑎᓐᓂ ᐊᓯᐊᓂᒃ ᐃᓄᖕᒥᒃ 
ᐃᓯᖅᑐᖃᐃᓐᓇᐅᔭᕐᒪᑦ ᐊᒻᒪ ᐊᔪᕐᓇᖅᑐᒻᒪᕆᐅᓪᓗᓂ ᑕᑯᔭᕆᐊᒃᓴᖅ ᓄᑖᒥᒃ 
ᐃᓄᖕᒥᒃ ᐊᒻᒪ ᑕᐃᒪᐃᓕᐅᒃᑲᓐᓂᕆᐊᖃᖅᓱᓂ ᖁᕕᐊᓇᙱᓪᓗᓂᓗ ᓄᑖᒥᒃ 
ᐃᓯᖅᑐᖃᕆᐊᒃᓴᖅ.

ᐊᒻᒪ ᓱᓕ, ᖃᐅᔨᒋᐊᒃᑲᓐᓂᖃᑦᑕᙱᓗᐊᕐᓂᖅ ᐊᒻᒪ 
ᖃᐅᔨᒋᐊᒃᑲᓐᓂᖃᑦᑕᙱᓗᐊᕐᓂᖅ ᑖᒃᑯᓂᖓ ᐊᒃᓱᕈᕐᓇᖅᑐᓂᒃ. 
ᓇᓗᓇᐃᖅᑕᐅᓪᓗᓂ ᐊᑕᐅᓯᕐᒧᑦ ᑭᐅᔪᒧᑦ, ᓱᓕᓂᐊᕐᓂᕋᖅᓯᒪᔪᑦ ᐊᔭᐅᕈᑎᒃᑯᑦ 
ᐊᔭᐅᕈᑎᒃᑯᑦ ᐊᖅᑯᑎᖃᕐᓂᕐᒧᑦ ᐱᐅᓯᒋᐊᕈᑎᑦ ᑭᒡᒐᖅᑐᐃᓂᕐᒧᓪᓗ ᐱᓇᓱᖕᓂᖏᓐᓂ 
ᑭᒡᒐᖅᑐᕐᓱᒍ ᐱᔭᕇᖅᑕᐅᒐᔪᙱᑦᑐᑦ, ᑐᓴᐅᒪᔪᓕᕆᔾᔪᑎᖃᙱᓪᓗᑎᒃ 
ᖃᓄᐃᓕᐅᕆᐊᕈᑎᖃᙱᓪᓗᑎᒃᓘᓐᓃᑦ ᐱᔨᑦᑎᕋᖅᑎᓂᑦ. ᑕᒪᓐᓇ ᓵᑕᐅᔪᓐᓇᙱᓐᓂᖅ 
ᑭᐅᓯᑦᑎᐊᕈᓐᓇᕐᓂᕐᓗ ᒥᑭᒡᓕᒋᐊᖅᑎᑦᑎᒃᑲᓐᓂᖅᐸᒃᐳᖅ ᐅᒃᐱᕆᔭᐅᓂᕐᒥᒃ, 
ᑕᒪᓐᓇᓗ ᐃᒃᐱᒋᔭᖃᓕᖅᐸᒃᐳᖅ ᐃᒃᓯᓐᓇᑰᓂᕐᒥᒃ ᓄᓇᓕᖕᒥᐅᓂᑦ 
ᐊᑐᓪᓚᕆᒋᐊᖃᖅᑐᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ. ᓴᖅᑭᓐᓂᐊᕐᓗᒋᑦ ᑖᒃᑯᐊ 
ᐱᔾᔪᑕᐅᔪᑦ ᐊᑐᐊᒐᐃᑦ ᐋᖅᑭᒋᐊᖅᑕᐅᔭᕆᐊᖃᖅᐳᑦ ᐊᒻᒪ ᐊᖏᖅᓯᒪᓗᑎᒃ 
ᑕᑯᒃᓴᐅᑦᑎᐊᕐᓗᑎᒃ ᑐᓴᐅᒪᔪᓕᕆᔾᔪᑎᑦ ᐊᒻᒪ ᓵᑕᒃᓴᐅᓗᑎᒃ ᐱᔨᑦᑎᕋᐅᑎᑦ ᒐᕙᒪᒃᑯᑦ 
ᐱᓕᕆᔾᔪᓯᓕᒫᖏᓐᓂᒃ ᓄᓇᕗᒻᒥ.

“ᑲᐃᓪᓗᐊᕈᑏᑦ ᐊᖅᑯᑎᖏᑦ ᓴᓇᔭᐅᒋᐊᖃᓚᐅᕋᓗᐊᕐᒪᑕ. 
ᐃᖃᐃᓕᓴᖅᑐᓕᕆᔨ ᐃᒡᓗᓕᕆᔨᒃᑯᓐᓄᑦ ᐅᖄᓚᔭᕆᐊᖃᓚᐅᕋᓗᐊᕐᒪᑦ 
ᖃᓄᐃᓐᓂᕋ ᒪᓕᒡᓗᒍ ᑲᐃᓪᓗᐊᕈᑏᑦ ᐊᖅᑯᑎᓕᐅᕈᒪᓗᑎᑦ, ᓄᓇᓯᐅᑎᑯᑖᑦ 
ᐊᒻᒪ ᓄᑖᒥᒃ ᐹᒥᒃ, ᑐᓴᕐᕕᒋᓚᐅᖅᓯᒪᙱᑕᒃᑲ.”

ᐅᓂᒃᑳᓕᐊᖑᓯᒪᔪᑦ ᐊᑦᓱᕉᑕᐅᔪᑦ ᐱᔨᑦᓯᕋᖅᑎᑦᓯᔨᓄᑦ ᑲᓲᒪᖃᑎᖃᕐᓂᕐᒧᑦ, ᓲᕐᓗ 
ᐃᑉᐱᒍᓱᖏᓐᓂᕐᒥᑦ ᖃᐅᔨᖏᓂᕐᒥᓪᓘᓐᓃᑦ ᓄᖅᑲᖅᑎᑕᐅᓂᕐᒥᑦ ᐱᓕᕆᔨᒻᒪᕆᓐᓂᑦ, 
ᐱᔨᑦᓯᕋᕐᓂᕐᒧᑦ ᑲᒪᒋᔭᐅᓂᕐᒥᑦ ᐱᔪᓐᓇᐅᑎᓂᓪᓗ ᐃᓱᒫᓘᑕᐅᔪᓂᑦ.

ᒐᕙᒪᑐᖃᒃᑯᑦ ᐊᐅᓚᑦᓯᕕᖏᑦ ᐱᖃᓯᐅᔾᔨᖏᒃᑲᓗᐊᖅᑎᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓗᐊᖅᑐᒥᒃ, ᑖᒃᑯᐊ ᐃᓱᒫᓘᑕᐅᔪᑦ ᓇᓗᓇᐃᖅᓯᔪᑦ 
ᐱᕕᖃᕐᓂᐅᔪᓂᒃ ᒐᕙᒪᑐᖃᒃᑯᑦ ᑎᒥᖁᑎᖏᓐᓄᑦ ᐊᑦᑐᐃᓂᖃᕐᓗᑎᒃ ᐊᑐᐊᒐᕐᓂᒃ 
ᐊᒻᒪᓗ ᐱᐅᓯᐅᔪᓂᒃ ᐱᕚᓪᓕᑎᑦᓯᔪᓂᒃ ᐃᓘᓐᓈᒍᑦ ᐱᔨᑦᓯᕋᐅᑎᓂᒃ 
ᐊᑐᐃᓐᓇᖃᕈᓐᓇᓂᕐᒥᒃ ᐊᒻᒪᓗ ᐱᐅᓂᖏᓐᓂᒃ. ᓲᕐᓗ, ᑲᓇᑕᒥ ᐱᓕᕆᐊᑦ ᐊᒻᒪ 
ᐱᔨᑦᑎᕋᐅᑎᑦ ᑭᒡᒐᖅᑐᐃᔪᓐᓇᖅᐳᑦ ᖃᐅᔨᒪᔾᔪᑎᓂᒃ ᐅᕝᕙᓘᓐᓃᑦ ᐊᑲᐅᓛᓂᒃ 
ᐱᓕᕆᔾᔪᓯᕐᓂᒃ ᐅᔾᔨᕆᔭᐅᓕᖅᑎᑦᑎᔪᓂᒃ ᑕᑯᒃᓴᐅᔪᒃᑯᑦ ᑐᓴᐅᒪᔪᓕᕆᔾᔪᑎᓂᒃ 
ᐱᔨᑦᑎᕋᖅᑎᓄᑦ ᐊᒻᒪ ᐊᑐᖅᑎᓄᑦ, ᖃᐅᔨᒪᔭᐅᑎᓪᓗᒋᑦ ᑐᓴᖅᑕᐅᔭᕆᐊᖃᓪᓚᕆᒃᑐᑦ 
ᐃᓄᖕᓄᑦ ᓈᒻᒪᒃᑐᒦᓪᓗᑎᒃ ᐊᒻᒪ ᑕᑎᒋᔭᒃᓴᐅᓗᑎᒃ. ᑖᓐᓇ ᐱᓕᕆᔾᔪᓯᖅ 

ᒪᓕᖕᓂᐊᖅᐳᖅ ᑲᓇᑕᒥ ᑐᕌᒐᕆᔭᐅᔪᓄᑦ ᐱᐅᓯᒋᐊᕈᑎᒃᓴᑦ ᐱᔨᑦᑎᕋᐅᑎᓄᑦ 
ᐱᔭᐅᔪᓐᓇᕐᓗᑎᒃ ᐊᒻᒪ ᑕᑎᒋᔭᒃᓴᐅᓗᑎᒃ ᐊᔾᔨᒌᙱᑦᑐᓄᑦ ᐱᓕᕆᕝᕕᖕᓄᑦ, 
ᐊᑐᓕᖅᑎᑦᑎᓗᑎᒃ ᐱᓕᕆᖃᑎᒌᖕᓂᖅᓴᐅᓗᑎᒃ ᐊᒻᒪ ᐋᖅᑭᑦᑎᐊᖅᓯᒪᓂᖅᓴᐅᓗᑎᒃ 
ᐱᔨᑦᑎᕋᐅᑎᓄᑦ ᐱᓕᕆᐊᒃᓴᑦ.

ᐊᔾᔨᐸᓗᐊᑦᑕᐅᖅ, ᐅᔾᔨᕆᔭᖃᓚᐅᕆᕗᑦ ᑕᒪᒃᑯᐊ ᐱᒋᐊᖅᑕᐅᓯᒪᔪᑦ 
ᐅᔾᔨᕐᓇᖅᓯᑎᑦᑎᔪᓐᓇᕐᓂᖏᓐᓂᒃ ᐃᓄᖕᒧᑦ−ᑐᕌᖓᔪᓂᒃ ᐊᑐᖅᑕᐅᕙᒃᑐᓂᒃ 
ᐱᐅᓯᒋᐊᖅᑎᑦᑎᓗᑎᒡᓗ ᐃᓕᖅᑯᓯᑐᖃᕐᓄᑦ ᐊᔪᙱᓐᓂᖃᑦᑎᐊᕐᓂᕐᒥᒃ 
ᐱᑎᑦᑎᕙᒃᑐᓄᑦ. ᑕᒪᓐᓇ ᐅᖓᕙᕆᐊᖅᑎᑦᑎᔪᓐᓇᖅᐳᖅ ᑮᓇᐅᔭᖃᖅᑎᑦᑎᓂᕐᒧᑦ 
ᐱᓕᕆᐊᖑᕙᒃᑐᓄᑦ ᐱᑎᑦᑎᓗᓂᓘᓐᓃᑦ ᐊᑐᖅᑕᐅᔪᓐᓇᖅᑐᓂᒃ ᐊᔪᖅᑎᑦᑎᙱᑦᑐᓂᒃ 
ᐱᑎᑦᑎᕙᒃᑐᓂᒃ ᐱᐅᓂᖅᓴᒃᑯᑦ ᑐᑭᓯᐅᒪᓕᕈᓐᓇᕐᓂᕐᒥᒃ ᑭᐅᓯᔪᓐᓇᕐᓂᕐᒥᒡᓗ 
ᐊᔾᔨᒌᙱᑦᑐᓄᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᓂᑦ, ᐃᓱᒪᒋᓇᒋᑦ 
ᐃᓂᒋᔭᐅᔪᓐᓇᖅᑐᑦ ᑭᒡᓕᒋᔭᐅᔪᑦ. ᐊᒻᒪᓗᒃᑲᓐᓂᖅᑕᐅᖅ, ᐅᖃᐅᓯᖃᖅᑐᖃᓚᐅᖅᐳᖅ 
ᐱᔭᕆᐊᖃᕐᓂᕐᒥᒃ ᐱᐅᓯᒋᐊᖅᓯᒪᔪᒥᒃ ᐱᓕᕆᖃᑎᒌᖕᓂᕐᒥᒃ ᐊᔾᔨᒌᙱᑦᑐᓂ 
ᒐᕙᒪᒃᑯᓐᓂ ᐱᖃᖃᑕᐅᔪᓂᒡᓗ ᑭᐅᓯᔪᒪᓪᓗᑎᒃ ᐊᑕᖐᔪᓄᑦ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐱᔨᑦᑎᕋᕐᕕᖃᕐᓂᐊᕐᓗᓂ. ᑕᒪᓐᓇ ᐃᓚᖃᕈᓐᓇᖅᐳᖅ 
ᐃᑲᔪᖅᑐᐃᓂᕐᒥᒃ ᖃᐅᔨᓴᖅᓯᓂᕐᒧᑦ ᐱᒋᐊᖅᑕᐅᓯᒪᔪᓂᒃ, ᐆᒃᑑᒪᔭᒍᑕᐅᔪᓂᒃ 
ᐱᓕᕆᐊᖑᔪᓂᒃ, ᑮᓇᐅᔭᖃᖅᑎᑕᐅᓂᕐᒧᓪᓘᓐᓃᑦ ᓴᓂᕐᕙᒃᑕᐅᔪᓂᒃ 
ᐱᐅᓯᒋᐊᖅᑎᑦᑎᔪᒪᓂᕐᒧᑦ ᐱᔨᑦᑎᕋᕐᕕᖃᕐᓂᕐᒧᑦ ᐊᐅᓚᑦᑎᓂᕐᒥᒃ ᐃᓚᓕᐅᔾᔨᓂᕐᒥᒡᓗ 
ᐱᓕᕆᕝᕕᒋᔭᐅᕙᒃᑐᓂ ᓲᕐᓗ ᐃᓕᓐᓂᐊᕐᓂᓕᕆᓂᕐᒥᒃ, ᐃᓄᓕᕆᓂᕐᒥᒃ, ᓄᓇᓕᖕᓂᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᑕᒪᒃᑯᐊ ᐱᓕᕆᖃᑎᒌᖕᓃᑦ ᐱᒋᐊᖅᑕᐅᓯᒪᔪᓪᓗ 
ᐊᑐᕐᓗᒋᑦ, ᑐᑦᑕᕐᕖᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᕈᓐᓇᖅᐳᑦ ᐱᐅᓯᒋᐊᖅᑎᑦᑎᓂᕐᒥᒃ 
ᖃᓄᐃᓕᖓᓕᖅᑎᑕᐅᔪᓂᒃ ᐊᑕᖐᔪᒃᑯᓪᓗ ᖃᓄᐃᙱᑦᑎᐊᕈᓐᓇᕐᓂᕐᒥᒃ ᓄᓇᕗᒻᒥ, 
ᐃᒪᐃᒃᑲᓗᐊᖅᑎᓪᓗᒍ, ᐊᔪᕐᓇᕈᔪᒃᑲᓗᐊᖅᑎᓪᓗᒍ ᑭᒡᒐᖅᑐᐃᕕᐅᔫᑉ ᑲᒪᒋᔭᒃᓴᖏᑦ.

“ᐃᓱᒪᔪᖓ ᐱᒋᐊᕐᓂᖃᖅᑐᖅ ᑐᑭᓯᐅᒪᓂᕐᒥᒃ ᐃᓄᖕᓂᒃ, 
ᑭᓇᐅᓂᑦᑎᓐᓂᒡᓗ, ᓇᑭᙶᕐᓂᑦᑎᓐᓂᒡᓗ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

 ᓄᓇᓕᖕᓂ, ᑭᐱᙳᐃᔭᕐᓂᕐᒧᑦ, ᐃᓕᖅᑯᓯᑐᖃᕐᓄᓪᓗ 
ᐱᓕᕆᐊᒃᓴᓕᕆᓂᖅ
ᐊᒥᓱᑦ ᐃᓄᐃᑦ ᐅᖃᓚᐅᖅᐳᑦ ᐃᓚᐅᔪᓐᓇᙱᓐᓂᕐᒥᓂᒃ ᓄᓇᒥᖕᓂ, 
ᐃᒃᐱᒋᔭᖃᕐᓗᑎᒃ ᑭᑭᑕᐅᓯᒪᓂᕐᒥᓂᒃ ᐅᐸᒃᑕᐅᑦᑕᐃᓕᒪᓂᕐᒥᒡᓘᓐᓃᑦ. ᐃᓚᖏᑦ 
ᐃᓱᒪᔪᑦ ᐱᓕᕆᐊᒃᓴᖅᑕᖃᑦᑎᐊᙱᓗᐊᕐᓂᖓᓂᒃ ᒫᓐᓇᐅᔪᖅ. ᑕᐃᒃᑯᓄᖓ 
ᐱᓕᕆᐊᒃᓴᓕᕆᔪᓄᑦ ᓈᒻᒪᒐᓱᒋᒍᓂᐅᒃ ᐃᓱᒫᓘᑎᖃᖅᐳᑦ ᓱᓕ ᐊᑐᐃᓐᓇᐅᓂᖏᓐᓂᑦ 
ᐃᖏᕐᕋᔾᔪᑎᖏᓐᓂᒡᓗ. ᑎᒥᒥᒍᑦ ᐊᔪᕈᑎᖃᕐᓂᖅ ᐃᓚᖃᕈᓐᓇᖅᑐᖅ ᑎᒥᒃᑯᑦ 
ᐊᔪᕈᑎᖃᕐᓂᕐᒥᒃ ᐅᕝᕙᓘᓐᓃᑦ ᐋᓐᓂᐊᕐᓂᕐᒥᒃ, ᐱᓕᕆᐊᒃᓴᓂᒃ ᐊᒻᒪ ᓄᓇᓕᖕᓂ 
ᖃᓄᐃᓕᐅᕐᓂᐅᔪᓂᒃ ᐊᔪᕐᓇᖅᑎᑦᑎᔪᓂᒃ ᐅᕝᕙᓘᓐᓃᑦ ᓈᒻᒪᙱᑦᑐᓂᒃ.

ᐊᒥᓱᑦ ᐱᓕᕆᐊᑦ ᐅᑭᐅᖅᑕᖅᑐᒥ ᐱᔭᕆᐊᑐᑦᓴᖃᑦᑕᖅᑐᑦ ᐊᐅᓚᖏᓐᓇᕋᓱᐊᕐᓂᕐᒥᑦ 
ᑮᓇᐅᔭᖃᑦᓯᐊᖏᓐᓂᕐᒧᑦ, ᐊᖏᖅᓯᒪᓂᕐᒧᑦ, ᓯᕗᓕᖅᑎᐅᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᑦ, ᐃᓂᖃᑦᓯᐊᖏᓐᓂᕐᒥᓪᓗ. ᐊᑕᐅᓯᖅ ᑭᐅᔪᖅ 
ᐅᖃᓚᐅᖅᑐᖅ ᓄᑖᖅ ᐃᒡᓗ ᓴᓇᔭᐅᓵᓚᐅᕐᓂᖓᓂᒃ ᓄᓇᓕᖕᒥᓂ, 
ᑭᓯᐊᓂ ᐊᑐᒐᒃᓴᐅᙱᓪᓗᓂ. ᑕᐃᒃᑯᐊ ᐱᓕᕆᒍᒪᓚᐅᕋᓗᐊᕐᒪᑕ, 
ᑭᓯᐊᓂ ᑲᐃᓪᓗᐊᕈᑎᑕᖃᓐᖏᒻᒪᑦ. ᖃᔅᓯᑲᓪᓚᐃᑦ ᐃᓄᐃᑦ ᐅᖃᓚᐅᖅᐳᑦ 
ᐱᕕᒃᓴᖃᑦᑎᐊᙱᓗᐊᕐᓂᖏᓐᓂᒃ ᐃᓚᐅᔭᕆᐊᒃᓴᖅ ᓄᓇᓕᖕᓂ 
ᐱᓕᕆᐊᒃᓴᕆᔭᐅᔪᓄᑦ ᐃᒪᐃᓐᓂᖓᓄᑦ, ᑕᒪᒃᑯᐊ ᖃᓄᐃᓕᐅᕐᓂᕆᔭᐅᔪᑦ 
ᐊᔪᙱᓐᓂᖃᕐᓂᕐᒧᑦ ᐊᔭᖅᑭᑦᑕᕈᑎᖃᖅᐸᖕᓂᖏᓐᓄᑦ ᐃᓚᐅᔪᓄᑦ ᓂᕈᐊᖅᑕᐅᔪᓄᑦ 
ᓇᓚᐅᑦᑖᖅᑎᑦᑎᓂᒃᑯᑦ. ᐱᔪᒪᓂᖅᑕᖃᖅᑐᖅ ᐅᓄᖅᓯᑎᑦᓯᓂᕐᒧᑦ ᐱᔪᓐᓇᕐᓂᖏᓐᓂᑦ 
ᐊᐅᓚᑦᓯᓂᕐᒧᑦ ᐱᓕᕆᐊᓂᑦ ᐊᒥᓲᓂᖅᓴᓄᑦ ᐃᓄᓐᓄᑦ ᓇᓗᓇᐃᖅᑕᐅᓯᒪᔪᓄᓪᓘᓐᓃᑦ 
ᐱᓕᕆᐊᓄᑦ ᑐᕌᖓᔪᑦ ᑲᑎᙵᐅᖅᑐᓄᑦ ᓲᕐᓗ ᐃᓄᑐᖃᕐᓄᑦ ᐃᓄᓐᓄᓪᓗ ᑎᒥᒥᒍᑦ 
ᐊᔪᕈᑎᓕᓐᓄᑦ.

“ᐱᙳᐊᕈᑎᑦ ᑭᓱᑐᐃᓐᓇᕐᓘᓐᓃᑦ, ᑲᑎᓪᓗᑎᒃ ᓱᒃᑲᐃᓐᓂᖅᓴᒥᒃ 
ᓱᒃᑲᐃᓐᓂᖅᓴᐅᔪᒥᒃ. ᐅᕝᕙᓘᓐᓃᑦ, ᖃᓄᖅ ᐅᖃᕆᐊᖓ ᓇᓗᔪᖓ, ᑭᓯᐊᓂ 
ᑕᐃᒪᐃᒐᔪᒋᐊᖃᙱᑦᑐᖅ, ᑭᓯᐊᓂ ᐊᑕᐅᓯᐊᖅ. ᐃᖅᑲᐅᒪᑐᐃᓐᓇᕐᓗᖓ 
ᐱᐅᒐᔭᖅᑑᒐᓗᐊᖅ. ᑕᒪᓐᓇ ᐃᓕᓐᓄᖓᕗᖅ. ᐊᓯᖏᓐᓅᖏᑦᑐᖅ. ᑕᒪᓐᓇ 
ᐃᓕᖕᓄᑦ ᓴᓇᔭᐅᓯᒪᔪᖅ. ᐱᒻᒪᕆᐅᑎᑦᑎᓂᐊᖅᑰᖅᑐᖓ, ᐱᐅᔪᒥᒃ.”

“ᑕᐃᒪᓕ, ᑕᑯᔪᒪᔭᒃᑲ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐊᑕᐅᓯᕐᒥ ᐃᒡᓗᕈᓯᕐᒥ.”

ᓄᓇᓖᑦ ᐅᖃᐅᓯᖃᕋᔪᓚᐅᖅᐳᑦ ᐱᔪᒪᓪᓚᕆᖕᓂᕐᒥᓂᒃ ᐊᑕᐅᓯᑦᑕᐃᓐᓇᕐᒥᒃ 
ᑲᑎᕝᕕᐅᔪᓐᓇᖅᑐᒥᒃ ᐃᓂᒃᓴᒥᒃ ᑕᒪᓐᓇᓗ ᐊᑐᖅᑕᐅᔪᓐᓇᕐᓗᓂ ᐅᖓᑖᓄᑦ 
ᐋᖅᑭᒃᑕᐅᓯᒪᕙᒌᖅᑐᓄᑦ ᐱᓕᕆᐊᖑᓇᔭᖅᑐᓄᑦ. ᑕᐃᒪᓐᓈᓗᒃ ᐃᓂᐅᔪᖅ 
ᐊᑐᖅᑕᐅᓇᔭᖅᑐᖅ ᐃᖅᑲᓇᐃᔭᓚᐅᑲᒃᑐᓄᑦ ᐃᓅᖃᑎᒌᒃᑎᑦᑎᓂᕐᓂ, ᐊᑐᖅᑎᑦᑎᓂᖅ 
ᓄᓇᓕᖕᒥ ᑲᑎᒍᑎᓂᕐᓂ ᑲᑎᒍᑎᔪᓂᒃᓗ. ᐊᐃᑦᑖᖑᒐᓗᐊᕐᓕ, ᐱᙳᐊᕐᕕᐅᔪᑦ 
ᐊᔾᔨᐸᓗᖏᓪᓗ ᐃᓂᐅᔪᑦ ᑭᒡᓕᖃᖅᑎᑕᐅᒐᔪᖕᒪᑕ ᖃᓄᐃᓕᐅᕐᕕᐅᓂᐊᖅᑐᓄᑦ 
ᐅᕝᕙᓘᓐᓃᑦ ᓴᓇᔭᐅᔪᓐᓃᖅᓱᑎᒃ. ᑕᒪᓐᓇ ᐱᑕᖃᙱᓐᓂᐅᔪᖅ ᓇᓗᓇᐃᖅᓯᕗᖅ 
ᐱᔭᕆᐊᖃᓪᓚᕆᖕᓂᕐᒥᒃ ᐊᑐᖅᑕᐅᔪᓐᓇᖅᑐᓂᒃ ᐃᓂᓂᒃ ᐃᓚᓕᐅᔾᔨᔪᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐅᔾᔨᕐᓇᕐᓂᖏᓐᓂᒃ, ᓇᓗᙱᑦᑎᐊᕈᒪᓂᕐᒥᓄᑦ ᑕᒪᕐᒥᑦᑎᐊᖅ 
ᓄᓇᓕᖕᒥᐅᑦ ᐃᓚᐅᔪᓐᓇᕋᓗᐊᕐᒪᖔᑕ ᐃᓅᖃᑎᒌᒃᐸᖕᓂᕐᒧᑦ ᐱᓕᕆᐊᖑᕙᒃᑐᓄᑦ 

ᐊᑐᕈᓐᓇᕐᓗᑎᒡᓗ ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᓂᒃ ᐱᔨᑦᑎᕋᕐᓂᕆᔭᐅᔪᓂᒃ. 
ᐊᒻᒪ ᓱᓕ, ᖃᔅᓯᑲᓪᓚᑦ ᓄᓇᓕᖕᒥᐅᑦ ᐅᖃᖃᑦᑕᓚᐅᖅᐳᑦ ᐅᔾᔨᕐᓇᖅᑐᓂᒃ 
ᐊᒃᓱᕈᕐᓇᖅᑐᓂᒃ ᐱᒋᐊᖅᑎᑦᑎᓂᐊᕐᓗᓂ ᑲᔪᓯᑎᑦᑎᓂᐊᕐᓗᓂᓗ ᓄᓇᓕᖕᓂ 
ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ. ᑖᒃᑯᐊ ᐊᒃᓱᕉᑕᐅᔪᑦ ᑐᙵᕕᖃᓲᖑᕗᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ ᐊᒻᒪ ᓯᕗᓕᖅᑎᐅᓂᕐᒥᒃ ᖃᔅᓯᐊᕐᔪᖕᓄᑦ ᐃᓄᖕᓄᑦ 
ᐊᒻᒪ ᑮᓇᐅᔭᖃᖅᑎᑕᐅᖏᓐᓇᖅᑐᓄᑦ. ᒐᕙᒪᑐᖃᒃᑯᓐᓂ ᐃᑲᔪᖅᓱᐃᓂᖅ 
ᐱᒻᒪᕆᐅᓗᓂ ᐱᓕᕆᐊᖃᕈᓐᓇᖅᑐᖅ ᑕᕝᕙᓂ ᐋᖅᑭᒃᓯᓂᒃᑯᑦ ᒪᓕᒐᒃᓴᓂᑦ 
ᖁᕝᕙᕆᐊᖅᑎᑦᑎᔪᓂᒃ ᐋᖅᑭᒃᓯᓂᕐᓂ ᐋᖅᑭᒃᓯᒪᐃᓐᓇᖅᑎᑦᑎᔪᓂᒃᓗ ᐃᓚᐅᑎᑦᑎᔪᓂ 
ᐃᓂᓂᑦ ᐱᓕᕆᐊᒃᓴᓂᒡᓗ. ᐱᓗᐊᖅᑐᒥᒃ, ᐅᔾᔨᕐᓇᖅᑐᒥᒃ ᐱᔭᐅᔪᒪᔪᖃᖅᑐᖅ 
ᒪᒃᑯᒃᑐᓄᑦ ᑐᕌᖓᔪᓂᒃ ᐱᒋᐊᕈᑎᒃᓴᓂᒃ ᐊᒻᒪ ᑭᖑᕚᕇᓄᑦ ᐱᓕᕆᐊᓂᒃ 
ᑎᓕᐅᕆᔪᓂᒃ ᐃᓕᓐᓂᐊᕐᓂᕐᒥᒃ ᐊᒻᒪ ᐃᓅᖃᑎᒌᓂᒃ ᐱᓕᕆᖃᑎᖃᕐᓂᕐᒥᒃ 
ᐃᓐᓇᕐᓂᒃ ᒪᒃᑯᒃᑐᓂᒡᓗ. ᐃᓚᓕᐅᔾᔨᓂᒃᑯᑦ ᑖᒃᑯᓂᖓ ᓯᕗᓪᓕᐅᔾᔭᐅᔭᕆᐊᓕᖕᓂᒃ 
ᒐᕙᒪᑐᖃᒃᑯᓐᓄᑦ ᐊᑐᕈᓐᓇᕐᓂᕐᒧᑦ ᒪᓕᒃᑕᐅᕙᒃᑐᓂᒃ ᐱᔨᑦᑎᕋᕐᓂᕆᔭᐅᕙᒃᑐᓄᑦ 
ᐱᓕᕆᐊᒃᓴᓄᓪᓗ, ᒐᕙᒪᒃᑯᑦ ᑲᔪᓯᓂᖃᑦᑎᐊᖅᑐᒃᑯᑦ ᑭᐅᓯᔪᓐᓇᖅᐳᑦ ᓄᓇᓕᖕᓂ 
ᐱᔭᐅᔭᕆᐊᓕᖕᓄᑦ ᐅᔾᔨᕐᓇᖅᓯᑎᑦᑎᓗᑎᒡᓗ ᐊᔾᔨᒌᒃᑎᑦᑎᓂᕐᒥᒃ ᐊᑐᕈᓐᓇᕐᓂᕐᒥᒃ 
ᐊᑐᖅᑕᐅᔭᕆᐊᖃᒻᒪᕆᒃᑐᓄᑦ ᐊᑐᖅᑕᐅᔪᓐᓇᖅᑐᓄᑦ ᑲᓇᑕᓕᒫᒥ.

“ᑭᓇᑐᐃᓐᓇᖅ ᐊᒃᓱᕉᑎᖃᖅᐸᑦ ᐱᔾᔪᑎᑦᑎᓐᓂᒃ ᐃᓱᒪᒃᑯᑦ ᐋᓐᓂᐊᕈᑎᓕᖕᓂᒃ 
ᐅᕝᕙᓘᓐᓃᑦ, ᖃᐅᔨᒪᔪᑎᑦ, ᐃᓚᒌᑦ ᖃᓄᐃᙱᑦᑎᐊᕈᓯᖏᓐᓂᒃ 
ᐱᔾᔪᑎᖃᕐᓗᑎᒃ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ, ᓇᓗᓕᖅᓯᒪᒃᐸᑕ ᐅᕝᕙᓘᓐᓃᑦ 
ᐅᐃᒻᒪᒃᐸᓪᓕᐊᒃᐸᑕ ᐊᒻᒪ ᓂᒡᓚᓱᒃᐸᓪᓕᐊᑐᐃᓐᓇᕐᓗᑎᒃ, ᓲᕐᓗ ᐃᓄᐃᑦ 
ᐅᐸᒡᕕᖃᕆᐊᖃᕐᒪᑕ ᐃᓅᖃᑎᒥᓄᑦ ᐃᓚᐅᑎᑦᑎᔪᓐᓇᖅᑐᓂᒃ.”

“ᐊᒻᒪᑦᑕᐅᖅ ᑕᑯᔪᒪᓇᔭᕐᒥᔭᕋ, ᓇᓕᐊᒃ [ᓄᓇᓕᒃ] ᑕᐃᑲᓃᙱᑎᓪᓗᖓ, 
ᐊᕐᓇᐃᑦ ᐊᖕᒪᓗᖅᓯᓯᒪᔪᑦ ᐊᖑᑎᓪᓘᓐᓃᑦ ᐊᖕᒪᓗᖅᓯᓯᒪᔪᑦ 
ᐅᖃᐅᓯᖃᕐᕕᒋᓪᓗᒋᑦ, ᖃᓄᑐᐃᓐᓇᖅ ᐅᖃᐅᓯᕆᔪᒪᔭᒥᓂᒃ.”

ᑭᐅᔪᖅ: “ᒪᒃᑯᒃᑐᑦ ᖃᓄᐃᓕᐅᕐᓂᖏᑦ, ᐱᖅᑯᓯᑐᖃᒃᑯᑦ ᖃᓄᐃᓕᐅᕈᑎᑦ 
ᒪᒃᑯᒃᑐᓄᑦ. ᐃᓐᓇᕐᓂᑦ ᐃᓕᓴᐃᔨᖃᕐᓗᑎᒃ.”

ᖃᐅᔨᓴᖅᑎ: “ᐄ. ᑕᐃᒪᐃᒻᒪᑦ, ᓲᕐᓗ, ᐱᓕᕆᐊᑦ ᓄᓇᒥ, ᐊᖑᓇᓱᓐᓂᖅ-”

ᑭᐅᔪᖅ: “ᓄᓇᒥ ᐅᕝᕙᓘᓐᓃᑦ ᑕᐃᒫᒐᓚᒃ, ᓄᓇᓕᓐᓂᓘᓐᓃᑦ. 
ᖃᒧᑎᓕᐅᕆᐅᖅᓴᓂᖅ.”

“ᐃᑲᔪᖅᑐᐃᔭᕆᐊᖃᒻᒪᕆᒃᐳᒍᑦ ᐃᑲᔫᑎᒃᓴᓂᒡᓗ. ᐅᕙᒍᑦ, ᓴᓇᑉᐸᑕ 
ᒪᒃᑯᑦᑐᒃᑯᕕᒻᒥᒃ ᐅᕝᕙᓘᓐᓃᑦ ᑲᑎᑦᓯᑉᐸᑕ ᐃᓄᑐᖃᒃᑯᕕᒻᒥᒃ ᐊᒻᒪᓗ 
ᐅᕙᑦᑎᓐᓂᒃ ᐅᖃᖃᑎᖃᕋᔭᖅᑐᑦ ᐊᒻᒪᓗ ᐃᑲᔪᕋᔭᖅᓱᑎᒃ ᐅᕙᑦᑎᓐᓂᒃ 
ᐋᖅᑭᑦᓱᐃᑎᓪᓗᒋᑦ ᓱᓇᒃᑯᑎᓂᒃ ᑭᓐᖒᒪᒋᔭᑦᑎᓐᓂᒃ. ᐅᖃᐅᔾᔨᒐᔭᖅᑐᑦ 
ᖃᓄᖅ ᓂᕿᓕᐅᕆᐊᖃᕐᒪᖔᑕ, ᖃᓄᖅ ᐊᒥᓕᕆᒍᓐᓇᕐᒪᖔᑕ ᐊᒻᒪᓗ 
ᖃᓄᖅ ᐊᒥᓕᕆᖃᑎᖃᕈᓐᓇᕐᒪᖔᑕ ᐊᓯᒥᓐᓂᒃ. ᖃᔭᓕᐅᖃᑎᖃᕈᓐᓇᕐᒪᖔᑦ 
ᓄᑲᑉᐱᐊᓂᒃ, ᖃᒧᑎᓕᐅᖃᑎᒋᔪᓐᓇᖅᑕᑦᑎᓐᓂᒃ, ᐅᓄᖅᑐᓂᒃ 
ᐃᑲᔫᑎᒃᓴᖃᕆᐊᖃᕋᑦᑕ ᐱᔭᕆᐊᖃᖅᑕᑦᑎᓐᓂᒃ.”

ᑭᐅᔪᑦ ᐅᖃᓚᐅᖅᑐᑦ ᑖᒃᑯᐊ ᐱᓕᕆᐊᖑᔪᑦ ᐃᓱᒪᒋᔭᐅᑦᑎᐊᕐᓗᑎ 
ᓴᓇᒪᔭᕆᐊᖃᖅᑐᑦ ᐃᓂᖃᖅᑎᓪᓗᒋᑦ ᑖᒃᑯᐊ ᐱᓪᓚᕆᑦᑐᑦ, ᐱᖃᓯᐅᔾᔨᓗᑎ 
ᐊᒻᒪ ᐊᑐᐃᓐᓇᐅᓗᑎ ᓄᓇᓕᓕᒫᓄᑦ. ᓲᕐᓗ, ᑲᑎᒪᖃᑕᐅᔪᑦ ᐅᖃᓚᐅᖅᐳᑦ 
ᐊᒥᓱᑦ ᐃᓕᖅᑯᓯᑐᖃᒃᑯᑦ ᐱᓕᕆᐊᖑᓲᑦ ᐊᑐᐃᓐᓇᕈᖅᑎᑕᐅᔪᑦ ᒐᕙᒪᒃᑯᓐᓄᑦ 
ᐱᖅᑯᓯᒃᑯᑦ ᐱᓕᕆᐊᖑᓲᖑᓂᖏᓐᓂᒃ ᓄᓇᒥ, ᐊᔪᕈᓐᓃᖅᓴᕈᑕᐅᕙᒃᑐᑎᒃ 
ᓲᕐᓗ ᐊᖑᓇᓱᒃᐸᒃᑐᑦ, ᓄᓂᕙᒋᐊᖅᓱᑎᒃ, ᐊᒻᒪ ᓄᒃᑕᖅᓱᑎᒃ. ᑭᓯᐊᓂ, ᑖᒃᑯᐊ 
ᐱᓕᕆᐊᑦ ᐱᔭᒃᓴᐅᙱᒻᒪᑕ ᐅᔾᔨᕐᓇᖅᑐᓄᑦ ᐃᓄᖕᓄᑦ, ᐃᒪᐃᓕᖓᓕᕈᑕᐅᓪᓗᓂ 
ᑭᑭᑕᐅᓪᓗᑎᒃ ᐃᓕᖅᑯᓯᕆᔭᐅᔪᒃᑯᑦ ᐃᓚᐅᓂᕆᔭᐅᔪᑦ. ᐊᒻᒪ ᓱᓕ, ᖃᔅᓯᑲᓪᓚᑦ 
ᑭᐅᔪᑦ ᐅᖃᖃᑦᑕᓚᐅᖅᐳᑦ ᐃᓚᐅᔪᓐᓇᙱᓐᓂᖏᓐᓂᒃ ᑖᒃᑯᓇᓂ ᓄᓇᒥᒃ−
ᑐᙵᕕᓕᖕᓂᒃ ᐃᓕᖅᑯᓯᕐᒧᑦ ᐱᓕᕆᐊᓂᒃ ᑐᓗᖅᑕᕈᑎᖃᕐᓂᖏᓐᓄᑦ. ᑕᒪᒃᑯᐊ 
ᐊᒃᓱᕈᕐᓇᖅᑐᑦ ᑲᒪᒋᔭᐅᖁᓪᓗᒋᑦ, ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᐱᓕᕆᐊᒃᓴᑦ 
ᐊᒻᒪ ᐱᔨᑦᑎᕋᐅᑎᑦ ᓯᕗᓪᓕᐅᑎᔭᕆᐊᓖᑦ ᐊᔾᔨᒌᒃᑎᑦᑎᓗᑎᒃ ᐋᖅᑭᒃᓯᒪᔪᓂᒃ 
ᐃᓱᒪᒋᔭᖃᖅᑐᓂᒃ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ ᓄᓇᓕᖕᓂᙶᖅᑐᓂᒃ, 
ᐃᓚᓕᐅᔾᔭᐅᓗᑎᒃ ᑎᒥᒥᒍᑦ ᐊᔪᕈᑎᓖᑦ ᐊᒻᒪ ᐃᓐᓇᐃᑦ. ᓴᖅᑭᔮᖅᑎᑦᓯᓂᕐᒥᑦ 
ᐊᑐᖅᑕᐅᔪᓐᓇᖅᑐᓂᑦ ᐊᓯᐊᒍᖔᖅ ᓄᓇᒥ-ᑐᙵᕕᖃᕐᓂᕐᒧᑦ ᓱᓕᕆᓂᐅᔪᓂᑦ 
ᓇᓗᓇᐃᖅᓯᓂᕐᒥᓪᓗ ᐃᓚᒋᓕᐅᔾᔨᓯᒪᑦᑎᐊᕐᓗᓂ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦᓴᓂᑦ, 
ᒐᕙᒪᒃᑯᑦ ᐃᑲᔪᖅᑐᕈᓐᓇᖅᑐᑦ ᓄᓇᓕᓐᓂᑦ ᖃᓄᐃᖏᑦᓯᐊᕐᓂᕐᒧᑦ ᐃᓕᖅᑯᓯᕐᒥᓪᓗ 
ᑲᔪᓯᑎᑦᓯᖏᓐᓇᕐᓂᕐᒥᑦ ᑲᓇᑕᓕᒫᒥᑦ.

“ᐅᓇ ᐃᓕᖕᓄᑦ ᑐᕌᖓᕗᖅ. ᐊᓯᖏᓐᓅᖏᑦᑐᖅ. ᑕᒪᓐᓇ ᐃᓕᖕᓄᑦ 
ᓴᓇᔭᐅᓯᒪᔪᖅ. ᐱᒻᒪᕆᐅᑎᑦᑎᓂᐊᖅᑰᖅᑐᖓ, ᐱᐅᔪᒥᒃ.”

ᕿᒫᕝᕖᑦ, ᐊᑦᑕᕐᓇᙱᑦᑐᑦ ᐃᒡᓗᐃᑦ ᐊᒻᒪ ᓂᖀᓱᕐᕖᑦ
ᐊᒥᓱᑦ ᓄᓇᓖᑦ ᐃᓂᒃᓴᖃᑦᑎᐊᙱᒻᒪᑕ ᐃᓄᖕᓄᑦ ᐱᔭᕆᐊᓕᖕᓄᑦ, ᐃᓚᐅᓪᓗᑎᒃ 
ᐋᓐᓂᖅᓱᖅᑕᐅᕙᒃᑐᑦ, ᓄᑕᖅᑲᑦ ᕿᒫᕝᕕᒃᓴᓖᑦ, ᐃᓄᐃᑦ ᐅᐃᕆᓯᒪᔭᖃᕐᓂᕐᒧᑦ 
ᐃᑲᔪᖅᑕᐅᔭᕆᐊᓖᑦ, ᑕᐃᒃᑯᐊ ᐊᖏᕐᕋᖃᙱᑦᑐᑦ, ᐅᕝᕙᓘᓐᓃᑦ ᐃᓄᐃᑦ 
ᐱᖃᑎᖃᕈᒪᔪᑦ ᐃᑲᔪᖅᑕᐅᔪᒪᔪᓪᓗ. ᐊᑕᐅᓯᖅ ᑭᐅᔪᖅ ᓇᓗᓇᐃᖅᓯᓚᐅᖅᑐᖅ 
ᐱᑕᖃᖏᓐᓂᖓᓂᑦ ᐊᑦᑕᓇᐃᖅᓯᒪᓂᕐᒧᑦ ᐸᕐᓇᐅᒻᒥᑦ ᑐᐊᕕᕐᓇᖅᑐᓄᑦ ᐃᓪᓗᓄᑦ, 
ᓇᓗᓇᐃᖅᓯᔪᖅ ᑐᐊᕕᕐᓇᖅᑐᒥᑦ ᐱᑕᖃᕆᐊᖃᕐᓂᖓᓄᑦ ᐱᐅᓂᖅᓴᒥᑦ 
ᐃᑲᔪᖅᑕᐅᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ ᐊᒻᒪ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ. ᓄᓇᓕᖕᓂ ᓂᕿᓂᒃ ᐊᐃᒃᓯᕐᕕᒃᓴᓂᒃ ᐊᑐᐃᓐᓇᖅᑕᖃᕌᖓᑦ, 
ᐃᑲᔫᑎᒃᓴᑦ ᓈᒻᒪᙱᒻᒪᑕ ᓄᓇᓕᖕᓂ ᐱᔭᐅᒋᐊᓕᖕᓄᑦ. ᖃᔅᓯᑲᓪᓚᐃᑦ ᐃᓚᐅᔪᑦ 
ᑭᒡᒐᖅᑐᐃᓚᐅᖅᐳᑦ ᐃᓚᐅᑎᑦᑎᓂᖅᓴᐅᔪᒪᓪᓗᑎᒃ ᑐᐊᕕᕐᓂᖅᓴᐅᓗᑎᒡᓗ 
ᒪᓕᒃᑕᐅᔭᕆᐊᖃᖅᐸᒃᑐᓂᒃ ᕿᒫᕝᕕᖕᓄᑦ, ᐃᒪᐃᖁᔨᓗᑎᒃ, ᐱᔨᑦᑎᕋᓪᓗᐊᕐᓂᖏᓐᓂᒃ 
ᐊᖏᓂᖅᓴᒥᒃ ᓄᓇᓖᑦ ᖃᓄᐃᓕᕙᓪᓕᐊᓂᖏᓐᓄᑦ ᐅᖓᑖᓄᑦ ᐊᕐᓇᐃᑦ 
ᐱᑎᑦᑎᓗᑎᒡᓗ ᒪᐅᖓᑦᑎᐊᖅ ᐅᓐᓄᐊᓕᒫᕐᓘᓐᓃᑦ ᑕᐃᑲᓃᓐᓂᕐᒥᒃ ᑭᐅᓯᔪᒪᓪᓗᑎᒃ 
ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒡᓗ ᓄᓇᓕᖕᓂ.

“ᐃᓂᒃᓴᖅᑕᖃᙱᑦᑐᖅ ᑕᒫᓂ. ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ 
ᐊᕐᓇᓄᑦ. ᑭᓯᐊᓂ ᐳᐃᒍᐃᓐᓂᖅᑐᒍᑦ ᐊᖑᑎᓂᒃ. ᐊᖑᑎᓄᑦ 
ᐃᓂᒃᓴᖃᕆᐊᖃᕐᒥᔪᒍᑦᑕᐅᖅ.”

ᐃᓚᐅᑎᑕᐅᙱᑦᑐᖅ
ᑭᐅᔪᑦ ᖃᐅᔨᖃᑦᑕᖅᓯᒪᔭᖏᑦ 
ᐃᓚᒋᔭᐅᑎᑕᐅᖏᓐᓂᕐᒥᑦ ᓄᓇᓕᓐᓂᑦ 
ᑲᑎᓐᓂᐅᔪᓂᑦ ᖁᕕᐊᓲᑎᖃᕐᓂᕐᒥᓪᓗ: 

“ᒫᓐᓇ ᓂᐱᖃᕈᓐᓃᕋᑦᑕ. ᓂᐱᖃᙱᓇᑦᑕ, ᐊᒻᒪᓗ 
ᑲᑐᔾᔨᖃᑎᒌᖃᖏᑦᑐᒍᑦ ᐱᓕᕆᐊᖃᕐᓂᐊᖅᑐᒥᒃ 
ᐃᓱᒫᓘᑎᑦᑎᓐᓂᒃ ᐊᒻᒪᓗ ᐃᓕᓐᓂᐊᕐᑎᑦᑎᓗᓂ 
ᓄᓇᖅᑲᑎᑦᑎᓐᓂᒃ. ᓇᑭᙶᕐᒪᖔᑦᑕ. 
ᐆᑦᑑᑎᒋᑐᐃᓐᓇᕐᓗᒍ ᐃᖃᓗᓕᐅᑎᓂᖅ. 
ᐃᖃᓗᓕᐅᑎᔪᖃᓚᐅᕐᒪᑦ ᐊᒻᒪᓗ 
[ᓵᓚᒃᓴᕋᓱᒃᑎᑦᑎᓪᓗᑎᒃ] ᓯᕙᑖᕐᕕᐅᓚᐅᖅᑐᒥ. 
ᐊᒥᓱᑦ ᖃᓄᐃᓕᐅᕈᑎᑦ 99% ᐃᓄᖕᓄᑦ. ᑭᓯᐊᓂ 
ᑕᐃᒃᑯᐊ ᐅᕙᖓᑎᑐᑦ, ᑎᒥᒥᒍᑦ ᐊᔪᕈᑎᓖᑦ, ᐊᒻᒪ 
ᐃᓐᓇᑐᖃᐃᑦ. ᖃᐃᖅᑯᔭᐅᓗᐊᓚᐅᖏᑦᑐᒍᑦ ᑖᒃᑯᓄᖓ. 
ᐊᒻᒪᓗ ᐊᓯᖏᓐᓂᒃ ᐱᓕᕆᐊᖅᑕᖃᓚᐅᖏᑦᑐᖅ 
ᐅᕝᕙᓘᓐᓃᑦ ᐊᓯᖏᓐᓂᒃ ᐋᖅᑭᒃᓯᒪᔪᓂᒃ ᑖᒃᑯᓄᖓ. 
ᑕᐃᒪᓕ ᑕᒪᒃᑯᐊ ᖃᖓᑕᑐᐃᓐᓇᓚᐅᖅᑐᑦ, 
ᐃᓚᐅᖃᑕᐅᓚᐅᕐᓇᑎᒃ. ᑕᐃᒫᒃ ᑭᓯᐊᓂ 
ᐋᖅᑭᒍᓐᓇᕋᑦᑎᒍ ᐊᑲᐅᓐᖏᓕᐅᕈᑎᐅᔪᖅ ᓄᓇᓕᓐᓂ, 
ᓇᒻᒥᓂᖅ ᐋᖅᑭᔅᓱᐃᓗᑕ. ᑭᓯᐊᓂ ᒫᓐᓇᒧᑦ ᑎᑭᓪᓗᒍ, 
ᓂᐸᐃᑦᑐᐹᓘᓯᒪᔪᒍᑦ.” 

“ᓄᓇᓕᓐᓃᑎᑕᐅᙱᑦᑎᐊᖅᑰᔨᖃᑦᑕᖅᑐᖓ 
ᐃᓛᓐᓂᒃᑯᑦ ᓲᖃᐃᒻᒪ ᐊᒥᓱᑦ ᐱᓕᕆᐊᖑᓲᑦ 
ᓄᓇᓕᖕᓂ ᓄᓇᒥᙶᖅᑐᑦ ᑐᙵᕕᖃᕐᒪᑕ. 
ᐊᐅᓪᓛᕐᓂᖅ ᐊᖑᓇᓱᒋᐊᕐᓂᒃᑯᓪᓗ, ᐅᕝᕙᓘᓐᓃᑦ 
ᐊᖑᓇᓱᖕᓂᖅ, ᑲᑎᖅᓱᐃᓂᖅ, ᐱᓱᕋᔭᖕᓂᖅ 
ᐊᒻᒪ ᐸᐅᕐᖓᕐᓂᒃ ᐊᕝᕗᕐᓂᖅ, ᐅᕝᕙᓘᓐᓃᑦ 
ᐱᓱᔪᖕᓂᖅ, ᐃᒫᓄᑦ [ᓄᓇᓕᖕᒥ ᒥᕐᖑᐃᖅᓯᕐᕕᒃ], 
ᐊᒻᒪ ᐃᑭᕐᔪᐊᖅᑐᖃᕐᓗᓂ. ᐊᒻᒪᓗ ᑕᒪᒃᑯᐊ 
ᐊᒥᓱᑦ ᐅᕙᓐᓄᑦ ᐊᑐᐃᓐᓇᐅᖏᒻᒪᑕ, ᐅᐱᓐᓇᕋᓂ 
ᐅᕙᓐᓄᑦ ᐱᔭᕆᐊᑐᓗᐊᙱᒻᒪᑦ ᐱᓱᒋᐊᔅᓴᖅ ᐊᒻᒪᓗ, 
ᖃᐅᔨᒪᔪᓯ, ᐊᔾᔨᒌᑎᑦᑎᒐᑎᒃ ᓄᓇᒃᑯᑦ. ᑕᒪᒃᑯᐊᑐᐊᖅ, 
ᓇᓪᓕᒋᓪᓚᕆᑦᑕᒃᑲ ᓇᓖᕌᕋᑦᓴᐅᒋᐊᖏᑦ 
ᐃᓄᓐᓄᑦ ᐅᐱᓐᓇᕋᓂ ᑕᐃᒪᐃᒋᐊᖃᖅᑐᕆᒐᒃᑯ, 
ᐱᓗᐊᖅᑐᒥᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ, 
ᐊᑕᖃᑎᖃᕈᒪᓪᓚᕆᑦᓱᑎᓪᓗ ᐱᖅᑯᓯᑐᖃᕐᓂᒃ 
ᓄᓇᖃᖅᑳᖅᓯᒪᔪᓂᒃ. ᐃᓱᒪᔪᖓ, ᑕᒪᓐᓇ 
ᐱᐅᙱᒻᒪᑦ ᐃᓄᓐᓄᑦ ᐱᖃᑕᐅᒍᓐᓇᖏᑦᑐᓄᑦ 
ᑕᐃᒫᑦᓴᐃᓐᓇᖅ. ᑕᒪᓐᓇ ᐱᔾᔪᑎᒋᓪᓗᒍ, ᓄᓇᓕᖕᓂ, 
ᑭᑭᑕᐅᒐᔪᒃᐸᒃᐳᖓ ᐃᓚᐅᔪᓐᓇᙱᓐᓇᒪ 
ᑕᐃᒪᓐᓇᑦᑕᐃᓐᓇᖅ ᐊᔪᙱᑦᑐᑎᑐᑦ ᐃᓕᓐᓂᐊᖃᑎᒃᑲ 
ᑕᐃᒪᐃᓕᐅᖅᐸᖕᓂᖏᓐᓄᑦ.”

ᐊᒻᒪ ᓱᓕ, ᐊᒥᓱᑦ ᑭᐅᔪᑦ ᓇᓗᓇᐃᖅᓯᓚᐅᖅᑐᑦ 
ᐊᔅᓱᕈᓐᓇᕐᓂᖓᓂᑦ ᐃᓚᒌᓄᑦ 
ᓇᔪᒐᖃᖅᑎᑎᖃᖏᓂᕐᒧᑦ, ᓇᓗᓇᐃᖅᓯᓪᓗᑎ ᑖᓐᓇ 
ᐃᓱᒫᓘᑕᐅᔪᖅ ᐱᓗᐊᖅᑐᒥ ᐊᔅᓱᕈᓐᓇᕐᓂᖓ ᐃᓄᐃᑦ 
ᓄᓇᓕᖏᓐᓂ ᐃᓚᒌᓐᓂᖏᑦ ᐱᒻᒪᕆᐅᒋᔭᐅᔪᑦ. 
ᐱᑕᖃᑦᑎᐊᙱᓐᓂᖓ ᐃᓂᒋᔭᐅᕙᒃᑐᑦ 
ᐃᓂᖃᖅᑎᑦᑎᔪᓐᓇᖅᑐᑦ ᑕᒪᐃᓐᓂᑦᑎᐊᖅ 
ᐃᓚᒌᓂᒃ ᓴᖅᑭᑎᑦᑎᓕᖅᐸᒃᐳᑦ ᐊᖏᔪᑲᓪᓚᖕᒥᒃ 
ᐊᔭᖅᑭᑦᑕᕈᑕᐅᔪᒥᒃ, ᐃᒪᓐᓇᐅᒐᔪᒃᐸᒃᑐᓂ, 
ᐃᓚᒌᑦ ᐊᕕᒃᓯᒪᑎᓪᓗᒋᑦ ᐊᒃᓱᕈᕐᓇᖅᑐᒦᑎᓪᓗᒋᑦ. 
ᑕᒪᓐᓇ ᐸᒡᕕᓴᐃᑐᐃᓐᓇᙱᓚᖅ ᐱᒻᒪᕆᐊᓗᖕᓂᒃ 
ᐃᓚᒥᓂᒃ ᐊᑕᓂᕆᔭᐅᔪᓂᒃ, ᑭᓯᐊᓂᑦᑕᐅᖅ 
ᒥᑭᒡᓕᒋᐊᖅᑎᑦᑎᒋᓪᓗᓂ ᐃᓕᖅᑯᓯᑐᖃᕆᔭᐅᔪᓂᒃ 
ᐃᓅᖃᑎᒌᖕᓂᕐᒧᓪᓗ ᓴᓇᔭᐅᓯᒪᔪᓂᒃ ᐃᓄᖕᓄᑦ. 
ᑕᒪᓐᓇ ᐊᒥᒐᖅᓯᓂᖅ ᑲᒪᒋᔭᐅᒋᐊᖃᓪᓚᕆᑉᐳᖅ 
ᐃᓄᐃᑦ ᖃᓄᐃᖏᑦᑎᐊᖁᓪᓗᒋᑦ ᐊᒻᒪ 
ᐊᑕᐅᓯᐅᖃᑎᒌᓐᓂᖏᑦ, ᐊᑐᐃᓐᓇᖃᕈᓐᓇᖁᓪᓗᒋᑦ 
ᐊᑦᑕᕐᓇᙱᑦᑐᒥᑦ ᐊᒻᒪ ᐃᑲᔪᖅᑐᐃᔪᓂᑦ ᐃᓂᐅᔪᓂᑦ 
ᐊᔅᓱᕈᓐᓇᑐᒃᑰᖅᑎᓪᓗᒋᑦ.

ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ ᑭᖑᓂᖔᖓᒍᑦ 
ᐊᒻᒪ ᓱᓕᑦᑎᐊᙱᑦᑐᓂᒃ ᐱᓕᕆᕝᕕᖕᒥ 
ᐱᔨᑦᑎᕋᐅᑎᓂᒃ ᐃᓄᖕᓂᒃ ᕿᒫᕝᕕᖕᒧᐊᕈᒪᙱᓪᓗᑎᒃ. 
ᑖᓐᓇ ᐱᑦᑎᐊᖏᓐᓂᐅᔪᖅ ᓴᖅᑭᓯᒪᔪᖅ ᐊᑯᓂᑦ 
ᐊᑐᖅᑕᐅᓯᒪᔪᓂᑦ ᓈᒻᒪᖏᑦᑐᓂᑦ ᐊᑐᖅᑕᐅᓯᒪᔪᓂᑦ 
ᐱᓕᕆᕝᕕᐅᔪᓂᑦ, ᐃᑉᐱᒍᓱᑦᓯᐊᖅᓯᒪᖏᑦᑐᑦ 
ᐃᓚᓕᐅᔾᔨᓂᕐᒥᓪᓗ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ 
ᐃᓱᒪᒋᔭᖏᓐᓂᓪᓗ. ᐅᒃᐱᕈᓱᓕᖅᐸᓪᓕᐊᓂᖅ 
ᒪᓕᑦᑎᐊᖅᑐᓂᒃ ᐊᒻᒪ ᐃᓕᖅᑯᓯᒃᑯᑦ 
ᐃᒃᐱᒍᓱᑦᑎᐊᖅᑐᓂᒃ ᐃᓚᐅᑎᑦᑎᓂᖅ. ᐃᓚᐅᔪᑦ 
ᐅᖃᐅᓯᖃᓪᓚᕆᓚᐅᖅᐳᑦ ᐱᒻᒪᕆᐊᓘᓂᖓᓂᒃ 
ᐱᔨᑦᑎᕋᖅᑎᒋᔭᐅᕙᒃᑐᑦ ᑐᑭᓯᐅᒪᔪᑦ 
ᐃᒃᐱᒋᔭᖃᑦᑎᐊᖅᓱᑎᒡᓗ ᐃᓄᐃᑦ ᐃᓕᖅᑯᓯᖏᓐᓂᒃ 
ᐱᓕᕆᐊᖃᓪᓚᕆᒍᒪᓪᓗᑎᒡᓗ ᑲᔪᓯᑎᑦᑎᓂᕐᒥᒃ 
ᒪᑐᐃᙶᖅᑐᒥᒃ ᐃᒃᐱᒋᔭᖃᑦᑎᐊᕐᓂᕐᒥᒡᓗ 
ᐅᖃᖃᑎᖃᕐᓂᕐᒥᒃ ᓄᓇᓕᖕᒥᐅᓂᒃ. ᐊᒻᒪ ᓱᓕ, ᐊᒥᓱᑦ 
ᐃᓄᐃᑦ ᕿᒫᕕᔅᓴᖅᓯᐅᖅᑐᑦ ᖁᐊᖅᓵᖅᓯᒪᔪᒻᒪᕆᐅᓯᒪᔪᑦ. 
ᑖᓐᓇ ᖁᐊᖅᓵᖅᓯᒪᓂᖅ ᐊᑦᑐᐃᓂᖃᕈᓐᓇᖅᑐᖅ 
ᐱᔪᒪᓂᖃᕐᓂᖏᓐᓂᑦ ᐱᔪᓐᓇᕐᓂᖏᓐᓂᓪᓘᓐᓃᑦ 
ᐃᓚᒋᔭᐅᑎᑦᓯᓂᕐᒥᑦ ᐱᓕᕆᐊᓂᑦ ᖁᐊᖅᓵᖅᓯᒪᓂᕐᒧᑦ-
ᑐᓴᐅᒪᑎᑕᐅᖏᑦᑐᓂᑦ ᐃᓕᖅᑯᓯᕐᒥᓪᓘᓐᓃᑦ 
ᐊᑦᑐᐊᔪᓂᑦ. ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ 
ᖃᓪᓗᓈᑦ ᐱᐅᓯᖏᑦ ᐃᓕᑕᖅᓯᓲᖑᙱᓐᓂᖏᓐᓂᒃ 

ᐊᔾᔨᒋᔭᐅᙱᑦᑐᓂᒃ ᐱᐅᓯᕆᔭᐅᓲᓂᒃ ᖁᐋᖅᓵᖅᓯᒪᔪᑦ ᐊᒃᑐᐃᔾᔪᑕᐅᓲᓂᒃ 
ᐃᓄᖕᓄᑦ ᐊᒻᒪ ᓄᓇᖅᑲᑎᒥᓄᑦ. ᖁᐋᖅᓵᖅᓯᒪᔪᑦ ᑐᓴᐅᒪᑎᑕᐅᙱᓪᓗᑎᒃ ᐊᒻᒪ 
ᐃᓕᖅᑯᓯᕆᔭᐅᔪᒃᑯᑦ ᐃᒃᐱᒍᓱᑦᑎᐊᙱᓪᓗᑎᒃ, ᕿᒫᕝᕕᖕᒥ ᐱᔨᑦᑎᕋᐅᑎᑦ 
ᐊᑦᑕᕐᓇᖅᑐᒧᐊᕈᑕᐅᑐᐃᓐᓇᕆᐊᖃᖅᐳᑦ ᐃᓄᖕᓄᑦ ᐃᑲᔪᕈᒪᔭᖏᓐᓄᑦ. ᑲᑎᒪᖃᑕᐅᔪᑦ 
ᐅᖃᐅᓯᖃᓪᓚᕆᓚᐅᖅᐳᑦ ᐱᔭᕆᐊᖃᕐᓂᖏᓐᓂᒃ ᕿᒫᕝᕕᖕᓂᒃ ᐃᓚᓕᐅᔾᔨᓂᐊᕐᓗᑎᒃ 
ᖁᐋᖅᓵᖅᓯᒪᔪᑦ ᑐᓴᐅᒪᑎᓐᓂᐊᕐᓗᒋᑦ ᐊᔪᕈᓐᓃᖅᓴᐅᑎᑦ ᓇᓗᓇᐃᖅᓯᔪᓂᒃ 
ᐊᔪᕐᓇᕐᓂᖏᓐᓂᒃ ᖃᓪᓗᓈᖑᖃᑎᒌᙱᑦᑐᑦ ᓈᒻᒪᒃᑐᓂᒃ ᐃᑲᔪᖅᑐᐃᕙᒡᓗᑎᒃ. 
ᑕᒪᓐᓇ ᐃᓚᖃᖅᐳᖅ ᓴᖅᑭᑎᑦᑎᓂᕐᒥᒃ ᖁᐊᖅᓵᕐᓇᙱᑦᑐᒥᒃ, ᑐᙵᓇᖅᑐᒥᒃ 
ᐃᓂᒥᒃ ᒪᓂᒪᑎᑦᑎᓂᕐᒥᒡᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᓯᔾᔨᒋᐊᒐᒃᓴᐅᔪᓂᒃ 
ᑭᐅᓯᔪᓐᓇᖅᑐᓂᒡᓗ ᐱᔭᐅᔭᕆᐊᓕᖕᓄᑦ ᑕᒪᒃᑯᓄᖓ ᐊᑐᖅᓯᒪᔪᓄᑦ ᐊᒃᓱᕈᕐᓇᖅᑐᓄᑦ.

ᑲᑎᒪᖃᑕᐅᔪᑦ ᑐᓴᖅᑎᑦᑎᓚᐅᖅᐳᑦ ᖃᐅᔨᓇᓱᒃᐸᓪᓕᐊᓪᓗᑎᒃ ᖃᓄᖅ 
ᕿᒫᕝᕕᖕᒧᐊᕆᐊᒃᓴᖅ ᐊᒃᓱᕈᕐᓇᓚᐅᕐᓂᖓᓂᒃ ᑕᑯᒃᓴᐅᑦᑎᐊᙱᓗᐊᕐᓂᖏᓐᓄᑦ 
ᐊᔪᙱᑎᑕᐅᔪᑦ ᐊᒻᒪ ᐃᑲᔪᖅᓱᐃᔾᔪᑎᑦ. ᐃᒻᒥᓂᒃ ᖃᐅᔨᒐᔪᓚᐅᖅᑐᑦ ᐊᓂᓪᓗᑎᒃ 
ᐊᔾᔨᒌᖏᑦᑐᓄᑦ ᐱᔾᔪᑎᓄᑦ, ᐃᓚᐅᓪᓗᓂ ᑭᐊᑭᐊᖅ ᑲᖐᒋᔭᐅᔪᖅ ᐱᓪᓗᒍ 
ᐋᖓᔮᕐᓂᖅ. ᑕᐃᒪᐃᑦᑐᖃᖅᑎᓪᓗᒍ, ᐃᓄᐃᑦ ᐃᓯᖅᑎᑕᐅᔭᕆᐊᖃᕈᓐᓃᕋᔪᓚᐅᖅᐳᑦ 
ᕿᒫᕝᕕᖕᒥ ᐅᓂᒃᑳᕈᓐᓇᖅᓯᓚᐅᙱᓪᓗᑎᒃ, ᖃᓄᐃᓕᖓᓕᕐᓂᕆᔭᒥᓂᒃ 
ᐅᖃᐅᓯᖃᒃᑲᓐᓂᖅᓱᑎᒃ. ᖃᔅᓯᑲᓪᓚᑦ ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ ᕿᒫᕝᕖᑦ 
ᐊᐅᓚᑕᐅᓲᖑᕐᓂᖏᓐᓂᒃ ᒪᓕᒐᒃᑯᑦ ᐊᒻᒪ ᐃᑲᔫᑎᒃᓴᖃᑦᑎᐊᙱᓪᓗᑎᒃ. ᑕᒪᓐᓇ 
ᐱᔾᔪᑎᐅᔪᖅ ᑲᑎᑕᐅᓯᒪᔪᖅ ᐊᑐᐊᒐᑎᒍᑦ ᓄᖅᑲᖓᑎᑦᑎᑐᐃᓐᓇᕆᐊᖃᖅᑐᓂᒃ 
ᐃᖅᑲᓇᐃᔮᒃᓴᐅᔪᓂᒃ ᐅᕝᕙᓘᓐᓃᑦ ᐊᖅᑯᑎᖃᖅᑎᑦᑎᔪᓐᓇᖏᓪᓗᑎᒃ 
ᓄᓇᖃᖅᑐᓄᑦ ᑮᓇᐅᔭᓂᒃ ᐊᑐᖏᓐᓂᖅᓴᐅᔪᓐᓇᖁᓪᓗᒋᑦ ᓯᕗᓪᓕᖅᐹᓄᑦ 
ᐊᒻᒪᓗ ᑕᖅᑭᐅᓚᐅᖅᑐᓂ ᐊᑐᖅᑐᐊᕈᑎᒧᑦ. ᑕᐃᒪᐃᓐᓂᖓᓄᑦ, ᐃᓄᐃᑦ 
ᐊᔪᖅᓯᓯᒪᐃᓐᓇᖃᑦᑕᖅᐳᑦ ᑕᑎᖃᓚᐅᑲᒋᐊᒃᓴᖅ ᐃᒡᓗᒋᔭᐅᓚᐅᑲᒃᑐᓂᒃ 
ᑎᑭᐅᑎᔪᓐᓇᙱᓪᓗᑎᒃ ᐊᑯᓂᐅᔪᒃᑯᑦ ᑐᙵᓂᖃᑦᑎᐊᖅᑐᓂᒃ ᐊᒻᒪ 
ᐃᒻᒥᓂᒃᓱᕈᓐᓇᕐᓂᕐᒥᒃ. ᑲᑎᒪᖃᑕᐅᔪᑦ ᐅᖃᐅᓯᖃᓪᓚᕆᓚᐅᖅᐳᑦ ᑖᒃᑯᓂᖓ 
ᑐᓗᖅᑕᕈᑎᓂᒃ ᓴᖅᑭᑦᑎᔭᕆᐊᖃᓪᓚᕆᖕᓂᖏᓐᓂᒃ ᐃᑲᔪᖅᑐᐃᓂᖅᓴᐅᓕᕐᓗᑎᒃ ᐊᒻᒪ 
ᐱᔪᓐᓇᕐᓂᖃᓕᒃᑲᓐᓂᕐᓗᑎᒃ ᐊᕙᑎᒥᒃ.

ᑭᖑᓪᓕᖅᐹᒥ, ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ ᑕᐃᔅᓱᒪᓂᓕᓴᐃᑦ 
ᐊᒻᒪ ᐱᑦᑎᐊᖅᑕᐅᖃᑦᑕᙱᑦᑐᑦ ᐱᓕᕆᕝᕕᖕᒥ ᐱᔨᑦᑎᕋᐅᑎᑦ ᐃᓄᖕᓄᑦ 
ᕿᒫᕝᕕᖕᒧᐊᖅᑕᐅᔪᒪᙱᓪᓗᑎᒃ. ᑖᓐᓇ ᐱᑦᑎᐊᙱᓐᓂᖅ ᓴᖅᑭᓯᒪᔪᖅ ᐊᑯᓂᐅᔪᒃᑯᑦ 
ᐱᐅᙱᑦᑐᓂᒃ ᐊᑐᕐᓂᑯᓂᑦ ᐱᓕᕆᕝᕕᖕᒥ ᐱᔨᑦᑎᕋᐅᑎᓂᑦ, ᐃᒃᐱᒋᑦᑎᐊᙱᓪᓗᒍ 
ᐃᓚᐅᑎᓪᓗᒍᓗ ᐃᓄᐃᑦ ᐱᒻᒪᕆᐅᒋᔭᖏᑦ ᑕᐅᑐᒃᑕᖏᓪᓗ. ᐊᑕᐅᓯᖅ ᐃᓚᐅᔪᖅ 
ᐅᖃᖅᓱᓂ; 

“ᐊᐅᓪᓚᑎᑦᓯᖃᑦᑕᖅᑐᑦ ᐅᕙᑦᑎᓐᓂᑦ ᐱᐅᓯᕚᓪᓕᖁᔨᑦᓱᑕ ᐃᑲᔪᖏᒻᒪᓪᓗ 
ᐅᕙᑦᑎᓐᓂᑦ, ᐱᐅᓯᕚᓪᓕᕈᓐᓇᖏᑦᑐᒍᑦ ᐱᔾᔪᑎᒋᑦᓱᒍ ᕿᒪᐃᒋᐊᖃᕋᑦᑕ 
ᐃᓚᑦᑎᓐᓂᑦ ᐊᖏᕐᕋᑎᓐᓂᓪᓘᓐᓃᑦ ᓲᕐᓗ, ᐊᓄᓪᓚᓯᖅᑕᐅᔫᔮᕋᑦᑕ. 
ᐊᐅᓪᓚᑎᑦᓯᕙᒻᒪᑕ ᐅᕙᑦᑎᖕᓂ ᑕᒪᒃᑯᓄᖓ ᐱᓕᕆᕕᐅᔪᓄᑦ 
ᐊᐅᓪᓚᑎᑦᓯᑐᐃᓐᓇᖅᑐᑎ ᐅᕙᑎᖕᓂ, ᑕᐃᒪᐃᖃᑦᑕᔪᓐᓂ. ᑖᒃᑯᐊ 
ᓄᓇᐃᑦ ᑎᒥᒧᑦ ᐱᐅᙱᒻᒪᑕ. [ᐊᑏᑦ] ᐅᐸᓚᐅᖅᑕᕋ, ᓴᒡᓗᓪᓗᑎᒃ ᐊᒻᒪᓗ 
ᒥᑕᐅᑎᕙᙱᑦᑐᒍᑦ. ᓄᒫᓱᖕᓇᒻᒪᕆᓚᐅᖅᑐᖅ.”

ᐅᒃᐱᕈᓱᓕᖅᐸᓪᓕᐊᓂᖅ ᒪᓕᑦᑎᐊᖅᑐᓂᒃ ᐊᒻᒪ ᐃᓕᖅᑯᓯᒃᑯᑦ ᐃᒃᐱᒍᓱᑦᑎᐊᖅᑐᓂᒃ 
ᐃᓚᐅᑎᑦᑎᓂᖅ. ᐃᓚᐅᔪᑦ ᐅᖃᐅᓯᖃᓪᓚᕆᓚᐅᖅᐳᑦ ᐱᒻᒪᕆᐊᓘᓂᖓᓂᒃ 
ᐱᔨᑦᑎᕋᖅᑎᒋᔭᐅᕙᒃᑐᑦ ᑐᑭᓯᐅᒪᔪᑦ ᐃᒃᐱᒋᔭᖃᑦᑎᐊᖅᓱᑎᒡᓗ ᐃᓄᐃᑦ 
ᐃᓕᖅᑯᓯᖏᓐᓂᒃ ᐱᓕᕆᐊᖃᓪᓚᕆᒍᒪᓪᓗᑎᒡᓗ ᑲᔪᓯᑎᑦᑎᓂᕐᒥᒃ ᒪᑐᐃᙶᖅᑐᒥᒃ 
ᐃᒃᐱᒋᔭᖃᑦᑎᐊᕐᓂᕐᒥᒡᓗ ᐅᖃᖃᑎᖃᕐᓂᕐᒥᒃ ᓄᓇᓕᖕᒥᐅᓂᒃ.

ᐊᒻᒪ ᓱᓕ, ᐊᒥᓱᑦ ᐃᓄᐃᑦ ᕿᒫᕕᔅᓴᖅᓯᐅᖅᑐᑦ ᖁᐊᖅᓵᖅᓯᒪᔪᒻᒪᕆᐅᓯᒪᔪᑦ. 
ᑖᓐᓇ ᖁᐊᖅᓵᖅᓯᒪᓂᖅ ᐊᑦᑐᐃᔪᓐᓇᖅᑐᖅ ᐱᔪᒪᓂᖃᕐᓂᖏᓐᓂᑦ ᐅᕙᓗ 
ᐱᓇᓱᐊᕈᓐᓇᕐᓂᖏᓐᓂᑦ ᐱᓕᕆᐊᔅᓴᓂᑦ ᖁᐊᖅᓵᖓᓇᖅᑐᒃᑰᖅᓯᒪᔪᓄᑦ 
ᑐᓴᐅᒪᑎᑕᐅᓯᒪᖏᑦᑐᓄᑦ ᐅᕙᓗ ᐃᓕᖅᑯᓯᖅᑎᒍᑦ ᐊᑦᑐᖅᑕᐅᓴᕋᐃᑦᑐᓄᑦ. 
ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᐳᑦ ᖃᓪᓗᓈᑦ ᐱᐅᓯᖏᑦ 
ᓱᖁᑎᒋᔭᐅᙱᒐᔪᖕᓂᖏᓐᓂᒃ ᐊᔾᔨᒋᔭᐅᙱᑦᑐᓂᒃ ᐱᐅᓯᕆᔭᐅᓲᓂᒃ 
ᖁᐋᖅᓵᖅᓯᒪᔪᑦ ᐊᒃᑐᐃᔾᔪᑕᐅᓲᖑᓂᖓᓂᒃ ᐃᓄᖕᓄᑦ ᐊᒻᒪ ᓄᓇᖅᑲᑎᖏᓐᓄᑦ. 
ᖁᐋᖅᓵᖅᓯᒪᔪᑦ ᑐᓴᐅᒪᑎᑕᐅᙱᓪᓗᑎᒃ ᐊᒻᒪ ᐃᓕᖅᑯᓯᕆᔭᐅᔪᒃᑯᑦ 
ᐃᒃᐱᒍᓱᒃᓴᕋᐃᓪᓗᑎᒃ, ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᕿᒫᕝᕕᖕᒥ ᐱᔨᑦᑎᕋᐅᑎᑦ 
ᐊᑦᑕᕐᓇᕐᓂᖏᓐᓂᒃ ᐃᑲᔪᕈᒪᔭᖏᓐᓂᒃ. ᑲᑎᒪᖃᑕᐅᔪᑦ ᐅᖃᐅᓯᖃᓪᓚᕆᓚᐅᖅᐳᑦ 
ᐱᔭᕆᐊᖃᕐᓂᖏᓐᓂᒃ ᕿᒫᕝᕕᖕᓂᒃ ᐃᓚᓕᐅᔾᔨᓂᐊᕐᓗᑎᒃ ᖁᐋᖅᓵᖅᓯᒪᔪᑦ 
ᑐᓴᐅᒪᑎᓐᓂᐊᕐᓗᒋᑦ ᐊᔪᕈᓐᓃᖅᓴᐅᑎᑦ ᓇᓗᓇᐃᖅᓯᔪᓂᒃ ᐊᒃᑐᐃᔾᔪᑕᐅᓲᓂᒃ 
ᖁᐋᖅᓵᖅᓯᒪᔪᓄᑦ ᓈᒻᒪᒃᑐᓂᒡᓗ ᐃᑲᔪᖅᑐᐃᕙᒡᓗᑎᒃ. ᑕᒪᓐᓇ ᐃᓚᖃᖅᐳᖅ 
ᓴᖅᑭᑎᑦᑎᓂᕐᒥᒃ ᖁᐊᖅᓵᕐᓇᙱᑦᑐᒥᒃ, ᑐᙵᓇᖅᑐᒥᒃ ᐃᓂᒥᒃ ᒪᓂᒪᑎᑦᑎᓂᕐᒥᒡᓗ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᓯᔾᔨᒋᐊᒐᒃᓴᐅᔪᓂᒃ ᑭᐅᓯᔪᓐᓇᖅᑐᓂᒡᓗ 
ᐱᔭᐅᔭᕆᐊᓕᖕᓄᑦ ᑕᒪᒃᑯᓄᖓ ᐊᑐᖅᓯᒪᔪᓄᑦ ᐊᒃᓱᕈᕐᓇᖅᑐᓄᑦ.

 ᑐᐊᕕᕐᓇᖅᑐᓕᕆᔩᑦ ᑐᐊᕕᕐᓇᖅᑐᓕᕆᔨᒃᑯᓪᓗ
ᐱᔾᔪᑕᐅᒐᔪᒃᑐᖅ ᑭᐅᔪᓄᑦ ᐱᔾᔪᑎᖃᖅᑐᖅ ᐱᑕᖃᑦᑎᐊᙱᓐᓂᖓᓄᑦ 
ᑐᐊᕕᕐᓇᖅᑐᖅᓯᐅᑎᓄᑦ ᐱᔨᑦᑎᕋᐅᑎᓂᒃ. ᑕᒪᓐᓇ ᓴᖅᑭᖃᑦᑕᕐᒪᑦ 
ᐊᒥᓱᑲᓪᓚᐅᔪᓂᒃ ᐱᔾᔪᑎᖃᖅᑐᑕ. ᐃᓚᖏᓐᓂ ᓄᓇᓕᖕᓂ, ᑐᐊᕕᕐᓇᖅᑐᖅᓯᐅᑎᑦ 
ᐱᑕᖃᙱᑦᑐᑦ. ᐃᓚᖏᓐᓂ ᑐᐊᕕᕐᓇᖅᑐᖅᓯᐅᑎᓂᒃ ᐱᑕᖃᕌᖓᑦ, 
ᐊᖁᑦᑐᓐᓇᐅᑎᓂᒃ ᐊᖁᑎᑕᖃᕋᔪᙱᑦᑐᖅ, ᐅᕝᕙᓘᓐᓃᑦ ᓄᓇᓯᐅᑎᑦ 
ᓇᓪᓕᐅᒃᑯᒫᖃᖅᑎᑕᐅᑦᑎᐊᙱᓪᓗᑎᒃ ᓄᓇᓕᖕᓂᙶᖅᑐᓂᒃ. ᐊᒻᒪ ᓱᓕ, ᓯᓚ 
ᓂᒡᓚᓱᒃᑐᐊᓘᑎᓪᓗᒍ ᐊᔪᕐᓇᖅᑐᖅᓯᐅᕈᑕᐅᓕᖃᑦᑕᖅᐳᖅ ᑐᖅᑯᖅᓯᓯᒪᑦᑎᐊᕆᐊᒃᓴᖅ 
ᐊᒻᒪ ᐋᖅᑭᐅᒪᑎᑦᑎᑦᑎᐊᕋᓱᒃᑐᓂ, ᓱᕋᒐᔪᓕᖅᐸᒃᑐᓂ. ᐋᓐᓂᐊᓯᐅᖅᑎᑦ 
ᐊᖁᒐᔪᙱᑦᑐᑦ ᐊᒻᒪ ᐋᓐᓂᐊᕕᓕᐊᖅᐸᒃᑐᑦ ᑐᐊᕕᕐᓇᖅᑐᖅᓯᐅᑎᐅᑉ 
ᑐᓄᐊᓃᑎᓪᓗᒋᑦ.

ᑭᐅᔪᑦ ᐅᖃᐅᓯᖃᓚᐅᖅᑐᑦ ᑕᑎᖃᕐᓂᕐᒥᑦ ᐸᓖᓯᒃᑯᓐᓂᑦ (ᐸᓖᓯᓂᑦ) 
ᐃᑲᔪᖅᑕᐅᔪᒪᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᕕᒻᒧᑦ ᐅᓗᕆᐊᓇᖅᑐᖃᖅᑎᓪᓗᒍ. ᐃᓚᖏᑦ 
ᐅᖃᓚᐅᖅᐳᑦ ᐊᑐᕈᒪᓪᓗᑎᒃ ᑎᓴᒪᓂᒃ ᐊᒃᓴᓗᐊᓕᖕᓂᒃ, ᕿᐱᖕᓂᒃ, ᐱᓱᒡᕕᖕᓂᒃ, 
ᐊᓯᖏᓐᓂᒡᓘᓐᓃᑦ ᐃᖏᕐᕋᔾᔪᑎᓂᒃ ᐋᓐᓂᐊᕕᖕᓄᑦ ᑎᑭᐅᑎᔪᒪᓪᓗᑎᒃ. 

ᐊᓯᐊᑦᑕᐅᖅ ᐊᕝᕕᐊᕈᑎᐅᔪᖅ ᑭᒃᓕᖃᖅᑎᑕᐅᔪᑦ ᑐᐊᕕᕐᓇᖅᑐᖅᓯᐅᑎᓄᑦ 
ᐊᑐᕐᓂᕐᓂ. ᐆᑦᑑᑎᒋᓗᒍ, ᐊᑕᐅᓯᕐᒥ ᓄᓇᓕᓐᓂ, ᑐᐊᕕᕐᓇᖅᑐᖅᓯᐅᑎᐅᔪᖅ 

ᐅᓯᒍᓐᓇᕐᒪᑦ ᐋᓐᓂᐊᔪᓂᒃ ᐋᓐᓂᐊᕕᒻᒦᙶᖅᑐᓂᒃ ᖃᖓᑕᓲᒃᑯᕕᒻᒧᑦ 
ᑐᐊᕕᓐᓇᖅᑐᒃᑯᑦ, ᑕᒪᓐᓇᑐᐊᖅ ᓇᓪᓕᐅᒃᑯᒫᖃᖅᑎᑕᐅᒻᒪᑦ. ᑕᐃᒪᐃᓐᓂᖓᓄᑦ, 
ᐃᓄᐃᑦ ᐊᖏᕐᕋᖏᓐᓂᒃ ᓇᓂᓯᔭᕆᐊᖃᓕᖅᐳᑦ ᐋᓐᓂᐊᕕᓕᐊᕐᓗᑎᒃ ᓇᖕᒥᓂᖅ.

“ᐃᖅᑲᐅᒪᔪᖓ ᓄᑲᑉᐱᐊᖅ ᖀᖅᓱᓚᐅᖅᓯᒪᓂᖓᓂᒃ ᐊᒻᒪ ᐸᑦᑕᑯᓗᒐ 
ᐸᑦᑕᑯᓗᒐ ᑎᒍᑐᐃᓐᓇᓚᐅᖅᓯᒪᓪᓗᒍ. ᑭᓯᐊᓂ ᐅᑕᖅᑭᔭᕆᐊᖃᓚᐅᖅᑐᒍᑦ 
ᓄᓇᓕᖕᓂ ᓄᓇᓯᐅᑎᒥᒃ ᑕᒪᐅᖓ ᑎᑭᓐᓂᐊᖅᑐᒥᒃ 
ᐋᓐᓂᐊᕕᓕᐊᕆᐊᖃᓕᖅᓱᑕ.”

“ᖃᐅᔨᒪᔪᖓ ᐃᖅᑲᓇᐃᔭᖃᑎᒐᓘᓐᓃᑦ ᐃᓅᔪᓐᓃᓚᐅᖅᑐᖅ 
ᐃᖕᒥᓃᕐᓂᕐᒧᑦ ᑕᖅᑭᓪᓗᐊᖑᓕᖅᑐᖅ. ᐊᒻᒪᓗ ᑕᐃᒃᓱᒪᓂ, ᐱᖃᑎᖓ 
ᐊᖅᑯᑎᒨᕆᐊᖃᓚᐅᖅᑐᖅ ᑕᐃᑯᖓ ᑎᑭᒐᓱᐊᖅᑐᓂ. ᑭᓯᐊᓂ, 
ᑐᖁᓚᐅᖅᑐᖅ. ᖃᓄᖅ, ᖃᐅᔨᒪᔪᑎᑦ, 2000-ᖏᓐᓃᒃᑲᑦᑕ, 2100-
ᖏᓐᓂ ᐊᒻᒪᓗ ᑭᓱᑐᐃᓐᓇᖅ, ᐱᐅᒍᓐᓃᑲᓐᓂᖅᑐᖅ ᐃᓄᓐᓄᑦ ᐅᐱᓐᓇᕋᓂ 
ᓂᕆᐅᒃᑲᕕᑦ ᑭᓱᓕᒫᓂᒃ ᐱᓕᕆᔪᖃᕐᓂᐊᕆᐊᖓ. ᑕᐃᒪᐃᒻᒪᑦ ᐃᓄᐃᑦ 
ᐊᑐᖃᑦᑕᖏᒻᒪᑕ ᕿᒻᒥᓂᒃ ᖃᒧᑎᓂᒃ. ᐊᖑᓇᓱᑉᐸᖏᑦᑐᑦ ᓂᕿᔅᓴᒥᓂᒃ. 
ᑭᓯᐊᓂ ᐱᖃᑖᒍᑦ, ᑭᓱᓕᒫᓂᒃ ᐱᓯᒪᙱᓐᓇᕕᑦ.”

ᐊᒥᓱᑦ ᐅᓂᒃᑳᑦ ᓴᖅᑭᓚᐅᖅᑐᑦ ᓇᒡᓕᒋᔭᓂᑦ ᐊᑐᕐᓱᑎᒃ ᓴᓇᑐᔪᓂᑦ 
ᓈᒻᒪᓗᐊᙱᓐᓂᕐᓴᐅᓪᓗᑎᒡᓗ ᐱᐅᓯᖕᓂᑦ ᐋᓐᓂᐊᕕᓕᐊᕐᑎᑦᑎᓪᓗᑎᒃ. 
ᐃᒪᓐᓇᐅᒐᔪᒃᐸᒃᐳᖅ, ᓄᓇᕗᒻᒥᐅᑦ ᐊᒥᖅᑳᕈᑎᖃᓚᐅᖅᐳᑦ ᐊᓯᐅᔨᓂᕐᒥᒃ 
ᐊᓯᔾᔨᕈᓐᓇᙱᑦᑐᓂᒡᓘᓐᓃᑦ ᐃᓗᐊᖅᓴᐃᓂᕐᒧᑦ ᐊᑲᐅᙱᓕᐅᕈᑎᒋᔭᐅᔪᓂᒃ 
ᑕᐃᒪᐃᔾᔪᑎᖃᖅᓱᑎᒃ ᑭᖑᕙᕆᐊᖅᑎᑕᐅᓂᖏᓐᓄᑦ ᓈᒻᒪᖅᑯᑦᑎᓪᓗᑎᒃ 
ᐃᓗᐊᖅᓴᖅᑕᐅᓂᕐᒧᑦ ᑲᒪᒋᔭᐅᓂᕐᒧᑦ. ᑐᐊᕕᕐᓇᖅᑐᖅᑕᖃᙱᑎᓪᓗᒍ ᓄᓇᓯᐅᑎᓂᒃ, 
ᐃᓚᖏᑦ ᓄᓇᓖᑦ ᓇᓗᓇᐃᖅᓯᓚᐅᖅᐳᑦ ᐊᐅᓚᔪᓐᓇᐅᑎᖃᑦᑎᐊᙱᓐᓂᖏᓐᓂᒃ 
ᐃᖏᕐᕋᑎᓐᓂᐊᕐᓗᒋᑦ ᐊᒻᒪ ᐊᐅᓚᑦᑎᐊᕐᓗᒋᑦ ᑖᒃᑯᐊ ᓄᓇᓯᐅᑎᑦ. ᓄᓇᓕᖕᒥᐅᑦ 
ᓇᓗᓇᐃᖅᓯᓚᐅᖅᐳᑦ ᐱᕙᒌᔭᖅᓯᒪᙱᓗᐊᕐᓂᖏᓐᓂᒃ ᓄᓇᓯᐅᑎᓂᒃ ᓄᓇᓕᖕᓄᑦ 
ᓄᓇᓯᐅᑎᒃᑯᕕᖃᙱᑦᑐᓂᒃ ᓯᕐᓗᐊᖃᙱᑦᑐᓂᒃ, ᓯᓚ ᓂᒡᓚᓱᓗᐊᖅᑎᓪᓗᒍ 
ᐱᔾᔪᑕᐅᓕᖅᐸᒃᑐᑎᒃ. ᐊᒻᒪ ᓱᓕ, ᓈᒻᒪᙱᑦᑐᑦ ᓇᓪᓕᐅᒃᑯᒫᓄᑦ ᐊᑐᐊᒐᐃᑦ 
ᑐᐊᕕᕐᓇᖅᑐᖅᓯᐅᑎᓄᑦ ᐊᑐᖅᑕᐅᔪᓐᓃᕐᒪᑕ, ᐊᑲᐅᙱᓪᓕᐅᕈᑕᐅᒃᑲᓐᓂᖅᓱᓂ. 
ᑕᒪᓐᓇ ᐊᒃᓱᕈᕐᓇᖅᑐᖅ ᓴᖅᑭᑎᑦᑎᕗᖅ ᑐᐊᕕᕐᓇᖅᑐᒥᒃ ᐱᔭᕆᐊᖃᕐᓂᕐᒥᒃ 
ᐃᓗᓕᖃᐅᑦᑎᐊᖅᑐᒥᒃ ᐱᐅᓯᒋᐊᖅᑎᑦᑎᓂᕐᒥᒃ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ 
ᓇᑉᐸᖅᑎᖅᑕᐅᓯᒪᔪᓂᒃ ᐃᑲᔪᖅᑐᐃᓂᕐᒥᒡᓗ ᓄᓇᕘᓕᒫᒥ.

“ᐃᓄᖕᓂᑦ ᐃᓕᑦᑎᒃᑲᓐᓂᕆᐊᖃᖅᑐᒍᑦ ᖃᓄᖅ ᐊᖁᑦᑐᓐᓇᖕᒪᖔᑦ 
ᑐᐊᕕᓐᓇᖅᑐᖅᓯᐅᑎ [...] ᓲᖃᐃᒻᒪ ᖃᔅᓰᕌᕐᔪᒃᑐᑎᒃ ᐃᕐᓃᒃᑲ, 
ᖃᐅᔨᒪᔪᓯ, ᖀᖅᓱᓕᖃᑦᑕᕐᒪᑕ. ᓇᓂᓯᒐᓱᐊᕈᓐᓇᐃᓕᒐᑦᑕ [...] 
ᑐᐊᕕᕐᓇᖅᑐᖅᓯᐅᑎᒥᒃ [...] ᓄᓇᓯᐅᑎᑕᖃᕋᓂᓗ ᑕᐅᓄᖓ. ᐊᒻᒪᓗ 
ᐅᖃᖅᑐᑎᒃ ᓇᓪᓕᐅᒃᑯᒫᖃᙱᓐᓂᕋᖅᑐᑎᒃ ᐊᐃᒃᓯᕆᐊᒃᓴᖅ ᐃᓄᓐᓂᒃ 
ᐃᓪᓗᖏᓐᓂᒃ ᐋᓐᓂᐊᕕᓕᐊᕐᓂᐊᕐᓗᑎᒃ. ᓲᕐᓗ ᖀᖅᓱᓕᕌᖓᑕ [...] 
ᐅᖄᓚᕕᒋᖃᑦᑕᖅᑕᕗᑦ ᐅᖄᓚᐅᑎᒃᑯᑦ. ᐊᒻᒪᓗ ᐅᖃᖅᑐᑎᒃ, ᐆ, ᓇᒻᒥᓂᖅ 
ᕿᓂᓕᕋᕕᑦ ᑕᐅᓄᙵᕋᓱᐊᖅᑐᓂᒃ. ᐊᔪᕐᓇᕐᒪᑦ ᓇᓂᓯᔭᕆᐊᒃᓴᖅ [...] 
ᐱᔾᔪᑕᐅᓪᓗᓂ Hᐋᒻᒪᓚᒃᑯᑦ ᐅᖃᕐᓱᑎᒃ ᓇᓪᓕᐅᒃᑯᒫᖃᙱᓐᓂᕋᕐᓱᑎᒃ 

ᐊᐃᒃᑎᕆᐊᒃᓴᖅ ᐃᓄᖕᓂᒃ ᓇᓪᓕᐅᒃᑯᒫᖃᑐᐃᓐᓇᕐᓱᑎᒃ ᐃᓄᖕᓄᑦ 
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᓄᑦ.”

ᐱᓕᒻᒪᒃᓴᖅᑎᓪᓗᒋᑦ ᓄᓇᓕᖕᒥᐅᑦ ᐊᐅᓚᑦᑎᔪᓐᓇᕐᓂᕐᒥᒃ ᑐᐊᕕᕐᓇᖅᑐᓂᒃ 
ᓄᓇᓯᐅᑎᓂᒃ ᐊᑐᖁᔭᐅᓚᐅᖅᐳᖅ ᖃᐅᔨᒪᖁᓪᓗᒋᑦ ᑭᓇᑭᐊᖅ 
ᐊᑐᐃᓐᓇᐅᖏᓐᓇᐅᔭᕐᓗᓂ ᑐᐊᕕᕐᓇᖅᑐᖅᑕᖃᖅᑎᓪᓗᒍ ᑭᐅᒋᐊᕐᓂᕐᒥᒃ. 
ᓄᓇᓕᖕᒥᐅᓕᒫᑦ ᐊᖁᑦᑐᓐᓇᐅᑎᖃᖅᑐᓕᒫᑦ, ᐊᒻᒪ ᓇᓗᓇᐃᖅᑕᐅᓯᒪᔪᓂᑦ 
ᐃᓕᓐᓂᐊᖅᓯᒪᔪᑦ ᐱᐅᓯᒋᐊᖅᑎᑦᑎᕐᔪᐊᕋᔭᖅᑐᑦ ᓄᓇᓕᖕᓂ ᐱᔪᓐᓇᕐᓂᕆᔭᐅᔪᒥᑦ 
ᑐᐊᕕᕐᓇᖅᑐᖃᖅᑎᓪᓗᒍ ᑭᐅᔪᓐᓇᑦᑎᐊᖁᓪᓗᒋᑦ. ᑕᒪᓐᓇ ᐊᔪᕈᓐᓃᖅᓴᕐᓂᖅ 
ᓴᙱᓂᖃᖅᑎᑦᑎᓇᔭᖅᐳᖅ ᓄᓇᓕᖕᒥᐅᓂᒃ ᓇᓗᙱᑦᑎᐊᕈᑕᐅᓗᓂᓗ 
ᐱᒻᒪᕆᐊᓗᖕᒥᒃ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐱᔨᑦᑎᕋᕐᓂᕆᔭᐅᔪᓂᒃ 
ᒪᓂᒪᓂᖅᓴᐅᒐᓗᐊᕐᒪᖔᑕ, ᒥᑭᒡᓕᒋᐊᖅᑎᑦᑎᓗᓂ ᐊᑐᓪᓚᕆᒋᐊᖃᕐᓂᕐᒥᒃ 
ᑖᒃᑯᓇᓂᕐᒥᐅᑕᐅᙱᑦᑐᓄᑦ ᐃᑲᔪᖅᑕᐅᓂᕐᒥᒃ ᐱᐅᓯᒋᐊᖅᑎᑦᑎᓗᓂᓗ ᐊᑕᖐᔪᒥᒃ 
ᑭᐅᓯᓂᕐᒧᑦ ᖃᖓᒃᑰᕋᔭᕐᓂᕐᓂᒃ.

“ᑕᐃᒪᓕ ᑐᐊᕕᕐᓇᖅᑐᖅᓯᐅᑎᑦᑎᓐᓄᑦ. ᑕᐃᒪᐃᒻᒪᑦ 
ᑐᐊᕕᕐᓇᖅᑐᖅᓯᐅᑎᖃᖅᓯᒪᕗᒍᑦ ᑕᒫᓂ ᐊᕐᕌᒍᒥᒃ ᐊᕝᕙᕐᒥᓪᓘᓐᓃᑦ. 
ᐊᒻᒪᓗ ᐅᒡᒍᐊᓇᖅᑑᒐᓗᐊᖅ, ᐊᖁᒍᓐᓇᖅᑐᖃᖏᒻᒪᑦ ᐱᑦᔪᑎᒋᓪᓗᒍ 
ᓚᐃᓴᖃᑦᑎᐊᖏᒻᒪᑕ. ᐊᒻᒪᓗ ᑕᒪᓐᓇ ᐅᕙᑦᑎᓐᓄᑦ ᐊᑦᑐᐃᓂᖃᓪᓚᕆᑉᐸᒻᒪᑦ 
ᐅᐱᓐᓇᕋᓂ ᐊᐅᓪᓚᑎᑦᑎᒋᐊᖃᖃᑦᑕᕋᑦᑕ ᐋᓐᓂᐊᕕᓐᓄᑦ 
ᐅᖄᓚᔪᓂᒃ. ᐃᖏᕐᕋᔾᔪᑎᖃᕆᐊᖃᕋᑦᑕ ᕗᐊᑦ F150-ᒧᑦ. ᐊᒻᒪᓗ 
ᐃᓛᓐᓂᒃᑯᑦ ᑲᒪᖃᑦᑕᓚᐅᖅᑐᖓ ᐃᑲᔪᖅᑕᐅᔪᒥᒃ ᒪᒥᐊᓇᖅᑑᒐᓗᐊᖅ, 
ᐃᓅᔪᓐᓃᓚᐅᕐᒪᑦ ᖃᐅᑎᓪᓗᒍ, ᑭᓯᐊᓂᓕ ᐃᓕᓚᐅᖅᑕᕗᑦ 
ᐊᑭᕋᐅᑎᒧᑦ ᐊᒻᒪᓗ ᓂᓪᓚᓱᓗᐊᒧᑦ ᐃᓪᓕᖓ ᐃᓕᔪᓐᓇᓚᐅᙱᓇᑦᑎᒍ 
ᓄᓇᓯᐅᑎᐅᑉ ᓂᓪᓚᓱᓗᐊᕐᓂᖓᓄᑦ ᖁᐊᕐᓂᐊᓚᐅᕐᒪᑦ. ᑕᐃᒪᐃᒻᒪᑦ 
ᐅᑎᖅᑎᑐᐃᓐᓇᓕᖅᐸᕗᑦ. ᐃᒪᓐᓇᐅᓚᐅᖅᐳᖅ − ᑎᓴᒪᐅᓚᐅᖅᐳᖅ 
ᐹ, ᖃᖓᑕᓲᓕᕆᔩᑦ ᑖᒃᓯᖏᑦ. ᐊᒻᒪᓗ ᓄᓇᓯᐅᑎᐅᑉ ᑐᓄᐊᓂ 
ᐃᒃᓯᕚᕆᐊᖃᓚᐅᖅᑐᒍᑦ ᐹᖓ ᒪᑐᐃᖓᑎᓇᓱᐊᖅᑐᒍ ᒪᑐᔪᓐᓇᓚᐅᙱᒻᒪᑦ. 
ᑕᐃᒪᐃᒻᒪᑦ, ᐄ, ᐃᖏᕐᕋᔾᔪᑎᓕᕆᓂᕐᒧᑦ ᐃᓱᒫᓘᑎᖃᖅᑐᒍᑦ ᑕᒫᓂ ᐊᒻᒪᓗ 
ᑖᒃᓯᑕᖃᕋᓂ ᓄᓇᓕᓐᓂ ᐅᕝᕙᓘᓐᓃᑦ ᑕᐃᒪᐃᑦᑐᒐᓚᓐᓂᒃ.”

ᐅᓂᒃᑳᖅᑐᐊᑦ ᓄᓇᓕᖕᓂᙶᖅᑐᓂᒃ ᑕᑯᒃᓴᐅᑎᑦᑎᕗᑦ ᐃᓄᖕᓄᑦ 
ᐊᒃᑐᐃᔾᔪᑕᐅᓲᓂᒃ ᐊᐅᓚᔪᓐᓇᐅᑎᓄᑦ ᐊᒥᒐᖅᓯᔪᓄᑦ. ᒐᕙᒪᑐᖃᒃᑯᑦ ᐊᑐᐊᒐᖏᑦ 
ᑐᕌᒐᖃᕋᓗᐊᖅᑎᓪᓗᒋᑦ ᐃᓚᓕᐅᔾᔨᓂᕐᒥᒃ ᑐᐊᕕᕐᓇᖅᑐᑎᒍᑦ, ᐱᔨᑦᑎᕋᕐᓂᕐᒥᒃ, 
ᐳᓚᕋᖅᑐᓕᕆᓂᕐᒥᓪᓗ, ᐊᑐᓕᖅᑎᑕᐅᓂᖏᑦ ᓄᓇᕗᒻᒥ ᐊᒃᓱᕈᕐᓇᖅᑐᒃᑰᒐᔪᒃᐳᑦ. 
ᓄᓇᓕᖕᒥᐅᑦ ᐃᓱᒫᓘᑎᖃᕋᔪᒃᐳᑦ ᐊᑐᕈᓐᓇᕐᓂᕐᒥᒃ ᐊᑐᖅᑕᐅᔭᕆᐊᖃᓪᓚᕆᒃᐸᒃᑐᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓲᕐᓗ ᐃᓗᐊᖅᓴᐃᓂᕐᒧᑦ ᑲᒪᒋᔭᐅᓂᕐᒥᒃ 
ᑐᐊᕕᕐᓇᖅᑐᖅᑕᖃᓕᖅᑎᓪᓗᒍᓗ ᑭᐅᓯᓂᕐᒥᒃ, ᐅᖃᐅᓯᖃᕐᓂᕐᒥᒃ ᐃᓱᒪᒋᔭᒃᓴᓂᒃ 
ᓲᕐᓗ ᐊᒥᒐᖅᑐᓂᒃ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᐱᔨᑦᑎᕋᕐᓂᕆᔭᐅᕙᒃᑐᓂᒃ, 
ᓈᒻᒪᙱᑦᑐᓂᒃ ᐊᔪᕈᓐᓃᖅᓴᖅᑎᑕᐅᓂᕐᒥᒃ ᓄᓇᓕᖕᒥᐅᓄᑦ ᐊᖁᑎᓄᑦ, 
ᐊᐅᓚᑦᑎᓂᕐᒧᓪᓗ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ ᑕᐃᒪᐃᔾᔪᑎᖃᖅᓱᑎᒃ ᓯᓚᒥᒃ 
ᓇᑉᐸᖅᑎᖅᑕᐅᓯᒪᔪᓂᒡᓗ ᐃᓱᓕᑦᑕᖅᑎᑕᐅᔪᓂᒃ. ᑖᒃᑯᐊ ᐊᒃᓱᕈᕐᓇᖅᑐᑦ 
ᐊᒃᑐᐃᑐᐃᓐᓇᙱᑦᑐᑦ ᓈᒻᒪᖅᑰᑦᑎᓗᑎᒃ ᑲᒪᒋᔭᐅᔾᔪᑎᓄᑦ ᑭᓯᐊᓂᑦᑕᐅᖅ 

ᐅᔾᔨᕐᓇᖅᓯᕚᓪᓕᕈᑕᐅᓪᓗᑎᒃ ᑭᑭᑕᐅᓯᒪᓂᕐᒥᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, 
ᑐᓗᖅᑕᕈᑎᖃᓕᖅᐸᒃᑐᓄᑦ ᐊᒻᒪ ᐱᓕᕆᔾᔪᓯᒃᑯᑦ ᓱᖁᑎᒋᔭᐅᙱᓪᓗᑎᒃ 
ᐱᔨᑦᑎᕋᕈᑕᐅᔪᑦ ᒪᓕᒋᐊᓕᖕᓄᑦ. ᐊᒻᒪᓗᒃᑲᓐᓂᖅᑕᐅᖅ, ᐱᔭᕆᐊᖃᕐᓂᖅ 
ᐃᓕᖅᑯᓯᑐᖃᕐᓄᑦ ᐊᔪᙱᓐᓂᖃᑦᑎᐊᖅᑐᓂᒃ ᑲᒪᒋᔭᐅᓂᕐᒥᒃ ᐅᔾᔨᕆᔭᐅᑦᑎᐊᖅᐳᖅ, 
ᐊᒥᓲᓂᖅᓴᓂᒃ ᐃᓄᖕᓂᒃ ᐱᓕᕆᔨᓪᓚᕆᖕᓂᒃ ᐋᖅᑭᒃᓱᖅᑕᐅᓯᒪᔪᓂᒡᓗ 
ᐊᔪᕈᓐᓃᖅᓴᒐᒃᓴᓂᒃ ᐱᐅᓂᖅᓴᒃᑯᑦ ᐱᔨᑦᑎᕋᕈᒪᓂᕐᒧᑦ ᓄᓇᓕᖕᒥᐅᑦ 
ᐊᔾᔨᖃᙱᑦᑐᓂᒃ ᐱᔭᕆᐊᖃᖅᐸᒃᑕᖏᓐᓂᒃ. ᓴᖅᑭᓐᓂᐊᕐᓗᒋᑦ ᑖᒃᑯᐊ ᐱᔾᔪᑕᐅᔪᑦ 
ᐱᓕᕆᖃᑎᒌᒍᑕᐅᔭᕆᐊᖃᖅᐳᑦ ᑲᓇᑕᒥ ᐊᒻᒪ ᓄᓇᕘᒥ ᐱᔪᓐᓇᐅᑎᓕᖕᓄᑦ 
ᐱᑕᖃᙱᓐᓂᐅᔪᑦ ᓴᖅᑭᑎᑦᑐᒪᓪᓗᒋᑦ ᐱᔨᑦᑎᕋᐅᑎᓄᑦ ᐊᒻᒪ ᐱᐅᓂᖏᑦ, 
ᖃᐅᔨᒪᔭᐅᑎᓪᓗᒋᑦ ᓄᓇᕗᒥᐅᓕᒫᑦ ᐊᑐᕈᓐᓇᕐᓂᖏᓐᓂᒃ ᐃᑲᔪᖅᑕᐅᒋᐊᓕᖕᓂᒃ 
ᐃᒃᐱᒋᔭᐅᑦᑎᐊᕐᓗᑎᒃ ᐃᒃᐱᒋᑦᑎᐊᕐᓗᒋᓪᓗ.

ᐱᔪᓐᓇᕐᓂᕐᒧᑦ ᑎᑭᐅᒪᔭᐅᔭᕆᐊᓖᑦ
ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᐳᑦ ᑐᓗᖅᑕᕈᑎᓂᒃ ᐱᓂᐊᕐᓗᓂ ᐱᓕᕆᐊᓂᒃ 
ᐊᒻᒪ ᐱᔨᑦᑎᕋᐅᑎᓂᒃ ᓄᓇᕗᒻᒥ, ᐱᓗᐊᖅᑐᒥᒃ ᑕᐃᒃᑯᐊ ᐋᖅᑭᒃᑕᐅᓯᒪᔪᑦ 
ᐃᑲᔪᖅᓱᐃᔾᔪᑎᒃᓴᑦ ᐱᔭᕆᐊᑭᑦᑐᓂᒃ ᐃᓄᖕᓂᒃ. ᐆᒃᑑᑎᑦᑎᐊᕙᐅᔪᖅ ᐱᓕᕆᐊᒃᓴᖅ 
ᑐᕌᖓᔪᖅ ᐱᐅᓯᒋᐊᖁᓪᓗᒍ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᓕᐅᔾᔭᐅᓂᖏᑦ 
ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ. ᐱᓇᓱᐊᑦᑎᐊᕋᓗᐊᖅᑎᓪᓗᒋᑦ, ᑖᓐᓇ ᐱᓕᕆᐊᒃᓴᖅ 
ᐊᒃᓱᕈᕐᓇᖅᑐᖅᓯᐅᕈᑕᐅᕗᖅ ᓄᓇᕗᒻᒥ ᓄᓇᓕᖕᓂ ᑐᑭᓯᐅᒪᔪᓐᓃᕐᓂᖏᓐᓄᑦ ᐊᒻᒪ 
ᐱᓪᓚᕆᒃᑐᓄᑦ. ᑖᓐᓇ ᐱᓕᕆᐊᖑᔪᖅ ᐃᒪᐃᑎᑦᑎᔭᕆᐊᖃᖅᑎᑦᑎᕗᖅ, ᐃᓚᐅᔪᓂᒃ 
ᓇᖕᒥᓂᖅ−ᓇᓗᓇᐃᖅᓯᓗᑎᒃ ᑎᒥᒥᒍᑦ ᐊᔪᕈᑎᖃᕐᓂᖏᓐᓂᒃ ᐊᔪᖅᑎᑕᐅᔪᒪᙱᓪᓗᑎᒃ. 
ᑭᓯᐊᓂ, ᐃᓱᒪᒋᔭᐅᓂᖓ ᐊᔪᕈᑎᖃᕐᓂᖅ ᒪᓕᖏᓐᓇᕈᓐᓇᙱᑦᑐᖅ ᐃᓄᐃᑦ 
ᐃᓱᒪᒋᔭᖏᓐᓂᑦ ᑕᐃᒎᓯᖏᓐᓂᒡᓗ. ᐊᒥᓱᑦ ᐃᓄᐃᑦ ᐊᑐᖃᑦᑕᖏᒻᒪᑕ ᑕᐃᒎᓯᕐᒥᑦ 
“ᐊᔪᕈᑎᖃᕐᓂᖅ” ᑕᐃᒫᒃᓴᐃᓐᓇᖅ ᑐᑭᓯᔭᐅᓯᒪᔪᖅ ᖃᓪᓗᓈᓂᑦ ᑲᓇᑕᒥ, ᓇᒻᒥᓂᖅ-
ᓇᓗᓇᐃᖅᓯᓂᖃᑦᓯᐊᖏᓐᓂᕐᒥᑦ ᐊᑐᖅᑕᐅᑦᓯᐊᖏᓐᓂᕐᒥᓪᓗ ᐱᓕᕆᐊᖅ. ᐊᒻᒪᓗ, 
ᐊᖏᔪᒻᒪᕆᒻᒥᒃ ᐱᔾᔪᑎᑕᖃᒻᒪᑦ ᖃᐅᔨᓴᖅᑕᐅᓂᕐᒥᒃ ᐊᒻᒪᓗ ᖃᐅᔨᒪᓂᕐᒥᒃ ᑎᒥᒥᒍᑦ 
ᐊᔪᕈᑎᓕᓐᓂᒃ ᐱᔾᔪᑎᒋᓪᓗᒍ ᐱᑕᖃᑦᑎᐊᖏᓐᓂᖓᓄᑦ ᐋᓐᓂᐊᖅᑐᓕᕆᓂᕐᒥᒃ 
ᐅᑭᐅᖅᑕᖅᑐᒥ. ᐅᓄᖅᑐᑦ ᐃᓄᐃᑦ ᐱᕚᓪᓕᕈᑎᖃᑐᐃᓐᓇᕆᐊᓖᑦ ᑕᐃᒪᓐᓈᓗᒃ 
ᐱᓕᕆᐊᒃᓴᓂᑦ ᖃᐅᔨᔭᐅᓪᓚᑦᑖᓚᐅᖅᓯᒪᙱᑦᑐᑦ ᐱᓪᓗᒍ ᓄᓇᕗᑦ 
ᐱᑕᖃᑦᑎᐊᙱᓐᓂᖓᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕆᖕᓂᑦ 
ᐱᔨᑦᑎᕋᐅᑎᓂᒃᓗ. ᑕᒪᓐᓇ ᐱᑕᖃᑦᑎᐊᙱᓐᓂᖓ ᐊᑐᕈᓐᓇᕐᓂᕐᒥᒃ ᐃᒪᓐᓇ 
ᑐᑭᖃᖅᐳᖅ, ᑕᒪᒃᑯᐊᓘᓐᓃᑦ ᐊᖑᒻᒪᑎᑐᐃᓐᓇᕆᐊᓖᑦ ᐱᓕᕆᐊᒃᓴᐅᑉ 
ᒪᓕᒋᐊᖃᖅᑕᖏᓐᓄᑦ ᐃᓚᐅᔪᓐᓇᙱᓚᑦ ᑕᒪᓐᓇ ᐊᔪᕐᓇᕈᔪᖕᓂᖓᓄᑦ.

ᑲᑎᒪᖃᑕᐅᔪᑦ ᐅᖃᐅᓯᖃᓚᐅᕆᕗᑦ ᐊᒃᑐᐃᔾᔪᑕᐅᓲᓂᒃ ᑖᒃᑯᓄᖓ 
ᑐᓗᖅᑕᕈᑎᓄᑦ. ᐊᒥᓱᑦ ᐃᓄᐃᑦ ᓱᓕ ᖃᐅᔨᒪᙱᑦᑐᑦ ᖃᓄᐃᓕᖓᓂᕆᔭᖏᓐᓂᒃ 
ᖃᓄᕐᓗ ᐃᑲᔪᖅᑕᐅᔪᒪᔪᓐᓇᕐᒪᖔᑕ ᐊᑐᕈᓐᓇᙱᓪᓗᑎᒃ ᓈᒻᒪᒃᑐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ. ᑕᐃᒪᐃᓐᓂᖓᓄᑦ, 
ᓄᓇᑖᖃᑕᐅᓯᒪᔪᑦ ᐃᑲᔪᖅᑕᐅᙱᑐᐃᓐᓇᕆᐊᖃᖅᑐᑦ, ᑕᒪᒃᑯᐊ 
ᐃᑲᔪᖅᑕᐅᔭᕆᐊᖃᕐᓂᖅᐹᖑᔪᑦ.

ᑕᒪᒃᑯᐊᕈᓘᔭᐃᑦ ᐊᒃᓱᐊᓗᒃ ᐱᐅᖏᒻᒪᑕ. ᓲᕐᓗ, ᓇᖕᒥᓂᖅ−

ᓇᓗᓇᐃᒃᑯᑕᖃᕆᐊᖃᕐᓂᖅ ᐃᒃᓯᓐᓇᐃᑐᐃᓐᓇᙱᓚᖅ ᐃᓄᖕᓂᒃ ᐊᑕᑎᑦᑎᙱᑦᑐᓂᒃ 
ᐅᖃᐅᓯᕐᒥᒃ “ᐊᔪᕈᑎᖃᕐᓂᕐᒥᒃ” ᑭᓯᐊᓂᑦᑕᐅᖅ ᐊᒃᓱᕈᕐᓇᖅᓯᑎᑦᑎᒋᕗᖅ 
ᑕᒪᒃᑯᓄᖓ ᑲᒪᒋᔭᖃᑐᐃᓐᓇᕆᐊᓕᖕᓄᑦ ᑕᓗᕈᒃᑯᑎᔪᓂᒃ ᐊᒃᑐᐊᓂᓕᖕᓂᒃ 
ᑎᒥᒥᒍᑦ ᐊᔪᕈᑎᓕᖕᓄᑦ. ᑖᓐᓇ ᑲᙳᓱᖕᓂᖅ ᓴᙱᔫᔪᓐᓇᖅᑐᖅ ᒥᑭᑦᑐᓂ, 
ᖃᓂᒃᓴᖅᑐᓂᒃ ᓄᓇᓕᖕᓂ ᑐᓴᖅᑕᐅᔭᕆᐊᖃᙱᑦᑐᑦ ᐱᑕᖃᓗᐊᙱᑦᑐᓄᑦ, 
ᐃᓄᐃᓪᓗ ᑲᑉᐱᐊᓱᒃᑐᑦ ᐃᖅᑲᖅᑐᖅᑕᐅᓂᕐᒧᑦ ᑐᑭᓯᓂᕐᓗᒃᑕᐅᓂᕐᒧᓪᓘᓐᓃᑦ. 
ᐊᒻᒪ ᓱᓕ, ᖃᐅᔨᓴᖅᑕᐅᔾᔪᑎᑦ ᐱᑕᖃᑦᑎᐊᙱᓐᓂᖏᑦ ᑐᑭᖃᖅᐳᖅ ᖃᔅᓯᑲᓪᓚᑦ 
ᓄᑕᖅᑲᑦ ᐊᒻᒪ ᐃᓐᓇᐃᑦ ᐃᓕᑦᑐᐃᑦᑐᑦ, ᐃᓱᒪᒥᒍᑦ ᐊᔪᕈᑎᓖᑦ, ᐊᓯᖏᓪᓗ 
ᐊᒃᓱᕈᕐᓇᖅᑐᑦ ᐃᑲᔪᖅᓱᖅᑕᐅᕙᙱᒻᒪᑕ ᐅᔾᔨᕐᓇᖅᑐᒥᒃ ᐃᓅᓯᖏᓐᓂᒃ 
ᐱᐅᓯᕚᓪᓕᕈᑕᐅᔪᓐᓇᖅᑐᓂᒃ. ᐃᓚᐅᔪᑦ ᓇᓗᓇᐃᖅᓯᓚᐅᖅᐳᑦ ᐱᔭᕆᐊᖃᕐᓂᕐᒥᒃ 
ᐃᓕᖅᑯᓯᑐᖃᕐᓄᑦ ᐃᒃᐱᒋᔭᖃᑦᑎᐊᖅᑐᓂᒃ ᐱᓕᕆᐊᒃᓴᓂᒃ ᐊᓯᔾᔨᕆᐊᖅᑕᐅᓯᒪᔪᓂᒃ 
ᐃᓅᓯᓪᓚᑦᑖᕆᔭᐅᔪᓄᑦ ᓄᓇᕗᒻᒥ.

ᐃᓄᐃᑦ ᖃᐅᔨᒪᔭᑐᖃᖏᑦ ᐱᖕᒪᑕ ᐊᒻᒪᓗ ᐱᓕᕆᐊᑦ ᐊᒻᒪᓗ 
ᐱᔨᑦᑎᕋᐅᑎᑦ
ᐊᒃᓱᕈᕐᓇᖅᑐᑦ ᐱᓕᕆᐊᖑᖃᑦᑕᖅᓯᒪᔪᑦ ᐋᖅᑭᒃᓯᒪᓂᒃᓴᖓᓐᓄᑦ ᐊᒻᒪ 
ᐱᓕᕆᐊᖑᑎᓪᓗᒋᑦ ᐱᓕᕆᐊᑦ ᐊᒻᒪ ᐱᔨᑦᑎᕋᐅᑎᑦ ᓄᓇᕗᒻᒥ ᐊᒃᑐᐊᓂᖃᕐᔪᐊᖅᐳᑦ 
ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᐊᒻᒪ ᐃᓄᐃᑦ ᐱᒻᒪᕆᐅᒋᔭᖏᓐᓄᑦ. ᐃᓄᐃᑦ 
ᐃᓅᖃᑎᒌᑦ ᐱᔾᔪᑎᖃᓪᓗᐊᑕᖅᑎᑦᑎᓲᖑᕗᑦ ᓄᓇᓕᖕᓂ ᖃᓄᐃᙱᑦᑎᐊᕈᓯᕐᓂᒃ, 
ᑲᑐᔾᔨᖃᑎᒌᒃᑐᑎᒃ ᑲᒪᒋᔭᒃᓴᓂᒃ, ᐊᒻᒪ ᐃᒃᐱᒍᓱᑦᑎᐊᖅᓱᑎᒃ ᐃᓐᓇᕐᓂᒃ 
ᐊᒻᒪ ᐃᓕᖅᑯᓯᕆᔭᐅᔪᓂᒃ. ᑭᓯᐊᓂ, ᐊᑕᖐᔪᑦ ᑐᓗᖅᑕᕈᑏᑦ ᓲᕐᓗ 
ᓈᒻᒪᙱᑦᑐᑦ ᐊᐅᓚᔪᓐᓇᐅᑎᑦ ᐊᒻᒪ ᑭᒡᓕᖃᖅᑎᑕᐅᓪᓗᑎᒃ ᐱᔭᐅᔪᓐᓇᕐᓂᖏᑦ 
ᐃᓕᖅᑯᓯᖃᑦᑎᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᑦ ᑖᒃᑯᐊ ᐱᒻᒪᕆᐅᒋᔭᐅᔪᑦ 
ᑐᖓᐅᑦᑎᔾᔪᑕᐅᓲᖑᕗᑦ. ᓲᕐᓗ, ᑕᑎᖃᕐᓂᖅ ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ 
ᐊᔪᕈᑕᐅᒐᔪᒃᑐᑦ ᐱᖁᑎᖃᑦᑎᐊᙱᑦᑐᓪᓘᓐᓃᑦ ᐊᒃᑐᐊᓂᖃᖅᑐᑦ ᑲᑎᙵᔪᓐᓃᕐᓂᕐᒥᒃ 
ᓄᓇᓕᐅᑉ ᐱᒻᒪᕆᐅᒋᔭᖏᓐᓂ ᑕᒪᐃᓐᓄᑦ ᐃᑲᔪᖅᓱᐃᓂᕐᒥ ᑲᒪᑦᑎᐊᕐᓂᕐᒥᒃᓗ. 
ᐊᒻᒪᓗᑦᑕᐅᖅ, ᐊᕝᕕᐊᕈᑎᐅᖏᓐᓇᖃᑦᑕᖅᑐᑦ ᐊᒻᒪ ᑭᒡᒐᖅᑐᖅᑕᐅᑦᑎᐊᙱᓗᐊᕐᓂᖏᑦ 
ᐃᓄᐃᑦ ᐱᓕᕆᔨᒻᒪᕆᐅᔪᑦ ᐱᔨᑦᑎᕋᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 
ᓴᖅᑭᔮᖅᑎᑦᑎᒃᑲᓐᓂᖅᓱᑎᒃ ᐱᒻᒪᕆᐅᓂᖓᓂ ᐃᓕᖅᑯᓯᐅᑉ ᑲᔪᓯᑎᑕᐅᓂᖓ ᐊᒻᒪ 
ᐃᒃᐱᒍᓱᑦᑎᐊᕐᓂᖅ ᐊᔾᔨᒌᖏᑦᑐᓂ ᐃᓱᒪᒋᔭᐅᔪᓂ.

ᓴᖅᑭᓐᓇᓱᒃᓗᒋᑦ ᑖᒃᑯᐊ ᐱᔾᔪᑕᐅᔪᑦ ᑐᑭᓕᕇᓕᕐᑎᑦᑎᔭᕆᐊᖃᕐᒪᑕ ᒐᕙᒪᑐᖃᒃᑯᑦ 
ᐊᑐᕈᓐᓇᕐᓂᕐᒧᑦ ᐊᑐᖅᑕᐅᔭᕆᐊᓕᖏᓐᓂ ᐃᓄᐃᑦ ᐱᒻᒪᕆᐅᒋᔭᖏᓐᓂ, 
ᓯᕗᓪᓕᐅᔾᔨᓂᕐᒥᑦ ᐃᓚᓕᐅᔾᔨᓂᕐᒥᑦ, ᐊᒻᒪᓗ ᐊᑐᕐᓗᑎᒃ ᓄᓇᓕᖕᓂ−
ᐊᐅᓚᑕᐅᔪᓂᑦ ᐋᖅᑭᒋᐊᕈᑎᒃᓴᓂᑦ. ᑖᓐᓇ ᐊᐅᓚᓂᐅᔪᖅ ᐃᑉᐱᒍᓱᑦᓯᐊᖅᑐᖅ 
ᓴᙱᓕᖅᑎᑦᓯᑲᓐᓂᖅᑐᖅ ᐱᖅᑯᓯᕐᒥᒃ ᐃᓄᐃᑦ ᓄᓇᓕᖏᓐᓂᒃ ᐱᕚᓪᓕᑎᑦᓯᓪᓗᓂᓗ 
ᐊᑑᑎᖃᕐᓂᖓᓂᒃ ᐊᑑᑎᖃᕐᓂᖓᓄᓪᓗ ᐊᑦᑐᐊᓂᖓᓄᓪᓗ ᐱᓕᕆᐊᑦ 
ᐱᔨᑦᓯᕋᐅᔪᓪᓗ. ᐃᓚᓕᐅᔾᔨᓂᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒻᒪᕆᐅᒋᔭᐅᔪᓂᒃ 
ᐱᔨᑦᑎᕋᕐᓂᕐᒧᑦ ᐋᖅᑭᒃᓯᒪᓂᕆᓂᐊᖅᑕᖓᓄᑦ, ᓲᕐᓗ ᓄᓇᓕᖕᓂ ᐱᒋᐊᖅᑎᑕᐅᔪᑦ 
ᓴᖅᑭᔮᖅᑎᓪᓗᒋᑦ ᐊᒻᒪ ᐃᑲᔪᖅᑐᐃᓂᒃᑯᑦ ᓄᓇᓕᖕᓂ ᓯᕗᓕᖅᑎᓂᒃ, ᒐᕙᒪᒃᑯᑦ 
ᑲᔪᓯᑎᑦᑎᔪᓐᓇᖅᐳᑦ ᑭᐅᓴᕋᐃᓐᓂᖅᓴᓂᒃ ᐊᒻᒪ ᐃᓕᖅᑯᓯᕐᒨᖓᔪᓂᒃ ᐱᔨᑦᑎᕋᐅᑎᓄᑦ 
ᒪᓕᒋᐊᓕᖕᓂᒃ, ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ, ᐊᒻᒪ ᓄᓇᓕᖕᓂ 

ᐱᓕᕆᐊᒃᓴᓂᒃ. ᑕᒪᓐᓇ ᐊᑕᖐᓪᓗᓂ ᐃᓚᓕᐅᔾᔨᓂᖅ ᑐᕌᕆᔭᖃᖅᐳᖅ 
ᓴᙱᒃᑎᒋᐊᖅᑎᑦᑎᔪᒪᓪᓗᓂ ᓄᓇᓕᖕᓂᒃ, ᑲᔪᓯᑎᑦᑎᔪᒪᓪᓗᓂ ᐃᓕᖅᑯᓯᑐᖃᒃᑯᑦ 
ᖃᐅᔨᒪᓂᕆᔭᐅᔪᓂᒃ, ᓇᓗᙱᑦᑎᐊᕈᒪᓂᕐᒧᓪᓗ ᑕᒪᒃᑯᐊ ᐱᔨᑦᑎᕋᕐᓂᕆᔭᐅᕙᒃᑐᑦ 
ᐊᑐᐃᓐᓇᐅᑐᐃᓐᓇᙱᒃᑲᓗᐊᕐᒪᖔᑕ, ᐊᒻᒪᓗᑦᑕᐅᖅ ᐃᒃᐱᒋᔭᖃᑦᑎᐊᕐᓗᑎᒃ ᐃᓄᐃᑦ 
ᐊᓐᓂᕆᔭᖏᓐᓂᒃ ᐃᓅᓯᖏᓐᓂᒡᓗ.

ᓲᕐᓗ, ᐱᐅᓯᒋᐊᖅᑎᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᑭᐅᔾᔪᑕᐅᔪᑦ 
ᐱᔪᓐᓇᕐᓂᖅᑖᕈᑕᐅᔪᓐᓇᖅᐳᑦ ᓄᓇᓕᖕᓂ ᓯᕗᓕᖅᑎᐅᔪᓐᓇᕐᓗᑎᒃ ᐱᕙᒌᔭᖅᓯᒪᓂᕐᒧᑦ 
ᐊᒻᒪ ᑭᐅᔾᔪᑕᐅᔪᓄᑦ. ᑕᒪᓐᓇ ᐃᓚᖃᖅᐳᖅ ᐊᔪᕈᓐᓃᖅᓴᕐᓂᕐᒥᒃ ᓄᓇᓕᖕᒥᐅᓂᒃ 
ᐱᒻᒪᕆᐊᓗᖕᓂᒃ ᐋᓐᓂᖅᑐᓕᕆᓂᕐᒥᒃ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍᓗ 
ᑭᐅᓯᔪᓐᓇᕐᓂᕐᒥᒃ ᐊᔪᕈᓐᓃᖅᑕᐅᕙᒃᑐᓂᒃ, ᓇᓗᙱᑦᑎᐊᕈᒪᓂᕐᒥᓄᑦ ᑕᒪᒃᑯᐊ 
ᐃᓕᖅᑯᓯᑐᖃᒃᑯᑦ ᖃᐅᔨᒪᓂᕆᔭᐅᔪᑦ ᓄᓇᓕᖕᒥᐅᓪᓗ ᐊᔪᙱᓐᓂᕆᔭᖏᑦ 
ᐱᓪᓗᐊᑕᐅᒐᓗᐊᕐᒪᖔᑕ ᑭᐅᓯᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ. ᐃᑲᔪᖅᓱᕐᓗᒋᑦ ᓄᓇᓕᖕᓂ 
ᐱᓕᕆᐊᖑᕙᓪᓕᐊᔪᒪᔪᑦ, ᓲᕐᓗ ᓄᓇᓕᖕᓂ ᐊᐅᓚᑕᐅᔪᑦ ᑐᐊᕕᕐᓇᖅᑐᖃᕐᓂᑯᑦ 
ᕿᒫᕝᕕᒃᓴᑦ ᑕᑯᒃᓴᐅᑎᑦᑎᔪᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐃᓚᒌᖕᓂᕐᒥᒃ ᐊᒻᒪ 
ᑭᒃᑯᓕᒫᓄᑦ ᐃᑲᔪᖅᓱᐃᓂᕐᒥᒃ ᐊᒃᓱᕈᕐᓇᖅᑐᖃᖅᑎᓪᓗᒍ, ᐃᓚᓕᐅᑎᒃᑲᓐᓂᖅᐸᒡᓗᒋᑦ 
ᑖᒃᑯᐊ ᐱᒻᒪᕆᐅᒋᔭᐅᔪᑦ ᐱᔨᑦᑎᕋᕈᑕᐅᔪᓄᑦ.

ᐊᑐᓕᖁᔭᐅᔪᑦ

ᑐᙵᕕᒋᑦᓱᒋᑦ ᖃᐅᔨᔭᐅᔪᑦ ᐱᔾᔪᑎᓕᓐᓂᑦ ᐱᓕᕆᐊᓂᑦ ᐱᔨᑦᓯᕋᕐᓂᕐᒥᓪᓗ ᓄᓇᕗᒻᒥ, 
ᐅᑯᐊ ᐊᑐᓕᖁᔨᔾᔪᑎᑦ ᑐᑦᓯᕋᐅᑎᐅᓂᐊᖅᑐᑦ ᐅᖃᐅᓯᖃᕐᓂᕐᒥᑦ ᓇᓗᓇᐃᖅᑕᐅᓯᒪᔪᓂᑦ 
ᓄᖅᑲᖓᓕᕈᑕᐅᔪᓂᑦ ᐱᐅᓯᕚᓪᓕᑎᑦᓯᓂᕐᒥᓪᓗ ᐱᔪᓐᓇᕐᓂᕐᒥᑦ ᐃᓚᒋᔭᐅᑎᑦᓯᓂᕐᒥᓪᓗ 
ᑭᒃᑯᑐᐃᓐᓇᕐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ, ᐱᓗᐊᖅᑐᒥᑦ ᐱᓕᕆᐊᓄᑦ ᐱᔨᑦᓯᕋᕐᓂᕐᒧᓪᓗ 
ᑲᔪᓯᑎᑦᓯᓂᕐᒥᑦ:

1.	 ᓴᖅᑭᓪᓗᒋᑦ ᑐᓗᖅᑕᕈᑕᐅᓲᑦ: ᑐᓗᖅᑕᕈᑕᐅᕙᒃᑐᑦ ᐊᓂᒍᖅᑎᓐᓇᓱᒡᓗᒋᑦ 
ᐱᔨᑦᑎᕋᐅᑎᓄᑦ ᒪᓕᒋᐊᓕᖕᓄᑦ, ᐃᓕᓐᓂᐊᖅᑕᐅᔪᒃᓴᑦ ᐱᔾᔪᑎᖃᓪᓗᐊᑕᖅᑐᑦ 
ᐃᓕᖅᑯᓯᕆᔭᐅᔪᒃᑯᑦ ᐊᑭᒻᒪᑎᔪᓂᒃ ᐊᒻᒪ ᐃᒃᐱᒍᓱᑦᑎᐊᕐᓗᑎᒃ ᐃᓄᐃᑦ 
ᓄᓇᓕᖏᓐᓄᑦ ᐋᖅᑭᒃᑕᐅᒋᐊᖃᖅᐳᑦ ᐊᑐᓕᖅᑎᑕᐅᓗᑎᒡᓗ. ᑖᒃᑯᐊ 
ᐱᓕᕆᐊᒃᓴᑦ ᐃᒃᐱᒍᓱᑦᑎᐊᕈᑕᐅᔭᕆᐊᖃᖅᐳᑦ ᐃᓚᓕᐅᔾᔨᕙᒡᓗᑎᒡᓗ 
ᐃᓕᖅᑯᓯᕆᔭᐅᔪᓂᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, ᑐᕌᒐᖃᕐᓗᑎᒃ 
ᒥᑭᓪᓕᒋᐊᖅᑎᓐᓇᓱᒡᓗᒋᑦ ᑲᙳᓱᒍᑕᐅᓲᑦ ᐊᒻᒪ ᐃᓚᐃᓐᓇᖅᓯᐅᕈᑕᐅᓲᑦ 
ᐅᓂᒃᑲᐅᓯᐅᔪᑦ ᓄᓇᖅᑲᑎᒥᓄᑦ. ᑲᔪᓯᑎᑦᑎᓂᒃᑯᑦ ᐃᓕᖅᑯᓯᑐᖃᕐᓄᑦ 
ᐃᒃᐱᒋᔭᖃᑦᑎᐊᖅᑐᒥᒃ ᐊᑐᖅᑕᐅᓇᔭᖅᑐᒥᒃ ᐱᔨᑦᑎᕋᖅᑎᒋᔭᐅᕙᒃᑐᓄᑦ, 
ᒐᕙᒪᒃᑯᑦ ᐱᐅᓯᒋᐊᖅᑎᑦᑎᔪᓐᓇᖅᐳᑦ ᐊᑕᖐᔪᒥᒃ ᐃᓚᐅᑎᑦᑎᓂᕐᒥᒃ 
ᐱᐅᓂᖓᓂᒡᓗ ᐱᔨᑦᑎᕋᕐᕕᖃᕐᓂᕐᒧᑦ ᑲᔪᓯᑎᑦᑎᓇᔭᕐᓂᕐᒥᒃ.

2.	 	ᐱᐅᓯᒋᐊᖅᓯᒪᔪᑦ ᓄᓇᓕᖕᓂ ᐱᓕᕆᐊᖑᓂᐊᖅᑐᑦ: ᐃᑲᔪᕐᓂᖃᕋᔭᖅᑐᖅ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓴᖅᑭᑎᑦᑎᓂᕐᒧᑦ ᑲᔪᓯᑎᑦᑎᓂᕐᒧᓪᓗ 
ᐊᑐᖅᑕᐅᔪᓐᓇᖅᑐᓂᒃ ᓄᓇᓕᖕᓂ ᐃᓂᒃᓴᓂᒃ ᐊᒻᒪ ᐃᒡᓗᖁᑎᖏᓐᓂᒃ. 
ᑕᒪᓐᓇ ᐃᓚᖃᖅᐳᖅ ᓇᓗᙱᑦᑎᐊᕐᓂᕐᒥᒃ ᓄᓇᓕᖕᓂ ᐱᓕᕆᐊᒃᓴᕆᔭᐅᔪᑦ 
ᐃᓚᓕᐅᔾᔨᓯᒪᒐᓗᐊᕐᒪᖔᑕ ᐊᑐᖅᑕᐅᔪᓐᓇᕐᓗᑎᒡᓗ, ᐱᓕᕆᐊᖃᖅᐸᒡᓗᑎᒃ 
ᐊᔾᔨᒌᙱᕈᓘᔭᖅᑐᓄᑦ ᐱᔭᐅᔭᕆᐊᓕᖕᓄᑦ ᐃᓄᑐᐃᓐᓇᓄᑦ ᑎᒥᒥᒍᑦ 

ᐊᔪᕈᑎᓕᖕᓄᑦ, ᐃᓐᓇᕐᓄᑦ ᒪᒃᑯᒃᑐᓄᓪᓗ. ᐱᕚᓪᓕᖅᑎᓪᓗᒍ ᐃᓯᕈᓐᓇᕐᓂᖅ 
ᓄᓇᓕᖕᓂ ᐃᓂᓂ, ᓄᓇᕗᑦ ᐅᔾᔨᕐᓇᖅᓯᑎᑦᑎᔪᓐᓇᖅᐳᖅ ᐃᓅᖃᑎᒌᓂᒃ 
ᐃᓚᐅᑎᑦᑎᓂᕐᒥᒃ ᓇᓗᙱᑦᑎᐊᕈᒪᓂᕐᒧᓪᓗ ᐊᔾᔨᒌᒃᑎᑦᑎᓗᓂ ᐃᓚᐅᓂᕐᒥᒃ 
ᓄᓇᓕᖕᓂ ᐱᓕᕆᐊᖑᕙᒃᑐᓂ ᐱᓕᕆᐊᖑᕙᒃᑐᓂᓗ.

3.	 	ᐃᑲᔪᖅᓱᐃᓂᖅ ᐃᓕᖅᑯᓯᓕᕆᓂᕐᒧᑦ ᖃᓄᐃᓕᐅᕐᓂᐅᔪᓄᑦ: 
ᖁᕝᕙᕆᐊᖅᑎᑦᑎᓂᖅ ᐃᓚᐅᑎᑦᑎᑦᑎᐊᕐᓂᕐᒥᑦ ᐋᖅᑭᒃᓯᒪᓂᕆᓂᐊᖅᑕᖓᓂ 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᒃᓴᓕᕆᓂᕐᒥᑦ ᐱᒻᒪᕆᐅᕗᖅ 
ᐃᓂᖃᖅᑎᑦᑎᓂᕐᒧᑦ ᐊᔾᔨᒌᙱᕈᓘᔭᖅᑐᓄᑦ ᐱᔪᓐᓇᕐᓂᐅᔪᓄᑦ ᓄᓇᕗᒻᒥ 
ᓄᓇᓕᖕᓂ. ᑕᒪᓐᓇ ᐃᓚᖃᖅᐳᖅ ᒪᓂᒪᑎᑦᑎᓂᕐᒥᒃ ᐊᑐᖅᑕᐅᖔᕈᓐᓇᖅᑐᓂᒃ, 
ᐊᑐᖅᑕᐅᔪᓐᓇᖅᑐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᓄᓇᒥ−ᑐᙵᕕᓕᖕᓂᒃ 
ᐱᓕᕆᐊᖑᕙᒃᑐᓂᒃ ᓇᓗᙱᑦᑎᐊᕈᒪᓂᕐᒧᓪᓗ ᑕᒪᒃᑯᐊ ᐃᓕᖅᑯᓯᑐᖃᕐᓄᑦ 
ᐱᓕᕆᐊᖑᔪᑦ ᒪᓂᒪᒐᓗᐊᕐᒪᖔᑕ ᑕᒪᐃᓐᓄᑦ ᓄᓇᓕᖕᒥᐅᓕᒫᓄᑦ, 
ᐃᓱᒪᒋᓇᒋᑦ ᑎᒥᒃᑯᑦ ᐊᔪᙱᓐᓂᕆᔭᖏᑦ. 

4.	 	ᐱᐅᓯᒋᐊᖅᑕᐅᓂᖏᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ: ᓴᖅᑭᓪᓗᒋᑦ 
ᐱᑕᖃᙱᓐᓂᐅᔪᑦ ᑐᐊᕕᕐᓇᖅᑐᓕᕆᓂᕐᒧᑦ ᒪᑭᒪᔾᔪᑎᓂᒃ ᐱᕐᔪᐊᖑᕗᖅ. 
ᑕᒪᓐᓇ ᐃᓚᖃᖅᐳᖅ ᓇᓗᙱᑦᑎᐊᕐᓂᕐᒥᒃ ᓈᒻᒪᒃᑐᓂᒃ ᑐᐊᕕᕐᓇᖅᑐᓕᕆᓂᕐᒧᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓄᓇᕘᓕᒫᒥ ᓄᓇᓕᓕᒫᓂ, ᑕᒪᓐᓇᓗ 
ᐃᓚᖃᖅᓱᓂ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᓄᓇᓕᖕᓂ ᐊᖁᑎᓂᒃ, 
ᑲᔪᓯᑎᑦᑎᓂᕐᒥᒃ ᐃᖏᕐᕋᔾᔪᑎᓂᒃ, ᖁᐊᖅᓵᕐᓇᖅᑎᑦᑎᙱᓐᓂᕐᒧᓪᓗ 
ᓈᒻᒪᒃᑐᓂᒃ ᓇᓪᓕᐅᒃᑯᒫᖃᕐᓂᕐᒧᑦ ᐊᑭᓕᖅᑕᐅᓂᕐᒥᒃ. ᓴᙱᓕᑎᑦᓯᓂᕐᒥᑦ 
ᑐᐊᕕᕐᓇᖅᑐᓕᕆᓂᕐᒥᑦ ᐱᔨᑦᓯᕋᕐᓂᕐᒥᑦ, ᓄᓇᕗᑦ ᐱᐅᓯᕚᓪᓕᑎᑦᓯᒍᓐᓇᖅᑐᖅ 
ᐊᑦᑕᕐᓇᖅᑕᐃᓕᒪᓂᕐᒥᑦ ᖃᓄᐃᖏᑦᓯᐊᕐᓂᕐᒥᓪᓗ ᓄᓇᖃᖅᑐᓂᑦ, 
ᖃᐅᔨᓴᕐᓂᕐᒥᑦ ᐊᑯᓂᐅᖏᑦᑐᒥᑦ ᐊᑑᑎᖃᑦᓯᐊᖅᑐᒥᓪᓗ ᑭᐅᔾᔪᑎᖃᕐᓂᕐᒥᑦ 
ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᓂᑦ ᓄᓇᕘᓕᒫᒥᑦ.

5.	 	ᑭᒡᒐᖅᑐᐃᓂᖅ ᑲᑐᔾᔨᖃᑎᒌᓐᓂᕐᓗ: ᐱᐅᓯᕚᓪᓕᑎᑦᓯᓂᕐᒥᑦ ᐱᔨᑦᓯᕋᕐᓂᕐᒧᑦ 
ᐊᐅᓚᑦᓯᓂᕐᒥᑦ ᐃᓚᓕᐅᔾᔨᓂᕐᒥᓪᓗ, ᐱᓕᕆᖃᑎᒌᓐᓂᖃᕐᓂᕐᒥᑦ 
ᒐᕙᒪᑐᖃᒃᑯᓐᓂᑦ, ᓄᓇᕗᒻᒥ, ᓄᓇᓕᓐᓂᓪᓗ ᒐᕙᒪᓂᑦ. ᑭᒡᒐᖅᑐᐃᓂᕐᒥᑦ 
ᐊᑐᐊᒐᕐᓂᑦ ᐱᐅᓯᕚᓪᓕᑎᑦᓯᔪᓂᑦ ᓴᖅᑭᔮᕐᓂᕐᒥᑦ, ᓵᑕᐅᔪᓐᓇᕐᓂᕐᒥᑦ, 
ᑐᓴᐅᒪᖃᑦᑕᐅᑎᓂᕐᒥᓪᓗ ᐱᔨᑦᓯᕋᖅᑎᑦᓯᔨᓄᑦ ᓄᓇᓕᓐᓄᓪᓗ ᐱᒻᒪᕆᐅᕗᖅ. 
ᐅᔾᔨᕐᓇᖅᓯᑎᑦᑎᓂᒃᑯᑦ ᐱᓕᕆᖃᑎᒌᖕᓂᕐᒥᒃ ᐱᓇᔪᒃᑕᐅᔪᓂᒃ, ᒐᕙᒪᒃᑯᑦ 
ᐋᖅᑭᑦᑎᐊᖅᓯᔪᓐᓇᖅᐳᑦ ᐱᔨᑦᑎᕋᕐᕕᖃᕐᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ 
ᐱᓕᕆᕝᕕᖃᕐᓗᑎᒡᓗ ᐊᑕᖐᔪᓂᒃ ᐊᓂᒍᖅᑎᓐᓇᓱᒋᐊᓕᖕᓂᒃ 
ᐊᔪᕐᓇᖅᑎᑦᑎᔪᓂᒃ ᐊᑐᕈᓐᓇᕐᓂᕐᒥᒃ ᐃᓚᐅᑎᑦᑎᓂᕐᒥᒡᓗ.

6.	 ᐱᔪᓐᓇᕐᓂᖅᑖᖅᑎᑦᑎᓂᖅ ᐃᓄᖕᓂᒃ ᐱᓕᕆᔨᒻᒪᕆᖕᓂᒃ: 
ᐊᖏᒡᓕᒋᐊᖅᑎᑦᑎᓂᖅ ᑭᒡᒐᖅᑐᐃᓂᕐᒥᒃ ᐃᓄᖕᓂᒃ ᐱᓕᕆᔨᓪᓚᕆᖕᓂᒃ 
ᐱᔨᑦᑎᕋᕐᕕᖃᕐᓂᕐᒧᑦ ᐃᓂᓂ ᐱᒻᒪᕆᐊᓘᕗᖅ. ᑕᒪᓐᓇ ᑎᑭᐅᑎᔭᐅᔪᓐᓇᖅᑐᖅ 
ᑐᕌᒐᖃᕐᓂᒃᑯᑦ ᐃᓕᓐᓂᐊᕐᓂᕐᒧᑦ ᐱᓕᒻᒪᑦᓴᕐᓂᕐᒧᓪᓗ ᐱᓕᕆᐊᓂᑦ 
ᐊᑐᐃᓐᓇᐅᑎᑦᓯᓂᕐᒥᑦ ᑭᒃᑯᑐᐃᓐᓇᕐᓂᑦ ᐊᔪᙱᑕᖃᕐᓂᕐᒥᑦ 
ᖃᐅᔨᒪᓂᖃᕐᓂᕐᒥᓪᓗ ᐱᔭᕆᐊᖃᖅᑐᓂᑦ ᐊᑐᐃᓐᓇᐅᑎᑦᓯᓂᕐᒥᑦ 
ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᕐᓂᕐᒥᑦ ᐊᑑᑎᖃᑦᑎᐊᖅᑐᒥᓪᓗ ᐸᖅᑭᑦᓯᓂᕐᒥᑦ. 
ᐃᓄᐃᑦ ᐱᓕᕆᔨᒻᒪᕆᑦ ᐱᔪᓐᓇᕐᓂᖅᑖᖅᑎᓪᓗᒋᑦ, ᓄᓇᕗᒻᒥ 
ᐱᐅᓯᒋᐊᖅᑎᑦᑎᔪᓐᓇᖅᐳᑦ ᐱᔨᑦᑎᕋᐅᑎᑦᑎᐊᕙᖕᓂᒃ ᑭᐅᔾᔪᑕᐅᔪᓐᓇᖅᑐᓂᒡᓗ 

ᓄᓇᓕᖕᓂ ᐱᔭᐅᔭᕆᐊᖃᖅᑐᓄᑦ, ᐊᑐᓕᕐᓗᑎᒃ ᓴᙱᓂᖅᓴᒥᒃ 
ᐃᓕᖅᑯᓯᓕᕆᓂᕐᒥᒃ ᑲᔪᓯᑎᑦᑎᔪᓐᓇᕐᓂᕐᒥᒃ ᐊᒻᒪ ᐅᒃᐱᕆᔭᐅᔪᓐᓇᕐᓂᕐᒥᒃ.

7.	 	ᐊᖏᒡᓕᒋᐊᖅᑕᐅᓂᖓ ᐊᒻᒪ ᐊᑐᐃᓐᓇᐅᓂᖏᑦ ᕿᒫᕝᕖᑦ ᐊᒻᒪ 
ᓂᕿᑖᕐᕖᑦ: ᐊᖏᒡᓕᒋᐊᕐᓗᒍ ᐱᔪᓐᓇᕐᓂᕆᔭᐅᔪᖅ ᐊᒻᒪ ᐃᓚᓕᐅᔾᔨᓂᖅ 
ᕿᒫᕝᕕᖕᓂ ᐊᒻᒪ ᓂᕿᑖᕐᕕᖕᓂ ᐱᔭᕆᐊᖃᓪᓚᕆᒃᑐᑦ ᓈᒻᒪᒃᓯᓕᕈᑕᐅᓗᑎᒃ 
ᐊᔾᔨᒌᙱᑦᑐᓄᑦ ᐱᔭᐅᔭᕆᐊᓕᖕᓄᑦ ᓄᓇᓕᖕᓂᕐᒥᐅᓄᑦ, ᐃᓚᓕᐅᔾᔭᐅᓗᑎᒃ 
ᑎᒥᒥᒍᑦ ᐊᔪᕈᑎᓖᑦ. ᓇᓗᓇᐃᖅᓯᓂᕐᒥᑦ ᕿᒫᕖᑦ ᐊᑦᑕᕐᓇᖏᑦᑐᒥᑦ, 
ᐊᑐᐃᓐᓇᐅᓂᕐᒥᑦ, ᑐᙵᓇᕐᓂᕐᒥᓪᓗ ᐃᓘᓐᓇᖏᓐᓄᑦ ᑭᒃᑯᑐᐃᓐᓇᕐᓄᑦ 
ᕿᓂᖅᑐᓄᑦ ᐃᑲᔪᖅᑐᖅᑕᐅᓂᕐᒧᑦ ᓴᖅᑭᔮᖅᑎᑦᓯᓂᕐᒥᑦ ᐊᔾᔨᒌᑎᑦᓯᓂᕐᒥᑦ 
ᐃᓅᖃᑎᒌᓐᓂᕐᒥᓪᓗ ᐃᓚᒋᔭᐅᑎᑦᓯᓂᕐᒥᑦ. ᓄᑖᕈᕆᐊᖅᑕᐅᓂᖏᑦ 
ᒫᓐᓇ ᕿᒫᕖᑦ ᓄᓇᕐᔪᐊᓕᒫᒥᑦ ᓴᓇᒻᒪᖏᓐᓄᑦ ᑐᙵᕕᖏᓐᓂᑦ 
ᑮᓇᐅᔭᖃᖅᑎᑕᐅᓂᕐᒥᓪᓗ ᐊᑯᓂᐅᓂᖅᓴᒧᑦ ᐊᐃᑉᐸᖓᓂᑦ ᐃᓪᓗᓕᕆᓂᕐᒧᑦ 
ᐱᓕᕆᐊᓂᑦ ᐱᐅᓯᕚᓪᓕᑎᑦᓯᒍᓐᓇᖅᑐᖅ ᐱᔪᓐᓇᕐᓂᕐᒥᑦ ᐃᑲᔪᖅᑐᕐᓂᕐᒥᓪᓗ 
ᐱᔭᕆᐊᑭᑦᑐᓂᑦ ᖃᑦᓯᐅᓂᖏᓐᓂᑦ.

8.	 	ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐊᒻᒪ ᑭᐅᔾᔪᑕᐅᔪᓄᑦ ᐱᓕᕆᔾᔪᓯᑦ: 
ᓴᖅᑭᑦᑎᓂᖅ ᓴᙱᔪᓂᒃ ᑭᐅᔾᔪᑕᐅᔪᓂᒃ ᐱᒻᒪᕆᐅᕗᖅ ᐃᓚᐅᑎᑦᑎᓂᐊᕐᓗᓂ 
ᓄᓇᓕᖕᓂᙶᖅᑐᓂᒃ ᐸᕐᓇᐃᑎᓪᓗᒋᑦ, ᐊᑐᓕᖅᑎᑦᑎᑎᓪᓗᒋᑦ, 
ᐊᒻᒪ ᖃᐅᔨᓴᓕᕌᖓᑕ ᐱᓕᕆᐊᓂᒃ ᐊᒻᒪ ᐱᔨᑦᑎᕋᐅᑎᓂᒃ. 
ᑕᒪᓐᓇ ᓇᓗᙱᑦᑎᐊᕈᑕᐅᕙᒃᐳᖅ ᑕᒪᒃᑯᐊ ᐱᒋᐊᖅᑕᐅᓯᒪᔪᑦ 
ᑭᐅᓯᖃᑦᑕᕋᓗᐊᕐᒪᖔᑕ ᐊᓯᔾᔨᖅᐸᓪᓕᐊᔪᓄᑦ ᐱᔭᐅᔭᕆᐊᓕᖕᓄᑦ 
ᓯᕗᓪᓕᖅᐸᐅᔾᔭᐅᓯᒪᔪᓄᓪᓗ ᓄᓇᕗᒻᒥᐅᓄᑦ. ᓴᖅᑭᔮᖅᑎᑦᑎᓂᒃᑯᑦ ᓄᓇᓕᖕᓂ 
ᐃᓚᐅᑎᑦᑎᓂᕐᒥᒃ, ᒐᕙᒪᐃᑦ ᐱᐅᓯᒋᐊᖅᑎᑦᑎᔪᓐᓇᖅᐳᑦ ᐊᒃᑐᐊᓂᖃᖅᑐᓂᒃ 
ᐊᒻᒪ ᐊᑑᑎᖃᑦᑎᐊᖅᑐᓂᒃ ᐊᑐᐃᓐᓇᐅᔪᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ, 
ᐊᑐᓕᖅᑎᑦᑎᓗᑎᒃ ᐃᓚᐅᔪᓂᒃ ᐱᓕᕆᔾᔪᓯᕐᒥᒃ ᐃᓱᒪᓕᐅᕆᓂᕐᒧᑦ.

9.	 	ᐊᑯᓂᐅᔪᒧᑦ ᑲᔪᓰᓐᓇᕈᓐᓇᕐᓂᖅ ᐊᒻᒪ ᑮᓇᐅᔭᖃᖅᑎᑕᐅᓂᖅ: ᓴᓂᕐᕙᐃᓂᖅ 
ᑲᔪᓰᓐᓇᕈᓐᓇᖅᑐᓂᒃ ᑮᓇᐅᔭᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕆᐊᖃᖅᐳᖅ 
ᐃᑲᔪᖅᓱᐃᓂᕐᒧᑦ ᑲᔪᓯᔪᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᑐᕌᒐᖃᖅᑐᓄᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐊᑐᐃᓐᓇᖃᕐᓂᐅᔪᓂᒃ ᐊᒻᒪᓗ ᐃᓚᐅᑎᑦᑎᓂᐅᔪᓂᒃ 
ᓄᓇᕗᓕᒫᒥ. ᓯᕗᓪᓕᐅᔾᔨᓂᕐᒥᑦ ᐊᑯᓂᐅᔪᒧᑦ ᑮᓇᐅᔭᓕᐅᕈᑕᐅᒐᓱᐊᖅᑐᓂᑦ 
ᒪᑭᒪᔾᔪᑎᓄᑦ, ᐃᓕᓐᓂᐊᑎᑦᓯᓂᕐᒥᑦ, ᐱᔨᑦᓯᕋᕐᓂᕐᒥᓪᓗ ᑲᔪᓯᓂᖃᑦᓯᐊᕐᓂᕐᒧᑦ 
ᐊᓐᓇᒍᓐᓇᕐᓂᕐᒧᓪᓗ ᑲᑎᑎᑦᓯᓂᕐᒥᑦ ᓄᓇᕗᒻᒥ ᐊᑐᐃᓐᓇᐅᓂᕐᒧᑦ 
ᑐᕌᒐᖏᓐᓂᑦ. ᓈᒻᒪᒃᑐᓂᒃ ᑮᓇᐅᔭᖅᑖᖅᑎᑕᐅᒍᑎᒃ, ᓄᓇᕗᑦ 
ᑲᔪᓯᑎᑦᑎᔪᓐᓇᖅᐳᑦ ᐱᐅᓯᒋᐊᖅᑎᑦᑎᓗᑎᒃ ᐱᔪᓐᓇᕐᓂᕆᔭᒥᓂᒃ 
ᐊᔾᔨᒌᒃᑎᑦᑎᓗᑎᒃ ᐱᔨᑦᑎᕋᕐᓗᑎᒃ ᐊᒻᒪ ᐱᕕᒃᓴᖅᑖᖅᑎᑦᑎᓗᑎᒃ 
ᓄᓇᖅᑲᑎᒌᓕᒫᓄᑦ.

ᐊᑐᓕᖅᑎᑦᓯᓂᒃᑯᑦ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ, ᓄᓇᕗᑦ ᐱᕚᓪᓕᑎᑦᓯᒍᓐᓇᖅᑐᖅ 
ᐱᔪᓐᓇᓂᕐᒥᒃ, ᐃᓚᒋᓕᐅᔾᔨᓯᒪᓂᕐᒥᒃ, ᐱᐅᓂᖓᓂᓪᓗ ᐃᓅᓯᖃᖅᑎᑦᓯᓂᕐᒥᒃ ᐃᒻᒥᒃᑯᑦ 
ᑎᒥᒥᒍᑦ ᐊᔪᕈᑎᓕᓐᓂᒃ, ᐊᑐᖅᑎᑦᓯᓗᑎᒃ ᐊᔾᔨᒌᑎᑦᓯᓂᖅᓴᐅᓂᕐᒥᒃ ᐃᑲᔪᖅᑐᐃᔪᒥᓪᓗ 
ᐊᕙᑎᖃᕐᓂᕐᒥᒃ ᓄᓇᓕᓕᒫᓄᑦ. ᑖᒃᑯᐊ ᐊᒃᓱᕉᑕᐅᔪᑦ ᒪᓕᑐᐃᓐᓇᙱᑦᑐᑦ ᑲᓇᑕᒥ 
ᐱᔭᐅᔪᓐᓇᖅᑐᓂᒃ ᐊᑐᐊᒐᒃᓴᓂᒃ ᑭᓯᐊᓂᑦᑕᐅᖅ ᑕᑯᒃᓴᐅᑎᑦᑎᖕᒥᔪᑦ ᐊᖏᖅᓯᒪᓂᖏᓐᓂᒃ 
ᐱᔪᓐᓇᐅᑎᒋᔭᐅᔪᑦ ᐊᒻᒪ ᐃᓱᒪᒋᔭᐅᑦᑎᐊᕐᓂᖏᑦ ᓄᓇᕗᒥᐅᑦ ᐱᔪᓐᓇᕐᓂᖏᓐᓂᒃ 
ᐱᔭᕆᐊᖃᖅᑐᓂᒃ ᐱᔨᑦᑎᕋᐅᑎᓂᒃ ᐃᓚᐅᕙᒡᓗᑎᒡᓗ ᓄᓇᓕᖕᓂ ᐃᓅᓯᖏᓐᓂᒃ.

ᐱᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓕᓐᓂᑦ ᑲᓇᑕᒥ ᑐᕌᒐᖃᖅᑐᑦ 
ᐅᖃᐅᓯᖃᕐᓂᕐᒥᑦ ᓄᖅᑲᖓᓕᕈᑕᐅᔪᓂᑦ ᐱᔪᓐᓇᕐᓂᕐᒧᑦ 
ᑐᓴᖅᑕᐅᑎᑦᓯᔾᔪᑎᓂᑦ ᑐᓴᐅᒪᖃᑦᑕᐅᑎᓂᕐᒧᓪᓗ ᐱᓕᕆᔾᔪᑎᓂᑦ (ICT) 
ᐱᖁᑎᓂᑦ ᐱᔨᑦᓯᕋᕐᓂᕐᒥᓪᓗ, ᐊᒻᒪ ᓴᖅᑭᑦᑎᓂᖅ ᖃᕆᑕᐅᔭᒃᑯᑦ (AI) 
  

ᖃᕆᓴᐅᔭᑎᒍᑦ ᑐᓴᒐᒃᓴᓕᕆᓂᖅ ᐱᓕᕆᔾᔪᑎᑦ, ᐃᓄᐃᑦ ᑎᒥᒥᒍᑦ 
ᐊᔪᕈᑎᓖᑦ ᑐᓗᖅᑕᕈᑎᖃᖃᑦᑕᖅᑐᑦ ᐅᑯᐊᖑᕗᑦ ᐃᑭᐊᖅᑭᕕᑦ, 
ᖃᕆᓴᐅᔭᓕᕆᔾᔪᑎᑦ, ᑲᑉᐳᔾᔭᖅᑐᒨᖅᑐᑦ, ᐊᒻᒪ ᐅᖃᓘᑎᕋᓛᑦ..i  ᑕᒪᒃᑯᐊ 
ᐊᔭᖅᑭᑦᑕᕈᑏᑦ ᐊᔪᖅᑎᑦᑎᓕᕈᓐᓇᖅᐳᑦ ᐊᑐᕈᓐᓇᕐᓂᕐᒥᒃ ᑐᓴᖅᑕᐅᔪᒃᓴᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐱᒻᒪᕆᐊᓘᔪᓂᒃ ᖃᐅᑕᒫᑦ ᐃᓅᓯᕐᒧᑦ. 
ᐱᓪᓚᕆᙳᐊᖑᔪᑎᒍᑦ ᖃᐅᔨᒪᓂᐅᔪᑦ, ᐊᑐᐃᓐᓇᖃᕐᓂᕐᒧᑦ ᐊᑐᐊᒐᐃᑦ ᑲᓇᑕᒥ 
ᑕᑯᑦᓴᐅᑎᑦᓯᔪᑦ ᐊᒥᓱᓂᒃ ᐃᓱᒫᓘᑎᓂᒃ. ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 
ᑐᓗᖅᑕᕈᑎᖃᑐᐃᓐᓇᕆᐊᓖᑦ ᓲᕐᓗ ᑭᑭᑕᐅᓗᑎᒃ ᐋᖅᑭᒃᓯᒪᓂᒃᓴᖓ, 
ᐱᕙᓪᓕᐊᑎᑕᐅᓂᖓ, ᐊᑐᓕᖅᑎᑕᐅᓂᖓ, ᐊᒻᒪ AI ᐱᓕᕆᔾᔪᓯᖓ. ᑖᓐᓇ 
ᐃᓚᐅᑎᑦᑎᙱᓐᓂᖅ ᐱᑎᑦᑎᔪᓐᓇᖅᑐᖅ ᐊᑐᖃᑦᑕᖅᑐᓂᑦ ᐱᑎᑦᑎᙱᑦᑐᓂᒃ 
ᐱᔭᕆᐊᖃᖅᑕᖏᓐᓂ ᐊᒃᓱᕈᕐᓇᖅᑐᓂᒃᓘᓐᓃᑦ. ᐊᒻᒪ ᓱᓕ, ᐱᔭᒃᓴᐅᓂᖏᓐᓄᑦ 
ᐱᔾᔪᑕᐅᔪᑦ ᓴᖅᑭᓕᕈᓐᓇᖅᐳᑦ ᖃᐅᔨᓴᖅᑕᐅᔪᓂᒃ ᐊᒻᒪ ᐱᐅᓯᒋᐊᖅᑕᐅᕙᓪᓕᐊᔪᓂᒃ 
ᓴᖅᑭᑦᑎᓂᖅ ᖃᕆᑕᐅᔭᒃᑯᑦ AI−ᒥ, ᐃᓚᐅᓗᐊᕆᐊᖃᙱᓪᓗᑎᒃ ᐊᒻᒪ 
ᑭᐅᔭᐅᓗᐊᖅᐸᙱᓪᓗᑎᒃ ᐃᓄᖕᓄᑦ ᐊᔪᕈᑎᓕᖕᓄᑦ. ᐊᒻᒪ ᓱᓕ, ᑲᙳᓇᖅᑑᑎᒋᔭᑦ 
ᐃᓱᒫᓘᑎᖏᑦ ᐱᔾᔪᑎᒋᓪᓗᒋᑦ ᑎᒥᒥᒍᑦ ᐊᔪᕈᑎᓖᑦ ᑎᑎᕋᖅᓯᒪᔪᑦ 
ᐱᒻᒪᕆᐅᖃᑕᐅᒋᕗᑦ. ᐱᑕᖃᑦᑎᐊᙱᓐᓂᖓ ᓈᒻᒪᒃᑐᓂᒃ ᑐᓴᖅᑕᐅᔭᕆᐊᖃᙱᑦᑐᓄᑦ 
ᐆᒃᑐᕋᐅᑎᓂᒃ ᐋᖅᑭᒍᑕᐅᔪᓐᓇᖅᑐᖅ ᑐᓴᖅᑕᐅᔭᕆᐊᖃᙱᑦᑐᓄᑦ ᓇᖕᒥᓂᕆᔭᑦ 
ᑐᓴᐅᒪᔾᔪᑎᒃᓴᓂᑦ, ᐊᑦᑕᕐᓇᖅᑎᑦᑎᓪᓗᓂ ᐃᓄᖕᓄᑦ ᐊᔪᕈᑎᓕᖕᓄᑦ. ASC−ᑯᑦ 
ᐅᖃᐅᓯᖃᓪᓚᕆᓚᐅᖅᐳᑦ ᐱᒻᒪᕆᐊᓘᓂᖓᓂᒃ ᑐᑭᓯᓇᑦᑎᐊᖅᑐᓂᒃ ᓈᒻᒪᒃᑐᓂᒡᓗ 
ᐊᐅᓚᑦᑎᕝᕕᖃᖅᐸᖕᓂᕐᒥᒃ ᓴᖅᑭᑦᑎᓂᖅ ᖃᕆᑕᐅᔭᒃᑯᑦ AI−ᒧᑦ ᐊᑐᖅᑕᐅᕙᒃᑐᓄᑦ 
ᓇᓗᙱᑦᑎᐊᕈᒪᓂᕐᒧᑦ ᑕᑯᒃᓴᐅᑦᑎᐊᕐᓂᖓᓂᒃ ᐊᔾᔨᒌᒃᑎᑦᑎᓂᕐᒥᒡᓗ. ᐋᖅᑭᒃᓯᓂᖅ 
ᓴᙱᔪᓂᒃ ᐃᓕᖅᑯᓯᑦᑎᐊᕙᖕᓄᑦ ᖃᐅᔨᒪᔾᔪᑎᓂᒃ ᐊᒻᒪ ᐱᓕᕆᔾᔪᓯᕐᓂᒃ 
ᑲᒪᔨᐅᓂᐊᕐᓗᓂ ᐱᕐᔪᐊᖑᖕᒪᑦ ᒥᑭᓪᓕᒋᐊᖅᑎᓪᓗᒋᑦ ᑖᒃᑯᐊ ᑐᓗᖅᑕᕈᑏᑦ 
ᐅᔾᔨᕆᔭᐅᓕᖅᑎᓪᓗᒍᓗ ᓈᒻᒪᒃᑐᑦ ᐃᓯᕈᓐᓇᕐᓂᖅ ᓴᖅᑭᑦᑎᓂᖅ ᖃᕆᑕᐅᔭᒃᑯᑦ AI 
ᐱᓕᕆᔾᔪᑎᓄᑦ ᐃᓄᓕᒫᓄᑦ, ᑎᒥᒥᒍᑦ ᐊᔪᕈᑎᖃᕋᓗᐊᖅᐸᑕ.

i	 Accessibility Standards Canada (n.d.). Information and communication 
technologies. https://accessible.canada.ca/centre-of-expertise/information-
and-communication-technologies

“	 Quote goes here. The best length for a quote is 
between 20 to 30 words.”

— Quote byline

“ᐊᑐᖅᑐᖓ $400.00−ᑲᓴᑦᑎᐊᓂᒃ ᐊᒃᑐᐊᓂᖃᕋᓱᒃᑐᖓ 
ᐊᓂᓐᓄᑦ ᐅᖃᖃᑎᖃᕐᓂᐊᕐᓗᖓ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᓄᓇᕗᒻᒥᐅᑦ ᐊᑐᓲᖑᕗᑦ ᐊᔾᔨᒌᙱᑦᑐᓂᒃ ᑐᑭᓯᒋᐊᒐᒃᓴᓂᒃ ᐊᒻᒪ 
ᑐᓴᐅᒪᔪᓕᕆᔾᔪᑎᓂᒃ ᐱᓕᕆᔾᔪᑎᓂᒃ, ᐅᖃᐅᓯᐅᓚᐅᖅᑐᖅ 41%−ᒥ ᑲᑎᙵᓪᓗᑎᒃ 
ᐅᖃᐅᓯᐅᔪᓂᒃ ᐊᒻᒪ ᐊᐱᖅᓱᖅᑕᐅᔪᓂᒃ. ᑕᒪᓐᓇ ᓴᖅᑭᔮᖅᑎᑦᑎᔪᖅ ᐱᓕᕆᔾᔪᑎᓂᑦ 
ᐱᒻᒪᕆᐅᔪᒥᑦ ᐱᓕᕆᐊᖃᕐᓂᕐᒥᑦ ᐊᐅᓚᑦᓯᓂᕐᒥᑦ ᑐᓴᐅᒪᖃᑦᑕᐅᑎᓂᕐᒥᑦ 
ᐅᖓᓯᑦᑐᓂᑦ ᓄᓇᓕᓐᓂᑦ. ᑭᓯᐊᓂ, ᓄᓇᕗᒻᒥᐅᑦ ᑐᓗᖅᑕᕈᑎᖃᕐᔪᐊᖃᑦᑕᖅᐳᑦ 
ᐊᑐᕈᓐᓇᕐᓂᕐᒧᑦ ᖃᕆᓴᐅᔭᒃᑯᑦ ᑐᓴᒐᒃᓴᓂᒃ ᐊᒻᒪ ᑐᓴᐅᒪᖃᑦᑕᐅᑎᔾᔪᑎᓂᒃ ᐊᒻᒪ 
ᓴᖅᑭᑦᑎᓂᖅ ᖃᕆᑕᐅᔭᒃᑯᑦ (AI) ᖃᕆᓴᐅᔭᓕᕆᔾᔪᑎᓂᒃ.

 ᐃᑭᐊᖅᑭᕕᒃᑰᕈᓐᓇᐅᑎᖃᕐᓂᖅ ᐊᒻᒪ ᓄᓇᓖᑦ ᒪᑭᒪᔾᔪᑎᖏᑦ 
ᐃᑭᐊᖅᑭᕕᒃᑰᕈᓐᓇᐅᑎᑦ ᐊᔪᕐᓇᖅᑐᖅᓯᐅᕈᑕᐅᕐᔪᐊᖅᐳᖅ ᓯᓚ ᐱᔾᔪᑕᐅᓪᓗᓂ ᐊᒻᒪ 
ᑕᑎᒋᔭᒃᓴᐅᙱᑦᑐᑦ ᐊᐅᓚᔪᓐᓇᐅᑎᑦ ᓄᓇᓕᕋᓛᖑᓂᖅᓴᓂᒃ, ᐊᑭᑐᓗᐊᕐᓂᖏᓐᓄᑦ 
ᐊᒻᒪ ᐱᔨᑦᑎᕋᖅᑕᐅᑦᑎᐊᙱᓪᓗᑎᒃ ᓯᓚ ᐱᔾᔪᑕᐅᓪᓗᓂ. ᐊᑭᑐᓗᐊᙱᓐᓂᖏᑦ ᓲᕐᓗ 
ᖃᕆᑕᐅᔭᑦ ᐊᒻᒪ ᐅᖃᓘᑎᕋᓛᑦ ᑐᐊᕕᕐᓇᖅᑑᒃᑲᓐᓂᖅᐳᑦ, ᐊᔪᕐᓇᕈᑕᐅᓕᖅᐸᒃᑐᑎᒃ 
ᐊᒥᓱᓄᑦ ᓄᓇᓕᖕᒥᐅᓄᑦ, ᐱᓕᕆᔾᔪᑎᓄᑦ ᐃᑲᔪᖅᑐᐃᔾᔪᑎᑦ ᐱᑕᖃᑦᑎᐊᙱᓪᓗᑎᒃ 
ᐊᑐᖅᑕᐅᔪᓐᓃᕈᑕᐅᒃᑲᓐᓂᖅᐸᒃᑐᑎᒃ. ᐃᓕᖅᑯᓯᕐᒧᑦ ᐅᖃᐅᓯᕐᓄᓪᓗ ᐱᔾᔪᑕᐅᓲᑦ 
ᐱᓕᕆᐊᒃᓴᖃᕐᒥᔪᑦ, ᑐᓗᖅᑕᕈᑎᖃᖅᓱᑎᒃ ᐱᔪᓐᓇᕐᓂᕐᒧᑦ ᖃᕆᓴᐅᔭᑎᒍᑦ 
ᑐᓴᒐᒃᓴᓕᕆᓂᖅ ᐱᓕᕆᔾᔪᑎᓂᑦ ᐃᓄᒃᑐᑦ ᐃᓄᒃᑎᑐᓪᓗ ᐊᒃᑑᑎᔪᓄᑦ 
ᐅᖃᕈᓐᓇᑦᑎᐊᙱᓐᓂᖅᓴᓄᑦ ᖃᓪᓗᓈᑎᑐᑦ. ᐱᔾᔪᑎᒋᓪᓗᒋᑦ ᓴᖅᑭᑦᑎᓂᖅ 
ᖃᕆᑕᐅᔭᒃᑯᑦ (AI).−ᒧᑦ ᐊᑐᖅᑕᐅᕙᒃᑐᑦ, ᐃᓱᒫᓘᑎᑕᖃᖅᐳᖅ ᑭᑭᑕᐅᓯᒪᓂᕐᒥᒃ 
ᑕᐅᑦᑐᒃᓴᖓᓄᑦ ᐱᕙᓪᓕᐊᑎᑕᐅᓂᖓᓄᓪᓗ, ᑕᒪᓐᓇᓗ ᓴᖅᑭᑎᑦᑎᓕᕈᓐᓇᖅᓱᓂ 
ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᐊᖑᒻᒪᑎᙱᑦᑐᓂᒃ ᓄᓇᓕᖕᓂ ᐱᔭᐅᔭᕆᐊᓕᖕᓄᑦ 
ᐃᓕᖅᑯᓯᑐᖃᕐᓄᓪᓘᓐᓃᑦ ᐃᒃᐱᒋᔭᖃᑦᑎᐊᕐᓂᕐᒧᑦ. ᐊᑐᓕᖅᑎᑦᑎᓂᕐᒧᑦ ᐱᔾᔪᑕᐅᔪᑦ, 
ᓲᕐᓗ ᓈᒻᒪᙱᑦᑐᑦ ᐱᔭᐅᔪᖕᓇᕐᓃᑦ ᐊᒻᒪᓗ ᖃᐅᔨᔭᐅᔭᕆᐊᖃᙱᓐᓂᕐᒧᑦ 
ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ ᐃᓄᖕᒧᑦ ᑐᕌᖓᔪᓂᒃ ᓈᓴᐅᑎᓂᒃ/ᑎᑎᖅᑲᓂᒃ, 
ᐱᕕᖃᖅᑎᑦᑎᒃᑲᓐᓂᙱᓪᓗᑎᒃ.

“ᐅᖃᐃᓐᓇᓲᖑᔪᖓ, ᓄᓇᕗᑦ ᐊᒻᒪ ᐃᖃᓗᐃᑦ ᐊᔪᕐᓇᕐᓂᖅᐹᖑᖃᑕᐅᖕᒪᑦ, 
ᓲᕐᓗ ᑎᒥᒥᒍᑦ ᐊᔪᕈᑎᓕᖕᓄᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᓂᒃ 
ᐱᔪᓐᓇᕐᓂᖃᖅᑐᓄᑦ. ᐱᓗᐊᖅᑐᒥᒃ ᐊᑐᐃᓐᓇᖃᙱᒃᑯᕕᑦ, ᓲᕐᓗ 
ᐅᖄᓚᐅᑎᒥᒃ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ. ᓲᕐᓗ, ᐊᔪᕐᓇᕐᒪᑦ 
ᖃᐅᔨᒪᔭᕆᐊᒃᓴᖅ ᖃᓄᐃᓕᐅᖅᑐᖃᕐᒪᖔᑦ. ᖃᐅᔨᒪᓗᑎᑦ ᑭᓱᐃᑦ 
ᐃᑲᔪᖅᑐᐃᔾᔪᑏᑦ ᑕᖅᑳᓂ. ᐊᒻᒪᓗ ᓲᕐᓗ, ᓇᒧᙵᕈᓘᔭᕐᓂᖅ, ᐊᒻᒪᓗ 
ᐃᓚᐅᖃᑕᐅᓂᖅ ᓱᓇᑐᐃᓐᓇᕐᓂᒃ, ᐊᔪᕐᓇᖅᑐᖅ.”

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᒃᓱᕈᕐᓇᖅᑐᑦ, ᐱᓕᕆᔾᔪᑏᑦ ᓲᕐᓗ ᓄᓇᓕᖕᓂ ᓈᓚᐅᑎᑦ 
ᐊᒻᒪ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᑦ ᐱᕐᔪᐊᖑᖏᓐᓇᖅᐳᑦ ᑐᓴᐅᒪᔪᓕᕆᔾᔪᑎᓄᑦ 
ᓄᓇᕗᒻᒥ ᐊᑐᐃᓐᓇᐅᓂᖏᓐᓄᑦ ᐊᒻᒪ ᐃᓕᖅᑯᓯᕐᒧᑦ ᐊᒃᑐᐊᓂᖃᕐᓂᖏᓐᓄᑦ. 
ᓴᖅᑭᓐᓂᐊᕐᓗᒋᑦ ᑖᒃᑯᐊ ᑐᓗᖅᑕᕈᑏᑦ ᐱᓕᕆᔾᔪᑎᓄᑦ ᐋᖅᑭᒋᐊᕈᑎᒃᓴᑦ ᐊᑐᐊᒐᐃᓪᓗ 
ᓯᕗᓪᓕᐅᔾᔨᔭᕆᐊᖃᖕᒪᑕ ᐃᓚᓕᐅᔾᔨᓂᖕᓂᑦ, ᐃᓕᖅᑯᓯᖕᓂᑦ ᐃᒃᐱᒍᓱᑦᑎᐊᖕᓂᖕᓂᑦ, 
ᓄᓇᓕᖕᓂᓪᓗ ᐃᓚᓕᐅᔾᔨᓂᖕᓂᑦ, ᑖᒃᑯᐊ ᓴᖅᑭᑦᑎᓂᖅ ᖃᕆᑕᐅᔭᒃᑯᑦ AI−ᓗ 
ᐱᕚᓪᓕᖁᓪᓗᒋᑦ ᓄᓇᕗᒻᒥᐅᓕᒫᑦ ᐊᔾᔨᒌᒃᓗᑎᒃ.

ᓄᓇᕗᒻᒥᐅᑦ ᐊᑐᓲᖑᕗᑦ ᐊᔾᔨᒌᙱᑦᑐᓂᒃ ᑐᑭᓯᒋᐊᒐᒃᓴᓂᒃ ᐊᒻᒪ 
ᑐᓴᐅᒪᔪᓕᕆᔾᔪᑎᓂᒃ ᐱᓕᕆᔾᔪᑎᓂᒃ, ᐅᖃᐅᓯᐅᓚᐅᖅᑐᖅ 41%−ᒥ 
ᑲᑎᙵᓪᓗᑎᒃ ᐅᖃᐅᓯᐅᔪᓂᒃ ᐊᒻᒪ ᐊᐱᖅᓱᖅᑕᐅᔪᓂᒃ. 

ᐊᒥᓱᑦ ᐃᓄᐃᑦ ᐅᖃᖃᑦᑕᓚᐅᖅᑐᑦ ᓈᓚᐅᑎᒥᒃ ᐊᑐᖅᑕᐅᔭᕆᐊᖃᓪᓚᕆᖕᓂᖓᓂᒃ, 
“ᓈᓚᐅᑎᒃᑯᑦ  ᑐᓴᐅᒪᖃᑎᒌᑦᑎᐊᕐᓇᖅᑑᕗᖅ ᓄᓇᓕᖕᓂ ᓲᖃᐃᒻᒪ [ᑭᓱᒥᒃ] 
ᑭᒃᑯᓕᒫᑦ ᓈᓚᖕᒪᑕ ... ᑐᓴᕌᖓᑕ -ᒥᒃ ᐱᓕᕆᐊᖅᑕᖃᕐᓂᖓᓂᒃ ᑕᐃᑲᓂ ᐅᓪᓗᕐᒥ, 
ᑭᒃᑯᓕᒫᑦ ᑐᓴᖅᑎᑦᑎᖃᑦᑕᖅᐳᑦ.” ᒪᕐᕉᖕᓂᒃ ᐅᖃᐅᓯᖃᖅᓱᓂ, ᐊᑭᖃᙱᓪᓗᓂ, ᐊᒻᒪ 
ᑐᓴᖅᓴᐅᔪᓐᓇᖅᓱᓂ ᐱᓕᕆᔾᔪᑎᑦ, ᓈᓚᐅᑎᑦ ᐅᖃᐅᓯᐅᓚᐅᖅᐳᑦ ᐃᓚᖏᓐᓂᒃ 
ᐊᑐᐃᓐᓇᐅᓛᖑᓂᖏᓐᓂᒃ ᑐᓴᐅᒪᔪᓕᕆᔾᔪᑎᑦ ᓄᓇᕘᒥ.

ᐅᖃᓕᒫᕈᓐᓇᕐᓂᖅ, ᐱᓗᐊᖅᑐᒥᑦ ᐃᓐᓇᕐᓄᑦ, ᑐᓗᕈᑕᐅᔪᓐᓇᖅᑐᖅ ᖃᕆᑕᐅᔭᒃᑯᑦ 
ᐅᐸᒍᑎᓗᓂᓗ ᑐᓴᐅᒪᖃᑦᑕᐅᑎᓂᕐᒥᑦ. ᐊᒥᓱᑦ ᑭᐅᔪᑦ ᓈᓚᐅᑎᒥᑦ ᑕᑯᖃᑦᑕᖅᑐᑦ 
ᐱᐅᓛᖑᒋᐊᖓᓂᑦ ᑐᓂᐅᖅᑲᐃᓂᕐᒥᑦ ᑐᑭᓯᒋᐊᕈᑎᓂᑦ, ᐱᓗᐊᖅᑐᒥᑦ 
ᐃᓄᑐᖃᕐᓄᑦ. ᑭᓯᐊᓂᓕ, ᐃᓚᖏᑦ ᓄᓇᓖᑦ ᐃᓱᒫᓘᑎᖃᖅᓯᒪᒻᒥᔪᑦ ᐊᔾᔨᒌᒥᑦ 
ᓈᓚᐅᑎᖃᖃᑦᑕᓂᕐᒥᒃ.

“ᐱᐅᓛᖑᖏᓐᓇᐅᔭᖅᑐᖅ ᐊᑐᕆᐊᒃᓴᖅ ᓄᓇᓕᖕᒥ ᓈᓚᐅᑎᒃᑯᑦ ᐱᓗᓂ 
ᐃᓚᖏᓐᓂᒃ, ᐱᓗᑎᒃ ᐃᓚᖏᓐᓂᒃ ᐃᓄᐃᑦ ᐃᓱᒪᒋᔭᖏᓐᓂ...  ᐄ. ᐊᒥᓱᑦ 
ᐃᓄᐃᑦ ᓈᓚᐅᑎᒃᑯᑦ ᑐᓵᖃᑦᑕᖅᑐᑦ ᓱᓕ... ᐊᒥᓱᑦ ᐃᓄᐃᑦ ᓈᓚᐅᑎᒃᑯᑦ 
ᑐᓵᖃᑦᑕᖅᑐᑦ.”

ᓄᓇᐃᑦ ᐅᖃᐅᓯᐅᓚᐅᖅᐳᑦ ᓈᒻᒪᖕᓂᖅᓴᐅᓂᖏᓐᓂᒃ ᑐᓴᐅᒪᔪᓕᕆᔾᔪᑎᓄᑦ 
ᐅᖃᓘᑎᕋᓛᓂᒃ. ᑕᓚᕖᓴᓕᕆᔨᒃᑯᑦ ᑐᙵᓱᒃᑎᑦᑎᔪᑦ ᐊᖏᕐᕋᓄᑦ ᐃᓚᓕᐅᑎᓪᓗᑎᒃ, 
ᐃᓚᖏᑦ ᓄᓇᕗᒻᒥᐅᑦ ᐅᖃᖃᑦᑕᕋᓗᐊᖅᑎᓪᓗᒋᑦ ᐊᑭᑐᓗᐊᕐᓂᕋᖅᓱᑎᒃ. 
ᐃᕐᖐᓐᓈᖅᑕᐅᒃᑯᑦ, ᐃᓄᖕᓄᑦ ᑐᓴᐅᒪᔪᓕᕆᔾᔪᑎᑦ, ᐊᒻᒪ ᐱᙳᐊᕈᑎᑦ ᖃᐅᑕᒫᑦ 

ᐃᓅᓯᕆᔭᐅᕗᑦ ᐊᒥᓱᓄᑦ ᓄᓇᕗᒥᐅᓄᑦ, 
Facebook−ᑯᑦ ᐅᖃᐅᓯᐅᒐᔪᖕᓂᖅᐹᖑᓪᓗᑎᒃ 
ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓄᑦ.

Facebook−ᑯᑦ, ᓈᓚᐅᑎᑐᑦ, ᐊᑐᐃᓐᓇᐅᕗᑦ 
ᓄᓇᓕᖕᓂᕐᒥᐅᓄᑦ ᐊᑦᑕᑕᕐᕕᐅᔪᓐᓇᖅᓱᑎᒃ 
ᐊᒻᒪ ᑐᓴᖃᑎᒌᒍᓐᓇᖅᓱᑎᒃ ᐃᑲᔫᑎᒃᓴᓂᒃ 
ᐊᒻᒪ ᑐᑭᓯᒋᐊᒐᒃᓴᓂᒃ. ᐊᒥᓱᑦ ᑭᐅᔪᑦ 
ᓇᓗᓇᐃᓚᐅᖅᑐᑦ Facebook-ᑯᑦ 
ᓈᓚᐅᑎᒃᑯᓪᓗ ᐃᖏᕐᕋᔭᕆᐊᖃᓕᕌᖓᑕ 
ᓂᕿᖃᕆᐊᖃᓕᕌᖓᑕᓘᓐᓃᑦ.

ᐊᒥᓲᓂᖅᓴᐃᑦ ᓄᓇᕗᒻᒥᐅᑦ ᐅᖃᐅᓯᖃᓚᐅᖅᑐᑦ 
ᐱᔪᓐᓇᕐᓂᕐᒥᑦ, ᐱᔪᒪᓂᕐᒥᓪᓘᓐᓃᑦ 
ᐃᑭᐊᖅᑭᕕᒻᒥᑦ. ᓱᒃᑲᓂᖓ ᐊᒻᒪ 
ᒪᑭᑕᑦᑎᐊᕐᓂᖓ ᐃᑭᐊᖅᑭᕕᒃᑰᕈᓐᓇᐅᑎᑦ 
ᐊᔾᔨᒌᖃᑦᑕᓚᐅᙱᑦᑐᑦ ᑕᒪᐃᓐᓂᒃ ᓄᓇᓕᖕᓂ. 
ᐃᓚᖏᑦ ᓄᓇᕗᒻᒥᐅᑦ ᐱᔪᒪᔪᓐᓃᓚᐅᖅᑐᑦ 
ᐃᑭᐊᖅᑭᕕᒃᑰᕈᓐᓇᐅᑎᒥᒃ ᐊᑐᕈᒪᓪᓗᑎᒃ ᐱᔾᔪᑎᓄᑦ 
ᓲᕐᓗ ᖃᐅᑕᒫᑦ ᐃᓅᓯᕐᒦᖏᓐᓇᕈᒪᓂᕐᒥᒃ 
ᐃᓱᒫᓘᑎᖃᖅᓱᑎᒡᓗ ᑐᓴᖅᑕᐅᔭᕆᐊᖃᙱᑦᑐᓂᒃ. 
ᐊᑕᐅᓯᖅ ᑭᐅᔪᖅ ᐅᖃᖅᑕᐅᓚᐅᕐᒪᑦ, 
“ᑎᒥᒃᑯᑦ ᓴᖅᑭᔮᕐᓂᖅ ᑭᓱᓕᒫᑦᑎᐊᖑᕗᖅ.” 
ᖁᒻᒧᐊᑦᑎᑕᐅᓯᒪᔪᒃᑯᑦ ᐃᑭᐊᖅᑭᕕᒃᑰᕈᓐᓇᐅᑎ 
ᐃᓚᒍᑦᓯᐅᔾᔨᓯᒪᑎᓪᓗᒍ ᐊᑭᑦᑐᕋᐅᑎᓂᕐᒥᑦ 
ᓂᐅᕕᐊᑦᓴᐅᓂᖏᓐᓄᑦ, ᐊᑭᑐᓗᐊᕐᓂᖏᓐᓄᑦ 
ᐊᒻᒪᓗ ᐱᐅᓗᐊᖏᑦᑐᓄᑦ ᖃᕆᑕᐅᔭᒃᑯᑦ 
ᐱᔨᑦᓯᕋᕐᓂᕐᒥᑦ ᐊᕝᕕᐊᕈᑕᐅᓯᒪᔪᖅ ᐊᒥᓱᓄᑦ 
ᑭᐅᔪᓄᑦ, “ᐊᑭᓖᓂᖅᓴᐅᔪᑎᑦ ᐊᑭᑭᓐᓂᖅᓴᓄᑦ.” 
ᐊᖏᕐᕋᕆᔭᐅᔪᓂ ᑲᔪᓯᔪᖃᖅᓯᒫᓂᒃᐳᖅ 
ᐃᓱᓕᑦᑕᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐱᓪᓗᐊᑕᕐᓄᑦ ᐱᔭᐅᔭᕆᐊᓕᖕᓄᑦ, ᐃᑭᐊᖅᑭᕕᒃᑯᑦ 
ᐊᑭᑐᓗᐊᕋᔪᓚᐅᖅᐳᖅ ᑕᖅᑭᑕᒫᑦ 
ᐱᔨᑦᑎᕋᕐᕕᖃᕐᓂᐊᕐᓗᓂ.

ᓯᓚᐅᑉ ᖃᓄᐃᓐᓂᖓᓄᑦ ᐊᒃᑐᐃᓃᑦ 
ᐃᑭᐊᖅᑭᔾᔪᑎᒃᑯᑦ ᐅᖃᓘᑎᕋᓛᒃᑯᓪᓗ ᐱᔨᑦᑎᕋᐅᑎᑦ 
ᐊᔪᕈᑕᐅᓪᓗᑎᒃ ᐱᔭᕆᐊᒃᓴᖅ ᐃᑭᐊᖅᑭᕕᖕᒧᑦ 
ᐊᑐᒐᔪᒃᓱᑎᒃ. ᑐᓗᖅᑕᕈᑕᐅᒃᑲᓐᓂᓚᐅᖅᑐᑦ 
ᐃᑭᐊᖅᑭᕕᖕᒧᐊᕋᓱᒋᐊᒃᓴᖅ: ᐱᓕᕆᔾᔪᑎᓂᒃ 
ᖃᐅᔨᒪᙱᓗᐊᕐᓂᖅ, ᖃᕋᓴᐅᔭᑦ ᐃᓱᖏᑦ, 
ᖃᕋᓴᐅᔭᑦ ᐊᒻᒪ ᐅᖃᓘᑎᕋᓛᑦ ᐊᑭᑐᓗᐊᕐᓂᖏᑦ, ᐊᒻᒪ ᐃᓄᒃᑎᑐᑦ ᓇᕿᑦᑕᐅᑎᓂᒃ 
ᐊᑐᕈᓐᓇᑦᑎᐊᙱᓪᓗᑎᒃ.

ᐊᑐᕐᓂᖅ ᑐᓴᖅᑕᐅᔪᒃᓴᓂᒃ 
ᑐᓴᐅᒪᑎᑦᑎᓂᕐᒧᓪᓗ ᐱᓕᕆᔾᔪᑕᐅᕙᒃᑐᓂᒃ

ᐄᑕ ᖁᕕᐊᒋᔭᖃᖅᑐᖅ Facebook-ᑯᑦ 
ᐱᖃᓐᓇᕆᔭᒥᓂᒃ ᑲᑎᖃᑎᖃᐃᓐᓇᕆᐊᒃᓴᖅ. 

ᑭᓯᐊᓂᓕ, ᐃᑭᐊᖅᑭᕕᒃᑰᕈᓐᓇᐅᑎᖓ ᐄᑕᐅᑉ 
ᐊᖏᕐᕋᖓᓂ ᑐᕚᕆᔭᔅᓴᐅᔪᓐᓇᖏᑦᑐᖅ, ᐊᒻᒪ 
ᐊᑭᑐᔫᓪᓗᓂ. ᐄᑕᐅᑉ ᖃᑕᙳᑎᖏᑦ ᐊᑐᓲᑦ $200 
ᑕᖅᑭᑕᒫᑦ, ᓄᖑᕈᑎᖏᓐᓇᐅᔭᕐᓱᓂᓗ ᑲᑎᖅᓱᖅᓯᒪᔪᓂ 
ᑕᖅᑭᖅ ᐱᔭᕇᓚᐅᙱᑎᓪᓗᒍ.

ᐃᓱᒪᓚᐅᖅᑐᖅ ᖃᕆᑕᐅᔭᒃᑯᑦ ᐃᓕᓐᓂᐊᕆᐊᒃᓴᖅ, 
ᐅᕝᕙᓘᓐᓃᑦ ᕿᓂᕐᓗᓂ ᓄᑖᒥᒃ ᐅᖓᓯᒃᑐᒥ 
ᐃᖅᑲᓇᐃᔮᒃᓴᒥᒃ − ᑭᓯᐊᓂ ᐱᐅᓂᖅᓴᒥᒃ 
ᐃᑭᐊᖅᑭᕕᒃᑰᕈᑎᖃᙱᓪᓗᓂ.

“	ᐃᓛᓐᓂᒃᑯᑦ, ᐊᔪᕐᓇᖃᑦᑕᕐᒪᑦ 
ᑲᑎᙵᖃᑎᖃᑦᑎᐊᕆᐊᒃᓴᖅ. 
ᑲᑕᒐᐃᓐᓇᐅᔭᖅᑐᖅ ᐊᔪᕐᓇᖅᑎᑦᑎᓪᓗᓂᓗ 
ᖃᓄᐃᓕᐅᕆᐊᒃᓴᖅ ᓲᕐᓗ 
ᐅᖃᖃᑎᖃᕆᐊᒃᓴᖅ ᐃᓄᖕᓂᒃ 
ᓄᓇᖃᖅᑐᓂᒃ ᓇᓂᑭᐊᖅ, 
ᖃᕆᑕᐅᔭᖅ ᐊᑐᑦᑎᐊᕐᓂᖅᓴᐅᒃᐸᑦ 
ᐱᓕᕆᒃᑲᓐᓂᕈᓐᓇᖅᑐᒍᑦ ᖃᕋᓴᐅᔭᒃᑯᑦ ᓲᕐᓗ 
ᐃᓕᓐᓂᐊᕐᕕᖕᒥ, ᐃᑲᔫᑎᖃᕐᔪᐊᕋᔭᖅᑐᖅ”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᑎᑎᕋᐅᔭᖅᓯᒪᔪᖅ  14	 ᐊᑐᕐᓗᓂ ᑐᓴᐅᒪᔾᔪᑎᒃᓴᓂᑦ 
ᑐᓴᐅᒪᔪᓕᕆᔾᔪᑎᓂᒡᓗ  

ᐄᑕ ᐆᒃᑑᑎᐅᕗᖅ ᐊᑐᖅᑕᐅᓯᒪᔪᓂᒃ ᐊᒥᖅᑳᕈᑕᐅᔪᓂᒃ 
ᑕᒪᑐᒧᖓ ᖃᐅᔨᓴᕐᓂᕆᔭᐅᔪᒧᑦ. ᒪᓕᒡᓗᒍ ᐅᓂᒃᑳᖓ.

ᐊᑐᕐᓂᖅ ᕙᐃᔅᐳᒃᒥᑦ
ᑭᐅᔪᑦ ᓇᓗᓇᐃᔭᐃᔪᑦ ᖃᓄᖅ ᕙᐃᔅᐳᒃ ᐱᒻᒪᕆᐅᖕᒪᖔᑦ 
ᐃᓅᖃᑎᒌᓂᑦ ᑲᓲᒪᑎᑦᑎᓂᖕᒥᑦ ᐅᖓᓯᒃᑐᓂᑦ 
ᓄᓇᓕᖕᓂᑦ:

“ᐃᑲᔪᖅᑕᐅᔭᕆᐊᖃᕌᖓᒪ Facebook−ᑯᑦ ᐃᓄᐃᓪᓗ 
ᑭᐅᑦᑎᐊᓲᖑᕗᑦ. ᑕᒪᓐᓇ ᐊᓕᐊᓇᐃᒋᔭᕋ.”

“ᖃᐅᔨᒪᔪᖓ ᓇᖕᒥᓂᖅ, Facebook-ᑯᑦ (ᓄᓇᓕᐅᑉ 
ᐊᑎᖓ ᐊᐅᐸᖅᑐᖅ) ᑐᓴᖅᑎᑦᑎᓪᓗᓂ, ᑖᓐᓇ ᓄᓇᓕᒃ, 
ᐃᓄᐃᑦ ᐃᑲᔪᓲᑦ ᐊᓯᖏᓐᓂᒃ ᐃᓄᖕᓂᒃ. ᐃᓛᓐᓂᒃᑯᑦ 
ᐃᑲᔪᕈᓐᓇᖃᑦᑕᖏᒻᒪᑕ, ᑭᓯᐊᓂᓕ ᐃᓄᐃᑦ ᑕᒫᓂ 
ᓄᓇᖃᖅᑐᒻᒪᕆᐅᒻᒪᑕ ᑕᒫᓂ, ᓄᓇᖃᑦᑎᐅᔪᑦ 
ᐊᒻᒪᓗ ᓄᓇᖃᑦᑎᐅᔪᑦ, ᑲᑉᐱᐊᓱᑉᐸᖏᒻᒪᑕ 
ᐊᐱᕆᒋᐊᒃᓴᖅ ᐊᒻᒪᓗ ᓲᕐᓗ, ᕼᐄ, ᓂᕿᔅᓴᖃᕐᓇᖓ. 
ᐃᑲᔪᖅᑕᐅᔭᕆᐊᖃᖅᐳᖓ, ᑕᒻᒪᙱᓪᓗᖓ.”

“ᐄ, ᐅᖃᓘᑎᒐ ᐊᑐᖃᑦᑕᖅᑕᕋ ᐊᓈᓇᒐᓗ 
ᑎᑎᕋᕐᕕᒋᐃᓐᓇᐅᔭᖅᑕᕋ ᖃᓄᐃᓕᐅᕐᒪᖔᑦ 
ᖃᐅᔨᓇᓱᒃᑐᖓ, ᐃᓱᒪᓲᖑᕗᖓ ᖃᓄᐃᓕᐅᕐᒪᖔᑦ. 
ᐊᒻᒪᓗ ᐊᑐᖅᑐᒻᒪᕆᐅᕙᑦᑐᖓ ᐅᖄᓚᐅᑎᓐᓂᒃ... 
ᖃᕋᓴᐅᔭᒃᑯᑦ ᐊᒻᒪ Facebook-ᑯᑦ ᐊᒻᒪ 
ᐅᖄᓚᐅᑎᕋᓛᒃᑯᑦ ᑎᑎᕋᖃᑦᑕᐅᑎᓂᖅ 
ᐊᒻᒪ ᑭᓱᑐᐃᓐᓇᑦ, ᒫᓐᓇ ᐱᐅᔪᐊᓘᖕᒪᑦ, 
ᐅᖓᓯᒋᖃᑦᑕᐅᑎᒐᓗᐊᖅᑎᓪᓗᓯ ᐊᒻᒪ ᐃᓚᑎᑦ 
ᐃᓚᑯᓗᖏᑦ ᐃᓚᑯᓗᖏᑦ ᐱᔭᕆᐊᖃᖅᓱᒋᑦ.”

ᑭᐅᔪᖅ: “ᐄ, ᐅᖃᐃᓐᓇᖅᐸᓚᐅᖅᑐᖅ 
“ᖁᕕᐊᒋᙱᑕᕋ facebook” ᐅᖃᐅᑎᓚᐅᖅᓯᒪᕙᒋᑦ 
ᑕᐃᒪᐃᖁᙱᓪᓗᒍ. ᐱᐅᒋᙱᑕᕋ ᕙᐃᔅᐳᒃ. 
ᒫᓐᓇᓕ ᑕᕝᕗᖓᓪᓚᕆᓕᖅᑐᖅ. ᖃᐅᔨᒪᒻᒪᑦ 
ᖃᓄᐃᓕᐅᖅᑐᖃᓕᕐᒪᖔᖅ ᓄᓇᓕᓐᓂ. ᐅᕝᕙᓘᓐᓃᑦ 
ᑭᓇᑐᐃᓐᓇᖅ ᐋᓐᓂᖅᑐᒥᓂᐅᑉᐸᑦ ᐅᕝᕙᓘᓐᓃᑦ, 
ᖃᓂᒪᔪᖅ ᐅᕝᕙᓘᓐᓃᑦ ᑲᑎᒪᔪᖃᖅᑲ ᑕᐃᑲᓂ 
ᐅᕝᕙᓘᓐᓃᑦ ᖃᓄᐃᓕᐅᕈᑎᑕᖃᖅᑲ ᐅᕝᕙᓘᓐᓃᑦ...”

ᖃᐅᔨᓴᖅᑎ: “ᐄᔭ, ᑕᐃᒪᐃᒻᒪᓐ, ᐅᓪᓗᒥᒧᑦ ᑎᑭᓪᓗᒍ. 
ᖃᓄᐃᓕᐅᖅᑐᖃᓕᖅᐸ.”

ᓴᐳᓐᓂᐊᖅᑕᖅ: “ᐄ. ᐄ.”

ᖃᐅᔨᓴᖅᑎ: “ᐱᐅᔪᒻᒪᕆᐊᓗᒃ.”

ᑭᐅᔪᖅ: “ᐅᕙᒍᑦ ᐅᖃᐅᑎᙱᓪᓗᑎᒍᑦ (ᐃᒡᓚᖅᑐᖅ)”.

ᐊᔾᔨᒌᙱᓐᓂᖏᑦ ᑕᐅᑐᒃᑕᒃᑯᑦ
ᓄᓇᕗᒻᒥᐅᑦ ᐊᔾᔨᒌᙱᑦᑐᓂᒃ ᑕᐅᑐᖅᑰᖅᑕᖏᓐᓂᒃ 
ᖃᕆᓴᐅᔭᓕᕆᔾᔪᑎᓂᒃ ᐊᑐᖃᑦᑕᖅᐳᑦ 
ᓄᓇᕗᒻᒥ. ᐃᓚᖏᑦ ᑭᐅᔪᑦ ᓂᕆᐅᓚᐅᖅᑐᑦ 
ᐱᐅᓂᖅᓴᒥᑦ ᖃᕋᓴᐅᔭᒃᑯᑦ ᑐᔪᐃᔾᔪᑎᒥᑦ 
ᓯᕗᓂᕐᒥᑦ ᐱᐅᓯᕚᓪᓕᖁᓪᓗᒍ ᐱᔪᓐᓇᓂᕐᒥᑦ 
ᐃᖅᑲᓇᐃᔮᔅᓴᓂᑦ ᐊᒻᒪ ᐃᓕᓐᓂᐊᕋᔅᓴᓂᑦ. 
ᖃᔅᓯᑲᓪᓚᑦ ᑭᐅᔪᑦ ᐅᖃᖃᑦᑕᓚᐅᖅᐳᑦ 
ᐊᐃᓯᒪᓗᑎᒃ ᐃᖅᑲᓇᐃᔭᕈᓐᓇᖅᑐᑦ, 
ᐃᑭᐊᖅᑭᕕᒃᑰᕈᑎᖃᑦᑎᐊᙱᓐᓂᖏᓐᓂᒃ 
ᐊᒻᒪ ᐃᓄᒋᐊᓗᐊᖅᑐᑦ ᐃᒡᓗᐃᑦ 
ᐱᐅᓯᒋᐊᖅᑕᐅᔭᕆᐊᖃᕋᔭᕐᒪᑕ ᖃᕆᓴᐅᔭᒃᑯᑦ 
ᐱᓕᕆᔪᖃᓚᐅᙱᓐᓂᖓᓂ.

“ᐃᑭᐊᖅᑭᕕᒃ ᐱᐅᓂᖅᓴᐅᔭᕆᐊᓕᒃ 
ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ 
ᐅᖓᓯᓗᐊᕐᓂᑦᑎᓐᓄᑦ ᐊᑐᕆᐊᖃᕋᑦᑕᓗ 
ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐅᖃᓘᑎᒃᑯᑦ 
ᐅᖃᖃᑎᖃᕐᓗᑕ ᐃᓚᑦᑎᓐᓂᒃ. 
ᐃᓛᓐᓂᒃᑯᑦ, ᐊᔪᕐᓇᖃᑦᑕᕐᒪᑦ 
ᑲᓲᑎᑦᑎᐊᕆᐊᒃᓴᖅ ᑲᑕᐃᓐᓇᐅᔭᕐᓇᕐᒪᑦ 
ᐊᒻᒪᓗ ᐊᔪᕐᓇᕈᑕᐅᓕᖅᐸᒃᑐᓂ ᓲᕐᓗ 
ᐅᖃᓪᓚᖃᑎᖃᕆᐊᒃᓴᖅ ᐃᓄᖕᓂᒃ 
ᓇᓂᑭᐊᖅ ᓄᓇᖃᖅᑐᓂᒃ, ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᒃ ᐱᓕᕆᑦᑎᐊᕐᓂᖅᓴᐅᒃᐸᑦ 
ᖃᕆᑕᐅᔭᒃᑯᑦ ᓲᕐᓗ ᐃᓕᓐᓂᐊᕐᕕᒃ, 
ᐃᑲᔫᑎᖃᕐᔪᐊᕋᔭᖅᑐᖅ.”

ᓄᓇᓕᖕᓂ ᑐᓴᒐᒃᓴᑦ, ᐱᕙᓪᓕᐊᔪᑦ, ᓂᐅᕕᐊᑦ 
ᐊᒻᒪ ᓂᐅᕐᕈᑎᖃᓲᑦ ᒪᒃᐱᖅᑐᒐᕐᓂᒃ ᐊᒻᒪ ᓯᓚᒥᒃ 
ᖃᐅᔨᓴᕐᓂᖅ ᐱᒻᒪᕆᐅᑎᑕᐅᕗᑦ ᐃᑭᐊᖅᑭᕕᒃᑯᑦ. 
ᑲᑎᖃᑎᖃᕐᓂᖅ ᐊᓯᒥᒃ ᐃᑭᐊᖅᑭᕕᒃᑯᑦ 
ᐅᖄᓚᐅᑎᒃᑯᓪᓘᓐᓃᑦ ᐱᕕᒃᓴᖃᖅᑎᑦᑎᕗᖅ 
ᓄᓇᕗᒻᒥᐅᓂᒃ ᓴᙱᔪᓂᒃ ᐃᓅᖃᑎᖃᖅᐸᖕᓂᕐᓂᒃ 
ᓇᒡᓕᒋᔭᒥᓄᑦ ᐊᓯᖏᓐᓂ ᓄᓇᓕᖕᓂ ᖃᓪᓗᓈᓂᓗ. 
ᐊᑭᑐᓂᐊᓗᖏᑦ ᖃᖓᑦᑕᐅᑏᑦ ᐃᓚᖏᓐᓄᑦ 
ᓄᓇᕗᒻᒥᐅᓄᑦ, “Facebook-ᑯᑦ ᐊᑐᖃᑦᑕᖅᐳᑦ 
ᐅᓪᓗᒥᒧᑦ ᐊᑭᑐᓗᐊᕐᓂᖓᓄᑦ.”

ᖃᕋᓴᐅᔭᒃᑯᑦ ᐊᒻᒪ ᐅᐊᔭᓅᖅᑐᓄᑦ ᓱᓇᒃᑯᑖᓄᑦ 
ᐊᑭᓕᕆᐊᓖᑦ ᓄᓇᕗᒻᒥᐅᓄᑦ ᓂᕆᐅᒻᒪᑕ 

ᒐᕙᒪᒃᑯᑦ ᐃᑲᔫᑎᒋᓂᐊᖅᑕᖏᓐᓂᑦ ᖃᕋᓴᐅᔭᕐᓄᑦ. ᑭᓯᐊᓂ, ᐃᓚᖏᑦ ᑭᐅᔪᑦ 
ᐱᕕᖃᓗᐊᓚᐅᖅᑐᑦ ᖃᕋᓴᐅᔭᒃᑯᑦ ᐱᙱᓪᓗᑎᒃ ᑭᓱᑦ ᐱᒻᒪᕆᐅᓛᖑᖕᒪᖔᑕ, 
ᓲᕐᓗ ᐳᓛᕐᓂᖅ ᐊᓯᒥᒃ ᓄᓇᒦᓪᓗᓂᓗ. ᑭᖑᕚᕇᓄᑦ ᐊᕕᒃᓯᒪᑐᐃᓐᓇᕆᐊᓕᒃ 
ᐱᓕᕆᔾᔪᑎᓂᑦ, “ᐃᓕᑦᑎᔭᕆᐊᖃᓚᐅᖅᑐᖓ ᖃᓄᖅ ᐊᐱᕆᔭᕆᐊᒃᓴᖅ [ᑭᓇᑐᐃᓐᓇᖅ] 
ᒪᒃᑯᖕᓂᖅᓴᖅ ᖃᓄᖅ ᐊᑐᖕᒪᖔᑦ.” ᐃᓐᓇᐅᓂᖅᓴᐃᑦ ᐱᓗᐊᙳᐊᖅᓱᑎᒃ 
ᐸᒡᕕᓵᖅᑕᐅᓗᐊᓚᐅᖅᐳᑦ ᓇᒡᓕᒋᔭᒥᓄᑦ ᐅᖄᓚᐅᑎᒋᔭᐅᒐᔪᒃᐸᖕᓂᖓᓄᑦ, 
ᐃᓚᖏᓪᓗ ᑭᐅᔪᑦ ᖃᐅᔨᓚᐅᖅᐳᑦ ᑕᒪᓐᓇ ᓇᖕᒥᓂᖅ−ᐅᐸᒃᑕᐅᓪᓗᓂ 
ᑐᓴᐅᒪᑎᑦᑎᓂᖅ ᑐᕌᖓᓂᖅᓴᐅᓂᖓᓂᒃ ᑲᔪᓯᓂᖃᑦᑎᐊᕐᓂᖅᓴᐅᓪᓗᓂᓗ−ᑕᐃᒃᑯᐊ 
ᐊᑐᕈᓐᓇᕈᒪᔪᑦ ᐃᑭᐊᖅᑭᕕᖕᒥᒃ ᑭᓯᐊᓂ ᓴᖅᑭᑎᑦᑎᔪᓐᓇᙱᓪᓗᑎᒃ ᐃᒃᐱᒋᔭᒥᓂᒃ 
ᐃᓄᑑᖅᑰᔨᓂᕐᒥᒃ. “ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᖅᑰᖅᑐᑦ ᐅᖃᓘᑎᖃᙱᓪᓗᖓ 
ᓱᓕᓗ ᐱᖃᓐᓇᕆᔭᓐᓂᒃ ᓇᓂᓯᔪᓐᓇᐃᓪᓕᔪᖓ. “ᐃᓚᖏᑦ ᑭᐅᔪᑦ ᐃᑉᐱᒍᓱᓚᐅᖅᑐᑦ 
ᖃᕆᑕᐅᔭᒃᑯᑦ ᐊᑐᐃᓐᓇᖃᕐᓂᖅ ᐃᓚᒋᔭᐅᒋᐊᖓᓂᑦ ᐊᑲᐅᙱᓪᓕᐅᕈᑎᒃᑲᓐᓂᕐᒥᑦ 
ᒪᑭᒪᔾᔪᑎᓂᑦ ᓄᓇᕗᒻᒥ, “ᑕᐃᒪᓐᓇᑎᑐᑦ ᐊᓯᖏᑎᑐᑦ ᐅᑭᐅᖅᑕᖅᑐᒥᑦ, 
ᐱᓕᕆᔾᔪᑎᓂᑦ ᑭᖑᕙᓯᑦᑐᑎᑐᑦ. ᐊᒻᒪᓗ ᐊᑭᑐᔪᒻᒪᕆᐅᓪᓗᓂ... ᑕᐃᒪᐃᙱᑦᑐᖅ... 
ᐊᑑᑎᖃᑦᑎᐊᖅᑐᖅ... ᐊᑭᑐᔪᐊᓗᖕᓂᒃ ᐃᑭᐊᖅᑭᕕᖃᓕᕐᓂᖅ. ᑖᒃᑯᐊ ᐊᑭᖏᑦ ᑕᒫᓂ 
ᐊᒻᒪᓗ ᓱᒃᑲᓕᓂᖏᑦ ᑭᖑᕙᓯᓗᐊᓕᕐᒪᑕ ᑲᓇᑕᓕᒫᒥ.”

“ᐃᑭᐊᖅᑭᕕᒃ ᑲᔪᓯᓂᖃᑦᑎᐊᖅᐸᑦ ᐱᓕᕆᑦᑎᐊᕐᓂᖅᓴᐅᔪᓐᓇᖅᐳᒍᑦ 
ᐃᑭᐊᖅᑭᕕᒃᑯᑦ ᓲᕐᓗ ᐃᓕᓐᓂᐊᕐᕕᖕᒥ, ᐃᑲᔪᕐᓂᖃᓪᓚᕆᒃᑲᔭᖅᑐᖅ.”

 ᐱᔨᑦᑎᕋᐅᑎᓂᒃ ᑐᔪᕐᒥᔾᔪᑎᓂᒡᓗ ᐊᑐᐃᓐᓇᕐᓂᖅ
ᐃᑭᐊᖅᑭᕕᒃᑰᕈᓐᓇᐅᑏᑦ ᐊᒻᒪ ᐅᖄᓚᐅᑎᒃᑯᑦ ᐱᔨᑦᑎᕋᐅᑏᑦ ᓄᓇᕗᒻᒥᐅᓂᑦ 
ᐱᔪᓐᓇᖅᑎᑦᑎᓯᒪᔪᑦ ᓄᓇᖏᓐᓂᑦ. ᐃᓚᖏᑦ ᑭᐅᔪᑦ ᐅᖃᓚᐅᖅᑐᑦ ᐅᖄᓚᐅᑎᒃᑯᑦ 
ᐃᓅᓯᓕᕆᔭᐅᓂᖅ ᑐᓴᖅᑕᐅᔭᕆᐊᖃᖏᓂᖅᓴᒥᑦ ᓇᓖᕌᕋᔅᓴᖃᖅᑎᑦᑎᔪᑦ, 
ᑭᓯᐊᓂ ᐊᑕᐅᓯᖅ ᓇᓗᓇᐃᖅᑕᐅᓚᐅᖅᑐᖅ, “ᑕᑯᔪᒪᔭᒃᑲ ᑮᓇᖏᑦ 
ᐅᖃᕈᓯᖏᑦ ᐅᖃᓕᒪᑎᓪᓗᒋᑦ.” ᐃᓚᖏᑦ ᐃᓄᐃᑦ ᖃᕆᑕᐅᔭᒃᑯᓐ ᐅᕝᕙᓘᓐᓃᑦ 
ᐅᖃᓘᑎᒃᑯᑦ ᐱᔨᑦᑎᕋᖅᑕᐅᔪᓐᓇᕐᓂᖅᓴᐅᑐᐃᓐᓇᕆᐊᓖᑦ ᐃᓅᓯᓕᕆᔨᒥᒃ 
ᓄᓇᓕᐅᑉ ᓯᓚᑖᓂᙶᖅᑐᒥᒃ, ᒥᑭᐱᓪᓕᒋᐊᖅᑎᑦᑎᓂᖓᓄᑦ ᑐᑭᓯᒋᐊᕈᑎᓂᒃ 
ᓯᐊᒻᒪᒃᐸᓪᓕᐊᔪᓂᒃ ᓄᓇᓕᖕᓂ. ᐱᐅᓯᒋᐊᖅᑎᑦᑎᓂᖅ ᐃᑭᐊᖅᑭᕕᒃᑯᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᑕᐅᓰᓐᓇᓕᔪᒥᒃ ᐃᑲᔪᖅᑐᐃᓂᐊᕐᓗᓂ ᑕᓚᕖᓴᒃᑯᑦ 
ᐅᖄᓚᓂᕐᒥᒃ ᑕᒪᐃᓐᓂ ᓄᓇᓕᓕᒫᓂ ᐱᐅᓯᒋᐊᖅᑎᑦᑎᓪᓚᕆᒃᑲᔭᖅᐳᖅ 
ᐱᔨᑦᑎᕋᕐᓂᕆᔭᐅᕙᒃᑐᓄᑦ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. 
ᖃᕋᓴᐅᔭᒃᑯᑦ ᐃᑲᔪᖅᓱᐃᔨᑦ ᐱᒻᒪᕆᐅᓯᒪᖕᒥᔪᑦ ᑲᑎᖃᑎᖃᕐᓂᕐᒧᑦ ᐊᓯᒥᒃ 
ᐊᑐᖅᓯᒪᔪᓂᒃ ᐊᔾᔨᕐᓚᖏᓐᓂᒃ ᐊᑐᖅᓯᒪᔪᓂᒃ. ᐃᓗᐊᖅᓴᐃᔩᑦ ᐃᓱᒪᓕᕆᓂᕐᒧᓪᓗ 
ᐱᓕᕆᔨᒻᒪᕇᑦ ᐃᖅᑲᓇᐃᔭᕈᓐᓇᙱᒃᑳᖓᑕ ᓄᓇᓕᖕᓂ ᐊᕐᕌᒍᓕᒫᒥ, ᐅᖄᓚᐅᑎᓂᒃ 
ᐃᑭᐊᖅᑭᕕᖕᒧᓪᓗ−ᑐᙵᕕᓕᖕᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐃᑲᔪᖅᓯᕙᒃᐳᑦ 
ᐱᑕᖃᙱᓐᓂᕆᔭᖏᓐᓂᒃ. ᑭᓯᐊᓂ, ᐃᓚᖏᑦ ᓄᓇᕗᒻᒥᐅᑦ ᐅᖃᖃᑦᑕᖅᓯᒪᕗᑦ 
ᐊᑑᑎᖃᑦᑎᐊᕐᓂᖅᐹᑦ ᐱᔨᑦᑎᕋᐅᑎᑦ ᐅᐸᒍᑎᓯᒪᖕᒪᑕ, “ᐱᓕᕆᖃᑎᒌᒃᐸᓪᓕᐊᓂᖅ, 
ᓴᖅᑭᑦᑎᔪᓐᓇᙱᓪᓗᑎᓪᓗ ᐱᓕᕆᖃᑎᒌᒍᓯᕐᓂᒃ ᖃᕆᑕᐅᔭᒃᑯᑦ.” ᐊᒻᒪ 
ᓱᓕ, ᐃᓄᐃᑦ ᐊᑐᖃᑦᑕᖅᓯᒪᕗᑦ ᓈᓚᐅᑎᓂᒃ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 
ᐃᑲᔫᑎᒃᓴᓂᒃ ᓂᕆᔭᒃᓴᓂᒃ ᐊᒻᒪ ᐃᖏᕐᕋᔾᔪᑎᓂᒃ. ᓈᓚᐅᑎᒃᑯᑦ ᐊᒻᒪ ᓄᓇᓕᖕᓂ 

Facebook−ᑯᑦ ᐱᓕᕆᔨᐅᖃᑎᒌᑦ ᐱᓕᕆᑎᑦᑎᓲᖑᕗᑦ ᐱᕕᒃᓴᐅᔪᓐᓇᖅᑐᓂᒃ 
ᓄᓇᒥᙶᖅᑐᓂᒃ ᓂᕆᔭᒃᓴᓂᒃ ᐊᒻᒪ ᐃᑲᔫᑎᒃᓴᓂᒃ ᑐᓴᖃᑎᒌᖕᓂᕐᒥᒃ, ᓄᓇᓕᖕᓂ 
ᐃᑲᔪᖅᓱᖅᑕᐅᑦᑎᐊᖅᐸᒡᓗᒋᑦ.

ᐱᓕᕆᔾᔪᑎᓄᑦ ᑐᓗᖅᑕᕈᑏᑦ, ᓲᕐᓗ ᓱᒃᑲᔪᒃᑰᕈᑎᓂᒃ ᐊᒻᒪ ᖃᕋᓴᐅᔭᕐᓂᒃ 
ᐊᑐᕆᐊᖃᕐᓂᖅ ᐱᔨᑦᑎᕋᐅᑎᓄᑦ ᓈᒻᒪᙱᓪᓕᐅᕈᑕᐅᖃᑦᑕᖅᓯᒪᖕᒪᑦ ᓄᓇᕗᒥᐅᓄᑦ 
ᐱᔭᐅᒋᐊᓕᖕᓄᑦ ᐃᑲᔫᑎᒃᓴᓄᑦ.

ᖃᐅᔨᓴᖅᑎ: “ᐅᖃᐅᓯᖃᓚᐅᖅᑐᒍᑦ, ᐅᖃᐅᓯᖃᖅᑲᐅᒐᕕᑦ ᑐᓗᖅᑕᕈᑎᓂᒃ 
ᐃᓕᖕᓄᑦ ᐊᔪᖅᓯᐅᖅᑲᔪᓂᒃ ᐸᐃᑉᐹᓕᕆᓂᕐᒥ. ᑐᓗᖅᑕᕈᑎᖃᖅᐲᑦ?”

ᑭᐅᔪᖅ: “ᐄᒻᒪᕆᐊᓗᒃ. ᐃᓛᓐᓂᒃᑯᑦ ᐱᓕᕆᖃᑎᖃᕈᒪᓕᕋᐃᒐᒪ ᑲᓇᑕᒥ 
ᐃᓐᕕᔅ-ᑯᓐᓂᒃ, ᕼᐋᒻᓚᒃᑯᑦ ᐊᓪᓚᕝᕕᖓᓅᕆᐊᖃᓲᖑᒐᒪ ᓇᒻᒥᓂᖅ ᐱᖁᑎᒃᑲ 
ᑐᓂᔭᐃᓐᓇᕆᓗᒋᑦ. ᐊᒻᒪᓗ ᑎᑎᖅᑲᒃᑲ ᑕᐃᑲᙶᖅᐸᒻᒪᑕ, ᖃᐅᔨᒪᔪᓯ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓃᙶᖅᑐᑦ. ᑕᐃᒪᓕ, ᑲᓐᖑᓇᖅᑐᑎᑐᑦ 
ᑐᓴᖅᑕᐅᒋᐊᖃᓐᖏᑦᑑᒐᓗᐊᖅ... ᐋᒡᒐ, ᑭᒃᑯᑐᐃᓐᓇᐅᖏᑦᑐᑦ 
ᐊᑐᐃᓐᓇᖃᖏᒻᒪᑕ... ᑕᒪᓐᓇ ᐊᑲᐅᙱᓕᐅᕈᑎᐅᔪᖅ. ᓄᓇᓕᖕᓂ 
ᒥᑭᓐᓂᖅᓴᒥ.”

ᖃᐅᔨᓴᖅᑎ: “ᐄ. ᐃᓄᐃᑦ ᑲᙳᓇᖅᑑᑎᒋᔭᖃᙱᑦᑐᑦ?”

ᑭᐅᔪᖅ: “ᐄ... ᐊᑐᐃᓐᓇᖃᖅᑐᒍᑦ ᖃᕋᓴᐅᔭᒃᑯᑦ. ᑖᓐᓇ ᑭᓪᓕᒋᒐᒃᑯ. 
ᐊᒃᓱᕈᖃᑦᑕᖅᑐᖓ... ᐊᔪᕈᑎᖃᕐᓂᓐᓄᑦ... ᑕᐃᒪᐃᒻᒪᑦ ᑭᓪᓕᖓ 
ᐱᒡᒐᓇᖅᑐᒻᒪᕆᐅᕗᖅ.”

ᐱᓕᕆᔾᔪᑎᓄᑦ ᑐᓗᖅᑕᕈᑏᑦ ᓴᖅᑭᑦᑐᓐᓇᕐᒥᔪᑦ ᐃᓚᖏᓐᓄᑦ ᓄᓇᕗᒥᐅᓄᑦ 
ᐱᔾᔪᑎᒋᓪᓗᒋᑦ ᓴᓈᖃᕐᓂᕆᔭᐅᔪᑦ.

“ᑎᒥᒃᑯᑦ ᑐᓗᖅᑕᕈᑎᖃᙱᑦᑐᖓ ᐃᒻᒪᖄ, ᑭᓯᐊᓂ ᐃᓱᒪᒃᑯᑦ ᑐᓗᖅᑕᕈᑏᑦ 
ᐱᑕᖃᖅᑐᑦ. ᑎᒥᐅᒐᑦᑕ ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᒥᒃ ᐊᒻᒪᓗ 
ᖃᐅᔨᒪᔪᓯ, ᖃᐅᔨᒪᔪᖃᓚᐅᖅᓯᒪᔾᔮᙱᒻᒪᑦ ᑭᓱᓕᒫᓂᒃ ᐃᖅᑲᓇᐃᔮᖏᑕ 
ᒥᒃᓵᓄᑦ. ᐃᓕᑉᐸᓪᓕᐊᖏᓐᓇᖅᑐᒍᑦ. ᑕᐃᒪᐃᒻᒪᑦ ᐊᕝᕕᐊᕈᑎᐅᔪᑦ 
ᑕᕝᕙᓃᑉᐳᑦ. ᖃᕋᓴᐅᔭᕐᓄᑦ ᐊᕝᕕᐊᕈᑎᐅᔪᑦ, ᖃᕋᓴᐅᔭᕐᒧᑦ ᐊᕝᕕᐊᕈᑏᑦ, 
ᑕᐃᑲᓃᑦᑐᐃᓐᓇᐅᕗᑦ. ᑕᒪᒃᑯᐊ ᐊᒃᓱᕉᑎᒋᖃᑦᑕᖅᑕᒃᑲᓘᓐᓃᑦ 
ᐃᓄᓐᓄᑦ ᐅᖃᐅᔾᔭᐅᖃᑦᑕᓚᐅᕋᒪ ᐊᒃᓱᕈᖃᑦᑕᖏᓐᓂᕋᖅᑐᑎᒃ. 
ᐃᓱᒪᑐᓂᖅᓴᐅᓂᖏᓐᓄᑦ ᐱᔭᕇᖅᓯᓂᕐᒥᑦ ᐱᓕᕆᐊᒥᑦ, ᑕᐃᒃᑯᐊ 
ᐊᒃᓱᕈᕈᑎᒋᕙᒃᑲ, ᑕᒪᒃᑯᐊ ᐊᐳᖅᑕᕈᑏᑦ ᐱᑕᖃᖅᑐᑦ ᐃᓱᒪᑦᑎᐊᕐᓂᒃᑯᑦ.”

ᐊᑕᐅᓯᖅ ᐃᓚᐅᔪᖅ ᓈᒻᒪᒃᓴᙱᓐᓂᕋᓚᐅᖅᐳᖅ ᒫᓐᓇ ᐊᑐᖅᑕᐅᕙᒃᑐᑦ 
ᐱᑕᖃᑦᑎᐊᙱᓐᓂᖓᓂᒃ ᐊᓯᐊᒍᖔᖅ ᐊᑐᖅᑕᐅᔪᓐᓇᖅᑐᓂᒃ ᑲᔪᓯᑎᑦᑎᓂᐊᕐᓗᓂ, 
ᐃᓚᒋᔭᐅᓪᓗᓂ ᐃᓄᖕᒧᑦ ᐊᑕᐅᓯᕐᒧᑦ ᑐᓴᐅᒪᖃᑦᑕᐅᑎᓂᕐᒥᒃ, ᐊᓯᐊᒍᓪᓘᓐᓃᑦ 
ᐱᓕᕆᖃᑎᒌᒃᐸᖕᓂᕐᒧᑦ, ᓲᕐᓗ ᐅᖄᓚᐅᑎᕋᓛᒃᑯᑦ ᑎᑎᕋᖃᑦᑕᐅᑎᓂᖅ 
ᑎᑎᕋᖅᓯᕙᓪᓕᐊᓂᕐᓘᓐᓃᑦ:

“ᑕᒪᕐᒥᑦᑎᐊᖅ ᐋᖅᑭᒃᓯᒪᕗᑦ ᑐᙵᕕᖃᖅᓱᑎᒃ ᐅᕝᕙᓘᓐᓃᑦ 
ᐅᖃᓘᑎᖃᖅᐸᒃᑭᓪᓗᑎᒃ. ᑕᒪᕐᒥᒃ ᒎᑎᐅᑉ ᐊᓈᓇᓕᒫᖏᑦ [...] 
ᐊᑐᖅᑕᐃᓐᓇᕆᕙᕗᑦ ᐊᑐᖃᑦᑕᖅᑕᕗᑦ. ᑕᒪᕐᒥᒃ. ᐃᓄᑐᐊᖅ. ᑕᖅᓵᖅᑐᖅ. 
ᐋᖅᑭᒃᓯᒪᓗᓂ ᑐᙵᕕᖃᕐᓗᓂ ᐅᖃᓘᑎᒥᒃᓘᓐᓃᑦ ᑐᙵᕕᖃᕐᓗᓂ. ᓕᑕᓕ.”

ᐃᓚᖏᑦ ᓄᓇᕗᒻᒥᐅᑦ ᐊᒥᖅᑳᕈᑎᖃᕋᓗᐊᖅᑎᓪᓗᒋᑦ ᑎᒥᒥᒍᑦ ᐊᔪᕈᑎᖃᕐᓂᕐᒥᓂᑦ 
ᐊᒃᓱᕈᕐᓇᖅᑎᑦᑎᓯᒪᖕᒪᑕ ᐊᑐᕆᐊᒃᓴᖅ ᑐᓴᐅᒪᔾᔪᑎᒃᓴᓂᑦ ᖃᕆᑕᐅᔭᓂᑦ, ᐅᓄᖅᑐᑦ 
ᓄᓇᕗᒻᒥᐅᑦ ᐃᒃᐱᒍᓱᒃᑐᑦ ᐃᑲᔪᖅᑕᐅᓯᒪᓂᕐᒥᓂᒃ ᐊᑐᕐᓱᑎᒃ ᓇᓗᓇᐃᔭᐅᑎᓄᑦ 
ᖃᕆᑕᐅᔭᓕᕆᔾᔪᑎᓂᒃ. ᑐᓴᐅᒪᖃᑎᖃᐃᓐᓇᕐᓂᖅ ᐃᓚᒋᔭᐅᔫᑉ ᓄᓇᓕᖓᑕ 
ᐃᑲᔪᖅᑕᐅᓯᒪᔪᖅ ᖃᕋᓴᐅᔭᒃᑯᑦ ᑭᓯᐊᓂ ᐅᖃᖅᓯᒪᔪᖅ ᐊᑕᐅᓯᕐᒧᑦ ᑭᐅᔪᒧᑦ, 
“ᐊᔾᔨᒋᖏᑕᖓ” ᐅᐸᒃᓗᓂ ᑲᓲᒪᓂᖅ. ᑕᐃᒃᑯᐊ ᑐᓗᖅᑕᕈᑎᖃᖅᑐᑦ ᐅᖃᐅᓯᒃᑯᑦ 
ᑐᓴᐅᒪᖃᑦᑕᐅᑎᓂᕐᒥᒃ ᐊᑐᖅᓯᒪᔪᑦ ᐅᖃᓘᑎᓂᒃ, iPads-ᓂᒃ ᐊᓯᖏᓐᓂᒡᓗ 
ᐃᑲᔫᑎᒃᓴᓂᒃ ᐃᑲᔪᕈᑎᓂᒃ ᑐᓴᐅᒪᔾᔪᑎᓄᑦ. ᐊᓯᖏᑦ ᐃᖅᑲᐅᒪᔪᓐᓃᖅᑐᑦ 
ᐅᖃᓘᑎᒥᓂᒃ ᐊᑐᖃᑦᑕᖅᓯᒪᕗᑦ ᐃᑲᔪᕈᒪᓪᓗᑎᒃ ᐃᖅᑲᓇᐃᔭᕐᓂᕐᒥᒃ, 
“ᐅᖄᓚᐅᒻᒧᙵᐅᕗᖓ ᐃᖅᑲᐃᓯᔾᔪᑎᒃᓴᓂᒃ ᑭᓱᑐᐃᓐᓇᓄᑦ... ᓄᓇᙳᐊᒥᒃ 
ᐱᓯᒪᓐᓂᖏᒃᑯᒪ ᐅᖄᓚᐅᑎᓐᓂ ᐋᓐᓂᐊᖅᑐᓕᕆᓂᕐᒧᑦ ᓈᓴᐅᑎᓕᒫᓂᑦ, 
ᐊᓯᐅᑦᑎᐊᕋᔭᖅᑐᖓ ᓲᖃᐃᒻᒪ... ᐃᖅᑲᐅᒪᙱᑦᑐᖓ ᓇᓕᐊᖕᓂ ᑎᑭᓴᐃᖕᒪᖔᑕ.” 
ᐃᒡᓗᐊᓗᖕᒥ ᐃᓄᐃᑦ ᐅᖃᓚᐅᖅᐳᑦ ᓇᒡᓕᒋᔭᖏᑦ ᓂᐅᕕᖅᓯᒪᓕᕐᓂᖏᓐᓂᒃ 
ᐅᖃᓘᑎᕋᓛᓂᒃ ᐃᓄᑑᓗᐊᖁᙱᓪᓗᒋᑦ.

ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ
ᐃᓚᓕᐅᔾᔨᓂᖅ ᑐᓴᖅᑕᐅᔪᒃᓴᓂᒃ ᑐᓴᐅᒪᑎᑦᑎᓂᕐᒧᓪᓗ ᐱᓕᕆᔾᔪᑕᐅᕙᒃᑐᓂᒃ (ICT−
ᒥᒃ) ᐱᓪᓚᑦᑖᖑᙱᑦᑐᓂᒡᓗ ᖃᐅᔨᒪᓂᖃᓪᓚᕆᖕᓂᕐᒥᒃ (AI−ᒥᒃ) ᐊᑐᖅᑕᐅᕙᒃᑐᓂᒃ 
ᐊᒃᑐᐊᓂᖃᖅᐳᖅ ᐱᓪᓗᐊᑕᕐᓄᑦ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓄᑦ, 
ᐊᒃᑐᐊᓂᖃᖅᓱᑎᒃ ᑕᒪᐃᓐᓄᑦ ᐱᕕᒃᓴᓄᑦ ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᓪᓗ 
ᐋᖅᑭᒃᓱᖅᑕᐅᓯᒪᔪᓄᑦ ᓄᓇᓕᖕᓂ ᐱᔭᐅᔭᕆᐊᓕᖕᓄᑦ ᐃᓕᖅᑯᓯᑐᖃᕐᓄᓪᓗ 
ᐊᑐᖅᑕᐅᕙᒃᑐᓄᑦ. ᐊᑐᐃᓐᓇᖃᕐᓂᕐᒧᑦ ᒪᓕᑦᑕᐅᒋᐊᓖᑦ ᑲᓇᑕᒥ ᐱᓇᓱᐊᕐᓂᖏᓐᓄᑦ 
ᐱᐅᓯᕚᓪᓕᑎᑦᓯᓂᕐᒥᑦ ᖃᕆᓴᐅᔭᑎᒍᑦ ᑐᓴᒐᒃᓴᓕᕆᓂᖅ ᑐᓴᐅᒪᔪᓕᕆᔾᔪᑎᑦ 
ᐊᑐᐃᓐᓇᖃᕈᓐᓇᕐᓂᕐᒥᑦ ᐊᑦᑐᐊᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 
ᓇᓗᓇᐃᖅᓯᓂᖃᖅᑐᖅ ᑐᓴᐅᒪᖃᑦᑕᐅᑎᓂᕐᒧᑦ ᖃᓄᐃᖏᑦᓯᐊᕐᓂᕐᒧᑦ, 
ᐃᓚᒋᓕᐅᔾᔨᓯᒪᓂᕐᒥᑦ, ᐃᑉᐱᒍᓱᑦᓯᐊᕐᓂᕐᒥᓪᓗ ᐱᖅᑯᓯᕐᓂᑦ ᖃᐅᔨᒪᓂᖃᕐᓂᕐᒥᑦ. 
ᑭᓯᐊᓂ, ᑐᓗᖅᑕᕈᑏᑦ ᓲᕐᓗ ᑕᑎᒋᔭᒃᓴᐅᙱᑦᑐᑦ ᐃᑭᐊᖅᑭᕕᓕᕆᔾᔪᑎᑦ, 
ᐊᑭᑐᓗᐊᕐᓂᖏᑦ ᖃᕆᑕᐅᔭᑦ, ᐊᒻᒪ ᑭᒡᓕᖃᖅᑐᑦ ᐱᓕᕆᔾᔪᑎᓄᑦ ᐃᑲᔪᖅᓱᐃᔾᔪᑎᑦ 
ᒫᓐᓇ ᐅᔾᔨᕐᓇᖅᑐᓂᒃ ᐊᒃᓱᕈᕐᓇᖅᑐᓂᒃ ᓄᓇᓕᕋᓛᖑᓂᖅᓴᓂᒃ, ᓇᓗᓇᐃᖅᓯᓪᓗᑎᒃ 
ᐋᖅᑭᒋᐊᕈᑎᒃᓴᓂᒃ ᐱᔭᕆᐊᖃᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ 
ᑐᙵᕕᖏᓐᓂᒃ.

ᓄᓇᓕᖕᓂ ᑕᑎᖃᕐᓂᖓ ᑐᙵᕕᐅᔪᓂᒃ ᓲᕐᓗ ᐃᓄᖕᓄᑦ 
ᑐᓴᐅᒪᔪᓕᕆᔾᔪᑎᓂᒃ ᐊᒻᒪ ᓄᓇᓕᖕᓂ ᓈᓚᐅᑎᒃᑯᑦ ᑕᑯᒃᓴᐅᑎᑦᑎᖕᒪᑕ 
ᐱᔾᔪᑎᒃᓴᖃᑦᑎᐊᕐᓂᖏᓐᓂᒃ (ᖃᓄᖅᑑᕐᓂᖅ), ᐊᒃᓱᕈᕐᓇᐃᓐᓇᕋᓗᐊᖅᑎᓪᓗᒍ 
ᓲᕐᓗ ᐊᑭᑐᓗᐊᖅᑐᑦ ᐊᒻᒪ ᑕᑎᒋᔭᒃᓴᐅᙱᑦᑐᑦ ᐊᐅᓚᔪᓐᓇᐅᑎᑦ. ᑖᓐᓇ 
ᐱᔾᔪᑎᒃᓴᖃᑦᑎᐊᕐᓂᖅ ᓇᓗᓇᐃᖅᓯᕗᖅ ᐊᖏᖅᓯᒪᐃᓐᓇᕐᓂᕐᒥᒃ ᑲᔪᓯᑎᑦᑎᓂᕐᒧᑦ 

ᑐᓴᐅᒪᖃᑦᑕᐅᑎᔾᔪᑕᐅᔪᓐᓇᖅᑐᓂ ᐱᒻᒪᕆᐅᔪᓂ ᑐᓴᖅᑕᐅᔭᕆᐊᓕᖕᓂ 
ᐊᒻᒪ ᓄᓇᓕᖕᓂ ᐃᑲᔪᖅᓱᐃᓂᕐᒥᑦ. ᐊᒻᒪ ᓱᓕ, ᐱᐅᓯᕚᓪᓕᕈᒪᓂᖏᑦ 
ᐃᑭᐊᖅᑭᕕᒃᑰᕈᓐᓇᐅᑎᓄᑦ ᐱᔨᑦᑎᕈᑏᑦ ᐊᒻᒪ ᐱᓕᕆᔾᔪᑎᓄᑦ ᐅᖃᓕᒫᕈᓐᓇᑦᑎᐊᕐᓂᖅ 
ᑕᑯᔅᓴᐅᑎᑦᑎᔪᖅ ᐊᑑᑎᖃᕐᓂᖓᓂᒃ ᐱᓕᒻᒪᒃᓴᕐᓂᖅ, ᓄᓇᓕᓐᓂᑦ 
ᐱᕙᓪᓕᐊᑎᑦᑎᓂᕐᒥᑦ ᐊᔪᕈᓐᓃᖅᓴᓂᕐᒥᑦ ᐊᒻᒪ ᖃᐅᔨᒪᓂᕐᒥᑦ ᐊᑐᖅᑕᐅᔭᕆᐊᓕᓐᓂᑦ 
ᐊᒻᒪ ᐃᑲᔫᑎᖃᕐᓗᓂ ᐅᓪᓗᒥᒨᖓᔪᓂᑦ ᐱᓕᕆᔾᔪᑎᓂᑦ.

ᐃᒃᐱᒋᑦᑎᐊᕐᓗᒋᑦ ᐊᓯᑎᑦ (ᐱᔨᑦᑎᕐᓂᖅ) ᓇᓗᓇᕈᓐᓃᖅᐳᖅ 
ᐅᖃᐅᓯᖃᖅᑐᖃᖅᐸᓪᓕᐊᑎᓪᓗᒍ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ 
ᖃᐅᔨᔭᐅᓯᒪᔪᓄᑦ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐊᑐᕈᓐᓇᕐᓂᕐᒥᒃ ICT−
ᒧᑦ AI−ᒧᓪᓗ ᐊᑐᖅᑕᐅᕙᒃᑐᓄᑦ. ᓄᓇᓕᖕᒥᐅᑦ ᐃᓕᓴᖅᓯᕗᑦ ᕿᓂᖅᐸᒃᑐᑎᒡᓗ 
ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᑕᒪᒃᑯᓂᖓ ᐊᔭᖅᑭᑦᑕᕈᑕᐅᕙᒃᑐᓂᒃ, 
ᐊᒃᑐᐊᓂᖃᕐᓗᑎᒃ ᐃᒃᐱᒋᔭᖃᑦᑎᐊᕐᓗᓂ ᐊᑐᖅᑕᐅᓇᔭᖅᑐᒥᒃ ᐃᓚᓕᐅᔾᔨᓂᐊᕐᓗᓂ 
ᑐᑭᓯᐅᒪᔪᒪᓂᕐᒧᓪᓗ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ ᑖᒃᑯᓇᓂ ᕿᑎᐸᓗᐊᓂ. 
ᐊᒻᒪ ᓱᓕ, ᐃᓱᒫᓘᑕᐅᔪᑦ ᐊᕙᑎᒧᑦ ᐊᒃᑐᐃᔾᔪᑕᐅᓲᑦ ᐱᓕᕆᔾᔪᑎᓄᑦ, ᓲᕐᓗ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐃᑭᐊᖅᑭᕕᓕᕆᔾᔪᑎᑦ ᐊᒻᒪ ᑲᑉᐳᔾᔭᖅᑐᒨᖅᑐᑦ ᐊᒃᑕᑯᑦ, 
ᐋᖅᑭᒋᐊᒃᑲᓐᓂᕐᓗᒋᑦ ᐊᑑᑎᖃᕐᓂᖏᑦ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ, ᓇᓗᓇᐃᕐᓗᒋᑦ 
ᓄᓇᓕᖕᓂ ᐱᓕᕆᐊᖑᓂᐊᕐᓂᕋᖅᓯᒪᔪᑦ ᐊᕙᑎᑦᑎᓐᓂ ᑲᒪᑦᑎᐊᕐᓂᕐᒥᒃ ᐊᒻᒪ 
ᑲᒪᑦᑎᐊᖅᑐᓂᒃ ᐱᓕᕆᔾᔪᑎᓂᒃ ᐊᑐᖃᑦᑕᕐᓂᖅ.

ᑖᒃᑯᐊ ᐊᒃᓱᕈᕐᓇᖅᑐᑦ ᑲᒪᒋᔭᐅᖁᓪᓗᒋᑦ, ᓄᓇᕗᒻᒥᐅᑦ ᓇᓗᓇᐃᖅᓯᒃᑲᓐᓂᖅᐳᑦ 
ᐱᒻᒪᕆᐅᓂᖓᓂᒃ ᐊᖏᖃᑎᒌᖕᓂᒃᑯᑦ ᐃᓱᒪᓕᐅᕆᓂᖅ (ᐋᔩᖃᑎᒌᖕᓂᖅ) ᐊᒻᒪ 
ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ) ᐋᖅᑭᒃᓱᐃᖁᓪᓗᒋᑦ ᐊᔾᔨᒌᒃᑎᑦᑎᔪᓂᒃ 
ᐊᑐᐊᒐᕐᓂᒃ ᐊᒻᒪ ᐋᖅᑭᒋᐊᕈᑎᒃᓴᓂᒃ. ᑭᒡᒐᖅᑐᐃᖃᑦᑕᖅᐳᑦ ᐊᑐᐊᒐᕐᓂᒃ 
ᓯᕗᓪᓕᐅᔾᔨᔪᓂᒃ ᓄᓇᓕᖕᓂ ᐃᓚᐅᑎᑦᑎᔪᓂᒃ ᐊᒻᒪ ᓇᓗᓇᐃᖅᓯᕙᒃᑐᑎᒃ ᐊᔾᔨᒌᒥᒃ 
ᐊᑐᕈᓐᓇᕐᓂᕐᒥᒃ ᓄᑖᙳᖅᐸᓪᓕᐊᔪᓂᒃ, ᑕᐃᒪᐃᒻᒪᑦ ᓴᖅᑭᔮᖅᑎᑦᑎᒃᑲᓐᓂᕋᓱᒃᑐᑎᒃ 
ᑲᑐᔾᔨᖃᑎᒌᒃᑐᑎᒃ ᖃᓄᐃᙱᑦᑎᐊᕐᓂᕐᒥᒃ ᐊᒻᒪ ᑲᔪᓯᔪᓐᓇᑦᑎᐊᖅᑐᓂᒃ 
ᐱᕙᓪᓕᐊᑎᑦᑎᓂᕐᒥᒃ ᖃᕆᓴᐅᔭᒃᑯᑦ ᐅᑭᐅᖏᓐᓂᒃ. ᑖᒃᑯᐊ ᐱᒻᒪᕆᐅᒋᔭᐅᔪᑦ 
ᑲᑐᔾᔨᓪᓗᑎᒃ ᐋᖅᑭᒃᓯᓲᖑᕗᑦ ᑕᐅᑐᖅᑰᖅᑕᖏᓐᓂᒃ ᐱᔭᒃᓴᐅᓂᖓᓄᑦ, ᓄᓇᓕᖕᓂ 
ᐊᓐᓇᒍᓐᓇᕐᓂᕐᒧᑦ, ᐊᒻᒪ ᐱᓕᕆᔾᔪᑎᑦᑎᐊᕙᖕᓄᑦ, ᑕᑯᒃᓴᐅᑎᓪᓗᒋᑦ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᖃᐅᔨᒪᔾᔪᑕᐅᖕᒪᖔᑕ ᐱᓕᕆᖃᑎᒌᒍᓯᕐᓄᑦ ᐊᒻᒪ 
ᓱᖏᐅᓴᔾᔪᑎᓄᑦ ᒫᓐᓇᓕᓴᕐᓄᑦ ᖃᕆᓴᐅᔭᑎᒍᑦ ᑐᓴᒐᒃᓴᓕᕆᓂᖅ ᐱᓕᕆᔾᔪᑎᑦ ᐊᒻᒪ AI 
ᐱᓕᕆᔾᔪᓯᑦ.

ᐊᑐᓕᖁᔭᐅᔪᑦ

ᐱᐅᓯᕚᓪᓕᑎᑦᓯᓂᕐᒥᑦ ᐱᔪᓐᓇᕐᓂᕐᒥᑦ ᑐᓴᖅᑕᐅᑎᑦᓯᔾᔪᑎᓂᑦ ᑐᓴᐅᒪᖃᑦᑕᐅᑎᓂᕐᒧᓪᓗ 
ᐱᓕᕆᔾᔪᑎᓂᑦ ᖃᐅᔨᒪᓂᖃᑦᓯᐊᕐᓂᕐᒧᓪᓗ ᐊᑐᖅᑕᐅᖃᑦᑕᖅᑐᓂᑦ ᐊᑐᖅᑕᐅᖃᑦᑕᖅᑐᓂᑦ 
ᓄᓇᕗᒻᒥ ᐱᔭᕆᐊᖃᓪᓚᕆᑦᑐᖅ ᐊᑐᓕᖅᑎᑦᓯᓂᕐᒥᑦ ᐃᓚᒋᓕᐅᔾᔨᓯᒪᑦᑎᐊᕐᓗᓂ 
ᐱᕙᓪᓕᐊᑎᑦᓯᓂᕐᒥᑦ ᐊᔾᔨᒌᑎᑦᓯᓂᕐᒥᓪᓗ ᐱᔪᓐᓇᕐᓂᕐᒥᑦ ᖃᕆᑕᐅᔭᒃᑯᑦ ᐱᕕᖃᕐᓂᐅᔪᓂᑦ. 
ᓄᓇᕗᒻᒥᐅᑦ ᐊᑐᖅᐸᒃᐳᑦ ᐊᔾᔨᒌᙱᑦᑐᓂᒃ ᐊᔭᖅᑭᑦᑕᕈᑎᓂᒃ, ᐃᓚᒋᔭᐅᓪᓗᑎᒃ 
ᐊᓂᒍᖅᑎᓐᓇᓱᒋᐊᓖᑦ ᐊᒃᑐᐊᓂᓖᑦ ᐃᑭᐊᖅᑭᕕᒃᑯᑦ ᓇᑉᐸᖅᑎᖅᑕᐅᓯᒪᔪᓄᑦ, 
ᐃᓕᖅᑯᓯᑐᖃᕐᓄᑦ ᐅᖃᐅᓯᕐᓄᓪᓗ ᐊᔾᔨᒌᙱᓐᓂᖏᓐᓄᑦ, ᖃᐅᔨᔭᐅᔭᕆᐊᖃᙱᓐᓂᕐᒧᑦ 

ᐃᓱᒫᓘᑕᐅᔪᓄᑦ, ᐃᓕᓐᓂᐊᕐᓂᕐᓄᓪᓗ ᐱᑕᖃᙱᓐᓂᕆᔭᖏᓐᓄᑦ. ᓴᖅᑭᓐᓇᓱᒃᓗᒋᑦ 
ᑖᒃᑯᐊ ᐱᔾᔪᑕᐅᔪᑦ ᐊᑕᖐᔪᒥᒃ ᐱᓕᕆᔾᔪᓯᕐᒥᒃ ᐃᓚᓕᐅᔾᔨᔪᒥᒃ ᐱᓕᕆᔾᔪᑎᓄᑦ 
ᐱᐅᓯᒋᐊᕈᑕᐅᔪᓂᒃ ᐃᒃᐱᒋᑦᑎᐊᕐᓗᒋᑦ ᐃᓄᐃᑦ ᐱᒻᒪᕆᐅᒋᔭᖏᑦ ᐊᒻᒪ ᓄᓇᓕᖕᓂ 
ᐱᔭᐅᒋᐊᓕᑦ.

1.	 ᐱᐅᓯᒋᐊᖅᑎᑦᑎᓂᖅ ᐃᑭᐊᖅᑭᕕᒃᑰᕈᓐᓇᐅᑎᓂᒃ ᐊᒻᒪ ᓄᓇᓖᑦ 
ᐊᐅᓚᔪᓐᓇᐅᑎᖏᓐᓂᒃ: ᐱᐅᓯᒋᐊᖅᑎᑦᑎᓂᖅ ᐃᑭᐊᖅᑭᕕᒃᑰᕈᓐᓇᐅᑎᓂᒃ 
ᓄᓇᕗᒻᒥ ᐊᐅᓚᑕᐅᔪᒥᒃ ᐱᔭᕆᐊᖃᖅᐳᖅ ᐱᐅᓯᒋᐊᖅᑕᐅᖁᓪᓗᒋᑦ 
ᐊᐅᓚᔪᓐᓇᐅᑎᑦ, ᐊᑭᑐᓗᐊᙱᓪᓗᑎᒃ, ᐊᒻᒪ ᐱᓕᕆᔾᔪᑎᓄᑦ 
ᐃᑲᔪᖅᑐᐃᔾᔪᑎᑦ. ᑮᓇᐅᔭᓕᐅᕋᓱᐊᕐᓂᖅ ᓴᙱᔪᓂᒃ ᖃᕆᑕᐅᔭᒃᑯᑦ 
ᐊᐅᓚᔪᓐᓇᐅᑎᓂᒃ, ᐱᓗᐊᖅᑐᒥᒃ ᐅᖓᓯᒃᑐᒦᑦᑐᓂᒃ, ᐱᕐᔪᐊᖑᖕᒪᑦ 
ᓈᒻᒪᒃᑐᓂᒃ ᐊᑦᑕᑕᕐᕕᐅᔪᓐᓇᕐᓗᓂ ᐊᕙᑎᒧᑦ ᐊᒃᓱᕈᕐᓇᖅᑐᓄᑦ. 
ᓲᕐᓗ ᐃᒪᓐᓇ, ᑮᓇᐅᔭᑎᒍᑦ ᐃᑲᔪᖅᑕᐅᕙᖕᓂᕐᒧᑦ ᐱᓕᕆᐊᖑᕙᒃᑐᑦ 
ᓴᖅᑭᑎᑕᐅᔪᓐᓇᖅᐳᑦ ᑕᒪᒃᑯᐊ ᐃᑭᐊᖅᑭᕕᒃᑯᑦ ᐱᔨᑦᑎᕋᕐᓂᕆᔭᐅᕙᒃᑐᑦ 
ᐱᓕᕆᔾᔪᑎᓪᓗ ᐊᑭᑐᓗᐊᙱᓐᓂᖅᓴᐅᖁᓪᓗᒋᑦ ᓄᓇᓕᖕᒥᐅᓄᑦ 
ᐊᑐᖅᑐᓄᑦ ᑮᓇᐅᔭᓕᐅᕋᓱᖕᓂᕐᒧᑦ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ. 
ᐊᒻᒪᓗᒃᑲᓐᓂᖅᑕᐅᖅ, ᐊᖏᒡᓕᒋᐊᖅᑎᑦᑎᓂᖅ ᓄᓇᓕᖕᓂ ᐱᓕᕆᔾᔪᑎᓄᑦ 
ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᖃᓪᓗᓈᑎᑐᑦ ᐃᓄᒃᑐᓪᓗ 
ᓇᓗᙱᑦᑎᐊᕈᑕᐅᓂᐊᖅᐳᖅ ᓄᓇᓕᖕᒥᐅᑦ ᐃᑲᔪᖅᑕᐅᕙᖕᓂᖏᓐᓂᒃ 
ᐱᔭᐅᔭᕆᐊᓕᖕᓂᒃ ᑲᔪᓯᓂᖃᑦᑎᐊᖅᑐᒃᑯᑦ ᐊᑐᕐᓂᐊᕐᓗᓂ 
ᑲᔪᓯᑎᑦᑎᓂᐊᕐᓗᓂᓗ ICT−ᒧᑦ ᐊᑐᕈᓐᓇᖅᑕᖏᓐᓂᒃ.

2.	 ᐱᐅᓯᑎᑦᑎᒋᐊᕐᓂᖅ ᐃᓕᖅᑯᓯᕐᓂᒃ ᐅᖃᐅᓯᓕᕆᓂᕐᒧᓪᓗ ᐊᑐᐃᓐᓇᐅᓂᕐᒥᒃ: 
ᐱᕚᓪᓕᑎᑦᓯᓂᕐᒥᒃ ᐃᓕᖅᑯᓯᕐᓂᒃ ᐅᖃᐅᓯᓕᕆᓂᕐᒧᓪᓗ ᐊᑐᐃᓐᓇᐅᓂᕐᒥᒃ, 
ᖃᕆᓴᐅᔭᑎᒍᑦ ᑐᓴᒐᒃᓴᓕᕆᓂᖅ ᐱᓕᕆᔾᔪᑎᑦ ᐃᑲᔪᖅᑐᕆᐊᓖᑦ 
ᐃᓄᒃᑐᑦ ᐅᖃᐅᓯᕐᒥᒃ ᐃᓄᒃᑎᑐᓪᓗ ᑎᑎᕋᐅᓯᕐᓂᒃ. ᐱᓕᕆᖃᑎᖃᕐᓂᖅ 
ᓄᓇᓕᓐᓂᑦ ᐱᒻᒪᕆᐅᕗᖅ ᐱᕙᓪᓕᐊᑎᑦᓯᓂᕐᒥᑦ ᐃᓚᓕᐅᔾᔨᓂᕐᒥᑦ 
ᐱᓕᕆᔾᔪᑎᓂᑦ ᐊᑦᑐᐊᓂᖃᖅᑐᓂᑦ ᐃᓕᖅᑯᓯᕐᓄᑦ ᐃᑉᐱᓐᓂᐊᓂᕐᒥᑦ 
ᓂᕈᐊᒐᕆᔭᐅᔪᓂᓪᓗ. AI−ᒧᑦ ᐊᑐᖅᑕᐅᕙᒃᑐᑦ ᐋᖅᑭᒃᓱᖅᑕᐅᓪᓗᐊᖅᐳᑦ 
ᐅᖃᐅᓯᐅᓯᒪᔪᓂᒃ ᐃᓄᐃᑦ ᓄᓇᓕᖏᓐᓂᑦ ᑭᐅᓯᔪᒪᓪᓗᑎᒃ ᓄᓇᓕᖕᒥᐅᑦ 
ᐃᓱᒪᒋᔭᖏᓐᓂᒃ ᓇᓗᙱᑦᑎᐊᕈᒪᓂᕐᒧᓪᓗ ᐊᒃᑐᐊᓂᖃᑦᑎᐊᕐᓂᖓᓂᒃ. 
ᐃᓚᓕᐅᔾᔨᓂᒃᑯᑦ ᐃᓕᖅᑯᓯᕐᒧᑦ ᐃᓱᒪᒋᔭᐅᔪᒃᓴᓂᒃ ᖃᕆᓴᐅᔭᑎᒍᑦ 
ᑐᖅᑲᖅᑕᕐᕕᖕᓂ ᐱᕙᓪᓕᐊᑎᑦᑎᓂᕐᒥᒃ, ᓄᓇᕗᑦ ᐅᔾᔨᕐᓇᖅᓯᑎᑦᑎᔪᓐᓇᖅᐳᑦ 
ᐊᖏᕈᓐᓇᕐᓂᖅᓴᐅᓂᕐᒥᒃ ᐊᑐᖅᑕᐅᔪᓐᓇᕐᓂᖅᓴᐅᓂᖏᓐᓂᒡᓗ ᖃᕋᓴᐅᔭᒃᑯᑦ 
ᐱᓕᕆᔾᔪᑎᓂᒃ ᐊᔾᔨᒌᙱᕈᓘᔭᖅᑐᓄᑦ ᐃᓄᖏᓐᓄᑦ.

3.	 ᓴᙱᒃᑎᒋᐊᕐᓗᒍ ᑐᓴᖅᑕᐅᔭᕆᐊᖃᙱᑦᑐᓄᑦ ᓴᐳᒻᒦᓂᕐᒧᓪᓗ 
ᐆᒃᑐᕋᐅᑎᑦ: ᐱᑎᓪᓗᒍ ᓴᙱᔪᑦ ᑐᓴᖅᑕᐅᔭᕆᐊᖃᙱᑦᑐᑦ ᓴᐳᒻᒦᔾᔪᑎᓪᓗ 
ᐱᔭᕆᐊᖃᒻᒪᕆᒃᑐᖅ ᐱᕈᖅᐸᓪᓕᐊᑎᓪᓗᒍ ᐅᒃᐱᕆᔭᐅᓂᖅ ᓴᐳᒻᒥᓗᒋᓪᓗ 
ᓇᖕᒥᓂᕆᔭᑦ ᑲᑎᖅᓱᖅᓯᒪᔪᓂ. ᓄᓇᕗᒧᑦ ᑐᕌᖓᔪᑦ ᒪᓕᒋᐊᓖᑦ 
ᓴᖅᑭᑕᐅᔭᕆᐊᖃᖅᐳᑦ ᓴᐳᔾᔨᔾᔪᑕᐅᓗᑎᒃ ᐊᒃᑐᖅᑕᐅᓴᕋᐃᑦᑐᓂᒃ 
ᑐᑭᓯᒋᐊᒐᒃᓴᓂᒃ, ᑕᑯᒃᓴᐅᓗᑎᒃ ᐊᑐᐊᒐᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ 
ᑲᑎᖅᓱᐃᓂᕐᒧᑦ ᐊᒻᒪ ᐊᑐᖅᑕᐅᔪᓄᑦ. ᐃᓕᖅᑯᓯᑦᑎᐊᕆᖕᓂᕐᒧᑦ 
ᓇᐅᑦᑎᖅᓱᖅᓯᓂᕐᒧᑦ ᐊᑐᖅᑕᐅᕙᒃᑐᑦ AI−ᒧᑦ ᐱᕙᓪᓕᐊᓂᕆᔭᐅᔪᒧᑦ 

ᐊᑐᓕᖅᑎᑕᐅᓪᓗᐊᖅᐳᑦ ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᖁᐊᖅᓵᕐᓇᖅᑐᓂᒃ 
ᐃᓚᐃᓐᓇᖅᓯᐅᕐᓂᕐᒥᒃ ᐃᓚᐃᓐᓇᖅᓯᐅᕐᓂᕐᒥᒡᓗ. ᐃᓚᐅᑎᑦᑎᓂᖅ 
ᓄᓇᓕᖕᓂ ᐅᖃᖃᑎᒌᒃᑎᓪᓗᒋᑦ ᑐᓴᖅᑕᐅᔭᕆᐊᖃᙱᑦᑐᓄᑦ 
ᐃᓱᒫᓘᑎᓂᒃ ᐃᓕᖅᑯᓯᖃᑦᑎᐊᕐᓂᕐᒧᓪᓗ ᒪᓕᒐᒃᓴᖏᓐᓂ ᐃᑲᔪᕈᓐᓇᖅᑐᖅ 
ᐋᖅᑭᑦᑎᐊᕐᓗᒍ ᐊᑐᐊᒐᓄᑦ ᐋᖅᑭᒃᓯᒪᓂᖏᓐᓂ ᐊᔾᔨᖃᖅᑎᓪᓗᒍ ᓄᓇᕘᑉ 
ᐱᒻᒪᕆᐅᒋᔭᖏᓐᓂ ᓯᕗᓪᓕᐅᑎᔭᕆᐊᖃᖅᑕᖏᓐᓂᒃᓗ.

4.	 	ᐅᔾᔨᕐᓇᖅᓯᑎᑦᑎᓂᖅ ᐃᓚᐅᑎᑦᑎᓂᕐᒧᑦ ᐱᓕᕆᔾᔪᑕᐅᕙᒃᑐᓂᒃ 
ᐃᓕᓐᓂᐊᖅᓯᒪᓂᕐᒥᒡᓗ: ᐅᔾᔨᕐᓇᖅᓯᑎᑦᑎᓂᖅ ᐃᓚᐅᑎᑦᑎᓂᕐᒧᑦ 
ᐱᓕᕆᔾᔪᑕᐅᕙᒃᑐᓂᒃ, ᑕᒪᓐᓇᓗ ᑐᕌᕆᔭᖃᕐᓂᖅ ᐃᓕᓐᓂᐊᕐᓂᓕᕆᓂᕐᒧᑦ 
ᐱᒋᐊᖅᑕᐅᓯᒪᔪᓂᒃ ᓄᓇᓕᖕᒥᐅᓪᓗ ᐃᓚᐅᑎᑕᐅᓂᖏᓐᓂᒃ. ᐱᓕᕆᐊᑦ 
ᑐᕌᒐᖃᕆᐊᓖᑦ ᐱᐅᓯᕚᓪᓕᑎᑦᓯᓂᕐᒥᑦ ᖃᕆᑕᐅᔭᒃᑯᑦ ᑎᑎᕋᕆᐅᖅᓴᓂᕐᒧᑦ/
ᐅᖃᓕᒫᕆᐅᖅᑕᓂᕐᒧᑦ ᐊᔪᙱᑕᖃᕐᓂᕐᒥᑦ ᐊᑐᐃᓐᓇᐅᑎᑦᓯᓂᕐᒥᓪᓗ 
ᐃᓕᓐᓂᐊᑎᑦᓯᓂᕐᒥᑦ ᖃᕆᑕᐅᔭᒃᑯᑦ ᑐᓴᒐᒃᓴᓕᕆᓂᖅ ᐱᓕᕆᔾᔪᑎᑦ 
ᐊᑐᖅᑕᐅᓂᖏᓐᓄᑦ. ᑭᒃᑯᑐᐃᓐᓇᓄᑦ ᐊᑐᖅᑕᐅᔪᓐᓇᖅᑐᑦ ᐱᓯᒪᓪᓗᐊᖅᐳᑦ 
ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔾᔪᑕᐅᕙᒃᑐᓂᒃ ᐊᑐᖅᑕᐅᔪᓐᓇᖅᑐᓂᒡᓗ 
ᐃᑲᔪᖅᑐᐃᔪᒪᓂᕐᒧᑦ ᓄᓇᓕᖕᒥᐅᓂᒃ ᐊᔾᔨᒌᙱᑦᑐᓂᒃ ᐱᔭᕆᐊᖃᖅᑐᓂᒃ. 
ᐱᔪᓐᓇᖅᑎᓪᓗᒋᑦ ᓄᓇᕗᒻᒥᐅᑦ ᐊᔪᙱᓐᓂᕐᓂ ᐱᑕᖃᖅᑐᓂᒃᓗ ᓇᐅᒃᑰᕐᓗᑎᒃ 
ᖃᕋᓴᐅᔭᒃᑯᑦ ᑐᙵᕕᖕᓂᑦ, ᓄᓇᕗᑦ ᐃᑳᕈᓐᓇᖅᑐᖅ ᖃᕋᓴᐅᔭᒃᑯᑦ 
ᐊᕕᒃᑐᕐᓗᒍ ᐱᑎᓪᓗᒍᓗ ᐊᔾᔨᒌᒃᓗᑎᒃ ᐱᔪᓐᓇᕐᓗᑎᒃ ᖃᕆᑕᐅᔭᓕᕆᔾᔪᑎᓄᑦ 
ᐱᕕᒃᓴᓂᑦ.

5.	 	ᐃᑲᔪᖅᓱᕐᓗᒋᑦ Hybrid ᑐᓴᐅᒪᔪᓕᕆᔾᔪᑎᑦ: ᐃᑲᔪᖅᓱᐃᓂᖅ ᖃᕋᓴᐅᔭᒃᑯᑦ 
ᑐᓴᐅᒪᔪᓕᕆᔾᔪᑎᓄᑦ ᐱᓕᕆᔾᔪᓯᑦ ᐃᓚᓕᐅᔾᔨᔪᑦ ᐱᖅᑯᓯᒃᑯᑦ ᐊᒻᒪ 
ᒫᓐᓇᓕᓴᕐᓂᒃ ᑐᙵᕕᖕᓂᒃ ᐱᕐᔪᐊᖑᖕᒪᑦ ᐱᐅᓯᒋᐊᕈᑕᐅᓗᓂ 
ᐱᔭᐅᔪᓐᓇᖅᑐᓄᑦ ᐊᒻᒪ ᐃᓚᓕᐅᔾᔭᐅᔪᓄᑦ. ᓄᓇᓕᖕᓂ ᓈᓚᐅᑎᒃᑯᑦ 
ᐊᒻᒪ ᓄᓇᓕᖕᓂ−ᑐᙵᕕᓖᑦ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓄᑦ ᐱᓕᕆᔩᑦ 
ᐱᕐᔪᐊᖑᖕᒪᑕ ᑐᓴᖅᑕᐅᔭᕆᐊᓕᖕᓄᑦ ᑐᓴᖃᑎᒌᒍᑕᐅᓗᑎᒃ ᐊᒻᒪ 
ᐃᓕᖅᑯᓯᕆᔭᐅᔪᒃᑯᑦ ᔭᒐᑎᑦᑎᑦᑕᐃᓕᒪᓂᕐᒧᑦ ᓄᓇᕗᒻᒥ. ᑖᒃᑯᐊ ᑐᙵᕕᐅᔪᑦ 
ᓴᙱᒃᑎᒋᐊᖅᑕᐅᓪᓗᐊᖅᑐᑦ ᓈᒻᒪᒃᓯᓕᕈᑕᐅᓗᑎᒃ ᐊᔾᔨᒌᙱᑦᑐᓄᑦ 
ᑐᓴᐅᒪᔪᓕᕆᔾᔪᑎᓄᑦ ᐱᔭᐅᒋᐊᓕᖕᓄᑦ. ᐱᔨᑦᑎᕋᖅᑏᑦ ᐊᔾᔨᒌᙱᑦᑑᑎᓂᒃ 
ᑐᓴᐅᒪᔪᓕᕆᓂᖕᒧᑦ ᕿᓪᓚᔾᔪᒐᓂᑦ ᐊᓯᐊᒎᕈᑎᒃᓴᓂᑦ ᐊᑐᐃᓐᓇᐅᑎᑦᑎᓗᑎᒃ 
ᓲᕐᓗ ᑎᑎᖅᑲᓂᑦ−ᑐᙵᕕᓕᖕᓂᑦ ᐱᓕᕆᖃᑎᒌᖕᓂᖕᓂᑦ, ᐃᓂᖃᖅᑎᓪᓗᒋᑦ 
ᐊᔾᔨᒌᙱᑦᑐᑦ ᓂᕈᐊᕆᔭᑦ ᐊᑐᐃᓐᓇᐅᓂᖏᓪᓗ ᓄᓇᓕᖕᓂᑦ.

ᐊᑐᓕᖅᑎᓐᓂᐊᕐᓗᒋᑦ ᑖᒃᑯᐊ ᖃᓄᐃᓕᐅᕈᑕᐅᖁᔭᐅᔪᑦ, ᒐᕙᒪᒃᑯᑦ 
ᐊᓂᒍᖅᑎᑦᑎᔪᓐᓇᖅᐳᑦ ᑐᓗᖅᑕᕈᑎᓂᒃ ᖃᕆᓴᐅᔭᑎᒍᑦ ᑐᑭᓯᒋᐊᕐᕕᖕᓂᓪᓗ ᐊᒻᒪ AI−ᒧᑦ 
ᐃᓯᕈᓐᓇᕐᓂᕐᒥᒃ ᓄᓇᕗᒻᒥ ᐅᐱᒋᔭᐅᓗᑎᒡᓗ ᐃᓄᐃᑦ ᐱᒻᒪᕆᐅᒋᔭᖏᑦ ᐊᒻᒪ ᓄᓇᓕᖕᓂ 
ᓯᕗᓪᓕᐅᑎᑕᐅᔪᒪᔪᑦ. ᐊᑐᐃᓐᓇᖃᕐᓂᕐᒧᑦ ᒪᓕᑦᑕᐅᒋᐊᓖᑦ ᑲᓇᑕᒥ ᐊᖏᖅᓯᒪᓂᖃᕐᓂᖅ 
ᐃᓚᓕᐅᔾᔨᓂᕐᒥᑦ ᑖᒃᑯᓇᖓᑦ ᑐᕌᒐᕐᓂᑦ, ᑐᕌᒐᖃᕐᓂᕐᒥᑦ ᓴᙱᓕᑎᑦᓯᓂᕐᒥᑦ 
ᓄᓇᕗᒻᒥᐅᓂᑦ ᐊᑐᓕᖅᑎᑦᓯᓂᕐᒥᓪᓗ ᐃᓚᓕᐅᔾᔨᓂᕐᒥᑦ ᐊᕙᑎᒥᑦ. ᐱᓕᕆᖃᑎᒌᖕᓂᒃᑯᑦ 
ᐱᓇᔪᖕᓂᒃᑯᑦ ᑐᕌᕆᔭᐅᔪᓪᓗ ᐱᒋᐊᖅᑕᐅᓯᒪᔪᑦ, ᓄᓇᕗᑦ ᑲᔪᓯᑎᑦᑎᔪᓐᓇᖅᐳᑦ 
ᐱᓕᕆᔾᔪᑎᓄᑦ ᐊᓯᔾᔨᖅᑎᕆᔪᓐᓇᕐᓂᕆᔭᖏᓐᓂᒃ ᐃᑲᔪᖅᑐᐃᓂᐊᕐᓗᑎᒃ ᓄᓇᓕᖕᓂ 
ᖃᓄᐃᙱᑦᑎᐊᕈᓐᓇᕐᓂᕐᒥᒃ, ᔭᒐᑎᑦᑎᑦᑕᐃᓕᒪᓗᑎᒃ ᐃᓕᖅᑯᓯᑐᖃᕐᓂᒃ, 
ᑲᔪᓯᑎᑦᑎᓗᑎᒡᓗ ᑲᔪᓯᐊᖏᓐᓇᕈᓐᓇᖅᑐᒥᒃ ᐱᕙᓪᓕᐊᑎᑦᑎᓂᕐᒥᒃ ᐃᑭᐊᖅᑭᕕᒃᑰᖓᔪᒥ.



ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ� 151



“	 Quote goes here. The best length for a quote is 
between 20 to 30 words.”

— Quote byline

152� ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᓄᓇᒃᑰᕈᑎᓄᑦ ᓄᖅᑲᖓᕝᕕᖕᓂᑦ ᐊᒡᔭᖅᓯᕕᖕᓂᓪᓗ ᓇᓚᐅᑦᑖᕐᕕᖕᓄᑦ, ᐊᓇᕐᕕᖕᓄᑦ, 
ᑐᐊᕕᕐᓇᖅᑐᓄᑦ ᐊᓂᕝᕕᖕᓄᑦ, ᕿᔪᖁᑎᓄᑦ ᕿᔪᖁᑎᓄᑦ, ᐊᒻᒪ ᓇᐅᑦᑎᖅᓱᖅᑎᓄᑦ 
ᖃᐅᔨᓴᖅᑕᐅᓃᑦ.i ᑐᓴᐅᒪᖃᑎᒌᑦᑎᐊᕐᓂᖅ ᐱᒻᒪᕆᐅᕗᖅ, ᐱᖃᓯᐅᑎᓪᓗᓂᑦ 
ᐅᑕᖅᑭᕕᒃ ᐊᒻᒪ ᑐᓴᖅᑎᑦᑎᓂᖅ, ᐋᓐᓂᐊᕕᓕᐊᖅᑐᓄᑦ ᑐᓴᖅᑕᐅᑎᑦᑎᔾᔪᑎᑦ, 
ᐱᔨᑦᑎᕋᖅᑐᓄᑦ ᖁᙱᐊᖅᑎᑦᑎᓂᖅ, ᐊᒻᒪ ᑐᓴᐅᒪᖃᑎᒌᖕᓂᖅ ᐃᖅᑲᓇᐃᔭᖅᑎᓂᒃ. 
ᐊᑭᓕᖅᓱᐃᔨᓄᑦ ᐱᔨᑦᑎᕋᐅᑎᑦ ᐊᒻᒪ ᖃᕋᓴᐅᔭᒃᑯᑦ ᐱᔨᑦᑎᕋᐅᑎᑦ ᐊᒻᒪ ᐱᓕᕆᔾᔪᑎᑦ, 
ᓲᕐᓗ ᐃᑭᐊᖅᑭᕕᑦ, ᓇᖕᒥᓂᖅ ᐱᔨᑦᑎᕋᖅᑕᐅᔾᔪᑎᑦ, ᐊᒻᒪ ᐃᓯᖅᑎᑦᑎᔾᔪᑎᑦ, 
ᐱᒻᒪᕆᐅᒋᕗᑦ ᑲᒪᒋᔭᐅᓪᓗᐊᑕᕆᐊᓖᑦ. ᐊᒻᒪᓗᑦᑕᐅᖅ, ᐋᓐᓂᐊᕕᓕᐊᖅᑐᓄᑦ 
ᑲᒪᒋᔭᐅᕙᒃᑐᑦ, ᐱᖃᓯᐅᑎᓪᓗᓂᑦ ᑲᒪᒋᔭᐅᖃᑦᑕᕐᓂᖏᑦ ᐃᑲᔪᕈᑏᑦ, ᐊᒡᔭᖅᑐᐃᕖᑦ, 
ᐊᒻᒪ ᓅᑦᑎᓂᖅ, ᐊᒻᒪᓗᑦᑕᐅᖅ ᐱᔨᑦᑎᕋᐅᑏᑦ ᓲᕐᓗ ᐱᔨᑦᑎᕋᕐᕖᑦ ᓵᖏᑦ, ᓂᖀᑦ, 
ᐊᒻᒪ ᓴᓇᕝᕕᑦ.

ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ (ᓄᓇᕗᑦ ᒐᕙᒪᖓ, 
2020)ii ᓇᓗᓇᐃᖅᓯᒋᕗᖅ ᖃᔅᓯᑲᓪᓚᖕᓂᒃ ᑐᓗᖅᑕᕈᑎᓂᒃ ᐃᖏᕐᕋᔾᔪᑎᓄᑦ 
ᐊᒃᑐᐃᔾᔪᑕᐅᓲᓂᒃ ᓄᒃᑕᐅᑎᓄᑦ ᓄᓇᕗᒻᒥ. ᓄᓇᒥ ᐊᒃᓱᕈᕐᓇᖅᑐᑦ, ᓲᕐᓗ 
ᓄᓇᕗᒻᒥ ᓄᓇᖓ ᐊᖏᔪᖅ ᐊᒻᒪ ᐅᖓᓯᒋᔭᐅᔪᒦᑦᑐᑦ, ᒫᓐᓇ ᐅᔾᔨᕐᓇᖅᑐᓂᒃ 
ᑐᓗᖅᑕᕈᑎᓂᒃ ᓴᖅᑭᑦᑎᓂᐊᕐᓗᓂ ᐃᖏᕐᕋᔪᓕᕆᓂᕐᒧᑦ ᐊᐅᓚᔪᓐᓇᐅᑎᓂᒃ 
ᑲᓇᑕᒥ ᐱᔭᐅᔪᓐᓇᖅᑐᓂᒃ ᐊᑐᐊᒐᒃᓴᓂᒃ ᒪᓕᒃᑐᓂᒃ. ᐃᓱᖃᕐᓂᖓ 
ᐃᖏᕐᕋᔪᓕᕆᓂᕐᒧᑦ ᒪᑭᒪᔾᔪᑎᑦ ᓄᓇᕗᒻᒥ, ᑐᖔᓂ 70,000 ᑭᑉᐹᕆᒃᑐᑦ ᑭᓚᒦᑕᑦ 
ᐃᓗᐊᓂ 100 ᑭᓚᒦᑕᑦ ᖃᓄᑐᐃᓐᓇᖅ ᐃᖏᕐᕋᔾᔪᑎᓄᑦ ᒪᑭᐅᒪᐃᓐᓇᕈᑎᒃᓴᓄᑦ 
ᐅᐸᒐᒃᓴᐅᙱᓪᓗᓂᓗ ᐊᖅᑯᑎᒃᑯᑦ, ᓄᖅᑲᖓᑎᑦᑎᔪᖅ ᓄᓇᕗᒻᒥ ᐱᑎᓪᓗᒍ 
ᐱᔪᓐᓇᕐᓂᕐᒧᑦ ᒪᓕᒋᐊᓕᖏᑦ ᐋᖅᑭᒃᑕᐅᓯᒪᔪᑦ ᐊᓯᖏᓐᓂ ᐃᓚᖏᓐᓂ ᑲᓇᑕᒥ 
(GN, 2020). ᐊᒻᒪ ᓱᓕ, ᐊᑭᑐᓂᖏᑦ ᐃᖏᕐᕋᔪᓕᕆᓂᖅ ᓄᓇᕗᒻᒥ, ᓄᓇᕗᑦ 
ᒐᕙᒪᒃᑯᑦ ᐊᑐᖅᐸᒃᑐᑎᒃ $85 ᒥᓕᐊᓐ ᐅᖓᑖᓂ ᐊᕐᕌᒍᑕᒫᑦ ᖃᖓᑦᑕᐅᑎᓄᑦ 
ᐊᒻᒪ ᐃᖏᕐᕋᔾᔪᑎᓄᑦ, ᓴᖅᑭᑦᑎᕙᒃᑐᑎᒃ ᐊᑭᓕᖅᓱᒐᕐᓂᖅᑐᓂᒃ ᐱᔾᔪᑕᐅᔪᓂᒃ 
ᐊᒃᑐᐃᔾᔪᑕᐅᓲᓂᒃ ᐊᑐᐃᓐᓇᐅᔪᓄᑦ ᐃᑲᔫᑎᒃᓴᓄᑦ ᐊᒻᒪ ᐱᔨᑦᑎᕋᐅᑎᓄᑦ 
ᒥᒃᓴᐅᓪᓗᒋᑦ ᐊᓯᖏᑦ ᑲᓇᑕᒥ ᑭᒡᒐᖅᑐᐃᕕᐅᔪᑦ. ᑖᒃᑯᐊ ᑐᓗᖅᑕᕈᑏᑦ 

i	 Accessibility Standards Canada (n.d). Transportation. https://accessible.
canada.ca/centre-of-expertise/transportation#s7.1

ii	 Government of Nunavut. (2020). Ingirrasiliqata (Let’s get moving): Nunavut 
transportation strategy. https://lupit.nunavut.ca › dms › dms_download

 ᐃᖏᕐᕋᔾᔪᑎᓄᑦ

ᐱᔪᓐᓇᕐᓂᕐᒧᑦ ᒪᓕᒋᐊᓖᑦ ᑲᓇᑕᒥ ᐃᖏᕐᕋᔪᓕᕆᓂᕐᒧᑦ 
ᒪᓕᑦᑕᐅᒋᐊᖃᖅᑐᑦ ᑐᕌᒐᖃᖅᑐᑦ ᐊᒥᓱᒐᓚᓐᓂᑦ ᐃᓄᐃᑦ 
ᑎᒥᒥᒍᑦ ᐊᔪᕈᑎᓖᑦ ᐊᐳᖅᑕᕈᑎᖃᑐᐃᓐᓇᕆᐊᖃᕐᓂᖏᓐᓂᑦ 
ᐊᐅᓪᓚᖅᓯᒪᑎᓪᓗᒋᑦ, ᐃᓚᒋᔭᐅᑦᓱᑎᒃ; ᐊᖅᑯᑎᖏᑦ

“ᐃᖏᕐᕋᔾᔪᑎᖃᕆᐊᖃᖅᑐᒍᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᐃᓄᒋᐊᒃᑐᒃᑯᕕᖕᒧᐊᖃᑦᑕᖁᓪᓗᒋᑦ. ᐊᒥᓱᑎᒍᑦ 
ᓇᒧᙵᐅᕙᙱᑦᑐᒍᑦ ᓲᖃᐃᒻᒪ ᒪᓂᒪᔪᖃᙱᓐᓂᖓᓄᑦ 
ᓄᒃᑕᕐᓂᕆᔭᐅᕙᒃᑐᓂ ᑕᕝᕙᓂᓗ ᐃᒡᓗᒦᑉᐸᒃᑕ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᓇᓗᓇᐃᖅᓯᕗᑦ ᐱᔭᕆᐊᖃᕐᓂᖏᓐᓂᒃ ᐅᔾᔨᕐᓇᖅᑐᓂᒃ ᑮᓇᐅᔭᓕᐅᕈᑕᐅᓇᓱᒃᑐᓂᒃ 
ᐊᒻᒪ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᓂᒃ ᐱᐅᓯᒋᐊᕈᑎᒃᓴᓂᒃ ᐃᖏᕐᕋᔪᓕᕆᓂᕐᒧᑦ 
ᐊᑐᐃᓐᓇᐅᔪᓄᑦ ᓄᓇᕗᒻᒥ ᒪᓕᒃᑎᓪᓗᒋᓪᓗ ᒪᓕᒃᑕᐅᕙᒃᑐᓂᒃ ᓂᕆᐅᒋᔭᐅᔪᓂᒃ 
ᑲᓇᑕᓕᒫᒥ.

ᓴᖅᑭᑕᐅᕐᖓᓚᐅᖅᓯᒪᔪᖅ ᓯᒡᔭᒃᑯᑦ, ᐅᑭᐅᖅᑕᖅᑐᒥ ᓄᓇᓖᑦ ᓱᓕ ᖃᖓᑕᓲᒃᑯᑦ 
ᐃᖏᕐᕋᔾᔪᑎᖃᓪᓗᐊᑕᖃᑦᑕᖅᐳᑦ. ᓄᓇᕗᒻᒥ, ᓄᓇᓖᑦ ᖃᖓᑕᓲᒃᑯᑦ 
ᓄᒃᑕᖅᑎᑕᐅᓲᖑᕗᑦ ᐱᔭᕆᐊᖃᓪᓚᕆᒃᑐᓄᑦ ᐱᖁᑎᓄᑦ, ᐊᖅᑯᑎᑯᑖᒃᑯᑦ 
ᐊᒃᑐᐊᖃᑦᑕᐅᑎᙱᓐᓂᖏᓐᓄᑦ. ᑕᐃᒪᐃᓐᓂᖓᓄᑦ, ᐃᖏᕐᕋᔪᓕᕆᓂᖅ ᓄᓇᕗᒻᒥ 
ᐊᑐᐃᓐᓇᐅᕕᐅᓪᓗᐊᑕᖅᐳᖅ, ᐅᖃᐅᓯᐅᓂᖅᐹᖑᓚᐅᖅᓱᓂᓗ ᐊᐱᖅᓱᖅᑕᐅᔪᓕᒫᓂᒃ 
ᐊᒻᒪ ᑲᑎᙵᓪᓗᑎᒃ ᐅᖃᖃᑎᒌᒃᑎᓪᓗᒋᑦ. ᐃᖏᕐᕋᔪᓕᕆᓂᖅ ᐅᖃᐅᓯᐅᓚᐅᖅᑐᖅ 
81% ᐅᖃᖃᑎᒌᒃᑎᓪᓗᒋᑦ, ᐊᒻᒪ ᐊᒥᓲᓂᖅᓴᐃᑦ ᑭᐅᔪᑦ ᐅᖃᓚᐅᖅᑐᑦ 
ᐃᖏᕐᕋᔾᔪᑎᓂᑦ (ᐅᕝᕙᓘᓐᓃᑦ ᐃᖏᕐᕋᔾᔪᑎᖃᑦᑎᐊᖏᓐᓂᖅ) ᐱᒻᒪᕆᐅᓛᖑᓪᓗᓂ 
ᐃᓱᒫᓘᑕᐅᓪᓗᓂ ᓇᓗᓇᐃᖅᑕᐅᑎᓪᓗᒋᑦ ᐊᑐᐃᓐᓇᐅᓂᖏᑦ ᓄᓇᓖᑦ.

ᖃᐅᔨᔭᐅᔪᑦ ᒪᓕᑦᑎᐊᓚᐅᕐᒥᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ 
ᐅᓂᒃᑳᖓᓂᒃ ᓄᓇᕗᒻᒥ ᐊᐅᓚᔪᓐᓇᐅᑎᓕᕆᓂᕐᒧᑦ (ᓄᓇᕗᑦ ᑐᙵᕕᒃᑯᑦ, 
2020)iii ᑕᑯᒃᓴᐅᑎᑦᑎᔪᑦ ᐱᓱᒡᕖᑦ ᐱᑕᖃᑦᑎᐊᙱᓐᓂᖏᓐᓂᒃ ᓄᓇᕗᒻᒥ 
ᑐᓗᖅᑕᕈᑎᖃᖅᓱᑎᒃ ᐃᓄᖕᓄᑦ ᐊᔭᐅᕈᑎᓕᖕᓄᑦ ᐊᔭᐅᕈᑎᓕᖕᓄᑦ ᐊᓯᖏᓐᓄᓪᓘᓐᓃᑦ 
ᓄᒃᑕᐅᑎᓄᑦ. ᑕᒪᒃᑯᐊᓘᓐᓃᑦ ᕿᑯᖅᓯᒪᔪᑦ ᒫᓐᓇ ᐊᓂᒍᖅᑎᓐᓇᓱᒋᐊᖃᖅᐸᒃᑐᑦ 
ᑕᒪᒃᑯᐊ ᐊᔭᐅᑉᐱᐊᓖᑦ ᓱᕋᒃᓴᕋᐃᙱᓐᓂᖅᓴᐅᖕᒪᑕ ᐊᑭᑐᓪᓗᑎᒡᓗ 
ᐋᖅᑭᒃᓱᕋᓱᒃᓗᒋᑦ. ᑕᒪᓐᓇ ᐱᔾᔪᑎᐅᔪᖅ ᐱᓗᐊᖅᑎᑕᐅᒃᑲᓐᓂᖅᐳᖅ ᐅᑭᐅᖅᑕᖅᑐᒥ 
ᖃᓄᐃᓕᖓᓂᕆᔭᐅᔪᓄᑦ ᐃᒪᓐᓇ, “ᐊᐳᒻᒥᐊᕐᓂᖅ” ᓱᒃᑲᓕᔪᒥᒃ ᐃᓗᓪᓕᖅᓱᐃᓂᖅ 

iii	 Nunavut Tunngavik Incorporated (2020, October 20). Nunavut’s 
Infrastructure Gap. https://www.tunngavik.com/files/2020/10/2020.10.20-
Nunavuts_Infrastructure_Gap_Report_vf.pdf

ᐊᐳᒻᒥᒃ, ᓂᓚᖕᒥᒃ, ᑐᐊᐸᖕᓂᕐᒥᒡᓗ, ᑕᒪᓐᓇᓗ 
ᐊᔪᕐᓇᖅᑎᑦᑎᓪᓗᓂ ᐃᓄᖕᓄᑦ ᓄᒃᑕᕐᓂᕐᒧᑦ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᑦ. ᑖᓐᓇ 
ᐅᓂᒃᑲᐅᓯᖅ ᐊᑕᐅᑦᑎᒃᑰᖃᑎᖃᖅᐳᖅ ᐃᓚᐅᔪᑦ 
ᐅᖃᐅᓯᕆᔭᖏᓐᓄᑦ ᖃᖓᑕᓂᕆᔭᐅᕙᒃᑐᒧᑦ, 
ᐃᓱᓕᑦᑕᖅᑐᒥᒃ ᑎᖕᒥᓲᒃᑯᑦ ᓇᑉᐸᖅᑎᖅᑕᐅᓯᒪᔪᓂᒃ 
ᓄᓇᕗᒻᒥ, ᐃᓚᒋᔭᐅᓪᓗᑎᒃ ᒥᕝᕖᑦ, 
ᐃᓂᖃᖅᑎᑦᑎᕙᙱᓚᖅ ᓯᐴᕐᔪᐊᓂᒃ, 
ᑕᒪᓐᓇᓗ ᓴᖅᑭᑎᑦᑎᕙᒃᑐᓂ ᐅᓪᓗᒐᓴᖕᓂᒃ 
ᓄᒃᑕᕐᓂᕆᔭᐅᕙᒃᑐᓂᒃ ᑕᒫᓂ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᒥ ᐊᑐᖅᑕᐅᔭᕆᐊᖃᖅᑐᓄᓪᓗ 
ᐃᓗᐊᖅᓴᖅᑕᐅᔭᖅᑐᕐᓗᓂ 
ᐃᖅᑲᓇᐃᔭᕆᐊᕐᓗᓂᓘᓐᓃᑦ ᓄᒃᑕᕐᓂᕐᒥᒃ 
ᓯᓚᑖᓄᑦ (ᓄᓇᕗᑦ ᑐᙵᕕᒃᑯᑦ, 2020). 
ᑕᒪᓐᓇ ᐱᑕᖃᑦᑎᐊᙱᓐᓂᖓ ᖃᖓᑕᓂᕐᒧᑦ 
ᓇᑉᐸᖅᑎᖅᑕᐅᓯᒪᔪᓂᒃ ᐊᒃᑐᖅᓯᕙᒃᐳᖅ 
ᖃᐅᑕᒫᑦ ᐃᓅᓯᕆᔭᐅᔪᓂᒃ ᓄᓇᕗᒻᒥᐅᓄᑦ, 
ᑕᒪᓐᓇ ᓄᒃᑕᕐᓂᖅ ᐊᒃᓱᕈᕐᓇᕐᓂᖅᓴᐅᓪᓗᓂ 
ᐊᑭᑐᓂᖅᓴᐅᓪᓗᓂᓗ.

ᐃᖏᕐᕋᔪᓕᕆᓂᖅ ᓴᖅᑭᓚᐅᖅᐳᖅ 
ᐅᔾᔨᕐᓇᖅᓱᓂ ᐱᔾᔪᑕᐅᓪᓗᓂ ᐅᖃᐅᓯᐅᓪᓗᓂ 
ᐃᓚᐅᔪᓂᒃ, ᐃᓚᒋᔭᐅᓪᓗᑎᒃ ᐊᔾᔨᒌᙱᑦᑐᑦ 
ᐱᔾᔪᑕᐅᓲᑦ ᓄᒃᑕᕐᓂᕐᒧᑦ ᓄᓇᓕᖕᓂ 
ᐊᒻᒪ ᓄᓇᓕᖕᓂ. ᑲᑎᒪᖃᑕᐅᔪᑦ 
ᐊᒃᓱᕉᑎᖃᖃᑦᑕᓚᐅᖅᐳᑦ ᑖᒃᓯᒃᑰᕈᓐᓇᖅᑐᓂᒃ 
ᐊᒻᒪ ᕙᓯᓂᒃ, ᓇᓗᓇᐃᖅᓯᒐᔪᒃᑐᑎᒃ 
ᐊᑐᐃᓐᓇᐅᑦᑎᐊᙱᓐᓂᖏᓐᓂᒃ ᐅᕝᕙᓘᓐᓃᑦ 
ᐅᐸᒍᑎᙱᑦᑎᐊᒻᒪᕆᒃᑐᑎᒃ. ᐃᓱᒪᒋᔭᒃᓴᐃᑦ 
ᐊᒃᑐᐊᓂᓖᑦ ᓇᒧᙵᐅᕙᓪᓕᐊᓂᐊᕐᓗᓂ 
ᓄᓇᓕᖕᓂ ᓄᒃᑕᖅᑎᑦᑎᕙᙱᓪᓗᑎᒃ 
ᐅᖃᐅᓯᐅᓚᐅᕆᕗᑦ, ᐊᔭᖅᑭᑦᑕᕈᑎᖃᖅᓱᑎᒃ 
ᓲᕐᓗ ᐊᐳᑕᐃᔭᐃᑦᑎᐊᖅᐸᖕᓂᕐᒥᒃ, ᑐᐊᐸᖕᒥᒃ 
ᐊᖅᑯᑎᖃᖅᐸᖕᓂᕐᒥᒃ, ᐊᒃᓱᕈᕐᓇᖅᓯᔪᓂᒡᓗ 
ᒪᓂᕋᕐᓂᒃ ᓲᕐᓗ ᐱᖑᕐᓂᒃ ᐊᒃᑐᖅᓯᔪᓂᒃ 
ᐊᑐᕈᓐᓇᕐᓂᕐᒥᒃ. ᖃᖓᑕᓲᒃᑯᑦ ᐊᐅᓪᓚᖃᑦᑕᕐᓂᖅ 
ᐃᓱᒫᓘᑕᐅᒃᑲᓐᓂᓚᐅᕐᒥᔪᖅ, ᐊᒃᑐᐊᓂᖃᖅᓱᓂ 
ᐊᒃᓱᕈᕐᓇᖅᑐᓂᒃ ᑕᑎᒋᔭᒃᓴᐅᔪᓂᒃ 
ᐊᑭᑐᓗᐊᙱᑦᑐᓂᒡᓗ ᖃᖓᑕᓲᓂᒃ, 
ᐱᕐᔪᐊᖑᓪᓗᑎᒃ ᓄᓇᓕᖕᓂ ᐅᖓᓯᒋᔭᐅᔪᒦᑦᑐᓂᒃ 
ᑲᑎᑦᑕᕆᐊᖃᓪᓚᕆᒃᑐᑎᒃ.

ᑭᒃᑯᑐᐃᓐᓇᓄᑦ 
ᓄᒃᑕᕐᓂᕆᖃᑦᑕᖅᑕᓃ?

ᐄᑕ ᐊᔪᕐᓇᓈᖅᓯᖃᑦᑕᖅᑐᖅ ᓄᓇᓕᖓᑕ 
ᖃᓂᒋᔮᓄᐊᕆᐊᒃᓴᖅ. ᓇᒧᙵᕆᐊᖃᕈᓂ, 
ᐃᓚᒥᓂᒃ ᑕᑎᖃᓲᖅ ᐅᕝᕙᓘᓐᓃᑦ 
ᓈᓚᐅᑎᒃᑰᕆᐊᖃᓕᕌᖓᑦ ᐃᑭᒪᔪᒪᓪᓗᓂ.

ᑕᒪᓐᓇ ᐊᔪᕐᓇᕈᑕᐅᕙᒃᐳᖅ Eeta−
ᒧᑦ ᐃᖅᑲᓇᐃᔭᕆᐊᕆᐊᒃᓴᖅ 
ᐃᓂᒃᓴᓕᐅᕐᓂᐊᕐᓗᓂᓘᓐᓃᑦ. 

ᓄᓇᓕᖁᑎᒥᓂᒃ ᐊᑐᐃᓐᓇᐅᖁᔨᕗᖅ 
ᑭᒃᑯᑐᐃᓐᓇᓄᑦ ᓄᒃᑕᕐᓂᕆᔭᐅᕙᒃᑐᒥᒃ, ᑖᓐᓇ 
ᐃᓛᒃᑰᕐᓂᖅᓴᐅᔪᓐᓇᕐᓂᖅᓴᐅᖁᓪᓗᒍ..

“	ᐅᓄᙱᑦᑐᑦ ᓄᓇᓕᖕᒥᐅᑦ ᑎᒥᒥᒍᑦ 
ᐊᔪᕈᑎᓖᑦ ᐃᓚᐅᑦᑎᐊᕈᓐᓇᖅᑐᑦ 
ᓄᓇᓕᖕᓂ. ᐋᒃᑲ, ᑕᐃᒃᑯᐊ ᑎᒥᒥᒍᑦ 
ᐊᔪᕈᑎᓖᑦ ᐊᓂᕙᙱᒻᒪᕆᖅᑰᖅᑐᑦ 
ᑭᓱᑐᐃᓐᓇᕐᒧᑦ... ᑕᐃᓐᓇ 
ᑲᐃᓪᓗᐊᕈᑎᓕᒃ, ᑲᐃᓪᓗᐊᕈᑎᒦᑦᑐᖅ, 
ᐃᖏᕐᕋᔾᔪᑎᖃᖏᑦᑐᑦ, ᐅᕝᕙᓘᓐᓃᑦ 
ᐃᓐᓇᑐᖃᐃᑦ ᐱᓱᒍᓐᓇᖏᑦᑐᑦ...

	 ᐃᓐᓇᒃᑯᕕᖃᕆᐊᖃᖅᑐᒍᑦ ᕙᓯᒥᒃ.”

— ᖃᐅᔨᓴᕐᓂᕐᒧᑦ ᐃᓚᐅᔪᖅ

ᑎᑎᕋᐅᔭᖅᓯᒪᔪᖅ 15	 ᑭᒃᑯᑐᐃᓐᓇᓄᑦ ᓄᒃᑕᕐᓂᕆᖃᑦᑕᖅᑕᓃ?

ᐄᑕ ᐆᒃᑑᑎᐅᕗᖅ ᐊᑐᖅᑕᐅᓯᒪᔪᓂᒃ ᐊᒥᖅᑳᕈᑕᐅᔪᓂᒃ ᑕᒪᑐᒧᖓ ᖃᐅᔨᓴᕐᓂᕆᔭᐅᔪᒧᑦ. ᒪᓕᒡᓗᒍ ᐅᓂᒃᑳᖓ.

ᑲᑎᒪᖃᑕᐅᔪᑦ ᐃᓱᒫᓘᑎᖃᕐᔪᐊᓚᐅᖅᐳᑦ ᐊᑦᑕᕐᓇᖅᑕᐃᓕᒪᓂᕐᒥᒃ, ᐱᓗᐊᖅᑐᒥᒃ 
ᐱᔭᕆᐊᑭᑦᑐᓂᒃ ᓲᕐᓗ ᐃᓐᓇᕐᓂᒃ ᐊᒻᒪ ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ. 
ᐅᖃᐅᓯᐅᓚᐅᖅᑐᖅ ᐃᓱᒫᓘᑕᐅᓚᐅᖅᐳᖅ ᐃᓄᑑᑎᑕᐅᔭᕆᐊᖃᕐᓂᖅ 
ᐃᓱᓕᑦᑕᕐᕕᖃᖅᑐᓂᑦ ᐃᖏᕐᕋᔾᔪᑎᓂᑦ, ᓄᖅᑲᖓᔾᔪᑕᐅᕙᓚᐅᖅᑐᖅ ᐊᑐᕆᐊᓕᖕᓂᑦ 
ᐱᖁᑎᓂᑦ ᐱᔨᑦᑎᕋᐅᑎᓂᒡᓗ. ᐊᔾᔨᒌᒃᔫᒥᔪᒥᑦ ᐊᑐᐃᓐᓇᖃᖅᑎᑦᑎᓂᖅ 
ᐃᖏᕐᕋᔪᓕᕆᓂᖕᒧᑦ ᓴᖅᑭᓚᐅᖅᑐᖅ ᐱᒻᒪᕆᐅᓪᓗᓂ, ᐊᔾᔨᖃᕐᓗᓂ ᓄᓇᓕᖕᓂᑦ 
ᐃᓱᒫᓘᑕᐅᔪᓂᑦ ᐊᔾᔨᒌᒃᑎᑦᑎᓂᖕᒥᑦ ᐃᓚᓕᐅᔾᔨᓂᖕᒥᓪᓗ ᓄᓇᕘᑉ 
ᐃᖏᕐᕋᔪᓕᕆᓂᖕᒧᑦ ᒪᑭᒪᐅᑎᖏᓐᓂᑦ. ᓴᖅᑭᓪᓗᒍ ᑖᒃᑯᐊ ᐊᒃᓱᕈᕐᓇᖅᑐᑦ 
ᐱᔭᕆᐊᖃᕐᒪᑕ ᐊᑕᖐᑦᑎᐊᖅᑐᓂᑦ ᑐᑭᒧᐊᕈᑎᒃᓴᓂᑦ ᓯᕗᓪᓕᐅᔾᔨᔪᓂᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᑐᐃᓐᓇᐅᓂᕐᒧᑦ, ᐊᔾᔨᐅᙱᑦᑐᒥᒃᓗ ᓄᓇᒥ 
ᐃᓕᖅᑯᓯᒃᑯᓪᓗ ᐃᓗᓕᖏᓐᓂ ᓄᓇᕗᒻᒥ.

“ᐃᓄᖕᓄᑦ ᐃᖏᕐᕋᔾᔪᑎᖃᕆᐊᖃᖅᑐᒍᑦ ᐱᓗᐊᖅᑐᒥ ᐃᓐᓇᐃᑦ 
ᑕᑯᔭᐅᕝᕕᒃᓴᓕᐅᕆᐊᖅᑐᕐᓗᑎᒃ ᓄᓇᓕᖕᒧᐊᕐᓗᑎᒃᓗ. 
ᐃᓕᖅᑯᓯᕆᒐᔪᙱᓚᕗᑦ ᐅᕙᑦᑎᓐᓄᑦ ᑮᒍᔾᔭᐅᓯᒪᓗᑕ ᐃᓪᓗᓂᒃ 
ᓯᓚᒦᑐᐃᓐᓇᖏᓪᓗᑕᓗ ᓇᒥᑐᐃᓐᓇᕐᓘᓐᓃᑦ. ᐱᒃᑲᓐᓂᕆᐊᖃᖅᑐᒍᑦ, 
ᐊᒃᓱᕈᖅᑐᒍᑦ.”

ᓇᓕᐊᑐᐃᓐᓇᖅ ᓄᓇᓖᑦ ᓄᓇᕗᒻᒥ ᑭᒃᑯᑐᐃᓐᓇᓄᑦ ᓄᒃᑕᕐᓂᖃᖅᐸᙱᓚᑦ, 
ᐃᓚᐃᓐᓇᖏᑦᓗ ᑖᒃᓯᒃᑰᖅᑎᑦᑎᕙᖕᓂᕐᒧᑦ ᒪᓂᒪᔪᖃᙱᓪᓗᓂ. ᓄᓇᕗᒻᒥᐅᑦ 
ᐅᖃᐅᓯᖃᓚᐅᖅᑐᑦ ᐱᔪᒪᓪᓚᕆᓐᓂᖏᓐᓂᑦ ᐊᑐᐃᓐᓇᐅᔪᓂᑦ ᐊᑭᑐᓗᐊᖏᑦᑐᓂᓪᓗ 
ᐃᖏᕐᕋᔾᔪᑎᓂᑦ ᐊᐅᓚᑦᓯᒍᓐᓇᖅᑐᓂᑦ ᐱᔪᓐᓇᕐᓂᕐᒥᑦ ᓄᓇᓕᓐᓂᑦ 
ᖃᓄᐃᓕᐅᕐᓂᐅᔪᓂᑦ ᐱᖁᑎᓂᓪᓗ. ᐱᓗᐊᖅᑐᒥᒃ, ᐃᖏᕐᕋᔾᔪᑎᓂᒃ 
ᓇᓖᕌᕈᑎᒃᓴᖅᑕᖃᕆᐊᖃᕐᒪᑦ ᑎᒥᒥᒍᑦ ᐊᔪᕈᑎᓕᖕᓂᒃ ᐊᒻᒪ ᑲᐃᓪᓗᐊᕈᑎᓂᒃ 
ᐊᑐᖅᐸᒃᑐᓄᑦ, ᐊᒻᒪᓗ ᑮᓇᐅᔭᑎᒍᑦ ᐊᔪᕐᓇᙱᑦᑑᓪᓗᓂ ᓄᓇᓕᖕᒥᐅᓕᒫᓄᑦ. 
ᐊᒥᓱᑦ ᑭᐅᔪᑦ ᓇᓗᓇᐃᖅᓯᓚᐅᖅᑐᑦ ᐱᒻᒪᕆᐅᓂᖓᓂᑦ ᑕᑎᒋᔭᐅᔪᓐᓇᖅᑐᒥᑦ 
ᐊᒻᒪ ᐊᑭᑐᓗᐊᖏᑦᑐᒥᑦ ᑖᒃᓯᖃᓂᕐᒥᑦ, ᐱᓗᐊᖅᑐᒥᑦ ᐃᓂᖃᖅᑎᑕᐅᔪᓐᓇᕐᓗᑎ 
ᐱᔭᐅᔭᕆᐊᖃᖅᑐᓄᑦ.

ᐃᖏᕐᕋᔪᓕᕆᓂᖅ ᓄᓇᕗᒻᒥ ᐊᑐᐃᓐᓇᐅᕕᐅᕗᖅ, 
ᐅᖃᐅᓯᐅᓂᖅᐹᖑᓚᐅᖅᓱᓂᓗ ᐊᐱᖅᓱᖅᑕᐅᔪᓕᒫᓂᒃ 
ᐊᒻᒪ ᑲᑎᙵᔪᓂᒃ ᐅᖃᖃᑎᒌᒃᑎᓪᓗᒋᑦ. ᐃᖏᕐᕋᔪᓕᕆᓂᖅ 
ᐅᖃᐅᓯᐅᓚᐅᖅᑐᖅ 81%−ᒥᑦ ᐅᖃᐅᓯᐅᔪᓕᒫᓂᑦ.

ᐊᒥᓱᑦ ᐃᓚᐅᔪᑦ ᐅᖃᐅᓯᖃᓚᐅᖅᐳᑦ ᐃᑲᔪᖅᑐᐃᓂᕐᒥᓂᒃ ᖃᐅᔨᑎᑦᑎᓂᕐᒥᒃ 
ᓄᓇᓕᖕᓂ ᐃᖏᕐᕋᔾᔪᑎᒥᒃ ᓄᓇᓕᖕᒥᓂ. ᑭᓯᐊᓂ, ᓇᓗᓇᐃᖅᓯᓚᐅᕆᕗᑦ 
ᖃᔅᓯᑲᓪᓚᖕᓂᒃ ᑐᓗᖅᑕᕈᑎᓂᒃ ᓄᖅᑲᖓᔾᔪᑕᐅᓲᓂᒃ ᐱᐅᓯᒋᐊᕈᑎᓄᑦ ᓄᓇᓕᖕᓂ 
ᐃᖏᕐᕋᔪᓕᕆᔨᒃᑯᑦ ᐱᔨᑦᑎᕋᐅᑎᖏᓐᓄᑦ. ᑕᒪᒃᑯᐊ ᐊᔭᖅᑭᑦᑕᕈᑏᑦ ᐃᓚᖃᖅᐳᑦ 
ᐱᓕᕆᔾᔪᑎᓄᑦ ᐊᓂᒍᖅᑎᓐᓇᓱᒋᐊᓕᖕᓂᒃ ᓲᕐᓗ ᓄᓇᓯᐅᑎᖃᕐᕕᖃᑦᑎᐊᙱᓐᓂᕐᒥᒃ, 
ᐊᔪᕐᓇᖅᑐᖅᓯᐅᕈᑕᐅᓕᖅᐸᒃᑐᓂᒃ ᐱᔭᕆᐊᒃᓴᖅ ᐃᓇᖏᖅᓯᓂᕐᒥᒃ ᐃᓚᒃᓴᓂᒃ 
ᐃᖏᕐᕋᔾᔪᑎᓄᑦ, ᐱᑕᖃᙱᓐᓂᖓᓄᓪᓗ ᓄᓇᓕᖕᓂ ᐊᐅᓚᐅᓯᕆᔨᓂᒃ 
ᑲᒪᒋᔭᖃᖅᐸᖕᓂᕐᒧᓪᓘᓐᓃᑦ ᐃᖅᑲᓇᐃᔭᖅᑎᓂᒃ. ᑕᒪᒃᑯᐊᖑᒐᓗᐊᖅᑎᓪᓗᒋᑦ 

ᐊᒃᓱᕈᕐᓇᖅᑐᑦ, ᓄᓇᓖᑦ ᐅᖃᐅᓯᖃᓚᐅᖅᐳᑦ ᑲᑐᔾᔨᓪᓗᑎᒃ ᐱᓕᕆᐊᖃᕈᒪᓪᓗᑎᒃ 
ᑕᒪᒃᑯᓂᖓ ᐊᔭᖅᑭᑦᑕᕈᑕᐅᕙᒃᑐᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᑐᕈᓐᓇᕐᓂᕐᒥᒃ, 
ᖁᐊᖅᓵᕐᓇᖅᑕᐃᓕᒪᓂᕐᒥᒃ, ᐊᑕᓕᕈᓐᓇᕐᓂᕐᒥᒡᓗ ᓄᓇᕗᒻᒥᐅᓄᑦ 
ᑕᐃᒪᐃᓕᐅᕐᓂᕐᒥᓂᓗ ᒥᑭᒡᓕᒋᐊᖅᑎᑦᑎᓗᓂ ᐃᓅᖃᑎᖃᖅᐸᖕᓂᕐᒧᑦ 
ᐅᐸᒃᑕᐅᑦᑕᐃᓕᒪᓂᕐᒥᒃ. ᓴᖅᑭᓪᓗᒋᑦ ᑖᒃᑯᐊ ᓄᒃᑕᖅᑎᑦᑎᓂᕐᒧᑦ ᐱᔭᐅᔭᕆᐊᓖᑦ 
ᐊᑕᐅᑦᑎᒃᑰᖃᑎᖃᖅᐳᑦ ᐅᓄᕐᓂᖅᓴᓄᑦ ᓄᓇᓕᖕᓂ ᑐᕌᕆᔭᐅᔪᓄᑦ 
ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ ᐃᓚᐅᑎᑦᑎᕙᖕᓂᕐᒥᒃ ᐱᐅᓯᒋᐊᖅᑎᑦᑎᓂᕐᒥᒡᓗ 
ᐃᓅᓯᑦᑎᐊᕙᒋᔭᐅᕙᒃᑐᒥᒃ ᓄᓇᕘᓕᒫᒥ.

 ᐃᖏᕐᕋᔪᓕᕆᓂᖅ ᑐᑭᖃᙱᑦᑐᖅ
ᐊᒥᓱᑦ ᑭᐅᔪᑦ ᐅᖃᓚᐅᖅᑐᑦ ᐊᔪᕐᓇᖅᑐᖅᓯᐅᖃᑦᑕᕋᑎ ᐋᓐᓂᐊᕕᓕᐊᕐᓗᑎᑦ 
ᐅᕝᕙᓘᓐᓃᑦ ᓂᐅᕕᕐᕕᓐᓂᑦ ᓂᐅᕕᕋᓱᒋᐊᔅᓴᖅ ᓂᕿᓂᑦ ᐊᒻᒪ ᐊᓯᖏᓐᓂᑦ 
ᐱᑕᖃᕆᐊᖃᖅᑐᓂᑦ. ᐃᖏᕐᕋᔾᔪᑎᖃᑦᑎᐊᖏᓐᓂᖅ ᓄᓇᓕᖕᓂ ᐅᓄᖅᑐᑦ 
ᐃᓚᐅᔪᑦ ᐅᖃᐅᓯᖃᓕᕐᓱᑎᒃ ᐱᑕᖃᙱᑦᑐᓂᒃ ᐋᓐᓂᐊᕕᖕᒥ ᑕᑯᔭᐅᕝᕕᒃᓴᖏᓐᓂ 
ᐱᔪᓐᓇᙱᓪᓗᑎᒃᓘᓐᓃᑦ ᓂᕿᓂᒃ ᐃᓅᓕᓴᐅᑎᓂᒃᓘᓐᓃᑦ. ᑭᐅᔪᑦ 
ᐅᖃᖃᑦᑕᓚᐅᕐᒥᔪᑦ ᖃᖓᑕᓲᓂᒃ ᐱᑕᖃᙱᓐᓂᕋᐃᓪᓗᑎᒃ ᓄᓇᓕᖕᓂ 
ᐃᖏᕐᕋᔾᔪᑎᖃᑦᑎᐊᙱᓐᓂᖏᓐᓄᑦ, ᐱᖃᓯᐅᑎᓪᓗᒍ ᑖᒃᓯᖃᙱᓗᐊᕐᓂᖅ 
ᐅᕝᕙᓘᓐᓃᑦ ᒥᑦᑕᕐᕕᖕᒥ ᐅᓯᑲᖅᑕᕐᕕᖃᑦᑎᐊᙱᓐᓂᖅ.

“ᐊᒃᓱᕈᕐᓇᕐᒪᑦ ᐃᖏᕐᕋᔾᔪᑎᑖᕆᐊᒃᓴᖅ ᐃᖏᕐᕋᔾᔪᑎᖃᕋᓗᐊᕈᑦᑕᓘᓐᓃᑦ. 
ᐃᓐᓇᑐᖃᐃᑦ ᐃᖏᕐᕋᔾᔪᑎᖃᕐᓂᖅᓴᐅᒋᐊᖃᕐᒪᑕ, 
ᐋᓐᓂᐊᕕᓕᐊᕆᐊᖃᖅᐸᑕᓗ, ᐃᖏᕐᕋᔾᔪᑎᓯᐅᖅᐸᑉᐳᑦ. 
ᐃᑲᔪᖅᑕᐅᔭᕆᐊᖃᕐᒪᑕ. ᐊᔪᕐᓇᖏᓐᓂᖅᓴᐅᖁᓪᓗᒍ ᑭᒃᑯᓕᒫᓄᑦ, 
ᕙᓯᖃᕆᐊᖃᕋᑦᑕ ᐊᒻᒪᓗ ᑖᒃᓯᓂᒃ ᐱᔭᕆᐊᑭᑦᑐᓂᒃ ᐊᓂᓴᕋᐃᒍᓐᓇᖅᑐᓂᒃ, 
ᐊᓪᓗᕆᐊᕈᑎᖃᓗᐊᕋᑎᒃ. ᐊᒻᒪᓗ ᐱᐅᒐᔭᕆᓪᓗᓂ ᐅᓪᓚᒐᔪᒃᑯᑎᒃ ᐊᒻᒪᓗ 
ᐊᓯᐊᓄᑦ ᓄᓇᓅᖃᑦᑕᕈᑎᒃ, ᐃᓄᐃᑦ ᓇᒧᑐᐃᓐᓈᕈᓐᓇᖃᑦᑕᓂᐊᕐᖓᑕ 
ᐅᑕᖅᑭᑯᑖᓗᐊᕐᓗᑎᒃ. [...] ᐊᒻᒪᓗ ᐊᖁᑎᑕᖃᑉᐸᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑕᖃᑉᐸᑦ, ᑐᓐᖓᓇᕆᐊᓖᑦ ᐊᒻᒪᓗ ᐅᑕᖅᑭᑎᐊᕐᓗᑎᒃ, 
ᑭᒃᑯᓕᒫᑦ ᐊᑲᐅᒃᓴᕐᓂᐊᖅᑐᑦ ᐊᐅᓚᕈᑎᒃ. ᐊᔪᕐᓇᙱᑦᑐᑯᓘᔭᕆᐊᓕᒃ 
ᑐᙵᓇᕐᓗᓂᓗ ᑭᒃᑯᓕᒫᓄᑦ.”

ᐃᓄᐃᑦ ᐅᖃᓚᐅᕐᒥᔪᑦ ᐊᒃᓱᕈᕐᓇᕐᓂᖏᓐᓂᒃ ᐊᑐᖃᑦᑕᖅᑕᖏᓐᓂ ᐱᓇᓱᒃᓗᑎᒃ 
ᑭᒃᑯᑐᐃᓐᓇᕐᓄᑦ ᐃᓂᒋᔭᐅᔪᓐᓇᖅᑐᓂᒃ ᐃᓚᐅᖃᑕᐅᓂᕐᒥᒃᓗ ᓄᓇᓕᖕᓂ 
ᖃᓄᐃᓕᐅᕈᑎᓄᑦ ᐱᓪᓗᒍ ᐱᕕᒃᓴᖅᑕᖃᑦᑎᐊᙱᓐᓂᖓᓄᑦ ᐃᖏᕐᕋᔾᔪᑎᓂᒃ. 
ᑕᒪᓐᓇ ᐃᓱᓕᑦᑕᖅᑎᑦᑎᓂᖅ ᐃᒪᓐᓇ ᑐᑭᖃᕋᔪᒃᐸᒃᐳᖅ, ᐱᑕᖃᙱᓐᓂᖓᓂᒃ 
ᐱᒻᒪᕆᐊᓗᖕᓄᑦ ᐱᓕᕆᐊᒃᓴᓄᑦ ᓄᓇᓕᖕᓂ. ᐊᒥᓱᑦ ᑭᐅᔪᑦ ᓇᓗᓇᐃᓚᐅᖅᑐᑦ 
ᐃᓱᒫᓘᑎᖏᓐᓂᑦ ᐃᓐᓇᑐᖃᕐᓄᑦ ᓄᓇᓕᖏᓐᓂᑦ, ᓇᓗᓇᐃᖅᓯᓪᓗᑎᒃ 
ᐱᑕᖃᖏᓐᓂᖓᓂᑦ ᐊᑐᐃᓐᓇᐅᔪᓂᑦ, ᑕᑎᒋᔭᒃᓴᐅᔪᓂᑦ, ᐊᑭᑐᓗᐊᖏᑦᑐᓂᒡᓗ 
ᐃᖏᕐᕋᔾᔪᑎᓂᑦ ᐃᓄᑑᑎᑦᑎᔪᑦ ᐅᓄᖅᑐᓂᑦ ᐃᓐᓇᕐᓂᑦ ᐊᖏᕐᕋᖏᓐᓂᑦ. 
ᑕᐃᒪᐃᓐᓂᖓᓄᑦ, ᐃᓚᒥᓂᒃ ᐱᖃᓐᓇᕆᔭᒥᓂᒡᓗ ᑕᑎᖃᕋᔪᒃᐳᑦ ᓱᓇᒃᑯᑖᓂᒃ 
ᐊᒻᒪ ᐱᖁᑎᓂᒃ. ᑭᐅᔪᑦ ᑕᑯᔪᒪᓂᖃᓚᐅᖅᑐᑦ ᐱᕕᓴᖃᖅᑎᑕᐅᑲᓐᓂᖅᑐᓂᑦ 
ᐃᓄᑐᖃᕐᓂᑦ ᓄᓇᓕᓐᓂᑦ ᐃᓚᒋᔭᐅᑎᑦᓯᓂᕐᒥᑦ ᓄᓇᓕᓐᓂᑦ ᑲᑎᑎᑦᓯᓂᕐᒥᑦ 

ᐊᑦᑕᓇᖏᑦᑐᒥᓪᓗ ᐅᐸᖃᑦᑕᕐᓂᕐᒥᑦ ᐋᓐᓂᐊᕐᕕᒻᒧᑦ ᑕᑯᔭᐅᕕᒃᓴᖏᓐᓄᑦ. ᓄᓇᕗᒻᒥᐅᑦ 
ᓇᓗᓇᐃᖅᓯᓪᓚᕆᓚᐅᖅᑐᑦ ᐱᔭᕆᐊᖃᕐᓂᕐᒥᑦ ᓯᕗᓕᖅᑎᐅᓂᕐᒥᑦ ᑭᒡᒐᖅᑐᐃᓂᕐᒥᑦ 
ᐱᔪᓐᓇᕐᓂᕐᒥᑦ ᐃᖏᕐᕋᔾᔪᑎᓂᑦ ᐱᓗᐊᖅᑐᒥᑦ ᐱᔭᕆᐊᖃᕐᓂᖏᓐᓂᑦ ᐃᓄᑐᖃᐃᑦ, 
ᓇᓗᓇᐃᖅᓯᓂᕐᒥᑦ ᐱᒻᒪᕆᐅᓂᖓᓂᑦ ᐱᐅᓯᕚᓪᓕᑎᑦᓯᓂᕐᒥᑦ ᓅᒍᓐᓇᓂᕐᒧᑦ 
ᓇᓖᕌᕋᑦᓴᓂᑦ ᓴᖅᑭᔮᖅᑎᑦᓯᓂᕐᒥᑦ ᐃᓚᓕᐅᔾᔨᓂᕐᒥᑦ ᐃᑲᔪᖅᑐᕐᓂᕐᒥᓪᓗ 
ᖃᓄᐃᖏᑦᓯᐊᕐᓂᖏᓐᓄᑦ ᐃᓄᑐᖃᐃᑦ.

“ᐋᒃᑲ, ᐋᒃᑲ. ᐃᖏᕐᕋᔾᔪᑎᖃᕆᐊᖃᖅᑐᑦ [...] ᐅᓄᙱᓗᐊᖅᑐᑦ ᓄᓇᓕᖕᒥᐅᑦ 
ᑎᒥᒥᒍᑦ ᐊᔪᕈᑎᓖᑦ ᐃᓚᐅᑦᑎᐊᕈᓐᓇᖅᑐᑦ ᓄᓇᓕᖕᓂ. ᐋᒡᒐᐃ, ᑕᐃᒃᑯᐊ 
ᑎᒥᒥᒍᑦ ᐊᔪᕈᑎᓖᑦ ᐃᓚᐅᖃᑦᑕᖏᒻᒪᕆᑉᐳᑦ ᑭᓱᑐᐃᓐᓇᕐᒧᑦ [...] ᑕᐃᓐᓇ 
[ᐃᒃᓯᕙᐅᑕᓖᑦ], ᐃᖏᕐᕋᔾᔪᑎᖃᖏᑦᑐᑦ, ᐅᕝᕙᓘᓐᓃᑦ ᐃᓐᓇᑐᖃᐃᑦ 
ᐱᓱᒍᓐᓇᖏᑦᑐᑦ.”

ᐊᒥᓱᑦ ᑲᑎᒪᖃᑕᐅᔪᑦ ᐊᑲᖅᓴᙱᓐᓂᕋᓚᐅᖅᐳᑦ ᓄᓇᓕᖕᓂ ᐃᒡᓗᕐᔪᐊᑦ ᐊᒻᒪ 
ᐱᓕᕆᐊᒃᓴᑦ ᐊᑐᖅᑕᐅᙱᓗᐊᕋᔪᖕᓂᖏᓐᓂᒃ ᐃᖏᕐᕋᔾᔪᑎᖃᑦᑎᐊᙱᓐᓂᖏᓐᓄᑦ. 
ᓲᕐᓗ, ᐊᑕᐅᓯᖅ ᐃᓚᐅᔪᖅ ᓇᓗᓇᐃᓚᐅᖅᑐᖅ ᐃᓐᓇᒃᑯᕕᒃ ᓄᓇᓕᖕᒥᓂ 
ᐊᑐᖅᑕᐅᓗᐊᖅᓯᒪᙱᒻᒪᑦ ᓲᖃᐃᒻᒪ ᐃᓐᓇᐃᑦ ᐊᒃᓱᕈᖃᑦᑕᕐᒪᑕ 
ᐃᖏᕐᕋᔾᔪᑎᖃᙱᓪᓗᑎᒃ. ᑖᓐᓇ ᐱᔾᔪᑕᐅᔪᖅ ᓇᓗᓇᐃᖅᓯᔪᖅ ᐊᖏᓂᖅᓴᒥᑦ 
ᐊᑦᑐᖅᑕᐅᓂᖏᓐᓄᑦ ᐃᖏᕐᕋᔪᓕᕆᓂᕐᒧᑦ ᐊᐳᖅᑕᕈᑕᐅᖃᑦᑕᖅᑐᑦ 
ᐃᓱᒪᓕᕆᓂᕐᒧᑦ, ᑭᐅᔪᑦ ᓇᓗᓇᐃᖅᓯᔪᑦ ᐃᓱᒫᓘᑕᐅᔪᓂᑦ ᐊᖏᓪᓕᒋᐊᕐᓂᖓᓄᑦ 
ᐃᓄᑑᑎᑕᐅᓂᖅ ᓄᓇᓕᖏᓐᓂᑦ. ᑲᑉᐱᐊᓲᑎᖃᕐᔪᐊᖅᑐᑦ ᑭᐅᔪᑦ ᐃᓐᓇᑐᖃᑦ 
ᐃᑲᔪᖅᑕᐅᔭᕆᐊᖃᙱᓪᓗᑎᒃ ᐱᓪᓗᒍ ᐅᐸᒍᑎᔪᓐᓇᙱᓐᓂᖏᓐᓄᑦ ᓄᓇᓕᖕᓂ 
ᖃᓄᐃᓕᐅᕐᓇᓄᑦ ᐱᔪᓐᓇᙱᓐᓂᖏᓐᓄᑦᓘᓐᓃᑦ ᐋᓐᓂᐊᕕᓯᐅᑎᓄᑦ 
ᐱᔨᑦᑎᕋᐅᑎᓂᑦ.

ᑭᐅᔪᑦ ᐃᑲᔪᖅᑐᐃᒻᒪᕆᓚᐅᖅᑐᑦ ᐱᐅᓯᕚᓪᓕᖁᓪᓗᒋᑦ ᐃᓐᓇᐃᑦ ᐱᔨᑦᑎᕋᐅᑎᖏᑦ, 
ᐊᒃᓱᕉᑎᒋᓪᓗᒋᑦ ᐱᔭᕆᐊᖃᒻᒪᕆᖕᓂᖏᑦ ᐊᑐᐃᓐᓇᐅᔪᓂᑦ ᐃᖏᕐᕋᔾᔪᑎᓂᑦ 
ᐃᑲᔪᖅᑐᐃᔪᓂᑦ ᐃᓄᖕᓂᑦ ᐊᓃᖅᑎᑦᑎᕙᖕᓂᖕᓂᑦ, ᐋᓐᓂᐊᕕᖕᓄᓪᓗ ᐃᓂᒃᓴᓂᑦ. 
ᐃᓚᖏᑦ ᓄᓇᓖᑦ ᐱᓇᓱᐊᕈᓯᑕᒫᑦ ᓄᓇᓯᐅᑎᖃᕋᓗᐊᖅᑎᓪᓗᒋᑦ ᐃᓐᓇᕐᓄᑦ 
ᑲᑎᓐᓂᕆᔭᐅᕙᒃᑐᓂᑦ, ᑭᒡᓕᖃᖅᐳᖅ ᑖᔅᓱᒧᖓᑐᐊᖅ ᐱᔾᔪᑎᒧᑦ ᐊᒻᒪ 
ᐃᓄᖕᒧᑦ ᐱᔭᐅᔭᕆᐊᖃᖅᑐᓄᑦ ᐅᖓᕙᕆᐊᕈᑕᐅᙱᓪᓗᓂ ᓲᕐᓗ ᐋᓐᓂᐊᕕᖕᒥ 
ᑕᑯᔭᐅᕝᕕᒃᓴᖏᓐᓄᑦ ᐊᒻᒪ ᑲᒪᒋᔭᐅᔭᕆᐊᓕᖕᓄᑦ. ᑕᒪᓐᓇ ᑕᑯᒃᓴᐅᑎᑦᑎᕗᖅ 
ᐱᑕᖃᙱᓐᓂᐅᔪᒥᑦ ᐃᖏᕐᕋᔪᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐋᖅᑭᒃᓱᖅᑕᐅᓯᒪᓪᓗᓂ 
ᓈᒻᒪᒃᓯᓕᕈᑕᐅᓇᓱᒃᑐᑎᒃ ᐊᔾᔨᒌᙱᕈᓘᔭᖅᑐᓄᑦ ᐱᔭᕆᐊᖃᓪᓚᕆᒃᑐᓄᓪᓗ 
ᓄᒃᑕᕐᓂᕐᒧᑦ ᐱᔭᐅᔭᕆᐊᖃᖅᐸᒃᑐᓄᑦ ᐃᓐᓇᕐᓄᑦ ᓄᓇᕗᒻᒥ ᓄᓇᓕᖕᓂ.

“ᐃᓐᓇᑐᖃᐃᑦ ᐃᓄᑑᑎᑕᐅᓕᓲᑦ ᐃᖏᕐᕋᔾᔪᑎᖃᑦᑎᐊᙱᒃᑳᖓᒥᒃ 
ᐋᓐᓂᐊᕕᓕᐊᕐᓂᐊᕐᓗᑎᒃ ᐋᓐᓂᐊᕕᓕᐊᕐᓗᑎᒡᓘᓐᓃᑦ 
ᐱᔨᑦᑎᕋᖅᑕᐅᔭᕆᐊᖃᕌᖓᒥᒡᓘᓐᓃᑦ. ᐄ, ᐃᓛᓐᓂᒃᑯᑦ ᐊᕝᕕᐊᕈᑎᐅᔪᖅ.”

ᐊᔾᔨᐸᓗᐊᑦᑕᐅᖅ, ᖃᔅᓯᑲᓪᓚᑦ ᑭᐅᔪᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᓇᓗᓇᐃᖅᓯᓚᐅᖅᐳᑦ ᐊᒃᑐᐃᔾᔪᑕᐅᕐᔪᐊᓲᓂᒃ ᓈᒻᒪᙱᑦᑐᓂᒃ ᓄᒃᑕᐅᑎᓂᒃ 
ᐱᔪᓐᓇᕐᓂᕆᔭᖏᓐᓄᑦ ᓄᓇᓕᖕᓂ ᐱᓕᕆᕝᕕᖕᓄᑦ, ᐱᓕᕆᐊᓄᑦ, ᐊᒻᒪ 



158� ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ

ᐱᓕᕆᐊᓄᑦ. ᐅᖃᖃᑦᑕᓚᐅᖅᑐᑦ ᐊᑲᐅᒃᓴᙱᓪᓗᑎᒃ ᐊᑐᐃᓐᓇᐅᒐᓗᐊᖅᑎᓪᓗᒋᑦ 
ᐱᔨᑦᑎᕋᐅᑎᑦ, ᐊᑐᐃᓐᓇᐅᙱᓗᐊᕐᓂᖓ ᐃᖏᕐᕋᔾᔪᑎᑦ ᑖᒃᑯᓂᖓ ᐱᕕᒃᓴᐅᔪᓂᑦ 
ᐊᑑᑎᖃᑦᑎᐊᙱᓪᓗᑎᒃ. ᑕᒪᓐᓇ ᐱᓪᓗᒍ ᐃᑉᐱᓐᓂᐊᓂᖃᕈᑕᐅᖃᑦᑕᖅᑐᖅ 
ᑭᑭᑕᐅᓯᒪᓂᕐᒥᑦ, ᐃᓖᔭᕆᔭᐅᓂᕐᒥᑦ, ᐊᒻᒪ ᕿᒪᑦᑕᐅᓂᕐᒥᑦ ᐃᓄᓐᓄᑦ ᑎᒥᒥᒍᑦ 
ᐊᔪᕈᑎᓕᓐᓄᑦ ᓄᓇᕗᒻᒥᑦ.

“ᐃᖅᑲᐅᒪᔪᖓ ᐊᓈᓇᖓ ᓴᖅᑭᑎᑦᑎᓪᓗᓂ ᖃᓄᖅ ᑕᑯᔪᒪᑦᑎᐊᕐᓂᕐᒥᓂᒃ 
ᓄᓇᓯᐅᑎᒥᒃ ᕿᑐᕐᖓᖓᑕ ᐃᓂᖏᓐᓂ ᐊᓯᖏᓐᓄᑦ ᐅᑭᐅᖏᓐᓄᑦ 
ᐅᐸᒍᑎᕝᕕᒋᖃᑦᑕᕐᓂᐊᖅᑕᖏᓐᓂ. ᓲᕐᓗ, ᐊᐅᔭᒃᑯᑦ, [ᐊᑐᕈᓐᓃᖅᑐᖅ]. 
ᓯᓚᒥ ᓂᕆᑕᕐᕕᒃᑕᓕᒃ ᓯᓚᒥᓪᓗ ᐱᙳᐊᕐᕕᒃᑕᖃᖅᐳᖅ ᑕᐅᓇᓂ. 
ᐱᓱᒍᓐᓇᖅᑐᑎᑦ ᐅᕝᕙᓘᓐᓃᑦ ᐊᓃᑐᐃᓐᓇᕐᓗᑎᑦ ᖁᕕᐊᒋᓗᒍᓗ. 
ᐊᓈᓇᖓ ᐸᓂᒥᓂᒃ ᑕᑯᔭᖅᑐᖁᔨᓚᐅᖅᑐᖅ ᐊᓯᒥᓄᑦ ᑕᑯᔭᐅᔪᓂᒃ, 
ᐊᖏᕐᕋᖅᓯᒪᑐᐃᓐᓇᙱᓪᓗᓂ ᐹᒥ ᐊᓂᑐᐃᓐᓇᙱᓪᓗᓂ. [...] ᑭᓯᐊᓂ 
ᐱᐅᑦᑎᐊᕋᔭᖅᑐᖅ ᓄᓇᓯᐅᑎᖃᖅᑎᑕᐅᒃᐸᑕ.”

ᐅᖃᐅᓯᖃᖅᑎᓪᓗᒋᑦ ᓄᓇᓕᖕᓂ ᐃᓚᐅᔪᓂᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, 
ᐊᑕᐅᓯᖅ ᐅᖃᓚᐅᖅᐳᖅ, “ᐅᖃᕋᔭᖅᑐᖓ ᑭᒡᓕᖃᕐᓂᖏᓐᓂᒃ. ᐅᖃᕋᔭᖅᑐᖓᓕ 
ᐃᓱᓕᕝᕕᖃᕐᒪᑕ ᐊᒻᒪᓗ ᐊᖏᕐᕋᒧᑦ ᐊᔪᖅᓯᐅᖅᑲᓂᖅᓴᐅᔪᒃᓴᐅᓪᓗᑎᒃ 
ᑕᐃᒪᐃᒍᒪᒐᓗᐊᖅᑐᑎᒃ. ᐊᓯᐊᒎᕐᕕᖃᙱᒻᒪᑕ.” ᑖᓐᓇ ᑎᑎᕋᖅᓯᒪᔪᖅ 
ᓇᓗᓇᐃᖅᓯᔪᖅ ᐊᑦᓱᕉᑕᐅᔪᓂᑦ ᑭᒃᑯᑐᐃᓐᓇᕐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ 
ᐱᔪᓐᓇᕐᓂᕐᒥᑦ ᓄᓇᓕᓐᓂᑦ ᓱᓕᕆᓂᐅᔪᓂᑦ ᐱᔨᑦᓯᕋᕐᓂᕐᒥᓪᓗ ᐱᔾᔪᑎᒋᑦᓱᒍ 
ᐱᑕᖃᑦᓯᐊᖏᓐᓂᖓᓄᑦ ᐃᖏᕐᕋᔾᔪᑎᓂᑦ ᓂᕈᐊᕐᕕᖃᕈᓐᓇᓂᕐᒥᑦ.

“ᐃᓐᓇᑐᖃᐃᑦ ᐃᓄᑑᑎᑕᐅᓕᓲᑦ ᐃᖏᕐᕋᔾᔪᑎᖃᑦᑎᐊᙱᒃᑳᖓᒥᒃ 
ᐋᓐᓂᐊᕕᓕᐊᕐᓂᐊᕐᓗᑎᒃ ᐋᓐᓂᐊᕕᓕᐊᕐᓗᑎᒡᓘᓐᓃᑦ 
ᐱᔭᕆᐊᖃᖅᑕᖏᓐᓄᑦ.”

ᐊᑕᐅᓯᕐᒥ ᓄᓇᓕᓐᓂ, ᐅᖃᐅᓯᖃᓚᐅᕐᒪᑕ ᓄᑖᓂᒃ 
ᐃᓪᓗᓕᐅᖅᐸᓪᓕᐊᓂᕐᒥᒃ. ᐊᒥᓱᑦ ᓄᓇᖃᑦᑎᐅᔪᑦ ᖁᕕᐊᓱᓚᐅᖅᑐᑦ ᓄᑖᓂᒃ 
ᐃᓪᓗᑖᕈᓐᓇᑐᐃᓐᓇᕆᐊᖃᕐᓂᖏᓐᓂᒃ, ᐃᓱᒫᓘᑎᐅᔪᑦ ᓴᖅᑭᓚᐅᖅᑐᑦ ᐱᔾᔪᑎᒋᓪᓗᒋᑦ 
ᐅᖓᓯᓐᓂᖏᑦ ᑖᒃᑯᐊ ᓄᑖᑦ ᐃᓪᓗᐃᑦ ᐱᑕᖃᕆᐊᖃᓪᓚᕆᑦᑐᓂᒃ. ᑕᒪᒃᑯᐊ 
ᐊᑐᖅᑕᐅᔪᓐᓇᖅᑐᑦ ᐃᒡᓗᐃᑦ ᐃᓚᓕᐅᔾᔭᐅᒐᔪᒃᐸᒃᐳᑦ ᓄᑖᓄᑦ ᐃᒡᓗᓕᐅᖅᑕᐅᔪᓄᑦ, 
ᐅᖓᓯᖕᓂᖓ ᐱᒻᒪᕆᐊᓗᖕᓄᑦ ᓄᓇᓕᖕᓂ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐃᓂᓂ 
ᐱᑕᖃᑦᑎᐊᙱᓐᓂᖓᓄᑦ ᓈᒻᒪᒃᑐᓂᒃ ᓄᒃᑕᕐᓂᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ 
ᓴᖅᑭᑎᑦᑎᓕᖅᐸᒃᐳᑦ ᖃᓄᖅ ᑕᒪᒃᑯᐊ ᐃᓄᐃᑦ ᓄᒃᑕᕐᓂᕐᒧᑦ ᐊᔭᖅᑭᑦᑕᕈᑏᑦ 
ᐊᑐᕈᓐᓇᕋᔭᕐᒪᖔᑕ ᓄᓇᓕᖕᓂ ᐃᓅᓯᕆᔭᐅᔪᓂᒃ. ᐊᔾᔨᐸᓗᖏᑦ ᐃᓱᒫᓘᑎᑦ 
ᐅᖃᐅᓯᐅᓚᐅᖅᐳᑦ ᐊᓯᖏᓐᓂᒃ ᓄᓇᓕᖕᓂ, ᑲᑎᒪᖃᑕᐅᔪᑦ ᓇᓗᓇᐃᖅᓯᓪᓗᑎᒃ 
ᐃᒡᓗᑖᕆᐊᖃᕐᓂᖏᓐᓂᒃ ᐅᐸᒃᑕᐅᔪᓐᓇᖅᑐᓂᒃ ᐋᖅᑭᒃᓱᖅᑕᐅᑦᑎᐊᖅᐸᒡᓗᑎᒃ ᓲᕐᓗ 
ᐋᓐᓂᐊᕖᑦ ᐊᔾᔨᒌᒥᒃ ᐊᑐᐃᓐᓇᖃᖁᓪᓗᒋᑦ ᐃᓄᓕᒫᓂᒃ.

“ᐃᓱᒪᒋᔭᕋ ᐃᓚᖏᑦ ᐃᒡᓗᐃᑦ ᖃᓂᓗᐊᕆᐊᖃᕋᓱᒋᓪᓗᒍ ᐋᓐᓂᐊᕕᖕᒧᑦ. 
ᓄᓇᓯᐅᑎᖃᙱᑉᐸᑕ ᐊᖏᕐᕋᒥᓂᒃ, ᑭᓯᐊᓂ ᓇᓂᓯᔪᓐᓇᖅᐸᑕ 

ᐃᓄᖕᒥᒃ ᐃᑲᔪᕈᓐᓇᖅᑐᒥᒃ ᓄᓇᓯᐅᑎᒃᑰᖅᑎᓪᓗᒋᑦ ᐃᑲᔪᖅᑕᐅᕝᕕᖕᓄᑦ 
ᐃᑲᔪᖅᑕᐅᕝᕕᒋᔭᕆᐊᖃᖅᑕᖏᓐᓄᑦ.”

ᑭᐅᔪᑦ ᓇᓗᓇᐃᖅᓯᓚᐅᖅᑐᑦ ᐊᑭᑐᓗᐊᖏᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ 
ᓄᓇᓕᒐᓚᓐᓂᑦ ᑖᒃᓯᓕᕆᕕᐅᔪᓂᑦ. ᑖᒃᓰᑦ ᓇᓗᓇᐃᖅᑕᐅᓚᐅᖅᐳᑦ 
ᐊᑭᑐᓂᖏᓐᓂᒃ, ᑮᓇᐅᔭᑎᒍᑦ ᑐᓗᖅᑕᕈᑎᖃᓕᖅᓱᑎᒃ ᐃᓄᖕᓄᑦ 
ᑮᓇᐅᔭᓕᐅᑦᑎᐊᙱᑦᑐᓄᑦ. ᐊᑕᐅᓯᖅ ᐃᓚᐅᔪᖅ ᓇᓗᓇᐃᓚᐅᖅᑐᖅ ᑖᒃᓯᒥᒃ 
ᐊᑭᓖᓂᖅ ᐃᖅᑲᓇᐃᔭᕆᐊᖅᑐᕐᓗᓂ ᑮᓇᐅᔭᓕᐅᒃᑲᓐᓂᕆᐊᖃᕋᔭᕐᓂᖓᓂᒃ. 
ᑕᒪᓐᓇ ᑲᒪᒋᔭᐅᖁᓪᓗᒍ, ᑲᑎᒪᖃᑕᐅᔪᑦ ᑖᒃᓯᕈᓐᓇᐅᑎᑖᒃᑲᓐᓂᖁᔨᓚᐅᖅᐳᑦ 
ᐱᓕᕆᐊᒃᓴᓄᑦ ᐊᒻᒪ ᖃᓄᐃᓕᐅᕈᑕᐅᔪᓄᑦ, ᖃᐅᔨᒪᖁᓪᓗᒋᑦ ᓄᒃᑕᕈᑎᓄᑦ 
ᐊᑭᖏᑦ ᓄᖅᑲᖓᔾᔪᑕᐅᙱᒃᑲᓗᐊᕐᒪᖔᑕ ᓄᓇᓕᖕᓂᙶᖅᑐᓂᒃ ᐃᓚᐅᔪᓂᒃ, 
ᖃᓄᐃᑦᑑᒐᓗᐊᖅᐸᑕ ᑮᓇᐅᔭᑎᒍᑦ ᖃᓄᐃᓕᖓᓂᖏᑦ.

ᐊᒻᒪ ᓱᓕ, ᓄᒃᑕᕐᓂᕐᒧᑦ ᑭᒡᓕᖃᖅᑎᑕᐅᔪᑦ ᐊᒃᑐᐃᔾᔪᑕᐅᕐᔪᐊᕈᓐᓇᖅᐳᑦ ᒪᒃᑯᒃᑐᑦ 
ᐃᓕᓐᓂᐊᖅᑕᐅᔪᓐᓇᖅᑐᓄᑦ. ᐱᓗᐊᖅᑐᒥᒃ, ᐊᑕᐅᓯᖅ ᑭᐅᔪᖅ ᓇᓗᓇᐃᖅᓯᓚᐅᖅᑐᖅ 
ᐃᓕᓐᓂᐊᕐᕕᖕᒥ ᕙᓰᑦ ᐊᑐᐃᓐᓇᐅᑐᐃᓐᓇᕐᓂᖏᓐᓂᒃ ᓄᑲᖅᖡᑦ ᐃᓕᓐᓂᐊᖅᑎᓄᑦ, 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦ ᓇᖕᒥᓂᖅ ᐃᖏᕐᕋᔾᔪᑎᒃᓴᖏᓐᓂᒃ 
ᐋᖅᑭᒃᓱᐃᓪᓗᑎᒃ. ᑕᒪᓐᓇ ᐱᓪᓗᒍ ᐃᓕᓐᓂᐊᕆᐊᙲᓐᓇᖃᑦᑕᖅᑐᑦ ᐃᑲᕐᕋᖏᓐᓂᑦ, 
ᐃᓕᓐᓂᐊᕆᐊᒃᑲᓐᓂᕈᓐᓇᐃᓪᓕᑎᑦᑎᖃᑦᑕᖅᑐᑦ ᐃᓕᓐᓂᐊᕆᐊᕈᓐᓇᐃᓕᓪᓗᑎᑦ.

“ᐃᓕᓐᓂᐊᖅᑏᑦ ᐅᐸᒃᐸᙱᓪᓗᑎᒃ ᐅᓪᓗᐃᓐᓇᒃᑯᑦ ᓲᖃᐃᒻᒪ 
ᐊᑯᓂᐅᓂᖅᓴᐅᖕᒪᑦ ᐊᖏᕐᕋᕋᓱᒃᓗᓂ ᐅᓪᓗᕈᒻᒥᓴᕐᓇᒥ ᐅᑎᕐᓗᓂᓗ 
ᐃᓕᓐᓂᐊᕐᕕᖕᒧᑦ ᐅᕝᕙᓘᓐᓃᑦ ᑭᖑᕙᙱᓪᓗᑎᒃ ᐃᓚᐅᖃᑕᐅᓗᑎᒃᓘᓐᓃᑦ 
ᐃᓕᓐᓂᐊᕌᓂᒃᑎᓪᓗᒋᑦ ᐱᓕᕆᐊᒃᓴᓂᑦ ᓲᖃᐃᒻᒪ ᑖᕋᔭᕐᒪᑦ 
ᐱᓱᒋᐊᖃᕋᔭᕐᓱᑎᒃᓗ ᐃᓄᑑᓗᑎᒃ.”

ᖃᓄᖅ ᐃᓄᐃᑦ ᐊᐅᓚᑦᑎᕙᖕᒪᖔᑕ
ᓄᓇᕗᒻᒥᐅᑦ ᓇᓗᓇᐃᖅᓯᖃᑦᑕᐃᓐᓇᓚᐅᖅᑐᑦ ᑕᑎᖃᕐᓂᖏᓐᓂᑦ ᐃᓚᖏᓐᓂᑦ 
ᐊᓯᖏᓐᓂᓪᓗ ᓄᓇᓕᓐᓂᑦ ᐃᑲᔪᖅᑕᐅᔪᒪᑦᓱᑎᒃ ᐃᖏᕐᕋᔾᔪᑎᓂᑦ. ᖃᔅᓯᑲᓪᓚᑦ 
ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᐱᖃᓐᓇᕆᔭᒥᓂᒃ ᐃᓚᒥᓂᒡᓗ ᑕᑎᖃᖃᑦᑕᕐᓂᕋᖅᓱᑎᒃ, 
ᐱᓗᐊᖅᑐᒥᒃ ᐊᐅᓪᓚᕆᐊᖃᓪᓚᕆᒃᑐᓄᑦ, ᓇᓗᓇᐃᖅᓯᓪᓗᑎᒃ ᐅᖃᓗᒐᔪᖕᓂᖏᓐᓂᒃ 
ᖃᕆᓴᐅᔭᒃᑯᑦ ᑐᓴᐅᒪᖃᑎᒌᒍᓯᖏᓐᓂᒃ ᐃᖏᕐᕋᔭᕆᐊᖃᓕᕌᖓᑕ. ᑭᓯᐊᓂ, 
ᑖᔅᓱᒪᓂᐅᑎᓪᓗᒍ, ᑭᐅᔪᑦ ᐃᑉᐱᒍᓱᓚᐅᖅᑐᑦ ᐅᖁᒪᐃᑦᓴᓂᕐᒥᑦ ᐊᒻᒪ ᑲᓐᖑᓇᓂᕐᒥᑦ 
ᐱᔾᔪᑎᒋᓪᓗᒍ ᐃᑲᔪᖅᑕᐅᔪᒪᐃᓐᓇᖃᑦᑕᕐᓂᖏᓐᓂᑦ ᓄᓇᓕᖏᓐᓂᑦ ᕿᓂᖅᑎᓪᓗᒋᑦ. 
ᐊᒻᒪ ᓱᓕ, ᐱᔾᔪᑕᐅᓚᐅᖅᑐᖅ ᐃᒻᒥᒥᒃ−ᑭᒡᒐᖅᑐᐃᓂᖅ ᓄᓇᕗᒥᐅᓄᑦ 
ᑎᒥᒥᒍᑦ ᐊᔪᕈᑎᓕᖕᓄᑦ ᐅᔾᔨᕐᓇᖅᑐᒻᒪᕆᐅᓚᐅᖅᐳᖅ ᐃᖏᕐᕋᔪᓕᕆᓂᕐᒧᑦ 
ᑎᑎᕋᖅᓯᒪᔪᓂᒃ. ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᓖᑦ ᓇᓗᓇᐃᓚᐅᖅᑐᑦ ᓇᖕᒥᓂᖅ 
ᐃᖏᕐᕋᔾᔪᑎᓕᐅᕆᐊᖃᕐᓂᕐᒥᓂᒃ ᐋᖅᑭᒃᓱᐃᓪᓗᑎᒃ, ᐃᓚᐅᓪᓚᑦᑖᖅᐸᙱᓪᓗᑎᒃ 
ᐱᔨᑦᑎᕋᖅᑎᒻᒪᕆᖕᓂᑦ ᐅᕝᕙᓘᓐᓃᑦ ᓄᓇᓕᖕᓂ ᓯᕗᓕᖅᑎᓂᑦ.

ᐊᒃᓱᕈᕐᓇᕐᓂᖏᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᐃᓱᒫᓘᑕᐅᓚᐅᕐᒥᔪᑦ. 
ᓄᓇᓕᖕᓂ ᓄᒃᑕᕐᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᓂᒃ ᐱᑕᖃᑦᑎᐊᙱᑎᓪᓗᒍ, 

ᑭᐅᔪᑦ ᐊᔪᕐᓇᖅᑐᖅᓯᐅᕋᔪᒃᐸᒃᐳᑦ ᐃᓂᒃᓴᓕᐅᕆᐊᒃᓴᖅ ᐊᑐᕈᓐᓇᕐᓂᕐᒥᒡᓗ 
ᐃᓗᐊᖅᓴᖅᑕᐅᓂᕐᒧᑦ ᐃᓂᒃᓴᓕᐅᖅᑕᐅᓂᕐᒥᒃ, ᓴᖅᑭᑎᑦᑎᓕᖅᐸᒃᑐᑎᒃ 
ᖃᓄᐃᓐᓂᕆᔭᐅᔪᓂᒃ ᑭᑭᑕᐅᓯᒪᔪᓂᒃ ᑲᒪᒋᔭᐅᒃᑲᓐᓂᕆᐊᓕᖕᓄᓪᓘᓐᓃᑦ. 
ᓇᓗᓇᐃᖅᓯᓪᓗᑎᒃ ᓇᖕᒥᓂᖅ ᑲᒪᒋᔭᕆᐊᖃᖅᑕᖏᓐᓂᒃ ᐊᐅᓚᑦᑎᓂᕐᓂ 
ᐋᓐᓂᐊᕕᓯᐅᑎᓄᑦ ᐱᔭᕆᐊᖃᖅᑕᖏᓐᓂ, ᐃᓚᐅᓪᓗᓂ ᐋᖅᑭᒃᓯᓂᖅ ᑐᐊᕕᕐᓇᖅᑐᓄᑦ 
ᑲᒪᓂᕐᒥᒃ ᐱᔭᕆᐊᖃᕌᖓᑦ. ᐊᒥᓱᑦ ᐅᖃᐅᓯᖃᖃᑦᑕᓚᐅᖅᑐᑦ ᐊᑐᒐᒃᓴᑦᑎᐊᕙᖕᓂᑦ 
ᐋᓐᓂᐊᕕᖕᓄᑦ, ᓲᕐᓗ ᐱᓱᒡᓗᑎᒃ ᐅᖓᓯᒃᑐᒥᑦ ᐃᓅᓯᖕᒧᑦ−ᐅᓗᕆᐊᓇᖅᑐᓄᑦ 
ᐋᓐᓂᐊᒧᑦ ᑐᐊᕕᖕᓇᖅᑐᓄᑦ.

“ᖃᔅᓯᑲᓪᓚᐃᑦ ᐸᖅᑭᔩᑦ ᐅᖃᓚᐅᖅᐳᑦ ᓄᒃᑕᖅᑎᑦᑎᖃᑦᑕᕐᓂᕋᖅᓱᑎᒃ 
ᐃᓄᖕᓂᒃ ᑲᒪᒋᔭᖏᓐᓂᒃ ᐊᒻᒪ ᓇᒃᓴᖅᐸᒃᑐᑎᒃ ᓄᓇᓕᖕᓂ 
ᖃᓂᒋᔭᖏᓐᓃᑦᑐᓂᒃ. ᑖᓐᓇ ᐃᓚᔭᐅᔪᖅ ᑲᒪᒋᔭᒃᓴᖅ 
ᐊᒃᓱᕈᕐᓇᖅᑐᒃᑰᖅᑎᑦᑎᔪᓐᓇᖅᑐᖅ ᑲᒪᔨᒥᒃ ᑎᒥᒃᑯᑦ ᐃᓱᒪᒃᑯᓪᓗ 
ᕿᒪᕉᑎᓗᓂᓗ ᐊᓯᖏᓐᓂᒃ ᑲᒪᒋᔭᕆᐊᖃᖅᑕᖏᓐᓂ. 
ᐱᑕᖃᑦᑎᐊᓐᖏᑎᓪᓗᒍ ᐱᖁᑎᕐᔪᐊᓂᒃ, ᑕᒪᓐᓇ ᐱᖃᓯᐅᔾᔨᔪᓐᓇᖅᑐᖅ 
ᐅᖁᒪᐃᑦᑐᓂᒃ ᐅᓯᖃᑦᑕᓂᕐᒥᒃ ᐊᒻᒪᓗ ᐊᓯᖏᓐᓂᒃ ᐃᓄᓐᓂᒃ 
ᐅᓯᖃᑦᑕᓂᕐᒥᒃ.”

“ᑕᐃᒪᓕ ᐊᖁᑉᐸᒃᑲᑦᑕ ᐅᐸᒍᒪᔭᒥᓄᑦ, ᑐᒃᓯᐊᕐᕕᒻᒧᑦ ᐅᕝᕙᓘᓐᓃᑦ 
ᓂᐅᕕᕐᕕᓐᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᖃᓄᐃᓕᐅᕐᓂᐅᔪᓄᑦ 
ᐅᕝᕙᓘᓐᓃᑦ ᓇᒧᑐᐃᓐᓇᖅ ᐅᐸᒍᒪᔭᒥᓄᑦ. ᐄ, ᓄᓇᓯᐅᑎᖃᕋᑦᑕ 
ᖁᑦᑎᑐᒻᒪᕆᐊᓗᒻᒥᒃ. ᑕᐃᒪᐃᒧᑦ, ᖃᐅᔨᒪᒐᑕ, ᐱᔭᕆᐊᑐᔪᒋᐊᓪᓚᐅᒻᒪ 
ᑕᐃᑯᖓ ᑲᔪᓯᒋᐊᒧ ᐊᒻᒪ ᖃᐅᔨᒪᒋᐊᕆᐊᖃᕐᓱᑕᓗ ᐃᒪᐃᒻᒪ ᐊᖁᑎᐅᑉ 
ᑐᓄᐊᓃᓪᓗᓂ. ᐅᒻ, ᒫᓐᓇᑦᑕᐅᖅ ᐊᔪᕐᓇᖃᑦᑕᓕᖅᑐᖅ ᖁᒻᒧᒋᐊᒃᓴᖅ 
ᐱᓱᒃᑎᓪᓗᖓ ᐃᓛᓐᓂᒃᑯᑦ.”

“ᐊᓂᓚᐅᖅᓯᒪᙱᑦᑐᖅ, ᑭᓯᐊᓂ ᖃᖓᑐᐃᓐᓇᖅ ᐱᔭᕆᐊᖃᕐᓂᐊᖅᑐᖅ. 
ᐊᒻᒪᓗ ᐊᑐᖅᑐᑕ ᓇᒻᒥᓂᖅ ᓄᓇᓯᐅᑎᑦᑎᓐᓂᒃ. ᓇᖕᒥᓂᖅ ᐊᔭᐅᕐᕕᒃ, 
ᐊᖏᕐᕋᒥ ᓴᓇᓯᒪᔪᖅ ᐊᔭᐅᕐᕕᒃ.”

ᓄᓇᕗᒻᒥᐅᑦ ᐅᖃᐅᓯᖃᓚᐅᕆᕗᑦ ᓈᓚᐅᑎᒃᑰᕈᒪᓪᓗᑎᒃ ᐃᑭᒪᔪᒪᓪᓗᑎᒃ ᐅᕝᕙᓘᓐᓃᑦ 
ᐃᓚᒥᓂᒃ ᐱᖃᓐᓇᕆᔭᒥᓂᒡᓗ ᑐᒃᓯᕋᕈᒪᓪᓗᑎᒃ.  

“ᐃᓱᒫᓘᑎᖃᖅᑐᖓ ᐃᓚᖏᑦ ᐃᓄᐃᑦ ᐃᖏᕐᕋᔾᔪᑎᖃᙱᒻᒪᑕ 
ᐅᐸᒍᒪᔭᒥᓄᑦ. ᐄ, ᐱᓗᐊᖅᑐᒥ ᐅᑭᐅᒃᑯᑦ. ᐄ. ᑕᐃᒪᐃᒻᒪᑦ 
ᓈᓚᐅᑎᒃᑰᖃᑦᑕᖅᑐᑦ ᕿᓂᖅᑐᑎᒃ ᑕᒪᐅᙵᐅᔾᔭᐅᓂᐊᖅᑐᒥᒃ ᐊᒻᒪᓗ 
ᑕᐅᕗᙵᕐᓗᑎᒃ.”

ᑭᐅᔪᑦ ᑕᑎᖃᒐᔪᒃᑐᑦ ᑐᒃᓯᕋᖅᑎᓪᓗᒋᑦ ᓄᓇᓕᖕᓂ ᐱᔨᑦᑎᕋᖅᑎᓂᑦ 
ᓄᓇᓯᐅᑎᒃᑰᕈᓐᓇᕐᓗᑎᒃ. ᓄᓇᓖᑦ ᒪᓕᒡᓗᒋᑦ, ᑖᒃᑯᐊ ᐱᔨᑦᑎᕋᖅᑎᐅᔪᑦ 
ᐃᓚᖃᑐᐃᓐᓇᕆᐊᖃᖅᐳᑦ ᐸᓖᓯᒃᑯᓐᓂᒃ, ᓂᐅᕕᖅᑎᒃᑯᓐᓂ ᐅᕝᕙᓘᓐᓃᑦ 
ᑯᐊᐸᒃᑯᓐᓂ, ᐅᕝᕙᓘᓐᓃᑦ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓂᒃ. ᑖᒃᑯᐊ 
ᐱᔨᑦᑎᕋᖅᑎᐅᔪᑦ ᐃᑲᔪᖅᑎᓪᓗᒋᑦ ᐃᓚᖏᓐᓂᑦ ᐃᖏᕐᕋᔪᓕᕆᔭᕆᐊᖃᖕᓂᖕᓂᑦ, 

ᐊᐅᓚᒐᔪᓲᑦ ᑭᒡᓕᖃᖅᑐᓂᑦ ᐊᑐᒐᒃᓴᓂᑦ ᐃᓛᓐᓂᒃᑯᓪᓗ ᐊᑦᑕᖕᓇᐅᑎᓂᑦ 
ᓇᓪᓕᐅᒃᑯᒻᒫᖃᖅᐸᒃᑐᑎᒃ. ᐃᓚᖏᓐᓂ ᓄᓇᓕᓐᓂ, ᓄᓇᓕᓐᓂ ᓂᐅᕕᕐᕕᐅᔪᖅ 
ᑯᐊᐸᒃᑯᓪᓘᓐᓃᑦ ᓂᕿᓂᒃ ᑎᑭᑎᑦᑎᕙᒻᒥᔪᑦ ᐃᓄᓐᓄᑦ ᐊᖏᕐᕋᒥᓂᒃ 
ᕿᒪᐃᒍᓐᓇᖏᑦᑐᓄᑦ. ᑭᓯᐊᓂ, ᒪᓕᒃᑐᒋᑦ ᑐᑭᓯᒋᐊᒐᒃᓴᑦ ᑐᓐᓂᖅᑯᑕᐅᔪᑦ 
ᖃᐅᔨᓴᖅᑎᑦᑎᓐᓄᑦ ᓂᐅᕕᕐᕕᖕᒥ ᐃᖅᑲᓇᐃᔭᖅᑎᒧᑦ, ᑖᒃᑯᐊ ᑐᓐᓂᖅᑯᑕᐅᔪᑦ 
ᐃᓚᖃᑐᐃᓐᓇᕆᐊᖃᖅᐳᑦ ᑲᒻᐸᓂᒃᑯᑦ ᐊᑐᐊᒐᖏᓐᓂᒃ, ᓴᖅᑭᑦᑎᑐᐃᓐᓇᕆᐊᖃᕐᓗᑎᒃ 
ᐱᑖᖅᑎᑦᑎᔨᓂᒃ ᖃᓄᐃᓕᔾᔪᑕᐅᑐᐃᓐᓇᕆᐊᖃᕐᓗᑎᒃ ᐱᕐᕈᓗᐊᕿᔪᖃᑳᓪᓚᖕᓂᖅᐸᑦ. 

“ᕼᐋᒻᒪᓚᒃᑯᑦ, ᐃᒡᓗᓕᕆᔨᒃᑯᑦ ᐊᒻᒪ ᐋᓐᓂᐊᕕᑦ ᐱᓕᕆᐊᒃᓴᖃᙱᑦᑐᑦ 
ᐊᐃᒃᑎᕆᐊᖃᖅᐸᒃᑐᑎᒃ ᐊᒡᔭᖅᓯᕙᙱᓪᓗᑎᒡᓗ ᐋᓐᓂᐊᕕᓕᐊᖅᓯᒪᔪᓂᒃ 
ᒥᑦᑕᕐᕕᓕᐊᖅᑐᓂᒃ. ᑭᓯᐊᓂ ᑖᒃᓯᑕᖃᙱᓐᓂᖓᓄᑦ, ᐃᓛᓐᓂᒃᑯᑦ 
ᐱᔪᓐᓇᑦᑎᐊᓕᖃᑦᑕᖅᐳᑦ, [ᕿᓂᖅᑕᐅᙱᒃᑯᓂ], ᐊᓯᐊᓂᒃ ᑲᑐᔾᔨᖃᑎᒌᒥᒃ 
ᐆᒃᑐᕐᓂᐊᖅᐳᖅ, ᖃᐅᔨᓇᓱᒍᓐᓇᕐᒪᖔᑦ ᐃᑭᒪᔪᓐᓇᕐᒪᖔᑦ.”

ᓄᓇᕗᒻᒥᐅᑦ ᐃᓱᒫᓘᑎᖃᓚᐅᖅᑐᑦ ᑐᓗᖅᑕᕈᑕᐅᓲᓂᑦ ᐋᓐᓂᐊᕕᓕᐊᕈᓐᓇᖕᓂᖕᒧᑦ 
ᐱᔨᑦᑎᕋᐅᑎᓂᑦ ᐱᑕᖃᑦᑎᐊᙱᓐᓂᖓᓄᑦ ᐃᖏᕐᕋᔾᔪᑎᓂᑦ. ᑕᒪᒃᑯᐊ ᐊᒃᓱᕈᕈᑕᐅᔪᑦ 
ᐋᓐᓂᐊᕕᓐᓄᑦ, ᒥᑦᑕᕐᕕᓐᓄᑦ ᐋᓐᓂᐊᕕᓕᐊᖅᑐᓄᑦ, ᐊᒻᒪᓗ ᐃᔭᒐᖅᑖᕐᕕᐅᔪᓄᑦ 
ᓄᓇᓕᓐᓂ. ᐆᒃᑑᑎᒋᓗᒍ, ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᐱᕐᔪᐊᖑᓂᖓᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐃᓐᓇᐅᔪᑦ ᓄᓇᕗᒻᒥ, ᓇᓗᓇᐃᖅᓯᓪᓗᑎᒃ 
ᐅᔾᔨᕐᓇᖅᑐᓂᒃ ᐱᓕᕆᐊᖏᓐᓂᒃ ᑖᒃᑯᐊ ᐱᔨᑦᑎᕋᐅᑎᑦ ᐱᑕᖃᙱᓐᓂᐅᔪᑦ 
ᐱᑕᖃᙱᓐᓂᐅᔪᑦ ᓄᓇᖅᑲᑎᒌᓄᑦ ᓇᖕᒥᓂᖅ ᓄᒃᑕᐅᑎᒃᓴᖃᑦᑎᐊᙱᑦᑐᓄᑦ.

“ᑖᒃᑯᐊᖑᓲᑦ ᐃᓛᓐᓂᒃᑯᑦ ᐃᕐᓂᖃᑦᑕᖅᑐᑦ. ᒪᓕᑉᐳᖅ ᖃᓄᑎᒋ 
ᐱᓕᕆᔪᒻᒪᕆᐅᒻᒪᖔᑕ, ᑭᓯᐊᓂ ᑕᐃᒪᐃᙱᑉᐸᑕ, ᑐᐊᕕᕐᓗᑎᒃ 
ᓄᖅᑲᖅᑎᒍᓐᓇᖅᐸᑉᐸᖏᑦ. ᑭᓯᐊᓂ ᑕᐃᒪᐃᙱᑉᐸᑕ, ᑭᓯᐊᓂ 
ᐊᒥᓱᑦ ᐃᓄᐃᑦ ᐃᖏᕐᕋᔾᔪᑎᖃᙱᒻᒪᑕ, ᑕᐃᒪᐃᒻᒪᑦ ᐊᔪᕐᓇᖅᐳᖅ 
ᐊᐅᓪᓚᖅᑎᑦᑕᕆᐊᒃᓴᖅ ᐃᓅᓕᓴᐅᑎᒥᓂᒃ.”

ᐃᓛᓐᓂᒃᑯᑦ ᐊᓯᔾᔨᒐᒃᓴᐅᔪᑦ ᐄᔭᒐᖅᑖᕐᕕᖕᒥ ᐃᓅᓕᓴᐅᑎᓂᒃ, ᐱᓕᕆᐊᒃᓴᑦ 
ᒪᓕᒡᓗᒋᑦ, ᐊᒃᑐᐃᔾᔪᑕᐅᓲᖑᕗᑦ ᐃᓄᖕᓄᑦ ᐱᔪᓐᓇᕐᓂᕆᔭᐅᔪᓄᑦ ᐱᔭᐅᒋᐊᓕᖕᓄᑦ 
ᐋᓐᓂᐊᕕᖕᒥ ᐃᑲᔫᑎᒃᓴᓂᒃ. ᐅᖃᐅᓯᐅᓯᒪᔪᖅ ᐅᖃᐅᓯᖃᕐᒥᔪᖅ ᐊᖏᓂᖅᓴᒥᑦ 
ᐊᑕᖐᔪᒥᑦ ᐃᓱᒫᓘᑕᐅᔪᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᔪᓯᑎᑦᓯᓂᕐᒥᑦ 
ᐅᖓᓯᑦᑐᓂᑦ ᐅᑭᐅᖅᑕᖅᑐᒥᓪᓗ ᓄᓇᓕᓐᓂᑦ. ᓇᓗᓇᐃᖅᓯᖕᒪᑦ ᖃᓄᖅ 
ᓄᓇᓕᕆᓂᖅ ᐅᖓᓯᒌᒃᑎᒋᓂᖓ ᐊᒻᒪ ᑭᒡᓕᖃᖅᑎᑕᐅᔪᑦ ᐊᐅᓚᔪᓐᓇᐅᑎᑦ 
ᐊᔪᕐᓇᕈᑕᐅᓲᖑᓂᖏᓐᓂᒃ ᐋᓐᓂᐊᕕᖕᓄᑦ ᐊᒻᒪ ᐋᓐᓂᐊᕕᓕᐊᕐᓗᑎᒃ 
ᐊᐅᓪᓚᖅᐸᒃᑐᓄᑦ ᐊᒻᒪ ᐊᔪᕐᓇᕈᑕᐅᓕᖅᐸᒃᑐᑎᒃ ᖃᐅᑕᒫᑦ ᐃᓅᓕᓴᐅᑎᓂᒃ 
ᐱᓇᓱᒃᑎᓪᓗᒋᑦ. ᑕᑎᖃᕐᓂᖅ ᐄᔭᒐᖅᑖᕐᕕᖕᒥ ᐱᔨᑦᑎᕋᐅᑎᓂᒃ ᑕᑯᒃᓴᐅᑎᑦᑎᕗᖅ 
ᐋᖅᑭᒋᐊᕈᑎᒃᓴᓂᒃ ᑖᒃᑯᓄᖓ ᐊᒃᓱᕈᕐᓇᖅᑐᓄᑦ. ᑭᓯᐊᓂ, ᓴᖅᑭᑦᑎᖕᒥᔪᖅ 
ᐊᑦᑕᕐᓇᕐᓂᖏᓐᓂᒃ ᐱᔨᑦᑎᕋᐅᑎᓄᑦ ᒪᓕᑦᑎᐊᕐᓗᑎᒃ ᐊᒻᒪ ᑕᑎᒋᔭᒃᓴᐅᓗᑎᒃ 
ᐊᑐᐃᓐᓇᐅᓂᖏᑦ ᐃᓅᓕᓴᐅᑎᑦ ᐊᔾᔨᒌᖃᑦᑕᙱᓐᓂᖏᓐᓄᑦ ᑐᙵᕕᒋᔭᐅᓗᑎᒃ 
ᐄᔭᒐᖅᑖᕐᕕᐅᑉ ᐱᔪᓐᓇᕐᓂᕆᔭᖏᑦ, ᐊᒃᑐᐃᔾᔪᑕᐅᑐᐃᓐᓇᕆᐊᖃᕐᓗᑎᒃ 
ᓈᒻᒪᖅᑰᑦᑎᓗᑎᒃ ᐱᖃᑦᑕᖅᑕᖏᑦ ᐃᓅᓕᓴᐅᑎᑦ ᑕᐃᒃᑯᓄᖓ ᐱᔭᕆᐊᖃᖅᑐᓄᑦ.

ᐊᒃᓱᕈᕐᓇᕋᓗᐊᖅᑎᓪᓗᒍ ᐋᓐᓂᐊᕕᖕᒥ ᓄᒃᑕᖅᑎᑦᑎᓂᕐᒧᑦ ᐊᐅᓚᔪᓐᓇᐅᑎᑦ, 
ᐃᓚᖏᑦ ᕼᐋᒻᒪᓚᒃᑯᑦ ᐋᖅᑭᒃᓯᓯᒪᓕᖅᑐᑦ ᐋᖅᑭᒋᐊᕈᑎᒃᓴᓂᒃ ᖃᐅᔨᒪᔭᐅᖁᓪᓗᒋᑦ 
ᓄᓇᓕᖕᒥᐅᑦ ᐋᓐᓂᐊᕕᖕᒥ ᑲᒪᒋᔭᐅᔪᓐᓇᕐᓂᖏᓐᓂᒃ. ᑭᓯᐊᓂ, ᐱᔾᔪᑕᐅᔪᑦ 
ᐊᒃᑐᐊᓂᓖᑦ ᓇᓪᓕᐅᒃᑯᒫᓄᑦ ᐊᑭᓕᖅᓱᕆᐊᓕᖕᓄᑦ ᓴᖅᑭᔾᔪᑕᐅᖃᑦᑕᖅᓯᒪᕗᑦ 
ᓈᒻᒪᙱᑦᑐᓂᒃ ᐃᓯᕈᓐᓇᕐᓂᕐᒥᒃ ᑐᐊᕕᕐᓇᖅᑐᓄᑦ ᐊᒻᒪ ᐋᓐᓂᐊᕕᖕᒥ ᐱᔨᑦᑎᕋᐅᑎᓄᑦ 
ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᓂ. ᐅᑯᐊ ᐃᓚᐅᔪᑦ ᐅᖃᐅᓯᕆᔭᖏᑦ ᓴᖅᑭᑎᑦᑎᕗᑦ 
ᐃᓗᓕᖃᐅᑦᑎᐊᖅᑐᒥᒃ ᓄᓇᒥᒃ ᑕᒪᒃᑯᐊ ᓄᓇᓕᖕᓂ−ᐊᐅᓚᑕᐅᔪᑦ ᐱᒋᐊᖅᑕᐅᓯᒪᔪᑦ 
ᐊᑕᐅᑦᑎᒃᑰᖃᑎᖃᖅᓱᑎᒃ ᐊᑕᖐᔪᓄᑦ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᕈᓐᓇᕐᓂᕐᒧᑦ. ᐱᒋᐊᖅᑎᑦᑎᓂᒃᑯᑦ ᐆᒃᑐᕋᐅᑎᑦ 
Hᐋᒻᒪᓚᒃᑯᓐᓄᑦ ᑕᑯᑎᑦᑎᓪᓗᑎᒃ ᐊᓐᓇᒍᓐᓇᕐᓂᕐᒥᒃ ᓄᓇᓕᖕᒥᓗ ᐃᑲᔪᖅᓱᐃᓂᕐᒥ 
ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ, ᑕᑎᖃᕐᓂᖅ ᐱᓪᓚᑦᑖᖅᑐᓄᑦ 
ᐋᖅᑭᒍᑎᒃᓴᓄᑦ ᓇᓗᓇᐃᖅᓯᔪᖅ ᐱᔭᕆᐊᖃᒻᒪᕆᖕᓂᖓᓂᒃ ᑲᔪᓰᓐᓇᕈᓐᓇᖅᑐᓂᒃ, 
ᐋᖅᑭᐅᒪᔪᓂᒃ ᐱᐅᓯᒋᐊᕈᑎᓂᒃ ᐱᔨᑦᑎᕋᐅᑎᓄᑦ ᒪᓕᒃᑕᐅᔭᕆᐊᓕᖕᓂ ᓄᓇᕗᓕᒫᒥ.

“ᖃᐅᔨᒪᔪᖓ [...] ᕼᐋᒻᒪᓚᐅᓪᓗᑕ ᑕᒪᓐᓇ ᐱᑕᖃᙱᓐᓂᐅᔪᖅ 
ᐋᖅᑭᒐᓱᐊᖅᑕᕗᑦ [...] ᖃᐅᔨᖃᑦᑕᕐᓯᒪᒐᒪ ᐊᒥᓱᑲᓪᓚᐅᔪᓂᒃ 
ᐃᓄᓐᓂᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ ᐊᒻᒪᓗ ᖃᐅᔨᒪᓪᓗᑕ ᐅᐱᓐᓇᕋᓂ 
ᐃᖅᑲᓇᐃᔭᖅᑐᓂ ᑕᕝᕙᓂ ᕼᐊᒻᓚᒃᑯᓐᓂᑦ ᐊᑐᕆᐊᒥ, ᑕᑯᖃᑦᑕᕋᑦᑕ 
ᐋᓐᓂᐊᕐᕕᐅᔪᒥᒃ. ᑕᐃᒪᓕ ᓇᒻᒥᓂᖅ ᑲᒪᒋᕙᑉᐸᕗᑦ, ᖃᐅᔨᒪᔪᓯ, 
ᐋᓐᓂᐊᕐᕕᐅᔪᖅ ᖃᐅᔨᒃᑲᐃᑉᐸᑦ ᐅᕙᑦᑎᓐᓂᒃ ᕿᓄᐃᓵᖅᑐᒥᒃ, ᐊᓪᓚᑦᑎᒥᒃ 
ᐊᒻᒪᓗ ᐅᕙᖓ, ᐅᕙᓃᓕᕋᒪᓂᑦ, ᓇᒻᒥᓂᖅ ᐱᓕᕆᔪᖅ ᑭᓯᐊᓂ 
ᐊᓪᓚᑦᑎᖓ ᐊᒻᒪᓗ ᐅᕙᖓ ᐊᒻᒪᓗ ᓇᒻᒥᓂᖅ ᐊᐃᓂᐊᖅᑲᕗᑦ ᕼᒻᓚᒃᑯᑦ 
ᓄᓇᓯᐅᑎᖓᓄᑦ. [...] ᐃᓄᖕᓂᒃ ᐊᐃᒃᑎᑲᑕᐃᓐᓇᖅᑐᒍᑦ, ᑕᐃᓐᓇ ᐃᓄᒃ 
ᐊᑭᕋᐅᑎᒧᑦ ᐃᓯᕋᓱᒃᓗᓂ ᐊᓂᓗᓂᓗ.”

“ᖃᓄᓪᓕ ᑭᐅᔭᕆᐊᖃᓕᖅᐱᑦ ᑐᐊᕕᕐᓇᖅᑐᖅᓯᐅᑎᒧᑦ ᐅᕝᕙᓘᓐᓃᑦ 
ᐋᓐᓂᐊᕕᓕᐊᕐᓗᑎᑦ? ᐅᖄᓚᕕᒋᖃᑦᑕᖅᑕᕗᑦ ᐅᖄᓚᐅᑎᒃᑯᑦ. ᐊᒻᒪᓗ 
ᐅᖃᖅᑐᑎᒃ, ᐆ, ᐃᕝᕕᑦ, ᓇᒻᒥᓂᖅ ᐃᑭᒪᔪᓐᓇᕋᕕᑦ ᑕᐅᓄᙵᕋᓱᐊᖅᑐᑎᑦ. 
ᐊᔪᕐᓇᕐᒪᑦ ᐃᖏᕐᕋᔾᔪᑎᓯᐅᕆᐊᒃᓴᖅ. ᓇᓂᓯᒋᐊᖃᕋᕕᑦ ᐃᓄᓐᓂᒃ 
ᓲᕐᓗ ᓴᓂᓪᓕᑎᓐᓂᒃ, ᐊᐱᕆᓗᒋᑦ ᐃᓄᐃᑦ ᐋᓐᓂᐊᕕᓕᐊᖁᔨᓗᑎᒃ. 
ᐅᕝᕙᓘᓐᓃᑦ - ᐊᒻᒪ ᐋᓐᓂᐊᕕᒃ, ᐸᓖᓯᒃᑯᓐᓄᑦ ᐅᖃᓗᒃᓗᑎᑦ. ᕼᐋᒻᒪᓚᒃᑯᑦ 
ᐅᖃᕐᓂᖏᒻᒪᑕ ᓇᓪᓕᐅᒃᑯᒫᖃᙱᓐᓂᕋᖅᑐᑎᒃ ᐊᐃᔅᓯᕆᐊᖓ ᐃᓄᓐᓂᒃ, 
ᓇᓪᓕᐅᒃᑯᒫᖃᑐᐃᓐᓇᓚᐅᕐᒪᑕ ᑐᐊᕕᕐᓇᑐᒃᑯᑦ ᐊᐅᓪᓚᐅᔾᔭᐅᕙᑦᑐᓄᑦ, 
ᑕᐃᒫᒃ ᐅᖃᖅᑐᑎᒃ.”

ᑭᐅᔪᑦ ᐱᔪᓐᓇᑦᑎᐊᖅᑐᑦ ᑮᓇᐅᔭᑎᒍᓪᓗ ᐊᔪᙱᑦᑐᑦ ᐱᔪᒪᔪᓐᓇᖅᑐᑦ 
ᐊᑐᕐᓗᑎᒃ ᑎᓴᒪᓂᒃ−ᐅᖁᒪᐃᑦᑐᓂᒃ ᐃᖏᕐᕋᔾᔪᑎᓄᑦ. ᑭᓯᐊᓂ, ᓯᓚ 
ᓂᒡᓚᓱᒃᑐᐊᓘᒐᓗᐊᖅᑎᓪᓗᒍ ᐊᒻᒪ ᐱᖁᑎᑦ ᐊᒻᒪ ᐅᖅᓱᐊᓗᐃᑦ ᐊᑭᑐᓗᐊᖅᑎᓪᓗᒋᑦ 
ᑕᒪᓐᓇ ᐊᔪᕐᓇᕈᑕᐅᖕᒪᑦ ᐊᒥᓱᓄᑦ. ᓲᕐᓗ, ᑎᓴᒪᓕᒃᑯᑦ ᓂᐅᕕᕐᓂᐊᕐᓗᓂ 
ᐊᑭᑭᓐᓂᖅᓴᐅᓗᓂ ᓄᓇᓯᐅᑎᒃᑯᕕᖕᒧᐊᖔᕐᓗᒍ ᐃᓄᖕᓄᑦ ᑕᑯᔭᐅᔪᓐᓇᙱᓪᓗᓂ. 
ᑕᐃᒃᑯᐊ ᑕᑎᖃᖅᑐᑦ ᐊᑐᖅᑐᐊᖅᑕᐅᓯᒪᔪᓂᒃ ᐱᓲᑎᓂᒃ ᐅᕝᕙᓘᓐᓃᑦ ᓯᑭᑑᓂᒃ 
ᐊᑲᐅᒃᓴᙱᓪᓗᑎᒃ ᐊᑦᑕᕐᓇᖅᓱᑎᒡᓗ, ᐱᓗᐊᖅᑐᒥᒃ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᐃᖏᕐᕋᔾᔪᑎᖃᑦᑎᐊᖅᑐᓄᑦ ᐃᖏᕐᕋᔾᔪᑎᖃᑦᑎᐊᕆᐊᓕᖕᓄᑦ ᐱᔭᕆᐊᖃᓪᓚᕆᒃᑐᓄᑦ 

ᐃᑲᔫᑎᒃᓴᖏᓐᓄᑦ. ᐱᑕᖃᑦᑎᐊᙱᓐᓂᖓ ᖁᐊᖅᓵᕐᓇᙱᑦᑐᒥᒃ ᑐᖅᑯᖅᓯᓯᒪᓂᕐᒧᑦ 
ᐊᑐᖅᑕᐅᖔᓕᕈᓐᓇᖅᑐᓂᒃ ᑕᒪᒃᑯᓄᖓ ᐱᓕᕆᔾᔪᑎᓄᑦ ᐃᓚᓯᕗᖅ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐊᑐᖅᑕᐅᓯᒪᔪᓂᒃ.

ᖃᔅᓯᑲᓪᓚᑦ ᑭᐅᔪᑦ ᐅᖃᓚᐅᖅᐳᑦ ᐱᓱᑲᑕᒍᒪᓂᕋᖅᓱᑎᒃ 
ᐃᖏᕐᕋᔾᔪᑎᑦᑎᐊᕙᐅᓂᖅᓴᐅᓪᓗᑎᒃ, ᑭᓯᐊᓂ ᑕᐃᒃᑯᓄᖓ ᑭᓯᐊᓂ ᑎᒥᒥᒍᑦ 
ᐱᓕᕆᔪᓐᓇᖅᑐᓄᑦ. ᑭᓯᐊᓂ, ᐱᓱᒃᓴᕋᐃᓐᓂᖅ ᑐᓗᖅᑕᕈᑕᐅᔪᓐᓇᖅᐳᖅ ᓄᓇᓕᖕᓂ 
ᐋᖅᑭᒃᑕᐅᓯᒪᔪᓄᑦ ᓄᓇᓯᐅᑎᒃᑯᑦ ᐃᖏᕐᕋᔪᓄᑦ, ᓄᓇᓯᐅᑎᑦ ᓅᑲᐅᖅᑐᓲᑦ 
ᐊᑦᑕᕐᓇᖅᓱᑎᒃ, ᐱᓱᒡᕕᖃᑦᑎᐊᙱᓐᓂᖏᓐᓄᑦ. ᐊᔭᐅᕈᑎᑦ ᐊᒻᒪ ᐱᓱᒡᕖᑦ 
ᐊᒃᓱᕈᕐᓇᖅᑐᖅᓯᐅᖃᑦᑕᖅᐳᑦ ᑐᐊᐸᐅᓪᓗᓂ ᐊᒻᒪ ᐊᐳᑎᒃᑯᑦ ᐅᕝᕙᓘᓐᓃᑦ 
ᒪᓂᕋᒃᑯᑦ, ᐊᖅᑯᑎᑦ ᖁᐊᔭᕿᓕᖅᐸᒃᑐᑎᒃ ᐊᑦᑕᕐᓇᓕᖅᐸᒃᑐᑎᒡᓗ. ᐃᓚᐅᔪᑦ 
ᐃᑲᔪᖅᑐᐃᓪᓚᕆᓚᐅᖅᐳᑦ ᐱᐅᓯᒋᐊᖅᓯᒪᔪᒥᒃ ᐱᓱᒃᐸᖕᓂᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ 
ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᖅᑯᑎᒃᑯᑦ ᖁᐊᖅᓵᕐᓇᖅᑕᐃᓕᒪᓂᕐᒥᒃ 
ᐊᑐᕈᓐᓇᕐᓂᕐᒥᒡᓗ.

“ᐊᒃᓱᕈᕐᓇᖅᐳᖅ ᐃᖏᕐᕋᔾᔪᑎᓯᐅᕆᐊᒃᓴᖅ. ᐃᓄᖕᓂᒃ 
ᓇᓂᓯᔭᕆᐊᖃᖅᑐᑎᑦ ᓲᕐᓗ ᓴᓂᓪᓕᕐᓂᒃ, ᐊᐱᕆᓗᒋᑦ ᐃᓄᐃᑦ 
ᐋᓐᓂᐊᕕᓕᐊᕈᔾᔨᖁᓗᒋᑦ.”

ᑭᒃᑯᑐᐃᓐᓇᓄᑦ ᓄᒃᑕᕐᓂᕆᔭᐅᕙᒃᑐᖅ ᓴᖅᑭᓚᐅᖅᐳᖅ ᐃᑲᔪᖅᑐᖅᑕᐅᔪᒻᒪᕆᐅᓪᓗᓂ 
ᐋᖅᑭᒃᓯᒪᓕᕈᑕᐅᓪᓗᓂ ᐃᓚᐅᔪᓄᑦ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᓄᒃᑕᕐᓂᕐᒧᑦ 
ᐊᔭᖅᑭᑦᑕᕈᑕᐅᕙᒃᑐᓂᒃ. ᓇᓗᓇᐃᖅᓯᓪᓚᕆᓚᐅᖅᑐᑦ ᐊᑦᑕᓇᖏᑦᑐᒥᑦ ᐊᒻᒪ 
ᐊᑐᐃᓐᓇᐅᔪᓐᓇᖅᑐᓂᑦ ᐃᓄᓐᓄᑦ ᐃᖏᕐᕋᔾᔪᑎᓂᑦ ᐃᖅᑲᓇᐃᔭᖅᑎᖃᖅᑐᓂᑦ 
ᐃᓕᓐᓂᐊᖅᓯᒪᔪᓂᑦ ᐊᖁᑎᓂᑦ. ᓄᓇᓖᑦ ᐱᓇᓱᐊᕋᓗᐊᖅᑎᓪᓗᒋᑦ 
ᐋᖅᑭᒋᐊᕈᑎᒃᓴᓂᑦ, ᐱᑕᖃᙱᓐᓂᐅᔪᑦ ᐃᖏᕐᕋᔪᓕᕆᓂᖕᒧᑦ ᒪᑭᒪᐅᑎᓂᑦ 
ᐊᒃᑐᐃᓗᐊᖃᑦᑕᙱᒻᒪᑕ ᐃᓄᖕᓂᑦ ᑎᒥᒥᒍᑦ ᐊᔪᕈᑎᓕᖕᓂᑦ ᐃᓐᓇᖕᓂᓪᓗ, 
ᓇᓗᓇᐃᔭᐃᓪᓗᑎᒃ ᑐᐊᕕᖕᓇᖅᑐᓂᑦ ᐱᔭᕆᑐᔪᓂᑦ ᑲᔪᓰᓐᓇᕈᓐᓇᖅᑐᓂᒡᓗ 
ᐃᖏᕐᕋᔪᓕᕆᓂᖕᒧᑦ ᐋᖅᑭᒋᐊᕈᑎᒃᓴᓂᑦ ᐅᖓᓯᒃᑐᓂᑦ ᓄᓇᓕᖕᓂᑦ.

 ᖃᖓᑕᓲᒃᑯᑦ ᐊᐅᓪᓚᕐᓂᖅ
ᖃᖓᑕᓲᒃᑯᑦ ᐊᐅᓪᓚᖃᑦᑕᕐᓂᖅ ᓄᓇᕗᒻᒥ ᐱᐅᙱᒻᒪᑦ ᐅᐸᒐᒃᓴᐅᙱᓪᓗᓂ 
ᐊᒃᓱᕈᕐᓇᖅᑐᓄᑦ, ᐃᓱᕐᕆᓐᓇᙱᓪᓗᓂ ᐊᒻᒪ ᐊᑦᑕᕐᓇᕋᔪᒃᑐᓂ ᐊᒥᓱᓄᑦ ᑭᐅᔪᓄᑦ. 
ᑕᒪᓐᓇ ᐱᒋᐊᕐᓂᖃᕐᒪᑦ ᐃᖏᕐᕋᔾᔪᑎᓂᒃ ᖃᖓᑕᓲᒃᑯᕕᒻᒧᑦ, ᐅᓂᒃᑳᖅᑐᖃᖃᑦᑕᖅᑐᓂ 
ᖃᓄᖅ ᓄᓇᕗᒻᒥᐅᑦ ᐱᓱᖃᑦᑕᕐᒪᖔᑕ ᖃᖓᑕᓲᒃᑯᕕᒻᒧᑦ, ᑐᕚᖃᖅᑐᑎᒃ 
ᐸᓖᓯᒃᑯᓐᓂᒃ, ᐅᕝᕙᓘᓐᓃᑦ ᓈᓚᐅᑎᒥᒃ ᐊᑐᖅᑐᑎᒃ ᐃᖏᕐᕋᔾᔪᑎᑖᕋᓱᐊᖅᑐᑎᒃ. 
ᒥᑦᑕᕐᕕᓕᐊᕌᖓᒥᒃ, ᐃᑭᒪᔪᑦ ᐅᓄᖅᑐᓂᒃ ᑐᓗᖅᑕᕈᑎᖃᒃᑲᓐᓂᖃᑦᑕᖅᐳᑦ. 
ᐊᑦᑕᕐᓇᖅᑐᒦᑎᑦᑎᑕᐃᓕᔾᔪᑎᑦ ᑕᖃᓇᕐᔪᐊᖅᑐᑦ, ᐱᓗᐊᖅᑐᒥᒃ ᑕᐃᒃᑯᓄᖓ ᑎᒥᒥᒍᑦ 
ᐊᔪᕈᑎᓕᖕᓄᑦ. ᒪᓕᒃᑕᐅᒋᐊᖃᖅᑐᖅ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᓕᕆᔾᔪᓰᑦ 
ᐊᔪᕐᓇᕈᓐᓇᖅᑐᑦ ᐃᓕᕋᓇᕐᓗᑎᒃᓗ, ᐱᓗᐊᖅᑎᑦᑎᒐᔪᒃᓗᑎᒃ ᐃᒃᐱᖕᓂᐊᓂᕐᒥᒃ 
ᐃᓱᕐᕆᙱᓐᓂᕐᒥᒃ ᐃᓱᕐᕆᔪᓐᓃᕐᓂᕐᒥᒃᓗ. ᑭᐅᔪᑦ ᐊᑐᓕᖁᔨᓚᐅᖅᑐᑦ 

ᓴᖅᑭᑎᑦᑎᓂᕐᒥᑦ ᐃᓛᒃᑰᖅᑐᒥᑦ ᐊᑦᑕᓇᐃᖅᓯᒪᓂᕐᒧᑦ ᖃᐅᔨᓴᕐᕕᒻᒥᑦ 
ᐅᕝᕙᓘᓐᓃᑦ ᐃᓪᓗᕈᓯᕐᒥᑦ ᐱᓗᐊᖅᑐᒥ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ 
ᓄᖑᑎᕆᓂᕐᒧᑦ ᑖᔅᓱᒥᖓ ᐊᔅᓱᕈᓐᓇᖅᑐᒥᑦ ᐊᒻᒪ ᐊᐅᓚᓂᖃᑦᑎᐊᓂᖅᓴᐅᓗᓂ, 
ᖃᐅᔨᓴᖅᑕᐅᑦᑎᐊᓂᖅᓴᐅᓗᓂ. ᓲᕐᓗ, ᐊᑕᐅᓯᖅ ᑭᐅᔪᖅ ᑕᐅᑐᑦᑎᐊᖖᒋᓪᓗᓂ 
ᐅᖃᐅᓯᖃᕐᓱᓂ ᐱᓗᐊᖅᑐᒥᒃ ᐊᒃᓱᕈᕐᓇᖅᑐᒥᒃ ᐊᑐᕐᓂᑯᒥᒃ ᒥᕝᕕᖕᒥ. ᑎᑭᒻᒪᑦ, 
ᓇᓂᓯᒡᒐᓚᐅᖅᑐᖅ ᖃᖓᑦᑕᐅᑎᒥᓂᒃ, ᐴᖓᓄᐊᕋᒥᐅᒃ. ᐃᑲᔪᖏᖔᖅᑐᑎᒃ, 
ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᑏᑦ ᐊᔪᓕᖅᑎᑦᑎᓚᐅᖅᑐᑦ ᖃᖓᑦᑕᐅᑎᒥᓂᒃ 
ᐊᑐᐃᓐᓇᐅᔪᖃᖏᒻᒪᑦ ᐊᒻᒪᓗ ᐊᐱᕆᓪᓗᓂ ᓅᖁᓪᓗᓂᐅᒃ. ᑕᒪᓐᓇ 
ᖁᕝᕙᐸᓪᓕᐊᑐᐃᓐᓇᓚᐅᖅᑐᖅ ᑕᐃᒃᑯᐊ ᐱᓕᕆᔨᐅᔪᑦ ᑐᓂᓯᔪᒪᓐᖏᑎᓪᓗᒋᑦ 
ᓄᑖᒥᒃ ᖃᖓᑦᑕᐅᑎᒥᓂᒃ, ᖃᖓᑕᓲᒥᓂᒃ ᑭᖑᓂᖃᓈᖅᓯᓪᓗᓂ. ᑕᒪᓐᓇ 
ᓴᖅᑭᑎᑦᑎᑐᐃᓐᓇᙱᓚᖅ ᐃᒃᐱᒋᔭᖃᑦᑎᐊᙱᓐᓂᕐᒥᒃ ᐃᑲᔪᖅᑐᖅᑕᐅᓂᕐᒥᒡᓗ 
ᒥᑦᑕᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᓂᑦ ᑭᓯᐊᓂᑦᑕᐅᖅ ᓇᓗᓇᐃᖅᓯᓪᓗᓂ 
ᐊᑕᖐᓂᖅᓴᐅᔪᓂᒃ ᐃᓱᒪᒋᔭᒃᓴᓂᒃ ᐊᑐᕈᓐᓇᑦᑎᐊᙱᓐᓂᕐᒥᒃ ᓈᒻᒪᙱᑦᑐᒥᒡᓗ 
ᐊᔪᕈᓐᓃᖅᓴᖅᑎᑕᐅᓂᕐᒥᒃ ᐃᑲᔪᖅᑐᐃᓂᐊᕐᓗᓂ ᓄᒃᑕᖅᑐᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ.

ᑕᒪᐃᓐᓂᒡᓕ, ᖃᖓᑕᓲᒃᑯᑦ ᐊᐅᓪᓚᖃᑦᑕᕐᓂᖅ ᓄᓇᕗᒻᒥ ᓇᓗᓇᐃᖅᓯᕗᖅ 
ᐱᑕᖃᙱᓐᓂᐅᔪᓂᑦ ᐊᑐᐃᓐᓇᐅᔪᓐᓇᖅᑐᓂᑦ, ᓄᓇᒃᑯᑦ ᐃᖏᕐᕋᔾᔪᑎᓂᑦ 
ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᑐᖅᑕᐅᔾᔪᓯᖏᓐᓂᒃ. ᑕᒪᒃᑯᐊ ᑲᒪᒋᓇᓱᒡᓗᒋᑦ 
ᐱᒻᒪᕆᐅᕗᑦ ᐱᐅᓯᒋᐊᖅᑕᐅᖁᓪᓗᒋᑦ ᖃᖓᑕᓲᒃᑯᑦ ᐊᐅᓪᓚᖃᑦᑕᖅᑐᑦ ᖃᐅᔨᒪᓗᒋᓪᓗ 
ᓄᓇᕗᒥᐅᓕᒫᑦ ᖃᖓᑕᓲᒃᑯᑦ ᐊᐅᓪᓚᕈᓐᓇᕐᓂᖏᓐᓂᒃ ᐊᑦᑕᕐᓇᙱᑦᑐᒃᑯᑦ 
ᐊᑲᐅᔪᒃᑯᓪᓗ.

“ᐋᓐᓂᐊᕐᕕᓕᐊᖅᐸᓪᓕᐊᓕᓵᖅᑎᓪᓗᖓ, ᖁᖁᐊᕈᑎᓂᒃ 
ᐋᖅᑭᒃᓱᐃᓕᓵᖅᑎᓪᓗᖓ, ᕿᐊᖃᑦᑕᓚᐅᖅᓯᒪᔪᖓ ‘ᖃᓄᐃᒻᒪᑦ. … 
ᑐᑭᓯᔭᐃᓐᓇᕆᓚᐅᙱᑕᒃᑲ ᑖᒃᑯᐊ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 
ᒪᓕᒋᐊᓖᑦ.”

ᐱᓱᒡᕖᑦᑕᖃᙱᑎᓪᓗᒍ, ᐃᑭᒪᔪᑦ ᐱᓱᒋᐊᖃᓲᖑᕗᑦ ᐱᕐᓕᕋᕐᒧᑦ ᒪᔪᕐᓗᑎᒡᓗ. 
ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᐅᐊᓯᖕᑕᓐ ᐃᒃᓯᕙᐅᑕᖏᓐᓄᐊᖅᑕᐅᒐᔪᒃᐳᑦ. 
ᖃᐅᔨᒪᙱᓗᐊᕐᓂᖅ ᖃᓄᖅ ᐊᑦᑕᕐᓇᙱᑦᑐᒃᑯᑦ ᐅᓯᖃᑦᑕᕆᐊᒃᓴᖅ ᐃᒃᓯᕙᐅᑕᓂᒃ 
ᐋᓐᓂᖅᑎᑦᑎᓯᒪᖕᒪᖔᑦ ᑲᙳᓵᕆᓯᒪᓪᓗᓂᓗ. ᐅᑕᖅᑭᑎᓪᓗᒋᑦ ᐱᖦᖤᙱᓴᖅᑐᓂᒃ, 
ᑎᒥᒥᒍᑦ ᐊᔪᕈᑎᓖᑦ ᓄᓇᕗᒻᒥᐅᑦ ᐊᒻᒪ ᐃᓐᓇᐃᑦ ᐅᖃᖃᑦᑕᖅᓯᒪᕗᑦ 
ᐊᒃᓱᕈᖃᑦᑕᕐᓂᖏᓐᓂᒃ ᐅᖅᑰᓯᑎᓐᓇᓱᒃᑐᒋᑦ. ᖃᐅᔨᖃᑦᑕᖅᓯᒪᔭᖏᑦ 
ᐃᖅᑲᓇᐃᔭᖅᑏᑦ ᒥᑦᑕᕐᕕᓐᓂ ᐊᔾᔨᒌᖃᑦᑕᓚᐅᙱᑦᑐᑦ, ᐊᒻᒪᓗ ᐃᓚᖏᑦ ᑭᐅᔪᑦ 
ᐅᖃᓚᐅᖅᑐᑦ ᐃᓕᓐᓂᐊᑲᓐᓂᖁᔨᓂᕋᖅᑐᑎᒃ ᖃᓄᖅ ᐃᑲᔪᕈᓐᓇᕐᒪᖔᑕ ᐃᓄᓐᓂᒃ 
ᑎᒥᒥᒍᑦ ᐊᔪᕈᑎᓕᓐᓂᒃ, ᐱᓗᐊᖅᑐᒥᒃ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ.

“ᒥᕝᕕᒃ ᓴᓇᔭᐅᓯᒪᙱᑦᑐᖅ ᑎᒥᒥᒍᑦ ᐊᔪᕈᑎᓕᖕᓄᑦ, ᐅᖃᕈᓐᓇᙱᑦᑐᓄᓗ. 
ᐊᒻᒪᓗ ᑕᒪᓐᓇᑑᖏᑦᑐᖅ, ᑭᓯᐊᓂᓕ ᐱᔨᑦᑎᕈᑎᐅᔪᑦ 
ᐃᓕᓐᓂᐊᖅᑎᑕᐅᓯᒪᑦᑎᐊᖏᒻᒪᑕ ᑎᒥᒥᒍᑦ ᐊᔪᕈᑎᖃᖅᑐᓄᑦ ᐱᔾᔪᑎᒋᓪᓗᒍ 
ᑲᒪᒋᔭᐅᓯᒪᒐᒪ ᐃᖅᑲᓇᐃᔭᖅᑎᓄᑦ ᑕᐃᑲᓂ. ᖃᐅᔨᖃᑦᑕᖅᓯᒪᕗᖓ 
ᐃᓚᖏᓐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪ ᖃᐅᔾᔨᑎᖃᑦᑎᐊᕐᓇᖓ ᐃᓚᖏᓐᓂᑦ 

ᐃᖅᑲᓇᐃᔭᖅᑎᓂᑦ, ᐊᒻᒪ ᐊᑯᕐᖓᓐᓃᖅᑰᔨᓪᓗᑎᒃ. ᐊᑕᐅᓯᐊᖅᑐᖓ 
ᐃᖅᑲᓇᐃᔭᖅᑎᑕᖃᓚᐅᖅᓯᒪᒻᒪᑦ ᑲᐃᓪᓗᐊᕈᑎᒃᑯᑦ ᐱᓱᒍᓐᓇᖏᓐᓇᒪ 
ᖃᖓᑕᓲᒃᑯᕕᐅᑉ ᑕᑭᓂᖓᓄᑦ ᑲᐃᓪᓗᐊᕈᑎᒃᑯᑦ ᑕᐃᑲᓃᑎᓪᓗᖓ. ᐊᒻᒪᓗ 
ᓯᓚᑎᑦᑎᓄᙵᐅᔾᔭᐅᓪᓗᑎᒃ ᑲᐃᓪᓗᐊᕈᑎᒃᑯᑦ ᐊᒻᒪᓗ ᖁᐃᓂᓗᐊᖅᑐᖓ. 
ᐊᒻᒪᓗ ᑕᒪᓐᓇ ᐊᑲᐅᙱᓕᐅᕈᑕᐅᓕᓚᐅᖅᑐᖅ. ᐊᒻᒪᓗ ᐅᕙᓐᓄᑦ 
ᒥᑕᐅᑎᕈᓘᔭᓕᓚᐅᖅᑐᖓ ᐊᒻᒪᓗ ᐃᒪᐃᓕᐅᖏᓐᓇᓚᐅᖅᑐᖓ, ᓲᕐᓗ 
ᓱᒃᑲᓕᓂᖅᓴᐅᕙᓚᐅᖅᑐᖓ ᐊᒻᒪᓗ ᒪᔪᕋᖅᑐᖓ ᐊᔭᐅᕈᑎᐅᑉ ᓴᓂᐊᓄᑦ.” 

ᖃᖓᑕᓲᓂ, ᐃᓚᐅᔪᑦ ᐅᖃᓚᐅᖅᐳᑦ ᐃᓂᒃᓴᖅᑕᖃᙱᓐᓂᕋᐃᓪᓗᑎᒃ 
ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ. ᓇᒡᕚᖅᓯᐅᖅᑐᑦ ᐊᒻᒪ ᑐᑭᓕᕇᑦ ᐊᑕᐅᓯᕐᒧᑦ 
ᐃᒃᓯᕙᐅᑕᕐᒧᐊᕐᓂᖅ ᐊᒃᓱᕈᕐᓇᖅᑑᓂᐊᕐᒪᑦ. ᐊᑕᐅᓯᖅ ᑭᐅᔪᖅ ᐊᑐᓕᖁᔨᓚᐅᖅᑐᖅ 
ᓯᐅᒻᒥᒑᓂᒃ ᐃᓚᓯᖁᔨᓪᓗᓂ ᑐᓵᑦᑎᐊᙱᑦᑐᓂᒃ ᐃᓄᖕᓂᒃ ᖃᖓᑕᓲᕐᒦᑦᑐᓂᒃ 
ᐊᑦᑕᕐᓇᖅᑐᒃᑰᖅᑐᓂᒃ ᑐᓴᖅᑎᑦᑎᑎᓪᓗᒋᑦ.

ᐊᑭᑐᓗᐊᕐᓂᖓ ᖃᖓᑕᓗᓂ ᑐᓗᖅᑕᕈᑕᐅᕐᔪᐊᖅᐳᖅ ᐊᐅᓪᓚᕐᓂᐊᕐᓗᓂ 
ᓄᓇᓕᐅᑉ ᓯᓚᑖᓄᑦ. ᑭᐱᙳᐃᔭᕆᐊᖅᑐᕐᓗᓂ ᐊᐅᓪᓚᕐᓂᖅ ᐊᒻᒪ ᐳᓛᕆᐊᖅᑐᑦ 
ᓇᒡᓕᒋᔭᖏᑦ ᑮᓇᐅᔭᑎᒍᑦ ᐊᔪᕐᓇᕈᑕᐅᕗᑦ ᐊᒥᓱᓄᑦ ᓄᓇᕗᒥᐅᓄᑦ. ᐊᑭᑦᑐᕋᐅᑎᔪᑦ 
ᐊᒥᒐᖅᑎᓪᓗᒋᑦ ᓄᓇᕗᒻᒥ, ᐊᒥᓱᑦ ᓄᓇᕗᒻᒥᐅᑦ ᐅᑉᐱᕈᓱᒻᒪᑕ ᖃᖓᑕᓲᓕᕆᔩᑦ 
ᐊᑭᑦᑐᕆᐊᖅᐸᓪᓕᐊᒻᒪᑕ. ᐃᓐᓇᐃᑦ ᐅᖃᐅᓯᖃᓚᐅᖅᐳᑦ ᐃᓄᐃᑦ ᐱᒻᒪᕆᐅᓂᖏᓐᓂᒃ 
ᐊᐅᓪᓚᕐᓂᐊᕐᓗᓂ ᐊᐅᓪᓚᑲᑕᑐᐃᓐᓇᖅᐸᙱᓪᓗᑎᒃ. ᐃᓱᒫᓘᑎᑕᖃᖅᐳᖅ 
ᐅᓄᖅᓯᕙᓪᓕᐊᓂᖏᓐᓂᒃ ᐱᖓᓱᑦ ᐊᕕᒃᑐᖅᓯᒪᔪᑦ, ᖃᔅᓰᓐᓇᐃᑦ ᐊᑭᓕᖅᓱᐃᔪᓐᓇᕐᒪᑕ 
ᓄᓇᕘᒥ ᐊᐅᓪᓚᖅᐸᒃᑐᓄᑦ.

“ᐃᔪᕐᓇᖅᐳᖅ ᓲᖃᐃᒻᒪ ᑮᓇᐅᔭᓕᐅᕐᒪᑕ ᐃᓄᐃᑦ ᐱᐅᓯᖏᑦ ᒪᓕᒃᑐᒋᑦ, 
ᓄᓇᓕᖕᓄᑦ ᓄᒃᑕᖅᑎᓪᓗᒋᑦ, ᒫᓐᓇ? ᐃᒪᐃᓕᖓᓕᓲᖑᒻᒪᑦ, ᓲᕐᓗ, 
ᑮᓇᐅᔭᓕᐅᕈᑕᐅᒍᓐᓇᖅᑐᓂ.  ᐊᒻᒪᓗ, ᖃᐅᔨᒪᔪᑎᑦ, ᐃᓄᐃᑦ 
ᐊᐅᓪᓚᕈᓐᓇᐃᓕᒻᒪᑕ ᓄᓇᓕᓐᓄᑦ. ᑭᓯᐊᓂ ᒫᓐᓇ ᑲᑐᔾᔨᖃᑎᒌᑦ 
ᓂᐅᕐᕈᑎᖃᖃᑦᑕᓕᖅᑐᑦ ᐃᓕᔅᓯᓐᓂᒃ ᐱᒋᕙᒌᓚᐅᖅᑕᔅᓯᓐᓂᒃ.”

ᓇᒡᓕᒋᔭᐅᔪᑦ ᐊᓯᖏᓐᓂ ᓄᓇᓕᖕᓂ ᖃᐅᔨᒋᐊᕐᕕᐅᒐᔪᒃᐸᒃᐳᑦ 
ᐱᓕᕆᔾᔪᑕᐅᕙᒃᑐᑎᒍᑦ ᐃᒪᓐᓇᐅᙱᖔᖅᑐᖅ, ᐅᐸᒃᓯᔪᖃᙱᖔᖅᓱᓂ. 
ᐱᑕᖃᕋᓗᐊᖅᑎᓪᓗᒍ ᖃᖓᑦᑕᐅᑎᓄᑦ ᐃᑲᔫᑎᒥᒃ ᓄᓇᕗᒻᒥ ᓄᓇᑖᖃᑕᐅᓯᒪᔪᓄᑦ, 
ᐊᑭᖓ ᓱᓕ ᐊᔪᖅᑐᖅ ᐊᒥᓱᓄᑦ. ᐊᑭᖓ ᓈᒻᒪᖏᒻᒪᑦ ᐊᒥᓱᓄᑦ ᓄᓇᕗᒻᒥᐅᓄᑦ 
ᐱᔪᒪᔪᓄᑦ ᖃᖓᑕᔫᓂᑦ, “ᒥᑭᓪᓕᕚᓪᓕᑎᑦᓯᒐᓛᓪᓗᓂ ᐃᓚᒌᓂᑦ 
ᐃᓚᒥᓅᕈᓐᓇᖁᓪᓗᒋᑦ, [ᐃᓚᒌᑦ ᐊᐅᓚᓂᖏᓐᓂᑦ ᓲᕐᓗ ᐃᓗᕕᖅᓯᓂᕐᒥᑦ 
ᓇᓪᓕᐅᑎᓂᕐᒥᓪᓗ.”

ᑐᓴᐅᒪᑎᑦᑎᓂᖅ ᐊᐅᓪᓚᖃᑦᑕᕐᓂᐅᑉ ᐱᔾᔪᑎᒋᓪᓗᒍ ᐊᒃᓱᕈᕐᓇᖅᑑᕗᖅ 
ᐊᒥᓱᓄᑦ ᐃᓄᖕᓄᑦ. ᑐᓴᐅᒪᖃᑎᒌᑦᑎᐊᙱᓐᓇᐅᔪᓐᓇᖅᑐᑦ ᖃᖓᑕᓲᑦ 
ᐊᓯᔾᔨᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪ ᐋᖅᑭᒃᓱᖅᑕᐅᒃᑲᓐᓂᖃᑦᑕᖅᑐᑦ. ᑭᐅᔪᑦ 
ᑐᓴᖅᑎᑦᑎᓚᐅᖅᑐᑦ ᖃᐅᔨᒃᑲᖅᑕᐅᓪᓗᑎᒃ ᐊᐅᓪᓚᕐᕕᒃᓴᖏᓐᓂᑦ ᐃᑲᕐᕋᑐᐊᖏᓐᓂᑦ 
ᐊᐅᓪᓚᓚᐅᖅᑳᕋᑎᒃ. ᐊᑕᐅᓯᖅ ᐃᓄᒃ ᐅᓂᒃᑳᒃᑲᓐᓂᕐᓱᓂ, “ᐅᑕᖅᑭᑎᓪᓗᒋᑦ 
[...] ᐊᒻᒪᓗ ᐱᕕᖃᑦᑎᑦᑎᖏᑦᑐᑦ ᐅᕙᑦᑎᓐᓂᒃ [...] ᐊᓂᔭᕆᐊᖃᕋᕕᑦ ᐃᑲᕐᕌᒃᒃ 

ᒪᕐᕈᒃ ᐊᓂᒍᖅᐸᑎᒃ.” ᒐᕙᒪᓕᕆᓂᐅᔪᖅ ᐊᐅᓪᓚᖃᑦᑕᕐᓂᕐᒧᑦ ᐊᔪᓕᕈᑕᐅᒐᔪᖕᒪᑦ 
ᑐᓴᐅᒪᖃᑎᒌᑦᑎᐊᖏᓐᓂᑯᒧᑦ.

 ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓄᑦ
ᐊᒥᓱᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᑎᒥᒥᒍᑦ ᐊᔪᕈᑎᖃᖅᑐᓂᒃ 
ᐅᐸᒃᑕᐅᖃᑦᑕᖅᑐᓂᒃ. ᐊᔾᔨᒋᙱᓪᓗᓂᐅᒃ ᐊᔪᕈᑕᐅᙱᑦᑐᑦ ᐊᐅᓪᓚᖅᐸᒃᑐᑦ 
ᐊᑲᐅᙱᓕᐅᕈᑎᖃᓕᑐᐃᓐᓇᕆᐊᓖᑦ, ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 
ᑐᓗᖅᑕᕈᑎᖃᕋᔪᒃᐳᑦ ᐃᖏᕐᕋᑎᓪᓗᒋᑦ ᐊᔪᕐᓇᕈᑕᐅᓕᖅᐸᒃᑐᑎᒃ.

“ᑭᓯᐊᓂ ᑎᒥᒥᒍᑦ ᐊᔪᕈᑎᖃᕐᓂᖅ, ᐋᓐᓂᐊᕕᓕᐊᕐᓗᓂ ᐊᐅᓪᓚᖃᑦᑕᕐᓂᖅ 
ᐅᓂᒃᑳᒃᑲᓐᓂᐅᕗᖅ... ᐊᔪᕐᓇᕐᓂᖅᓴᐅᖕᒪᑦ, ᓲᕐᓗ, ᐃᓄᐃᑦ ᑕᐅᕘᓈᖅᑐᑦ... 
ᐃᒪᐃᒋᐊᖃᕋᒪ, ᓲᕐᓗ, ᐋᖅᑭᒃᓱᐃᓗᖓ ᐊᓯᓕᒫᖏᓐᓂᒃ ᖄᖓᒍᑦ 
ᑐᓂᓇᓱᐊᖅᑕᖏᓐᓂᒃ. ᓲᖃᐃᒻᒪ ᑭᖑᓪᓕᖅᐹᖑᔪᒥᑦ ᐱᕕᖃᖅᑎᑕᐅᒐᑦᑕ 
ᑭᓱᓕᒫᓂᑦ.”

ᓄᓇᕗᑦ ᒐᕙᒪᒃᑯᖏᑦ ᐊᑭᓖᖃᑦᑕᖅᑐᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓂᒃ, 
ᑭᓯᐊᓂ ᐃᖏᕐᕋᔾᔪᑎᖏᑦ ᖃᖓᑕᓲᒃᑯᕕᒻᒧᑦ ᐃᓚᓕᐅᔾᔭᐅᓯᒪᐃᓐᓇᖃᑦᑕᖏᒻᒪᑕ 
ᑕᕝᕙᓂ. ᑖᒃᓯᕈᓐᓇᐅᑎᑦ ᑐᕌᖓᑎᓪᓗᒋᑦ ᐊᐅᓪᓚᕐᓂᐊᕐᓗᓂ ᐴᖅᑲᖅᓯᒪᔪᓄᑦ, ᐃᓚᖏᑦ 
ᑭᐅᔪᑦ ᐅᖃᓚᐅᖅᐳᑦ ᐱᑎᑕᐅᖃᑦᑕᙱᓐᓂᖏᓐᓂᒃ (ᐅᕝᕙᓘᓐᓃᑦ ᐅᖃᐅᔨᓪᓗᑎᒃ 
ᑖᒃᓯᑕᖃᙱᓐᓂᕋᐃᓪᓗᑎᒃ ᓄᓇᓕᖕᓂ), ᐊᑭᓖᑎᑕᐅᒃᑲᓐᓂᖁᔭᐅᓪᓗᑎᒃ. 
ᐊᒻᒪ ᓱᓕ, ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᑦ ᓂᕆᐅᓇᙱᑦᑐᓂᒃ 
ᐊᑭᓕᒐᒃᓴᓕᐅᕈᓐᓇᖅᐳᑦ. ᓲᕐᓗ, ᐊᑕᐅᓯᖅ ᑭᐅᔪᖅ ᐅᓂᒃᑳᓚᐅᖅᑐᖅ 
ᑮᓇᐅᔭᒥᓂᒃ ᐊᑐᓚᐅᕐᓂᖏᓐᓂᒃ ᐋᑐᕚᒦᓪᓗᑎᒃ ᐱᓇᓱᐊᕈᓯᒃᑲᓐᓂᕐᒧᑦ 
ᑐᓴᐅᒪᖃᑎᒌᑦᑎᐊᙱᓐᓂᖏᓐᓄᑦ ᐋᓐᓂᐊᖅᑐᓕᕆᔨᑦ. ᐃᖏᕐᕋᔾᔪᑎᓄᑦ ᐱᔾᔪᑕᐅᔪᑦ 
ᖃᖓᑕᓲᒃᑯᑦ ᐊᐅᓪᓚᕈᓐᓇᐃᓪᓕᔾᔪᑕᐅᒐᔪᖕᒪᑕ ᐃᓄᐃᑦ ᒥᑦᑕᕐᕕᓕᐊᕈᓐᓇᙱᒻᒪᑕ. 
ᐃᓚᖏᑦ ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᑐᑦ ᐋᓐᓂᐊᕕᓕᐊᕆᐊᖃᕐᓂᕐᒥᓂᒃ 
ᑲᒪᒋᔭᐅᖃᑦᑕᕐᓂᕋᖅᓱᑎᒃ ᐋᓐᓂᐊᕕᓕᐊᕈᓐᓇᑦᑎᐊᖏᓐᓂᖏᓐᓄᑦ 
ᐊᒻᒪ ᒥᑦᑕᕐᕕᓕᐊᕆᐊᒃᓴᖅ ᐅᕝᕙᓘᓐᓃᑦ ᐋᓐᓂᐊᕕᓕᐊᕐᓗᑎᒃ 
ᐊᐅᓪᓚᑲᑕᑐᐃᓐᓇᕈᒪᖃᑦᑕᙱᒻᒪᑕ. ᐊᒥᓱᑦ ᐅᖃᓚᐅᖅᑐᑦ ᐅᐸᒐᒃᓴᐅᔪᑦ ᒥᕝᕕᖕᒥᑦ 
ᐊᒡᔭᖅᑐᐃᔾᔪᑎᑦ ᑐᓗᖅᑕᕈᑕᐅᓇᔭᖕᓂᖏᓐᓂᑦ ᒥᕝᕕᓕᐊᕐᓂᐊᕐᓗᓂ.

ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖃᑦᑕᖅᑐᑦ ASC−ᑯᑦ 
ᐊᑕᐅᑦᑎᒃᑰᖃᑕᐅᙱᒃᑲᓗᐊᖅᓱᑎᒃ, ᖃᔅᓯᑲᓪᓚᑦ ᖃᓪᓕᖅᑕᖅᓯᒪᔪᑦ 
ᐱᑕᖃᖅᐳᑦ ᑲᓇᑕᒥ ᐃᖏᕐᕋᔪᓕᕆᓂᕐᒧᑦ ᒪᓕᒃᑕᐅᕙᒃᑐᓂᒃ ᐅᔾᔨᕐᓇᖅᑐᒥᒃ 
ᐊᒃᑐᐃᔾᔪᑕᐅᔪᓐᓇᕐᒪᑦ ᐃᓄᖕᓄᑦ ᐋᓐᓂᐊᕕᓕᐊᕆᐊᖃᖅᐸᒃᑐᓄᑦ. ASC−
ᑯᑦ ᐱᔭᒃᓴᖃᖅᑎᑕᐅᕗᑦ ᐃᖏᕐᕋᔪᓕᕆᔨᒃᑯᑦ ᐱᔨᑦᑎᕋᐅᑎᖏᑦ ᑲᓇᑕᒥ 
ᑭᒡᒐᖅᑐᐃᕕᐅᔪᓂᒃ, ᐃᓚᓕᐅᔾᔭᐅᓪᓗᑎᒃ ᖃᖓᑕᓲᒃᑯᑦ ᐊᐅᓪᓚᖃᑦᑕᖅᑐᑦ ᐊᒻᒪ 
ᑲᓇᑕᒥ ᐊᕕᒃᑐᖅᓯᒪᔪᑦ ᓄᒃᑕᐅᑎᑦ, ᒪᓕᑦᑎᐊᕐᓗᑎᒃ ᐃᓯᕈᓐᓇᕐᓂᕐᒧᑦ ᐊᑐᐊᒐᒃᓴᓂᒃ. 
ᑲᓇᑕᒥ ᐱᔭᒃᓴᐅᔪᑦ ᐱᖁᔭᖅ ᐃᓚᓕᐅᔾᔨᓯᒪᙱᒃᑲᓗᐊᖅᑎᓪᓗᒋᑦ ᓄᓇᓕᖕᓂ 
ᓄᒃᑕᐅᑎᓂᒃ ᒥᑦᑕᕐᕕᖕᓄᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖕᓂ, 
ᑐᙵᕕᒋᔭᐅᔪᑦ ᖃᐅᔨᒪᔾᔪᑕᐅᔪᓐᓇᖅᐳᑦ ᐱᐅᓯᒋᐊᕈᑎᓄᑦ ᑖᒃᑯᓇᓂ.  ᓲᕐᓗ, 
ᐊᑐᓕᖅᑎᑦᑎᓂᖅ ᐊᑐᖅᑕᐅᔪᓐᓇᖅᑐᓂᒃ ᒥᑦᑕᕐᕕᖕᓂ ᐊᒡᔭᖅᑐᐃᔾᔪᑎᓂᒃ 

ᐊᑕᐅᑦᑎᒃᑰᖃᑎᖃᖅᐳᖅ ᐱᖁᔭᐅᑉ ᑐᕌᕆᔭᖓᓄᑦ ᓇᓗᙱᑦᑎᐊᕈᒪᓂᕐᒥᓄᑦ ᑕᒪᒃᑯᐊ 
ᐊᑐᖅᑕᐅᔪᓐᓇᖅᑐᑦ ᓄᒃᑕᕐᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᑦ ᑲᓇᑕᒥᐅᓕᒫᓄᑦ. 
ᐊᒻᒪ ᓱᓕ, ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᑦ ᐊᒻᒪ ᑐᔪᕐᒥᕖᑦ ᓈᒻᒪᒃᑐᒦᒃᑲᓗᐊᕐᒪᖔᑕ 
ᐱᔭᐅᒋᐊᓕᖕᓄᑦ ᒪᓕᒋᐊᓕᖕᓄᑦ ᐊᒃᑐᐃᔾᔪᑕᐅᔪᓐᓇᕐᓗᑎᒃ ᑲᓇᑕᒥ ᖃᐅᔨᒪᔾᔪᑎᓄᑦ, 
ᐅᔾᔨᕆᔭᐅᓕᖅᑎᓪᓗᒋᑦ ᒪᓕᑦᑎᐊᕐᓂᖅᓴᑦ ᐊᒻᒪ ᐃᑲᔪᖅᓱᐃᔪᑦ ᐊᕙᑎᖏᑦ ᐃᓄᖕᓄᑦ 
ᑎᒥᒥᒍᑦ ᐊᔪᕈᑎᓕᖕᓄᑦ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᑎᓪᓗᒋᑦ. ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᐅᓯᖏᑦ ᒪᓕᒃᑕᖏᑦ, ᐱᑕᖃᙱᓐᓂᐅᔪᑦ ᐋᓐᓂᐊᕕᓕᐊᕐᓗᑎᒃ 
ᐊᐅᓪᓚᖅᐸᒃᑐᓄᑦ ᐱᓕᕆᐊᖑᔪᓐᓇᖅᐳᑦ ᐊᑕᖐᓂᖅᓴᐅᓗᑎᒃ, ᐱᐅᓯᒋᐊᖅᑕᐅᓗᑎᒃ 
ᑕᒪᕐᒥᒃ ᐱᔭᐅᔪᓐᓇᕐᓂᖏᑦ ᐊᒻᒪ ᐱᐅᓂᖏᑦ ᐱᔨᑦᑎᕋᐅᑎᑦ ᓄᓇᕗᒥᐅᓄᑦ.

“ᐊᖁᑦᑐᓐᓇᙱᑦᑐᑦ ᐅᕙᓐᓂᒃ... ᐃᒪᐃᑦᑐᑦ, “ᐋᒃᑲ, ᑲᐃᓪᓗᐊᕈᑎᒦᑉᑐᑎᑦ. 
ᑲᐃᓪᓗᐊᕈᑎᒃᑯᑦ ᑖᒃᓯᒃᑰᕆᐊᖃᖅᑐᑎᑦ... ᐃᑲᕐᕋᒃᑲᓐᓂᕐᒥᒃ ᐅᑕᖅᑭᕗᒍᑦ, 
8-ᓂᒃ ᐃᑲᕐᕋᓂᒃ ᐊᐅᓪᓚᖅᓯᒪᓚᐅᖅᑎᓪᓗᑕ. ᐃᑲᕐᕋᒃᑲᓐᓂᕐᒥᒃ 
ᐅᑕᖅᑭᓂᐅᒻᒪᑦ ᑖᒃᓯᒥᒃ. ᐊᒻᒪ ᓱᓕ 45 ᒥᓂᑦᑲᓐᓂᕐᒥᒃ, ᐃᒻᒪᖄ 45 ᒥᓂᑦᒥ 
[ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ]. ᒥᑦᑕᕐᕕᖕᒥᑦ [ᑐᔪᕐᒥᕕᖕᒧᑦ]. ᓲᕐᓗ 10-ᓄᑦ 
ᐃᑲᕐᕋᓄᑦ ᓅᑕᐅᓂᖓ, ᑕᐃᑯᖓ ᓅᑦᑎᓂᖅ.”

ᐋᓐᓂᐊᕐᕕᓕᐊᖅᑐᑦ ᒪᓕᒃᑎᖏᑦ
ᓴᖅᑭᔮᑦᑎᐊᙱᒻᒪᑕ ᖃᓄᖅ ᐊᐅᓪᓚᖃᑦᑕᖅᑐᑦ ᐊᐅᓚᑉᐸᖕᒪᖔᖏᑦ, ᐃᓚᐅᓪᓗᓂ 
ᐊᖏᖅᑕᐅᓂᖏᑦ ᐋᓐᓂᐊᕕᓕᐊᖅᑐᓂᑦ ᒪᓕᒃᑎᒃᓴᐃᑦ. ᓲᕐᓗ ᐃᒪᓐᓇ, ᐊᑕᐅᓯᖅ 
ᑭᐅᔪᖅ ᓈᒻᒪᒃᓴᙱᓐᓂᕋᓚᐅᖅᐳᖅ, ᐃᒪᓐᓇ ᐅᖃᖅᓱᓂ, “ᖃᔅᓯᑲᓪᓚᖕᓂᒃ 
ᐊᔾᔨᒌᙱᑦᑐᓂᒃ ᑐᓴᖅᐳᖓ ... ᒪᓕᒃᑎᖃᕆᐊᖃᖅᐸᑦ ᐋᒃᑲᓘᓐᓃᑦ?” 
ᑕᒪᓐᓇ ᑐᑭᓯᓇᙱᓗᐊᕐᓂᖓ ᓴᖅᑭᑎᑦᑎᓕᖅᐸᒃᐳᖅ ᓇᓗᓕᐅᖅᑲᓂᕐᒥᒃ 
ᐊᒃᓱᕈᕐᓇᖅᑐᒥᒡᓗ, ᐊᒥᓱᑦ ᐃᓄᐃᑦ ᖃᖓᑕᕝᕕᒋᔭᒥᓂᒃ ᐃᓚᐅᙱᓪᓗᑎᒃ 
ᑐᓴᐅᒪᑎᑕᐅᑦᑎᐊᙱᓐᓂᖏᓐᓄᑦ.

““ᐅᓪᓗᐃᑦ ᖃᒡᓕᕙᓪᓕᐊᓕᖅᑎᓪᓗᒋᑦ, ᑭᖑᓂᐊᒍᑦ 
ᖃᐅᔨᒋᐊᓕᑕᐃᓐᓇᖅᐳᒍᑦ... ᐱᓚᐅᙱᑦᑐᑦ ᓱᓕ ᐃᑎᖅᓴᖏᑦ 
ᑎᑭᓐᓇᓱᖕᓂᖓᓄᑦ... ᐃᑲᕐᕋᐅᑉ ᑐᖔᓂ ᖃᖓᑕᔪᓐᓇᖅᐳᒍᑦ.”

“ᒪᓕᒃᑎᖃᕆᐊᖃᓚᐅᕋᓗᐊᕋᒪ. ᖁᐊᖅᑎᒋᐊᖃᓚᐅᕐᒪᒋᑦ ᐃᔨᒃᑲ 
ᑕᑯᒍᓐᓇᓚᐅᙱᓐᓇᒪ ᐃᑲᕐᕋᓂᒃ ᐱᖓᓱᓂᒃ ᓯᑕᒪᓂᓪᓘᓐᓃᑦ. ᑕᐃᑯᖓᓗ 
ᑎᑭᓚᐅᖅᑐᖓ, ᓘᑦᑖᖅ ᐊᐱᕆᓪᓗᓂᖓ ᓇᒦᒻᒪᖔᖅ ᒪᓕᑦᑎᒐ? … ᓲᖃᐃᒻᒪ 
ᒪᓕᒃᑎᒐ ᐋᒃᑳᖅᑕᐅᓚᐅᕐᒪᑦ ᐅᕙᓂ.”

ᑭᐅᔪᑦ ᑐᓴᖅᑎᑦᑎᓚᐅᖅᑐᑦ ᐱᒻᒪᕆᐅᓂᖏᓐᓂᑦ ᒪᓕᑦᑎᖃᕆᐊᖃᕐᓂᖏᓐᓂ 
ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖅᑎᓪᓗᒋᑦ. ᑕᒪᓐᓇ ᐃᓚᖃᓚᐅᖅᐳᖅ ᐱᐅᔪᓂᒃ 
ᐊᑐᖃᑦᑕᖅᓯᒪᓂᕐᒥᒃ ᒪᓕᒃᑎᖃᕐᓂᕐᒥᒃ ᑖᒃᑯᓂᖓ ᐱᐅᙱᑦᑐᓂᒡᓗ 
ᐊᑐᖃᑦᑕᖅᓯᒪᓂᑰᓂᕐᒥᒃ ᐋᒃᑳᖅᑕᐅᓂᕐᒥᒃ ᐱᖃᑎᖃᕈᓐᓇᕐᓂᕐᒥᒃ. 
ᓇᓗᓕᕈᑕᐅᖃᑦᑕᓚᐅᕐᒪᑦ ᐋᓐᓂᐊᕕᓕᐊᖅᑐᓂᒃ ᒪᓕᑦᑎᖃᕐᓂᕐᒧᑦ ᐊᑐᐊᒐᐃᑦ 
ᐊᒻᒪ ᐊᔾᔨᒌᖃᑦᑕᖏᓐᓂᖏᑦ ᐊᖏᖅᑕᐅᓇᓱᑦᑎᓪᓗᒋᑦ ᒪᓕᑦᑎᖃᕐᓂᐊᕐᓗᑎᒃ. 
ᐃᓄᒃᑎᑐᑦ ᐅᖃᖅᑎᑦ, ᐃᓐᓇᐃᑦ, ᐊᒻᒪ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 

ᓇᓗᓕᐅᒪᔪᐃᓐᓇᐅᓚᐅᖅᐳᑦ ᐊᔾᔨᒌᙱᑦᑐᓂᒃ ᒪᓕᒋᐊᓕᖕᓂᒃ ᐱᔾᔪᑎᒋᓪᓗᒋᑦ 
ᒪᓕᒃᑎᒋᔭᐅᔪᑦ.

ᐊᑭᑐᔪᐊᓘᒻᒪᑦ ᐃᓚᒌᑦ ᐅᑎᖅᑕᖅᑎᑕᐅᑎᓪᓗᒋᑦ. ᐃᓛᓐᓂᒃᑯᑦ, ᐊᔪᙱᒃᑲᓗᐊᕈᑎᒃ 
ᐋᓐᓂᐊᕕᓕᐊᕐᓗᑎᒃ ᐊᐅᓪᓚᕐᓗᑎᒃ, ᐃᓚᒋᔭᐅᔪᑦ “ᒪᓕᒃᑎᖃᓲᑦ”. ᐆᒃᑑᑎᒋᓗᒍ, 
ᐊᑕᐅᓯᖅ ᐃᓚᐅᖃᑕᐅᔪᖅ ᐅᖃᖃᑦᑕᖅᑐᖅ ᐊᓂᒥᓂᒃ ᖃᓪᓗᓈᓃᙶᖅᓱᓂ, 
ᑕᐃᑲᓂ ᐃᓂᒦᓪᓗᓂ, ᐳᓛᕆᐊᕌᖓᒥᓗ, ᐃᓚᐅᖃᑕᐅᔪᖅ ᐊᐃᒃᑎᕆᐊᖅᑐᖅᓱᓂ. 
ᐅᓐᓄᐊᖏᓐᓇᖅ ᐊᐅᓪᓚᕐᓂᖅ $2,000-ᖑᔪᓐᓇᖅᑐᖅ.

ᑭᐅᔪᖅ: “ᐆᒃᑑᑎᒋᓗᒍ, ᐊᖓᔪᒐ ᐋᑐᕚᒥᑦ ᓇᒃᓴᕋᓱᒃᑯᒃᑯ (ᓄᓇᓕᒃ 
ᐊᐅᐸᖅᑐᖅ), ᐃᖃᓗᖕᓂ ᓄᖅᑲᕆᐊᖃᕋᒪ ᐅᓐᓄᐊᓕᒫᖅ ᐅᓐᓄᐊᓕᒫᕐᓗ 
$2,000-ᑲᓴᑦᑎᐊᓂᒃ ᐊᑐᕈᓐᓇᖅᑐᖓ”

ᖃᐅᔨᓴᖅᑎ: “ᓂᕆᔭᕆᐊᖃᖅᑐᖅ ᐊᒻᒪ ᐃᒡᓗᕈᓯᖃᕐᓗᒍ.”

ᑭᐅᔪᖅ: “ᑐᔪᕐᒥᕕᒃ ᓂᕆᓂᕐᓗ.”

ᖃᐅᔨᓴᖅᑎ: “ᐄ. ᑖᒃᓰᑦ.”

ᑭᐅᔪᖅ: “ᐃᒃᓯᕙᐅᑕᐅᓪᓗᑎ. ᑕᐃᒍᕕᐅᒃ. ᑕᐃᒫᒃ ᐊᑭᑐᑎᒋᔪᖅ, ᑕᕝᕘᓇ 
ᐳᓛᕆᐊᖃᑦᑕᖏᓐᓇᑦᑎᒍ ᐊᓂᕗᑦ. ᒫᓐᓇ ᑐᓴᐅᒪᖃᑎᒌᒍᓐᓇᑐᐃᓐᓇᖅᑐᒍᑦ.”

 ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ
ᓄᒃᑕᕐᓂᖅ ᐱᔾᔪᑎᖃᙱᓚᖅ ᑎᒥᒃᑯᑦ ᐊᐅᓚᓂᕐᒥᒃ, ᑭᓯᐊᓂᓗ 
ᐊᒃᑐᐊᓂᖃᓪᓚᕆᒃᑐᓂ ᓄᓇᓕᖕᓂ ᖃᓄᐃᙱᑦᑎᐊᕈᓐᓇᕐᓂᕐᒥᒃ, ᐃᓛᒃᑰᕈᓐᓇᕐᓂᕐᒥᒃ, 
ᐃᓕᖅᑯᓯᑐᖃᕐᓄᓪᓗ ᐊᑐᖅᑕᐅᕙᒃᑐᓂᒃ. ᓯᕗᓪᓕᕐᒥ, ᐃᓄᐃᑦ ᐱᒻᒪᕆᐅᒋᔭᖏᑦ 
ᓇᓗᓇᐃᖅᓯᖕᒪᑕ ᐊᒃᑐᐊᖃᑦᑕᐅᑎᓂᕐᒥᒃ ᐊᒻᒪ ᓄᓇᓕᖕᓂ ᐃᑲᔪᖅᓱᐃᓂᕐᒥᒃ, 
ᓇᓗᓇᕈᓐᓃᖅᓱᓂ ᖃᓄᖅ ᓄᓇᕗᒻᒥᐅᑦ ᑕᑎᖃᓲᖑᖕᒪᖔᑕ ᖃᑕᙳᑎᖏᓐᓂᒃ, 
ᐱᖃᓐᓇᕆᔭᖏᓐᓂᒃ, ᐊᒻᒪ ᓄᓇᓕᖕᓂᙶᖅᑐᓂᒃ ᐃᖏᕐᕋᔾᔪᑎᓂᒃ. ᑕᒪᓐᓇ 
ᑕᑎᖃᕐᓂᖅ ᐊᒃᑐᐊᓂᖃᖅᐳᖅ ᐱᒻᒪᕆᐅᓂᖓᓂᒃ ᐃᓕᔭᐅᓯᒪᔪᓂᒃ ᑕᒪᐃᓐᓄᑦ 
ᐃᑲᔪᖃᑦᑕᐅᑎᓂᕐᒧᑦ ᐊᑕᐅᓯᑦᑕᕆᐊᖅᓯᒪᓂᕐᒧᓪᓗ, ᑕᒪᒃᑯᐊ ᓄᓇᓕᖕᒥᐅᑦ 
ᐃᑲᔪᖅᐸᒃᑐᑎᒃ ᑕᒪᒃᑯᓂᖓ ᓄᒃᑕᕐᓂᕐᒧᑦ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ 
ᐃᓱᓕᑦᑕᖅᑐᒥᒡᓘᓐᓃᑦ ᐊᑐᕈᓐᓇᕐᓂᕐᒥᒃ ᓄᒃᑕᕐᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᓂᒃ. 
ᑕᒪᓐᓇ ᒪᓕᒃᐳᖅ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ ᐱᓕᕆᖃᑎᒌᖕᓂᕐᒧᑦ 
ᐊᒻᒪ ᐊᒥᖅᑳᖃᑎᖃᕐᓂᕐᒧᑦ ᐱᔾᔪᑎᒃᓴᓂᒃ ᓇᓗᓇᐃᖅᓯᓂᕐᒧᑦ ᑲᑐᔾᔨᖃᑎᒌᖕᓂᒃᑯᑦ 
ᖃᓄᐃᙱᑦᑎᐊᕐᓂᕐᒥᒃ, ᑎᑎᕋᖅᐸᓪᓕᐊᓂᕐᒥᒃ ᖃᓄᖅ ᐃᖏᕐᕋᔪᓕᕆᓂᕐᒧᑦ 
ᑐᓗᖅᑕᕈᑏᑦ ᐱᓗᐊᕈᓐᓃᖅᑎᑕᐅᖃᑦᑕᕐᒪᖔᑕ ᓄᓇᓕᖕᓂ ᐱᓇᔪᖕᓂᒃᑯᑦ 
ᐊᑕᖐᔪᒃᑯᑦ ᐊᒃᓱᕈᕐᓇᖅᑐᖃᕋᓗᐊᖅᑎᓪᓗᒍ. ᐊᒻᒪᓗ, ᐱᑕᖃᑦᑎᐊᖏᓐᓂᖓ 
ᐊᑐᐃᓐᓇᖃᕐᓂᕐᒥᒃ ᐃᖏᕐᕋᔾᔪᑎᓂᒃ ᓱᕋᐃᒻᒪᑦ ᐃᓄᐃᑦ ᑐᓐᖓᕕᖏᓐᓂᒃ ᓇᒻᒥᓂᖅ 
ᒪᑭᑕᒍᓐᓇᓂᕐᒧᑦ ᐊᒻᒪᓗ ᓇᒻᒥᓂᖅ ᒪᑭᒪᒍᓐᓇᓂᕐᒧᑦ. ᒫᓐᓇᐅᔪᖅ ᐃᖏᕐᕋᔾᔪᑎᓄᑦ 
ᑭᒡᓕᒋᔭᐅᔪᑦ ᐲᖅᓯᕗᑦ ᑕᒪᒃᑯᓂᖓ ᐊᑭᐅᔪᓂᒃ ᐊᔪᖅᑎᑦᑎᓂᒃᑯᑦ ᐃᓄᐃᑦ 
ᐊᑐᕈᓐᓇᕐᓂᖏᓐᓂᒃ ᐱᔭᕆᐊᖃᓪᓚᕆᒃᑐᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᓲᕐᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᓕᖕᓂᓗ ᐱᓕᕆᐊᖑᕙᒃᑐᓄᑦ. ᑕᒪᓐᓇ 
ᐊᔪᓕᖅᑎᑦᑎᓯᒪᓂᖅ ᐊᒃᑐᖅᓯᑐᐃᓐᓇᙱᓚᖅ ᑎᒥᒃᑯᑦ ᓄᒃᑕᕈᓐᓇᕐᓂᕐᒥᒃ, 
ᑭᓯᐊᓂᑦᑕᐅᖅ ᐊᒃᑐᖅᓯᕙᒃᑭᓪᓗᓂ ᐃᓱᒪᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒥᒃ 
ᓄᓇᓕᖕᒥᐅᓪᓗ ᐊᑕᐅᓰᓐᓇᒃᑰᖅᑎᑕᐅᓂᖏᓐᓂᒃ, ᑕᒪᒃᑯᐊ ᐃᓐᓇᐃᑦ ᓄᓇᓕᖕᒥᐅᓪᓗ 
ᑎᒥᒥᒍᑦ ᐊᔪᕈᑎᓖᑦ ᐃᓄᑑᑎᑕᐅᒐᔪᒃᐸᖕᓂᖏᓐᓄᑦ ᑕᐃᒪᐃᔾᔪᑎᖃᖅᓱᑎᒃ 
ᐊᔪᖅᑎᑕᐅᓂᕐᒧᑦ ᓄᒃᑕᕐᓂᕐᒧᑦ ᐊᑐᖅᑕᐅᖔᓕᕈᓐᓇᖅᑐᓂᒃ.

ᐃᓕᖅᑯᓯᒃᑯᑦ ᐅᔾᔨᕐᓇᕐᓂᐅᔪᑦ ᓄᒃᑕᕐᓂᐊᕐᓗᓂ ᐃᓄᐃᑦ ᓄᓇᖏᓐᓄᑦ 
ᐅᔾᔨᕐᓇᖅᓯᑎᑦᑎᒃᑲᓐᓂᖅᐳᖅ ᐱᒻᒪᕆᐊᓘᓂᖓᓂᒃ ᐊᑐᖅᑕᐅᔪᓐᓇᖅᑐᒥᒃ 
ᓄᒃᑕᕐᓂᕆᔭᐅᕙᒃᑐᒥᒃ. ᑭᖑᓂᑦᑎᓐᓂ, ᓄᒃᑕᕐᓂᖅ ᐊᑐᓪᓚᕆᖃᑦᑕᖅᓯᒪᕗᖅ 
ᐃᓄᐃᑦ ᐃᓅᓯᖏᓐᓄᑦ, ᑲᔪᓯᑎᑦᑎᕙᒃᑐᓂ ᐊᖑᓇᓱᖕᓂᕐᒥᒃ, ᑕᐅᖅᓰᓂᕐᒥᒃ, 
ᐃᓅᖃᑎᒌᖕᓂᕐᒧᓪᓗ ᑲᑎᓐᓂᕆᔭᐅᕙᒃᑐᓂᒃ. ᐅᓪᓗᒥ, ᓈᒻᒪᙱᑦᑐᑦ 
ᐃᖏᕐᕋᔪᓕᕆᓂᕐᒧᑦ ᐊᐅᓚᔪᓐᓇᐅᑎᑦ ᑭᒡᓕᖃᕈᑕᐅᕗᑦ ᑖᒃᑯᓄᖓ ᐱᓕᕆᐊᓄᑦ, 
ᐊᔪᕈᑕᐅᓕᖅᓱᑎᒃ ᐃᓕᖅᑯᓯᕐᒧᑦ ᐱᓕᕆᔾᔪᓯᕐᓄᑦ ᐊᒻᒪ ᓄᓇᓕᖕᓂ 
ᐊᒃᑐᐊᖃᑎᒌᖏᓐᓇᕈᓐᓇᖅᓱᑎᒃ. ᑕᒪᓐᓇ ᐊᒃᓱᕈᕐᓇᖅᑐᖅ ᐊᓯᐅᔨᑦᑕᐃᓕᓂᖅ 
ᐃᓕᖅᑯᓯᑐᖃᕐᓂᒃ ᖃᐅᔨᒪᓂᕐᓂ ᐊᑐᕋᓲᑎᓂᒃᓗ ᑲᔪᓯᑎᑕᐅᔪᓂᒃ ᑭᖑᕚᕇᓄᑦ, 
ᓴᖅᑭᔮᖅᑎᓪᓗᒍ ᐊᒃᑑᑎᔪᑦ ᐃᖏᕐᕋᔪᓕᕆᓂᕐᒧᑦ ᑐᓗᖅᑕᕈᑎᓄᑦ ᐃᓕᖅᑯᓯᕐᓄᑦ 
ᑲᔪᓯᓂᕐᓂ. ᑕᒪᒃᑯᐊ ᐊᒃᓱᕈᕐᓇᖅᑐᑦ ᑲᒪᒋᔭᐅᑎᓪᓗᒋᑦ, ᐃᓄᐃᑦ ᖃᐅᔨᒪᔭᑐᖃᖏᑦᑕ 
ᐱᒻᒪᕆᐅᑎᑕᖏᑦ ᐃᓚᓕᐅᔾᔭᐅᑎᓪᓗᒋᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᑦ 
ᐱᒻᒪᕆᐅᓕᖃᑦᑕᖅᐳᑦ. ᐃᒃᐱᒋᑦᑎᐊᕐᓗᒋᑦ ᐃᓐᓇᐃᑦ, ᓲᕐᓗ, ᐱᔭᕆᐊᖃᖅᑎᑦᑎᖕᒪᑦ 
ᓄᒃᑕᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ ᐊᔪᖅᑎᑦᑎᙱᑦᑐᓂᒃ ᐃᓚᐅᔪᓐᓇᕐᓂᕐᒥᒃ 
ᓄᓇᓕᖕᓂ ᑲᑎᓐᓂᕆᔭᐅᕙᒃᑐᓂ ᐊᑐᕈᓐᓇᕐᓗᑎᒡᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ 
ᐊᔭᖅᑭᑦᑕᕈᑎᖃᙱᓪᓗᑎᒃ. ᐊᔾᔨᐸᓗᐊᑦᑕᐅᖅ, ᐊᑐᐃᓐᓇᐅᓂᖏᑦ 
ᒪᓕᒃᑲᓗᐊᕆᐊᒃᓴᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᑦ 
ᓱᖏᐅᑎᓂᖕᒥᑦ ᐊᕙᑎᒧᑦ, ᓲᕐᓗ ᐊᑦᑕᖕᓇᙱᑦᑐᒃᑯᑦ ᐃᖏᕐᕋᕙᒡᓗᑎᒃ ᐊᐳᑎᒃᑯᑦ 
ᓯᑯᒃᑯᓪᓗ, ᐱᔭᕆᐊᖃᒻᒪᕆᒃᑐᓂ ᓄᓇᕘᑉ ᓂᒡᓚᓱᒃᑐᒥᑦ.

ᐊᒻᒪᓗᑦᑕᐅᖅ, ᐱᐅᓯᕚᓪᓕᖅᑎᑦᑎᓂᖅ ᐃᖏᕐᕋᔪᓕᕆᓂᖕᒧᑦ ᐊᑐᕈᓐᓇᖕᓂᖕᓂᑦ 
ᓄᓇᕗᒻᒥᑦ ᐃᓚᓕᐅᔾᔨᔭᕆᐊᖃᖅᑐᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᓪᓗ ᑐᙵᕕᖕᓂᑦ ᐃᓚᓕᐅᔾᔨᓯᒪᖁᓪᓗᒋᑦ ᓄᓇᓕᖕᓂᑦ 
ᐃᓚᒋᔭᐅᔪᓕᒫᑦ ᐃᓚᐅᔪᓐᓇᖁᓪᓗᒋᑦ. ᑖᓐᓇ ᐱᓕᕆᔾᔪᓯᖅ ᓴᖅᑭᑦᑎᔾᔪᑕᐅᕗᖅ 
ᐃᕐᖐᓐᓇᖅ ᓄᒃᑕᕐᓂᕐᒧᑦ ᐊᒃᓱᕉᑕᐅᓲᓂᒃ ᓴᙱᒃᑎᒋᐊᕈᑕᐅᓪᓗᓂᓗ ᐃᓕᖅᑯᓯᕐᒧᑦ 
ᐊᓐᓇᒍᓐᓇᕐᓂᕐᒥᒃ ᐊᒻᒪ ᓄᓇᓕᖕᓂ ᖃᓄᐃᙱᑦᑎᐊᕈᓯᕐᓂᒃ ᐃᖏᕐᕋᐃᓐᓇᖅᑐᓂᒃ 
ᐊᐅᓚᔪᓐᓇᐅᑎᓂᒃ ᐊᔾᔨᒌᙱᓐᓂᐅᔪᓂᒃ.

 ᐊᑐᓕᖁᔭᐅᔪᑦ

ᐃᖏᕐᕋᔪᓕᕆᓂᖅ ᓄᓇᕗᒻᒥ ᐊᒃᓱᕈᕐᓇᖅᑐᓂᒃ ᓴᖅᑭᑎᑦᑎᖃᑦᑕᖅᐳᖅ, 
ᐱᓗᐊᖅᑐᒥ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐊᒻᒪ ᐃᓐᓇᕐᓄᑦ, ᐊᒃᑐᐃᓪᓗᑎᒃ 
ᐱᔨᑦᑎᕋᐅᑎᓂᒃ ᐱᔭᕆᐊᓕᖕᓂᒃ, ᐋᓐᓂᐊᕐᕕᖕᒥ ᑲᒪᒋᔭᐅᔪᓂᒃ, ᐊᒻᒪ 
ᓄᓇᖅᑲᑎᖏᓐᓂᒃ ᐃᓚᐅᑎᑦᑎᓂᕐᒧᑦ. ᒫᓐᓇ ᒪᑭᒪᔾᔪᑎᖏᑦ ᓈᒻᒪᙱᓗᐊᕐᒪᑕ 
ᐃᓄᑭᑦᑐᒃᑯᕕᖕᒦᑦᑕᕆᐊᖃᕐᓇᖅᓱᓂ ᐊᒻᒪ ᒪᑭᒪᔾᔪᑎᓄᑦ ᐱᕕᒃᓴᐃᑦ ᑭᒡᓕᖃᖅᑎᑕᐅᓪᓗᑎᒃ, 
ᐊᒃᑐᐊᓂᖃᖅᓱᑎᒃ ᐅᓄᕐᓂᖅᓴᓂᒃ ᐊᑕᖐᔪᓂᒃ ᐱᔾᔪᑕᐅᔪᓂᒃ ᑐᐊᕕᕐᓇᖅᑐᒃᑯᑦ 

ᑲᒪᒋᔭᐅᔭᕆᐊᖃᓕᖅᓱᑎᒃ.

1.	 ᐊᖅᑯᑏᑦ ᐊᐅᓪᓚᖃᑦᑕᕐᓂᕐᒧᑦ ᑐᓴᐅᒪᖃᑦᑕᐅᑎᓂᕐᒧᓪᓗ: 
ᐱᐅᓯᕚᓪᓕᑎᑦᓯᓂᕐᒥᑦ ᐊᖅᑯᑎᓂᑦ ᓄᖅᑲᖓᕕᓐᓂᑦ ᓄᖅᑲᖅᑕᕐᕕᓐᓂᓪᓗ 
ᓂᐅᕕᕐᕕᓐᓄᑦ, ᐊᓇᕐᕕᓐᓄᑦ, ᐊᓯᖏᓐᓂᓪᓗ ᐊᑲᐅᔪᓂᑦ ᐱᒻᒪᕆᐅᕗᖅ. 
ᐊᐳᑕᐃᔭᐃᓂᖅ ᐊᒻᒪ ᐊᖅᑯᑎᓂᒃ ᐲᔭᐃᓂᖅ ᐊᕐᕌᒍᓕᒫᖅ, 
ᐱᖃᓯᐅᑎᓪᓗᓂᑦ ᐋᖅᑭᐅᒪᑦᑎᐊᖅᑎᑦᑎᓂᖅ ᖁᐊᖅᑕᖅᑐᓕᖅᓯᒪᔪᓂᒃ ᐊᒻᒪ 
ᕿᑯᓕᖅᓯᒪᔪᓂᒃ, ᓯᕗᓪᓕᐅᔾᔭᐅᔭᕆᐊᓕᒃ. ᑐᓴᐅᒪᖃᑎᒌᑦᑎᐊᒃᑲᓐᓂᓕᕐᓗᑎᒃ, 
ᐱᓗᐊᖅᑐᒥ ᐃᓄᒃᑐᑦ, ᐱᒻᒪᕆᐅᕗᑦ ᑐᓴᖅᑕᐅᔭᕆᐊᓖᑦ ᐊᑐᐃᓐᓇᐅᖁᓪᓗᒋᑦ 
ᓇᐅᒃᑯᓕᒫᖅ ᐊᐅᓪᓚᕐᓂᐊᕐᓗᓂ.

2.	 ᐱᔨᑦᑎᖅᑕᐅᕙᒃᑐᑦ ᐊᒻᒪ ᖃᕋᓴᐅᔭᒃᑯᑦ ᐱᔨᑦᑎᕋᕈᑏᑦ: ᐊᑐᓕᖅᑎᑦᑎᓂᖅ 
ᐊᑕᖐᑦᑎᐊᖅᑐᓂᑦ ᐱᓕᒻᒪᒃᓴᐃᓂᕐᒥᑦ ᐃᖏᕐᕋᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐅᔾᔨᕈᓱᖕᓂᕐᒧᑦ 
ᐊᒻᒪ ᐃᓚᒋᓕᐅᔾᔨᓯᒪᑦᑎᐊᕐᓗᓂ ᐱᔨᑦᑎᕋᕐᓂᖅ ᐱᒻᒪᕆᐅᕗᖅ. 
ᑕᒪᓐᓇ ᐃᓚᖃᖅᐳᖅ ᐊᒃᑐᖅᑕᐅᓴᕋᐃᓐᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ 
ᐱᐅᓯᒋᐊᖅᑎᑦᑎᔪᒪᓪᓗᓂ ᐃᓅᖃᑎᖃᖅᐸᖕᓂᕐᓂᒃ ᐃᑭᒪᔪᓂᒃ 
ᐃᑲᔪᖅᑕᐅᔭᕆᐊᓕᖕᓂᒃ ᓇᓗᙱᑦᑎᐊᕈᒪᓂᕐᒧᓪᓗ ᐃᑭᐊᖅᑭᕕᒃᑯᑦ 
ᐊᑐᖅᑕᐅᕙᒃᑐᑦ ᐊᑐᖅᑕᐅᔪᓐᓇᕋᓗᐊᕐᒪᖔᑕ ᐃᓂᒃᓴᓕᐅᕐᓂᐊᕐᓗᓂ 
ᑕᐃᑯᙵᐅᓂᐊᕐᓗᓂᓗ ᑲᔪᓯᓂᕆᔭᐅᕙᒃᑐᓂᒃ. ᐱᓕᒻᒪᒃᓴᒃᑲᓐᓂᕆᐊᖃᕐᒥᔪᑦ 
ᐃᓕᖅᑯᓯᕆᔭᐅᔪᒃᑯᑦ.

3.	 ᐃᑭᔭᖅᑐᖅᑐᓄᑦ ᑲᔪᓯᓂᕆᔭᐅᕙᒃᑐᑦ ᐃᑲᔪᖅᓯᔪᓪᓗ ᐱᖁᑎᑦ: 
ᐋᖅᑭᑦᑎᐊᖅᓯᒪᓕᖅᑎᓪᓗᒋᑦ ᐃᑭᔭᖅᑐᕐᓂᐊᕐᓗᓂ ᑲᔪᓯᓂᕆᔭᐅᕙᒃᑐᖅ 
ᑎᓕᔭᐅᓯᒪᔪᓄᑦ ᐃᑲᔪᖅᑕᐅᓂᕐᒧᑦ ᐃᓂᓄᑦ ᐊᔪᕈᓐᓃᖅᓴᖅᓯᒪᔪᓄᓪᓗ 
ᐃᖅᑲᓇᐃᔭᖅᑎᓄᑦ ᑲᒪᒋᔭᖃᕐᓂᐊᕐᓗᓂ ᐃᑲᔪᖅᑐᐃᓂᕐᒧᑦ 
ᐱᓕᕆᔾᔪᑕᐅᕙᒃᑐᓂᒃ ᑕᐃᒪᐃᑦᑕᕆᐊᖃᖅᐳᖅ. ᐊᑐᓕᖅᑎᑦᑎᓂᖅ 
ᐊᑐᖅᑕᐅᔪᓐᓇᖅᑐᓂᒃ ᑕᐃᑯᙵᐅᑎᑕᐅᕙᒃᑐᓂᒃ ᓅᑎᑦᑎᓂᕐᒧᓪᓗ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑖᒃᑯᖕᓄᙵ ᓇᓚᐅᑦᑖᕐᕕᖕᓄᑦ ᑎᖕᒥᓲᓄᓪᓗ, 
ᐃᓚᖃᕐᓗᓂ ᐊᑐᖅᑕᐅᔪᓐᓇᖅᑐᓂᒃ ᐱᔨᑦᑎᕋᕐᕕᖃᕐᓂᕐᒧᑦ ᑭᐳᓂᒃ 
ᐊᑐᖅᑕᐅᔪᓐᓇᖅᑐᓂᒡᓗ, ᐱᒻᒪᕆᐊᓘᕗᖅ ᐱᐅᓯᒋᐊᖅᑎᑦᑎᓂᐊᕐᓗᓂ 
ᐊᑕᖐᔪᒥᒃ ᓄᒃᑕᕐᓂᕐᒧᑦ ᐱᓕᕆᖃᑦᑕᖅᓯᒪᓂᑰᓂᕐᒥᒃ.

4.	 ᓄᓇᓕᖕᓂ ᐃᖏᕐᕋᔪᓕᕆᓂᖅ ᐊᒻᒪ ᐊᑐᐃᓐᓇᐅᓂᖓ: ᓴᖅᑭᑦᑎᓂᖅ 
ᐊᑐᐃᓐᓇᐅᔪᓂᒃ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐋᖅᑭᒋᐊᕈᑎᒃᓴᓂᒃ, 
ᐱᖃᓯᐅᑎᓪᓗᓂ ᑖᒃᓯᒃᑰᕈᓐᓇᕐᓂᖅ ᐊᒻᒪ ᕙᓯᓂᒃ, ᓄᓇᓕᖕᓂ 
ᓄᒃᑕᕈᓐᓇᕐᓂᕐᒧᑦ ᑐᓗᖅᑕᕈᑕᐅᕙᒃᑐᑦ ᑲᒪᒋᔭᐅᔭᕆᐊᖃᓪᓚᕆᒃᐳᑦ. 
ᓯᕗᓪᓕᐅᔾᔨᓂᖅ ᐊᐳᑕᐃᔭᐃᓂᕐᒥᑦ, ᐊᖅᑯᒻᒥᑦ ᐋᖅᑭᐅᒪᑎᑦᑎᓂᕐᒥᑦ, 
ᒪᑭᒪᔾᔪᑎᓂᓪᓗ ᐱᐅᓯᕚᓪᓕᑎᑦᓯᓂᕐᒥᑦ ᓲᕐᓗ ᐱᓱᕝᕕᓐᓂᑦ ᐋᖅᑭᑦᓯᓂᕐᒥᑦ 
ᓄᓇᓕᓐᓂᑦ ᐱᔭᕆᐊᖃᓪᓚᕆᑦᑐᖅ ᐃᓘᓐᓇᖏᓐᓄᑦ ᓄᓇᖃᖅᑐᓄᑦ.

5.	 ᑮᓇᐅᔭᑦ ᐊᒻᒪ ᐃᑲᔪᖅᓱᐃᔾᔪᑎᑦ ᐃᓄᖕᓄᑦ ᓄᒃᑕᐅᑎᓄᑦ ᑕᒪᐃᓐᓂᒃ 
ᓄᓇᓕᖕᓂ ᓄᓇᕗᒻᒥ: ᓴᓂᕐᕙᐃᓂᖅ ᑮᓇᐅᔭᓂᒃ ᐊᒻᒪ ᐃᑲᔫᑎᒃᓴᓂᒃ 
ᓴᖅᑭᑦᑎᔾᔪᑎᒃᓴᓂᒃ ᐊᒻᒪ ᑲᔪᓯᑎᑦᑎᔾᔪᑎᒃᓴᓂᒃ ᐃᓄᖕᓄᑦ ᓄᒃᑕᐅᑎᓄᑦ 
ᑕᒪᐃᓐᓂᒃ ᓄᓇᓕᖕᓂ ᓄᓇᕗᒻᒥ ᐱᔭᕆᐊᖃᓪᓚᕆᒃᑐᖅ. ᑕᒪᓐᓇ 
ᐃᓚᖃᖅᐳᖅ ᐃᑲᔪᖅᑐᐃᓂᕐᒥᒃ ᐱᕙᓪᓕᐊᓂᕆᔭᐅᔪᒥᒃ ᐊᖅᑯᓯᓂᕆᔭᐅᔪᓂᒃ 

ᐱᔨᑦᑎᕋᕐᕕᖃᖅᑐᓂᒃ ᐊᖏᕐᕋᕆᔭᐅᔪᓂᒃ ᐃᓂᒋᔭᐅᓪᓗᐊᑕᖅᑐᓂᒡᓗ, 
ᓇᓗᙱᑦᑎᐊᕈᒪᓂᕐᒥᓄᑦ ᓈᒻᒪᒃᑐᒥᒃ ᐊᑐᕈᓐᓇᕐᓂᕐᒥᒃ ᓄᒃᑕᕐᓂᕐᒧᑦ 
ᐱᔨᑦᑎᕋᕐᓂᕆᔭᐅᕙᒃᑐᓄᑦ ᑕᒪᐃᓐᓄᑦᑎᐊᖅ ᓄᓇᓕᖕᒥᐅᓕᒫᓄᑦ, 
ᐃᓚᒋᔭᐅᓪᓗᑎᒃ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ.

6.	 ᑲᔪᖏᕐᓴᐃᑲᓐᓂᕐᓗᑎᒃ ᖃᖓᑕᓲᓂᒃ ᓄᓇᕗᒻᒧᕐᓗᑎᒃ ᐊᑭᑦᑐᕆᐊᕆᖁᓪᓗᒋᑦ 
ᐊᑭᑦᑐᕋᐅᑎᔪᓂᒃ: ᑎᓕᐅᕆᓗᑎᒃ ᖃᖓᑕᓲᓂᒃ ᐊᐅᓚᖁᓪᓗᒋᑦ 
ᓄᓇᕗᒻᒥ ᑎᒍᐊᙳᐊᖃᖅᐸᒃᑐᑦ ᐊᑭᑦᑐᕋᐅᑎᑎᓪᓗᒋᑦ, ᖃᖓᑦᑕᐅᑎᖏᑦ 
ᐊᑭᑭᓪᓕᒋᐊᕐᓗᑎᒃ ᐊᒻᒪᓗ ᐊᑭᑦᑐᕆᐊᕐᓗᑎᒃ ᖃᖓᑕᓂᕐᒧᑦ 
ᓇᓖᕌᕋᔅᓴᐃᑦ. ᑖᓐᓇ ᐅᐸᓗᖓᐃᔭᐅᑎ ᐱᐅᓯᒋᐊᖅᑎᑦᑎᔪᖅ 
ᐊᑭᑐᓗᐊᙱᓪᓗᓂ ᐊᑐᐃᓐᓇᐅᓪᓗᓂᓗ ᓄᓇᖃᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐋᓐᓂᐊᕕᓕᐊᕐᓗᑎᒃ, ᐃᓕᓐᓂᐊᕐᓂᕐᒧᑦ, ᓇᖕᒥᓂᕐᓘᓐᓃᑦ ᐱᔾᔪᑎᖃᕐᓗᑎᒃ, 
ᒥᑭᓐᓂᖅᓴᐅᑎᓪᓗᒍ ᑕᑎᖃᕐᓂᖅ ᐃᓱᓕᕝᕕᖃᖅᑐᓄᑦ ᐅᓯᔨᐅᔪᓄᑦ 
ᐱᕕᒃᓴᓂᑦ.

7.	 ᐊᖏᒡᓕᒋᐊᕐᓗᒍ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᕕᒃᓴᑦ: ᑎᓕᐅᕐᓗᒋᑦ 
ᐱᓕᕆᖃᑎᒌᖕᓂᐅᔪᑦ ᓄᓇᓕᖕᓂ ᕼᐋᒻᒪᓚᐅᔪᓂᒃ ᐅᕝᕙᓘᓐᓃᑦ 
ᑮᓇᐅᔭᓕᐅᕋᓱᒃᑎᐅᔪᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᐃᖏᕐᕋᔪᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ ᐊᑐᓂ ᓄᓇᓕᖕᓂ ᓄᓇᕗᓕᒫᒥ. ᑖᒃᓯᒃᑯᑦ ᐱᔨᑦᑎᕋᕐᓂᒃᑯᑦ 
ᐊᒻᒪ ᐊᓯᖏᑦ ᐃᖏᕐᕋᔾᔪᑎᓕᕆᔩᑦ ᓄᓇᓕᖕᓂ ᐊᐅᓚᑦᑎᖁᓪᓗᒋᑦ, 
ᐱᑕᖃᙱᓐᓂᐅᔪᑦ ᐋᖅᑭᒍᓐᓇᖅᑕᕗᑦ ᐊᒻᒪ ᐱᐅᓯᕚᓪᓕᖅᑎᓐᓇᓱᒡᓗᒋᑦ 
ᓄᒃᑕᕈᓐᓇᕐᓂᖏᑦ ᓄᓇᓕᖕᒥᐅᑦ, ᐱᓗᐊᖅᑐᒥᒃ ᑕᐃᒃᑯᐊ ᓄᒃᑕᕈᓐᓇᙱᑦᑐᑦ 
ᐅᕝᕙᓘᓐᓃᑦ ᓄᓇᓯᐅᑎᖃᑦᑎᐊᙱᑦᑐᑦ. 

8.	 ᒥᑦᑕᕐᕕᓕᒫᑦ ᖃᖓᑕᓲᓪᓗ ᐊᓇᕐᕕᖃᖁᓪᓗᒋᑦ ᐊᒻᒪ ᐃᒃᓯᕚᕐᕕᖃᕐᓗᑎᒃ: 
ᒪᓕᒃᑕᐅᑎᑦᑎᓗᑎᒃ ᐊᑐᖅᑕᐅᔭᕆᐊᓕᖕᓂᑦ ᖁᐃᔭᖅᑐᕐᕕᖕᓄᑦ ᐊᒻᒪ 
ᐃᒃᓯᕚᕐᕕᖕᓄᑦ ᖃᖓᑕᓲᓕᒫᓂᑦ ᐊᒻᒪ ᒥᑦᑕᕐᕕᖕᓂ ᓇᓗᓇᐃᖅᓯᕙᒡᓗᑎᒃ 
ᐊᑲᐅᔪᒃᑯᑦ ᐊᒻᒪ ᐊᑲᐅᔪᒃᑯᑦ ᐊᐅᓪᓚᑲᑕᒍᓐᓇᕐᓂᖏᓐᓂᒃ ᐃᑭᒪᔪᑦ 
ᑎᒥᒥᒍᑦ ᐊᔪᕈᑎᓖᑦ. ᒪᓕᑦᑎᐊᕐᓂᖅ ᑖᒃᑯᓂᖓ ᑎᓕᔭᐅᓯᒪᔾᔪᑎᓂᒃ 
ᖁᕝᕙᕆᐊᖅᑎᑦᑎᔪᖅ ᐃᓚᐅᑎᑦᑎᑦᑎᐊᕐᓂᕐᓂ ᐱᐅᓯᒋᐊᖅᑎᑦᑎᓪᓗᓂᓗ 
ᑕᒪᐃᓐᓂᒃ ᐊᐅᓪᓚᕐᓂᕐᓂ ᐊᑐᕐᓂᑯᓂᑦ ᐃᑭᒪᔪᓕᒫᓄᑦ.

ᓴᖅᑭᓪᓗᒋᑦ ᓄᒃᑕᖅᑎᑦᑎᓂᕐᒧᑦ ᑐᓗᖅᑕᕈᑕᐅᕙᒃᑐᑦ ᓄᓇᕗᒻᒥ ᐊᔾᔨᒌᙱᑦᑐᓂᒃ 
ᐱᔾᔪᑎᖃᕆᐊᖃᖅᐳᑦ ᐊᐅᓚᔪᓐᓇᐅᑎᓄᑦ ᐱᐅᓯᒋᐊᕈᑎᓄᑦ, ᐊᑕᖐᔪᒥᒃ 
ᐱᓕᒻᒪᒃᓴᖅᑎᑦᑎᓂᕐᒥᒃ ᐱᔨᑦᑎᕋᖅᑎᓄᑦ, ᐊᒻᒪ ᓄᓇᓕᖕᓂ−ᐊᐅᓚᑕᐅᔪᓂᒃ 
ᐋᖅᑭᒋᐊᕈᑎᒃᓴᓂᒃ. ᓯᕗᓪᓕᐅᔾᔨᓂᒃᑯᑦ ᐱᔪᓐᓇᕐᓂᕐᒥᑦ ᐃᓚᓕᐅᔾᔨᓂᕐᒥᓪᓗ 
ᐃᖏᕐᕋᔪᓕᕆᓂᕐᒧᑦ ᐱᕙᒌᔭᕐᓂᕐᒥᑦ ᐊᑐᓕᖅᑎᑦᓯᓂᕐᒥᓪᓗ, ᐱᐅᓯᕚᓪᓕᑎᑦᓯᒍᓐᓇᖅᑐᒍᑦ 
ᐃᓅᓯᖃᑦᑎᐊᕐᓂᕐᒥᑦ ᓄᓇᕗᒻᒥᐅᓄᑦ, ᓇᓗᓇᐃᖅᓯᓂᕐᒥᑦ ᐊᔾᔨᒌᒥᑦ ᐱᔪᓐᓇᕐᓂᕐᒥᑦ 
ᐱᔭᕆᐊᖃᖅᑐᓂᑦ ᐱᔨᑦᓯᕋᕐᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᓄᓇᓕᓐᓂᓪᓗ 
ᐃᓚᒋᔭᐅᑎᑦᓯᓂᕐᒥᑦ ᐱᕕᖃᕐᓂᐅᔪᓂᑦ.

ᐊᑕᖐᑦᑎᐊᖅᑐᓂᑦ ᕿᓂᕐᓂᕐᒥᑦ ᓄᓇᕗᒻᒥᐅᑦ ᐃᓅᓯᖏᓐᓂᑦ ᐊᑐᖅᓯᒪᔭᖏᓐᓂᑦ 
ᐃᓱᒪᒋᔭᖏᓐᓂᓪᓗ, ᑖᓐᓇ ᖃᐅᔨᓴᕐᓂᖅ ᓇᓗᓇᐃᖅᓯᔪᖅ ᐊᔾᔨᐅᖏᑦᑐᓂᑦ 
ᐊᕝᕕᐊᕈᑎᓂᑦ ᐃᓚᒋᔭᐅᑎᑦᓯᓂᕐᒥᑦ ᐊᑐᐃᓐᓇᐅᓂᕐᒥᓪᓗ ᐅᖓᓯᑦᑐᓂᑦ 
ᐅᑭᐅᖅᑕᖅᑐᒥᑦ ᓄᓇᓕᓐᓂᑦ ᓄᓇᕗᒻᒥ. ᑕᒪᒃᑭᕐᓱᒋᑦ, ᖃᐅᔨᓴᕐᓂᖅ 
ᓇᓗᓇᐃᖅᓯᓪᓗᓂ ᐱᒻᒪᕆᐅᓂᖓᓂᒃ ᐃᓚᓕᐅᔾᔨᓂᕐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᒻᒪᕆᐅᒋᔭᖏᓐᓂ, ᐃᒃᐱᒋᑦᑎᐊᕐᓗᒋᑦ ᐃᓕᖅᑯᓯᒃᑯᑦ 
ᐊᑐᑦᑎᐊᕐᓂᖅ ᑐᓴᐅᒪᔪᓕᕆᓂᕐᓂ, ᐃᓚᐅᑎᑦᑎᓂᕐᓗ ᐊᔾᔨᒌᖏᑦᑐᓂᒃ 
ᑎᒍᒥᐊᖅᑎᐅᖃᑕᐅᔪᓂᒃ ᐱᕙᓪᓕᐊᑎᓪᓗᒍ ᐱᔪᓐᓇᕐᓂᖅ ᒪᓕᒐᒃᓴᖏᓐᓂ 
ᐋᖅᑭᒃᓯᓗᑎᒃ ᓯᕗᓂᒃᓴᒧᑦ ᐱᕕᒃᓴᐅᓗᓂ ᐃᓚᐅᑎᑦᑎᓗᓂᓗ ᐃᓄᖕᓄᑦ ᓄᓇᕗᒻᒥ.

ᓄᓇᕗᑦ ᑐᙵᕕᒃᑯᑦ ᐅᓂᒃᑳᖓᓂ ᐃᓱᒪᒋᔭᐅᓪᓗᑎᒃ ᓄᓇᕗᒻᒥ 
ᐊᐅᓚᔪᓐᓇᐅᑎᓕᕆᓂᕐᒧᑦ ᑲᑎᙵᑎᑕᐅᔪᓂᑦ (ᓄᓇᕗᑦ ᑐᙵᕕᒃᑯᑦ, 2020), 
ᑐᕌᒐᕆᓪᓗᐊᑕᖅᑕᕗᑦ ᓄᓇᕗᒻᒧᑦ ᐊᑐᓕᕈᒪᓪᓗᑕ ᓄᓇᓕᖕᓂ ᐃᓯᕈᓐᓇᕐᓂᕐᒧᑦ 
ᒪᓕᒐᓕᐊᖑᔪᒪᔪᓂᒃ ᓄᓇᕗᒻᒧᑦ ᑐᕌᖓᔪᓂᒃ, ᑐᕌᒐᕆᔭᐅᔪᑦ ᒪᓕᒐᓕᐊᖑᔪᒪᔪᑦ 
ᓴᖅᑭᑦᑎᔪᓐᓇᕐᒪᑕ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᐊᔾᔨᒌᙱᓐᓂᐅᔪᓂᒃ 
ᐅᔾᔨᕆᔭᐅᓕᖅᑎᓪᓗᒋᑦ ᐃᖅᑲᓇᐃᔮᒃᓴᑦ ᐊᒻᒪ ᒪᑭᒪᔾᔪᑎᓄᑦ ᐃᓚᐅᓂᕆᔭᐅᔪᑦ 
ᐃᓄᖕᓄᑦ ᐊᔪᕈᑎᓕᖕᓄᑦ. ᐊᐅᓚᑦᑎᓂᐊᖅᑎᓪᓗᒋᑦ ᐃᖅᑲᓇᐃᔭᕐᕕᒋᔭᒥᖕᓂᒃ, 
ᐃᓕᓐᓂᐊᕐᕕᖕᓂᒃ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ, 
ᒪᓕᒐᓕᐊᖑᔪᒪᔪᑦ ᑐᓗᖅᑕᕈᑎᖃᙱᓐᓂᖅᓴᐅᔪᓐᓇᖅᐳᑦ ᓄᓇᕗᒥᐅᓄᑦ 
ᐊᔪᕈᑎᓕᖕᓄᑦ ᐱᐅᓯᒋᐊᕈᑕᐅᓗᓂᓗ ᐊᑕᖏᕐᓗᒍ ᐃᓅᓯᑦᑎᐊᕙᖕᒧᑦ. ᑲᓇᑕᒥ 
ᐊᕕᑦᑐᖅᓯᒪᔪᑦ ᓲᕐᓗ ᐋᓐᑎᐅᕆᐅ, ᒫᓂᑑᐸ, ᐊᒻᒪᓗ ᓅᕙ ᓯᑰᓴᒥ ᐃᒻᒥᒃᑯᑦ 
ᒪᓕᒐᓕᐅᖅᓯᒪᔪᑦ ᐅᖃᐅᓯᖃᕐᓂᐊᕐᓗᑎᒃ ᑭᙴᒪᒋᔭᐅᔪᓂᒃ ᐃᓄᓐᓄᑦ ᑎᒥᒥᒍᑦ 
ᐊᔪᕈᑎᓕᓐᓄᑦ, ᓄᓇᕗᑦ ᐱᑕᖃᑦᓯᐊᖏᒻᒪᑦ ᐊᑕᖐᔪᓂᒃ. ᑖᓐᓇ ᐊᔾᔨᒌᖏᓐᓂᖅ 
ᐊᑦᓱᕈᓐᓇᓚᕆᓐᓂᕐᒥᑦ ᐋᖅᑭᑦᓯᓂᕐᒥᑦ ᐊᔾᔨᒌᒥᑦ ᐱᔪᓐᓇᕐᓂᕐᒧᑦ ᒪᓕᑦᑕᐅᒋᐊᖃᖅᑐᓂᑦ 
ᐊᑐᓕᖅᑎᑦᓯᓂᕐᒥᓪᓗ ᐱᓕᕆᕝᕕᐅᔪᓂᑦ, ᑭᓪᓕᖃᖅᑎᑦᓯᓂᕐᒥᑦ ᐱᔪᓐᓇᕐᓂᕐᒧᑦ 
ᐱᐅᓯᕚᓪᓕᑎᑦᓯᓂᕐᒥᑦ ᐱᔭᕆᐊᖃᖅᑐᓂᑦ ᓴᖅᑭᑎᑦᓯᓂᕐᒥᑦ ᐃᓚᓕᐅᔾᔨᓯᒪᓂᕐᒥᑦ 
ᐊᕙᑎᒥᑦ ᓄᓇᕗᒻᒥ.

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᑦ−ᑯᑦ ᕿᓂᖅᐳᑦ 
ᑭᐅᓯᔪᒪᓪᓗᑎᒃ ᑕᒪᒃᑯᓂᖓ ᐊᔭᖅᑭᑦᑕᕈᑕᐅᕙᒃᑐᓂᒃ ᑭᒡᒐᖅᑐᐃᓗᑎᒡᓗ ᐊᑐᐊᒐᕐᓂᒃ 
ᐱᐅᓯᒋᐊᖅᑎᑦᑎᔪᓂᒃ ᐊᑐᕈᓐᓇᕐᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᐃᓄᖕᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ ᓄᓇᕗᒻᒥ. ᒪᓕᑦᑎᐊᕐᓂᒃᑯᑦ ᐊᑐᓕᖁᔭᐅᔪᓂᑦ ᓄᓇᕗᑦ ᑐᙵᕕᒃᑯᑦ 

 ᓄᖅᑲᐅᓯᕆᓗᒍ 

ᑕᒪᓐᓇ ᖃᐅᔨᓴᕐᓂᖅ ᑐᑭᓯᕚᓪᓕᕈᑕᐅᕗᖅ 
ᐊᒃᓱᕈᕐᓇᕐᓂᖓᓂᒃ ᖃᐅᔨᔭᐅᓯᒪᔪᓂᒃ ᐃᓄᖕᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒥ.

ᑎᒥᖓᑦᑕ (2020) ᐅᓂᒃᑳᖓᓂ ᑭᒡᒐᖅᑐᐃᓪᓗᑎᒡᓗ ᐃᓚᓕᐅᔾᔨᓯᒪᓂᒃᑯᑦ 
ᒪᓕᒐᓕᐊᓂᑦ ᓄᓇᕗᒻᒥ ᒐᕙᒪᑐᖃᒃᑯᓐᓂᓪᓗ, ᑖᒃᑯᐊ ᓄᓇᕗᒻᒥᑦ ᒥᓂᔅᑕᐅᖃᑎᒌᑦ 
ᑲᑐᔾᔨᖃᑎᒋᑦ ᐱᓇᓱᐊᖅᐳᑦ ᓴᖅᑭᑦᑎᔪᒪᓪᓗᑎᒃ ᐊᑐᐃᓐᓇᐅᔾᔫᒥᔪᒥᑦ ᓈᒻᒪᒃᑐᒥᓪᓗ 
ᐊᕙᑎᒥᑦ ᓄᓇᕗᒻᒥᐅᓕᒫᑦ ᐱᕙᓪᓕᐊᔪᓐᓇᖁᓪᓗᒋᑦ. 

ᒪᑐᕙᓪᓕᐊᓕᖅᑎᓪᓗᑕ, ᐅᐱᒍᓱᒃᐳᒍᑦ ᑐᓴᖅᑎᑦᑎᔪᓐᓇᕋᑦᑕ ᐅᓂᒃᑳᕐᒥᒃ 
ᐃᑲᔪᓚᐅᖅᑐᒥᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ ᑲᑎᒪᔨᖏᓐᓄᑦ. ᖃᐅᔨᒪᔭᐅᙱᓪᓗᓂ 
ᑎᑎᕋᖅᑐᖅ ᓇᖕᒥᓂᖅ ᓇᒧᙵᐅᕙᓪᓕᐊᓂᕐᒥᓂᒃ ᑐᓴᖅᑎᑦᑎᓚᐅᖅᐳᖅ.

ᐃᓂᒥᑦ ᓄᓇ ᐅᕕᖓᔮᖅᑐᖅ ᐊᐳᒻᒥᑦ,

ᒧᒥᕐᓂᖅ ᐅᖃᐅᓯᐅᑉ ᐃᓗᐊᓂ ᑐᑭᓯᔪᓐᓇᖅᑕᑐᐊᕋ,

ᓂᐱᒐ ᓇᓂᕙᕋ, ᐃᓯᖅᓴᖅᑐᖅ ᐃᓂᓕᒫᓐᓂ 
ᓄᖅᑲᖓᑎᖃᑦᑕᖅᑕᕋ,

ᐊᒡᒐᒃᑲ, ᐃᑉᐸᒃᑐᑦ ᓱᕋᒃᓯᒪᔪᓪᓗ, ᓱᓕ ᐅᓂᒃᑳᖅᑐᐊᑦ 
ᓄᓇᒥᙶᖅᑐᑦ,

ᐅᓂᒃᑳᖅᑐᐊᓂᒃ ᐱᓯᒪᓲᑦ ᓂᐅᕕᐊᖑᓯᒪᙱᑦᑐᓂᒃ, 
ᐃᓅᓯᖏᓐᓂᒃ ᐊᓂᖅᓵᖅᑐᖅᓱᑎᒃ ᐊᓄᕆᒃᑯᑦ

ᑖᓐᓇ ᐅᓂᒃᑳᖅᑐᐊᖅ ᓴᖅᑭᑎᑦᑎᕗᖅ ᐊᖏᔪᒻᒪᕆᖕᒥᒃ ᐊᑕᓂᕆᔭᐅᔪᒥᒃ 
ᓄᓇᒧᑦ ᓄᓇᒧᑦ ᓇᖕᒥᓂᕐᓗ ᓴᙱᓂᖃᕐᓂᕐᒥᒃ ᐱᐅᔪᒻᒪᕆᒃᑯᑦ ᑕᐅᑦᑐᒃᑯᑦ, 
ᑕᒪᓐᓇᓗ ᐊᒃᑐᐊᓂᖃᓪᓚᕆᒃᑐᓂ ᐅᖃᖃᑎᒌᖕᓂᕆᔭᐅᔪᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ ᐊᑐᕈᓐᓇᕐᓂᖏᓐᓄᓪᓗ. ᒪᑐᐃᖅᐸᓪᓕᐊᓂᖏᑦ, ‘ᓄᓇᕐᔪᐊᒥ 
ᐱᓱᔪᒃᑐᑦ ᐃᔨᕋᖅᑐᖅᓱᑎᒃ ᐊᐳᑎᐅᑉ ᓴᓂᐊᓃᓪᓗᑎᒃ’ ᐊᒻᒪ ‘ᐃᑯᒻᒪᒃ ᒧᒥᖅᑐᑦ 
ᐅᖃᐅᓯᑐᐃᓐᓇᒃᑯᑦ ᑐᑭᓯᔪᓐᓇᖅᑕᓐᓂ,’ ᒥᖒᑎᙳᐊᒥᒃ ᑕᑯᒃᓴᐅᑎᑦᑎᓪᓗᓂ 
ᓄᓇᕐᔪᐊᑉ ᑲᔾᔮᕐᓇᕐᓂᖓᓂᒃ, ᐅᖃᖅᓱᓂ ᐃᓗᑐᔪᒥᒃ ᑲᔾᔮᕐᓇᕐᓂᖓᓂᒃ ᓯᓚᒥᒃ. 
ᑖᓐᓇ ᓴᖅᑭᔮᖅᑎᑦᑎᓂᖅ ᖃᓄᐃᑦᑑᓂᖓᓂᒃ ᐃᓂᐅᓗᓂ ᑐᑭᓯᐅᒪᓗᓂᓗ, 
ᐊᑐᐃᓐᓇᐅᓂᖅᓴᐅᓗᓂ ᓴᓇᔭᐅᓯᒪᔪᓂᒃ ᐊᕙᑎᓂᑦ ᐃᓄᖕᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ, ᐱᔪᒪᓕᕈᑎᒋᕙᒃᐸᕗᑦ ᐃᓱᒪᒃᓴᖅᓯᐅᕈᑎᒋᓗᑎᒍᑦ ᖃᓄᖅ 
ᓄᓇᒥᙶᖅᑐᑦ ᐃᓂᒃᓴᑦ ᐃᓚᐅᑎᑦᑎᓂᖅᓴᐅᔪᓐᓇᕐᓂᖏᓐᓂ ᐃᓚᐅᑎᑕᐅᓗᑎᒃᓗ 
ᐱᔪᓐᓇᕐᓂᕐᒧᑦ ᐋᖅᑭᒃᓯᒪᓂᖏᓐᓂ.

ᕿᑎᐊᓃᓪᓗᓂ ᐅᓂᒃᑳᖅᑐᐊᖅ ᓇᓂᓯᓂᐅᕗᖅ ᓂᐱᓂᒃ ᑐᑦᑕᕐᕕᒋᔭᐅᔪᓂᒡᓗ 
ᑎᒥᒃᑯᑦ ᐃᓱᓕᑦᑕᕐᕕᖕᓂᒃ, ᑕᒪᓐᓇᓗ ᐊᔾᔨᓕᐅᖅᑕᐅᓯᒪᓪᓗᓂ ᐅᖃᖅᑎᐅᑉ 
‘ᐱᓗᐊᙱᑦᑐᒥᒃ ᓱᕋᒃᓯᒪᔪᓂᒡᓗ ᐊᒡᒐᓂᒃ’ ᐅᓂᒃᑳᖅᑐᐊᓂᒃ ᓄᓇᒥᙶᖅᑐᓂᒃ. 
ᑕᒪᓐᓇ ᓇᓗᓇᐃᖅᓯᕗᖅ ᐱᒻᒪᕆᐅᓂᖓᓂᒃ ᐊᑐᖅᑕᐅᔪᓐᓇᖅᑐᑦ ᑐᓴᐅᒪᑎᑦᑎᓂᕐᒧᑦ 
ᐱᓕᕆᔾᔪᑕᐅᕙᒃᑐᑦ ᐊᑐᖅᑕᐅᕙᒃᑐᓪᓗ ᓴᙱᓂᖅᑖᖅᑎᑦᑎᔪᑦ ᐃᓄᖕᓂᒃ ᑎᒥᒥᒍᑦ 
ᐊᔪᕈᑎᓕᖕᓂᒃ ᓇᖕᒥᓂᖅ ᐅᖃᐅᓯᖃᕈᓐᓇᖁᓪᓗᒋᑦ. ᐊᒻᒪ ᓱᓕ, ᐅᓂᒃᑳᖅᑐᐊᕐᓂᖅ 

ᑭᒡᒐᖅᑐᐃᕗᖅ ᓴᐱᓕᖅᓴᕋᐃᙱᓐᓂᕐᒥᒃ ᐊᒻᒪ ᐃᓕᖅᑯᓯᒃᑯᑦ ᐅᖃᐅᓯᖃᕐᓂᕐᒥᒃ, 
ᓇᓗᓇᐃᖅᓯᓪᓗᑎᒃ ᐅᔾᔨᕐᓇᕐᓂᖏᓐᓂᒃ ᔭᒐᑎᑦᑎᑦᑕᐃᓕᒪᓂᕐᒥᒃ ᐊᒻᒪ 
ᐊᑐᐃᓐᓇᐅᓕᖅᑎᓪᓗᒋᑦ ᐊᔾᔨᒌᙱᑦᑐᑦ ᐅᓂᒃᑲᐅᓯᐅᔪᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᓄᓇᓕᖕᓂ. ᑕᒪᓐᓇ ᐱᔾᔪᑎᖃᓗᐊᖅᑐᖅ ᐊᔾᔨᒌᙱᑦᑐᓂᒃ ᐅᓂᒃᑲᐅᓯᐅᔪᓂᒃ 
ᑭᒃᑯᑐᐃᓐᓇᑦᑎᐊᓂᒃ ᐃᒃᐱᒋᔭᖃᖅᑎᑦᑎᕙᒃᐳᖅ ᐃᓚᓕᐅᔾᔭᐅᓯᒪᓪᓗᓂᓗ.

ᑖᓐᓇ ᐅᓂᒃᑳᖅᑐᐊᖅ ᐅᖃᐅᓯᖃᕐᒥᔪᖅ ᑐᓗᖅᑕᕈᑎᓂᒃ ᐊᒻᒪ ᑭᒡᓕᖏᓐᓂᒃ, 
ᐅᖃᐅᓯᐅᓚᐅᖅᑐᖅ “ᐃᓂᐅᔪᖅ ᓄᖅᑲᖓᑎᓐᓇᖅᑕᕋ.” ᑕᒪᓐᓇ ᐱᔾᔪᑎᖃᖅᐳᖅ 
ᑎᒥᒃᑯᑦ ᐃᓅᖃᑎᒌᖕᓂᕐᒧᓪᓗ ᐊᔭᖅᑭᑦᑕᕈᑕᐅᓕᖅᐸᒃᑐᓂᒃ ᐃᓄᖕᓄᑦ ᑎᒥᒥᒍᑦ 
ᐊᔪᕈᑎᓕᖕᓄᑦ ᓵᑦᑎᐊᕐᒥᐅᑕᕆᓕᕋᔪᒃᑕᖏᓐᓄᑦ, ᑎᒥᒃᑯᑦ ᐃᓂᒋᔭᐅᔪᓐᓇᙱᑦᑐᓂᒃ 
ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᕆᔭᐅᕙᒃᑐᓂᒃ ᐊᔪᖅᑎᑦᑎᔪᓂᒃ 
ᐃᓚᐅᓂᕐᒥᒃ. ᑕᒪᓐᓇ ᓴᖅᑭᑎᑦᑎᓪᓚᕆᓕᖅᓯᒪᕗᖅ ᐱᑕᖃᕈᓐᓃᖅᑎᑦᑎᓂᕐᒥᒃ 
ᑕᒪᒃᑯᓂᖓ ᐊᔭᖅᑭᑦᑕᕈᑕᐅᕙᒃᑐᓂᒃ ᐅᑯᑎᒎᓇᖅ, ᐃᓚᐅᑎᑦᑎᓂᒃᑯᑦ 
ᑕᐅᑦᑐᒃᓴᓕᐅᕐᓂᒃᑯᑦ, ᐊᑐᐊᒐᑎᒍᑦ ᓯᕗᓪᓕᖅᐸᐅᑦᑎᐅᔾᔨᓂᒃᑯᑦ ᐊᑐᕈᓐᓇᕐᓂᕐᒥᒃ, 
ᑲᔪᓯᑎᑦᑎᓂᕐᒥᒡᓗ ᐃᓂᓂᒃ ᐃᑲᔪᖅᑐᐃᔪᓂᒃ ᐊᑕᖐᔪᒥᒃ ᐃᓚᓕᐅᔾᔨᓂᕐᒥᒃ 
ᓴᙱᓂᖅᑖᖅᑎᑦᑎᓂᕐᒥᒡᓗ ᐃᓄᖕᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ. ᑕᒪᐃᓐᓂᒡᓕ, 
ᑖᓐᓇ ᐅᓂᒃᑳᖅᑐᐊᖅ ᐱᑎᑦᑎᕙᒃᐳᖅ ᑕᑯᒃᓴᐅᙱᑦᑐᓂᒃ ᕿᓂᕐᓂᕐᒥᒃ 
ᐱᔾᔪᑕᐅᔪᓂᒃ ᓲᕐᓗ ᐊᒃᑐᐊᓂᖃᕐᓂᕐᒥᒃ ᓄᓇᒧᑦ, ᓇᖕᒥᓂᖅ ᓴᙱᓂᖃᕐᓂᕐᒥᒃ 
ᐊᔪᕐᓇᖅᑐᒃᑰᕐᓂᒃᑯᑦ, ᐃᓕᖅᑯᓯᑐᖃᒃᑯᑦ ᐊᓐᓇᒍᓐᓇᕐᓂᒃᑯᑦ, ᑲᔪᓰᓐᓇᖅᑐᒃᑯᓪᓗ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐊᑐᕈᓐᓇᕐᓂᕐᒧᑦ. ᑐᙵᓱᒃᑎᑦᑎᕗᖅ 
ᐅᖃᖃᑎᒌᒃᑲᓐᓂᖅᑐᓂᒃ ᖃᓄᖅ ᑖᒃᑯᐊ ᐱᓕᕆᐊᒃᓴᑦ ᐊᒃᑐᐊᓂᖃᕐᒪᖔᑕ 
ᐱᓇᔪᒃᑲᓐᓂᖅᑐᓄᑦ ᐃᓚᓕᐅᔾᔨᓂᕐᒥᒃ ᐊᒻᒪ ᐊᔾᔨᒌᒃᑎᑦᑎᓂᕐᒥᒃ ᓄᓇᕗᒥᐅᓄᑦ 
ᑎᒥᒥᒍᑦ ᐊᔪᕈᑎᓕᖕᓄᑦ, ᑎᓕᐅᕆᓪᓗᑎᒃ ᐃᓱᒪᒋᔭᐅᑦᑎᐊᖅᓯᒪᔪᓂᒃ ᐊᒻᒪ 
ᐃᓚᓕᐅᔾᔨᔪᓂᒃ ᐋᖅᑭᒋᐊᕈᑎᒃᓴᓂᒃ ᐅᐱᒍᓱᒍᑕᐅᓗᑎᒃ ᐊᔾᔨᒌᙱᑦᑐᓂᒃ 
ᐱᓕᕆᐊᖑᖃᑦᑕᖅᓯᒪᔪᓂᒃ ᐱᕕᖃᕈᑕᐅᓗᑎᒡᓗ ᐃᓚᐅᑦᑎᐊᕈᓐᓇᖅᓯᓗᑎᒃ 
ᐃᓅᖃᑎᒌᓂᒃ.

ᐱᐊᓂᒍᑎᒋᓗᒍ, ᑖᓐᓇ ᖃᐅᔨᓴᕐᓂᖅ ᐱᑎᑦᑎᑐᐃᓐᓇᙱᑦᑐᖅ ᐱᒻᒪᕆᐅᔪᓂᒃ 
ᖃᐅᔨᓂᕐᓂ ᐊᑐᕐᓂᑯᖏᓐᓂ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ ᓄᓇᕗᒻᒥ ᑭᓯᐊᓂ 
ᐱᑎᑦᑎᖕᒥᔪᖅ ᐊᖅᑯᑎᒃᓴᒥᒃ ᓴᖅᑭᑎᑦᑎᓂᕐᒧᑦ ᐃᓚᐅᑎᑦᑎᓂᖅᓴᐅᓂᕐᒥᒃ 
ᐊᔾᔨᒌᒃᑎᑦᑎᔪᓂᒃᓗ ᐃᓅᖃᑎᒌᓂᑦ. ᓄᓇᕗᒻᒥᐅᑦ ᐃᓱᒪᒋᔭᖏᑦ ᑐᓴᖅᑕᐅᑎᓪᓗᒋᑦ, 
ᐃᓚᓕᐅᔾᔨᓂᖅ ᐃᓕᖅᑯᓯᐅᑉ ᐱᒻᒪᕆᒋᔭᖏᓐᓂᒃ, ᐊᒻᒪ ᑭᒡᒐᖅᑐᐃᓗᓂ 
ᐊᑕᖐᔪᒥᒃ ᐊᓯᔾᔨᖅᑐᒥᒃ, ᐱᓕᕆᔪᓐᓇᖅᐳᒍᑦ ᓯᕗᓂᒃᓴᑦᑎᓐᓄᑦ ᓄᓇᖃᖅᑐᓕᒫᑦ, 
ᐱᔪᓐᓇᕐᓂᖃᕋᓗᐊᖅᐸᑕ, ᑲᔪᓯᑦᑎᐊᕈᓐᓇᕐᓗᑎᒃ ᐊᒻᒪ ᐃᑲᔪᕈᓐᓇᕐᓗᑎᒃ ᐆᒻᒪᕆᒃᑐᓂᒃ 
ᓄᓇᕗᒻᒥ ᓄᓇᓕᖕᓂ.

ᐃᓚᓕᐅᔾᔨᕗᒍᑦ ᑎᑎᕋᖅᓯᒪᒃᑲᓐᓂᖅᑐᓂᒃ ᓇᓗᓇᐃᖅᓯᔪᓂᒃ 
ᓄᓇᕗᒻᒥᐅᑦ ᐊᑐᖃᑦᑕᖅᓯᒪᔭᖏᓐᓂᒃ ᐊᑐᕈᓐᓇᖅᓱᑎᒃ ᐅᐃᒍᖓ C−ᒥ 
ᖃᐅᔨᒋᐊᕐᕕᐅᒃᑲᓐᓂᕆᐊᓕᖕᓂᒃ ᐊᒻᒪ ᖃᐅᔨᔾᔪᑎᒃᓴᓂᒃ ᐊᒃᓱᕈᕐᓇᖅᑐᓄᑦ ᐊᒻᒪ 
ᑕᐅᑐᖅᑰᖅᑕᐅᔪᓄᑦ ᐅᖃᐅᓯᐅᔪᓄᑦ.

ᐄᑕᐅᑉ ᐃᖅᑲᓇᐃᔮᖓ

ᐄᑕ ᐃᖅᑲᓇᐃᔭᖅᑐᖅ ᓂᐅᕕᕐᕕᖕᒥ.

ᐃᖅᑲᓇᐃᔭᖃᑎᖏᑦ ᑲᐃᓪᓗᐊᕈᑎᒥ 
ᐊᐳᑎᖃᖏᑎᑦᑎᓲᑦ ᓂᓚᖃᖅᑎᑎᓪᓗᒋᓪᓗ, ᐊᒻᒪᓗ 
ᐊᖏᔪᖅ ᓵᖓ ᓈᒻᒪᑦᓴᖅᑐᖅ ᐊᔭᐅᕈᑎᖓᓄᑦ.

ᐄᑕ ᐋᓐᓂᐊᓕᖃᑦᑕᖅᑐᖅ ᐋᓐᓂᐊᓗᐊᖅᑎᓪᓗᒍ.
ᐊᐅᓚᑦᑎᔨᒋᔭᖓ ᑐᑭᓯᐅᒪᔪᖅ ᑖᓐᓇ 
ᑐᔪᕐᒥᕕᐅᓂᖓᓂᒃ.

ᐄᑕ ᐃᖅᑲᓇᐃᔮᒥᓂᒃ ᐱᐅᒃᓴᖅᐳᖅ ᐊᐅᓚᑦᑎᔨᖓᓗ 
ᐅᖃᖃᑎᖃᖁᓪᓗᓂᐅᒃ ᖁᕝᕙᕆᐊᖅᑎᑕᐅᓂᐅᑉ 
ᒥᒃᓵᓄᑦ

ᖃᓪᓗᓈᑎᑐᑦ ᑐᓴᐅᒪᑎᑦᑎᓂᖅ

ᐄᑕ ᑐᓵᔨᐅᔪᖅ ᐃᓄᒃᑎᑐᑦ ᐊᓈᓇᑦᑎᐊᖓ 
ᐋᓐᓂᐊᕕᓕᐊᖅᓯᒪᑎᓪᓗᒍ. ᐃᑲᔪᖃᑦᑕᖅᑐᖅ 
ᐊᓈᓇᑦᑎᐊᒥᓂᒃ ᑐᑭᓯᑎᓪᓗᒍ ᐋᓐᓂᐊᖅᑐᓕᕆᓂᕐᒧᑦ 
ᐅᖃᐅᓯᕐᓂᑦ ᐱᒻᒪᕆᐅᔪᓂᒡᓗ ᑐᓴᐅᒪᔾᔪᑎᓂᑦ 
− ᐊᔪᕐᓇᖖᒋᓐᓇᐅᔭᙱᑦᑐᖅ, ᑭᓯᐊᓂ 
ᐱᔪᓐᓇᖕᓂᓕᒫᖓᒍᑦ ᐱᓕᕆᖃᑦᑕᖅᑐᖅ.

ᐄᑕ ᐃᑲᔪᖃᑦᑕᕐᒥᔪᖅ ᐊᓈᓇᑦᑎᐊᒥᓂᒃ 
ᓇᓂᓯᓪᓗᓂ ᖃᕋᓴᐅᔭᒃᑯᑦ ᓇᓗᓇᐃᔭᐅᑎᓂᒃ 
ᐱᕚᓪᓕᕈᑎᖏᓐᓂ, ᑖᒃᓰᔭᕈᑎᖏᓐᓂ, 
ᑮᓇᐅᔭᒃᑯᕕᖕᓂᓘᓐᓃᑦ. ᐊᔪᕐᓇᕈᓐᓇᖅᑐᖅ 
ᖃᐅᔨᓇᓱᒋᐊᒃᓴᖅ ᐃᑭᐊᖅᑭᕕᖕᓂᒃ ᓇᓂᓯᓗᓂᓗ 
ᑕᒻᒪᖓᙱᑦᑐᓂᒃ ᓇᓗᓇᐃᔭᐅᑎᓂᒃ

ᐃᓛᓐᓂᒃᑯᑦ ᐊᑲᐅᒃᓴᕈᓐᓃᖃᑦᑕᕐᒪᑕ, 
ᐱᓗᐊᖅᑐᒥᒃ ᖃᕋᓴᐅᔭᒃᑯᑦ ᑲᓱᖅᓯᒪᓂᖅ 
ᐱᐅᖏᑉᐸᑦ. ᖃᒥᑕᐅᓪᓗᓂ ᖃᕋᓴᐅᔭᖅ ᐊᒻᒪᓗ 
ᐆᒃᑐᒃᑲᓐᓂᕈᒪᓕᕐᓱᑎᒃ.

ᐊᕙᑎᖓ ᓴᓇᓯᒪᔭᖓ

ᐄᑕ ᐊᖏᕐᕋᖃᑎᖃᖅᐳᖅ 8−ᓂᒃ ᐃᓚᒥᓂᒃ. 
ᐃᒻᒥᖕᓂᒃ ᑲᒪᒋᖃᑦᑕᐅᑎᓲᑦ, ᑭᓯᐊᓂ ᐃᓛᓐᓂᒃᑯᑦ 
ᐄᑕ ᐱᔪᒪᓲᖑᖕᒪ ᓇᖕᒥᓂᖅ ᐃᓂᖃᕐᓂᖅᓴᐅᓗᓂ 
ᑲᙳᓇᖅᑐᒦᑎᙱᓪᓗᓂᓗ.

ᐄᑕ ᖃᑕᙳᑎᖏᓪᓗ ᐅᑕᖅᑭᖃᑕᐅᕗᑦ ᓄᑖᒥᒃ 
ᐃᒡᓗᓕᐅᖅᐸᓪᓕᐊᓂᐊᖅᑐᒥᒃ ᓄᓇᒥᓂ. 
ᑐᒃᓯᕋᓚᐅᖅᑐᑦ ᐃᒡᓗ ᐊᔭᐅᕈᑎᓄᑦ ᐊᔭᐅᕐᕕᒃ 
ᐊᒻᒪ ᓯᓕᒃᑐᖅ ᐹᖃᖅᑐᖅ ᐄᑕ ᐊᑐᕈᓐᓇᕐᓂᐊᕐᒪᑦ 
ᐊᔭᐅᕈᑎᒥᓂᒃ ᐃᓗᐊᓂ.

ᐊᐱᕆᓯᒪᖕᒥᔪᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᓇᕐᕕᖕᒥ 
ᐊᒻᒪ ᐱᓱᒡᕕᖕᒥ ᐅᕕᓂᖕᓂᐊᕐᕕᖕᒥ ᐃᑲᔪᕈᒪᓪᓗᑎᒃ 
ᐄᑕᐅᑉ ᐊᓈᓇᑦᑎᐊᖓᓂᒃ ᖁᐊᔭᕿᓐᓇᙱᑦᑐᖅ 
ᐅᕐᕈᑦᑕᐃᓕᒪᓗᓂᓗ.

ᐄᑕ ᐊᑐᐃᓐᓇᐅᓂᖅᓴᓂᑦ ᐃᓪᓗᑖᕈᒪᔪᖅ 
ᓄᓇᓕᖓᓂᑦ.

ᑕᑯᒍ ᐄᑕ!
ᐄᑕ 26-ᓂᒃ ᐅᑭᐅᓕᒃ ᐃᓅᓪᓗᓂ 
ᓄᓇᓕᖕᓂᙶᖅᑐᖅ ᒥᑭᑦᑐᒥᒃ.

ᐃᓛᓐᓂᒃᑯᑦ ᑲᐃᓪᓗᐊᕈᑎᒥ ᐊᑐᓲᖅ 
ᐅᕝᕙᓘᓐᓃᑦ ᐊᔭᐅᑉᐱᐊᕐᒥᑦ ᐋᓐᓂᕋᒥ 
ᑐᓄᒥᒍᑦ ᓯᕝᕕᐊᒃᑯᓪᓗ ᐱᕐᕈᓗᐊᕿᓪᓗᓂ

ᓂᐅᕕᖃᑦᑕᕐᓂᖅ

ᐄᑕᐅᑉ ᖃᑕᙳᑎᖏᑦ ᐅᑕᖅᑭᑦᑎᐊᖅᑐᑦ 
ᓇᓗᓇᐃᔭᐅᑎᒃᑲᓐᓂᕐᓂᒃ ᐱᓪᓗᒍ ᓄᑖᖅ 
ᐃᒡᓗᓕᐅᕐᓂᖅ. ᐊᑖᑕᖓ ᐊᓈᓇᖓᓗ ᑲᑎᕝᕕᖕᒧᑦ 
ᑲᑎᒪᖃᑕᐅᓚᐅᖅᐳᑦ ᖃᐅᔨᒃᑲᓐᓂᕈᒪᓪᓗᑎᒃ. 

ᐃᓚᖏᑦ ᓄᓇᓕᖕᒥᐅᑦ ᓈᒻᒪᒃᓴᙱᓪᓗᑎᒃ 
ᐱᕙᒌᔭᐃᓂᕐᒥᒃ. ᐃᑉᐱᒍᓱᒻᒪᑕ 
ᐱᖃᑕᐅᑎᑕᐅᖏᓐᓂᖏᓐᓂᒃ ᐃᓱᒪᓕᐅᕐᓂᕐᒧᑦ 
ᑕᒪᑐᒧᖓ ᐊᖏᔪᒧᑦ ᒐᕙᒪᒃᑯᑦ 
ᑮᓇᐅᔭᖃᑦᑎᑕᐅᓂᖓᓄᑦ ᐱᓕᕆᐊᖑᔪᒧᑦ.

ᓄᓇᓕᖕᓂ ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ

ᐄᑕ ᒥᖅᓱᕆᐊᒃᓴᖅ ᐊᓕᐊᓇᐃᒋᑦᑎᐊᖅᑕᖓ. 
ᐱᔭᕇᕋᑖᓚᐅᖅᑐᖅ ᓄᑖᒥᒃ ᐊᒪᐅᑎᓕᐅᖅᑐᓂ 
ᐊᒻᒪᓗ ᐅᐱᒋᔭᒻᒪᕆᒋᓪᓗᓂᐅᒃ 
ᐱᓕᕆᓂᕆᓚᐅᖅᑕᖓ.

ᐃᓕᑦᑎᔪᒪᑦᑎᐊᓚᐅᖅᑐᖅ ᐃᓐᓇᕐᒥᑦ 
ᒥᖅᓱᕈᓯᑐᖃᐅᑉ ᒥᒃᓵᓄᑦ, ᑭᓯᐊᓂ ᑭᓇᒧᑦ 
ᐊᐱᕆᔭᕆᐊᒃᓴᖅ ᓇᓗᔪᖅ.

ᐄᑕ ᐱᔪᒪᔪᖅ ᐱᕕᒃᓴᖅᑕᖃᒃᑲᓐᓂᕐᓂᖓᓂᒃ 
ᑭᒃᑯᓕᒫᓄᑦ ᓄᓇᓕᖕᒥ ᕿᒥᕐᕈᓗᑎᒃ 
ᐃᓕᑦᑎᓗᑎᒃᓗ ᐱᖅᑯᓯᑐᖃᒃᑯᑦ ᐊᔪᙱᓐᓂᕐᓂ.

ᐊᑐᕐᓂᖅ ᑐᓴᖅᑕᐅᔪᒃᓴᓂᒃ 
ᑐᓴᐅᒪᑎᑦᑎᓂᕐᒧᓪᓗ 
ᐱᓕᕆᔾᔪᑕᐅᕙᒃᑐᓂᒃ

ᐄᑕ ᖁᕕᐊᒋᔭᖃᖅᑐᖅ Facebook-ᑯᑦ 
ᐱᖃᓐᓇᕆᔭᒥᓂᒃ ᑲᑎᖃᑎᖃᐃᓐᓇᕆᐊᒃᓴᖅ. 

ᑭᓯᐊᓂᓕ, ᐃᑭᐊᖅᑭᕕᒃᑰᕈᓐᓇᐅᑎᖓ ᐄᑕᐅᑉ 
ᐊᖏᕐᕋᖓᓂ ᑐᕚᕆᔭᔅᓴᐅᔪᓐᓇᖏᑦᑐᖅ, ᐊᒻᒪ 
ᐊᑭᑐᔫᓪᓗᓂ. ᐄᑕᐅᑉ ᖃᑕᙳᑎᖏᑦ ᐊᑐᓲᑦ 
$200 ᑕᖅᑭᑕᒫᑦ, ᓄᖑᕈᑎᖏᓐᓇᐅᔭᕐᓱᓂᓗ 
ᑲᑎᖅᓱᖅᓯᒪᔪᓂ ᑕᖅᑭᖅ ᐱᔭᕇᓚᐅᙱᑎᓪᓗᒍ.

ᐃᓱᒪᓚᐅᖅᑐᖅ ᖃᕆᑕᐅᔭᒃᑯᑦ 
ᐃᓕᓐᓂᐊᕆᐊᒃᓴᖅ, ᐅᕝᕙᓘᓐᓃᑦ ᕿᓂᕐᓗᓂ 
ᓄᑖᒥᒃ ᐅᖓᓯᒃᑐᒥ ᐃᖅᑲᓇᐃᔮᒃᓴᒥᒃ − ᑭᓯᐊᓂ 
ᐱᐅᓂᖅᓴᒥᒃ ᐃᑭᐊᖅᑭᕕᒃᑰᕈᑎᖃᙱᓪᓗᓂ.

ᑭᒃᑯᑐᐃᓐᓇᓄᑦ ᓄᒃᑕᕐᓂᕆᖃᑦᑕᖅᑕᓃ?

ᐄᑕ ᐊᔪᕐᓇᓈᖅᓯᖃᑦᑕᖅᑐᖅ ᓄᓇᓕᖓᑕ 
ᖃᓂᒋᔮᓄᐊᕆᐊᒃᓴᖅ. ᓇᒧᙵᕆᐊᖃᕈᓂ, 
ᐃᓚᒥᓂᒃ ᑕᑎᖃᓲᖅ ᐅᕝᕙᓘᓐᓃᑦ 
ᓈᓚᐅᑎᒃᑰᕆᐊᖃᓕᕌᖓᑦ ᐃᑭᒪᔪᒪᓪᓗᓂ.

ᑕᒪᓐᓇ ᐊᔪᕐᓇᕈᑕᐅᕙᒃᐳᖅ Eeta−
ᒧᑦ ᐃᖅᑲᓇᐃᔭᕆᐊᕆᐊᒃᓴᖅ 
ᐃᓂᒃᓴᓕᐅᕐᓂᐊᕐᓗᓂᓘᓐᓃᑦ. 

ᓄᓇᓕᖁᑎᒥᓂᒃ ᐊᑐᐃᓐᓇᐅᖁᔨᕗᖅ 
ᑭᒃᑯᑐᐃᓐᓇᓄᑦ ᓄᒃᑕᕐᓂᕆᔭᐅᕙᒃᑐᒥᒃ, ᑖᓐᓇ 
ᐃᓛᒃᑰᕐᓂᖅᓴᐅᔪᓐᓇᕐᓂᖅᓴᐅᖁᓪᓗᒍ.



ᖃᖓ ᐊᐅᓪᓚᓛᖅᐳᖓ?
ᐃᓛᓐᓂᒃᑯᑦ ᑕᑯᔭᕆᐊᖃᓲᖑᔪᖓ ᓘᒃᑖᓂᒃ 
ᐃᑲᔪᖅᑕᐅᔪᒪᓪᓗᖓ ᑎᒥᒃᑯᑦ ᑐᓗᖅᑕᕈᑎᓄᑦ. ᓲᖃᐃᒻᒪ 
ᓘᑦᑖᑦ ᓄᓇᑦᑎᓐᓅᒐᔪᙱᒻᒪᑕ, ᐋᓐᓂᐊᕕᓕᐊᕋᔪᒃᑲᒪ. 

ᓘᑦᑖᒥᒃ ᑕᑯᔭᕆᐊᖃᓕᕈᒪ, ᐊᓪᓚᕝᕕᖓ 
ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᒃᑯᑦ 
ᐅᕙᓐᓄᑦ ᐅᖄᓚᒐᔭᖅᐳᑦ ᖃᖓᒃᑯᑦ ᑕᑯᔭᐅᕕᔅᓴᒃᑲ 
ᖃᓄᐃᓕᖓᓂᐊᕐᒪᖔᑕ, ᐊᒻᒪ ᖃᖓᑦᑕᐅᑎᒃᑲ 
ᖃᓄᐃᓕᖓᓂᐊᕐᒪᖔᑕ. ᐅᑕᖅᑭᓂᖅ ᐃᓕᑦᑎᓗᖓ 
ᐊᐅᓪᓚᕐᓂᕆᓂᐊᖅᑕᓐᓂᒃ ᐅᕙᓐᓂᒃ ᖁᒃᓴᓱᓕᕈᑎᒋᓲᕋ. 
ᖃᐅᔨᒪᙱᑦᑐᖓ ᖃᖓ ᐊᐅᓪᓚᕆᐊᖃᓛᕐᒪᖔᕐᒪ, 
ᐅᕝᕙᓘᓐᓃᑦ ᖃᓄᑎᒋ ᑐᓴᖅᑎᑕᐅᓛᕐᒪᖔᕐᒪ.  
ᐊᑕᐅᓯᐊᖅ, ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ 
ᐅᖃᐅᑎᓚᐅᖅᓯᒪᕚᖓ ᐊᐅᓪᓚᓛᕐᓂᐊᕐᓂᕋᖅᑐᖓ 
ᑕᐃᑲᓂᔅᓴᐃᓐᓇᖅ ᐅᓪᓗᕐᒥ.ᐃᓛᓐᓂᒃᑯᑦ 
ᑕᑯᔭᕆᐊᖃᓲᖑᔪᖓ ᓘᒃᑖᓂᒃ ᐃᑲᔪᖅᑕᐅᔪᒪᓪᓗᖓ 
ᑎᒥᒃᑯᑦ ᑐᓗᖅᑕᕈᑎᓄᑦ. ᓲᖃᐃᒻᒪ ᓘᑦᑖᑦ 
ᓄᓇᑦᑎᓐᓅᒐᔪᙱᒻᒪᑕ, ᐋᓐᓂᐊᕕᓕᐊᕋᔪᒃᑲᒪ.

ᐊᐅᓪᓚᕐᓂᐊᕐᓗᓂ ᒪᓕᒃᑎᒐ 
ᐊᖏᖅᑕᐅᓚᐅᖅᐸ?
ᐅᐃᒪᔪᓐᓃᕐᓂᖅᓴᐅᖃᑦᑕᖅᑐᖓ ᐊᓈᓇᒐ 
ᐊᐅᓪᓚᖃᑎᒋᔪᓐᓇᕌᖓᒃᑯ ᒪᓕᒃᑎᒋᓪᓗᒍ. 
ᐊᓈᓇᒪᑦᑕᐅᖅ ᐅᕙᓐᓂᒃ ᑭᒡᒐᖅᑐᐃᔪᓐᓇᕆᕗᖅ 
ᐊᐅᓪᓚᖅᓯᒪᑎᓪᓗᖓ, ᐃᑲᔪᕐᓗᒋᓪᓗ 
ᑐᑭᓯᑎᓪᓗᒋᑦ ᖃᓄᐃᓕᐅᖅᑕᓕᒫᖏᓐᓂᒃ 
ᐋᓐᓂᐊᕕᓕᐊᖅᓯᒪᑎᓪᓗᖓ. ᐊᒃᓱᕈᓗᐊᕈᒪ 
ᐋᓐᓂᐊᕈᒪᓘᓐᓃᑦ, ᐅᕙᓐᓄᑦ 
ᐊᔪᕐᓇᕈᓐᓇᖅᑐᖅ ᐃᖅᑲᐅᒪᔭᕆᐊᒃᓴᖅ 
ᑭᓱᓕᒫᓂᑦ ᓘᒃᑖᑦ ᐅᖃᐅᑎᕙᒃᑕᖏᓐᓂᑦ. 
ᐱᓚᑦᑕᐅᓚᐅᕋᒪ ᒫᓐᓇᒫᖑᓗᐊᙱᑦᑐᖅ ᐊᒻᒪ 
ᐃᓱᒪᙳᐊᕈᓐᓇᓚᐅᙱᓐᓇᒪ ᐊᓈᓇᖃᕐᓇᖓ.

ᖃᐅᔨᒪᔪᖓ ᒪᓕᑦᑎᖃᕐᓗᖓ ᐊᐅᓪᓚᖃᑎᖃᕐᓗᖓ 
ᐊᑲᐅᓂᖅᐸᐅᒻᒪᑦ ᐅᕙᓐᓄᑦ, ᑭᓯᐊᓂᓕ 
ᑐᒃᓯᕋᐅᑎᒋᕋᑖᓚᐅᖅᑕᕋ ᒪᓕᒃᑎᒃᓴᓐᓄᑦ 
ᐊᖏᖅᑕᐅᓚᐅᖏᒻᒪᑦ. ᐋᓐᓂᐊᕕᒃ ᐃᓱᒪᔪᖅ 
ᐊᐅᓚᒍᓐᓇᕆᐊᑦᓴᓐᓂᒃ ᐊᐅᓚᓐᓂᓐᓂᒃ ᓇᒻᒥᓂᖅ. 
ᐊᖏᖃᑎᒋᓐᖏᑕᕋ, ᑭᓯᐊᓂ ᖃᐅᔨᒪᓪᓚᑦᑖᖏᑦᑐᖓ 
ᑭᓇᒧᑦ ᐅᖃᐅᓯᖃᕆᐊᒃᓴᖅ ᐊᔪᐃᓐᓇᕆᐊᕐᓂᕐᒥᒃ 
ᐃᓱᒪᓕᐅᕈᑕᐅᔪᒥᒃ.

ᐄᑕᐅᑉ ᐊᖏᕐᕋᖓ

ᐄᑕᐅᑉ ᐊᐅᓪᓚᕐᓂᖏᑦ
ᑲᑎᖃᑎᒋᒍᒃ ᐄᑕ!
ᐄᑕᐅᔪᖓ. 26-ᓂᒃ ᐅᑭᐅᖃᖅᑐᖓ ᐃᓅᔪᖓ. ᓄᓇᓕᒻᒥᐅᑕᐅᔪᖓ ᐃᓄᒋᐊᓐᓂᖏᑦ  
1,300. ᐃᓅᓱᒃᑑᑎᓪᓗᖓ, ᐱᕐᕈᓗᐊᕿᓚᐅᖅᓯᒪᒐᒪ ᑐᓄᒃᑯᑦ ᓯᕝᕕᐊᒃᑯᓪᓗ 
ᐋᓐᓂᖅᑐᖓ. ᒫᓐᓇᓕ ᖃᐅᑕᒫᑦ ᐃᓅᓯᓐᓂ ᐋᓐᓂᐊᖃᑦᑕᓕᖅᑐᖓ. ᐃᓛᓐᓂᒃᑯᑦ 
ᑲᐃᓪᓗᐊᕈᑎᒥᒃ ᐊᔭᐅᕈᑎᒥᓪᓘᓐᓃᑦ ᐊᑐᓲᖑᔪᖓ.

ᐃᖃᓗᖕᓄ ᐋᑐᕚᒧᓪᓗ ᐋᓐᓂᐊᕕᓕᐊᖅᓲᖑᔪᖓ ᐃᑲᔪᖅᑕᐅᔭᖅᑐᖅᓱᖓ 
ᐋᓐᓂᐊᕆᔭᓐᓄᑦ ᐋᓐᓂᖅᓯᒪᓂᓐᓄᓪᓗ ᐱᕐᕈᓗᐊᕿᑎᓪᓗᖓ. ᐊᐅᓪᓚᕐᓂᖅ 
ᐅᕙᓐᓄᑦ ᐊᒃᓱᕈᕐᓇᕐᒪᑦ. ᐊᓈᓇᒐ ᐊᐅᓪᓚᖃᑎᒋᔪᒪᒐᒃᑯ ᒪᓕᒃᑎᒋᓪᓗᒍ. ᐅᕙᓐᓂᒃ 
ᐃᑲᔪᖃᑦᑕᖅᑐᖅ ᐊᒻᒪᓗ ᐱᖃᑎᒋᑦᑎᐊᖅᑐᓂᖓ.



ᖃᓄᕐᓕ ᒥᑦᑕᕐᕕᓕᐊᓛᕋᒪ?
ᒥᑦᑕᕐᕕᓕᐊᕐᓂᖅ ᐊᔪᕐᓇᐃᓐᓇᐅᔭᕐᒪᑦ. ᓄᓇᓕᒐ 
ᑖᒃᓯᖃᙱᒻᒪᑦ, ᐃᓚᒃᑲᓗ ᓄᓇᓯᐅᑎᖃᙱᒻᒪᑕ 
ᒫᓐᓇᐅᔪᖅ. ᐋᓐᓂᐊᕕᓕᐊᕋᐃᒐᒪ, 
ᐊᒃᓱᕈᐃᓐᓇᓲᖑᒐᒪ ᐃᑭᒐᓱᐊᖅᑐᖓ. 
ᖃᖓᑕᓲᒃᑯᕕᒃ 15-ᒥᓂᔅᓯᓂᒃ ᐃᖏᕐᕋᒻᒪᑦ 
ᐅᕙᖓ ᐊᖏᕐᕋᖓᓂ. Facebook-
ᒧᐊᕋᔪᒃᑲᒪ ᐊᐱᕆᓪᓗᖓ ᐊᖁᑦᑕᐅᔪᓐᓇᕐᒪᖔᕐᒪ 
ᑭᓇᑐᐃᓐᓇᕐᒧᑦ. ᓈᓚᐅᑎᒃᑰᖅᓯᒪᒻᒥᒐᒪᑦᑕᐅᖅ 
ᐊᑕᐅᓯᐊᖅᑐᖓ, ᐃᓱᒫᓗᓪᓚᕆᓕᖅᑎᓪᓗᖓ 
ᖃᖓᑕᓲᓐᓂᒃ, ᐅᖄᓚᓚᐅᖅᓯᒪᒐᒪ ᐸᓖᓯᒃᑯᓐᓄᑦ 
ᐊᒻᒪᓗ ᐃᑭᒪᑎᑕᐅᓪᓗᖓ ᓄᓇᓯᐅᑎᖏᓐᓄᑦ. 
ᐋᓐᓂᐊᕕᓕᐊᕆᐊᖃᓕᕋᐃᒐᒪ, ᐃᓱᒫᓗᖃᑦᑕᕋᒪ 
ᖃᖓᑕᓲᕋ ᑭᖑᓂᖃᓈᑐᐃᓐᓇᕆᐊᖃᕋᒃᑯ.

ᐱᔪᖕᓇᕐᓂᖓ ᐊᒻᒪ ᐃᑲᔪᖅᑕᐅᓂᖅ 
ᐊᔪᕐᓇᑦᑐᑦ ᐱᑐᓇᐅᓲᖑᖏᑦᑐᓐ
ᖃᖓᑕᓲᒃᑯᕕᒃ ᓄᓇᑦᑎᓐᓂ ᒥᑭᔫᒻᒪᑦ. 
ᐃᑲᔪᖅᑕᐅᔪᒪᐃᓐᓇᓲᖑᒐᒪ ᖃᖓᑕᓲᒃᑯᕕᒻᒧᑦ 
ᐊᔭᐅᕐᕕᒃ ᐊᐳᑎᖃᓕᕋᐃᒻᒪᑦ. ᑲᐃᓪᓗᐊᕈᑎᓕᖕᓂᒃ 
ᐊᑐᓲᖑᕗᖓ. ᑕᒪᓐᓇ ᑐᑭᖃᖅᐳᖅ ᐱᓱᒍᓐᓇᖅᑐᖓ 
ᑭᓯᐊᓂ ᐃᓛᓐᓂᒃᑯᑦ ᐊᔭᐅᕈᑎᖃᕆᐊᖃᓲᖑᒐᒪ 
ᑕᖃᓇᓗᐊᕐᒪᑦ ᐋᓐᓂᓇᓗᐊᕐᒪᑦ. ᒪᔪᕋᕈᓐᓇᓲᖑᔪᖓ 
ᒪᔪᕋᐅᑎᒃᑯᑦ, ᐃᑲᔪᖅᑕᐅᔪᓐᓇᑐᐊᕈᒪ 
ᐃᑦᑎᕐᕕᓐᓄᑦ ᐊᒻᒪ ᑲᐃᓪᓗᐊᕈᑎᓐᓄᑦ. 
ᐅᓪᓗᒐᓵᓗᖕᓄᑦ ᐱᓱᒍᓐᓇᙱᒃᑳᖓᒪ, ᒥᑦᑕᕐᕕᖕᒧᑦ 
ᐅᖃᓗᒋᐊᖃᖃᑦᑕᖅᑐᖓ ᓯᕗᓂᑲᓪᓚᖓᒍᑦ 
ᒪᔪᕋᐅᑎᓄᑦ ᐊᔭᐅᕐᕕᒃ ᑐᑭᓯᓇᑦᑎᐊᖁᓪᓗᒍ 
ᐊᑐᕈᓐᓇᕐᓂᐊᕋᒃᑯᑦ ᐊᔭᐅᕈᑎᒐ 
ᖃᖓᑕᓲᒃᑯᕕᒻᒨᕐᓗᖓ.

ᖃᖓᑕᓲᖅ ᑎᑭᒻᒪᑦ. ᐱᒡᒐᓇᖅᑐᒻᒪᕆᐅᒻᒪᑦ ᐅᕙᓐᓄᑦ 
ᒪᔪᕆᐊᖓ ᒪᔪᕋᐅᑎᖓ ᖃᖓᑕᓲ, ᑕᐃᒪᐃᒻᒪᑦ 
ᐊᐱᕆᕙᒃᑲ ᐊᑐᖁᓪᓗᒋᑦ ᐅᐊᓯᖕᑕᓐ ᐃᒃᓯᕙᐅᑕᕐᒥᑦ 
ᐃᑲᔪᖁᓪᓗᒋᑦ ᖃᖓᑕᓲᒨᑦᑎᓪᓗᖓ. ᐃᒃᓯᕙᐅᑕᕐᒧᑦ 
ᐃᓯᕈᓐᓇᖅᑐᖓ ᐃᒃᓯᕙᐅᑕᕐᒧᑦ ᑎᕆᖅᑯᒧᑦ ᐊᒻᒪ 
ᖃᖓᑕᓲᒧᑦ ᐃᑭᑎᑕᐅᓪᓗᖓ ᒪᕐᕉᖕᓄᑦ ᒥᑦᑕᕐᕕᖕᒥ 
ᐃᖅᑲᓇᐃᔭᖅᑎᓄᑦ.  ᐅᐊᓯᖕᑕᓐ ᐃᒃᓯᕙᐅᑕᖓ 
ᑲᑉᐱᐊᓇᖅᑐᒻᒪᕆᐅᒻᒪᑦ; ᐊᑦᑕᕐᓇᖅᑰᕐᒪᑦ.

ᒥᕝᕕᒃ



“	ᐊᐅᓪᓚᕐᓂᖅ ᐊᒃᓱᕈᕐᓇᖅᑐᒻᒪᕆᐊᓘᖕᒪᑦ 
ᐊᑭᑐᓪᓗᓂᓗ. ᖃᐅᔨᒪᔪᖓ 
ᐱᐅᓯᕚᓪᓕᕈᓐᓇᖅᑐᖅ.”

ᐃᖏᕐᕋᔾᔪᑎᑕᖃᖏᑦᑐᖅ…
ᐃᖃᓗᓐᓄᖅᑐᖓ.  ᑲᐃᓪᓗᐊᕈᑎᒃᑯᑦ 
ᐊᔭᐅᕈᑎᑕᖃᙱᑦᑐᖅ ᑖᒃᓯᓂᒃ, ᑕᐃᒪᐃᒻᒪᑦ 
ᐃᑲᔪᖅᑕᐅᔪᒪᒋᐊᖃᖅᐳᖓ ᑐᔪᕐᒥᕕᓐᓄᑦ. ᓄᓗᒃᑲᕐᑐᒍ  
ᑖᒃᓯ ᐊᐱᕆᓪᓗᖓ ᐊᖁᑎᒥᒃ ᐃᑲᔪᖁᓪᓗᒍ 
ᑲᐃᓪᓗᐊᕈᑎᒐ ᐲᕋᓱᒃᑎᓪᓗᒍ ᐊᒻᒪ ᑖᒃᓯᒧᑦ.  
ᐅᖃᐅᑎᓕᕐᒥᓗᒍ ᐊᖁᑎ ᖃᓄᖅ ᐱᕆᑦᑎᔪᓐᓇᕐᒪᖔᑦ 
ᐊᔭᐅᕈᑎᒐ ᓈᒻᒪᖕᓂᐊᕐᒪᑦ. ᑕᖃᓯᒪᓕᕇᖅᑐᖓ 
ᐃᖏᕐᕋᓂᕆᓚᐅᖅᑕᓐᓂᒃ.

ᓇᓃᓐᓇᔭᖅᐳᖓ? ᐊᑐᐃᓐᓇᐅᕚ?
ᑎᑭᒐᐃᒐᒪ ᑐᔪᕐᒥᕕᒻᒧᑦ, ᑕᒻᒪᖅᑐᖃᕈᓘᔭᖃᑦᑕᖅᓯᒪᒻᒪᑕ. 
ᐅᕙᓐᓄᑦ ᐃᓂᒃᓴᖃᙱᒻᒪᑕ.  ᐅᖄᓚᖃᑦᑕᖅᑐᖓ 
ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᖏᓐᓄᑦ ᐊᒻᒪᓗ 
ᐃᓪᓗᕈᓯᖃᖅᑐᖓ ᑐᔪᕐᒥᕕᒻᒥ.  ᑭᓯᐊᓂ, ᑐᔪᕐᒥᕕᒃ 
ᐊᑐᐃᓐᓇᐅᙱᑦᑐᖅ. ᐊᓂᔭᕆᐊᖃᕐᓂᐊᖅᑐᖓ 
ᐊᔭᐅᕈᑎᒐ ᓇᑎᓪᓗᐊᑕᖓᓂ ᒪᔪᕋᐅᑎᒃᑰᕐᓗᖓᓗ 
ᐃᒡᓗᕈᓯᓐᓄᐊᕋᓱᒃᓗᖓ.

ᐃᒡᓗᕈᓯᓐᓃᓕᑕᐃᓐᓇᖅᑎᓪᓗᖓ, ᑕᖃᓯᒪᕗᖓ, 
ᑎᒥᒃᑯᑦ ᐋᓐᓂᐊᓪᓗᖓ, ᐃᓄᑑᓗᐊᖅᑰᔨᓕᓪᓗᖓᓗ.  
ᒥᑭᑦᑐᖅ ᑐᔪᕐᒥᕕᒃ ᓂᕆᑎᑦᑎᕙᙱᑦᑐᖅ, ᑭᓯᐊᓂ 
ᑕᖃᓗᐊᕋᒪ ᐊᓂᔭᕆᐊᒃᓴᖅ ᑐᔪᕐᒥᕕᖕᒥᑦ 
ᓂᕆᔭᒃᓴᖅᓯᐅᖅᑎᓪᓗᒋᑦ. ᓯᓂᖔᕈᒪᓕᓚᐅᖅᑐᖓ.

ᐃᖃᓗᐃᑦ

ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᕐᒥᕕᒃ

ᑐᔪᕐᒥᕕᒃ



ᐋᓐᓂᐊᕕᖕᒥ
ᐅᓪᓗᕆᕙᐅᒃ ᑕᑯᔭᐅᕝᕕᒃᓴᕋ. ᐃᖅᑯᒻᒪᖅᑐᒻᒪᕆᐅᒐᒪ 
ᑳᑦᑐᒻᒪᕆᒻᒥᑦ, ᓂᕆᓚᐅᙱᑦᑐᖓ 
ᑕᖃᐃᖅᓯᕆᐊᖃᓚᐅᕋᒪ ᓇᓂᓯᒐᓱᐊᕈᒪᓕᓚᐅᕋᒪ 
ᓂᕆᒍᑎᔅᓴᒥᒃ ᐋᓐᓂᐊᕕᒻᒥ, ᐊᑕᐅᓯᐊᕐᓗᖓ 
ᐊᐅᓪᓚᕆᐊᖃᖅᑐᖓ. ᖁᓛᓅᓚᐅᖅᑎᓪᓗᖓ ᐊᒻᒪᓗ 
ᓇᓂᓯᓚᐅᕐᓗᖓ ᑲᐃᓪᓗᐊᕈᑎᓐᓂᒃ, ᐊᐱᕆᕙᒃᑲ 
ᓯᕗᓪᓖᑦ ᐃᖅᑲᓇᐃᔭᖅᑏᑦ ᐅᖄᓚᖁᓗᒋᑦ ᑖᒃᓯᒧᑦ.

ᐋᓐᓂᐊᕕᒻᒥ ᑕᑯᔭᕋ ᓘᑦᑖᕋ. ᐱᐅᒋᓂᕐᓴᕆᒐᒃᑯ 
ᐋᓐᓂᐊᕕᒃ ᐃᖃᓗᓐᓂ ᐅᐱᓐᓇᕋᓂ 
ᑐᓵᔨᑖᕈᒪᒍᓐᓇᕋᒪ, ᐃᑲᔪᖃᑦᑕᖅᑐᖅ ᐅᕙᓐᓂᒃ 
ᐊᑲᕐᕆᓂᖅᓴᐅᓂᕐᒥᒃ. ᐋᑐᐋ ᐊᔪᕐᓇᖏᓐᓂᖅᓴᐅᔪᖅ 
ᐱᓱᒍᓐᓇᖏᔾᔪᑎᒐ ᐊᑐᖅᑐᒍ, ᑭᓯᐊᓂ ᐃᓛᓐᓂᒃᑯᑦ 
ᖃᓗᓈᓅᖅᓯᒪᒍᓐᓃᓲᖑᒐᒪ.

ᑎᒃᑯᐊᖅᑕᐅᕌᓂᒃᑯᒪ, ᐊᖏᕐᕋᓛᕈᒪᑦᑎᐊᖅᐳᖓ. 
ᐅᑎᕐᓗᖓ ᑐᔪᕐᒥᕕᓐᓄᑦ ᐅᑕᖅᑭᔭᖅᑐᕐᓗᖓ 
ᖃᖓᑕᓂᕆᓂᐊᖅᑕᓐᓂᒃ. ᓯᓚ ᑕᐅᑐᑦᑎᐊᕋᒃᑯ 
ᐅᑕᖅᑭᑎᓪᓗᖓ. ᐱᖅᓯᑲᓪᓚᑦᑐᐊᓘᑎᓪᓗᒍ 
ᐃᖃᓗᓐᓂ ᐊᔪᓕᑳᓪᓚᒍᓐᓇᕋᒪ ᐅᓪᓗᒐᓵᓗᓐᓄᑦ, 
ᑐᑭᓯᓇᑦᓯᐊᖁᓇᕋᓗᐊᖅᐳᖅ. ᐃᓄᑑᖅᑰᔨᔪᖓ 
ᑭᖑᓂᖃᓈᕆᓪᓗᒋᓪᓗ ᐃᓚᒃᑲ.

ᐊᖏᕐᕋᕐᓂᖅ
ᖃᖓᑕᓲᒃᑯᕕᒻᒦᒃᑲᒪ ᐃᖃᓗᓐᓂ ᐅᑕᖅᑭᓪᓗᖓ 
ᐊᖏᕐᕋᒧᑦ. ᐊᐱᕆᕙᒃᑲ ᖃᖓᑕᓲᒃᑯᕕᒻᒥ 
ᐃᖅᑲᓇᐃᔭᖅᑏᑦ ᐃᑲᔪᖅᑕᐅᔪᒪᓪᓗᖓ ᖃᖓᑕᓲᒧᑦ. 
ᖃᖓᑕᓲᒃᑯᕕᒃ ᐱᓱᕝᕕᖃᙱᒻᒪᑦ, ᑕᐃᒪᐃᒻᒪᑦ 
ᒪᕐᕉᒃ ᐃᖅᑲᓇᐃᔭᖅᑏᒃ ᐱᖃᑎᒋᔮᒃᑲᒃ, ᐊᐃᑉᐸᖓ 
ᐊᔭᐅᕈᑎᒋᕙᕋ ᐊᔭᐅᕈᑎᓐᓄᑦ. ᒪᕐᕉᒃ ᐃᖅᑲᓇᐃᔭᖅᑏᒃ 
ᐅᖃᖃᑎᒌᒃᑑᒃ ᑭᓯᐊᓂ ᐃᓕᓴᕐᓯᑦᑕᐃᓕᔪ. 
ᑕᑯᒃᓴᐅᖅᑰᔨᙱᑦᑐᖓ.

ᐃᖅᑲᓇᐃᔭᖅᑏᑦ ᐊᔭᐅᕈᑎᒐ ᐊᒻᒧᒃᑎᓪᓗᒍ 
ᐊᔭᐅᕈᑎᒃᑯᑦ ᒪᔪᕐᕕᒃᑯᑦ ᐊᒻᒪ ᓴᕕᕋᔭᖕᒧᑦ 
ᒪᔪᕐᕕᖕᒧᐊᖅᓱᖓ − ᐃᒃᓯᕙᐅᑖᓗᖕᒧᑦ! 
ᐃᖅᑲᓇᐃᔭᖅᑏᑦ ᐅᕙᓐᓄᑦ ᒪᒥᐊᑉᐳᑦ. ᑕᓕᕋ 
ᓱᙴᔭᕐᒪᑦ ᐊᒻᒪ ᐊᕿᓪᓗᓂ. ᐃᒃᑮᕐᓇᖅᑐᒻᒪᕆᐅᕗᖅ, 
ᐃᒃᑮᓇᕐᓂᖃᖅᑐᓂ 30-ᓂᒃ. ᐅᑕᖅᑭᕗᖓ 
20-ᒥᓂᔅᓯᓂᒃ ᐃᒃᑮᕐᓇᖅᑐᒥ ᐃᖅᑲᓇᐃᔭᖅᑏᑦ 
ᐅᐊᓯᖕᑕᓐᒥ ᐃᒃᓯᕙᐅᑕᖅᑖᕋᓱᐊᖅᑎᓪᓗᒋᑦ.

ᑭᖑᓪᓕᖅᐹᒥ ᖃᖓᑕᓲᒦᓕᖅᑐᖓ 
ᐊᖏᕐᕋᐸᓪᓕᐊᓕᖅᑎᓪᓗᖓᓗ. ᑕᖃᔪᖓ, ᑕᖃᔪᖓ, 
ᖁᕕᐊᓱᑦᑎᐊᕐᐳᖓᓗ ᐅᑎᕆᐊᒃᓴᖅ ᐃᓚᓐᓄᑦ.

ᐋᓐᓂᐊᕐᕕᒃ

ᐄᑕᐅᑉ ᐊᖏᕐᕋᖓ



182� ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ

 ᐅᐃᒍᖓ A: ᐃᓄᐃᑦ ᖃᐅᔨᒪᔭᑐᖃᖏᑦ
ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑐᙵᕕᖏᑦ, ᐃᓅᖃᑎᒌᓄᓪᓘᓐᓃᑦ ᐱᒻᒪᕆᐅᒋᔭᖏᑦ, 
ᐊᔾᔨᖃᖅᑐᑦ ᐃᓄᐃᑦ ᖃᐅᔨᒪᔾᔪᓯᖏᓐᓂᒃ ᐃᓗᓕᖃᖅᓱᑎᒡᓗ ᐱᒻᒪᕆᐅᒋᔭᓪᓗᐊᑕᕐᓂᒃ, 
ᐅᒃᐱᕆᔭᐅᔪᓂᒃ, ᐊᑐᕋᓲᑎᓂᒃᓗ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒃᑐᐊᓂᖃᕐᔪᐊᖅᐳᖅ 
ᐃᓄᐃᑦ ᐃᓕᖅᑯᓯᖓᓐᓂ ᐊᒻᒪ ᑭᖑᕚᕇᓄᑦ.ᑲᔪᓯᑎᑕᐅᖃᑦᑕᖅᓯᒪᓪᓗᓂ. ᖃᔅᓯᑲᓪᓚᑦ 
ᐱᓕᕆᕝᕖᑦ ᓄᓇᕗᑦ ᒐᕙᒪᒃᑯᓐᓂ, ᐃᓚᒋᔭᐅᓪᓗᑎᒃ ᐃᓕᖅᑯᓯᓕᕆᔨᒃᑯᑦ, 
ᓇᓗᓇᐃᖅᓯᓯᒪᔪᑦ ᖃᓄᖅ ᑖᒃᑯᐊ ᑐᙵᕕᑦ ᐃᓚᓕᐅᔾᔭᐅᔪᓐᓇᕐᒪᖔᑕ 
ᐋᖅᑭᒃᓯᒪᓂᒃᓴᖓᓄᑦ ᐊᒻᒪ ᐱᓕᕆᐊᖑᓂᖏᓐᓄᑦ ᐱᓕᕆᐊᒃᓴᑦ ᐊᒻᒪ ᐱᔨᑦᑎᕋᐅᑎᑦ.i ii 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᐅᑯᐊᖑᕗᑦ:iii:

ᐱᔨᑦᓯᕐᓂᖅ (ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ 
ᓄᓇᖅᑲᑎᒌᓄᑦ): ᐃᓱᒪᒋᔭᐅᓂᖓ ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ 
ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂᑦ. ᑖᓐᓇ ᑐᙵᕕᐅᔪᖅ ᓇᓗᓇᐃᖅᓯᕗᖅ 
ᐱᒻᒪᕆᐅᓂᖓᓂᒃ ᐃᑲᔫᑎᖃᕐᓂᕐᒥᒃ ᖃᓄᐃᙱᑦᑎᐊᕐᓂᖏᓐᓄᑦ ᐊᓯᖏᑕ ᐊᒻᒪ 
ᓄᓇᖅᑲᑎᒌᑦ.

ᐋᔩᖃᑎᒌᖕᓂᖅ (ᐅᖃᖃᑎᒌᖕᓂᖅ ᐊᒻᒪ ᐊᖏᖃᑎᒌᖕᓂᖅ ᐃᓱᒪᓕᐅᕆᓂᖅ): 
ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐊᒻᒪ ᐊᖏᖃᑎᒌᖕᓂᒃᑯᑦ. ᑕᒪᓐᓇ ᐃᓚᖃᖅᐳᖅ 
ᓈᓚᖕᓂᕐᒥᒃ ᑕᒪᐃᓐᓄᑦ ᑐᓐᓂᖅᑯᑕᐅᔪᓄᑦ ᑎᑭᐅᑎᓗᓂᓗ ᐋᖅᑭᒃᓯᒪᓕᖅᑎᑕᐅᔪᒥᒃ 
ᓈᒻᒪᒋᔭᐅᔪᒥᒃ ᑕᒪᐃᓐᓄᑦ ᐃᓚᐅᔪᓕᒫᓄᑦ.

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐊᔪᙱᑕᖃᕐᓗᓂ ᖃᐅᔨᒪᓂᖃᕐᓗᓂᓗ 
ᖁᙱᐊᕐᓂᒃᑯᑦ, ᐃᓕᓐᓂᐊᖅᑎᑦᑎᓂᒃᑯᑦ, ᐊᑐᕋᓱᖕᓂᒃᑯᑦ ᐊᒻᒪ 
ᐱᓇᔪᖕᓂᒃᑯᑦ): ᐱᕙᓪᓕᐊᓂᖅ ᐊᔪᕈᓐᓃᕐᓂᕐᒥᒃ ᖃᐅᔨᒪᓂᕐᒥᒡᓗ ᑕᐅᑐᖕᓂᒃᑯᑦ, 
ᐊᑐᕋᓱᖕᓂᒃᑯᑦ, ᐊᒻᒪ ᐱᓇᔪᖕᓂᒃᑯᑦ. ᑖᓐᓇ ᑐᙵᕕᐅᔪᖅ ᐱᒻᒪᕆᐅᑎᑦᑎᕗᖅ 

i	 Rahm, J., Tagalik, S., Tester, F. J., Karetak, J., Ego, C., & Inuit 
Qaujimajatuqangit. (2024). Inuit Qaujimajatuqangit : ce que les Inuits 
savent depuis toujours. Presses de l’Université du Québec.

ii	 Department of Culture and Heritage, Government of Nunavut. (n.d.). Inuit 
Qaujimajatuqangit Katimajiit and Tuttarviit. Retrieved from https://www.
gov.nu.ca/en/culture-language-heritage-and-art/inuit-qaujimajatuqangit-
katimajiit-and-tuttarviit

iii	 Department of Culture and Heritage, Government of Nunavut. (n.d.). 
Inuit Societal Values. Retrieved from https://www.gov.nu.ca/en/culture-
language-heritage-and-art/inuit-societal-values

﻿ᐅᐃᒍᐊᕈᓰᑦ 

ᐃᓅᓯᓕᒫᒧᑦ ᐃᓕᑦᑎᕙᓪᓕᐊᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ ᐃᓄᖕᒧᑦ ᐊᑕᐅᓯᕐᒧᑦ 
ᐊᔪᙱᓐᓂᕆᔭᐅᔪᓂᒃ.

ᖃᓄᖅᑑᕐᓂᖅ (ᐊᑐᒐᒃᓴᖃᑦᑎᐊᕐᓂᖅ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᓗ 
ᐊᑲᐅᙱᓕᐅᕈᑎᓂᒃ ᐋᖅᑭᒃᓯᒪᓕᖅᑎᑦᑎᓂᕐᒥᒃ): ᐊᔪᙱᓐᓂᖃᕐᓂᖅ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒥᒃ ᐊᑐᕐᓂᕐᒥᒡᓗ ᐃᓱᒪᒃᓴᖅᓯᐅᑦᑎᐊᖅᓯᒪᓗᓂ 
ᐊᑲᐅᙱᓕᐅᕈᑎᒋᔭᐅᔪᓂᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᐊᑐᖅᑕᐅᕙᒃᑐᓂᒃ. ᑖᓐᓇ 
ᑐᙵᕕᐅᔪᖅ ᐱᔾᔪᑎᖃᖅᑐᖅ ᓱᖏᐅᑎᔪᓐᓇᕐᓂᕐᒥᑦ ᐊᒻᒪᓗ ᐱᕝᕕᐅᔪᓐᓇᕐᓂᕐᒥᑦ 
ᐊᓂᒍᐃᓂᕐᒧᑦ ᐊᒃᓱᕈᕐᓇᖅᑐᓂᑦ.

ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥ, 
ᓂᕐᔪᑎᓂᒃ, ᐊᕙᑎᑦᑎᓂᒡᓗ): ᐊᑐᖅᑕᐅᖃᑦᑕᖅᑐᖅ ᐃᒃᐱᒍᓱᑦᑎᐊᕐᓂᕐᒥᒃ 
ᑲᒪᒋᔭᖃᑦᑎᐊᕐᓂᕐᒥᒡᓗ ᓄᓇᒥ, ᓂᕐᔪᑎᓂᒃ, ᐊᕙᑎᑦᑎᓂᒡᓗ. ᑖᓐᓇ ᑐᙵᕕᐅᔪᖅ 
ᓇᓗᓇᐃᖅᓯᔪᖅ ᐱᒻᒪᕆᐅᓂᖓᓂᒃ ᑲᔪᓰᓐᓇᕈᓐᓇᖅᑐᒥᒃ ᐃᓅᓂᕐᒥᒃ 
ᐋᖅᑭᒃᓯᒪᐃᓐᓇᖅᑎᑦᑎᓂᕐᓗ ᐋᖅᑭᐅᒪᑦᑎᐊᖅᑐᒥᒃ.

ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ (ᐱᓕᕆᖃᑎᒌᖕᓂᖅ ᐊᒻᒪ 
ᐱᓕᕆᖃᑎᒌᖕᓂᖅ ᐱᔾᔪᑎᑦᑎᐊᕙᖕᒧᑦ): ᐱᒻᒪᕆᐅᓂᖓ ᐱᓕᕆᖃᑎᒌᖕᓂᖅ 
ᐱᔾᔪᑎᑦᑎᐊᕙᖕᒧᑦ. ᑖᓐᓇ ᑐᙵᕕᐅᔪᖅ ᓇᓗᓇᐃᖅᓯᔪᖅ ᐱᒻᒪᕆᐅᓂᖓᓂᒃ 
ᐱᓕᕆᖃᑎᒌᖕᓂᖅ ᐊᒻᒪ ᑕᒪᐃᓐᓄᑦ ᐃᑲᔪᖅᓱᐃᓂᖅ ᓄᓇᓕᖕᓂ.

ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᒥᒃ, ᐱᖃᑎᒌᖕᓃᑦ ᑲᒪᑦᑎᐊᕐᓂᕐᓗ 
ᐃᓄᖕᓂᒃ): ᐊᑐᖃᑦᑕᕐᓂᖅ ᐃᓅᖃᑎᖃᑦᑎᐊᕐᓂᕐᒥᒃ ᑲᒪᒋᔭᖃᑦᑎᐊᕐᓂᕐᓗ ᐊᓯᒥᒃ 
ᐃᒃᐱᒍᓱᑦᑎᐊᕐᓂᒃᑯᑦ ᐃᓄᑦᑎᐊᕙᐅᓂᒃᑯᓪᓗ. ᑖᓐᓇ ᑐᙵᕕᐅᔪᖅ ᑲᔪᓯᑎᑦᑎᓂᕐᒧᑦ 
ᐃᓅᖃᑎᒌᑦᑎᐊᕐᓂᕐᒥᒃ ᐱᐅᔪᒥᒡᓗ ᐱᓕᕆᖃᑎᖃᖅᐸᖕᓂᕐᒥᒃ ᓄᓇᓕᖕᓂ.

ᑐᙵᓇᕐᓂᖅ (ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ): 
ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ. ᑖᓐᓇ ᑐᙵᕕᐅᔪᖅ 
ᑲᔪᖏᖅᓴᐃᔪᖅ ᐱᐅᔪᒥᒃ ᐃᓕᖅᑯᓯᖃᕐᓂᕐᒥᒃ ᐃᓕᖅᑯᓯᕐᓂᒃᓗ ᐊᑐᖅᑎᑦᑎᔪᓂᒃ 
ᑐᙵᓇᖅᑐᒥᒃ ᐃᑲᔪᖅᓱᐃᔪᒥᒃᓗ ᐊᕙᑎᓕᖕᒥᑦ.

ᑖᒃᑯᐊ ᑐᓐᖓᕕᐅᔪᑦ ᐊᑑᑎᖃᕐᒪᑕ ᐃᓄᐃᑦ ᐃᓕᖅᑯᓯᖏᓐᓄᑦ ᐊᒻᒪᓗ 
ᐊᑐᖅᑕᐅᓪᓗᑎᒃ ᐊᑦᔨᒌᖏᑦᑐᓄᑦ ᐃᓅᓯᕐᒧᑦ, ᐱᖃᓯᐅᑎᓪᓗᒋᑦ ᓄᓇᓕᓐᓂ 
ᒐᕙᒪᓕᕆᓂᖅ, ᐃᓕᓐᓂᐊᕐᓂᖅ, ᐊᒻᒪᓗ ᐃᓅᖃᑎᖃᕐᓂᖅ. ᑕᑯᒃᓴᐅᑎᑦᑎᖕᒪᑕ 
ᐊᑕᖐᔪᒥᒃ ᐱᓕᕆᔾᔪᓯᕐᒥᒃ ᐃᓅᓇᓱᒃᑐᑎᒃ ᐱᒻᒪᕆᐅᒍᓱᒃᑐᑎᒃ 
ᐊᒃᑐᐊᖃᑦᑕᐅᑎᓂᖏᓐᓂᒃ ᐃᓄᐃᑦ, ᓄᓇᓖᑦ, ᐊᒻᒪ ᐊᕙᑎᕗᑦ.

﻿ᐃᓚᒍᑕᖓ B: ᐱᔪᓐᓇᕐᓂᕐᒧᑦ ᐊᑐᐊᒐᐃᑦ
ᐱᔭᒃᓴᐅᔪᐃᑦ ᑲᓇᑕᒥ ᒐᕙᒪᑐᖃᒃᑯᓐᓂ ᐱᓕᕆᐊᖑᕗᖅ ᓴᖅᑭᑕᐅᓂᑰᓪᓗᓂ 
ᐊᑐᐃᓐᓇᐅᔪᓐᓇᖅᑐᒃᑯᑦ ᑲᓇᑕᒥ ᐱᖁᔭᖅ ᒪᓕᒃᑐᒍ, ᑐᕌᒐᖃᖅᑐᖅ ᓴᖅᑭᑦᑎᔪᒪᓪᓗᑎᒃ 
ᑐᓗᖅᑕᕈᑎᖃᙱᑦᑐᓂᒃ ᑲᓇᑕᒥ 2040 ᑐᖔᓂ.i ᑲᑐᔾᔨᖃᑎᒌᒡᕕᖕᒥ 
ᐱᓕᕆᐊᖑᓪᓗᐊᑕᖅᑐᖅ ᐱᕙᓪᓕᐊᑎᑦᑎᔪᒪᓪᓗᑎᒃ ᐊᑐᓕᖅᑎᑦᑎᓗᑎᒡᓗ 
ᐊᑐᐃᓐᓇᐅᔪᓄᑦ ᒪᓕᒃᑕᐅᕙᒃᑐᓂᒃ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᐃᓅᓯᑦᑎᐊᕙᖕᒧᑦ 
ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ, ᖃᐅᔨᒪᔭᐅᑎᓪᓗᒋᑦ ᐊᔾᔨᒌᓂᒃ ᐱᔭᐅᔪᓐᓇᕐᓗᑎᒃ 
ᐊᒻᒪ ᐱᕕᒃᓴᐅᔪᓐᓇᕐᓗᑎᒃ ᖃᓄᓗᒃᑖᖅ ᐃᓅᖃᑎᒌᓂᒃ.ii

ᐱᓇᓱᐊᒐᖅ: ᑎᓕᔭᐅᓯᒪᔾᔪᑎᖓ ᐊᑐᐃᓐᓇᖃᕐᓂᕐᒧᑦ ᒪᓕᒐᐃᑦ ᑲᓇᑕᒥ 
ᐃᒪᐃᓕᐅᖁᓪᓗᒋᑦ:iii:

1.	 ᐋᖅᑭᒃᓱᐃᓗᑎᑦ ᐊᑐᖅᑕᐅᔪᓐᓇᖅᑐᓂᑦ ᐊᑐᖅᑕᐅᔭᕆᐊᓕᓐᓂᑦ;

2.	 ᓯᕗᕙᕆᐊᖅᓯᒪᓗᑎᒃ ᐱᔭᐅᔪᖕᓇᕐᓂᕐᒧᑦ ᖃᐅᔨᓴᐃᓃᑦ; ᐊᒻᒪᓗ

3.	 ᐊᒥᖅᑳᖃᑎᖃᕐᓗᓂ ᑐᓴᐅᒪᔾᔪᑎᒃᓴᓂᑦ ᐊᒃᑐᐊᓂᓕᖕᓂᑦ ᐱᔪᓐᓇᕐᓂᕐᒧᑦ.

ᑲᒪᒋᔭᐅᓪᓗᐊᑕᕐᓂᐊᖅᑐᑦ:  ᐱᔭᒃᓴᐅᔪᑦ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᑦ ᑲᓇᑕᒥ 
ᑲᒪᒋᔭᖃᓲᖑᕗᑦ ᐅᑯᓂᖓ 7−ᓂᒃ ᓯᕗᓪᓕᐅᔾᔭᐅᔪᒪᔪᓂᒃ ᖃᐅᔨᒪᔭᐅᖁᓪᓗᒋᑦ 
ᐊᑕᖐᔪᒥᒃ ᐱᔭᐅᔪᓐᓇᕐᓂᖏᑦ:iv

1.	 ᐃᖅᑲᓇᐃᔭᕐᓂᖅ: ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᕐᕕᐅᔪᑦ 
ᐃᓚᓕᐅᔾᔨᓂᕐᒥᑦ ᐃᓂᖃᖅᑎᑦᓯᓂᕐᒥᓪᓗ ᑭᒃᑯᑐᐃᓐᓇᕐᓂᑦ ᑎᒥᒥᒍᑦ 
ᐊᔪᕈᑎᓕᓐᓂᑦ.

2.	 ᓴᓇᔭᐅᓯᒪᔪᖅ ᐊᕙᑎᖓ: ᓴᖅᑭᑎᑦᑎᓂᖅ ᑎᒥᒃᑯᑦ ᐃᓂᒃᓴᓂᒃ 
ᐱᕕᒃᓴᐅᔪᓂᒃ ᑕᒪᐃᓐᓄᑦ, ᐃᓚᐅᓪᓗᑎᒃ ᑭᒃᑯᑐᐃᓐᓇᕐᓄᑦ ᐃᒡᓗᐃᑦ, 
ᐃᖏᕐᕋᔪᓕᕆᓂᖅ, ᐊᒻᒪ ᐃᒡᓗᓕᕆᓂᖅ.

3.	 ᑐᑭᓯᒋᐊᒐᒃᓴᑦ ᐊᒻᒪ ᑐᓴᐅᒪᔪᓕᕆᔾᔪᑎᑦ: ᐱᐅᓯᒋᐊᖅᑎᓪᓗᒋᑦ 

i	 Canada Accessibility Standards Canada. (2021). Roadmap to 2040 : a 
plan to guide the work of Accessibility Standards Canada. Accessibility 
Standards Canada = Normes d’accessibilité Canada. https://epe.lac-bac.
gc.ca/100/201/301/weekly_acquisitions_list-ef/2022/22-06/publications.
gc.ca/collections/collection_2022/nac-asc/AS4-25-2021-eng.pdf

ii	 Canada Employment and Social Development Canada, & Canada 
Accessibility Standards Canada. (2021). Guidance on the Accessible Canada 
Regulations: sample accessibility plan template. Employment and Social 
Development Canada = Emploi et Développement social Canada. http://
central.bac-lac.gc.ca/.redirect?app=damspub&id=b18eaee8-5fb9-4841-
baca-0a9b5fff1658

iii	 About Us. About us - Accessibility Standards Canada. (2023, August 10). 
https://accessible.canada.ca/about-us#s1

iv	 Creating accessibility standards. Creating accessibility standards - 
Accessibility Standards Canada. (2024, June 5). https://accessible.canada.
ca/creating-accessibility-standards#s1

ᑐᑭᓯᒋᐊᒐᒃᓴᑦ ᐊᒻᒪ ᑐᓴᐅᒪᔪᓕᕆᔾᔪᑎᑦ, ᖃᐅᔨᒪᔭᐅᑎᓪᓗᒋᑦ 
ᐊᑐᖅᑕᐅᔪᓐᓇᕐᓂᖏᓐᓂᒃ ᑭᒃᑯᓕᒫᓄᑦ.

4.	 ᑐᓴᐅᒪᔪᓕᕆᔾᔪᑎᑦ (ᐊᓯᖏᑦ ᑐᑭᓯᒋᐊᒐᒃᓴᑦ ᐊᒻᒪ ᑐᓴᐅᒪᔪᓕᕆᔾᔪᑎᑦ)

5.	 ᓂᐅᕕᐊᑦ ᐱᖁᑎᓄᑦ, ᐱᔨᑦᑎᕋᐅᑎᓄᑦ ᐊᒻᒪ ᐱᓕᕆᕝᕕᖕᓄᑦ: 
ᓴᖅᑭᑦᑎᓂᖅ ᐱᔭᐅᒋᐊᓕᖕᓂᒃ ᐱᖁᑎᓂᒃ ᐊᒻᒪ ᐱᔨᑦᑎᕋᐅᑎᓂᒃ 
ᓂᐅᕕᐊᖑᓯᒪᔪᓂᒃ ᐃᓄᖕᓄᑦ ᐊᒻᒪ ᐃᓛᒃᑰᖅᑐᓄᑦ ᐱᓕᕆᕝᕕᖕᓄᑦ.

6.	 	ᐋᖅᑭᒃᓱᐃᓗᑎᒃ ᑲᔪᓯᑎᑦᑎᓗᑎᒡᓗ ᐱᓕᕆᐊᒃᓴᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ: ᐱᐅᓯᒋᐊᖅᑎᑦᑎᓂᖅ ᐊᑐᕈᓐᓇᕐᓂᕐᒥᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐱᑎᑕᐅᕙᒃᑐᓂᒃ ᑭᒃᑯᑐᐃᓐᓇᓄᑦ, 
ᐃᓚᒋᔭᐅᓗᑎᒃ ᐊᑐᖅᑎᐅᕙᒃᑐᑦ ᐱᔨᑦᑎᕋᕐᓂᕆᕙᒃᑕᖏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ.

7.	 	ᐃᖏᕐᕋᔪᓕᕆᓂᖅ: ᓇᓗᙱᑦᑎᐊᕐᓂᖅ ᑕᒪᕐᒥᑦᑎᐊᖅ 
ᓄᒃᑕᕐᓂᕆᔭᐅᕙᒃᑐᑦ ᐊᑐᖅᑕᐅᔪᓐᓇᕋᓗᐊᕐᒪᖔᑕ, ᑭᒃᑯᑐᐃᓐᓇᓂᑦ 
ᓄᒃᑕᕐᓂᕆᔭᐅᕙᒃᑐᓂᑦ ᑎᖕᒥᓲᒃᑯᑦ ᓄᒃᑕᕐᓂᕆᔭᐅᕙᒃᑐᓂᑦ.

ᐱᔭᒃᓴᐅᔪᑦ ᐊᑐᖅᑕᐅᔭᕆᐊᓕᑦ ᑲᓇᑕᒥ ᐱᒻᒪᕆᐅᓪᓗᓂ ᑲᑐᔾᔨᖃᑎᒌᖑᕗᖅ 
ᐃᖏᕐᕋᑎᓪᓗᒋᑦ ᑐᓗᖅᑕᕈᑎᖃᙱᓪᓗᑎᒃ ᑲᓇᑕᒥ. ᐋᖅᑭᒃᓱᐃᓂᒃᑯᑦ 
ᐊᒻᒪ ᐊᑐᓕᖅᑎᑦᑎᓂᒃᑯᑦ ᐊᑕᖐᑦᑎᐊᖅᑐᓂᑦ ᐊᑐᖅᑕᐅᔪᓐᓇᖅᑐᓂᑦ, 
ᑲᓇᑕᒥᐅᑕᓕᒫᑦ, ᖃᓄᑐᐃᓐᓇᖅ ᐱᔪᓐᓇᕐᓂᖃᕋᓗᐊᖅᐸᑕ, ᐊᔾᔨᒌᒥᑦ 
ᐊᑐᐃᓐᓇᖃᖁᓪᓗᒋᑦ ᐱᕕᓴᖃᖅᑎᑕᐅᓗᑎᒃ ᐊᒻᒪ ᐃᓚᒋᔭᐅᔪᓐᓇᑦᑎᐊᕐᓗᑎᑦ 
ᐃᓅᖃᑎᒌᓂᑦ. ᐱᓕᕆᖃᑎᒌᖕᓂᖅ ᐃᓚᓕᐅᔾᔨᓯᒪᓂᕐᓗ ᐊᑐᖅᑕᐅᓇᔭᖅᑐᒥᒃ 
ᐊᑐᕈᓐᓇᕐᓂᕐᒧᑦ ᐊᑐᖅᑕᐅᕙᒃᑐᓄᑦ ᑲᓇᑕᒥ ᓇᓗᙱᑦᑎᐊᕈᑕᐅᕙᒃᐳᖅ ᑕᒪᒃᑯᐊ 
ᐊᑐᖅᑕᐅᖃᑦᑕᖅᓯᒪᔪᑦ ᐃᓱᒪᒋᔭᐅᔪᓪᓗ ᐃᓄᖕᓄᑦ ᑎᒥᒥᒍᑦ ᐃᓕᖅᑯᓯᖅᓱᙱᑦᑐᓄᑦ 
ᑐᑭᓯᐅᒪᔭᐅᒐᓗᐊᕐᒪᖔᑕ, ᐱᔭᕆᐊᖃᖅᑕᖏᓪᓗ ᐊᖑᒻᒪᑎᔭᐅᒐᓗᐊᕐᒪᖔᑕ, 
ᐊᑐᖅᑐᖃᕐᓗᓂ ᐊᑐᖅᑕᐅᔪᓐᓴᕐᓂᖅᓴᐅᔪᒥᒃ ᐃᓚᐅᑎᑦᑎᓂᖅᓴᐅᓂᕐᒥᒃ 
ᐊᔾᔨᒌᒃᑎᑦᑎᓂᕐᒥᒡᓗ ᓯᕗᓂᒃᓴᒥᒃ.

 ᐅᐃᒍᖓ C: ᐊᒃᑐᐊᓂᓖᑦ ᐱᕙᓪᓕᐊᔪᑦ ᑎᑎᕋᖅᓯᒪᔪᑦ

ᐃᖅᑲᓇᐃᔮᖃᕐᓂᖅ

ᑎᐅᕈᓪ, G.  (2024, ᐊᐃᕆᓕ 3,). ᓄᓇᕗᑦ ᐊᖅᑯᑎᑦᑎᐊᕙᒃᑯᑦ, ᑭᓯᐊᓂ 
ᐅᖃᐅᓯᓕᕆᓂᖅ ᐃᖅᑲᓇᐃᔭᕐᕕᖕᒥᓗ ᐱᔾᔪᑎᑦ ᑭᖑᕙᖓᔪᑦ, ᐅᖃᖅᑐᖅ ᐹᓪ 
ᖃᓗᔾᔭᖅ. ᓄᓇᕗᑦ ᐱᕙᓪᓕᐊᔪᑦ ᐱᔭᐅᔪᑦ https://www.nunavutnews.com/
news/nunavut-on-the-right-path-but-language-and-workplace-
issues-lag-says-paul-kaludjak-7337378

 ᓵᒪ, R. (2019, ᐅᑐᐱᕆ 17). ᐊᒃᓱᕈᕐᓇᖅᑐᑦ ᐱᓕᕆᐊᖃᕋᓱᒃᓗᓂ ᐃᖃᓗᖕᓂ. 
ᓄᓇᕗᑦ ᐱᕙᓪᓕᐊᔪᑦ https://www.nunavutnews.com/uncategorized/
challenges-of-doing-business-in-iqaluit-7278040

ᒧᐊᕆᑦ−ᔭᐃᑯᑉᔅ, C. (2022, ᑎᓯᐱᕆ 12). ᓄᓇᕗᒻᒥ ᓄᓇᓕᖕᓂ ᓂᕆᐅᒋᔭᐅᔪᓄᑦ 
ᐃᖅᑲᓇᐃᔭᓚᐅᖅᑳᕋᓂ ᐊᔪᕈᓐᓃᖅᓴᒐᒃᓴᖅ ᐃᑲᔪᖅᐸᒃᐳᖅ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒥᒃ. *APTN ᐱᕙᓪᓕᐊᔪᑦ*. ᐱᔭᐅᔪᖅ  https://www.
aptnnews.ca/national-news/nunavut-community-hopes-pre-
employment-course-helps-put-people-to-work/

NNSL ᐱᕙᓪᓕᐊᔪᑦ (2020, ᕕᕗᐊᕆ 23). ᓄᓇᕗᑦ ᒪᕐᕈᐃᓪᓗᐊᖅᑐᒥᒃ 
ᐃᖅᑲᓇᐃᔮᖃᙱᑦᑐᑦ ᐅᓄᕈᓐᓃᕆᐊᕆᐊᖃᖅᐳᑦ, ᐅᖃᖅᐳᖅ ᒪᐃᓐ. ᓄᓇᕗᒻᒥ 
ᐱᕙᓪᓕᐊᔪᑦ ᐱᔭᐅᔪᑦ https://www.nunavutnews.com/nunavut-news/
nunavuts-ugly-double-digit-unemployment-rate-must-come-
down-says-main-7278593

﻿ ᓴᓇᔭᐅᓯᒪᔪᖅ ᐊᕙᑎᖓ

ᐴᓇᑦ, ᓵ. (2024, ᒫᑦᓯ 7). ᑕᒪᓐᓇ ᑕᕝᕙ ᐊᔪᖅᓯᐅᖅᑲᔾᔪᑎᒋᒐᕕᐅᒃ. ᓄᓇᕗᒻᒥ 
ᐱᕙᓪᓕᐊᔪᑦ ᐱᔭᐅᔪᑦ https://www.nunavutnews.com/news/this-is-
what-youre-stuck-with-7326822

NNSL ᐱᕙᓪᓕᐊᔪᑦ (2020, ᑎᓯᐱᕆ 21). ᐊᑐᐃᓐᓇᖃᒃᑲᓐᓂᕐᓂᖅ 
ᐱᔭᕆᐊᖃᖅᑐᓂᑦ ᐱᔪᓐᓇᕐᓂᕐᒧᑦ ᐱᔨᑦᑎᕋᐅᑎᓂᑦ: ᐊᔭᐅᕈᑎᓄᑦ, 
ᐊᖏᕐᕋᒥ ᑲᒪᒋᔭᐅᓂᖅ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᖅ 
ᐊᒃᓱᕈᕐᓇᖅᑐᒃᑰᕈᓐᓇᖅᑐᖅ. ᓄᓇᕗᑦ ᐱᕙᓪᓕᐊᔪᑦ ᐱᔭᐅᔪᑦ https://www.
nunavutnews.com/nunavut-news/more-access-needed-to-
accessibility-services-ramps-home-care-health-coverage-can-
pose-challenges-7280016



ᓯᕗᕙᖅᑎᑦᓯᓂᖅ ᐊᑐᐃᓐᓇᖃᕈᓐᓇᕆᐊᖃᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᖅᑯᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ� 187

NNSL ᐱᕙᓪᓕᐊᔪᑦ (2020, ᐅᑐᐱᕆ 27). ᓄᓇᕗᒻᒥᐅᑦ ᕿᒪᒃᑕᐅᔪᑦ ᓄᓇᓖᑦ 
ᐊᐅᓚᔪᓐᓇᐅᑎᖏᓐᓄᑦ, ᐱᐅᖅᓱᐊᕐᓂᕐᒧᑦ. ᓄᓇᕗᒻᒥ ᐱᕙᓪᓕᐊᔪᑦ ᐱᔭᐅᔪᑦ (2023, 

